
ГЕНАРЧУ А, ГЕРГАРЧУ А ДОТТАГ1ЧУХ

Александр Казбеги -  гуьржийн сийлахь-воккха яздархо -  
вина 1848-чу шарахь Степан-Ц1минда ц1е йолчу юьртахь, хьо- 
лахочун доьзалехь.

Гуьржийн литературин классикийн ц1ерашна юкъехь -  
Бараташвили Николаз, Чавчавадзе Илья, Церетели Акакий, 
Пшавела Важа -  шен хьакъйоллу меттиг д1алоцуш ю Алек­
сандр Казбегин ц1е а.

Дуккха а дика амалш йолуш -  комаьрша, къинхетаме, 
мискачех доглозуш, доьналех вуьззина стаг хуьлу Александр 
ша. Мохк а, къам бен доцуш, аьлча а, къонахашлахь дика 
къонах аьлла, шен ц1е яккха хьакъволуш.

Кхин х1умма а ца хилча а, шен дас а, ден дас а йолах ба- 
цош болу къехой ясакхах хьалха а буьтий, г1аж кара а лоцуш, 
шен жа ша дажо воьду хинволу яздархо, жа1ушца сискал а, 
вон-дика а доькъуш.

И тайпа доьналла хилла дац цу хенахь хьоладайшкахь я 
и тайпа адамалла а. Кхоччуш Делах а, эхартах а тешаш волу 
стаг бен хуьлийла дац цу беса къинхетаме я иштта комаьрша а.

Дас, Маргошвили Юсупа, к1анта, Маргошвили Султана а 
гочйина йолу Александр Казбегин произведенеш йоьшуш къин- 
хетамах дузу хьан дог, оцу яздархочун адамаллин къинхетамах.

Шен жаца ша лелаш, нохчий а, нохчийн лаьмнаш а, аре- 
наш а, ярташ а дика евзаш хуьлу Александр, цундела санна, 
вайн къам доггах дезаш а, вайх кхеташ а, мехкашд1алецаршна 
дуьхьал вай латточу къийсамах доглозуш а яздо цо шен йоза- 
наш. Ша лоручу стагах я шена амалш товчу къомах бен атта 
дика х1ума а ца язло цхьанна а художнике. Вайн къам дезначех 
хъалхара ву Александр Казбеги, шена уллохь лаьтташ Лев Тол­
стой а ала мегар долуш.

Амма бакъду, вайн амалца амал йог1уш къам гуьржий 
бен-м хир дац кху дуьненчохь, вай мел ойлаярх, д1аса хье- 
жарх, гергарлонаш лехарх.

Нагахь иза иштта ца хилча, Александр Казбегис а, кхечу 
гуьржийн яздорхоша а вайн къоман дикадерг а, вайн къоман 
баланаш а буьйцуш х1уманаш а язйийр яцара.

Казбегин «Элисо» а, «Давийнарг» ц1е йолу произведенеш 
нохчичо шен къомах язйича санна, доггах а, дог 1овжош ц1ена 
а, ойланца сирла а ю.

Казбегин мотт а бу исбаьхьа. Цо санна 1аламан сурт ма- 
дарра нийса xIottoih волу яздархо наггахь бен нислур вац дуь- 
ненан литературехь, къаьсттина лаьмнийн 1алам, шен хишца, 
бердашца, бохь лекхачу лаьмнашца а. Кавказан къаьмнийн 
литература а, культура а юьйцучохь, уггар хьалха гуьржий 
дагабог1у суна, дозаллица бийца дуккха а дика яздархой а, 
поэташ а болуш: Галактион Табидзе, Отиа Иоселиани, Отар 
Чиладзе, Нодар Думбадзе, Чабуа Амираджиби, кхин а, кхин а.

Александр Казбегин сий-лерам, гуьржашачул а ч1ог1а, 
нохчаша бича, йоккха юьхьк1ам хетара суна вайн къомана -  
ша лору стаг лара везара, шен дайшца гергарло хилла адамаш 
дайн метта а х1иттош.

Сайн аьлларг хилча, кху вайн мехкан коьрта лоручу 
Соьлжа-Палахь Казбегина х1оллам х1оттабойтур бара ас, цуь- 
нан ц1арах ураман ц1е а туьллуьйтуш, х1унда аьлча «акха нах» 
олуш, вайна харц ц1е а тиллина -  шаьш дойурш адамаш дац, 
акха х1уманаш ю ала -  России паччахьо вайн къам а, мохк а 
отучу хенахь, шен дагца, шен ойланца, шен къоламца нохчаш- 
на орцахваьлла иза цхьаъ бен вац вайна гонахарчу къаьмнех. 
Цуьнан аз тахана а дека бакьболчу нохчийн дегнашкахь, декар 
а ду даим, нохчийн мотт мел бехха.

Вайна хаахь, ца хаахь а -  ца хуурш а хила там бу -  1аламат 
йоккха хазна ю Маргошвилин доьзало -  дас а, к1анта -  Казбе­
гин произведенеш гочъярца вайн къомана йовзийтинарг, уггар 
хьалха мотт а болуш, нохчийн мотт.

Шух хьеггалла, дешархой, гуьржийн литературин клас- 
сикан Александр Казбегин произведенеш нохчийн маттахь 
дуьххьара йоыпуйолчу шух хьеггалла воккхаве со шун тахана 
хиндолчу ирсах.

Некъ маьрша хуьлда хьан, Александр Казбеги, кху нохчийн 
махкахь ахь айхьа-хьайна биллина болу вошаллин тешаме некъ.

Бексултанов Муса,
халкъан яздархо

АЛЕКСАНДР КАЗБЕГИ

Александр Казбеги XIX-чу б1ешеран шолг1ачу эхерчу гуьр- 
жийн яздархошлахь уггаре а вевзачех цхьаъ ву. Гуьржийн лите- 
ратурин классикийн Бараташвили Николазан, Чавчавадзе Ильян, 
Церетели Акакийн, Пшавела Важин лийрйоцчу ц1ераш юккьехь 
хьакъйоллу меттиг д1алоцуш ю Александр Казбегин ц1е а.

Александр Казбеги вина 1848-чу шарахь Степан-Щминда 
юьртахь (х1инца Казбеги), хьолахочун доьзалехь. Цуьнан дайша 
Чопикашвили фамили лелийна. Ткъа Казбеги фамили дуьххьа- 
ра яздархочун ден дена Габрилина тиллина, Ираклий II паччахь 
волчу хенахь шен майраллица а, хьекъалца а къаьсташ хилла 
волчу. Паччахьо шена юххе а озийна, иза Степан-Ц1миндин ур- 
халча х1оттийна. Т1аккха, халкъо бкшерашкахь шайн кийрахь 
лелийна лаам кхочуш а беш, Ираклий II Гуьржийчоьнан кхол- 
лам, хийцам боццуш, Россица буоза садам Иеэцча, Габриэл Каз­
беги дарах д1акхетта. Цо доккха маь1на лелийна оьрсийн эскарш 
Гуьржийчу даьхкича а. Паччахьан 1едало билгалваьккхина иза 
майоран дарж даларца. Цул т1аьхьа Габриэл ерриге Хевин ур- 
халча а х1оттаво. Иза д1акхелхинчул т!аьхьа Александран дега, 
воккхахволчу к1анте, кхаьчна цуьнан дарж. Михаил Казбеги 
кхин а лакхаволу шен даржашкахь -  иза берриге лаьмнийн мех- 
кан урхалча х1оттаво.

Михаил Казбегин хьалхара зуда гуьржийн поэтийн Ни- 
колоз Бараташвилин а, Григол Орбелианин а гергара стаг хил­
ла. Ткъа ша, Михаил, стихаш язъеш а хилла. Цуьнан шолг1ачу 
зудчунна Элисабеда Тархнишвилина, Александран нанна, по- 
эзи дукхаезаш а хилла. Иштта хьал долчу доьзалехь ша кхиъ- 
нашшехь, Александр Казбеги лоллехь доллучу мискачу хал- 
къах ч1ог1а доглозуш, царна т1екхийда волавелла жима волуш 
дуьйна а. Казбегиг1еран доьзал дика бевзаш хиллачу Церете­
ли Акакийс тоыдалла до: берахь дуьйна а цунна безара миска 
нах, даим юьртарчу бсрашна юкъахь каравора иза.

Александр Казбеги кхетош-кхиорехь боккха т1е1аткъам 
бина ден йишас ахархочо Нинос.

Йоза-дешарх юьхьанцара кхетамаш Александр Казбе- 
гина белла ц!ахь, леррина кхайкхина балийначу хьехархоша.

Цул т1аьхьа пансионехь а, гимназехь а дешна цо. Оцу шераш- 
кахь цо т1ех дика 1амадо оьрсийн а, французийн а меттанаш. 
Музыка дукхаезаш а хилла иза.

1860-чу шарахь, да кхелхича, ц1ийнан дукъ д1акхехьар 
Александрна т1едужу. Цо Гуьржийчоьнан ламанан ярташ- 
кара бахархой парг1атбоху шен ден дас а, дас а мискачу 
царна такхар т1едиллина хиллачу ясакхах. Кара жа1уьнан 
г1аж а оьций, жа дажо xlyrry ша а. Цо шена хьалха 1алашо 
х1оттийнера мог1арерчу шен халкъан Iep-дахар к1орггера 
1амор, т1аьхьа шен произведенешкахь иза ма-дарра дешархош- 
на д1адовзийтархьама. Оцу заманахь 1аламат майра г1улч яра 
цо яьккхинарг.

Жа дажош гуьржийн лаьмнаш гездеш ворх1 шо даьккхи- 
ра цо. Т1аккха, 1879-чу шарахь, иза Тифлисе вог1у. Цигахь 
д1аболало цуьнан юкъараллин а, кхоллараллин а болх.

1860-чу шарахь гуьржийн театро х1оттайо цуьнан 
«Пийлачех цхьаъ» ц1е йолу пьеса. Цул т1аьхьа х1иттайо Алек­
сандр Казбегин кхийолу драмаш а, комедеш а: «Паччахьан 
к1ант Константин», «Тойл тГаьхьа 1уьйре», «Арсен», кхиерш а. 
Цо ша язйина, гочйина ткъе пхиъ пьеса. Амма цуьнан шатайпа 
а, йоккха а корматалла къаьсттина билгалъяьлла цуьнан рома- 
нашкахь а, повесташкахь а. 1861-чу шарахь «Дроэба» газето 
зорбатуху Александр Казбегин «Элгуджа» повесть, бухахь 
язйина «Мочхубаридзе» аьлла ц1е а йолуш. «Мочхубаридзе» 
дош иштта гочдо: «довхо», «летархо». Гуьржийн литературехь 
дуьххьара юкъабевлира турпалхой-ламарой. Газет т1ера и по­
весть ешначул т1аьхьа, гуьржийн г1араваьллачу поэто Григол 
Орбелианис газетан аг1онаш т1ехь билгалдира: «Т1ехдика ю. 
Боккха кхаъ бу иза суна! Иза гуьржийн Гомер ву!»

«Элгуджа» повестан кхиамо дог иракарах1оттийначу яз- 
дархочо хьалхий-т1аьхьий зорбаетта йолайо шен кхин про- 
изведенеш: «Элисо», «Цинк1о», «Давийнарг», «Хевисбери 
Гоча», кхиерш а.

Кхоллараллин т1аьхьало ларалуш йолу ерриге произведе- 
неш ялх шарахь -  1880-1886-г1ий шераш -  кхоьллина яздархочо.

Нуьцкъаха махках а баьхна, шийлачу Сибареха бахий- 
тинчуьра нохчий ц!а бирзинчул т1аьхьа волало Маргошвили
8



Юсуп Александр Казбегин произведенеш нохчийн матте гочъ- 
ян. Ша д1адолийна г1уллакх цо кхиамца чекх а доккху.

Казбеги Александран романашкахь, повесташкахь, дий- 
царшкахь къеггина гайтина нохчийн къоман амалш, оьзда 
г1иллакхаш, доьналла. Цундела вайна мехала ду кистийн сер- 
лончас Маргошвили Юсуп Адоевича нохчийн матте гочйина, 
таханлерачу дешархошна йицлуш лаьтта цуьнан произведе­
неш юха а арахецар.

Александр Казбегин произведенеш гочъярхо Маргошви­
ли Юсуп вина Шангазан ч1ожахь, Дуиси юьртахь, 1894-чу ша­
рахь. Жимачохь цо Телави а, Закатала а г1аланашкахь 1амийра 
1аьрбийн а, азербайджанийн а меттанаш. Ткъа нохчийн а, гуьр­
жийн а меттанаш-м ишта а цунна дика хууш дара.

1912-чу шарахь Маргошвили Юсупа, Нохчийчу а вог1ий, 
Г1ойт1ахь хьуьжарехь доьшу. Цул т1аьхьа Соьлжа-Палахь хье- 
хархойн институт чекх а йоккхий, нохчийн а, оьрсийн а метта- 
нийн говзаллаш кара а ерзайой, гуьржийчохь шен махкахошна 
юкьахь серлонан болх д1ахьо Маргошвили Юсупа.

1922-чу шарахь Маргошвилис, ша куьйгалла а деш, Ду- 
исехь школа йо. Х1етахь дуьйна, шен дахаран т1аьххьара де 
т1екхаччалц, цо хьоьху нохчийн, гуьржийн, оьрсийн меттанаш.

1972-чу шарахь Маргошвили Юсупна «Гуьржийн ССР-н 
хьакъволу хьехархо» ц1е туьллу.

Юсени -  цунах безамца ма-аллара -  1аламо комаьр- 
ша пох1малла делла, к1орггера хаарш долуш стаг вара. XIX- 
чу б1ешеран 80-г1а шераш т1екхаччалц Маргошвили Юсуп 
Шангазан ч!ожерчу бахархошна-нохчашна юкъахь ша цхьаь 
вара 1аьрбийн мотт а хууш, Ислам-дин баккъал девзачех.

Кистинашна (иштта олу гуьржаша нохчех) юкъахь кхе- 
тош-кхиоран болх д1абаьхьна ца 1аш, гуьржийн произведенеш 
нохчийн матте гочъеш боккха болх бина цо. Къаьсттина цо 
тидам т1ебахийтинарг гуьржийн литературин классик Алек­
сандр Казбеги вара.

Шен кхоллараллехь Александр Казбеги луьра дуьхьал- 
волу мехкашд1алецархошна, иштта боккхачу безамца, шен 
хьомечу халкъах санна, дуьйцу кхечу къаьмнийн векалех а. 
Къаьсттина нохчех. Цуьнан дайша вуно доккха гергарло ле-

лийна нохчашца. Жа1у хилла, уьстаг1ий дажош лелаш, шен 
жаца Нохчийчохь 1а доккхура Александр Казбегис, цуьнан 
дукха хьеший бара нохчийн ярташкахь. Цуьнан доттаг1аша 
дага ма-леццара, жа дажош лелачу хенахь, и цхьаъ вара, кхе- 
ра а ца кхоьруш, т1емаша йохийначу, обаргаш лелачу нохчийн 
ярташкахула маьршша лела х1уттуш верг.

Тедо Годердзишвилис дагалоьцу. Цкъа нохчийн эвлахь 
цхьана кистинцана вевзина хиллера Александр Казбеги: «Сих- 
ха т1е а веана, куьйг луш, салам делира цо Сандрога (Алексан­
дре), иза мара а вуллуш. Д1ахьаьжча, оцу кистинцана дика вев- 
заш хилла Михайла, кест-кеста цуьнан доьзалехь хьошалг1ахь 
хуьлуш хилла иза, цундела иштта догц1ена тхо а т1елецира цо. 
И кистахо тхан догдика х1усамда вара, дуург-мерг а делла, тхо 
безамца цхьаьнакхетча, новкъадехира цо».

Нохчашца ша цхьаьнакхетча, Александр Казбегис церан 
Iep-дахаран амалш, 1адаташ, турпалаллин д1адаханарг 1амадора.

Шен дагалецамашкахь Александр Казбегис боккхачу 
безамца юьйцу нохчашца шен хилла юкъаметтигаш, цаьрца 
лелийна доттаг1алла.

XIX-чу б1ешеран 70-чу шерашкахь д1атийна ялаза яра 
нохчаша арахьарчу мехкашд1алецархошна дуьхьал латтийна- 
чу турпалаллин къийсаман rloerla. Мехкашд1алецархой дагга- 
ра ца безаш волу а, къийсам латточу халкъана суждане оьхуш 
волу а Александр Казбеги бендацараллица хьежа ца лора шен 
лулахойн-нохчийн кхолламе. Оцу халкъехь даррехь хаалора 
гуьржашца цхьаьна бертахь юкъаметтигаш лело езаш а, уьш 
лаар хиларан а амалш.

Шен доккхачу комаьршачу дагца вайнах безабелла, церан 
истори дика хууш волчу Александр Казбегина гора гуьржаш- 
ний, нохчашний юкъара дуккха а х1уманаш цхьаьнадог1уш 
хилар. Цундела хир ду-кха яздархочо шен произведенешкахь 
нохчийн синц1еналла а, турпалаллин д1ах1оттам а гайтаран 
коьрта бахьана. Цо яздора: «Тхо г1ерта дийцарийн кепехь шуь- 
га д1акхачо а, шуна довзийта а Гуьржийчоьнан цхьа дакъа хил­
ла д1ах1оьттинчу я дуй биъна ваша хиллачу халкъан амалш, 
1адаташ, герггара з1енаш ца хилча ца йовлуш хилар даррехь 
гушдерг хилар массарна д1ахаийта».

«Давийнарг» дийцаран турпалхоша Нагое а, К1обас а са- 
цамбо, шех лаьцна массара дика дуьйцуш волну, шена т1е ла- 
манан дерриге халкъаша боккха тидам бахийтинчу имам Ше- 
малан arlop вала, х1унда аьлча массо тешна вара цо парг1ато 
йохьург хиларх.

Нохчийчу баьхкина дуй биъна вежарий 1аламат дика т1е а 
лоцу, царна доккха хьошалла а до Пхьарчос: «Арц1ия юьртахь 
Наго а, цуьнан дуй биъна ваша Юоба а оцу х1усаман бакъболу 
дай санна т1елецира Пхьарчон доьзало. Дерриге дора цо церан 
лаамаш кхочушбархьама». Иза бара «шайн коьртехь ша Во­
ронцов а волуш, оьрсийн Неман хьаькамаш нохчашна т1елата 
кечлун мур».

Яздархочун доккхачу пох1маллица гойту Александр 
Казбегис паччахьан эскаршна дуьхьал нохчаша шайн 
парг1атонехьа латтийна къийсам.

Оцу декъехь шена т!е къаьсттина тидам бохуьйтуш ду 
Александр Казбегин «Элисо» дийцар. Цу т1ехь яздархочо гой­
ту России империи эскарша Нохчийчоьнна гуо а бина, и халкъ 
т1амца эшалург цахиларх шаьш кхетча, гуттаренна цунах 
д1акъаста сацамбо. Оцунна цхьа а х1ума ца кхоадора России 
империно: я ницкъаш а, я ахча а. Цунах дош ца хилча, динан 
хьехамашца нохчий Iexa а бина, доккхахдолу дакьа Османан 
импере д1акхалхо барт хилира, ткъа вуьш нуьцкъаха махках 
бехира.

«Элисо» дийцарехь буьйцург и мур бу. Нуьцкъаха махках 
бохучу нохчаша туп туьйхира Бурит1ахь. «Шайн амалца х1айт- 
аьлла а, самукъане а болу нохчий, тахана бист ца хуьлуш 1ара, 
д1атийнера дарц далале хьалха х1аваъ санна, оцу парг1атонах 
ц1еххьана дарц rlarro  бохкуш санна».

Оцу халкъо лайна 1азап а, яккхий халонаш а яздархочо 
церан 1алам к!орггера довзарца юьйцу: «И тийжарш, и дак- 
кхий синош дахарш, и белхарш цхьана стагана Небеана бала 
цахиларна, кхин а къаьхьа хетара. Уын бацара шен эшамашна 
цхьана стеган латкъамаш -  кхузахь гушберш дерриг халкъан 
синхаамаш а, цуьнгара хьал а дара».

Шен майраллица вевзаш волчу мохевцана Важияна езало 
Шемалан наиб хиллачу Чербижан Анзоран йо! Элисо. Амма

церан безамна, царна цхьаьнакхета новкъарлойийриг дин 
цхьаъ цахилар ду. Александр Казбегис ма-яздарра, «хьалха- 
лерачу заманашкахь динан башхалла бахьана хила йиш яцара 
цхьаьна ца кхета. Амма х1инца гуьржий, аьлча а керстанаш, 
«гаурийл» а, я оьрсийл а хьалха, царна некъ гойтуш бог1учу 
хенахь, гауршца цхьаьна лулахошца цара т1емаш беш, -  х1инца 
шадерриг кхечу кепара дара».

Амма Важас и дуьхьало а эшийра: йийсардира Элисон сан- 
на, цуьнан ден а дог. Амма бевдда боьлхуш, оьрсийн эскаршна 
т1енисло уьш. Боккхачу деган 1овжамца хеда гуьржийн к1ентан 
Важиян а, нохчийн йоь1ан Элисон а ц1ена безам -  оьрсийн сал- 
тичун карах ле кхо адам: вовшийн деза шиъ а, йоь1ан да.

Оцу дийцаран чаккхе ч1ог1а сингаттаме ю. Жоп карон- 
за дисна авторо х1оттийна хаттар а: «Иза хиллачул т1аьхьа, 
кхоалг1ачу дийнахь, некъан йистехь декъий 1охкучу, амма уьш 
д1адохкаран г1айг1а беш цхьа а воцчу меттехула чекхбевлира 
Анзоран накъостий: уьш хьалхачул а саготта бара...»

И пекъарш Османан импере боьдучу новкъахь бара, амма 
дукха кхочурий-техьа цуьнан дозанна т1е?

Александр Казбегис «Циция» повеста т1ехь дуьйцу 
безаман сийлахь-боккхачу ницкъах, цул а лекха долчу ламан- 
хойн къонахийн декхарх. Оцу дийцарехь къеггина х1оттийна 
ду ламанхочун-нохчичун Джанхотан Султан васт. Цо шен син- 
хаамал а деза лору хьаша-да т1еэцаран 1едал-г1иллакх. Гарехь, 
дуьненан литературехь а ша санна кхин хирдоцуш ду яздар- 
хочо кхоьллина Султин васт. Шен дукхаезачу йо1е, цуьнан де­
ган лаамаш шечул беза а лерина: «Хьан дуй биъна ваша хир 
ву», -  олу цо...

Иштта къегина, къонахаллех дуьззина ду Александр Каз- 
бегин произведенийн дерриге исбаьхьаллин васташ.

И произведенеш, сан дас Маргошвили Юсупа нохчийн 
матте а яьхна, вайн дешархошна йовзийтина.

Гуьржийчохь гуьржечу нанас вина,
Хьо вара вуьззина къонах.
Вехара къоман сии хьо айъина,
Кхоьллинчо ларвора вонах.

Хьо нохчо лара а тхан ю бакъо:
Дуй биьна ваша тхан хилла,
И  цкъа а ца къарбеш dlaeaxa хьо,
Ваха бакъ дуьненахь 1илла.

...Б1ешерийн къоьжалла д1ашарйина,
Шен корта хьуна mle товжош,
Тахана Мкъинвари' д1ах1оьттина.
Сии айа, цкъа а ца дожош.

Александр Казбеги гуьржийн литературин дозалла хилла 
ца 1аш, дуьненан литературин а дозалла ду.

Маргошвили Султан,
гочдархо 1

1 Мкъинвари -  цкъа а ша бешаш боцу лам (гуьрж.).

ДАВИИНАРГ

Х ьалхара дакъа

Хевски яртех цхьанхьа долчу ц1а чохь 1уьйрана, цхьайт- 
та сахьт даьллачу хенахь, пеша хьалха а хиьна 1аш дара кхоъ: 
цхьа зудий, ши стаггий. Царах цхьаъ -  юьхь-сибатна буьрса, 
амма, куц-кеп долуш волу Гелашвили Анас -  шен к1архийн 
бахтарш леррина д1акъуьйлуш воллура.

Цуьнан зуда, Махия, цунна юххе а хиъна, чоин машина 
Tlaprla хьуьйзуш Iapa, наггахь кхерчахь кхехкачу era а хьожуш.

Кхозлаг1ниг -  Анасан ваша вара, юьртахь «Миска 
Палаха» аьлла ц1е яхана вара иза, ламанца х1оранна а даг чу 
кхочуш долчех цхьа илли а бохуш, г1ийлла пондаран мерзех 
п1елг а бетташ Iapa Палаха.

Воккхачу стеган озаца а, юьхь т1ехь а гуш дара цо дуккха 
а хало лар, бала хьегар. Тохара мацца а цкъа безамехь хилла 
юьхь-сибат х1инца къеналло эрчадоккхуш хабдинера, -  даха- 
ран къизачу зераша къинхетаме доцучу шен мух1аран томмаг1 
дитинера цуьнан кхоьлинчу юьхь т1ехь.

Этт1а, дерриге а йоманех дуьзна долу чоа дара цунна 
т1ехь, схьахетарехь цхьа иза дара, цуьнан хебаршка дахана 
дег1 а, тишделла дог а д1ахьулдеш къайладоккхуш дерг.

Шен деха-дуткъа, цхьа чкъор бен т1ехь дилха доцу оза 
п1елгаш пондаран мерзех а тухуш, Палахас илли д1адолийра:

«Рустама элира: хуьлда дош,
Латта сан на Леда!
Хазахоьтуьйту Ленташна кхерамо,
Толаман сии царна д1аоьхьуш!..
Рустама элира: х1ун ду тоьлашха,
Ойла ехьа, ва адом, -  
Тоьлашха дац цкъа велча,
Б1е шарахь бала хьоьгучул?..»

-  Ванах, гутгар и мерзаш ийзош, цкъа мукъана а к1орда ца 
до хьуна? -  аьлла, резавацарца лоькху пондар сацабайтира Анаса.

Мискачу Палаха доккха, халла са а даьккхина, юьстах 
охьабиллира пондар.

-  Юха а ваха воллу-кх хьо, -  элира Анаса, -  цхьана Далла 
хаьа-кх вай кхин гур, ца гур! Юха а мичахула лела воллу хьо, 
тхуна муха хуур ду хьо вуьзна ву а, меца ву а?

-  Ээ... ээ, сан хьоме ваша! -  аьлла, дагахь цатам хилар- 
ца, вистхилира миска Палаха, -  ткъа шуна х1ун зе хуьлу со 
даима нехан не1саг1ина т1ех1уьттуш леларх? Ц1ен т1ера цхьа 
а х1ума д1а ца хьо, даа ца дуу, дохка а ца духку, дерриге сайн 
дакъа, берриге бахам шуна битина ас, кхин х1ун оьшу?.. Ткъа 
шу xlerre а реза дац?.. Нагахь сайн масех шай дисича, уьш а 
аса-х схьадоуьйту шуна...

-  Дика хир дара хьо хьуо вехаш ц1ахь 1ахьара, воккха а 
хилла, -  цуьнан даша юккъе иккхира Анас.

-  Ээ... ээ! -  юха а доккха садаьккхира Палаха -  Х1ан-х1а, 
х1ан-х1а, сан ваша... Хьуна ма хаьа ткъа, нагахь стаг ц1ийнах 
д1ахаьддехь, иза цхьана а х1умане сацалург цахилар... Ткъа 
стенна оьшу со сецо? «Къеж а велла, къан а велла, гуттар 
Норасиз а хилла; со-х ц1ент1ехь белхахо а вац, стигал к1ел ва- 
хархо а вац!..» -  олуш, Палахас лахха охьаоллийра корта.

-  Делахь х1унда боху ахь иза, х1унда? Висахьа тхоьца, хи- 
лахьа воккхаха, тхуна т1ехь терго а латтош! -  элира дегабаам 
барца Махияс.

-  Иза ма дийца, Махия, со санна телхинчу стаге х1ун дола 
далур ду ц1ен т1ехь, х1ун терго латталур ю!

-  Иза х1унда дуьйцу ахь иштта?
-  Дера дуьйцу... -  Палаха ц!еххьана луьйчуьра сецира.
-  Висахьа, висахьа, ас Делаца ч!аг1о йо хьуна, сан бераша 

хьан терго йийриг хиларан, шайн господин хьо лоруш, -  юха 
а воккхаха волчу веше дехар дан х1оьттира жимах волу ваша.

-  Хьуна-х хаьа, Анас, сан ц1ахь саца таро йоций, нагахь 
суна 1ен мел лууш хилча а. Деган кхин тоха са а ца хилла, йо1е 
б1аьрг тохархьама, со ц1а веана къайллаха... д1а a rlyp ву со... 
Суна сайна-м х!умма а ца оьшура, суна дог1учу декъа т1ера

Дала алссам беркат лойла шуна; ас цхьа х1ума доьху шуьга: 
хьовсуш хилахьара шу сан йо1е, ма йиталаш иза г1айг1а ца 
беш, маре а яхийта иза.

-  Бакъ ма ду, к1ант, Дела ву гушверг, сайн берел: дукха ма 
еза суна хьан йо1, -  элира Махияс.

-  Баьпкан юьхк цунна т1ехъеттар йоцчу маре лахьара аш 
иза... Тайпий, хьаллий леха оьшуш дац... Царна вовшийн де- 
заш хилчахьана, важадерг мехала дац... Зуда атта яхало, нагахь 
доьзалехь барт белахь.

-Д ел а  ву теш!.. -  олуш, тохавелира Анас, цуьнанб1аьргех 
хиш хьаьвдира.

-  Ахь айхьа хаьржиний хьайна нуц? -  хаьттира Махияс.
-  Ткъа суна-х дуккха а шерашкахь дуьйна ур-атталла кху- 

зара мархаш а ца гина, -  ткъа нуц муха харжалур вара соьга?.. 
Иза сан г1уллакх а дац. Йо1 шуьца 1аш ю, аш цунна лохун бо- 
лучу безаман хьокъехь жоп Далла хьалха лун дерш шу ду-кх...

Цхьа а вист ца хуьлуш, холчух1оьттина Iapa. Воккхачу 
стеган накха доь!учу синна лаккха хьалаийбалора, сада1ар 
сихделлера... -  схьагарехь, даьгна д1адолуш лаьтта цуьнан дог 
х1инца а даьгна далаза дара, даьгначу цуьнан овкъарна к1ел 
х1инца боккхачу ницкъаца йогуш алу яра.

Ткъа ма-дарра аьлча, мел г1айг1ане дара, шен цхьаъ бен 
йоцучу йоь1ан хьокъехь г1айг1абар кхечарна тедиллаза ца во- 
луш волчу ден дог?

Палаха мелла а саметта веара, ша-шен кара а эцна, мел- 
лаша, xlop дош ша-ша олуш, къамел юха а д1адолийра цо,- 
веше весет деш волчух тера вара иза.

-  Дала а, адамаша а д1атесна со, цхьа ког коша а бахна ву 
со, тахана-кхана Некхочур долуш ду сан 1ожаллин сахьт, со 
д1авер ву... Сан Нонина шун ц1а -  ден ц!а ду, цундела шайна 
а пайдехьа хинволу ц1ийнда цунна лаха хьовсалаш... Нагахь 
цунна шена цхьаъ везалахь, иза кхин а дика хир ду! Новкъарло 
ма елаш цунна...

-  Нона жима-х яций, сан хьоме марваша? Иза ша декха- 
рийлахь ю шена майра харжа, кхечу arlop муха хир ду?.. -  эли­
ра Махияс.

-  ... Эх1е-эх1е, и шун г1уллакх ду!- элира rloprrla  воккха- 
чу стага, т1оьрмиггий, г1ажжий схьа а оьцуш, ира а х1уттуш. -  
Со ваха х1инца, воьду хан ю!

Анас а, цуьнан зуда а хьалаг1аьттира.
-  Кхин а, х1уъа а яий а, х1ума яахьа! -  элира Махияс.
-  Кестта Нона а схьакхочур ю! -  аьлла, т1етуьйхира Анаса.
-  Дала аьтто бойла шун, иза схьакхачаре хьоьжуш 1ийр 

вац со! -  жоп делира П алахас,- Ноне хьежна дан х1ума дац, -  
совнаха б1аьрхиш... 1одика йойла, сан ваша, сан Нонин хиндерг 
уггар хьалха Далла, т1аккха хьуна т1е дуьллу ас... Кхин вай гур 
я ца гур,- хьанна хаьа?!.. 1одика йойла, къинт1ера яла, Мажия, 
хьо сан йоь1ан ненан метта юьсу, хьох тешна юьту-кх ас иза, 
сан йо1е дика хьажар хьуна т1ехь дуьсуш ду...

Иза, д1а а вирзина, шена д1атаса оццул хала долчу ц1ийнан 
не1арх аравелира. Анас цуьнца аравелира, ткъа Махия ц1ахь 
йисира.

-  Сарралц мукъа а 1ийна вел ира хьо! -  юха а элира Анаса.
-  Х1ун дийр ду 1ийна?
-  Вовза ма вовзахьара хьо...
-  Со хьанна вевзар ву? Адамашна тоххарехь со вицвелла.
Къамелаш а деш, Куран 1ин чу кхечира и шиъ, цигахь

вовшийн 1одика а йина, д1асакъаьстира. Анас юха ц1ехьа вир- 
зира. Т1улган бердал дехьахьа иза къайлаваьлча, т1улга т1е 
охьа а хиъна, к1орггера ойланаш ян велира Палаха.

Геннара т1еяьхкинчу ойланаша д!алецира иза. Цунна да- 
гаоьхура ша жима, къона хилла хан, зуда, хилла дегайовхо- 
наш -  адаман къаьхьа дахар оццул марздеш долу дерриге а! 
Дагаоьхура, тоххара цхьана хенахь шен жаш даьжна лаьмнаш, 
хьалхах1уьттура, генна хьалха, Иванан дийнахь, и даздеш хил- 
лачу боккхачу синкьерамехь шена йо1 гаран а, дуьххьара гуш- 
шехь шена иза езаяларан а, кхехка доладелла ц1ий пхенашка- 
хула сихха д1асахьадаран а сурт. Сингаттам хьаьдира цуьнан 
даг чу. Мича дахана и ирс, х!унда дайна иза?..

Кхечеран б1аьргашца ша-шега хьаьжира иза: ницкъах- 
хий, ирсаххий вуьзна хилла волу жима стаг, х1инца къена, 
Норасиз волу воккха ст^ц -хилла д!ах1оьттинера, шен дахаран

т1аьххьарчу деношкахь, цхьана ц1ен т1ера кхечу ц1ен т1е оь- 
хуш, carla деха дезаш вара иза, ур-атталла иза веллачу сохь- 
техь а цунна т1ехь велха цхьа а хир воцуш... Г1айг1ано, х1азаро 
санна, дог 1аьвдира, еххачу хенахь диттина са къамкъарге кхе- 
чира, дог кхехкаш, некха к1ел, схьа арадала г1ерташ санна, то- 
хаделира, т1аьххьара а б1аьргех хиш хьаьвдира.

Б1аьрхих шен дог а 1абийна, халла, нуьцкъашха хьала а 
г1аьттина, верриг г1елвелла, к1елвисина, дог-ойла йоьхна волу 
иза, ша виначу, кхииначу, ваьхначу юьртехьа д1ахьаьжира.

-  Х1е, маржа-я1-кх хьо тешам бону дуьне! -  аьлла, ло- 
хачу озаца мохь туьйхира цо, деган йовхо йоцуш куьг д1а а 
ластош, т1аккха, д!а а вирзина, д1аса а техкаш, Владикавказе- 
хьа -  Бурит1а боьдучу новкъа д1аволавелира воккха стаг.

Х1уманаш гина волу Анас, вешех, цу т1е шен хьал-бахам 
кхунна а битина, д1акъаьстина волчу вешина, башха сагатда 
дагахь а вацара, амма xlerre а т1аьххьарчу минотехь дог дуьй- 
хира цуьнан а, цундела ч1ог1а оллавелла ц1а веара иза.

-  Хьуна х1ун хилла? -  хаьттира цуьнга зудчо.
-  Х1умма а ца хилла! -  г1ийлла жоп делира Анаса, къайл- 

лаха б1аьргех йовлакх а хьоькхуш.
-  Велха хьо, эхь а ца хеташ! -  элира зудчо ца ешаш, пешан 

товханна хьалха охьа а хууш.
-  Вешех д1акъаста иштта атта ду аьлла-м ца хета хьуна?.. 

Далла хуур ду-кх кхин цкъа а гур я ца гур?..
-  Цунна дика дера дара, иза-м д1авахчахьана ваьллера!.. 

Вай ду-кх халонехь дерш, нагахь вайна лиъча а, х1окху вочу 
меттигашкара цкъа а д1адаха йиш хир йоцурш вай ду-кх.

-  Х1а-а, иза дерриг нийса ду, иза д1аваха. Дала аьтто бой- 
ла цуьнан... Ткъа йо1ах, оцу мисканна х1ун дан деза вай?

Корта а оллийна, ойланаш ян велира Анас.
-  Х1ун дан деза? Ч1ог1а реза вац-кх со оцу к1антана, цуьн­

га нехан йо1 д1а а елла, къа шена т1е муха оьцур ду? Ткъа йо1а 
а, мискано, иза шен дагна везаш вац, цуьнга лахь, лийр ю ша 
боху.

-  Цуьнга х1унда хоьтту иза? Делора хаац суна-м, вай шена 
леххинчуьнга rlyp ю-кх.

-  Ткъа Нона кхин везаш ма ю...
-  Ткъа везийла шена, везча х1ун ду? -  олуш, шога хадийра 

цо майрачун хабар.
Не1 д1аеллаелира, rloerla  йоцуш чуелира ялхитта- 

вуьрх1итта шо хир долуш йолу, бухкарца букъа т1ехьа йихкина 
к1удал а йолуш, дуткъачу дег1ахь, куьцехь йолу йо1. Сих ца 
луш, к1удал ц1енкъа охьа а йиллина, цунах бухка схьа а баьсти- 
на, хевшина 1аш болучаьргахьа д1а а йирзина:

-  Стенга вахана дада? -  хаьттира цо.
Гуттар сапарг1ат диначу оцу чолхе доцчу хаттаро, стенна 

делахь а, дохийра Анас а, Махия а. Х1ун ала деза ца хууш Iapa 
и шиъ.

-  Стенга вахана дада? -  юха а иштта сапарг1ат хаьттира 
йо1а, леррина Махияга д1а а хьоьжуш.

-  Д1авахана, -  аьлла, т1аьххьара а жоп делира Махияс.
-  Д1авахана? -  юха а хаьттира Нонас, г1елделлачу озаца 

цуьнан куьйгаш дег1аца охьадахара.
Туьран ирачу дитто санна, оцу дешнаша цестира цуьнан 

дог, ц1еххьана цунах дикка ца кхеташ йисира иза.
-  Ткъа суна-х моьттура... -  элира г1ийлла, меллаша корта 

охьа а оллийна, ца хезаш елха йолаелира иза.
-  Стенна йоьлху хьо? -  бохуш, иза хьаста х1оьттира Махия.
-  Дада ган лиънера суна, -  элира Нонас, елхаран къурдаш 

а деш.
-  Сацийтал, деллахьа! -  Махия оьг1азъяхара, амма оцу 

сохьта ша дийриг нийса цахиларх кхеттачу цо, сапарг1ат 
т1етуьйхира: -  Кестта маре лур ю вай хьо, т1аккха хьайн ерри- 
ге г1айг1анаш йицлур ю хьуна.

-  Со-м яц маре яха лууш! Со-м rlyp яц маре, -  элира кхох- 
кийначу Нонас.

-  Иза ахь х1инца боху иштта, ткъа т1аккха кхин ойла хир 
ю хьан, -  элира Анаса.

-  Массо а хьох хьоьгур волучу стаге маре лур ю-кх оха хьо.
-  Х1ан-х1а, х1ан-х1а, ца лаьа суна! -  элира Нонас, ч1аг1о 

йоллуш. -  Хаьа суна шу со хьаьнга яла дагахь ду. Лийр ю-кх 
со, амма цуьнга-м rlyp яц!

-  Х1унда ца йоьду ткъа, х1унда?
Нона йист ца хуьлура. ЦДеххьана цунна даг чу иккхира: 

ткъа х1ун дара-техьа Махияна мара а иккхина, цуьнан некха 
т1е корта а биллина, йоь1ан эхь а дитина, шен даггара къай- 
ле д1айийцича: «Суна кхин веза, къахетийша сох, Махия», -  
аьлча, бохург. Корта хьалаайбича, цунна тира шен девешин 
зудчун буьрса, кхоьлина юьхь, ша санна шийлачу дагца иза 
шега хьежар. Балдаш айинчохь, багах дош ца долуш йисира 
йо1. Иоккхачу къизаллица йо1 кхийтира шена хьалхалаьтташ 
ерг шен доттаг1 цахиларх, шен ойланах кхета хьуьнаре йоцу 
арахьара зуда иза хиларх, тоххарехь кхуьнан хьокъехь кхел 
йина яьллачу цо шен сацам бохориг цахиларх, цхьана а деш- 
наша, цхьана а дехарша цуьнан шога дог к1аддийриг цахи­
ларх.

Баккъал а йо1ана хетарг ч1аг1дан санна, Махияс буьрса а, 
хадам боллуш а элира:

-  Х1а, тоьур ду!.. Хьан дас ша д1авоьдуш тхуна Недиллина 
хьан г1уллакх, оха хьайна хаьржжинчуьнга маре rlyp ю хьо.

Г1айг1анах а, амма цхьанна а хьалха къар ца яла болу- 
чу сацамах а буьзна болучу б1аьргашца зудче д1ахьаьжира 
Нона:

-  Ткъа х1инца, яхийта бай т1е марс а эций, бецан ц1ов 
хьакхий йола, -  элира Махияс, хьала а г1оттуш.

Хьала а г1аьттина, шега аьлларг муьт1ахь хиларца кхо- 
чушдан яхара Нона. Ара буц яккха яха новкъаяьлла иза сецира. 
Цхьа куьг хаьн т1е а х1оттийна, шен дег1ан оьзда юкъ меттахь 
юй хьоьжуш санна, ткъа важа, марс карахь болу куьг, кагдел- 
ча санна, хаьн т1ехула охьадахара. Хан д1айоьдура, минотана 
Наьххье миноташ а юьйлуш, ткъа xlapa ша йолччохь лаьтташ 
яра, еххачу есалле кхоьлина д1а а хьоьжуш, шен г1айг1ане ой- 
ланашна ерриге а чу а яхана.

-  Балха т1ехь аьтто хуьлда хьан! -  олуш, ца хезаш серийн 
керта йисте веана, куьцахь волу жима стаг ч1ог1а вистхили- 
ра Нонига. Керта т1е а тевжина, паргг1ат вела а воьлуш, йо1е 
хьоьжуш лаьттара иза.

Йо1 егийра, эхь хетта ц!ийелира иза.

-  Болх-м дика беш ю хьо! -  элира к1анта, юха а вела а къе- 
жаш, лакхарчу балди т1ехь х1инцца девлла дог1у мекхан тхин 
чоьш т1е шардеш куьг а хьокхуш.

Нона, ша яьлла охьа а таь1на, дегочу куьйгаца буц хедо 
елира.

Ткъа к1ант, меллаша кертал дехьа а ваьлла, йо1ана 
т1евахара, йо1е цо элира:

-  Схьалохьа, соьга, марс, ас rlo де хьуна.
-  Х1ан-х1а, х1ан-х1а! Йитахьа со, ас хьокхур ю буц.
Ио1а дуьххьара иштта шога деллачу жоьпах цецваьлла

жима стаг Нонига хьаьжира.
-  Йо1, ванах хьуна х1ун хилла, соьга иштта х1унда боху

ахь?
-  Х1умма а, х1умма а ца хилла! -  элира йо1а сихха. -  Ва- 

лол, д1аг1ол, цхьанна а ган ма гахьара хьо! -  аьлла, дагахь бол- 
чу кхерамца т1етуьйхира цо.

-  Ткъа нагахь гича? -  ойла йоьхна хаьттира жимачу стага, 
шеко хилар иккхира цуьнан даг чу. К1ант ойлане велира.

-  Х1унда ца дуьйцу ахь суна хьайна х1ун цатам хилла? -  
хаьттира цо.

-  Со кхечуьнга маре яла г1ерта! -  Нонига ц1еххьана мохь 
белира, цуьнан б1аьргех хиш охьадуьйладелира.

-  Кхечуьнгий? -  к1ентан бос байра.
-  Х1аъ, кхечуънга!
-  Ткъа дас х1ун боху?
-  Да ц1ахь вац, д1авахана иза! -  элира сингаттаме Нонас.
-  Д1авахана? -  элира, мотт халла бен ца керчаш, корта 

охьа а оллийна, жимачу стага.
Дуккха а лаьттира иза к1орггера ойланаш еш, т1аккха до- 

заллица корта лаккха хьала а айбина, элира цо:
-  Со Наго ленда шена, нагахь ас хьо цунна д1алахь!.. Х1а, 

х1ун дан дезий! Тахана сарахь, массо а д1а а бийшийтий, кхуза 
схьайола. Х1инца-м суна сайна а ца хаьа х1ун дийр ду, амма 
Гиворги пайхамарх ас дуй боу хьуна хьо цхьанна а д1а ца яла!.. 
Ткъа хьо йог1ур юй?

-  Хаац, ян аьтто бер бу я бац...

-  Хьо хьо-м яц соьга маре ян ца лууш ерг? -  хаьттира На­
гое, ц1оцкъамаш а саттийна.

Нонас дуьхьал х1умма а ца элира, амма шатайпана к1анте 
д1ахьаьжира иза, оцу хьажаро к1ентан дег1ах когашкара дуьй- 
на коьрте кхаччалц ц1е кхарстийра.

Цкъацкъа б1аьргийн цхьана хьажаро эзарза дуккха а дук- 
хаха дуьйцу, уггаре а шерачу хабаро, уггаре а тешо г1ертаран 
дешнашчул.

Иштта дара Нонин хьажар, 1одан пха санна, дагах 
чекхдолуш.

Дерриге а дицделира Нагона, дицделира нагахь цхьажим- 
ма а ша ларлуш ца хилахь шайн лелар ша гучудаккха тарлуш 
хилар, цхьа а х1ума дагахь доцуш, ч1огг1а йо1 марайоьллира цо.

-  Нона, Нона, сан дахар! -  бохуш, барташ дохура цо цун- 
на. Horlyp юй хьо, ткъа йог!ур юй хьо со волчу?..

Б1аьрг-нег1ар тоххал бен йоцчу ханна ирсо яхийнера 
Нона, цо, ч1огг1а к1ентан некха т1е а таь1на, сихха маситтазза 
барт баьккхира цунна.

-  Делахь х1ета йог1ур ю-кх хьо, кхуза бай т1е, тховсалера- 
чу буса? -  бохуш, шечунна т1ег1ертара Наго.

-  Дика ду, дика ду, делахь х1инца д1аг1охьа!
-  П ур ву, х1инцца д1авоьду со... Цкъа, кхин цкьа мукъана 

а хьайна барт баккхийтахьа соьга...
Дала ма дохьийла, нагахь цара вовшийн хьестар нахана 

гинехь, т1аккха шен хьекъал дацар ч1ог1а дазлур дара Наго­
на. Сарахь вовшах а кхетта, х1ун дан деза сацор ду аьлла барт 
хиларца д1асакъаьстира и шиъ. Шена ж1ара оьллинчу ста- 
гах дагавала вахара Наго. Сапарг1атъяьлла Нона буц хьакха 
х1оьттира.

Иза арахь болх беш яра, Палаха Дарьяльски done кхаьчна- 
чу хенахь, цигара кхечу некъахойх я эскаран дакъойх д1а а кхет­
та, Бурит1е д1аваха дагахь вара иза.

Палаха хьал долуш хиллачу нахах вара, церан хьал- 
бахамаш бохийнера д1адаханачу б1ешарахь юкъаевллачу кер- 
лачу порядкаша, халкъан амалш къинхетамза йохош хилла 
йолчу. Амма, x lerre а ламанца х1инца а кхехкаш дара дозал-

лаш, къарлуш доцу ламанхойн ц1ий, иза иштта хилар кест- 
кеста хаалора. Къона волуш шена еза йо1 ялийра Палаха, цхьа 
а г1айг1а-бала боцуш д1аихира дезачу нускалца церан цхьаь- 
надахаран хьалхара денош. Амма дукха хан ялале ирсана 
т1екхийтира г1айг1а. Юьртарчу есаулана ша цавезавалар хии- 
ра Палахана -  даима а кхуьнга цхьацца доцурш дуьйцуш, кхо 
мехах лелочу лаьтта т1ехь нахечул т1ех кхуьнга болх бойтуш, 
xlapa хьийзавора цо. Иштта ницкъ бацарна арз дар эрна дара; 
оцу хенахь бакъдерг каро таро-м муххале а яцара стеган, ткъа 
ур-атталла арз дан меттиг а яцара х1етахь. Цкъа цхьанхьа-м 
вахана Палаха ц1а веача, иза волчу а веана, цуьнга ворда йий- 
хира есаула. Палахас ца елира. Есаул ло бохуш юха ца волура, 
иза к1ордийначу Палаха цунна йиттира.

Оцунна Палаха лаца а лаьцна, кхаа шарна набахте чу- 
воьллира, адамна хила тарлуш йолу ерриге халонаш лайра цо 
цигахь. Доллучул а, берриге баланал а, г!айг1анал а хала дара 
цунна т1етовжа стаг воцуш ша ц1ахь йитинчу езачу, хьомечу 
зудчух д1акъастар. Цуьнан ваша Анас х1инца а ч1ог1а жима 
вара шен несан, ден, вешин а кхерчан хьокъехь rlafirla бан.

Палаха набахти чу воьллина дукха хан ялале юьрта веара 
х1етахь ахархойн г1уллакхашна муьлхха кхиэл яр шен карахь 
долуш волу пурстоп. Тохара Палаха йиттина волчу есаулан 
г1оьнца, Палахан ц1ахь йисинчу зудчух шен езар ян г1оьртира 
иза, зудчун дакъазаллина иза ч1ог1а езаеллера пурстоьпана. 
Зуда бертаяло г1ерташ дерриге а дора есаула, амма зуда май- 
рачунна хьарам хир йолуш яцара. Иаьххьара а уггар боьха, 
ямарта, тешнабехкан х1илла дира есаула: майра сибарех ва- 
хийта кечвеш ву, иза ца вохуьйтуш к1елхьарваккхахьара аьлла 
пурстоьпе дехар магийра цо Палахан зудчунна.

-  Ткъа ас дехча, к1елхьара мукъана воккхур вуй сан майра 
пурстоьпо? -  аьлла, хаьттира ирс дайначу зудчо, ч1ог!а ийзалуш.

-  Ой, ву дера-кх! Иза-м Палахана rlo дан а лууш, ткъа иза 
муха дан деза ца хууш 1аш ву, Хевин урхалча ма ву иза. Ткъа 
нагахь ахь дехахь, цо хьуна оцу сохьтта дийр ду и г1уллакх.

Ясакхашший, нийсо йоцуш долчу кхечу х1уманашший 
ницкъ бина г!елъелла йолу зуда тийшира есаула дуьйцучух,

иза яхара халкъан дахаран маршонан хьокъехь г1айг1абар 
шена т1едиллина волну стаге шен балин хьокъехь дийца.

Иза не1саг1и т1е а кхачале, т1ехьашахула т1ебеттабеллачу 
есаулаша карахь д1а чуяьхьира xlapa пурстоп волну.

Ткъа иза цхьана маьПера кхечу маьНе д1аса а лелаш, тоха 
са доцуш, оцу миноте сатуьйсуш 1аш вара. Хинболчу томах 
воккхавеш вела а воьлуш, дег1 а сеттош. Цо сихха д1абахийтира 
шайн г1уллакх дина бевлла болу есаулаш.

Миска зуда, кхераяларна era а еш, цхьана а х1уманах кхе- 
таш а йоцуш, акхарочуьнца ша цхьана чохь йисира. Ткъа цо, 
сих ца луш не1арна дог1а а тоьхна, зудчунна т1е а веана, кач- 
велла, белшаш лаьцна мара а йоьллина, нуьцкъашха куз тесна- 
чу нари т1е охьахаийра.

Совнаха ду оцу буса хилларг дийцар. Эхь-бехк дайначу 
стага, зудчун, цу т1е ахархочун зудчун, сий а, лаам а цхьана а 
чоьте лоруш доцчу, кийрахь дог доцучу акхарочо дендерриг 
дара пурстоьпо динарг.

Ткъа буса, иза буьйса йоккхуш волучу хенахь, ц1еххьана 
д1аделладелира кор, дийкира бохийначу б1аьрган ангалиш, 
цхьаъ-м ч1арх-аьлла чуиккхира. Г1овг1ано самаваьккхин- 
чу пурстоьпо сирник латийра... цунна хьалха лаьтташ вара 
г1айг1анний, адаме ца лабаллал къизачу баланний тоха са а ца 
хилла, Анаурски набахтера ведда Палаха. Цуьнан б1аьргаш 
оьг1азаллица суйнаш туьйсуш бара.

Зуда дуьхьалхьаьдира, дехар деш куьйгаш а кхийдош, ша 
к1елхьараяккхар доьхуш, амма оццу сохьта ц1енкъа охаюьй- 
жира иза: майрачо шаьлтанца накха д1асабийкъира цуьнан.

Пурстоп маьнги к1ел иккхира, амма Палахас ког а лаьц­
на, иза оцу к1елхьара схьаваьккхира.

-  Хьо а ю хьакха, ас хьакхина санна шаьлта хьокхур ю 
хьуна! -  аьлла, мохь а тухуш, пхьаьрса к1ел шаьлта 1оьттира 
цунна.

Х1еттахь ша вина-ваьхначу меттигашкара къайлавелира 
Палаха. Екхаш йолу, бо хилла йисина цуьнан йо1 дикачу лула- 
хойн верасалли к1ел кхиира; ткъа ша зуда ялийча, Анаса шен 
ц1ен т1е д1айигира йо1.

Х1инца вайна хаьа Палаха адамех х1унда лечкъара. Ве­
шан дийцар кхид1а а д1адуьйцур ду вай.

Палаха д1акхечира Дарьяльски rlone. Дукха хьолахь кху- 
захь гуллора Бурит1е боьлхуш болу некъахой а, синтем бойуш 
болчу, Шемалехьа болчу ламанхойх уьш ларбеш долу эскарш а.

Палаха rlone кхаьчча, цунна дуьхьалваьллачу цхьана еф- 
рейторо буьрса мохь туьйхира цуьнга:

-  Хьо мила ву?
-  Со саг1адоьхуш волу къен стаг ву. Ефрейторо, ца те- 

шаш, леррина Палахе а хьаьжна, корта ластийра.
-  Шу-м девзара тхуна! -  аьлла, т1ечевхира иза -  Со-м хьа- 

ха Iexop вацара ахь!.. -  т1аккха оьг1азаллица т1етуьйхира цо: -  
Моттарг1анашна т1е т1елхигаш а юьйхина, хьо ца вовзийта!

-  Саг1адоьхург ву со, ас Делаца дуй боу хьуна! -  аьлла, вон 
хуучу оьрсийн маттахь шена дагадеанарг д1аэлира Палахас.

-  Хьо, Шсмалан накъост, кхузахь х1ун ду хьажа цо ваий- 
тина хила мегаш ву.

Палаха вела а велла, цецваьлла ефрейторе а хьожуш, 
хаьттира:

-  Ахь дуьйцург х1ун ду? -  аьлла.
-  Ас х1инца д1аэр ду цуьнан сий хиларе, т1аккха ткъе диъ 

сахьт далале тоьпаш тухур ю хьуна! -  элира вукхо, паргг1ат, ша 
мерза кхача баа охьахаа воллуш санна.

-  Ткъа схьахьажахьа соьга, ларрий, тера вуй со и санна 
г1уллакх лелочух? Со санна волу декъаза миска ца вохуьйту 
ламанхоша Шемална т1е.

-  Шу х1ун адамаш ду-м хаьара тхуна!..
-Д ел ан  дуьхьа вахийта со д1а, соьгара х1ун оьшу хьуна?
Шен дахаран хьокъехь ойла йора Палахас. Иза кхеттане 

а ца кхетара оцу стага лелочух, цунна оьшучух, хьаькамаш- 
ка д1аала цо кхерамаш тийсарх. Ткъа xlapa-x, Палаха, къена 
а, дакъазваьлла а миска ву, цуьнгара-х цхьанна а зулам дац. 
Ткъа xlerre а ткъе диъ сахьт далале цунна тоьпаш тоха дагахь 
бу. Делахь х1ета, барам боцуш цо лайначу баланийн чаккхе 
т!екхаьчна-кх х!инца, х1инца гуттаренна а д1адевр ду-кх цуь­
нан дог г!айг1анца диина долу, синтем боцуш хилла долу де-

нош. Палаха мелла а самукъадаьлла ву ала мегар долуш вара, 
амма цхьана х1умано цецвохура иза, керста стаг иштта керста 
динехь санна доцуш, кхечу динехь волчунначул а ч1ог1а, шен 
вешин ц1ийх ца 1ебаш хиларо. Цхьана ханна Палаха тергал- 
веш а 1ийна, т1аккха ц1еххьана катоьхна цуьнан куьг схьа а 
лаьцна, иза юьстах такхийра ефрейторо.

-  Хьо ч1ог1а ваха дезаш вуй цигахьа?
-  Дера ву, ца хилча со г1ертар а ма вацара кхуза.
-  Делахь х1ета схьало цхьа сом, ас д1ахьажор ву хьо.
Шена нийса ца хезна моттаделира Палахина, оццул хила

тарлуш доцу х1ума хетара цунна салтичо аьлларг. Цо юха а 
хаьттира:

-  Ахь х1ун элира?
-  Схьало цхьа сом, ас новкъавоккхур ву хьо, -  юха а элира 

ефрейторо.
-  Соммий? -  аьлла, мохь туьйхира Палахас: суна мичара 

дер ду сом, ва дика стаг?.. Нагахь сан сом хилча, т1аккха иштта 
декъаза барзакъ т1едуьйхина хир варий со?... Хьо дикка хьажа- 
хьа сан т1елхигашка.

-  Хьайна луъург де, делахь хьан хьокъехь эпсаре д1аэр ду ас.
-  Ткъа дац сан! Мичара дер ду суна иза?
1едал лардан х1оттийнарг вехха лаьттира Палахица мах 

кьуьйсуш, ткъа Палахас еххачу хенахь дехарш дира, дуй- 
наш биира, амма салтичун дог къинхетам боцуш ч1ог1а дара.. 
Саг1адехархочуьнгахь ахча доцийла хиъча, цуьнан бедарех 
цхьа х1ума яккха сацийра салтичо, амма саг1адоьхурган бедар 
цхьана а х1уманна мегар йолуш ца хиллера.

- XIapa кисанахь лело цхьа урс-м дара сан, х1ан, хьайна 
дитахьа xlapa, лаьий хьуна?

Палахера кхин даккха х1ума цахиларх кхеттачу салти­
чо, цхьа къаьркъанан кад-х лур бай кхунах бохучу дагахь урс 
схьаийцира.

Оцу т1ехь уьш тайра, шена кхаьчначу санах воккхавеш 
салти ца хиллехь а, Палаха некъахойх д1акхийтира, уьш 
1уьйранна Бурит1е баха новкъабовла декхарийлахь бара.

Гергакхочуш лаьттара суьйре. Юург схьаяларе хьоьжуш 
Нонин берриге гергарнаш кхерча гонаха гулбеллера, Доьза- 
лехь жимаха йолу Нона юкъарлонна дехьа arlop хьокхамаш- 
на бод хьуьйш йоллура, ткъа уьш, дуьххьалд1а, овкъарш д1а а 
хьокхий, зайла а йоцуш доттура:.

-  Анас, ва Анас! -  аьлла, ц1еххьана мохь белира арахь.
-  Хьажал мохь беттарг мила ву,- элира Анаса, шен ерзина 

боьхачу настарийн голаш ц1ергахь йохьеш 1аш волчу к1анте. 
К1ант ведда кертал араиккхира.

-  Мила ву цигахь кхойкхуш верг? -  аьлла, д1а мохь туьй- 
хира цо.

-  Уьш-м тхо дара,- олуш, бодашкара схьа гучувелира вер- 
танаш кхоьхкина волу ши стаг.

-  Анас ц1ахь вуй? -  хаьттира цара.
-  Ц1ахь ву! -  аьлла, царна жоп а делла, кхерча хьалха юха- 

веара к1ант.
Хьеший арахь лаьтташ бара. Х1усамдас, дуьхьал а ваьлла, 

ша волчу чукхайккхалц, ц1ийнан Helcarlex чоьхьабовлар оьзда 
дац лаьмнашкахь,- ц1еххьана нехан хийра нах чоьхьабевлча, 
х1усамдай боха тарло.

- Чудуьйла маршонца, чудуьйла маршонца! -  ша волчу 
баьхкинарш чубигира Анаса.

-  Маршо лолда хьуна Гиворги пайхамара! -  олуш, чоь- 
хьабевлира хьеший.

-  Дика мел дерш кху ц!а чу!- элира цара шаьш х1усамна 
чубовлуш.

-  Далла доьзийла шу а! -  аьлла, жоп делира Махияс, зударех 
йоккхаха йолчо, царна дуьхьал а йолуш, куьйгаш д1а а кховдош.

Хьешаша рогг1ехь ларамца куьг лецира цуьнан.
-  Х1ун хьал ду шуьгахь, ц1еранаш могуш-парг1ат буй, 

жаш дуй дикачу хьолехь? -  хаьттира хьесталуш Махияс.
-  Баркалла хьуна, Далла хастам бу, дика дохку тхо-м!
Дехачу Нанта т1е уьш охьаховшийра Анаса. Хьешаша

сих ца луш д1адехира вертанаш, чуьрчу кегийчара, уьш схьа 
а эцна, дехьа чу даьхьира, т1аккха юх-юххе охьахиира и шиъ. 
Т1аьххьар а хьешех жимахволчо, Новталан Нам д1а а тесна,

киснара схьадаьккхира ц1ахь даьккхинчу къаьркъанан шиша, 
иза к1анте д1аделира цо.

-  Иза ца хиллехь а мегар дара, цунна сагатда оьшуш ца 
хиллера, стенна оьшура иза? -  аьлла, корта ластийра Анаса.

-  Стенна оьшура бохург х1ун ду, вай вовшийн мостаг1ий-м
дац?

-  Ой, декъаза хила со! Мостаг1ий-м, хьаха, дац, ткъа сан 
ницкъкхочур бацара шуна къаьркъа xIotto?

Махия дехьа чуьра сехьа чу яллалц цхьа а вист ца хуьлуш 
1ийра х1орш.

-  Охьахаахьа, Махия, шуьга ала масех дош дара тхан,- 
элира хьешаша.

Кхерча йисте охьалахъелира Махия. Цунна дехьо Нанта 
т1е охьахиира Анас.

-  Тхо шуьга цхьа дехар дан даьхкина, -  элира хьешех 
цхьаммо. — Цкъа хьалха делан ц1е йоккхур вай, ткъа т1аккха 
вешан дагахь дерг а дуьйцур ду.

-  Дика къамел ду иза, Мамакхи, делора ду! -  элира Анаса.
-  Дийцал аш, тхан хьоменаш, тхан лергаш шуьгахьа 

д1адерзийна ду, -  боху дешнаш Нетуьйхира Махияс, логах 
хьарчийна долучу корталин Номах цхьаъ д1а а тосуш, лерг 
ладог1а парг1ат а доккхуш.

-  Тхо захало дохьуш даьхкина шу долчу, Гиргола шен ве- 
шина йо1 йоьху шуьга,- элира юха а Мамакхис.

-  Доьзал а дика бу, йо1 йоьху Нант а, баккха бехк боцуш, 
дика ву, вайн Делора ву-кх! -Н етуьйхира шолг1ачу хьешо.

-  Ша Гиргол паччахьан Нуллакхехь ву, Наролан болх 
беш, доллучунна Нехь а шуна г1ортор хир ю, -  бохуш, къамел 
дора хьалхарчу хьешо.

-  Дела ву-кх гуш, ерриге Хевехь бевзаш дика доьзал бу 
цуьнаниг, бакъду, Гирголан ваша Нана, даима а жашца лаьм- 
нашкахь хила дезаш хуьлу, Гирголан шен доьзалехь стагга а 
вац, тхан йо! муха ларор ю церан ц1ен Нехь? -  элира, ойла а 
йина Анаса.

-  Ткъа цунна-м х1ун хир дара, хьоменаш, жимах яций иза, 
шун Нона!

-  Жима-м, жима яцара иза, ткъа ц1ент1ехь Нуллакх дан 
хьекъал оьшу, Гирголан ц1а доккха ду, дуккха а хьеший лаьтта, 
царна массарна а дуьхьалъяла еза, уьш т1еэца беза...

-  Тхо, шун сий деш, шуьга дехар дан даьхкина,- аьлла, 
дашна юкъаиккхира хьаша,- аш жоп ца душ тхаьш д1адохуьйтур 
дац бохучух дегайовхо йолуш ду тхо, ткъа т1аккха шайна хет- 
тарг де-кх.

-  Гиргола х1унда йитина шен зуда? -  шен къамел 
д1адолийра Анаса -  Иза юхаялайойла шена. Лаккха шина не- 
сана атта хир ду ц1ент1ерчу балхаца лараяла.

-  Я лор ю, ялор ю, ткъа кхечу arlop хуьлийла а дац! -  за- 
халша кортош та1ийра...

-  Ца хаьа суна-м х1ун дича бакъахьа ду. Дукха шога, къи- 
за стаг ву-кх иза, Гиргола, иза даима а девне вара зудчуьнца, 
еттара цо цунна, месаш лоций, текхайора, дера ца хаьа суна-м, 
х!ун дича бакъахьа ду! -  элира Анаса дог-ойла йоьхна.

Дикка дахделира захало дийцар, дукха хенахь дуьйна 
Нона Нанига д1аяла сацийна Махия хиллехь а, ткъа Махиян 
сацам Анасина дохо тарлуш доцу 1едал дара. Шера кхеташ 
дара захало дохьуш баьхкинарш тоьлург хилар, ткъа йоь!ан 
гергарнаш юхаг1ертар дуьххьалд1а бехказлонна дара, таманна 
мах алсамо баккхархьама, йо1 йохкаран мах мелла а лакхабак- 
кхархьама.

-  Церан ницкъ бара, сан хьоменаш,- бохура захалш а- 
Муьлхха а мохь д1абахьалур болуш бу уьш-м... Дукха дийцина 
х1ун дийр ду, там аш боххург хир бу-кх!

-  Пхийтта етт тамана, цхьа туьма ахча -  Махияна, -  иза 
ма ю йо1 кхиийнарг, -  цхьа говр йоь1ан ненан вешина, пхиъ бу- 
стийна уьстаг1 а... Х1ан... кхин цига -  нехча а, даьтта а, дог1уш 
ма-хиллара.

-  Эх1е-х1е! -  аьлла, ирхъиккхира Мамакхи, оцу хабарна 
реза ца хилла:- Дукха-м дац аш доьхург?

-  Ткъа йо1 муха ю, оха шуьга луш йолу! -  элира 
оьг1азъяханачу, церан дешнаша халахетийтинчу Махияс. 
Т1аккха меллаша Нетуьйхира цо: -  Шуна халахетийта ца лаьа 
тхуна, амма йо1 йоьхуш тхо долчу оьхушберш к1езиг бац...

Шух йолийла со ас харц дерг дийцахь, ашачул а тамана дукха 
х1ума луш берш а ма бу; делахь а х1ун дийр ду ткъа, шун доь- 
зал кхечерачул лору-кх оха.

Дукха хан ялале церан вовшашца барт хилира, захалша 
захало дарна кара пхи сом ахча делира, иштта сиха йина елира 
Нонина еш йолу кхел. Хевера муьлхха а зуда оцу ц1ент1е ца 
йоьдуш яла а реза хинйолчу ц1ент1е маре луш яра иза.

Ламанца долучу г1иллакхашца Нона оцу ерриге хенахь 
юкъарлонна Нехьашха, кхарна гучу ца йолуш 1аш яра. Кхара 
дуьйцучу хабарех шена наггахь хезачу дешнех цунна хаьара 
къамел ша маре яларан хьокъехь дуй. Мел лерина ладог1арх 
цунна ца хезара шен хьокъехь, оцу, шен дагна хийрачу наха 
мел атта буьйцу ша йорах йохкаран-эцаран мах, мел къиза 
кхел ю цара шена еш ерг: х1усам йоккха яра, xlapa чохь йолу 
меттиг юьстахо лаьттара. Цуьнан кийрахь ц1еран алу йогура, 
Нана веза я ца веза хьуна бохург ур-атталла хатта а ца хоттуш, 
шен гергарчара ша маре лур юй хаьара цунна. Дукха къийлаел- 
ла к1адъеллера иза. Цуьнан ойланаш Нагона т1ехь яра, цуьнан 
везар, схьахетарехь, бай т1ехь кхуьнга хьоьжуш 1аш хир вара.

Х1уъу а барт цара бахь а, церан хабар чехкка хадар, хье- 
ший д1абахар лууш йолчу кхо, шена болчу кхераман ойла а ца 
еш, иза доьхуш Деле до1анаш дора. Амма Дала жоп ца делира 
йо1ана: чохь шун х1оттийра, шаьш захало диначарна т1ера кад 
мала хевшира уьш.

Ткъа оцу хенахь йо1е хьоьжуш сингаттамехь вара Наго. 
Лаьмнийн 1аламо ша 1амаво стаг собаре хила, амма х1инца 
Нагое халла сецадора чуьрадаьлла деттало шен дог. Нона ган 
г1ерташ маситтазза веара иза Анасан керта йисте. Амма эрна 
дара. Эрна хьежаро г1орасиз вина волу иза юха а лекхачу баца 
юкъа а воьдий, цигахь къайлаволу, нехан б1аьргех тебаш.

Эзарнаш къаьхьа, шеконан ойланаш яра цуьнан дагчохь 
хьаж догуш дара, Нагон собар кхачалуш лаьттара, я охьахиъ- 
начохь а, я ша х1оьттинчу цхьана меттехь а ца латталора иза.

Дукха къийлаваларна г1елвеллера иза а, ерриге ойланаш 
эелла керчаш яра, кхин ойла ца ялора цуьнга, корта хьий- 
зара, настаран голаш сеттара. Наго лаьтта охьалахвелира. 

Дахкарлахь санна, б1аьргашна хьалха бода х1оьттина 1ийра 
иза дикка. Т1аьххьара а самавелира иза, цхьамма муьшка а 
йина, амма вон г1енаш а гуш, ч1огг1ачу набарха вижначуьра 
г1аттийча санна, дег1ера rlopa д1адаьлла, беса, кхоьлина вара 
иза. Йоккха г1айг1а кийрахь йолуш стигала ирхьхьаьжира 
иза, стигал ерриге а самукъане нур лепачу седарчех юьзна 
яра, церан з1аьнарш генна лакхахь екъалой, охьайог1ура. Са- 
хуьлу седа малхбузехьа те1аш бара, буьйса чекхьяла к1езиг 
хан бен йисина цахилар гуш дара, ткъа Нона х1инца а йог1у 
гуш яцара.

Наго меллаша хьалаг1аьттира, юха а керта йисте вахара 
иза, Нона чохь 1аш йолчу ц1а чу хьаьжира. Цу чуьра схьагора 
х1инца а богучу чиркхан серло. Наго кхеташ вацара х1усаман 
дай д1а цабийшарх, ткъа тахана-м я деза де а ма дац, кхеран 
ц1ент1ехь цомгушниг а ма вац, сахуьлунга бовллалц охьа ца 
бийша. Охьа стенна ца буьйшу-техьа х1орш?

Иза, меллаша кертал дехьа а ваьлла, таьПина ц1ийна юххе 
вахара, -  Нона т1аьхьа х1унда йисна хуур дац-техьа, аьлла. 
Цхьанна а т1е ца 1оттавалархьама, вочу баганашка шен хьо­
къехь эладитанаш ца кхоллийтархьама тебна, ларлуш воьдура 
иза. Сатасале йолу тийналла ца йохо г1ерташ, ша ког мосаз- 
за баьккхи а лаьтта Нехула ког хьокхура цо, нагахь т1улга т1е 
нисбелча, иза ламанца лелочу к1архашна чохь бохкучу когийн 
п1елгашца тата доцуш юьстах а кхуссуш.

Наго не1арехьа вахара. Мохал вайн балкон т1е велира иза, 
не1аран гурах а тевжина, ладег1а х1оьттира иза. Цигахь дуьй- 
цуш дерг х1ун ду, мел к1езиг а Нонин ден вешин чохь х1оккхул 
хан яллалц 1аш берш муьлш бу хаа лаьара цунна. Амма деш- 
нийн аз ца кхочура кхуьнан лере, ткъа кор ч1ог!а лакхахь дара, 
цу чухула чухьажа таро яцара. Керта юккъе а ваьлла, ц1енна 
го а баьккхина, лами Нехула шерачу тхов т1е велира иза, мо- 
хевски ц1еношкахь кест-кеста хуьлуш йолу тхов т1е волийла 
карийра цунна, цигахула охьа чу хьаьжира иза. Уггаре хьалха 
цунна гира х1оттийна шун, шуьнна гонаха хиъна вара х1усамда 
а, цуьнан зуда а, хийра ши стаг а, амма Нагона и шиъ дика 
вевзара, х1унда аьлча уьш кхуьнан юьртара хиларна. Схьага-

рехь, х1ума йиъна а бевлла, х!инца т1аьххьара кедаш молуш 
бара уьш.

«Х1ун деш бу уьш Нонин ц1ахь?» -  и дара Нагона хаа лу- 
ушдерг.

-  Дала декъала дойла вай дан долийна г1уллакх! -  боху 
дешнаш хьешех цхьаммо олу хезира ц1еххьана Нагона. Йо1 
езаелла, амма х1инца ирсе воцу к1ант кхийтира къамел Нона 
маре яларан хьокъехь хиларх.

«Делахь х1ета, Нона маре яла барт хилла хьуна церан» -  
аьлла, г1ийла ойла йира Нагое.

-  Томан хьокъехь диц ма делаш! -  элира Анаса, хьеший 
ша новкъабохуш.

-  Х1ан-х1а, муха мегар ду иштта х1ума дицдан! -  аьлла, 
жоп делира хьешаша.

-  Ткъа нагахь шу оцунна диц ца лахь, тхо а дац шуна 
декхарийлахь дуьсур, Дела ву-кх теш! -  элира Махияс.

-  Баркалла Махия, Дала аьтто бойла хьан! Тхуна оьшуш 
кхин х1ума дац, -  бохуш, хьесталора бехна, мотт ца керчаш 
болу хьеший.

-  Ткъа шуна-х дика ма вевзий Наго, -  бохуш, къар ца лора 
М ахия,- шен доьналлица а, балхаца а иза Хевехь х1оранна 
а вевзаш ву, цо а йийхира тхоьга Нона, ткъа оха шуьций бен 
тхайна гергарло цадезарна дуьхьало йира цунна.

-  Ткъа мила ву Наго? -  хьешех цхьанна халахеттера иза 
хьахор. -  Иза-х- лай ву, шен элан лай... кхин х1умма а яц-кх и... 
Я латта а, я керт-ков а, я ц1а а дац цуьнан!... Ша къонах хилле- 
хьара шен ден ц1а лардийр дара цо.

-  Иштта дан а ду иза, ден ц1а дохор дацара!.. -  аьлла, мохь 
белира Анасера, т1аккха т1етуьйхира цо: -  Ткъа там мичара 
лур бара цо?

1одан пхерчий санна, Нагон дагна чов еш чекхдевлира и 
дешнаш, цара цунна дагаяийтира д1аяхана хан. Тохара цкъа 
йозуш хилла йоцу цуьнан нана ямартлонца феодалана йоьх- 
кира. Даймахкехьа латточу къийсамехь вийра да. Йисина 
йолу, rlo  лаца накъост воцуш йолу кхуьнан нана харцонца 
г1арбаш ю аьлла д1аязйира. Къаьхьа ойлайора Нагое. Тоха- 

ра, цхьана хенахь ц1еяххана парг1атхилла долу цуьнан тайпа, 
х1инца шогачу ницкъо лолле дерзийна дара, дозуш дара, ткъа 
Иагона бехкаш дохкура, оцунна иза ша бехке волуш санна!.. 
Дуьххьалд1а, ладам боццу х1ума бахьана долуш оцу докъа- 
заллина к1елхьарабевлира цуьнан лулахой, уьш парг1ат пач- 
хьалкхан ахархой олуш бисира. Ткъа, делахь-х1ета, х1инца 
Иагона иштта ч1ог1а т1ехбеттамаш х1унда бо-техьа цара, иза 
сел боккхачу «бехке» стенна во-техьа цара?

Цундела кхин а халахеташ, 1уттуш дара Анасан а, цуьнан 
хьешийн а дешнаш, ткъа уьш а ма бацара кхул а башха тоь- 
лашха долучу хьолехь. «Парг1ат ахархо» бохучу дешан маь1на 
дайна дукха хан яра.

Делахь х1ета Нагон х1унда яцара лаьтта т1ехь муьлххачу а 
стеган йоллуш йолу, ирсе хила йиш йолу бакъо?

Дуьххьалд1а лоллехь иза вина хиларний?
Ткъа Иаго ву цунна бехке верг?
И ерриге ойланаш стелахаьштиган сихаллица Иагон 

коьртехь хьийзаш яра, халахетарний, лазарний коьрта чу дохк 
х1оьттинера.

Д1аваха а сацийна, тхов т1ехь йолчу херонан нег1ар т1ера 
д1авелира иза. Юха а боккхачу ницкъо Нонина Неозийра иза: 
иза гар, цуьнан шен дешнаш хазар, цо дагалаьцнарг х1ун ду 
хаар, цуьнан б1аьргаш чу хьажар, дерриге а шена гар, хаар -  
иштта бара жимачу стеган даггара лаам.

«Иза а хила тарло-кх берриш а санна, церан дагахь дер- 
риг хила тарло-кх цуьнан коьрта чохь а...» Иагос доккха са- 
даьккхира, охьа а воьссина д1аваха дагахь хилира иза, амма 
ангалин учина т1екхочуш дохко а ваьлла, сихха юха а вирзина, 
тохарлерачу тхов т1е волийлин не1арна Невеара иза -  кхузара 
цунна ган тарлора шена еза йо1.

Охьатаь1начу цунна гира хаба а хебна 1аш йолчу Нонин 
дег1. Цуьнан юьхь-сибатехь гуш дара оцу масех сохьтехь цунна 
1аламат боккха цатам хилар, дуккханан а хьокъехь цуьнан ойла 
ян дезна хилар. Ио1ах къахетарний, дог лазарний Иагон дог сихха 
деттадала доладелира. Цунна rlo дан таро йолуш вацара xlapa ша 
к1елонна хиъна 1ачуьра, ур-атталла хаза дош ала а таро яцара цуь-

нан, хьанна хаьа, нагахь иза оцу сохьта оцу йо1ана юххехь лаьт- 
таш хиллехь а, т1аккха а цуьнга ца ал ад ала тарлора цхьа а дош.

Ц1еххьана цхьа жима т1улг хаабелира Иагона. Меллаша 
и т1улг кхоьссира цо Нонин голашна юккъе. Цецъяьлла Нона 
хьалаиккхира, корта а айъина д1ах1оьттира иза. Тхов т1е волий- 
лин 1уьргахула богучу б1аьргашца шега хьоьжуш лаьтта Наго 
тира цунна. Йо1 елаелира.

XIapa ший а вовшашка хьаьжжинчохь дуьсуш к1еззиг 
хан д1аелира, xlapa шиъ ший а вовшех кхийтира: и шиъ 
дуьххьалд1а вовшашний бен кхоьллина дацара, вовшех а 
къаьстина даха ницкъ бацара цу шингахь!

Нагое, дан собар а ца хилла, меллаша хаьттира:
-  Йог1ур юй хьо бай т1е?
-  Ас йог1ур ю ца аьлла хьоьга, -  аьлла, жоп делира Нонас, 

халла хезаш.
-  Хьоьга хьоьжуш вешна кхачавелла-кх со!
-  Ткъа ас х1ун дийр ду? Тхоьгахь хьеший бу, х1инца а цхьа 

а д1авижаза ву.
-  Делахь х1ета, со 1ай хьоьга хьоьжуш? -  хаьттира Нагое, 

нагахь Нонас янне а йог1ур яц аьлча а ша цигахь, бай т1ехь, 
1ийр воллушехь.

-  Хьайна луъург дехьа! -  элира Нонас доцца, цуьнан хат- 
тарх цецъяьлла, белшаш саттийра цо.

Чуелира Махия. Хьеший новкъабаьхначул т1аьхьа 
д1айижа дагахь яра иза. Ноний, Нагой луьйчуьра сецира.

-  Хьо х1ун деш 1а, йижа ца йоьдуш? -  хаьттира Махияс.
-  Хьо хьо а ма ю д1айижаза, хьол хьалха со муха юьжур 

ю, -  аьлла, меллаша жоп делира Нонас.
-  Дахкал меттанаш, охьадуьйшу хан ю.
Нонас доггах кхочушдира цо бохург, меттанаш а дехкина, 

массо а охьабийшитира цо.
Т1аккха, овкъарш т1е а хьаькхна, товханара алу д1а а хьул- 

йина, чиркхаш а дайъина, т!ера х1уманаш д1а а ца йохуш 
д1атевжира иза.

Сахила гена дацара, берриш а охьабуьйшур бохучух де- 
гайовхо йолуш яра иза. Мел ч1ог1а цецъелира-кх иза, Махияс 
шега мохь тоьхча:

-  Нона хьо йижина юй?
Нонас х1умма а аьлла а жоп ца делира, nlorla наб кхетта- 

чуха 1аш яра иза.
-  Нона, ца хеза хьуна? Ио1 йист ца хуьлура.
-  И х1ун наб ю хьуна т1ееънарг, х1ун хилла хьуна?.. 

Нона! -  юха а, мохь тухуш, йо1е кхайкхира Махия.
-  Х1ун хилла, х1ун бах ахь? -  аьлла, оьг1азъяхарца жоп 

делира Нонас.
-  Схьахилал суна юххе, хьоьга дийца х1ума ду сан.
-  Махия, со йижа лууш ю, хабар дийца хан яц, кестта са 

хир ду, -  аьлла, жоп делира Нонас, ха а хорцуш, хрр... хрр... 
баха а йолалуш.

-  Ца хеза хьуна ас хьайга бохург, схьахилал, сан-м хьоьга 
ала х1ума дай!

Ден вешин зудчо оццул хан йоцуш долийначу къамелана 
жоп ца дала а, х1уъу а хилла латтахь а, иза ша йолччохь йита а 
сацийра Нонас.

-  Нона!.. Х1ей йо1! Ой, Гиворги пайхамара д1айижае хьо, 
оццул дика йоцу!.. Ткъа ца хеза хьуна ас кхойкху? -  бохуш, 
Махия оьг1азъоьхура, амма Нона къар ца луш, йист а ца хуь- 
луш 1аш яра.

Хьалаг1атта ойла а хилла, амма мало а йина, т1аьххьара а 
ша йолччохь наб кхийтира цунна.

Нона дуккха а 1ийра меттах а ца хьовш, ла а доьг1уш. 
Т1аьххьара а, ларлуш хьала а г1аьттина, не1аре а еана, иза 
д1айиллира цо. Кхуззахь, ц1ийна хьалхха, тоха са доцуш цуьн- 
га хьоьжуш вара Наго, xlapa не1саг1ехь дехьайоллушехь къев- 
ллина марайоьллира цо.

Шена везавеллачу к1антаца кьамел дан кечъелла яра мо- 
хевски йо1, оцунна дийнна б1е шо а тоьар дац моьттуш яра 
иза, ткъа х1инца, йист а ца хуьлуш, корта а оллийна, ерриге а 
ц1ий а елла, кхохка а йина, дош а ца алалуш лаьтташ яра иза. 
Шена ч!ог1а дукхаезачу йо1ана т1ера б1аьрг а ца боккхуш 1аш 
вара Наго, цунна шера хаьара шаьшшинна вовшийн мел ч1ог1а 
дукхадеза, дика хаьара, оцу безаман дуьхьа х1уъу а дан а йо1 
реза юй.

Б1аьрг-нег1ар тоххал бен йоцу и хан сов мерза яра Наго­
на, кхин дан собар а ца хилира цуьнан, кхин са ца тохаделира 
цуьнга, ларвала везаш хилар, дерриге а дицделира цунна.

Меллаша Нонина т1е а таь1на, шен юьхь цуьнан йогуш 
йолучу юьхь т1е озийра цо. Оцо хьере винера, вахийнера иза. 
Йо1ана кхин а т1е а хилла, йо1ехьа охьатаь1ира иза, 1уьйренан 
махо лестош лепош йолу месийн к1ажар хьостуш хьакхаели- 
ра цуьнан ч1ишталгех. Иовхо хьаьдира дерриге дег1е. Иза ти- 
ларчу вахара, кхетамчуьра ваьлла иза шен декъачу балдашца 
йо1ана барташ баха велира.

Т1аккха, бер санна, йо1 карахь хьала а айбина, масех г1улч 
а яьккхина бай т1ехьа д1аведира иза.

Цунна барташ а дохуш, йоь1ан лерехь цо бохура:
-  Хьо цхьаъ ю-кх суна ирс лун ерг... Хьо ду-кх сан ирс... 

Пертийла уыл хьо соьгара д1аяккха... Нагахь дерриге дуьне 
суна дуьхьалдалахь а, царна гур ду-кх со стенна хьуьнаре ву!

Ткьа кхано мелла а уьш саметта баьхкича, уьш цецбев- 
лира шайна т1ех1оьттиначу къизачу балех, уьш дика кхийтира 
дала орца доцуш шайна т1е сингаттам х1оьттина хиларх.

Наго т1ах-аьлла, майра, доьналла, хьекъал долуш ву. Де- 
лахь а мила ву иза? Хьал-бахам боцу лай, элан долалла, муьлхха- 
чу дийнахь иза вохка, цхьанхьа д1авахийта, хьанна а совг1атана 
вала бакъо а, таро а ма юй цуьнан элан. Ирсана йолу бакъо, шен 
элера, саг1ина х1ума санна, еха дезаш ма вуй иза. Нагахь, стенна 
делахь а, элана цунна и ирс дала ца лаахь, т1аккха Нонин хьокъ- 
ехь йолу ойла гуттаренна а йита дезар ма ду цуьнан.

-  Ткъа х1ун дан деза вайшимма?.. Х1ун дан деза? -  бохуш, 
г1айг1ане хоьттура Нагое. -  Хьо кхечунна ехна, бекхаман ч1ир 
йоьжна суна т1е, гутаренна а!

-  Ехча х1ун хуьлу! Со rlyp яц цуьнга маре, хьо воцчуьнга 
цхьаьнгга a rlyp яц со, цхьа а ца оьшу суна! -  элира даггара 
Нонас.

-  Ткъа ас а лур яц хьо цхьанна а д1а, делахь х1ета, хьан 
ден вашас х1унда делла хьо кхечуьнга маре яла дош? Хьан дас 
дитина дакъа к1езиг дара цунна, кхин т1е, хьо йоьхкина, хьуна 
т1ехь а саяккха лууш ву-кх иза.

Нонин б1аьргаш хих буьзира. Оццул халачу минотехь ша 
д1атесна волу шен да дагавеара цунна. Иоь1ан къона дог иштта 
кьинхетамза хьеша аьтто цо би-кх шен вешин!

-  Цара шайн ямартло дагахь йолуш сихбелла новкъаваьк- 
кхина сан да, шайна луъург сох дархьама. Къинхетам боцуш, 
къиза, оьг1азе адамаш ду уьш?

-  Ма елха, сан хьомениг, ца оьшу! Геворги пайхамарах ас 
дуй боу хьуна, хьо цхьанна а д1а ца яла!

-  Дика ду, хьо хьуо а ма вац хьайн дахаран да, массара а 
иштта ма боху хьох лаьцна.

-  Бакъду, лай ву со! -  элира, дог доьхначу Иагос, лохха 
корта охьа а оллийна. -  Хуьлда со лай!.. Со сацо х1умма а дац. 
Нуьцкъашха вина сох лай, нуьцкъашха дабаьккхина соьгара 
сан берриг бахам, ткъа нуьцкъашха хьо а соьгара д1аяккха 
г1ерта! Амма х1инца со къарлур вац ницкъбархошна хьалха, 
хьовсур вай хьенан нана йоьлху. Тоьур дара-кх хьуна со вез- 
чахьана, везахьа со, кхин ма харжахьа сан меттана, ткъа дуьне 
доккха ду, мостаг1чух доттаг1 эр дара-кх ас, ткъа хьан дахар ас 
д1анисдийр ду хьуна.

Ма бала бу-кх соьгахь, ирсана кхоьллина ца хилла-кх 
со! Со муха хир ю хьуна ямарта, нагахь сайн дог ас хьуна 
д1аделла хилча? Цхьана яларо къастор ю-кх со хьох.

-  Х1ай сан дахар, сан хьомениг! -  бохуш, юха а ч1ог1а ма- 
райоьллира иза Иагос -  Хьуна со везчахьана, кхечунна шекво- 
луш вац со! Ас дуьххьалд1а Нохчичу д1аюьгур ю хьо.

Юьртара схьа хезаш дара аьзнаш. Схьахетарехь, хьун- 
хьакхархой бара уьш, Ларсе баха новкъабовла кечлуш. Ноний, 
Иагой саметтадеара, уьш вовшахкъаста деза хан яра.

-  Вайна-м 1уьйре ма ю! -  элира Нонас, г1айг1ане.
-  Д1аяло, яло, гур ю хьо. Дуккха а хьежна вайша, кхин а 

хьоьжур ду к1еззиг, ойлаян еза, герггара доттаг!ий бу сан, царах 
дагавер ву со. Кхузахь вайшинга х1инца цхьана а хьокъехь ойла 
ялур яц, нагахь хьо кхоьруш яцахь, дуьххьал Нохчичу Шемал- 
на Tie rlyp ду вайша.

-  Хьоьца йолуш со кхоьруш х1ума дац!
-  Хьо ду сан дерриге дахар! -  боху, Хеверчу бахархойх 

х1оранна а девзаш долу, хьастаран и дешнаш юха а элира

Иагос. -  Ткьа кхана йог1ур юй хьо кхуза? Йоьллахь, йоьллахь, 
хьоменаг! Хьо йоцуш хала ду сан дагна! -  Цо юха а барт 
баьккхира цунна, шен некха т1е а озийна, т1аккха юха а вирзи- 
на, керта т1ехула дехьа а иккхина, пенан т1ехьашхула къайла- 
велира иза.

Нонас, доккха са а даьккхина, цунна г1ийлла т1аьхьа а 
хьаьжна, меллаша элира:

-  Гиворги пайхамар ву-кх теш, я хьан зуда ма хир ю Нона, 
я, хи чу а иккхина, лийр ма ю...

Керта тГехула дехьа а яьлла, меллаша ц1а яхара иза. 
Цхьанна а ца гуш охьайижира Нона.

Масех ц1еношна т1ехвелира Наго. Ц1еххьана цхьанна-м 
куьйгаш дийшира цуьнан белшаш т1е. И, вега а вина, сецира.

-  Хьо х1ун деш лела х1оккхул хан яллалц, охьа ца вуьжуш, 
къонах? -  хезира Нагона. Лехьавирзина иза, юхаиккхира.

-  Пурстоп! -  аьлла, мохь белира цуьнга.
Цунна хьалха лаьтташ вара герзашца кечвелла ма­

сех г1алаг1азкхи шеца а волуш волу пурстоп. И стаг дукха 
хан йоццуш кхуза ваийтина а, х1инца Хевин урхалча вина 
д1ах1оттийна а вара... Оцу къинхетамна, кхеташ ду, господин 
пурстоп 1едалшна баркалла бохуш вара, цундела цо оьшуш 
лерира и бодане халкъ еттачу шедаца оьздангаллина 1амо, 
муьлххачу а, мел к1езигчу а бехханаг шед етташ та1зар дора 
цо. Цул сов, оцу халкъан я мотт а, я амалш а, я г1иллакхаш 
а ца хууш волчу цуьнан моттбеттачийн дийнна арданг лело 
дезара, цара шайн каравалавора пурстоп, цунна шена хаа а ца 
хууш, церан лаам муьт1ахь кхочушбархо хилла д1ах1оьттира 
иза. Цунна гонаха дара, коьрта долчу декьана, луларчу лама- 
нан тайпанех долу, цхьана шайн дуьхьа шайн ваша вохка а 
кийча долу адамаш; наггахь царна юкъахь бара эххьий, сий 
дайна болу, керлачу порядкаша сийдоцчу баьхна болу, шайн 
халкъаца цхьа а з1е йоцуш болу мохевцаш шаьш а. Цундела 
цара мотт бетташ беш болу хаамаш мел нийса а, бакъ а хир бу 
бохучун хьокъехь сурт х1отталур ду шуьга. Даим а, дерриге 
а цара кхочушдора шайна хуьлучу санан дуьхьа, пурстоьпе 
шайна луъург дойтура цара. Ткъа мехкан урхалча а пурстоь-

пах возуш вара, х1унда аьлча, оцу заманахь лелош хиллачу 
нийсадацарийн чаккхе яцара.

Ишттачу пурстоьпех цхьаъ вара оцу докъазаллин сохь- 
техь Иагона т1енисвелларг. Лачкъийна х1уманаш чохь д1а 
а хьулйина 1аш ву аьлла мотт а бина, цхьана ахархочунна 
ц1ийнах хьаьвсина бог1уш бара xloprn. И харц мотт тоьхнера 
пурстоьпан а, г1алаг1азкхийн а тидам кхечу arlop берзорхьама, 
эмкалш лаьхкина боьлхурш духан йолчохь талор деш паргг1ат 
бохо мотт тоьхначийн доттаг1ийн таро хилийтархьама. Пур- 
стоьпана, кхеташ ма-хиллара, ца карийра яйначу х1уманийн 
лар, ойла 1аламат ч1ог1а йоьхна волуш ц1а вог1уш вара иза. Цу 
т1е эмкалш лаьхкинарш талор деш бохоран хьокъехь цуьнга 
д1ахаийта кхиънера, ша шен хьаькамаллин декхарш кхочуш- 
дан лара х1унда ца вина бохучунна баккъал а оьг1азвахана хье- 
равуьйлуш а вара иза. Дика ду, нагахь, курхаллаш, къоланаш 
дарца къийсам латто цуьнан ницкъ ца кхаьчнехь а, амма, цунна 
хетарехь шаберш а зуламхой болчу бахархошна юкъахь ишт­
тачу г1уллакхашкахь цара вовшийн бехказабахар д1адаккха 
ницкъ-м кхочур бу хьуна цуьнан. Цундела иза кест-кеста ше- 
дана т1евоьрзура...

Х1окхунна т1ехь мукъана а шен оьг1азвахар окхур ду ша 
аьлла, хазахийтира цунна.

-  Хьо х1ун деш вара кхузахь х!оккхул хьалхе? -  аьлла, 
буьрса хаттар дира цо Иагога.

Х1умма а дагахь хилла воцу Иаго, вохарна, ала х1ума а ца 
карош висира. Юеззиг саметта веанчу цо, паргг1ат жоп дели­
ра: -  Сайн доттаг1ий болчохь а хилла, ц1а воьдуш ву со.

-  Хаьа суна уьш х1ун доттаг1ий бу! -  кхерам туьйсуш, 
мохь хьаькхира пурстоьпо. -  Д1а а витий, д1авехка иза! -  аьлла, 
буьйр дира цо г1аролашка.

Стражникашна юкъахь вара Нона ехна волу жима стаг. 
Иза массарал а хьалха хьаьдира Иагона т!е, амма цо, карара а 
ваьлла, катоьхна шаьлта схьалецира.

-  Шу юьстахдовла, иза ша ваийта суна т1е! -  элира Иагос 
пурстоьпана т1е корта а тосуш.

Бегашийна а доцуш кхеравелла пурстоп юхавелира.

-  Х1ун деш лаьтта шу! -  г1алаг1азкхашна т1ечевхира иза. -  
Д1авехка иза!

Д1акхоссавала кечвелира Иаго, цуьнан массо а меже юла- 
елира, оьг1азечу, богучу б1аьргашца пурстоьпе хьоьжуш лаьт- 
тара иза. Цхьа а есаул ца х1оьттира цунна т1еваха. Оцунах пай- 
даийцира зуда ехначу к1ентан вашас есаула Гиргола, вайвелла 
цунна букъа т1ехьа велира иза. Иагона ц1еххьана хааделира 
ницкъ болчу куьйгаша т1ехьашхула ша д1алацар. Караравала 
г1оьртира иза, амма лекха, шуьйра белшаш а йолуш волучу он- 
дачу Гиргола д1а ца хоьцура иза.

-  Гиргола! Д1ахецахьа со, ас х1ун вон дина хьуна? Д1ахеца 
со, д1а юьстахвала, ц1ий къамкъарге кхочуш лаьтта суна! -  
элира Нагое, цергаш а хьекхош.

Иза охьатоха г1ертара Гиргол, амма меттах а ца ваккха-
лора.

-  Етта, етта цунна! -  аьлла, буьйр дира пурстоьпо.
-  Х1унда лаьа хьуна сан куьйгаш сан лулахойн ц1ийца 

бехдан? Схьавола хьо суна дуьхьал, нагахь хьо оццул майра 
велахь!..

И дешнаш Иаго аьлла валале, цхьаммо-м т1ехьашхула 
аьрташха ч1апаршнехьа берзинчу коьртах шаьлта туьйхира 
цунна. Цуьнан б1аьргашна чу бода х1оьттира.

-  Х1ай Делах девлла адамаш, ямартхой! -  аьлла, мохь 
туьйхира цо, Гирголана шаьлта а ластош, амма шолг1а тоьхна- 
чу шаьлтано тентакваьккхина иза голаш т1е охьавуьйжира.

Паролаша т1е а хьаьлхина, пурстоьпан буьйраца Иагон 
когаш а, куьйгаш а дихкира.

Иаго саметтавеара, юха а хьала а иккхина, дуьхьало ян 
дагахь хилира иза, амма дег1ах чуйижинчу чухано сацийра.

-  Гиргол! Х1унда бо ахь суна иштта ницкъ? Х1ун мекха ю 
хьан соьца? Хьо ма-варра зуд-кхахьпа хилла-кх хьо!

-  Сацийта! -  пурстоьпо шад туьйхира цунна. Оьг1аз- 
вахарний, шен дан доцучу х1уманний б1аьргех суйнаш туьй- 
сура Иагона.

-  Сийдоцу, къинхетам боцу х1ума! Цул со вей д1аваккха 
алахьа, стенна хьийзаво ахь со?

-  Кхана хуур ду хьуна стенна! -  оьг1азе, шога жоп делира 
пурстоьпо.

Вихкина волу Иаго д1а а вигна, набахти олуш долучу 
цхьана ц1а чу кхоьссира. Аьхка цу чохь лаьхьий а, мезий а хуь- 
лура, ткъа 1ай доьхначу кораш чухула чу шийла мох а хьоькхуш 
лаьттара.

Иаго лай велахь а, къахьегий, собар хилий 1емина велахь 
а, амма ламанхо ц1ена xlo а, шайн г1иллакхаш а деза 1емина 
вара.

Дайн ц1ий дара цуьнан пхенаш чухула лелаш, сий а, эхь- 
бехк а кхунна шайн маь1на х1инца а даза дара; кхуьнан дахар 
сел ч1ог1а талхийна йолучу порядкаша х1инца а оьздангаллех 
талхоза вара. Цундела таханлерчу 1уьйранна хиллачу оццул 
кьизачу г1уллакхаша холчах1оттийнера иза. Дуьхьал кхуьнца 
мостаг1алла доцуш болчу лулахоша йина ямартло, боьха хьожа 
чуьра йог1учу набахти чуволлар, тешнабехкаша шед еттар -  оцу 
дерригено а дог эт1адора, са ца тохалуш лазарца дог цоьстура. 
Доттаг1аллий, мостаг1аллий дуьххьалд1а гучудоккхуш хил- 
ла йолу ирсе хан дагалаца г1ертара иза. 1уьйре т1екхача дукха 
хан ца йиснера, амма набахти чохь йоккху xlop минот а шарал 
еха хетара цунна. Цуьнан эла xlop хьаькамна хьалха а корта 
охьате1очех цхьаъ бен вацара, цуьнгара rlo хир ду бохучуьнга 
дог дохийла яцара.

«Стенна лаьцна со, х1ун де боху техьа цара соьга?» -  эзар- 
за ша-шега хоттура Иагос, х!оразза а цхьа жоп дара цуьнан хье 
чохь: «Делах бевлла нах бу уьш, нийсо яц цаьргахь!»

Малх тоххарехь схьа а кхетта, стигалхула боккха некь бан 
кхиънера. Гасподин пурстоп самавелира, б1аьргаш а биллина, 
шен тешаме ялхо есаул ган лиира цунна, ткъа иза, оцу миноте 
сатуьйсуш, не1ар т1ехьа лаьтташ вара.

-  Гиргол! -  кхайкхира пурстоьпо.
-  Со кхузахь ву-кх, господин! -  элира Гиргола, не1 д1а а 

йоьллуш.
-  Эткаш ц1анйиний ахь?
-  Ц1анйина, господин!
-  Схьалол делахь!

Гиргола схьаеара эткаш, х1уманаш т1еюха пурстоьпана 
rlo дира, юьхь-куьг дила кечам а бира.

Дерстинчу пхьаьрсашна кучан пхуьйшаш хьала а дина, 
юьхь-куьг дила х1оьттира пурстоп.

Кьамел дан уггаре бег1ийла хан иза лерира Гиргола, ца 
оьшучохь а шен хьаькамна rlo а деш, г1уллакх д1адолийра цо:

-  Ч1ог1а шен хеннахь, буса, схьалаьцна вай и к1ант, 
господин!

-  Ткъа х1ун хилла, даре-м ца дина цо?
-  Мила xlyrryp вара хьо а воцуш цуьнца къамел дан!
-  Цо дина хила мегий эмкалш лехкархошна къола, хьуна 

муха хета, х1ан?
Цо ца дина кхин хьан дийр дара иза! -  аьлла, ч1аг1дира 

Гиргола, к1еззиг вист ца хуьлуш а 1ийна, хьесталуш вела а къе- 
жаш, т1етуьйхира цо:

Дала аьтто бойла хьан, ч1ог1а дика нисделла хьан 
г1уллакх!

Пурстоьпо там хиларца ладуьйг1ира оцу тайпана ша беш 
болу болх хасторе.

-  Tie ма-хьаьжжинехь вевза хьуна зуламхо,- элира Гирго- 
да йоккхачу мекарлонца. — Х1инца ерриге Хевехь дуьйцу хьох 
цхьа а х1ума а къайладаккхалур дац бохуш.

Пурстоп качвелира.
-  Хьо дика к1ант ву, Гиргол, бакъонца дика к1ант ву! Сел- 

хана ахь гайтинчу майраллина билгало йоллуш жа1ар ялийта 
хьалхах1оттор ву ас хьо.

-  Хьан диканах Дала ма воккхийла со, господин!
-  Иагон эла-м ца веана? — хаьттира пурстоьпо.
-  Муха ца веана, не1ар т1ехьа хьоьга хоьжуш 1аш ву!
Т1аккха ойла ян бевлира уьш, ша лачкъийна товараш

мича даьхьна хир ду техьа Нагое, бохуш. Ша лачкъийна х1ума 
мацалла чуьйраш якъалуш волучу, шен эла волчу д1аехьна ца 
1аш, ткъа цо, эло ша а, схьахетарехь, къоладеш дакъалаьцна 
хила тарло, бохуш пурстоп тешо г1ертара Гиргол.

Наго х1аллакван г1ергаш хьестало лай а, шен ялхочух 
б1аьрзе тешаш волу «нийсонан» господин а самукъадалар- 
ца вовшашка хабар дуьйцуш вара, ткъа кертахь собар дайна

пурстоп араваларе хьуьйсуш 1аш геннара дехаре баьхкина нах 
бара, парна юкъахь Иагон миска эла а волуш, иза, к1егаш т1ехь 
санна, къийлалуш маситтазза а веара пурстоп вижина волучу 
чоьнан не1аре, церан господин самаваьллий техьа аьлла есау- 
лашка хатта.

-  Сама а ваьлла, амма хьалаг1аттаза ву, -  олий, жоп лора 
цунна, т1аккха xlapa коган буьхьара к1егарволура.

Ткъа кертахь меллаша вовшашка къамелаш деш бара де­
харе баьхкинарш.

-  Гогия, хьо х1унда веана кхуза х1оккхул мукъа йоцчу хе- 
нахь? -  хаьттира воккхачу цхьана ахархочо кхечуьнга, т1улга 
т1е а хиъна луьлла уьйзуш 1ачу.

-  Суна сайна а, диканиг, ца хаьа иза! Кхайкхина валийна 
со, ткъа иштта ца валийча х1окху хенахь х1окху мотт-эладита 
лелорхошна т1е мила вог1ур вара?

-  Цунна ду-кх сан цецвалар, арз дохьуш-х ца веаний те­
хьа? -  бохуш Iapa со-м.

-  Арз эцна кхарна т1е х1унда вог1у, нагахь цхьа къовсам 
хилча, сан лулахой бац юххехь? Гул а делла оха тхаьш къастор 
бу иза.

-  Амма x lerre  а тамашийна ду, стенна кхайкхина хьоь- 
га? -  бохуш, юха ца волура хьалхарниг.

-  Суна сайна а ца хаьа,- аьлла, доккха са а даьккхина, 
шен къамел д1адолийра цо. -  Джварвакехь дежийлаш ду, уьш 
хийла б1ешерашкахь тхан лоруш дара. Ткъа, кхеташ ду, х1окху 
шарахь а цига лаьхкира оха тхайн жаш. Сан воккхаха волу 
к1ант жа1у хаьржира. Ткъа г1алаг!азкхаша, цига а баьхкина, 
уьстаг1ий лоьцу, дайа...

-  Кхарал Делах девлла адамаш дуьненчохь дац, -  элира 
ладоьг1уш болчех цхьаммо.

-  Ткъа тхайчо, тоха са а ца хилла, г1алаг1азкхичунна йит- 
тина...

-  Дала могаш лелавойла иза! -  элира массара а.
-  Ткъа тхоьгара лоьху г1алаг1закхичунна молханаш ле- 

лорна т1ера ахчадалар, ткъа дежийла кхечанхьа «хьаькаман 
г1аролана» дехьа билгалйина...

-  Ткъа «хьаькаман г1арол» бохург х1ун ду?
-  Дерриг дуьненна хууш ма ду, ткъа, и меттиг тхан хи- 

лар, ткъа х1инца тхоьгара аьхка дажорна т1ера кхузткъа корта 
уьстаг1ий доьху. Оха мичара лур ду оццул, коьртаниг -  стенна 
л о уьш? Латта-х тхан ду!

-  Гаурш бу уьш, гаурш... Цхьа а 1едал дац церан!
Оцу минотехь балкон т1ехь гучувелира пурстоп. Массо а 

хьалаг1аьттира, куйнаш д1адехира.
Жима, къен эла, Иагон эла, гергахьа а веана, коьртара куй а 

баьккхина, пурстоьпана юххе охьатаь1ира. Вукхо шена воккха 
стаг ца тина кеп х1оттийра, кхунна букъ туьйхира цо. Мехкада 
юьхь т1ехь хийцавелира, пурстоьпан куралло т1ехтохам бира 
цунна, ша возуш воцуш хилла хан дагаеара цунна. Куй коьрта 
а тиллина, юьстахваьлла, дозаллица дег1 нисдина д1ах1оьттира 
иза. Пурстоп юха а шега хьаьжча, маршаллаш хеттарей, къен- 
бевлла дехарш дарей хьоьжуш 1аш волчу цунна тира юьстах, 
курра, оьг1азвахарна кхоьлинчу б1аьргашца шега хьоьжуш 
лаьтташ волу воккха стаг. Оьг1азе мохь багара бала кийчча 
вара пурстоп, амма, мехкаден буьрса юьхь а гина, кхеравелла 
масех г1улч юхавелира иза, к1елд1ашхула цуьнга элира цо:

-  Axla, хьо вац иза, хьо а веана?
-  By-те, со ву! Су на хетарехь дуккха а хан яра со хьуна 

ган веза!
-  Бехк ма билла, суна ца гира хьо.
Мехкада пурстоьпе хьаьжира, велавалар иккхира цуьнан 

юьхь т1ехь.
-  Соьга х1унда кхайкхина? Соьгара х1ун оьшу шуна? -  

хаьттира цо.
-  Хьо меттахъхьаварна бехк ма билла, -  аьлла, д1адолийра 

цо. -  Амма со 1едалан стаг ву, хьо хьуо а кхеташ хир ву...
-  Доцца алал!.. -  аьлла, цуьнан дашна юкъаиккхира 

мехкада.
-  Соьга селхана хаам бира, эмкалш т1ехь чилланан 

к1адийнаш эцна боьлхучарна къола дина аьлла, со со велира 
т!аьхьа, хьан стагана т1е а 1оттаделла, иза лаьцна оха.

- Ткъа карин шуна цуьнгахь лачкъийна х!уманаш?

-  Ца карийна, амма иза къу хилар къуьйсийла йоцуш ду!
-  Ткъа делахь х1ета соьга х1ун де бах аш, нагахь иза къу 

хиларх шаын тешаш хилча?
-  Суна хьоьга хатта лиънера, лиънера хаийта... Ткъа ас ма 

элира... -  пурстоп дашна галвелира, вуьйхира, ша оцу истори- 
на юкъавахарх дохковаьллера иза.

-  Соьга х1унда хоьтту? Пуллакх талла, нагахь сан стаг, 
бехкехилар ч1аг1лахь, иза къу велахь, 1едалехь йог1у кхиэл е 
цунна!

Оцу дешнашца мехкада юха а вирзина д1авахара. Пур­
стоп ша волччохь лацавелча санна висира, Пуллакх ц1еххьана, 
дагахь а доцуш, оцу тайпана дерзаро эхь хоьтуьйтуш цецваь- 
ккхинера иза.

Саметтавеана иза, кхо кхиэл яре а, та1зар даре а Нийлла 
хьоьжуш 1ачу ахархошна т1ечеха х1оьттира.

-  Шу х1ун деш ду кхузахь, шуна х1ун оьшу? -  бохуш, 
мохь хьоькхура цо.

-  Тхо хьо кхайкхина даьхкина, сударь! -  элира, лохха кор- 
тош охьа а та1ош, ахархоша.

-  «Хьо кхайкхина», кхайкхина даьхкина! -  аьлла, це- 
ран дешнаш ца вешаш карладехира цо.- Даьхкича х1ун хуьлу 
кхайкхина? Сан х1инца йиш яц шу ловзо.

Ахархой ца тешаш вовшашка хьаьвсира. Цо бегаш бо я 
баккъал а лоь иза, бохучух ца кхетара уьш.

-  Х1ун деш лаьтта шу?.. Яхийта ц1а! -  аьлла юха а мохь 
туьйхира пурстоьпо, б1аьргаш буьрса т1е а къерзош.

-  ЛадоНахьа тхоьга, тхан хьомениг!- аьлла, д1адолийра 
цхьана къеначу ахархочо.

-  Кхин Пуллакх а дац хьуна сан, хьоьга ладеНар бен! -  ца- 
вашарца вела а къежаш цуьнан дашна юкъаиккхира пурстоп. -  
Яхийта, яхийта, со тахана мукъа вац. Со Квешете воьдуш ву, 
нагахь лаахь, цига дуьйла.

-  Ахь х1ун дуьйцу, ва господин! Х1оккхул чехкачу хенахь 
кхуза дахка а таро яцара тхан, ткъа ахь тхоьга Квашете дуьйла 
боху. Иза муха мегар ду? Оха, ламанан наха, йол хьокхучу хенахь 
бен тхайн бахамехь болх ца бо, кхечу хенахь таро ца хуьлу тхан...

-  Сацийта! -  аьлла, ког туьйхира пурстоьпо.
-  Оьг1аз ма эхахьа тхуна, господин, оха Деле санна доьху 

хьоьга! -  бохура воккхачу стага. -  Х1окху денойх дозуш ду 
тхан дерриге дахар а...

-  Хилча х1ун хуьлу? Суна долчунна, массо а цхьана дий- 
нахь делла д1адовлахьара шу, суна-м к1езиг г1айг1а, хьаха, яра 
шун.

-  Господин!..
-  Г1алаг1азкхий! -  мохь туьйхира пурстоьпо. -  Хаза дика 

шед-х1ума тохий кхетабел уьш!
Амма оцу буьйро цецбехира бохкабелла есаулаш, Гир- 

гол а т1ехь, цхьа а меттах ца волура. Т1аккха схьалилхинчу 
г1алаг1азкхаша ахархошна шодмаш етта йолийра.

-  Къинхетам бону, къизалла йолу ж1аьлеш! Дикаха хир ду 
шуна: дайъий д1адахийша тхо, малий, 1абийша тхан ц1ийх! -  
бохуш, маьхьарий хьоькхура хьере хиллачу ахархоша. Дукхах- 
болчийн юьхь т1ехь а, мераххий, багарий, лергаш чуьрий оьхуш 
ц1ий дара.

Г1алаг1азкхаша д1асалаьхкира адамаш. Боккха там хилар- 
ца оцу къизаллин г1уллакхе хьоьжуш Iapa пурстоп, наг-наггахь 
мохь тухий, г1алаг1азкхий ира-кара а х1иттош.

Иштта, иштта царна! Дика к1ентий-м, хьаха, бу сан 
г1алаг1азкхий!

К1ордадаллалц оцу ирчачу суьрте а хьежна, Иагона 
хьокъалла доллу та1зар дан сацийра пурстоьпо.

-  Х1ан, ткъа х1инца охьавалавсл суна и къонах! -  аьлла, 
буьйр дира цо.

-  Г1алаг1азкхаша, т1амна кечбелча санна кийчча д1алаьцна 
тоьпаш а йолуш, кхераме зуламхо санна хьалха а ваьккхина, 
чувалийра Наго.

-  Мича даьхьна ахь хьайн дакъа? — бохуш, цунна 
т1евирзира пурстоп.

-  Х1ун дакъа? -  цецвелира Иаго.
-  Х1ан-х1а, хьовсийша цуьнга!.. Моьттур дац и цхьана а 

х1уманна бехке а вац! Селхана эмкалш лаьхкина боьлхучаьр- 
гара, къола а дина, айхьа схьадаьккхинарг?

-  Ас цхьа а къола ца дина, -  аьлла, паргг1ат, амма сацам 
боллуш жоп делира Нагое.

-  Со-м, хьаха, Iexop вацара ахь! Суна ч1ог1а шера хаьа хьо 
къу хилар...

-  Х1ан-х1а, вац со къу! Ас Делах дуй боу хьуна!
-В ац ?  Делахь х1ета хьайна даре дан ца лаьа хьуна? Амма 

ас-м олуьйтур ду хьоьга бакьдерг! Мичахь вара хьо, оха хьо 
схьалаццале хьалха?

-  Шуна стенна оьшу иза хаа?
-  Мук1арло ца дойца ахь? -  т1ечевхира пурстоп.
-  Стенна? Х1унда? Массарна а ма хаьа со къу воций, ткъа 

кхидолчунна шуна х1унда кхочу сан бала?
-  Ас дойтур ду хьоьга мук1арло! Ас заь!ап вийр ву хьо! -  

бохуш, мохь хьоькхура пурстоьпо.
-  Х1ун дийр ду, ницкъ а, герз а шун карахь ду! Халахе- 

та суна сайгахь герз цахилар. Амма ас эр-м дац со мичахь 
хилла.

-  Цуьнга-м вай хьовсур ду.
-  Дийна а волуш аш соьга олуьйтур а дац, ткъа веллачул 

т1аьхьа...
-  Сацийта!.. -  т1ечехаш чуьравуьйлура пурстоп.
-  Со х1унда лаьцна аш?
-  Ас сацийта ца боху хьоьга?
Кхин хеттаршна жоьпаш ца дала сацийра Нагое.
-  1ийр вац со вист ца хуьлуш.
Пурстоьпо, д1аса а тохавелла, ластийна, бетах т1ара туьй­

хира цунна.
-  Хьо муха xlyrry соьга лен!
-  Стенна етта ахь суна? -  бохуш, къар ца лора Наго.
Жоп даларан меттана, пурстоьпо кхин цкъа а туьйхира

Нагона.
-  Эх1, ма къонах а ву хьо, куьйгаш дихкина лаьттачу ста- 

гана етташ волу? -  элира Нагое, цергаш вовшах а хьекхош.
-  Д1авига иза! -  оьг1азвахана пурстоп волчунна т1е а хье- 

равелира- Д1авига иза, д1аваккха суна гучуьра, ца ваккхахь, 
ас вуьйр ву иза!

-  Кабинет чуьра ара а ваьккхина, буржалш а тоьхна, Иаго 
Квешете д1ахьажийра г1алаг1азкхаша. Новкъавала кечвелира 
пурстоп а.

Даима иза волчохь хуьлуш а, цунна ялхо хилла г1уллакх 
деш а волчу Гиргола не1 цкъа д1а а йиллина, юха а юххе д1а а 
ч1аьг1на, меллаша элира:

-  Гвелетера нохчий баьхкина.
-  Ткъа, х1ун хилла, стенна? -  хаьттира сихха пурстоьпо.
-  Къола дина даьккхина х1ума ду цаьргахь -  дети а, чилла а!
-  Т1аккха?
-  Иза дерриге а лакхарчу хьаькамна эцна боьлхуш бара 

уьш, ас, д1а ца бохуьйтуш, дуьххьар хьуна т1евалийна.
Пурстоьпан юьхь екхаелира.
-  Хьай, дика к1ант я1! -  мохь белира цуьнгара. -  Сан хьо- 

ме Гиргол, ас совг1ат дийр ду хьуна хьо сайна иштта муьт1ахь 
хиларна?

-  Оццул ирс долуш а вац со, ахь иштта къинхетам балла! -  
олуш, корта лохха охьата1ийра Гиргола. -  Ткъа х1ун де ас царна?

-  Со волчу чу ма бахкийта уьш, цхьанна гахь, дика хир дац.
Пурстоп ойлане велира.
- Х1ун дан деза хаьий хьуна? -  къамел д1адолийра цо. -  

Ас тховса Къобехь буьйса йоккхур ю, уьш цига хьалабовла 
беза, и ерриге х1уманаш суна д1а а яхьаш.

- С о  кхеташ ву-кх, господин!
Декаш горгалеш долуш, чергазийн xlyx болу кхо дин а 

боьжна, пайтон сецира пурстоьпан ц1ийна хьалха; башха гов- 
раш, кортош а лестош, лаьттах бергаш а етташ, д1алелхха йох- 
куш, олхазарш санна, т1емайовла кийча лаьттара.

Ц1а чуьра ара а ваьлла, паргг1ат пайтон т1е охьахиира 
пурстоп. Хьалхахиъначо архаш меттахъхьайира, т1ах-аьлла 
говраш самукъане д1алилхира, Кобе боьдучу новкъа чабол ий- 
цира цара.

Юьртахь хиира Иаго лацаран хьокъехь, иза Квешете 
д1авахийтар а хиира, массара а садам бира: иза кхин юхавог1ур 
вац, шен даймехкан стигал кхин гур яц цунна, аьлла.

Ша левеш Иагос делла жоьпаш массеран а багахь дара, цо 
гайтинчу доьналлина ахархоша хеставора иза.

-  Х1ун дийр ду, къахета к1антах! -  элира цхьамма.
-  Муха хетар дац, къа ду цуьнан! -  ч1аг1дира кхечо а, юха 

а х1окху деношкахь хилларш дийца бевлира уьш.
-  Иза къу я зене стаг хилча-м х1умма а дацара, ткъа цхьа 

а бехк боцуш хьийзош ву-кх иза. Х1унда хьийзадо техьа вай 
иштта къинхетам боцуш? Схьааьлларг вай кхочушдеш ду, уг- 
гар хала белхаш а вайга бойту, т1е, x lerre а хьийза а вай до!

-  Эх1е-х1е, -  элира кхечо, цавашарца, -  бакьдерг мичара 
карор ду, вайи хьокъехь бала кхочуш мила ву?

-  Шайна луъург до-кх... Схьавог1у цхьа хьаькам,шена да- 
гадеъанарг дерриге до цо...

-  Тохара хьалха, вай долчохь туркой болчу хенахь, герз 
хуьлура вайи карахь, нагахь ницкъаца вайна т1ег1ерташ бол- 
чарна ницкъ дуьхьалбаккхархьама, вешан дахар а ца кхоош, 
амма нийсо яцар ца могуьйтура...

Пепан б1аьвна т1е велира мохьбеттарг, цигара кхайкхира
иза:

-  XIe-э-э, адамаш, массара а ладог1а! Вай долчу 1ен сал- 
тий бахкийтина, схьая ясакх, xlop кертара а схьаяхкийта вор- 
данаш.

Адамаш дог ца дог1уш д1асадахара. Цхьаберш юьртдега 
ясакх т1аьхьататтар деха, важаберш ворданаш кечъян ц1а ба- 
хара.

Дукха хан ялале Нана йолчу а кхечира Иаго лацаран 
хьокъехь болу хаам. Иза Квешете д1авахийтар а хиира цунна.

Юудал а эцна хи т1е яхара иза, новкъахь цунах схьакхий- 
тира юьртара кхиболу зударий, царах цхьаболчаьргахь к1удалш, 
кхечаьргахь кхийра кхабанаш яра. Вовшашка самукъадалар- 
ца хабар а дуьйцуш д1абоьлхура уьш, х1оранна а лаьара шен 
дагахьдерг дийца, шен бала д1абалхо, шена хезна керланиг 
д1ахаийта.

Цхьа Нона яра шен доттаг1 йолчу кхоьлина, г!айг1ане, 
дог ца дог1уш йоьдуш. Ткъа кхуьнан доттаг1 йолу йо1 хазахе- 
тарца дуьхьалъелира кхунна, амма, кхуьнан сингаттаме болчу 
б1аьргаш чу хьаьжча, иза ша а дог доьхна йисира, кхунна ца­
там хиларо ойла йохийначу цо, хаьттира:

-  Хьуна х1ун хилла, Нона?
-  Со х1аллакьхуьлуш, х1аллакьхуьлуш ю-кх, Марине! -  

элира г1ийлла Нонас, цуьнан б1аьргаш хих буьзира.
Шайца болу кхин зударий т1ехбовллалц собар а дина, ца- 

рал т1аьхьа сецира и шиъ, паргг1ат шайн къамел дархьама.
-  Иаго... -  аьлла, д1адолийра Нонас. Амма цуьнан аз хе- 

дира...
-  Х1ун хилла цунна, ялахьа сихха дийций! -  доттаг1 йоьхна 

йисира.
-  Лаьцна иза!
-  Муха? Мила? Хьан лаьцна?
-  Пурстоьпо лаьцна.
-  Стенна?
-  Селхана буса къола дина бохуш бехкево иза!
Г1айг1ано яхьийна и шиъ цхьана ханна йист ца хуьлуш

1ийра.
-  Ткъа лаьцна х1ун хуьлу? -  бохуш, йо1 сапарг1атъяккха 

г1ертара Марине. -  Схьахоьцур ву-кх.
-  Муха хоьцур ву, хоьцур вац! -  догйовха йоцуш, элира 

цо. -  Со х1аллакьхилар лууш, цундела лаьцна цара иза. Иза 
хьан хоьцур вара схьа! Со кхечуьнга маре яла лууш бу уьш, -  
бохуш, д1адора шен къамел Нонас. -  Амма со rlyp-м яц, rlyp 
яц... Нагахь нуьцкъала д1алахь -  хи юххехь ма ду, чуэккхар 
ю со!..

Маринес хьоьстура Нона, амма цуьнан шен дог а ваша 
санна лоруш волну Иагох къахетарна 1ийжаш дара. Цунна 
к1езиг ца хезнера къинхетам боцучу пурстоьпаша нийсадо- 
цурш лелоран, гуьнахь доцучу адамашна ницкъаш баран, ада- 
маш махках дахаран хьокъехь дийцарш, ткъа оцу хенахь церан 
карахь доза доццуш 1едал дара.

1аббалц вовшашка хабарш а дийцина, мехкарша- 
доттаг1аша сацийра берриге а ницкъашца Нона нуьцкъала 
маре яларна дуьхьало ян а, мацца а билгало йоллуш схьахоь- 
цун волу Иаго ц1а варе хьежа а, ткъа и ц1а вог1ург хиларх xlapa 
шиъ шеко йолуш яцара. И тайпа сацам а бина, мелла а сапарг1ат 
а яьлла, шен-шен ц1а яхара ши йо1, шен-шен Иуллакх дан.

Оцу хенахь Къоби станци д1акхочуш вара пурстоп. Иза да- 
има а вуссуш а, цигахь цунна къастийна, кечйина ша чоь йолчу 
а хьешан ц1ийнан да вара цуьнга хьоьжуш. Юккъерчу пенаца 
йина шарбинчу т1улган товха яра, вукху шина пенаца т1ехь ку- 
заш долу еха нараш яра. Кет1арчу кевнера дуьххьалд1а ц1а чу 
воьдийла яра, важа не1 керта арайолура, оцу тайпана оцу чу ваха 
а, аравала а таро яра, цхьанна гарна а ца кхоьруш. Духан эв- 
лан йистехь хиларна а ч1ог1а бег1ийла долуш яра иза къайлаха 
цхьаьнакхетаршна, кхунна билгалйина йолчу чуьра араболучу 
некъахула цхьа а ца лелара. Нарашна т1ера аннаш схьаоьцуш 
дара, царна бухахь даьхна к1оргга оьрнаш дара, х1усамдена 
тайп-тайпанчу къайлахчу 1алашонашна г1уллакх деш долу.

Ц1ена кечйина йолу чоь а, аьхкенан хан а йоллушехь къег- 
гина йолу тховха а, когашкара коьрте кхаччалц герзашца кеч- 
велла волу эрмало -  духанан да -  дерриге а пурстоп схьакхача- 
ре хьоьжуш дара. Юьртда а, цуьнан есаулаш а оцу денна дечиг 
кечдеш шайн ницкъаш кхоош бацара.

Цхьа есаул массо а туьканашкахула чекхвелира, це- 
ран дайшка сийдолу, Делан сибатехь волу пурстоп схьакхо- 
чуш хиларан хьокъехь хаам беш, ткъа иза доккха комаьрша 
х1оттийначу шуьнца лара везаш ву.

Вукху есауло ахархой схьа а кхайкхина, царна буьйр дира 
цхьацца бекхаш болу Iaxap балабе аьлла. Уын берриш а ду­
ханан кет1ахь пурстоп схьакхачаре хьоьжуш 1аш бара. Дайа 
кечдина 1ахарий, таьлсаш чуьра ара а хьоьжуш, arlop кортош 
даьхна, б1аьргаш хьаббина, шайх хиндолчуьнга хьоьжуш 1аш 
дара. Наггахь царах цхьадерш Iaxa a Ioxypa, шаьш гуттаренна 
битинчу махке сатуьйсуш санна.

Пурстоп, схьакхоччушехь, дуьххьар шена кечдинчу ц1а 
чу вахара. Кхузахь цуьнга хьоьжуш юьртда вара.

-  Маршалла хьоьга! -  элира пурстоьпо.
-  Хьан диканах ма ваккхалда со!- олуш, корта лохха 

охьата1ийра цо.
-  Уьш муьлш бу, оцу кет1ахь лаьтташ берш?
-  Уьш-м иштта лаьтташ бара, хьан сий хиларг, хьуна дайа 

1ахарий дохьуш баьхкина.

-  Дукха дуй уьш?
-  Пхийттаннал к1езиг доцуш хир ду. Пурстоп курра вела- 

велира. Ц1а чухула д1аса а волавелла, юьртден белш т1е куьг а 
тоьхна, элира цо:

-  Дика, къонах ву хьо, вуьззина стаг... Ас дицдийр дац хьо 
сайна тешаме хилар.

-  Хьан дикане кхаччал ирс долуш а вац со!
-  Х1ан-х1а, х1ан-х1а, хьо диканиг ву, сан хьоме Яков!.. 

Х1унда вац?
-  Хьан сий хиларан ялхо ву-кха со, муха вац!
-  Къонах ву!.. Ткъа алал соьга, цхьа а вуй хьо 

ог1азъоьхуьйтуш, хьуна новкъадерг деш?
-  Х1ан-х1а, вац, хьан сий хиларг! Цхьа баккхалхо ву 

к1еззит хьарцахьа лелаш, амма, хьан сий хиларан г1оьнца, ас 
цуьнан корта атта вортан т1ера хьовзор бу.

-  Баккхалхой? Муьлха ву иза? -  пурстоьпо, оьг1азвахана, 
ц1оцкъамаш саттийра.

-  Соскъин к1ант ву ас вуьйцург.
-  Дика ду, кхано со волчу валор ву ахь иза, ас бийр бу цуь­

нан болх... Иаго вигирий кхузахула д1а? -  хаьттира пурстоьпо.
-  Вигира, хьан сий хиларг, г1алаг1азкхаша д1авигира иза. 

Х1инца, схьахетарехь, Гудауре кхаьчна хир бу уьш...
Къамел оцу т1ехь сецира. Чувелира х1усамда, наха чу- 

еара пурстоьпан х1уманаш. Пурстоп кхетош х1усамдега 
д1ахьаьжира, йовхарш а тухуш.

-  Лаккха? Borlyp вуй? -  хаьттира цо.
-  Муха вац? -  жоп а луш велавелира х1усамда.
Тайп-тайпана мерза кхача т1ехь болуш долу шаннаш ка-

рахь чубаьхкира совдегарш: кхехкийна котамаш, нехчанан 
кортош, сурилаш чохь а, бертигаш къевлинчу шишанаш чохь 
а тайп-тайпана чаг1арш, кхийолу мерза х1уманаш а яхьаш. 
Пурстоьпо и ерриге х1уманаш схьаийцира, ши-кхо дош олуш 
х1оранга вистхуьлура иза, Наккха д1абахийтира цо уьш.

Цуьнца висира х1усамда а, Гиргол а, масех г1алаг1азкхи а.
Д1абоьлхучийн коган тата хезачура дайча, Гиргола 

Нехьашхула чуваийтира шаьш лачкъийна х1уманаш: детин 

уьрсаш, м1ерий, 1айгаш, кедаш, кхийолу х1уманаш а яхьаш ве- 
ана кхо нохчо.

Сийлахьчу урхалчо шена тешаме хиларна шен карахь бол- 
чарна баркалла а элира, шен къинхетам царах бийр бу ша а элира.

И хьеший а новкъабехира. Юха а т1ехьашхула йолу къай- 
лаха не1 д1аеллаелира, чувелира духанан да, юьхь т1е оьллина 
х1ума а йолуш йолу, ч1ог1а кечъелла зуда шена т1аьхьа а йолуш.

Пурстоп оццул г1адвахана 1аш волчу хенахь, когех долу 
буржалш а декош, гонаха ха а долуш, Квашете боьдучу нов- 
къа д1аоьхуш вара Иаго. Сада1а севцча, некъа йисте охьахиира 
Иаго. Аьхке йоллушехь, ламанца шийла яра. Амма некьбарой, 
сингаттамечу ойланаший вохвина волчу Иагона шело ца ха- 
алора. Цуьнан бедарийн ветанаш хедийнера, цуьнан шуьйра, 
онда накха лаккха хьалаийалора, т1аккха лахлора.

Дерриге а дицделлера цунна х1окху меттехь: шен буржа- 
лийн хьокъехь а, ша ирс доцуш хиларан хьокъехь а, цхьа ойла 
яра цуьнан дерриге дег1аца, сица йолуш ерг -  Нонин хьокъехь 
ойла еш вара иза.

Талл санна, сетташ юкъ а йолуш, к1еззиг йиллинчу бетан 
балдашна т1ехь йистхила йоллуш санна елаялар а долуш йолчу 
башха хазачу йоь1ан сурт х1уьттура цуьнан ойланна хьалха; хи 
охьахьаьдда бохкучу цуьнан 1аьржачу б1аьргаша даима а гил- 
дигаш дохура кхуьнан дагна, цара даима а шайна т1еийзавора 
xlapa. Кхунна хаалора иза шена юххехь хилар, хезара цо 
саде1ар, х1инц-х1инца кхо маракъовлур ю иза, некха т1е озор ю.

Кхеттачу шедан, кхожо саметтавалийра xlapa.
-  Наб-м ца кхетта хьуна, малонча! Патта хьала! -  аьлла 

кхуьнан лерехь ц!ог1а туьйхира г1алаг1азкхичо.
Х1унда етта ахь? Ас х1ун дина хьуна? -  олуш, г1ийла 

цуьнга хьаьжира Иаго.
-  Волало, хабар к1езиг а дуьйцуш! -  хехь вог1учо юха а 

шад туьйхира цунна.
-  Х1ай сан бала я1! -  Иагос цергаш хьакхийра. -  Мичахь 

ву техьа хьо Дела, мичахь ду техьа бакъдерг?
Квешетехь этапан хехошка д1авелира Иаго, ткъа цара 

xlapa набахти чу а кхоьссина, кхунна т1аьххье не1 д1акъевлира.

Кхузахь xlapa мелла а аттачу велира, паргг1ат хьайн ой- 
ланаш ян таро а яра. Некъбарахчул а ч1ог1а сахьийзарний, 
г1айг1анний к1адвелла xlapa ц1енкъа охьавуьйжира, б1аьргаш 
д1а а хьаббеш. Наб ца кхетара кхунна. Эзар ойла яра коьрте 
хьийзаш -  цхьаъ вукхул сингаттаме а йолуш. Стенна бу уьш 
цуьнца иштта нийсо йоцуш? Стенна ву иза оццул балехь? 
Иза-х къу вац, ткъа къола дина бохуш бехке во. Талор дина 
вац, ткъа нах бохийна бохуш хьийзаво. Цуьнан берриге бехк 
йо1 езар бу-кх, ткъа иза цунах ваьккхина, етта, т1ехбеттамаш 
бо цунна, бехказвала ца вуьту!

-  Стенна? Х1унда? Хьенан самукъадоккху цо бала хьега- 
ро? Х1унда ду иза иштта? Синтем боцу, к1елхьаравала серло 
гуш йоцу ойланаш яра цуьнан коьртехь, церан чаккхе яцара.

Шолг1ачу дийнахь 1уьйранна, малхо стигалхула дикка 
некъ биначу хенахь, шена тешаме волу юьртда т1аьхьа а во- 
луш, балкон т1е велира пурстоп. Аьрзнаш д1адалархьама са- 
рахь дуьйна цуьнга хьоьжуш 1аш долчу адамаша куйнаш 
д1адехира, тап-аьлла генахь цуьнга ладог1а д1ах1иттира уьш. 
Цхьа а вацара хьалха къамел д1адоло х1уттуш, ерриге Хевин 
господин волчо шен къинхетаме б1аьрг шайга хьажоре, шайн 
дехаршка ладог1аре сатуьйсуш 1аш бара берриш а.

Ткъа пурстоп, кочалла сетташ, духанан не1арехь лаьтташ 
вара. Гонаха цхьа а шена ца гучуха д1асхьаволавелира иза. 
Шен когийн татанца цуьнан ойла юкъах ца яккхархьама к1егаш 
т1ехь санна, вайн, коьртахь куй а боцуш, цунна т1аьхьауьдуш 
лелара юьртда.

-  Юьртда! -  кхайкхира цуьнга пурстоп.
-  Со ладуг1уш ву-кх хьоьга, хьан сийхиларг! Пурстоьпа- 

на хьалха, мерз санна, вулавелира юьртда.
-  Ахь селхана ца элира суна дайа 1ахарий деана? -  аьлла, 

хаьттира пурстоьпо, кхечарна ца хазийтархьама меллаша,- 
Мичахь ду уьш?

-  Декхаш долу 1ахарий ду далийна, хьан сийхиларг. Ас 
буьйр дина уьш шел ца далийта божли чу дохка, аьлла.

-  Декхаш долу 1ахарий? -  юха а хаьттира пурстоьпо, 
оьг1аз а воьдуш. Иза маситтазза д1а а, схьа а волавелира. -  Ас

х1ун до Iaxapex? -  иза а олуш, юьртдега леррина д1ахьаьжира 
иза.

Ша ч1ог1а лерина диначу г1уллакхна шена баркалла хир 
ду моьттуш хилла юьртда, дукха вохарна, ала х1ума а ца карош 
висира.

-  Баккъал а, хаац суна-м, хьан сийхиларг! -  элира цо, 
халла.

-  Х1ан, айхьа дика ойла ехьа, пхийтта Iaxap! Со духанщик-х 
ваций, уьш дайа а дайъина, царах юург а еш, дохка?.. Жоп лол 
суна! -  бохуш, кхин а чуьравелира пурстоп.

Хьаькамна хьалха хьесталуш иза к1адван г1оьртира юьртда.
-  Духкур ду-кх, хьан сийхиларг, мухха а делахь а, ахча 

хир ма ду!
-  Ахь аьлларг х1ун дара? -  марха санна, кхоьлина 

д1ах1оьттира пурстоп. -  Со лелар ву Гахарий духкуш? Хьайн 
хьекъал чохь мукъана а вуй хьо, х1ай 1овдал моховец! -  бохуш, 
мохь беттара цо. -  Со муьлхха а шинкарь-м вац! Хаа мукъана а 
хаьий хьуна и санна долчу дешнашна хьо х1аллакван, Сибарех 
вахийта сан таро хилар?

Миска юьртда кхеравелла вегавора. Цунна хаьара пурс- 
тоьпан, нагахь цунна лаахь, ша х1аллакван таро юй. Бос байна, 
вега а веш, цхьа з1е йоцуш цо элира:

-  Ма вехьа со х1аллак, хьан сийхиларг, тхо-м кхетаме 
доцу ахархой дуй, со цакхетарна халахетийтина-кх ас хьуна, 
валахьа къинт1ера!..

-  Муьжги! -  мохь хьоькхура пурстоьпо. -  Дерриш а ду 
шу иштта, цхьа ахархой хилла ца 1аш. Суна девза шу! Яхийта 
х1окху сохьта, буьйр де оцу 1ахарийн наной суна схьадаладе 
алий. Дуьххьар сан жа1у волчу Джварваке д1алахкийта цаьрга 
уьш, ца лахкахь, ас корта боккхур бу хьан!

-  Пурба ло, хьан сийхиларг, -  элира хазахеттачу юьртдас, 
лохха корта охьа а та1ош. -  Хьо оьг1аз ца вахчахьана, ткъа ас 
цаьрга-м дийнна жа а лохкуьйтур ду хьуна.

-  Х1ан, д1ахьовсийша цуьнга, оцу акхарочуьнга! Декхаш 
долу 1ахарий нанойх даьхнийца, дуьххьалд1а адамалла дац 
шун меттигашкахь, дегнаш доцуш ду шу дерриш а! Декхаш 
долу 1ахарий муха мегар ду нанойх девлча?

-  Ца хаьа, хьан...
-  Тоьар ду багаеттар! -  пурстоьпо хадийра цуьнгаден къа- 

мел. Аьхка уьш дакха а дина, ткъа гурахь церан наной церан 
дайшна д1алур ю вай. Кхетий хьо? Яхийта!

«Ткъа цхьа 1ахарий тоьъна 1ийр дуй оцу къиношлетор- 
хочунна», -  ша-шега а бохуш, нахана юкъахь къайлавелира 
юьртда.

Гиргола ваха а вахана хьаькаме д1ахаийтира говраш кий- 
чахилар.

-  Дика ду! Квешете хьо соьца ца ван а мегар ду. Юха а 
верзий, хьайн г1уллакх де, -  элира пурстоьпо, к1еда-мерза.

-  Баркалла хьан сий хиларна!
-  Хьажалахь, кийчча хилалахь, нагахь цхьа х1ума нис- 

лахь а...
-  Кхета со, хьан сийхиларг. Цхьа х1ума а хьол т1ехтир дац 

хьуна.
-  XIaa, xlaa! Хьо-х дегайовхо йолуш ву со.
Т1ехь йоьттина х1уманаш а йолуш, кхо говр йоьжна пай- 

тон елира кертара ара, Х1усамден 1одика а йина, паргг1ат эки- 
пажана т1ехиира пурстоп.

Шаьш тергал а ца деш пурстоп д1авоьдуш хилар а тина, 
ийзалуш пайтонна тГедуьйладелира адамаш.

-  Тхо хьоьца г1уллакх долуш дара, хьан сийхиларг,- элира 
ахархойх цхьаммо, ч1ог1а къийлалуш.

-  Х1ун хилла? -  элира ч1огг1а пурстоьпо. -  Д1аяхийта! - 
элира цо хьалхахиъначуьнга.

Хьалхахиъначунна ца хезира т1ехьарчо дина буьйр.
-  Арз дара тхан, хьан сийхиларг! Ладог1ахьа тхоьга! -  бо- 

хура ахархоша.
-  Ца хеза хьуна? Д1аяхийта, ца боху ас хьоьга? -  хьалха­

хиъначунна к1есарк1агчу х1ума туьйхира пурстоьпо. Цо, кхе- 
равелла, архаш меттахъхьаешшехь, б1аьрг-нег1ар тухучу хан- 
на кхо говр д1аиккхира, г1удалкх орцал дехьа къайлаелира.

Ахархой шаьш лаьттачохь бисира, иза хир ду цамоттар- 
ний, цецбевллий. Т1аккха царах цхьаммо охьа а таь1на, лаьт- 
тара т1улг хьала а айбина, д1аваханчу пурстоьпана т1аьхьа- 
кхоьссира.

-  Дала юха ма воуьйтийла хьо! -  элира цо даггара, пур- 
стоьпан дахар оцу т1улгах дозуш долуш санна.

Кхин к1еззиг г1овг1а еш а лаьттина, шайн бала а балхий- 
на, к1есарк1аьгнаш а к1амдина, д1асабахара ахархой.

-  Я сий а, я нийсо а яц цаьргахь! Мел хьега беза техьа вай 
xlapa бала? -  бохура цара.

Чу а ваьлла, цуьнан сий деш, нислуш, 1ад санна, вулавелла, 
пурстоп д1ах1оьттинчу хенахь делкъанна х1ума яа кечлуш вара 
Квешетера лакхара хьаькам. Цуьнан карахь кехатан бохча дара.

-  А-а! -  элира, дахдеш, лакхарчу хьаькамо. -  Хьо вац иза!
-  Со ву, хьан сийлалла!
-  Гиний хьуна, суна дахкийтина имеретински иэраш?
-  Х1ан-х1а, ца кхиъна со, хьан сийлалла!
-  Эх1е-х1е! И саннарш хила йиш яц, хаза ду, даьхна суьр- 

таш санна! Собардел цкъа, ас х1окху сохьта гойтур ду хьуна 
уьш!.. Х1ей стаг! Валол, схьадаладел суна Имеретера дах­
кийтина ж1аьлеш! -  аьлла, буьйр дира лакхарчу хьаькамо, ша 
кхайкхина чуваьллачу ялхочуьнга.

-  Схьахетарехь, дика хир ду уьш! Ца хилча уьш хьан сий- 
лаллина дахкийта мила ваьхьар вара?

-  Уьш хестийна вер а вац! Селхана цаьрца талла вахне- 
ра со, цхьана сохьтехь ворх1 пхьагал лецира цара, кхетий хьо, 
ворх1?

-  Иза тамашийна х1ума ду!
-  Цара мел ч1ог1а толлу аьлча... ткъа лар т1е нисделча, теш- 

на хила мегар ду, д1адевр дац, д!айохуьйтур яц... Дуьххьалд1а 
пхьагал йолччу т1свуьгур ву! Bopxl пхьагал лецира, ас ворх1ий 
топ тоьхна охьайиллира!

-  Уьш-м хьан хьайн ж1аьлеша а д1айохуьйтур яцара, 
къаьсттина Ласточкас!

-  Ласточка даций иза-м. Нежная ду! -  аьлла, иза товира 
лакхарчу хьаькамо.

-  Да дера, да дера. Нежная ду! -  олуш, йовхарш а тухуш, 
Нетайра пурстоп. Т1аккха лакхарчу хьаькамна т1е а вахана, 
шен карара шед цуьнга д1акховдийра цо.

-  Xlapa х!ун ю? -  хаьттира лакхарчу хьаькамо.

- XIapa, хьан сийлалла, суна карадоьлла, ас шуна деана 
совг1ат ду-кх!

-  Лакхарчу хьаькамо, шед схьа а эцна, сих ца луш 
д1абаьстира. Там хиларна б1аьргаш къаьрзира цуьнан.

- Эх1е, мел башха г1ирс а бу! -  воккхавеш мохь белира 
цуьнга, хьалха бина дикка боккха дашо хи диллина дато кад 
карахь а болуш. -  XIapa мичара карабоьлла хьуна?

-  Новкъа схьавог1уш цхьана датой пхьерана т1е нисвели- 
ра со, хьан сийлалла, суна безабелира xlapa кад, цундела хьан 
зудчунна-стуна совг1атна ийцира-кх ас иза.

Эх1, баркалла хьуна, доккха баркалла хуьлда хьуна!.. 
Хьуна хьалха декхарийлахь ца виса хьожур ву со...

-  Хьан дика хилар суна муьлххачу совг1атал а деза ду!
Лакхара хьаькам юха а кеде хьежа х1оьттира. Цхьа а вист

ца хуьлуш, тийна дара.
Хьан сийлалла! -  аьлла, д1адолийра пурстоьпо, 

к1елд1ашха, лохачу озаца. -  Ас цхьа стаг лаьцна, иза кхуза схьа 
а валийна.

-  Ткъа мила ву иза?
-  Цунах Иаго Гогобаидзе олу.
-  Т1аккха ткъа?
-  Къоладарна сацийна ву иза.
Къоладарна хьокъала доллу та1зар дан деза.
- Х1аъ, хьан сийлалла, иза ду-кх ас хьога доьхург. Цул 

воккха къу вац Хевехь, иштта кхераме стаг а ву иза!
-  Х1ан, делахь х!ун де вай? Цунна вай дан деззарг дийр ду.
-  Дика хир дара иза х1окху махкара д1авахийтича, хьан 

сийлалла!
-  Вохуьйтур ву, вохуьйтур ву! -  элира лакхарчу хьаькамо, 

тамана, кад юха а кара а оьцуш.
Оццу минотехь ц1а чу ялийра ж1аьлийн арданг, дерриге 

кхидерг дицделира лакхарчу хьаькамна. Кад охьа а биллина, 
ж1аьлеш хьеста велира, т1аккха чотка схьа а эцна, уьш ц1андан 
х1оьттира иза. Пурстоп цецвуьйлура ж1аьлех, цо хестадора 
уьш, церан шатайпа башха дикаллаш карайора цунна билгалъ- 
яха. Т1аьххьар а лакхарчу хьаькамо кхуьнга схьаелира чотка, 
иза а хьоькхуш, ж1аьлеш ц1андан х1оьттира xlapa а.

-  Со зуда йолчу воьду, цунна хьан совг1ат гайта.
-  Хьан сийлалла, соьгара доккха маршалла ло стуне!
-  Дика ду, дика ду! -  элира лакхарчу хьаькамо, не1арера 

юха а хьаьжна. -  Ткъа ахь цкъачунна дика ц1анделахь ж1аьлеш. 
Иагох дерг аьлча, ткъа цуьнан хьокъехь кехат х1оттаде, дов 
суьде д1алур ду вай...

Ша цхьа мависсинехь, пурстоьпо оьг1азаллица юьстах- 
кхоьссира чотка, к1омсарш гойтуш 1ачу иэрана мийр туьйхира цо.

-  Ж1аьлешна ламазаш деш-м бац хир бу xlapa не1алт хи- 
ларш! -  элира пурстоьпо оьг1азвахарца.

Нагон хьокъехь кехаташ х1итто кемсарле вахара иза. Оцу 
кехаташ т1ехь яздарехь, Наго -  кхераме стаг вара, иза махках 
ваккха, Сибарех вахийта везаш вара. И кехаташ xlorra а дира, 
царна т1е куьг а яздира, суручей, прокурорей, суьдей д1а а да- 
хьийтира цхьана стага. Кхин масех де даьлча, лакхарчу хьаь­
камо царна т1е резолюци а язйина, бехкевеш волчуьнца цхьаь- 
на уездни суьде дГадахьийтира.

Нонин дахар х1инццалц ша ма-хиллара цхьана кепара 
д1адоьдуш дара. 1уьйранна дуьйна саррац болх бора цо, ко- 
тамашца цхьаьна хуьлура цуьнан д1айижар, б1аьргаш а хьаб- 
бой, наб ца кхеташ сахуьланга йолура иза, даима а Нагон сурт 
лаьттара цунна хьалха, цкъацкъа -  тохара санна, самукъане, 
векхавелла; ткъа дукха хьолехь -  х1инца санна, г1айг1ане, 
сингаттамехь, балехь гира цунна иза. Амма, цуьнан хьокъехь 
ойла еш йолучу Нонехь шегахь а бара боккха бала, синтем ба- 
цара цуьнан дагчохь, даим сингаттаме ойланаш ярна г1еллуш 
яра иза.

Цуьнан бала кхин а базбора, иза бийца, балхо, дагаяла 
цхьа а цуьнан цахиларо, шен ойланаш йийца, дагахь дерг тешо 
юххехь стаг цахиларо, иза дерриге а шен кийрахь къийларо. 
Цуьнан доттаг1 йолу Марине оцу хенахь шен деца йолчу юьр- 
та хьошалг1а яхана яра.

Дукха хенахь дуьйна Ноница дов дохучуьра а сецна, наг- 
гахь оьг1азаллица ела а къежаш, шогачу дешнашачул а хала- 
хоьтуьйтучу кепара кест-кеста Нонига а хьожуш, шен дагчохь 
тоххарехь къайлаха сацам а бина -  хьалха я т1аьхьа кхуьнан

ловзар дан, нуьцкъала елла а, Гирголан вешига xlapa маре яла 
садам а бина 1аш яра Махия.

Ткъа Иагон хьокъехь хаамаш бацара, лаьтто хуьйдина- 
чул башха, цуьнан хьокъехь хууш х1ума дацара. Цхьанна а иза 
гина вацара, хезаш х1ума а дацара.

Ша ц1а вирзинчул т1аьхьа кест-кеста Махия йолчу эха 
марзвелира Гиргол, цушинна даима а карадора вовшашка 
дийца х1ума, дан шабар-шибар. Анас иза шена ган а да гу- 
чуха хуьлура, иза веача даима а балха дГавоьдура xlapa, иза 
цагархьама.

Цкъа цхьана дийнахь, берриге доьзал ц1ахь болчу хенахь 
веара Гиргол. Оду хенахь кхеран х1усамехь хьошалг!а веана 
цхьа хьаша воккха стаг а вара. Безам бацарна Гирголе ур-аттал 
д1ахьажалуш а йоцчу Нонина геннара хезира цуьнан аз, шен 
меттера хьала а иккхина, не1аре хьаьдира xlapa. Цунах кхетта- 
чу хьешо не1саг1и т1ехь цуьнан некъ лецира.

-  Стенга едда йоьду хьо, йо1, сох х1унда уьду хьо? -  аьлла, 
вистхилира иза.

-  Д1аяхийта со, х1ай б1аьрса дайна висарг! -  элира цабе- 
замца йо1а.

-  Со стенна да веза хьуна? Ас х1ун вон дина хьуна?- хаьт- 
тира халахеттачу Гиргола.

-  Д1авала, д1авала суна гучуьра! -  элира буьрсса Нонас, 
цуьнан карара а яьлла д1аедира иза.

Г1айг1анечу ойланца, йо1ана Наьхьахьаьжира Гиргол.
-  Сан са кхачийна-кх ахь,- элира до меллаша.- Амма ас 

Делаца ч1аг1о йо хьуна, хьо сан карара ериг цахиларх, иза дар- 
на х1уъу а эшахь а!

Шеца цхьаьна воккха стаг-ламанхо а волуш т1евеара 
Анас. Цара Гирголе маршалла хаьттира, т1аккха х1усамдас 
хьешашка чукхайкхира.

-  Чоьхьадовла! Махияс кхача xlorrop бу шуна, Гиргол, 
ткъа хьоьца сан г1уллакх ду! -  элира Анаса хьеше.

-  Х1ан-х1а! Анас, собар дехьа, д1а ма г1охьа, -  дийхи- 
ра Гиргола. -  Х1ан, кхузахь-м xlapa воккха стаг а ву, -  аьлла 
т1етуьйхира до, -  воккхачу стагаца кхеташо яр мехала ду.

Анас кхоьлина хьеше д1ахьаьжира -  тоьур ду, дерриге 
г1уллакхаш а зудчунна т1ехь ду бохург дара иза. Гиргол кхий- 
тира, амма xlerre а шечунна т1ехь сецира иза.

-  Ткъа хьо ма ву, Анас, суна везарг! -  элира цо. Воккха 
стаг д1аваха тохавелира.

-  Х1ан-х1а, х1ан-х1а, -  Гиргола сацийра иза.- Воккхачун 
кхеташо -  муьлххачу г1уллакх т1ехь а Делан лаам бу, сацал 
тхоьца!

Уьш ц1а чу бахара. Йоккхаерца т1еийцира уьш Махияс.
Массо а вист ца хуьлуш 1аш вара, цхьана доккхачу къаме- 

ле ладоьг1уш.
-  Хьо х1ун ала воллура тхоьга, Гиргол? -  аьлла, хабар 

д1адолийра воккхачу стага.
-  Х1ун г1уллакх дара хьан? -  аьлла, т1етуьйхира Анаса.
Доккха г1уллакх ду сайниг, сан хьоменаш! -  элира Гир­

гола.- Дерриге дуьненна хьалха юьхь1аьржачу х1оьттина со!
-  Ахь х1ун дуьйцу, ахь дуьйцург х1ун ду? Х1унда х1оттийна 

хьо юьхь1аьржа? -  хаьттира Анаса.
-  Аш х1оттийна со юьхь1аьржа, захало дина а, йо1 тхоьга 

схьаелла а ца довлуш!.. Нагахь тхо шайна оьшуш ца хилча, 
тхоьгара там х1унда оьцура аш, ткъа нагахь эцнехь, йо1 х1унда 
сецайо аш?

Синтем боцуш, массо а вист ца хуьлуш Iapa.
-  Х1умма а ма ца олу аш? -  аьлла, ирхъиккхира Гиргол.
-  Оха х1ун дуьйцур ду? Х1ун эр ду оха? -  элира г1ийлачу 

озаца Анаса.
-  Амма ала-м деза... Тхан тайпана, ц1енна реза дац шу, я 

там к1езиг белла оха шуна? Бакълоьй со, воккха стаг? -  олуш, 
воккхачу стагана т1евирзира Гиргол.

-  Бакълоь, бакълоь, х1орш декхарийлахь бу жоп дала, 
цхьаъ ала декхарийлахь бу! Анас, хьо вист х1унда ца хуьлу?

-  Х1ун эр ду ас? Ио1а лийр ю ша бохуш кхерамаш туьйсу, 
кхуьнан веше маре яха ца лаьа цунна, нуьцкъала яла еза ас иза?

-  Axla-axla! -  олуш, доккха садаьккхира воккхачу стага. -  
Нагахь йо1ана ца лаахь, т1аккха кхин г1уллакх ду...

-  Делахь там х1унда эцна аш, тхо 1еха х1унда дина аш? -  
юха а элира Гиргола. -  Тхо ши ваша ву, тхо даь1ахкаш хилла

дуьйшур ду-кх, амма и йо1, х1инца, цхьанна а кхечунна д1а-м 
лур яц оха...

-  И х1ун хабар ду, Гиргол, и х1ун хабар ду? Безамна 
ницюьбар ловш дац! -  аьлла, д1адолийра воккхачу стага, Гир­
гол т1ек1ован г1ерташ.

-  Делахь там х1унда эцна кхара, нагахь йо1 реза йоцуш 
хилча? -  къар ца луш, ч1огг1а элира Гиргола.

-  Х1ан, эцна-кх там, эцча х1ун хуьлу? Иштта х1ума хи- 
лаза ду Хевехь? Нагахь кегийчарна юкъахь безам, барт ца 
хилча, зуда ялийначул т1аьхьа а юкъараллин кхеташоно уьш 
д1асакъастабора. Цунах х1ун доьзал хир бу, нагахь церан барт 
ца хилча?

-  Иза тохара хьалха хилла иштта, генна д1адаханчу ше- 
рашкахь хилла юкъараллин карахь иштта бакъо. Ткъа х1инца 
вай долчохь иза дац. Х1инца дерриге а законаца деш ду... Ишт­
та дац иза, воккха стаг? Нагахь там д1аэцнехь, т1аккха йо1 
д1аяла еза; стенна юьйцу кхузахь баккхийчийн я юкъараллин 
кхеташо? Со хьоьжур вац хьалхалерачу г1иллакхашка, со пур- 
стоьпана, лакхарчу хьаькамна Tlerlyp ву, йо1 д1а а юьгур ю, 
нагахь сайна лаахь, Анас х1аллак а вийр ву! Вайн Делора вийр 
ву-кх, шен доьзалца цхьаьна х1аллак-м!

-  Х1ан-х1а, Гиргол, собар дел, иштта мегар дац! Керстан 
динехь волучо ден х1ума ду иза -  йо1 шена цавезачу стаге маре 
ялар? Ткъа нийса дуй иза? Х1унда воьду хьо хийрачу нахе 
арз дан? Нагахь хьуна лулахоша халахетар динехь, лулахоша 
шаьш ойла а йина къастор ду Нуллакх, гулбе баккхийнаш, па­
рах дагавала!

-  Х1ан-х1а, воккха стаг, баккхийчаьрга ладог1а лууш вац 
со, со -  1едалан стаг ву, законан некъаш дика девза су на! -  эли­
ра Гиргола, кхерам туьйсуш хьала а г1оттуш.

-  Дика-м хьаха ду хьан закон, нагахь иза везаш йоц- 
чу йо1ах хьайн вешин зуда е цо хьоьга бахахь! -  воккха стаг 
оьг1азвахара.

-  Со паччахьан г1уллакхехь ву, сайх нехан биэлам бойтур 
бац ас! -  бохуш, чуьравуьйлура Гиргол.

-  Ма дайа баккхийчийн сий! Халкъан б1аьрг -  Делан 
б1аьрг бу! -  элира воккхачу стага.

-  Ас х1ун до баккхийчийн кхеташонах! -  элира Гиргола 
шогга. -  Ч1ог1а оыиу суна иза! Со 1едало ма-баххара хир ву... 
Делахь тоьур ду хабарш! Схьало аш соьга йо! я ца ло? -  хаьт- 
тира цо буьрсса.

-  Ткъа иза сецош мила ву, мила? -  элира г1ийлла Анаса, 
Гиргола туьйсучу кхерамех т1ех дика кхеташ волчу.

-  Аш даима а дуьйцу изза, ткъа г1уллакхан чаккхе гуш а яц!
-  Х1ун дан деза ткъа, нагахь йо1ана везаш ца хилча? -  юха 

а элира воккхачу стага.
-  Х1ан-х1а, воккха стаг, и г1уллакх кхин т1аьхьатитта таро 

яц тхан,- элира, х1етталц йист ца хуьлуш 1ийначу Махияс.
-  Иза паччахьан г1уллакхехь ву, -  элира майраваьллачу 

Анаса -  Тхоьга мичара къийсалур дара цуьнца? Д1аюьгийла 
шена и ирс дайна йо1!

-Х1ун бахара ахь? -  кхохкийра воккха стаг. -  Тьфу, эхь ца 
хета-кх хьуна, коьртахь куй лело зуда, к1илло баба! Дукха кхе- 
раваларна йо1 хьайн ц1ен т1ера цавезачу стаге д1аэккхайойца 
ахь? К1илло ю хьо, к1илло, хьо санна верг дуьненчохь ца ваьх- 
ча дикахо а хир дара...

-  Оьг1аз ма эхахьа, дада! -  элира Махияс. -  Делахь, тоь- 
лашха хир ду, нагахь цо тхо дерриш а, и миска йо1 бахьана 
долуш, Сибарех дахийтича?

-  Стенна дохуьйту Сибарех? Делахь х1ета, бакъдерг, ний- 
сонан адамаш кхин доцуш ду? -  бохуш, чуьравуьйлура воккха 
стаг. -  И санна долчу маймалшка шаьш кхерадойту аш? Сан 
докъазалла со къона вац, т1аккха ас хоуьйтур дара кхунна, и 
санна бегаш муха бан беза!

-  Ас делах дуй боу шуна, нагахь аш Нона тхоьга схьа ца 
лахь, Анас махках ваккха, кхин цкъа а кхузара мархаш цунна 
ца гайта! -  аьлла, ирхкхоссавелира Гиргол.

-  Ахьий? Ахь воккхур ву?.. Хьо морзалийн оьла!.. Ми- 
чахь ду сан урс? Ас х1инцца сацор ву хьо...

Воккха стаг Гирголах лата тасавелира, амма Анасий, Ма- 
хияссий, пхьаьрсаш а лаьцна, сацийра иза.

Воккха стаг юха ца волура, шаьлтан т1е ка а йиллина лаьт- 
тачу Гирголана т1екхача г1ертара иза, Анаса мухха а сацийна, 
бертаза ара а ваьккхина, д1авахийтира воккха стаг.

63



-  Х1умма а дац! -  бохуш, кхерам туьйсура Гиргола. -  Ас 
бийр бу шуна цуьнан болх-м, ас хьаькамашна балхахь а, ясакх 
т1ехь а са доккхур ду шуна цуьна-м...

Анас юха чувеара, уьш кхоь а машар болуш къамеле де­
лира.

-  Х1ан-х1а, хьомениг, оха хьуна оцу т1ехь новкъарло йийр 
яц. Хьайна ма лиъинехь ван а волий д1айига ахь иза, -  бохура 
Анаса.

-  Ахь пурба ло суна, ткъа важадерг ас дийр ду, ша ваь- 
хьарг вала оцу некъа т1ехь суна дуьхьал! Хьашт делахь тахана 
а д1аюьгур ю ас иза! -  бохуш, кура хабар дуьйцура Гиргола.

-  Тхоьгара ма йига, Гиргол, -  хабарна юкъаелира Махия, -  
цуьнан кхин а гергара нах бу, дикачу балхаца д1алур яц цара иза.

-  Ткъа мичара йига еза? -  цецвелира Гиргол.
-  Оха иза я лаьмнашка, я хьера йохуьйтур ю. Хьоьга оха 

хьалххе хаам бийр бу, ткъа цигахь хьайна луъург де-кх.
-  Цкъачунна юьртара иза д1айига дезар ду шун, -  аьлла, 

т1етуьйхира Анаса.
-  Иза-м суна хаьара! -  самукъадаьлла мохь туьйхира Гир- 

гола. -  Ткъа маца, маца хир долуш ду иза? -  аьлла, сацам бо- 
цуш т1етуьйхира цо. -  XIapa ши к1ира ду сан ваша ц!а а хиъ- 
на 1аш волу, цуьнан метта кхин жа1у вахийта дезна сан. Нана 
цига сихха д1авахийта везаш ву, ткъа жа долчу ден б1аьрг т1ера 
баьлча, хи санна, худалур ду жа.

-  Ткъа муха дац, жа лахлур ду, худалур ду! -  аьлла, 
ч1аг1дира Анаса.

-  Лерг сема латтаде ахь, меттиг ма еллинехь кийчча хила 
хьо, ас оцу сохьта хаам бийр бу хьоьга! -  элира Махияс.

Цара, кхин цхьажимма къамелаш дира, т1аккха бертахь 
д1асакъаьстира уьш.

Харцахьара дершший, къамелашший дарна Нарабевлла 
болучех масех стаг шена накъосталлина а кхайкхина, Нонин 
хьокъехь Махиягара хаам кхачаре ладоьг1уш вара Гиргол.

Цкъа юьртара зудабераш кечделира ц1азамаш даха 
Г1орг1ат1е олучу лам т1е даха. Уьш аьхкенан хенахь кест-кеста 
оьхура цига, дукхахдолчунна ц1азамаш дахаран дуьхьа а до- 
цуш, ткъа сада!архьама, сакъерархьама.

Юьртан майданахь гул а лой, цигахь вовшах а кхетий, 
д1абоьлхура мехкарий.

-  Махия, со яха мегар дуй ц1азамаш даха? -  хаьттира Но- 
нас шен девешин зудчуьнга.

Похьа, хьо хьан сецайо! -  аьлла, жоп делира цо, цхьа 
вон ела а къежаш. -  Со со а яра хьоьга, г1ой, самукъадаккха, 
сакъера ала лууш, ткъа мел хан ю хьан юьхь т1ехь елаялар, 
самукъадалар доцу!

Нонас доккха садаьккхира, тускар схьа а эцна, йист ца 
хуьлуш чуьра араелира иза.

Нона H elcarlex ара йоллушехь, Махия ерриге хийцаелира, 
тохаелира. Г1айг1ане, синтем боцуш йолуш, меллаша не1 д1а 
а йиллина, чехкка д1айоьдучу йо1ана Наьхьахьежа х1оьттира 
иза. Ц1еношна юккъехула къайлаелира Нона, т1аккха Махияс, 
ц1ийна хьалха г1улгех ловзуш 1аш волчу к1анте чехка схьа а 
кхайкхина, цуьнга элира:

-  Же, вало чехкка Гиргол волчу а Ной, х1окху сохьта со 
йолчу схьавола, ч1ог1а мехала Нуллакх ду ала!

К1ант ведда кост эцна вахара, ткъа Махия, собаре йоцуш, 
Гирголе хьоьжуш яра, Г1оьрг1ат1е олучу лам т1е сакъера Нона 
яхаран хьокъехь д1ахаийтархьама, -  т1аьххьара а кхочушхир 
бу цуьнан лаам!

Эшарш а лоькхуш, бегаш а беш, ловза а ловзуш, вовшаш- 
на забарен байташ а йоьшуш д1абоьлхура мехкарий.

Дийнна беттанашкахь хала къахьоьгура цара, шайн ц1ера 
бовлийла ца хуьлура церан, ткъа х1инца, парг1ато хааелла, даг- 
гара самукъадаьллера зудаберийн, шайн ма-хуьллу хазахеташ 
сакъоьрура цара.

Ловзаршкахь а, эшарш лоькхуш а даим а хьалха, юьхь 
лелош хуьлуш йолу Нона х1инца г1ийла, г1айг1ане, ойлане 
йог1ура. Геннарчу юьртара дукха хан йоццуш: ц1а еана йолу 
цуьнан доттаг1 Марине, Нонин дог ца 1овжорхьама, цуьнан 
деган лазар юха меттах ца даккхархьама йист а ца хуьлуш, 
дош ала а кхоьруш, 1аш яра. Мехкаршна юккъехь елха тарлора 
Нона, кхиберш цунах бийлабала мегара.

Динехь беза лоруш болучу, башха исбаьхьа 1алам долуш

болучу сийлахь Троица олучу ломан хьуьна чу кхечира мехка- 
рий йоккхачу г1овг1анца, буьйлуш.

Массо а ц1азамаш гулдан д1асабаьржира. Кхечарна ца 
гуш шайн накъостех т1аьхьа а йисна, Чхери олучу хин йисте 
охьаеара Ноний, Мариней. Шийла хи юьхьах а тоьхна, бердан 
йисте охьахиира и шиъ.

Ши йо1 дикка 1ийра вовшашка йист а ца хуьлуш.
-  Хьуна х1ун хилла, Нона, суна х1умма а ма ца дуьйцу 

ахь? -  хаьттира, Наьххьара а Маринес.
-  Ас х1ун дуьйцур ду! -  элира г1айг1ане Нонас. -  Тхайчара 

буьззина там эцна, х1инца суна нускалан барзакъ тоьгуш бу. 
Гиргола ву ловзарна кечлуш, ткьа Иагора х1умма а дац, цхьа а 
хаам бац. -  Нонин б1аьргаш хих буьзира.

-  Делахь х1ета, хьала а, охьа а хьо Нанега маре яла 
сацийна-кх цара.

-  Сацийна! -  Нона ца дог1учу дагца елакъеж ира- Ас де- 
лаца дуй боу хьуна, цара суна ловзарна тоьгуш йолу коч сан 
марчо хир ду, амма Нанас со шен чу юьгур яц хьуна, аьлла!

-  Ткъа хьоьга х1ун далур ду?
-  Оцу хьокьехь юьртан тхьамданашна хуур ду-кх.
-  Ватта, со яла хьан къинна! Нагахь Наго ц1а ца ваг1ахь, 

маре rlyp яц-кх хьо, иштта дуй иза?
-  Х1ан-х1а, rlyp яц!
-  Ткъа и муха мегар ду?.. Ткъа нагахь Наго х1инцале тох- 

хара араваьккхинехь, хьуна муха хуур ду и стенга вахана?
-  Ахь дуьйцург х1ун ду, Марине? -  цецъелира Нона.
-  Ас бакъдерг боху хьуна, Дела ву-кх теш!
-  Ма алахьа иштта, со оьг1ур ю хьоьца! -  элира Нонас, 

оьг1азе ц1оцкъамаш а саттийна. -  Иагога балур бац суна теш- 
набехк, охашимма вовшашна Далла хьалха дуйнаш биъна!

-  Хьайна хуур ду-кх хьуна!.. -  Марине ойла ян елира.
Марине ша а яра безам бахна, цхьа к1ант вара цунна ве-

завелла, иза дуьненчохь цхьаннах а хуьйцур вацара цо, цунна 
ямарт а цкъа а хир яцара иза. Амма цунна гора дан rlo доцуш 
Нонехь болу бала, Наго ц1а вог1ур ву бохучуьнга к1езиг догдо- 
хийла яра, цундела Нагона xlapa езарх шеко эккхийта г1ертара

иза, иза Нонина везар д1адолуш, вицвалийтарна rlo дан да- 
гахь. Амма Нонас цунна д1ахаийтира и тайпа долчуьнга даха 
дог цахилар, цундела х!инца Марине дохкояьллера ша аьллачу 
дешнашна.

-  Делахь х1ета, хьайн Наго вицлур вац-кх хьоьга? -  хаьт- 
тира цо, йист ца хуьлуш а 1ийна.

-  Вац, вац сан хьоме Марине, цунах ца яла сихха яла реза 
ю-кх со. Иза лаьцна, х1аллаквина со бахьана долуш... Виталур 
вуй соьга иза?..

-  Хьо бакъ ю, хьомениг, хьо хилалур яц цунна ямарт! -  
аьлла, Нетайра Марине.

-  Х1ун дина rlo дийр дара техьа ас цунна, х1ун дича 
бакъахьа дара техьа ас? Сан кийра богуш бу, со якъалуш 
ю, цуьнга хьоьжуш, цхьана а х1умано сан ойла ца ойу. На­
гахь тарлахьара г1арбаш хилла йохкаелла д1аг1ур яра со, иза 
к1елхьараваккхархьама!

Ц1еххьана царна т1ехьахула, генаш д1аса а хилийна, 
к1елонера схьа гучудевлира герзашца кечделла адамаш. Зудабе- 
раш хьалалилхира, кхераелла ши йо1 вовшашна т1етт1а таь1ира.

Шайна т1елеттачарна юкъахь Гиргол вевзира мехкаршна, 
цо ведда Нонина т1е а веана, иза юьстахъяьккхира,

-  Х1инца а дуьхьало йийр ю ахь? -  хаьттира цо, ца вашар- 
ца вела а луш.

Кхераеллачу Ноне цхьа а дош ца алалора, бос байна йолу 
Марине а ша йолччохь лацаелла лаьтташ яра.

-  Схьавог1анда шена Иаго, rlo денда шена хьуна -  бохуш, 
Нонина 1иттарш йора Гиргола. -  Ялол! -  аьлла, буьйр дира цо 
цуьнга, б1аьргаш буьрса т1е а къарзош.

-  Стенга? -  аьлла, хаьттира йоьхначу Нонас.
-  Суна хаьа стенга-м! -  велакьежира Гиргол, куьг а лаь­

цна йо! д1аозийра цо. Ткъа х1инцца кхийтира Нона, шен бер- 
риге ницкъ гулбина Гирголан керара елира иза.

-  Со дийна а йолуш йог1ур яц-кх со хьоьца! -  аьлла, 
мохь хьаькхира цо, б!аьргаш суйнаш туьйсуш, ц1е санна, до- 
гуш дара. -  Со йог1ур яц хьан веше маре, суна ца веза иза, ас 
кхайкхадо хьуна, шуьшиъ ший а -  к!илло зударий ю!.. -  бо­
хуш, мохь хьоькхура Нонас.

-Я л о  ца боху хьоьга! -т1ечевхира Гиргол, юха а катоьхна 
цуьнан, куьг схьа а лоцуш.

-  Эх1-х1ай! Зуда, к1илло зуда! Ахь х1унда лелабо техьа бо- 
жарийн куй, сан кортали х1унда ца туьллу ахь хьайн коьрта, иза 
дика товр дара хьоьгахь! -  бохуш, мохь хьоькхура Нонас, шена 
ницкъбархочунна т1ехбеттамаш беш, ч1ог1а дуьхьало а еш.

-  П о дейша суна! -  аьлла, шечаьрга мохь туьйхира Гир- 
гола. Ткъа уьш, хаьн т1е куьйгаш а х1иттийна, паргг1ат, бен 
а ца хеташ оцу къийсаме хьоьжуш Iapa. Амма Гиргола кхай- 
кхича уьш берриш а, цхьаъ санна, Нонина Небеттабелира, иза 
д1алецира цара.

Кхераяларний, дагахь а доцург хиларний тентакъяьлла 
лаьтта Марине, ц1еххьана саметта еара, шен коьртара дарин кор­
тали схьа а даьккхина, иза божарийн когашна к1ел кхоьссира цо.

-  Дейша сан сий, ма хьийзаейша, йитийша иза! -  бо­
хуш, мохь белира цуьнга, xlop ламанхочунна сийлахь долу я 
г1иллакх цара дохор дац, акхаралле бирзина уьш оцо юхабохур 
бу, моьттуш.

Нагахь т1ебоьссинчу балина тиларчу ваханачу, герз а карахь 
волучу дена дуьхьал цуьнан к1ант вийнарг нисвелча, зудчо дина 
дехар ур-атгал цо а дохор дацара, зударийн коьрта туьллу корта­
ли шен когаш к1ел кхоьссича, иза а соцур вара, амма паччахьан 
г1уллакхо оьздангаллех талхийна, дукха хенахь дуьйна ламанан 
дерриге г1иллакхаш хьаьшна волучу Гиргола иза дийр ду олийла 
ярий? Цунна х1ун дара зударийн дехар, цунна мича механ яра, 
тохара цкъа цуьнан даймахкахь ницкъ болуш хилла оьзда амалш?

-  Эх1-х1ай! -  аьлла, куьг ластийра Маринес. -  Х1ан-х1а, 
божарий бац, шун я сий а, я эхь-бехк а, оьздангаллех х1ума а 
дац!..

-  Етта ахь, етта ахь бага! Доккха х1ума а ма дийр ду ахь! -  
аьлла, цавешаш 1оттар йира Гиргола.

-  Соьга-м х1умма а далур дац, амма Нонин ден вежарий 
ма бу, цара дуьтур ма дац хьуна, Гиргол.

-  Соьга х!ун де боху ахь, х1ай наь1алт хилла йо1?
-  Ма дайахьа тхан сий, Гиргол, -  хьо-х боьрша стаг ву, 

коьртахь куй а лелош.

-  Ткъа со-м кхузахь Анасан бертахь вай, цо ша тодина 
суна иза ядор. Хьаьнгахьа rlo доху ахь, соьгара х1ун оьшу хьу- 
на?.. Ткъа х1инца генна д1аяла, ца ялахь, ас делаца дуй боу хьу- 
на, х1окху меттехь хьо ен!

-  Мила юьйр ю ахь, сий доцу баба? -  мохь туьйхира, да- 
гахь а доцуш хьуьна юккъера схьаиккхинчу жимачу стага. Цо 
катоьхна Гирголан куьг схьалецира. -  Д1а юьстахвала, цхьа 
т1адам мукъана а хьайгахь стогалла елахь!

Иза Къоба вара, Маринен везарг. Лома талла воьдуш вара 
иза, rloerla а, маьхьарий а хезна хьуьна чу схьавирзинера иза.

Къобий, Гирголлий тасавелира, летира вовшах. Ший а 
ницкъ болуш вара, т1ах-аьлла вовшийн керара вуьйлура и шиъ.

1ина йисте а хилийна, 1инах Къоба чукхосса г1ертара 
Гиргол. Оцу ямартачу ойланах кхеттачу Къобас, шен берриге 
а ницкъ т1ебахийтина Гиргол охьавиллира. Шаьлта а яьккхина 
иза мостаг1чунна т1ех1оттийра цо. Паккха Гирголаца хилла- 
чех цхьаммо Нехьашхула т1е а ведда, хьалаайбинчу куьйгах 
тоьпан бух тоьхна Къобин карара шаьлта охьайожийра. Цунах 
пайда а эцна, Гиргол когаш т1е х1оьттира. Оцу юккъехь Къо­
ба, охьайоьжна шаьлта аьрру куьйга схьа а эцна, Гирголах ша 
цхьаъ леташ шена новкъарло йиначунна чухьаьдира. Оцо юха 
а иккхина кхунна т1енисъеш топ лецира. Къобас, т1ах-аьлла 
цунна юххе т1е а кхоссавелла, аьрру аг1орчу куьйгаца тоьпан 
юьхьиг д1а а ерзийна, берриге ницкъаца макъарна т1екхаччалц 
шаьлта яхийтира цуьнан некхах.

Оцу сохьта чевна чуьра шаьлта схьа а яьхкина, массо 
a arlopa д1ахьаьжира Къоба, Гиргол а, цуьнан накъостий а 
х1инцале Нона лачкъийна ядо кхиънера. Говрашна т1е а хев- 
шина, шайн ижу а эцна бевдда к1елхьарабевлира уьш. Лама- 
нан дукъана т1ехула дехьа бовлуш бохкучу берех б1аьрг кхий- 
тира Къобин. Цо хьалхахьа д1аэккхийтира, царна т1аьхьаваха 
дагахь, амма уьш х1инцале гена бара. Дан х1ума доцуш 
оьг1азвахарна цергаш хьекхайора цо.

-  Собар де ахь, Гиргол! -  элира Кьобас хезаш, -  цкъа 
вог1ур-м ву хьуна хьо сан кара! -  Суна мера к1ел мекхаш ма 
довлалда, нагахь ас хьуна xlapa дитахь!

Иза юхавеара шаьш леттачу метте, цигахь эрчаяьлла юьхь 
а йолуш, вийна 1уьллуш вара мостаг1.

-  Х1унда летира хьо суна т1е, х1унда 1анадайти ахь соьга 
хьайн ц1ий, ва ирсдайнарг! -  элира Къобас цабезамца докъе а 
хьаьжна.

Х1инцций бен дага ца еара цунна шена езаш йолу йо1 -  
Марине ч1ог1а дог к1адделла 1уьллуш яра. Ч1ог1а летачу хе- 
нахь Къобина иза ца гира.

Ио1ана т1ехьаьдира xlapa.
-  Зударий байа а буьйлабелла-кх! -  бохург дара цунна да- 

гахь, иза чов хилла ю моьттуш. -  Х1ун зама ю т1екхаьчнарг! -  
мохь белира цуьнга, холчух1оьттина. -  Ишттачу эхьечу даха- 
рехь вехачул, валар г1оле яра.

Марине саметта еара. Валаран кхерамах к1елхьара а 
ваьлла, дийна, х1умма а хилла воцуш, шена юххехь лаьтташ 
доттаг1 вайча, йоккхаеш цецъяьлла, баркаллех дог дуьзна йо- 
лучу цуьнан б1аьргех хиш охьадаьхкира.

Цо къевллина маравоьллира иза, оцу минотехь цунна хе- 
тара берриге баланаш а д1абевлла, лаьтта т1ехь кхин г1айг1а 
хир яц. Цо цунна барташ дохура, хьоьстура, ерриге а ирсах 
юьзна йолуш.

Амма, дукха хан ялале шайн дицдалар д1а а кхоьссина, 
долуш долучу къаьхьачу бакъдолчунна т1е юхадерза дийзи- 
ра цу шиннан. Къобас стаг вийнера, ткъа иза тоьур дара иза 
махках ваккха, кхечу arlop хилча цунна набахте чуволларна я 
верна кхерам бара.

Хиллачо ч1ог1а холчух1оттийра, б1арзйира иза. Оцу сохь- 
та д1асакъаста декхарийлахь дара и шиъ, амма хала дара царна 
вовшахдала!

Ио1 шен доттаг1ашна т1аьхьакхиа д1аедира, ткъа Къоба 
топ схьа а эцна, цхьа Дела воцчунна xlapa мича воьду ца хуучу 
новкъавелира...

Оццу буса, Нона зуда хила реза цахилар а, цо дуьхьало яр 
а, шен майра ван г1ертачу стагана юххе килсехь д1ах1отта цун­
на цалаар а ца лоруш, мозг1аро мах бира Нонин, Нанин, цхьа- 
на валар-висарой бен хадор йоцуш з1е царна юккъехь юзуш.

lllo .ir la  дакъа

Ша йохалург а, схьаяккхалург а цахиларехь, дукха нуьц- 
къала хиларехь Хевин исторехь хилла ца 1аш, ткъа Гуьржий- 
чоьнан ерриге исторехь а г1араяьлла евзаш йолчу Аршски 
г1опана гонаха 1аламо ша кхоьллина лекха т1улган бердаш 
дара, цхьана arlop бен стаг т1екхочийла йоцуш. Ткъа оцу 
arlop а баккъал а хала дара цунна т1елата, х1унда аьлча цхьана 
стага, лома т1ехьа д1а а х1оьттина, некъ д1а а лаьцна, дийнна 
эскар цигахула чекх ца долуьйтуш сацо тарлуш хиларна; т1ехь 
цхьа а орамат йоцчу лома т1ехула юткъа аса санна болу некъ 
1аламат готта а, шина a arlop чухьаьжча бух ца туш к1орга 
1аннаш долуш а, ур-атталла, цхьана стагана т1ехула вала кхе- 
раме а бара.

Аршски ч1аг1онан чоьхьахь йоккха шуьйра сийна аре яра, 
кхузахь бес-бесара, тайп-тайпана башха хьожа йог1уш зезагаш 
дара, шийла шовданаш, исбаьхьа, 1аламо хазйина и меттиг 
ялсаманих тера яра. Гонаха ломан бердашца, адамашна чохь 
1ан а мегар долуш, яьхна хьехаш яра. Дуккха а хенахь дуьйна 
д1атесна яра и ч1аг1о, цу чохь 1аш цхьа а адам дацара, кхуза 
шарахь цкъа гуллора адамаш, ламанан оцу 1уьргех цхьанна 
чохь д1авоьллина волчу аршски воккхачу хьаьжин Георгин 
байракх язъян.

Масех верта дара малхехь дакъош, хьехашна чуьра ара- 
буьйлу к1ур а гора,-схьахетарехь, цхьа адамаш дара Аршски 
г1опехь.

Малх чубуза гергга бахана хан хир яра г1айг1ане, сингат- 
таме волуш гуьржи хьеха чуьра араваьлча; шовдан т1е а ва- 
хана, вист а ца хуьлуш, цигахь х1оьттина а лаьттина, т1аккха, 
доккха са а даьккхина, т1улга т1е охьалахвелира иза.

Ойлане, цхьа а моччахал меттах ца хьовш, оьг1азе йолу- 
чу юьхь т1е хьаьжча гора иза боккхачу сингаттамехь хилар; 
цуьнан юьхь т1ера бос хаддаза хийцалора, цуьнан кийрара 
г1айг1ане ойланаш хийцаяларе терра. Цо юха а доккха са- 
даьккхира, охьа а таь1на, куьйган кераюккъехь схьа а оьцуш 
шовда мала х1оьттира иза.

-  Х1ун де-техьа ас, еза-кх суна иза, х1ун дича бакъахьа ду- 
техьа ас? -  элира цо, корта лохха охьа а уллуш.

1уьрга чуьра аравелира кхин цхьа стаг, тата доцуш, хьал- 
харчунна т1е а веана, цунна юххе охьалахвелира иза а.

-  Нана! -  элира цо мохь туххуш, цунна белш т1е куьг а 
дуьллуш.

-  Х1а!— Нана ша волччохь вегийра. -  Гиргол, хьо вуй xlapa?
-  Х1аъ, со ву! -  жоп делира Гиргола. Цхьа а вист ца хуьлура.
-  Х1ун дан дагахь ву хьо, кхин лелар вац хьо жашна 

т1аьхьа? -  хаьттира Гиргола, т1аккха, цо жоп лург а ца хилла, 
шен хабар д1адолийра цо. -  Жа, сан ваша, лахлуш ма лаьтта, 
муха дехар ду вай? Вайн берриге а хьал-бахам и жа хиларца 
ма бу.

-  Х1ун дан деза ас? Шен давелла дисахьара иза дерриге 
а! -  элира Нанас.

-  Иза муха мегар ду?
-  Ткъа х1ун дан деза?
-  Дийнна б1е шарахь зудчунна юххе а хиъна 1ен-м ца веза! 

Эхь дац иза, нах буьйлур бу хьох!
-  Дала хьеха даций, хиэ хьахьара и жа a, xlapa дерриг 

дуьне а!
-  Ойла ехьа! -  Гиргол ирхъиккхира!. -  Х1ун ду хьуна ца 

тоьуш дерг?
-  Х1ун дан деза ас, Гиргол? Суна сайна а ца хаьа сайна 

оьшуш дерг. Кийрахь вогуш ву со, худалуш, вакъалуш лаьтта 
со, ткъа цунна со ца веза!.. Иза х1унда ялайора ахь суна, х1унда 
лаьцна хьайна т1е и къа?.. Г1о дехьа суна х!инца, дарба дехьа 
суна...

-  Ас х1ун дийр ду хьуна, х1ун дарба лелор ду ас хьуна?.. 
Елара иза сан зуда, т1аккха хуур дара суна айса дан дезарг, ткъа 
хьо... Нагахь хьоьга хьайга х1умма а далуш ца хилча, ас х1ун 
rlo дийр ду хьуна?.. Хьо хьуо а ю-кх зуда!

-  Ткъа х1ун дан деза ас! -  бохура Нанас, шен куьйгийн 
п1елгаш а кегдеш.

-  Хаза, дика 1аббош сара беттал ахь цунна, вайн Делора, 
буцу сара санна, к1еда-м хир ю.
72



-  Юха а еттий, юха а еттий? -  ч1ог1а г1айг1ане элира На­
нас. -  Ткъа к1езиг йиттина ас цунна?.. Кхин ца еттало соьга, 
дог лозу сан! Ас цунна еттачу хенахь, суна сайна етташ санна 
хетало...

-  Ас ца боху хьоьга, хьо зуда ю... Нагахь хьо цхьана а кхе- 
чу х1уманна хьуьнаре ца хилча, уьстаНий мукъа а 1алашдехьа... 
Со-со г1уртур ву -  хьекъал чу ян тарло иза...

-  Пур ву, ткъа ца вахана кхин х1ун дийр ду ас? Xlapa ши 
бутт бу ас зуда ялийна, ткъа я хьистича а, я йиттича а к1адлуш, 
Нейоьрзуш яц иза, ур-атталла, шена юххе а ца вуьту цо со...

-  Цундела ас ца боху хьоьга, со-со хьожур ву иза т1еерзо, 
ткъа хьо д1аг1о жа долчу.

-  Дика ду, дика ду.
-  Маца воьду хьо?
-  Х1инццехь rlyp ву-кх... Чувахана ас х1ун дийр ду?.. -  

аьлла, хьехехьа д1авахара иза. Чуволлушехь саца а сецна, га- 
лий, г1ажжий схьа а эцна, чуваха безам а хилла, делахь а куьг 
а ластийна, юха а вешина Невеара иза.

-  Гиргол, со д1авоьду... хьайна хуур ду-кх хьуна дан де- 
зарг, делахь а дукха ницкъ ма белахь цунна... Со цунна цавезар 
хууш ду, иза башха хаза, безамехь ю, ткъа со... со-х ирча, маьт- 
таза ву, -  элира Нанас, rlona чуьра ара а ваьлла, хьуьна чухула 
боьдучу новкъа д1авахара иза.

Гиргол вехха лаьттира шен д1авоьдуш волчу вешина 
Наьхьахьоьжуш. Цуьнан дагахь долчух кхета хала дара: цабе- 
зам, къахетар, я хила тарлора вонах воккхавер. Лохачу дег1ахь 
волу Нана букъ сеттина а, толкха а вара, т1аьххьарчу хенахь 
дукха вочуваьлла волу иза ван а вара дукха г1аддайна декъаза. 
Кхин а ц1арматвоккхура иза цуьнан кегийчу, чохь дахаран бил- 
гало хаалуш болучу б1аьргаша.

Гиргол юха а Наьххьара Наьхьахьаьжира цунна.
-  Иза ву ткъа сан ваша? -  ца вешаш велакъежира 

иза, т1аккха, не1 д1а а къевлина, Нона чохь йолчу хьехехьа 
д1авирзира иза.

Мозг1ара мах биначул т1аьхьа, Нонин гергарчарна гена- 
довлархьама, Ноний, Наний Аршски ч!аг!оне а дигина охьа-

хаийра, там-машар хиллалц аьлла. Нонин гергарнаш болчу 
векалш оьхуьйтура, д1а а, схьа а оьхуш лелаш бара уын. Мас- 
сарал а карзахдаьлла хьийзаш дара Махияй, Анассий. Юьрта- 
хошна хьалха моттарг1анаш яра цара лелораш.

Дикка дахделира юкъарлонаш дийцар. Нона т1ейоьрзуш 
яцара. Я еттаро а, я хьестаро а кара ца ялайора иза, шен майра- 
чунна а т1етовш яцара йо1.

Г1айг1анний, дукха еттарний йо1 азъеллера, якъаеллера, 
амма цуьнан лаам ч1ог1а бара: Наница зудчун майрачуьнца 
хуьлуш йолу з1е хила ца лаьара цунна, хилалур йолуш а яца­
ра иза. Ио1а ечу дуьхьалоно, цуьнан къарцаяларо xlopa денна 
кхин а цунна караверзавора Нана, шен зудчуьнан дуьззина до- 
ладан, шен лаамна к1ел иза ерзо ницкъ-м мухале а ца кхечира 
цуьнан, ткъа мелхо а цо аьлларг деш, цуьнан каравахара иза. 
Нонас дукха ч1ог1а караверзорна, иза шега хьаьжча а тоьура 
кхунна, верриге а веший д1аволура xlapa.

Ткъа Нанина Нона баккъал а езаелча, иза верриге цунах 
возуш вара, цуьнан муьт1ахь лай хилла д!ах1оьттира иза. Дук­
ха хан хир яра цо цунна парг1ато елла а, ц1а д1аяхан некъ хаий- 
тина а, амма жима волуш дуьйна воккхахволчу вашас кхерош, 
ницкъ беш кхиийна иза, цуьнан лаамна дуьхьалвала х1уттуш 
вацара. Иза шина ц1арна юккъехь ала мегар долуш вара, шина 
паччахьна юккъе нисвелла кхоьруш вара, иштта ч1ог1а кхоь- 
руш волучу цо даим а кхочушбора оцу минотехь шена юххехь 
нисвеллачун лаам.

Гиргол вацара шен вешех тера. Ондда, зоьртала, ницкъ 
болуш волу иза къарлур воцуш а, майра а вара. Т1улг санна, 
ч!ог1а дог долуш волучу цо, ша цкъа дан дагалаьцна дерг х1уъу 
а хилла латтахь а кхочушдора. Я дехаршка а, я белхаршка а, я 
кхечуьнан г1айг1ане а сацалур вацара иза.

Хьехан не1аре веара Гиргол. Малх д1абузуш бара, цуьнан 
Наьххьарчу з1аьнарша, деши диллича санна, кхолура лаьмнийн 
баххьаш. И з1аьнарш царах даим а къаьсташ санна г1айг1ане, 
ткъа шаьш лаьмнаш г1айг1анна бодане хеталора. Къилбседе- 
хьара схьа, хьалхаевлла йог1уш санна, меллаша лома т1е схьа- 
оьхуш яра яккхий а, кегий а гушйолу мархаш, царна Наьххье 

бог1у гора 1аьржа бода. Вагош чехкачу махо д1асалоьхкура 
мархаш, юха а лоьхкура, шаьш йолчохь д1аса а яржайора, амма 
дохк т1етт1а алсамдолуш дара; иза дукълора, амма цкъачун- 
на, башха хаалш доцуш, амма г1улча т1аьххье г1улч а йоккхуш 
кхин а гергакхочура, ткъа т1аккха ц1еххьана къилбседехьара 
мох хьаькхира, цо майрра шена хьалхадаьккхира иза. Дешин 
басахь йолчу серлоно стигал а, латта а дГелецира, беза т1улг 
хилла адамийн даг чу йижира иза.

Х1о доцуш санна, са ца да1алуш хилла д1ах1оьттира, мох 
сецнера, 1аламехь дерриге х1ума а д1атийча санна дара; охьа- 
оьхуш долучу шовданийн rloerla а къора хезара, суьйрана 
даим а хезаш долу аьзнаш: лекъаш декар а, олхазарша зурма- 
наш лекхар а х1инца, ур-атталла, хезаш а дацара.

Ц1еххьана ерриг стигал къевкъира, стигал йийкира кегий- 
ра, амма луьста, дог1анца цхьаьна къора туьйхира. Лаьмнаш, 
цанаш, 1аннаш -  массанхьа а б1аьрг-нег1ар тухучу ханна як- 
кхий 1овраш хилла д1ах1оьттира, барам боцуш боккхачу ниц- 
къаца даккхий татолаш, шуьйра хиш хилла охьаоьхура уьш.

1аламан ницкъаша т1улг бича санна, хьехан не1арехь ла- 
цавелла висира Гиргол.

Нона, г1айг1анна хаба а хебна, хьеха чохь не1арна дуьх- 
хьал хиъна 1аш яра, шегарчу балин денойн хьокъехь ойла а 
еш. Цуьнан юьхь-сибат балозах дича санна, беса дара, башха, 
хастаме ши б1аьрг к1оргге чубоьжна бара.

Стигал къевкъича ший а дегийра. Нонас ламаз дира, Гир­
гол иза чохь йолчу 1уьргана чоьхьахьа д1аволавелира.

Ломах доллучу оцу 1уьргахь ахбода бара, наггахь стела- 
хаынтиг тохаран серлоно мелла а серладоккхура иза. Гиргол 
меллаша оцу чохь 1ойлина юккъе д1авахара, дГанехьо лаьтташ 
долчу г1анта т1е охьа а лахвелла ойланаш ян велира иза. Син- 
гаттамечу ойланашна делахь а, цхьа вон хир ду-кх бохург да- 
гатийсарна делахь а, амма ерриг егош яра Нона. Дог 1ийжара, 
б1аьргех хиш оьхура. Охьахиъна дехха 1ийра и шиъ, xlopa а 
шен-шен меттехь, диет а ца хуьлуш, д1алечкъина 1аш санна.

Т1аьххьара а Гиргола юкъахдаьккхира иштта тап-аьлла 
lap.

- Йо1! -  элира цо цхьана къорачу, йишхаьлча санна, до- 
лучу озаца.

Нона егийра, кхоссаелира, оцу маьхьаре хьоьжуш 1аш ша 
хилча санна, б1аьргех дог1а санна, саца ца луш, хиш хьаьлхира.

-  Ас хьан майра вахийтина...- юха а хабар д1адолийра 
Гиргола, цуьнан аз сецира. -  Хьуна х1ун хилла? -  хаьттира цо.

-  Дика ду-кх делахь вахийтина! -  аьлла, жоп делира Нонас.
Вехха цуьнга хьоьжуш а лаьттина, Гиргола хаьттира:
-  Х1унда ца веза хьуна хьайн майра? Безам ца хета хьуна

иза?
-  Сан вац майра! -  элира Нонас, цхьа вон.
-  Бакълоь хьо, Дела ву-кх теш! -  аьлла, Гиргол велавели- 

ра. -  И санна майра хилар а, цахилар а цхьаъ ду!.. Иштта майра 
вац хьуна везарг... Сан ваша х1ун боьрша стаг ву?

-  Делахь со х1унда ядийна аш, х1аллак х1унда йина аш 
со? -  аьлла, халахетарца мохь белира Нонега.

-  Х1ундий?.. -  юхахаьттира Гиргола, юха а велавелира иза.
Цо жоп даларе хьоьжура Нона.
-  Х1ундий? -  юха а хаьттира цо, бос а бовш. -  Сайна хьо 

еза дела. -  Элира цо меллаша, амма сацам боллуш.
Иза дагахь доцуш хилла йо1 йоьхна, дог шелделла йисира.
Гиргол, хьала а г1аьттина, меллаша чухула д1аса- 

волавелира.
-  Х1инца кхийтин хьо, хьо ас х1унда ядийна бохучух? -  

иза юххе т1евахара, иза марайолла дагахь.
-  Д1авала! -  олуш, Нонас цабезамца юхакхоьссира иза. -  

Не1алт хилла къиношлеторхо, хьайн вешин зудчуьнга иштта 
дерг дийца хьо муха xlyrry?

-  Нона, со леш воллу, Нел вина ахь со, хьайга хьежош! 
Къахетахьа сох.

-  Хьайна со езарна, хьайн вешица мозг1аре сан мах бай- 
тина ахь? Тоьур ду Нехбеттамаш бар! -  бохуш, мохь беттара 
Нонас.

-  Бакъду, суна еза хьо, хаалахь, ас хьо цхьанна а д1алург 
цахилар!.. Нагахь оьшуш меттиг хилахь, xlapa шаьлта хьан 
дуьхьа ас сайн вешина Iyrryp ю оцу датах!

-  Со кхеро г1ерта хьо! Я Делах а, я килсах а ца кхоьру хьо!
-  Ас стенца гайта, ч1аг1де хьуна суна хьо езар? Нона со 

дахар хьаштдолуш вац, хьо ца хилча. Ма бехьа суна ницкъ, ма 
х1оттавехьа со холчу, со сайх жоп далалур долуш вац хьуна!

-  Соьгара х1ун деза хьуна?
-  Хьан безам!
-  Хьо везаррий?.. Сан Наго х1аллаквина, дийна воллу- 

шехь д1авоьллина волу хьой?.. Сан дахаран денош бодане 
дина д1ах1иттийна волу хьой?.. Хазахета, йоккхае догдохий- 
ла сан гуттаренна а яйъина волу хьой?.. Хьайна эхь х1унда ца 
хета хьуна сан безам леха? Муха xlyrry хьо иза дан?

-  Хьан дуьхьа вешех ваьлла со, хьо бахьана долуш ерриг 
юкъараллин безам байъина ас сайх...

-  Ахь соьга болучу безамна байтира сан мах хьайн веши- 
ца? -  аьлла, хадийра Нонас цуьнан хабар.

-  Х1аъ, х1аъ, дуьххьалд1а цундела! Со зуда ялийна вара, 
шолг1а зуда яло таро яцара сан. Хьан дуьхьа ц1ент1ера зуда 
эккхийна ас. Хьан мах сайн вешица бина ас, иза со волчуьра 
цхьанххьа а rlyp воцу дела, ткъа хьо, цуьнан зуда, цунах къас- 
то йиш йолуш яц... -  бохура Гиргола.

Ткъа Нона г1енах санна, ладоьг1уш 1ара эхь-бехк дайна 
волучу стага дуьйцучуьнга. Шен лергашна хезаш долучух те- 
шаш яцара иза, боьрша стаг оццул сийдоцчу валар тарлуш хи- 
ларх тешаш яцара иза, Гиргол ша зен г1ерташ хир ву-кх я шена 
т1ехтохам бан лууш хир ву-кх бохучух дегайовхо йолуш яра 
иза.

-  Ладог1ахьа соьга! Хьо сан хила декхарийлахь ю, 
дуьххьалд1а сан, Дала ша суна схьаелла хьо!

-  Иза хьуна ца хуьлуш, со сихха лийр ю-кх!
-  Ахь бийриг бегаш бу, ткъа со бегаш бечохь вац! -  аьлла, 

корта ластийра Гиргола. -  Тоьур ду ас диттина са! -  Иза юха а 
йо1ана т1евахара, иза марайоьллира цо. Нона юьстах д1аиккхира, 
амма цо иза ондда схьалаьцнера.

-  Эхь хетахьа, Гиргол! -  мохь белира Нонига.
-  Ткъа стенах хета деза суна эхь? -  элира цо, эхь цахетар- 

ца вела а луш, йо! т1е а озийна, марайоьллира цо.

-  Со хьан вешин зуда ма ю... Я -  аршски хьажочун Ги- 
оргин тхевна к1ел ма ю, xlapa дийнна сийлахь меттиг сийсаза 
х1унда йоккху ахь? Д1ахецахьа со, ас доьху хьоьга! -  бохуш, 
къенъяьлла, къинхетам бар доьхура Нонас, амма къахетаре 
даха дог дацара.

Хьераваьллачу Гиргола йо1 ч1огг1а маракъуьйлура, 
оьг1азе саттийначу ц1оцкъамашна к1ел, к1егий санна, лепа- 
ра акхараллин лаамах буьзна болу б1аьргаш. Цергаш ч1огг1а 
т1етт1а та1ийра цо, хала, нуьцкъала саде1арна меран 1уьргаш 
шоръеллера цуьнан, шен 1аьржа лаам кхочушбар доцург, дер- 
риг кхидерг дицделлера цунна.

Нона вон, леррина д1ахьаьжира цуьнга, йо1 кхийтира 
дехарш дарх г1уллакх хир доций. Амма борз-морзахо санна, 
нуьцкъалчу куьйгаша далаьцна йолу иза меттах а ца хьалора.

Цхьа куьг цунна т1ехула охьа а хьокхуш, Гиргола нуьц- 
къашха кхин а юххе шена т1еозийра йо1, дегочу, т1уьначу бал- 
дашца цуьнан балдаш лоьхура цо. Амма ц1еххьана стигал къев- 
къира, оццу хенахь ломан х1окху хьеха чохь саьмгалан хьожа 
яьржира; гена доццуш цхьанхьа стелахаьштиг а туьйхира..

Гиргол ша волччохь вегийра, цуьнан куьйгаша ларама- 
за д1ахийцира йо1. Парг1ато хааелла Нона, тентакъяьллачуь- 
ра саметта еара, лаьттахь 1уьллу диг катоьхна схьа а эцна, 
д1аедира иза.

Гиргол, цунна ведда т1аьхьа а кхиъна, цуьнан некъ лоцуш 
д1ах1оьттира.

-  Бегаш-м ца бо ахь? -  элира цо, ца веша кеп а х1оттош. -  
Иштта атта хир дац хьуна сан карара яла!

-  Д1аяла суна хьалхара, не1алт хилла боьха х1ума! -  аьлла 
мохь а тухуш, диг ластийра йо1а.

Гиргол юьстахъиккхира. Нуьцкъаха ластийна кхоьссина 
диг, х1аваэхь а хьаьвзина, Гирголан когаш к1ела лаьттах к1оргге 
чудахара. Иза велавелира. Нона диг схьадаккха т1екхоссаелча, 
шина а куьйга йо1 хьала а айина, чуяьхьира цо. Нона кхетам- 
чуьра елира, цуьнан дог к1адделира.

Х1умма а хаалуш йоцу иза метта охьа а йижийна, хье- 
раваьлча санна иза ч1ог1а, оьг1азаллица, чуьраваьлла хьеста 
х1оьттира иза...

Нонас б1аьргаш д1абиллича, цунна хьалха лаьтташ вара 
цуьнан йо1стагалла дохийна, цуьнан сий дайина волу мостаг1, 
цавашарца вела а къежаш.

Цуьнга йолучу йоккхачу гомаллица меттара хьалаиккхи- 
ра иза, б1аьргех 1овраш санна, хиш оьхура, эхьо садукъдора, 
Далла хьалха а, адамашна хьалха а шех леттачу къинан кхе- 
рамо 1адийнера иза. Гиргол, шек а воцуш, бен а ца хеташ, ша- 
шех тоам бина, аг1орваьлла, велакьажарца кхуьнга а хьоьжуш 
1аш вара.

-  Схьайоьл суна т1е, Нона!.. Х1инца хьала а, охьа а сан 
ма ю хьо, мича rlyp ю хьо х1инца? -  олуш, цуьнга куьйгаш 
д1акховдийра цо.

Доллучул а хьалха яда дагадеара Нонина, амма цунах шеко 
йолуш хиллачу Гиргола хьалххехь араволийла д1акъевлира, 
дуьхьал х1ума а х1оттийна.

-  Х1а?.. Д1а ца еллало хьоьга? -  хаьттира цо ца вешаш.
Нона не1арера юхаелира, юккъаяьлла к1еззиг х1оьттина а

лаьттина, корта лохха охьаоллийна, стенан хьокъехь елахь а, 
йоккха ойлаеш, т1аккха хьехан вукху arlop елира иза.

Цигахь а араволийла яцара цунна, меттахь паргг1ат arlop 
а ваьлла 1аш вара Гиргол. Иза тешна вара тахана дуьйна Нона 
юьззина шен хиларх, иза шен долахь, шен карахь хирг хиларх, 
иза даим а шеца цхьаьна юьсург хиларх, цунна моьттура, ткъа 
х1инца иза елха а йоьлху, йист а ца хуьлу, шех эхь хетарна, иза 
г1айг1ане ю ша йо1стагаллах яларна.

«Елха декхар а ду, ткъа кхечу кепара хуьлийла а дац, -  бо- 
хург дара цуьнан дагахь, -  дуьххьара бевзина цунна безам... 
Зуда ма юй иза, эхь хета цунна, цундела йист а ца хуьлу... Х1инца 
rlyp яц со волчуьра д1а, сан хир ю, кхин цхьаннан а хир яц».

Нона чуяханчуьра ц1еххьана тата хезира; х1уъу а елахь 
а, цхьа еза х1ума лаьтта охьаюьйжира, хьеха чухула татанан 
rloerla яьржира. Гиргол, хьала а иккхина, тата даьллачухьа 
д1ахьаьдира.

Иза Некхаьчча, цунна гиначу ирчачу суьрто пхенаш чуь- 
ра ц1ий сацийра цуьнан. Тховх кхозуш яра Нона. Леш йоллу- 
чу, цуьнан ийзочу пхенаша юьхь-сибат эрчадаьккхинера. Иза

яхъелча санна хеталора. Чохь дахар доцуш б1аьргаш лепаш 
дара, леррина Гирголаний, адамашний, дерриг дуьненний т1е 
а бог1абелла. Мелачу махо меттахъхьедеш долу rla санна, мел- 
лаша чухана т1ехь д1асалесташ яра иза.

Т1ехьаьддачу Гиргола, чуха хада а дина, Нонин логах 
бина шед д1абаьстира.

Нона х1инца а йовха яра. Доьхка хадош цунна т1ера 
г1абали д1а а яьккхина, сурили чуьра шийла хи т1едетта вели- 
ра Гиргол. Иза саметта ца йог1ура. Нона к1елхьараяккхалур яц 
аьлла Гирголана хеттачу хенахь, зудчо г1ийлла са а даьккхира, 
меттах а хьайра. Цунна гора а воьжна, юха а иза саметтаяло 
г1ерташ вара Гиргол.

Шийлачу хинан масех т1адам шен некха т1е боьжча, гут- 
тар сачуеара иза, б1аьргаш д1а а биллина, меллаша гонаха 
д1асахьаьжира.

-  Мичахь ю со? -  хаьттира цо г1ийлла.
-  Декъаза миска, х1унда бо ахь хьайна иштта ницкъ? -  

Гиргола цунна бете хи даьхьира. -  Малахьа, цхьа къурд бехьа!
Зуда юьззина саметтаяза яра, шех хиллачух х1инца а кхе- 

таш яцара иза, цундела Гиргола бохург дира цо.
Доккха са а даьккхина, б1аьргаш хьаббира цо: дукха хан 

йоццуш хиллачу къизачу г1уллакхо ницкъ кхачийнера цуьнан, 
г1елйинера иза.

-  Вон хета хьуна? -  хаьттира Гиргола.
-  Х1ан-х1а,- доцца жоп делира цо, хьалаг1атта дагахь ша 

айаелча, мохь а болуш, юха охьаюьйжира.
-  Б1агор хьийза суна, белшаш а, яь1на а лозу... Стенна лозу 

уьш?.. Мила ву кхузахь верг? -  аьлла, йистхилира иза, к1еззиг 
соцунг1а а хилла.

-  Со ву кхузахь.
-  Ткъа хьо мила ву?
-  Со -  Гиргол ву!
-  Гиргол?.. -  юха а, и ц1е а яьккхина, сецира Нона.
Гиргола иза атта кара а эцна, хьехан мелла а алсам сирла

йолчу эханна чуяьхьира. Чана т1ехула д1адаржийначу ц1еначу 
вертан т1е охьа а йиллина, д1ахьарчийра цо иза. Беро санна,
80



цо боххург дора Нонас. Гиргол, сирхат а латийна, юха а цун­
на т1евахара. Иза леррина зудчуьнга хьоьжура: езачу зудчух 
валарна кхерар, я нийсонан 1едална хьалха жоп дала дезарг 
хиларх кхерар, я , ша х1аллакдиначу къоначу дахарна шех лет- 
тачу къих кхерар -  х1ун ду цуьнан х1окху сахьта дагахь дерг 
хаа хала дара.

Цхьана метта ца сацалуш, синтем байна, меттахъхьуьйш, 
дег1 ийзош, дерриг дег1 дегош яра зуда -  цунна хорша еанера.

Шен ерг ерриге а цунна т1ехула т1етесира Гиргола, амма 
иза шеллуш егош яра. Гирголан собар кхачалуш лаьттара. Но­
нина хабар доло г1оьртира иза, амма цуьнгара жоп ца даккха- 
лора цуьнга, оьг1азвахана, маситтазза туйнаш кхоьссира цо, 
т1аккха хьала а г1аьттина, синтем байна чухула д1а а, схьа а 
волавелла, леррина цхьана х1уманан хьокъехь ойланаш ян ве- 
лира иза. Эхь-бехк доьссина, ша диначунна дохковаьлла хила 
тарлой-техьа иза?

Нонас, доккха са а даьккхина, куьйга чехкка юрг1а т1ера 
дакхоьссира. Цуьнан юьхь йогуш яра, хорша д1а а яьлла, дагар 
дара цунна. Иза харцлуьйш яра.

-  Вуьйш лаьтта цара иза, ирхъуллу! -  ц1еххьана инзаре 
ц1ог1а делира цуьнга. -  Ас д1алур вац иза, ас могуьйтур дац... 
Иаго! Иаго! Хьо са а дукьдина вен г1ерта!

Цо харцлуьйш, цхьа а з1е йоцуш бохучу дешнашка лерри­
на ладоьг1уш 1ара Гиргол. Цо оьг1азе юьхь а хабйина, цергаш 
хьакхийра.

-  Ерриге а ойла цуьнан хьокъехь, ур-атталла, Иенах а иза 
го-кх цунна!..

-  Схьаволахьа, схьаволахьа суна т1е... Хьо-м сан вай, сан 
бен ваций хьо-м! Цхьанна а д1а ма лолахь со. Суна дукхаве- 
зарг, дахарехь сан уггар а хьомениг...

Гиргол оьИазвахарна карзахваьллера.
-  Ткъа х1инца а ца хаьа хьуна хьайн Иаго велла хилар? -  

мохь туьйхира хьере хиллачу Гиргола. -  Ас юьйр ю хьо, сакха- 
чор ду ас хьан, амма Иаго хьуна вицвийр ву!

Кертахь ж1аьла летира. Ла а доьИна, топ схьа а эцна, кер- 
та ара а ваьлла, г!опан кевнан хьалхарчу т!улган пена т!ехьа

д1алечкъира Гиргол. Готтачу новкъахь шина стеган г1аларташ 
гучудевлира. Санам боллуш Аршски г1опан ч1аг1онна 
т1евог1ура и шиъ.

Топ хьала а айина, бодашкахь шен таро ма-йу нисъеш, 
царна т1елецира Гиргола.

-  Мила ву цигахь верг, мила ву вог1ург? -  аьлла, мохь 
туьйхира но.

-  Гиргол, хьо ву и? -  аьлла, хаьттира вукхара.
-  Со ву, ткъа шу муьлш ду?
-  Петрой, Тахутий. Пурстоьпо хьо волчу дахкийтина тхо.
-  Есаулаш! -  Tloprla элира Гиргола. -  Суна стенна оьшу 

шу хГоккху хенахь?
Гергакхочуш лаьттачу хьешашна чукхоссаделира ж1аьла. 

Цара д1а мел къахкий, чурадуьйлуш чукхийсалора иза, адаман 
тешаме доттаг1 волчу ж1аьлина т1улг я г1аж тохар эхье дара 
ламанан нехан, цундела, цара кхоадора иза.

-  Гиргол! -  мохь туьйхира цара т1аьххьара а. -  
Д1аэккхадехьа ж1аьла, цо д1а ца дохкуьйту тхо.

-  Бролия, схьадоьл, схьадоьл кхузза! -  аьлла, ж1аьлига 
шена т1екхайкхира Гиргол, ткъа иза, цо бохург дина, шен дена 
т1е а дахана, цунна хьестадала х1оьттира. Ткъа кхо цунна букъ 
т1ехула, куьг хьаькхира.

-  Ахь х1ун до, декъазниг, хьайнаш ца бевзара хьуна?
Бролия ша долчу ден куьйгах мотт а 1оьттина, оцу сахьта,

леташ юха а кех чубовлуш бохкучу хьешашна дуьхьалхьаьдира.
-  Д1адалахьа, х1ай не1алт хиларг! -  х1инца ж1аьла долу да 

бегашийна а доцуш оьг1азвахара, ткъа ж1аьла, корта а оллий- 
на, юьстах а даьлла, шен метта охьалахделира.

-  Марша дог1ийла шу! -  аьлла, маршалла хаьттира Гир­
гола хьешашка.

-  Маршалла лолда хьуна Дала! -  олуш, жоп делира хье- 
шаша.

-  Х1ун дохьуш даьхкина шу? -  хаьттира Гиргола.
-  Тхо пурстоьпо дахкийтина.
-  Стенна?
-  Наго ведда.

82



-  Иаго ведда? -  инзарваьлла Гиргол ша волччохь лаьтта 
охьавахара. -  Маца ведда иза, мичахьа? -  хаьттира цо.

-  Кхозлаг1а де ду иза Аршски rlonepa ведда.
-  Ткъа т1аккха?
-Х1инца пурстоьпо, г1алаг1азкхий а кхайкхина, уьш ярташ- 

ка д1асабекъна, берриге и г1онволу некъаш д1алецийтархьама. 
Ткъа тхо хьо волчу дахкийтина.

Гиргола к1орггера ойла йира. Иаго арахь парг1атонехь ву, 
иза кхераме ву, шен мостаг1 сада1а вуьтур вац цо. Сихо ян еза! 
Гиргол санна, иштта доггах кийча а волуш, цхьа а хир ваца- 
ра Иагона лиэра стаг. Ткъа х1ун дан деза цомгушчу Нонина, 
хьанна т1едилла деза цунна т1ехь 1уналла дар? Иза ялийта ца 
еза; xlapa дерриге а иза бахьана долуш лелийна ма ду! Иза ба- 
хьана долуш Иагона лоьру, цуьнан дуьхьа ши тайпа вовшийн 
мостаг1ий хилла д1ах1иттина!

-  Дукха хан юй ведда?
-  Тахана кхозлаг1а де ду! -
-  Х1инццалц мичахь дара шу? -  Иза-м х1инцале иссе а 

ломал дехьаваьлла хила а тарло!
Гиргола хьешашка элира, чохь цомгуш нус ю шен, цун­

на хи дала а стаг вац, нагахь ша водахь. Берриге а чу а бах- 
на, кхеташо йиначул Наьхьа цара сацийра: Аршера Гирголан 
хьаша кхайкха еза шен к1антаца, иза хьожур ю цомгушчуьнга, 
аьлла. Иаго кхуза ван ваьхьар вац -  г1опан-ч1аг1онна чувоь- 
дийла юьртарчу бахархошка ларъяйтархьама Арше шиъ я кхоъ 
г1алаг1азкхи вахийта т1елаьцна пурстоьпо.

Веанчу шиннах цхьаъ Гирголан хьаша яло вахийтира. 
Оццу буса шен к1антаца цхьаьна rlone хьалаеара иза, ткъа 
1едалан тешаме г1уллакххой сатоссушехь Иаго лаха новкъа- 
бевлира.

Шаьш Арши юьрта кхоччушехь, Гиргола ахархой а гулби- 
на оцу гуламехь д1акхайкхийра, пурстоьпо буьйр дина, -  шена 
пурстоп х1инца а гина а воццушехь,- Аршски rlan ларъян 
xlopa ц1ийно цхьацца стаг вала веза, -  аьлла.

Амма аршски ахархой боьхна хьаьвзира. Х1унда, стенан 
дуьхьа декхарийлахь бу уьш Иагона лера?

Тхан таро яц г1арол дан аьлла, цхьабарт боллуш д1ахьедира
цара.

-  Оха шуьга дойтур-м ду! -  вон, шога жоп делира Гир- 
гола. -  Иаго къу ву, набахтера ведда иза. Пурстоьпо буьйр до 
шуьга.

-  Дича х1ун хуьлу пурстоьпо буьйр? Ткъа нагахь цо 
ц1еххьана тхоьга, вовшийн дерриш а дайъий д1адаха аьлла бу­
ьйр дахь, т1аккха а кхочушдан декхарийлахь ду тхо?

-  Ду, ду дера, кхочушдан декхарийлахь ду! -  элира 
паргг1ат Гиргола.

-  Х1ан-х1а, тхоьга кхочушдалур дац и буьйр! -  аьлла, са­
пам боллуш д1ахьедира ахархойх цхьаммо. -  Оха стенна лоьру 
Иагона, цо тхуна вониг х1умма а дина дац. Ткъа нагахь шен 
дахар дадийна лелаш велахь, ницкъбархойн карара ваьллехь, 
т1аккха Дала аьтто бойла цуьнан!

-  Хьо, схьахетарехь, цуьнан накъост ву -  элира Гиргола 
кхерам а туьйсуш, мекхаш а хьовзош.

-  Х1ан-х1а, со цуьнан накъост вац, амма мостаг1 а вац... 
Хевехь уггар а тоьлашха волчу жимачу стагана боцу бехк 
т1ебожийна аш, иза хьийзийна аш, ницкъ бина... Ткъа х1инца 
тхоьга а цунна лера боху аш? Х1унда, стенна? Наггахь цхьам­
мо иза мостаг1 ларахь -  ша лоьранда цо цунна, ткъа тхо стенна 
бехке ду кхузахь? -  аьлла, чекхдаьккхира шен къамел ахархочо.

-  Дика ду, ас иштта д1аэр ду пурстоьпе. Цуьнан буьйр 
кхочушдан ца лаьа аршски ахархошна, эр ду ас. Йоийтийла 
шена шуна «экзекуци!» -  бохуш, кхерамаш туьйсура Гиргола. 
Сихха адамийн тоба а йитина, шен накъосташца цхьаьна Сте- 
панцминде, пурстоп волчу, д1авахара иза.

Гиргола тийсинчу кхерамаша ч1ог1а боьхна хьовзийра 
гулбелла ламанхой. Массо а тайпана ницкъбар, т1ехбеттамаш 
бар, халахетарш дар -  иза дара церан ярташна та1зарш да- 
ран г1алаг1азкхийн отрядаш, экзекуцеш яхкийтаро парна 
дохьун дерг. Оцо кхерам туьйсура церан зударийн сийнна, 
церан бахамаш бухур бу бохург дара иза. Цундела алсамо 
зеделларг долуш а, геннара х1ума гуш а болчара магадора, 
пурстоьпан буьйр кхочушдеш лиэра арадовлар, амма х1уъу 

а хилла латтахь а Иаго цасацавар, нагахь иза кара нислахь а; 
кхечара, хилла йолчу нийсонаххий, бакъдолчуххий х1инца а 
д1акъастаза болчара, корта баьккхича а царна дуьхьало йора.

-  Массо а цкъа велла д1авалар дикахо ду, xlapa эхь т1е а 
лаьцна вехачул! -  бохура цара.

Дукха хан ялале Степанцминдехь хьаькамашна хьалха- 
х1оьттира Гиргол.

-  Дика могашалла хуьлда хьан господина! -  элира цо, 
лохха корта охьа а та1ош, пурстоьпана хьалха.

-  A-а, Гиргол! -  маршалла хаьттира пурстоьпо. -  Х1ун 
хьал ду хьоьгахь?

-  Хьан къинхетамца вехаш ву со, господин!
-  Хьуна х1инцале хезна хир ду Иаго вадар? Х1инца х1ун 

дан деза вай?
-  Хьан ницкъ т1ех боккха бу, хьан карара ваьлла мича rlyp 

вара иза? -  элира, дог-ойла айаеллачу Гиргола.
-  Х1аъ, вала-м гена вер вацара иза! -  элира пурстоьпо, 

резавоцуш, вела а къежаш. -  Ткъа суна лиънера иза чехкка 
схьалаца.

-  Хьан сий хиларг, вай хьовсур ду-кх иза дан!
-  Ткъа муха х1ун дан деза?
-  Вай цуьнан массо а некъаш хедор ду, массанхьа а вешан 

адамаш д1ах1иттор ду, ткъа уггар тешаме йоцчу, Иагон гергар- 
наш я доттаг1ий болчу ярташка г1алаг1азкхий бохуьйтур бу...

-  Axla, иза дика хир дара, -  аьлла, жоп делира пурстоь­
по... -  Хьекъал долуш стаг ву, -  аьлла, ойла йира цо Гирголан 
хьокъехь.

-  Муьлхачу ярташка бахийта беза г!алаг1азкхий? -  хаьт­
тира пурстоьпо.

-  Пеншете а, Каркуче а, Порс-ц1ахе а, Арше а, хьан сий 
хиларг!

-  Итт-итт стаг вахийтича тоьур дуй?
-  Арше ткъа стаг вахийта везар ву, ткъа кхечанхьа пхиппа 

вахийтича а тоьур ду.
-  Ткъа цига оццул дукха х1унда бохуьйту, цигахь дерриш 

а, суна хетарехь, ворх! керт-ков бен ма дац.

-  Исс ду, хьан сий хиларг, амма дерриш а уьш Иагон гер- 
гарчийн ду.

-  Axla, иза даний иза! Т1аккха ша г1уллакх ду, -  пурстоп 
резахилира.

-  Суна дера хета, хьан сий хиларг, Наго вадар а цара вов- 
шахтоьхначух тера, -  аьлла, дош юкъакхоьссира Гиргола.

-  Axla, т1аккха-м, хьаха, уьш болчу ткъе пхиъ стаг xIotto 
а мегар ма ду! -  аьлла, курра мохь туьйхира пурстоьпо. Иза 
ц1еххьана ч1ог1а тийшира ша х1ума дика девзаш, дагадог1уш а, 
геннара гуш а хиларх, Иагон лорана т1аьхьакхиа башха хала а 
дац моттаделира цунна.

-  Иза мичахь д1алачкъо тарло цара? -  хаьттира цо, 
к1орггера ойла а йина.

-  Схьахетарехь, Аршски rlone боьдучу новкъахь схьало- 
цур ву вай иза.

-  Тахханехь г1алаг1азкхий бахийта Арше, некъаш бахар- 
хошка шаьшка лардайтархьама. Уьш церан тергонна к1ел хила 
беза! -  аьлла, буьйр дира пурстоьпо.

-  Кхочушдина хир ду, хьан сийхиларг! -  элира Гиргола, 
корта лохха охьа а та1ош, т1аккха аравелира иза.

Шайца г1алаг1азкхий а болуш, оццу дийнахь Арше баха 
новкъабевлира есаулаш.

Аршски ахархоша, rloerla  а йина, шайн къаьхьачу даха- 
ран хьокъехь а дийцина, амма т1аьххьара a, xlopa керт-кевнна 
т1ера Аршски г1опан-ч1аг1онна т1евог1ийла ларъяйта цхьацца 
стаг къастийра Степанцминде охьа а веана, кхи д1а Иаго ла- 
харна пурстоьпан куьйгаллина к1ел д1ах1оьттира.

Ткъа х1инца вай вешан дийцарна т1ера мелла а юхадевр 
ду, Иаго стенга вахана, оцу ерриге хенахь иза мичахь хилла, 
муха ваьхна, Ананурски набахтера муха ведда дийцархьама 
дешархошна.

Цхьана а х1уманна бехке доцу б!еннаш адамаш, дукхах- 
долчу декъана мотт-эладитаной, к1адда а боцчу х1уманашний 
лецийтина долу, леш евзаш хиллачу Ананурски набахтехь хил- 
лачу хьелашкахь чохь валлош вара Иаго. Цунна х1етахь хета- 
лора шен хьокъехь, ур-атталла, мостаг!ашна а т1ехь дицделла. 

Цкъа хьалха иза тешна вара ша кестта бехке цахиларна 
д1ахоьцург хиларх, парг1атвериг хиларх, амма хан д1айоьдура, 
ткъа дерриге а хийца ца луш дуьсуш дара. Иагон собар кхача- 
луш лаьттара.

«XIapa х1ун ду,- бохуш, ойла йора цо,- ваннах, х1окху 
кошахь сайн дахар чекхдаккха дезаш ву-техьа со, массарна а 
вицвелла, лиэн а ца веш, кхиэл а ца еш, сий а доцуш х1окху 
боданечу 1уьргахь са дер ду-техьа сан? Х1ан-х1а, иза хила тар- 
луш дац!»

Иаго -  ламанан стаг вара, иза вала а реза ву, амма муха 
вала веза? Цхьамзанна т1евог1авала-м ца веза? Цунна вала лаьа 
майра, стогалла йолуш, шен хьокъехь сий лаьмнашкахь еххачу 
хенахь дахийтархьама, Хевера мехкаршка шен доьналла, май- 
ралла, къонахалла хестош, шайн белхаршкахь, эшаршкахь ша 
дагалецийтархьама.

Цкъа цхьана дийнахь делкъхан хуьллучу хенахь, Нуьначу 
сонехь, ахдахкаделлачу ча т1ехь г1айг1ане, кхоьлинчу набах- 
тин пенашка а хьоьжуш, аг1орваьлла 1аш вара иза. Цунна юх- 
хехь ишттачу ча т1ехь 1уьллуш вара шолг1а тутмакх а, когех 
дечиган кепаш тоьхна волу воккха стаг.

-  Кхин тоха са дац сан! -  аьлла, мохь белира цуьнга, са 
карзахдаьлла.

-  Ткъа х1ун дан деза вай, Иаго? Ницкъ цаьргахь ма бу! -  
аьлла, иза шен ойланна т1ера юхаваккха Ноьртира воккха стаг.

-  Ницккъий! -  и дош цавашарца юха карладаьккхи- 
ра Иагос. -  Пуллакх ницкъ хиларх доллуш дац, ткъа вай 
к1иллочу зударел а оьшуш хиларх доллуш ду. Иштта ду! 
Вайна далар г1оли яра, 1овраша д1адахьар тоьлашха дара, 
иштта дехачул!

-  Сан к1ант, даим а хир дац иза иштта! -  элира воккхачу 
стага, к1антана там бан г1ерташ. -  Вай Дала кхоьллина ду, цо 
rlo а дийр ду вайна.

-  Далий? Ткъа мичахь ву иза, вайн Дела?..- бохуш, мохь 
беттара Иагос.

-  Х1ун дийр ду, х1ун дийр ду! -  элира воккхачу стага, арз 
деш санна. -  Сан зуда а, к1ентий а, масех йо1 а ю... Тхо дерриш

а вовшахкъастийна... Х1инца хьан йийр ю церан терго, мила 
хир ву церан дола дан, царна рицкъа лаха?..

Ший а вист ца хуьлуш Iapa, xlopa тутмакх а шен-шен ой- 
лаеш вара. Иаго ц1еххьана хьалаиккхира.

-  Х1ан-х1а! -  аьлла, акхарочун санна, мохь белира цуьнга. 
-  Х1ан-х1а, соьга лалур дац xlapa, лалур дац, соьга собар да- 
лур дац кхунна! -  цуьнан б1аьргаш инзаре буьрса догуш дара, 
чухула, чов хилла экха санна, д1асауьдура иза, д1авулий корта 
пенах а бетташ, дукха б1арзвелла, хьере хилла.

-  Собарде, х1ай ирсдайнарг! -  аьлла, т1ечевхира воккха 
стаг. -  Оцуънца хьайна т1ера бала айалур бац хьоьга, кхоаве хьо!

-  Ахь мукъа а вей д1аваккхахьа со! Дехьа дика г1уллакх! -  
бохуш, мохь хьоькхура хьере хиллачу Нагое.

Кхеравелла, цуьнга хьоьжуш 1ачу воккхачу стага саций- 
ра, иштта еххачу хенахь парг1ато йоцуш, ламанан ц1ена х1аваъ 
доцуш, т1аьххьара а хьераваьлла бохург. Х1уъу а дина а иза 
саметтавало г1ертар эрна хилира.

Г1овг1ий, моххьий хезна веара г1арол, амма хьере хил­
ла, д1асаветталуш волу тутмакх гича цецвелира иза а, шена 
г1оьнна кхойкхуш мохь хьекха велира иза. Схьавеара набах- 
тина т1евиллинарг. Нагона кхерамаш тийса велира иза. Амма 
г1айг1ано тиларчу вуьгуш, б1арзвина волу стаг саца ца лора, 
цхьана а кхерамашка.

Ткъа т1евиллинчо салташка кхайкхира, цаьрца цхьаьна 
камери чу веара иза. Цо Иагога хаьттира, иза стенна карзах- 
ваьлла, аьлла.

-  Суна ца лаьа меллаша вала, -  д1ахьедира Нагое. -  Сих- 
ха, цкъа тохий, вей д1аваккхийша со!..

-  Куьйгех гоьмаш тоха цунна, -  аьлла, буьйр дира 
т1евиллинчо, -  меттах ца верриг!

Тутмакхна т1ебуьйлабелла салтий, шаьш болччохь лаца- 
белча санна севцира. Пант схьа а эцна, дуьхьало ян кечвелира 
Иаго.

-  Суна т1е ма дуьйлалаш, -  мохь белира цуьнга. -  Ас сай- 
на т1е мел г1оьртинчун корта кагбийр бу шун! -  оьг1азвахана, 
иза верриге а вегош вара.

Къена тутмакх, са а ца до1уш, шен накъосте хьоьжуш 
лаьттара, сингаттамо ша-шен кхоор воцуш, доьналлин, май- 
раллин дог-ойла г1аттийнера цуьнан дагчохь.

-  Схьаэца тоьпаш! -  аьлла, буьйр дира т1ехьожучо. 
Не1арехь гучубевлира тоьпаш карахь йолу г1аролаш.

-  Дита г1ант! -  аьлла, мохь туьйхира ткхьожучо.
Цунна т1е а вирзина, г1адваххана велавелира Иаго.
-  Дита г1ант, ца дитахь, ас тоьхна, ж1аьла санна, вожор 

ву хьо!
-  Ткъа кхечунна стенна хьуьнаре ду шу, нагахь герз ка­

рахь доцург а ца вевелча?
-  Х1ан-х1а, ишта-м хьуна момтучу кепара атта вийна 

д1а-м, хьаха, воккхур вацара оха хьо! Схьалаца иза! -  аьлла, 
буьйр дира коьртачо.

Паролаш Иагона т1ебеттабелира. Хьалхарниг оцу сахьтта 
цуьнан когашна хьалха охьавуьйжира, кагйина коьртан туьта а 
йолуш. Нагое юха а г1ант ластийра, амма х1инца цунна ницкъо 
тешнабехк бира: цо кхоьссина Нант тховх а кхеташ, цуьнан 
карара охьадуьйжира. Кхуззахь цунна т1ебеттабелира берриш 
а, шайн караеъанарг т1еетташ, цунна къинхетамза етта бевли- 
ра уьш. Йиттина иза вистинчул т1аьхьа, кхетамчуьра ваьлла 
х1умма а хаалуш воцу иза боданечу, тоьла санна, лохачу, боьха 
хьожа йог1учу ц1а чу а кхьоьссина, иза д1акъевлира цара.

Хенахь саметта ца веара Иаго. Цо б1аьргаш д1абиллича, 
жимачу корехула чукхеташ йолучу к1еззиг бен йоцучу беттан 
серлоно б1аьргаш хьаббайтира цуьнга. Х1ун хилла цунна, ми- 
чахь ву иза, х1унда лозу цуьнан дерриг дег1, меттах а х1унда 
ца хьало иза?

Тахана хилла долу Нуллакхаш к1ез-к1езиг дагаоьху- 
ра цунна. Цергаш хьекхайора цо. Ц1еххьана бодане хил­
ла д1ах1оьттира камера. Халла корта хьала а айина, коре 
д1ахьаьжира иза, -  шена дуьххьал цхьаъ лаьтташ санна хий- 
тира цунна. «Дукха г1аддарна б1аьргаш чу бода х1уьтту-кх 
суна»,- боху ойла яра цуьнан. Б1аьргаш а хьаббина, юха а уьш 
д1абиллира цо,- бутт юха а, тохара санна, дагна там беш, къе- 
гаш, лепаш бара.

-  Х1а-а, схьахетарехь, б1аьргашна хьалха бода х1уьтту 
суна. Х1окху сахьта сан камери юххе мила вог1ур вара? -  юха 
а, дерриге диц а делла, к1орггера ойланаш ян велира иза.

Тамашийна кхоьллина ду-кх адам! Дерриге ирсах дуьзна 
долуш а, кхин х1ума доцучу балин 1азапна к1ел а, хазахетарехь 
а, цатам хиларехь а, массанхьа а, юха ца долуш, адамо ойла йо 
шена везачу стеган хьокъехь, цо даим а хьоьсту шена везачу 
стеган сурт-сибат. Доккхадеш я сингаттаме хуьлда цуьнан дог, 
иза даим а хьастарх хьоьгуш, накъосталла оьшуш хуьлу!

Ур-атталла, х1инца а шен Нонин хьокъехь ойла еш вара 
Наго: я баланан а, я сингаттаман а, цхьана а х1уманан а ницкъ 
ца кхочура цуьнан даг чуьра езачу йо1е болу безам эккхо.

Цунна хьалха х1уьттучуьра цкъа а д1а ца долура оцу 
йоь1ан сурт. Халонехь вара иза, халчахь вара иза, амма шегахь 
болу бала ч1ог1а мерза хетара цунна, иза-х цо йо1 бахьанехь 
хьоьгура, х1окху дерриг дуьненахь цхьана а х1уманца и мерза 
бала хуьйцур бацара цо.

Оцу тайпанчу хьолехь волу иза саметтавалийра пена 
хьалхха кора к1ел хезначу цхьана тамашийначу татано.

Наго, хьала а г1аьттина, леррина ладег1а х1оьттира, -  
1аламат ч1ог1а тийна дара гонаха.

Цхьажимма хан яьлча, тата юха а делира, халла хезаш 
дара шабар-шибар.

-  Меллаша, меллаша хилахьа, хаза тарло!
Наго леррина, само йоллуш ладег1а велира.
«Иза мила хила тарло... х1окху хенахь? Уьш х1ун деш бу 

цигахь?» -  муьлххачу а цхьана хиндолчун, амма х1ун муха хир 
ду хууш доцучу х1уманна чехкка детталуш дара дог.

Ткъа къорра пенаца хезаш йолу rloerla соцуш яцара. 
Б1аьргаш корана т1ебуьйг1ира цо. Ц1еххьана пенахара, rloerla 
йоцуш, д1абаьккхира боккха т1улг, корахара д1аяьккхира ре­
шетка. Иаго голашна т1е хьалаайавелира. Цунна шера гира 
т1улг меллаша лаьтта охьабуьллуш воллу ши боьрша стаг. Уьш, 
шайн дог1маш а нисдина, камерна чоьхьахьа чухьаьжира.

-  Мила ву цигахь керстан динехь верг? П о дейша! -  олуш, 
аз ойъуш дехар дира Нагое.

Муьлш бу а ца хууш, дагахь а доцуш и дешнаш хезча, 
шаып болччохь бегийра, вовшашка хьаьвссинчохь бисира 
уьш.

-  С-с-с! Х1орш-м тхо дай! -  меллаша элира царах цхьам- 
мо, корана гергга т1е а вог1уш.

-  Вайнаш, керстан динехь бершший? -  халла сатухуш, 
меллаша элира Иагос.

-  Иаго, хьо ву иза? -  хаьттира мила ву а цахуучо.
-  XIapa-м со ву, со! Ткъа хьо мила ву?
-  Хастам бу хьан лаамна, Делан векал Гиворгий! -  элира 

бевзашбоцучех цхьамм, г1уй д1а а боккхуш, ламаз а деш.
-  Тхо ца девзи-кх хьуна, Иаго! -  элира цо тутмакхе. -  Со -  

Къоба ву, х1инца дуьйна хьан ваша.
-  Къоба! -  цецваьлла, мохь белира Иагога. -  Хьо мичара 

ваьлла, сан ваша, муха кхаьчна хьо кхуза?
-  Дерриге а т1аккха дуьйцур ду, т1аккха, х1инца кечло, 

довда деза кхузара! Х1ан, чехкка! -  элира Къобас накъосташ- 
ка. -  Чехкка вовшахбаккха беза пен!

-  Д1адастийша сан куъйгаш, ас кхузара rlo дийр ду шуна! -  
аьлла, дийхира Иагос.

-  Ванах со х1ун деш лаьтта? Хьо-х вихкина ву, -  аьлла, то- 
хавелира Къоба. -  Схьаверзал корехьа, ас шаьлтанца д1ахадор 
ю хьо вихкина чуха.

Иаго халла когаш т1е хьалаг1аьттира, Къобас корехула 
шаьлта чу а кховдийна, тутмакхан куьйгех йихкина чуха ха- 
дийра.

-  Ткъа х1инца, шаьлта д1а а эций, когаш парИатбаха! -  Иа­
гос шаьлтанна т1е куьйгаш кховдийра, амма лацаделлачу, тхьуз- 
доьллачу, чуханаша дестийначу куьйгаша дагахьдерг ца дора.

-  Хьуна х1ун хилла, шаьлта д1а х1унда ца оьцу ахь? -  
хаьттира Къобас, собар доцуш.

-  Схьа ца эцало соьга, куьйгаш лелаш дац сан -  элира 
Иагос г1айг1ане.

-  Сада1а, жимма сада1а, куьйгашка ницкъ бог1ур бу, ле­
лаш хир ду уьш. Ткъа хьо х1ун деш лаьтта? -  аьлла, накъоста- 
на Невирзира иза.

И санна долу г1уллакх кхара дуьххьара деш цахиларна 
тоьшалла деш долучу кепара т1ах-аьлла болх д1аболийра цу- 
шимма.

Кхин масех минот яьлча, цу чухула тутмакх араваккха- 
лур волуш шуьйра 1уьрг даьккхира цара, кхуззахь пенан юххе, 
цунна когех тоьхна аьчкан буржалш хедо бевлира уьш.

Иза дина уьш бовллушехь г1аролла толлуш болчу хехойн 
когийн тата хезира.

-  Бог1уш бу! -  элира меллаша TIoprIac, кхоь а боккхачу 
тидамца бодашкахь хехой тергалбеш вара.

Царна шера гира гергакхочуш лаьтта салтий. Беттан сер- 
лонехь къегаш дара тоьпийн цхьамзанаш. Салтий меллаша, 
юх-юххе а х1иттина, бегаш а беш, бийла а буьйлуш, бог1уш 
бара. Кхузахь цхьа кхерам хир бу бохург дагахь дацара царна; 
ткъа оцу arlop, царна хетарехь, къаьсттина тешаме, ч1ог1а, бо- 
халур боцуш бара т1улган пен.

-  Хехой бу! -  элира меллаша Къобас, батта чуьра топ схьа 
а йоккхуш.

-  Герз лойша соьга, царах цхьаъ виллина а охьавуьллур 
вара ас, ткъа цигахь хуьлда шена луъург! -  аьлла, дехар дира 
Иагос. Иза халла бен когаш т1ехь латталуш вацара, амма 
парг1атоне болучу кхайкхамо, нийсо цахиларе болучу цабеза- 
мо, адаме лан ца даллал ницкъаш барна болучу кхерамо уьт- 
тазза алсамбаьхнера цуьнан ницкъаш.

-  Ца оьшу! -  элира TIoprIac.- Эрна х1аллакьхир ду вай. 
Дикахо хир ду д1о соне а девлла, цигара царна т1елетча! Вай 
т1елетарг хилар дагахь доцуш болу уьш вовшашна Tlerrla хир 
бу, хьалхарчара т1аьхьарнаш хьошур бу... Д1абовдий -  дика ду, 
ткъа ца бовдахь... Уьш-х пхи стаг бен вац. Ткъа вайна х1ун ду?!

-  Т1улган берда т1ехьа, берда т1ехьа! -  боху хезира, махан 
xlo санна долу Къобин аз. Б1аьрг-нег1ар тухучу юкъана кхоь а 
т1улган берда т1ехьа къайлавелира.

К1ел аьчкан ленаш тоьхна йолчу эткашца тата долуш, еза 
г1улчаш а йохуш бог1ура салтий. Карахь шаьлтанаш а къуьй- 
луш, буьрса ц1оцкъамаш а сеттош, шайга хьоьжуш лаьттачу 
кхаа накъостана гергга т1екхочуш лаьттара уьш.

Т1улган бердо салтех къайлабохура уьш, амма и берд ца 
хилча а хала хир дара оцу бердах д1аэбелла болу, шаьш-шайн 
ца кхоош болу доттаг1ий ган.

Буьйса хаза, сов башха яра -  тийна, сирла, мохан xlo а до- 
цуш, 1аламо шен бераш хьоьстуш санна хеталора, амма бутт, 
оцу г1айг1а йоцуш йолчу хазаллех 1аббалц самукъадаккхаран 
дуьхьа хьаьжча санна, гучубелира. Геннахь дека хезара наб 
йоцуш долу олхазарш, хан мел ели шайн исбаьхьа диэкар юх- 
юха карла а доккхуш.

Иаго а, цуьнан доттаг1ий а шена т1ехьа хевшина 1ачу 
т1улган берда т1екхечира салтий.

-  Цигаьркаш озий вай! -  элира салтех цхьамма.
-  Иза новкъа хир дац! -  аьлла, даггара резахилира ва- 

жаберш. Юьстах тоьпаш охьа а ехкина, гобинна охьахевши- 
ра уьш. -  Командиро селхана юьрта вахийтинера со, -  аьлла, 
д1адолийра цхьаммо, луьлла а узуш.

-  Котамаш ян? -  элира вукхо.
-  Иштта вахана со, юьртахула д1асалела велира,- бохуш, 

юха а д1адолийра шен кьамел хьалхарчо, -  цкъа цхьаьнга, 
т1аккха кхечуьнга котамаш а хоьттуш. Цхьаммо а ца юхкура...

-  Делахь-х1ета, вайчарна ца йохка барт бина-кх, -  элира 
кхечо, -  не1алт хиларша!

-  Цхьа дош -  бусалбанаш -  бохург а тоьур ду! -  аьлла, 
т1етуьйхира деха мекхаш долучу ефрейторо.

-  «Ас гойтур ду шуна» бохург дара сан дагахь,- бохуш 
дуьйцура хьалхарчо. -  Цхьана керта вахара со. Д1ахьаьжча, 
кертахула лелаш ю-кх москалш. Ас г1аж тоьхна цхьаъ схьале- 
цира. Ж1аьла а летта араяьлла цхьа зуда, шен маттахь цхьаъ-м 
дуьйцуш, суна т1етасаелира иза. Ас, катоьхна, москал схьаий- 
цира, ткъа иза суна т1екхийтира, ас сайн arlop, ткъа цо шен 
arlop москал д1асаийзо делира тхойшиъ. Шина декъе екъаза 
йисира москал. Белам а, къа а, Делора, шадерриге а дара-кх... 
Оьг1азъяханачу зудчо, катоьхна, г1аж схьаийцира. «Эх1е, хьо 
шайт1анан нана. Хьажалахь, х1инца х1ун хуьлу», бохург дара 
сан дагахь, ткъа оццу хенахь хилларг х1ун ду ца хууш, велча 
санна, лаьтта охьавуьйжира со... Схьагулделлачу адамаша суна

го бира, ткъа со 1уьллуш вара, са а ца до1уш. Со зудчо вийна 
моьттуш, цунна оьг1азъоьхуш бара уьш, дов деш, ткъа суна 
т1е шийла хи дуьттура, саметтавало г1ерташ. Кхоьрура уьш -  
вийча, луьра жоп доьхур дара цаьргара. Ткъа ас, б1аьргаш 
д1а а биллина, сайна юххенисвелларг схьалецира. «Эх1е, хьо 
боьха х1ума, -  элира ас, -  со, паччахьан стаг, заь1ап виний- 
ца ахь, мила ву хьо?... Боьрша стаг цхьа миска вара. -  Валол 
хьаькамна т1е жоп дала!» Ткъа цо, верриге а бос байна, маж а 
велла, ша д1авахийта бохуш, доьхура. Дуккха а дийхира, ткъа 
т1аккха суна кхоъ москал а, ворх1 котам а елира, т1аккха ас уьш 
парг1атбитира...

-  Х1ай дика к1ант я1! -  аьлла, цо динарг къобалдира кхе- 
чара.

-  Ткъа нагахь цара хьайна хьаькаме арз динехьара, т1аккха 
х1ун эр дара ахь?

-  Ас-м айса дийцира иза хьаькамна.
-  Ткъа цо х1ун элира?
-  Дика дина аьлла, хастийра, баркалла элира, даггара 

воьлура-кх. Кхин х1ун дийр дара цо, хьаькамо эца аьлла ца ва- 
хийтинера со, ткъа цара ца юхкура, х1ун дийр дара?

Массара а, тамаш а беш, ладуьйг1ира, дуьйцуш верг къо- 
балвира цара. Туш дара, х1оранна а цуьнан метта хилла хила 
лууш хилар. Луьлланаш а юьзна, схьагарехь, шен кисанахь 
т1унъелла сирникаш цхьаммо латоре хьоьжуш Iapa массо а. Цо 
дикка карахь а латтийна, т1аьххьара а латийра сирник. Ц1аро 
берриш а серлабехира, и ц1е яйна ялале массеран а б!аьргаш 
чу бода х1оьттира.

Кхоь а салтий хьалаайавелира, амма, кхуззахь чуь- 
ра садаьлла лаьтта охьавуьйжира. Т1елата бег1ийла минот 
т1екхачаре ладоьг1уш Iapa Наго а, цуьнан доттаг1ий а. Ла- 
тийначу сирнико охьахевшина 1ашберш серлабоххушехь 
т1елетира к1елоне хевшинарш. Шайна юккъерчу юкъамет- 
тигна а, шаьлтанашца тохар даран а дукха нийса хьесап цара 
дина хиларна, царах цхьа а т1ех ца тилийтира.

Дийна висина ши салти, дукха къенваьлла iio  доьхуш, на- 
бахтехьа д1аведира.

Иагон даггара бовха лаам кхочушхилира -  ша хьегначу 
балина т1ера цо дийкхира мостаг1чунна, амма тахана хиллачу 
халоно цуьнан т1аьххьара ницкъаш кхачийра, когаша ца лайра 
иза, rlopa эшарна, корта хьийзара, лаьтта охьакхийтира иза.

-  «Цхьанна декхна а дийкхи-кх ас» -  боху ойла яра цуьнан.
Сихбаларний, хиллачунний Иагон доттаг1ашна дицдели-

ра иза rlopa эшна хилар а, иза шайна т1аьхьа кхиалург цахилар 
а. Шаын генабевлча дагабевлира уьш.

-  Мичахь ву Иаго? Х1ун дийр ду, нагахь цара иза вий- 
нехь? -  аьлла, мохь белира Къобига. Ший а накъост х1инцца 
шаышдиъ хиллачу юхаван схьавирзира.

-  Нагахь ц1еххьана цуьнан дог к1адделлехь? -  бохуш, 
дагалоьцура К ъобас- Х1ун дийр ду, нагахь оцу шимма иза 
д1алаьцнехь, уьш дийна д1абахийта безаш ца хиллера.

Ч1ог1а дог к1адделла карийра царна Иаго. TIoprIac иза 
шен ги а тоьхна, и шиъ къайлавала сихвелира.

Ткъа дийна висна ши салти, кондаршна юккъе иккхина, 
царна юкъахь хиъна 1ийнера сахиллалц.

Кхин кхера х1ума доций а хиъна, и шиъ, rloerla  йоцуш, 
некъа т1е а ваьлла, гомзар евллачу яххьашна т1ехь леш хиллачу 
халонан билгалонаш йолуш 1охкуш долучу шайн накъостийн 
декъешна т1евеара.

Байъинарш банне а тергал а ца беш, ларлуш, шайн тоь- 
паш схьа а эцна, шаьш дан дезачун хьокъехь кхеташо ян ве- 
лира и шиъ. Цара шен хеннахь хаам ца барна, хьаькамо луьра 
жоп деха тарлора цаьргара.

-  Пожмаш еттар ю, садоккхур ду! -  элира, верриг вега а 
веш, салтех цхьамма.

Дуккха а къийсиначул а, ойланаш йиначул а т1аьхьа xlapa 
сацам бира цу шиммо: топ кхоьссина орца а даьккхина, Нопана 
т1ебовда, ткъа т1аккха, дийнна отряд т1елетта, цара шиъ тутмакх 
ара а ваьккхина; кхара дуьхьало еш тоьпаш йиттира, т1елеташ 
болчех ши стаг вен а вийра, амма, шайх байъинарш а эцна, 
къайлабовла кхиабели ламанхой, эр ду шаьш хьаькаме аьлла.

-  Axla, и вайша дахь-м, вайшинна совг1ат дан гена ма 
дац! -  элира цу шиннах цхьаммо.

Шаьшшиннан барт ма-хиллара дан а дира цу шиммо: тоь- 
паш а кхоьссина, маьхьарий а хьоькхуш, г1опехьа ведира и шиъ.

Орца делира, етта йолийра вота, набарха валазий, когаш 
1уьйрий волу хьаькам араиккхира.

Салтий а аралилхира, бевдда боьлххушехь шайна т1е бе- 
дарш а, герзаш а ийзош.

Йоккха rloerla г1аьттира. Орца даккхаран бахьанех кхе- 
таш вацара цхьа а.

Оццу хенахь схьакхечира х1окху берриге а кегарина бех- 
кеволу ши салти.

Уьш дуьххьар хьаькамна т1ебирзира.
-  Мостаг1 гучуваьлла, хьан сийхиларг! -  бохуш, маьхьа­

рий хьоькхура цара.
-  Мичахь? Мила мостаг1? -  хьаькам ша а вегавора.
-  Набахтина т1елетта, не1арш кегйина, тутмакхаш лач- 

къийна д1абигна.
Хьаькаман юьхь-сибат сеттина хийцаделира.
-  Вайчех кхоъ вийна. Оха царах а вийна шиъ, амма шайх 

байъинарш а эцца, бевдда д1абахна уьш!
«Бевдда д1абахна» бохучу дашо парг1атваьккхира хьаь­

кам; дуьххьалд1а болу кхерам д1абаьллера.
-  Х1етте а кхеле-м лур ву со! -  аьлла, мохь белира цуьнга, 

корта а лоцуш.
Иза ша волччу юхавирзира, чехкка т1е х1ума а юьйхина, 

шеца масех салти а, командирах цхьаъ а волуш г1уллакх хил- 
лачу ваха новкъавелира.

Наго вадаро массарал а алсам халчух1оттийнера набах- 
техь т1ехьожушверг.

Т1елеттачарна, ткъа церан барам, г1уллакхехь дакъалаьц- 
начара дийцарехь, цхьа б1е шовзткъа стагал лахахь боцуш 
бара, т1аьхьа, эпсар коьртехь а волуш йолу салтийн тоба яхий- 
та сихвелира иза. Луьра барт хатта набахте юхавирзира иза ша.

Оццу хенахь Иагон доттаг1ий цхьа ша, генна юьстах лаьт- 
тачу лома т!е кхечира, цигахь буьйдачу баца т1е верта а дар- 
жийна, ларвеш охьавиллира цара Иаго, х1окху буса хиллачу 
дерригено а тентакваьккхина, дукха ехха халонаш таро rlopax

эшийна волу. Цунна ч1ог1а наб кхийтира. Ткъа цуьнан накъос- 
тий, баа кхача лохуш, талла бахара.

Хьалха Иаго а, воккха стаг а цхьаьна 1ийначу камери чу, 
мох санна, чуиккхира оьг1азвахана набахтина т1ехьожушверг.

Чубаьхкинарш цагархьама, воккха стаг пенехьа вирзира.
-  Х1ей, хьо! -  аьлла, мохь туьйхира т1ехьожуш волчо,- ца 

хеза хьуна, чу мила веана?
-  Хеза! -  элира цо меллаша.
-  Иштта т1еоьцу ахь т1ехьожушверг? Хьалаг1атта х1окху 

сахьтта!
Воккха стаг, ур-атталла, меттах а ца хьайра. -  Хьала- 

г!атта! -  карзахваьллачу т1ехьожуш волчо мохь а тоьхна, 
мийра туьйхира цунна.

-  Стенна етта ахь суна?
-  Ас хьалаг1атта ца боху хьоьга? -  т1ехьожушволчо юха а 

б1аьргаш т1екъарзийра цунна.
-  Патта ца ло со: голаш йистина сан, со ца лов цара.
-  Хьалаайа иза! -  аьлла, буьйр дира т1ехьожушволчо.
Иехьаьлхира салтий.
-  Делазхой, ткъа хьовсийша сан когашка! -  воккхачу ста- 

га нуьцкъашха д1акховдийра ког. Цу т1ера охьаевлира боьха 
т1елхигаш, ирча х1ума гучу а доккхуш: чекх са гуш дуткъделла 
дег1ан чкъор дестарна дусаделлера, ткъа когех тоьхначу бур- 
жалша хьорканна юххехь даь1ахка т1екхаччалц чкъор даийне- 
ра, да1 чуьра ноткъа а, ц1ий а оьхуш лаьттара. Ког цхьайолчу 
меттигашкахь сенбеллера.

Мискачу воккхачу стеган кестта чаккхе хирг хиларан 
билгало яра иза.

Лазарна керчаш волу воккха стаг т1ебеттабелла хьала- 
айира салташа.

-  Сацал, сацал хьайн когаш т1ехь! Астаг1лелхаш хиларх 
ж!аьла лсш дац! -  Цо хьоьгучу баланах там хуьлуш санна, 
вехха воккхачу стаге хьоьжуш лаьттира т1ехьожушверг. Ког 
хьалхахьа д!а а тесна, эткан к1ажа а хьийзош, мекхаш хьовзий- 
на, ша-шега цхьа г1ам-г1им дира цо. Ц1еххьана хьеравелира 
т1ехьожуш верг.

-  Мичахь ву Иаго? -  аьлла, мохь туьйхира цо.
Воккха стаг, цецваьлла, д1ахьоьжура цуьнга, цо стенан 

хьокъехь шега хоьтту ца хууш.
-  Иаго? -  боху дош юха а карладаьккхира воккхачу ста- 

га. -  Ткъа аш-х шаьш вигна иза кхузара д1а. Аш вийна хила а 
тарло. Ткъа кхин х1ун дийр дара аш цунна?

-  Мекарло ма лелае, ас дуьххьалд1а боху хьоьга, муха 
ведда иза, хьан rlo дина цунна?

-  Ведда? -  воьхна хьаьвзира воккха стаг. -  Дала аьтто 
бойла цуьнан, нагахь веддехь!

-  Хьуна хаьарий иза вада кечлуш хилар?
-  Х1ан-х1а, цо оцу хьокъехь ца дийцира соьга.
-  Пуьташ буьтту ахь, ж1аьла!
-  Со мтиул ву.
-  Нагахь хьо вала дагахь вацахь, дерриг схьадийца.
-  Со валарх кхоьруш а вац, харцдерг а дуьйцур дац ас.
-  Ас дерриг дуьйцуьйтур ду хьоьга! -  аьлла, Нечевхинчу 

т1ехьожушволчо, т1е а хьаьдда, цуьнан маж схьа а лаьцна, 
мекхаш озийра цуьнан.

Хезна боцу т1ехтохам барна, верриге а вегош лаьттара 
воккха стаг.

-  Цхьана гауршкий бен оцу тайпана сийсазваккхалур вац 
стаг, къонахчун сий иштта дайалур дац.

-  Сацийта, х1ай къу, ткъа ца сацахь, ас вуьйр ву хьо!
Воккхачу стеган кийра догдохийла иккхира: валаро бала-

наш хьоьгучуьра парг1атваккха тарло иза.
-  Ца хаьа хьуна? Эр дац ахь? -  бохуш, цунна т1ехбеттамаш 

бора т1ехьожуш волчо.
-  Хаьа! -  элира воккхачу стага rloprla.
-  Т1аьххьара а!.. -  Нехьожушверг д1анехьа а ваьлла, ца 

вешаш цуьнга д1ахьаьжира. -  Ткъа хьо-х ала лууш вацара!
-  Шед етташ хилча ломана ирх а охуш хуьлу. Х1ун дийр 

дара ас!
-  Иза дай иза-м! Х1инца схьадийцал, ма-дарра, дерриге а 

хьайна хуушдерг!
Мтиул цхьа вон велавелира.

-  Дийций?.. Мича хьан хьуьнарна дуьйцу ас иза хьу­
на? Дерриге хаьа суна, Ломиси пайхамарора хьоьга х1умма а 
дуьйцур ма дац ас!

-  Х1ун хилла? -  карзахвелира т1ехьожушверг, цунна т1е 
а вог1уш.

-  Х1аъ, суна дерригенан хьокъехь а хууш дара, Иаго вада 
кечлуш вуй а хаьара суна, цунна хьан rlo до а хаьара, дерриге а 
хаьара суна, амма хьоьга ас х1умма а дуьйцур дац.

-  Ас вуьйр ву хьо, ас садоккхур ду хьан!
-  Хьайна луъург де, ас эр-м дац!
Готтачу камери чухула д1асалелаш вара эпсар.
-  Ас дерриге а дийцар магадо хьуна!
-  Шу дай уын-м, даларх кхоьрушдерш, к1илло зударий! 

Ткъа ас х1унда дуьйцу? Х1умма а дера дуьйцур дац, Пиримзин 
пайхамара аьтто бойла сан!

Т1ехьожушверг мел ч1ог1а Нертарх, воккхачу стагера 
х1умма а ца даккхаделира. Я хьестаро а, цхьацца диканаш 
дийр ду бохуш я кхерамаш тийсаро а Иаго вадаран хьокъехь 
цхьа а дош ца алийтира воккхачу стаге. Ткъа х1ун алалур дара 
цуьнга, нагахь шена х1умма а хууш ца хилча, дуьххьалд1а 
х1уьттаренна т1ехьожушверг оьг1азъэхийта, цуьнан дог эт1о 
лаьара цунна.

-  Эр дац ахь?
-  Эр дац!
-  Х1ан-х1а, ас бийр бу хьан болх! -  Детта серий да, -  аьлла, 

салташка хичаш йира цо.
-  Вохвел иза! -  аьлла, буьйр дира цо.
Салташа буьйр кхочушдира, воккха стаг верзина а ваьк- 

кхина, аркъал охьа а вижийна, ши салти когашний, некха т1ей 
охьахиира, ткъа шиъ шина arlop д1а а х1оьттина, къинхетам 
боцуш, цуьнан дерзинчу дег1ах серий детта х1оьттира. Дег1ан 
чкъор лелхара, 1оврашца ц1ий оьхура. Серий кеглора, амма кер- 
ланаш схьакхоьхьура, уьш детташ берш а, г1ел а лой, хийцало- 
ра. Амма воккхачу стага маьхьарца бохуш дерг цхьаъ дара:

-  Шадерриг а хаьа суна, ж1аьлешка д1а-м дуьйцур дац ас, 
эр-м дац ас!

Деттачу сераша дег1ан жижиган цуьргаш камери чухула 
д1асакхуьйсура, амма къинхетам боьхуш цхьа а дош ца делира 
цуьнан багара. Шена ницкъ бечарна т1аьххьара не1алт аларца 
дог к1адделира цуьнан. Кхин а цхьана ханнахь йиттира цара 
цунна.

-  Хьан сийхиларг, х1инца меттах ца хьов иза, -  элира, 
т1аьххьара а цхьаммо, мискан некха т1ехь хиъна 1аш волчо.

-  Моттарг1анаш лелайой цо-м, кхин а еттал аш, т1ах- 
аллий тоха, т1аккха хьовсур ду вай! -  элира хьаькамо, бен а ца 
хеташ.

Воккха стаг кхетам чуьра ваьллий а, цуьнан дог 
к1адделлий а хиъначул т1аьхьа, тай на а и г1уллакх к1ордийча, 
т1аккхий бен ца дитира цара и боьха г1уллакх.

Цистиний, ц1арматаваьккхиний воккха стаг камери чохь 
витира цара. Халачу лазаршца кестта саделира цуьнан. Шен 
садалале кхетам чу веара иза, шегахь болу бала, шегахь йолу 
хало, шен цхьа хилар кхин цкъа а хаадалархьама веача санна. Я 
зуда а, я гергарнаш а, я доттаг1ий а -  цхьа а воьлхур вац цунна 
т1аьхьа, белхан хьайба далар санна а доцуш, ткъа дагах цхьа 
юьхк, цхьа кийсак гуттаренна а д1аялар санна новкъадог1уш, 
цхьанна а халахетар дац иза валар. Иза гаррехь вегош хьалаайа- 
велира, йишхаьлла, шен к1ентийн ц1ераш ехира цо, шена ницкъ 
биначарна не1алт кхайкхийра цо, оццу хенахь саделира цуьнан.

Ткъа Т1орг1ий, Къобий хи т1е боьдучу некъаца к1елонна 
а хиъна, шайн ижуга хьоьжуш 1аш вара. Хан д1айоьдура, амма 
сеш гучудовлуш дацара. Таллархой х1инца а догдохийла яйна 
бацара, -  дийнна арданг сеш дог1ура кхуза ламанан туьханна 
мотт хьекха а, хьогалла яйа а.

Т1аьххьар а декъачу г1анийн rloerla  а, сара кагбалар а 
хезира.

-  Схьахетарехь, Дала ижу йоуьйту вайна! -  элира Tloprlac. 
Уьш кечбелира, тидаме хуьлуш.

Гаьннаш кегдаран rloerla гергакхочуш яра, дукха хан яла- 
ле гучубелира, кур аркъал а тесна, хьалхабаьлла бог1у боьрша 
сай. Лергаш дусийна, лаккха корта а айбина, хуъушехь шен 
к1айн накха тоьпана хьалха д1аоьхьуш санна, меллаша, наг-

гахь саца а соцуш, шен силам санна, 1аьржа б1аьргаш паргг1ат 
д1аса а хьежош бог1ура иза. Цуьнан дег1ан xlopa меженан мет- 
тахъхьаро тоьшалла дора цо х1инцале, дукха хенахь дуьйна а 
шен мостаг1ий эшийна хиларан, х1инца майрра цо ша цхьам- 
мо оцу стену сешна т1ехь олалла деш хиларан, ткъа иза цхьаъ 
бен кхечу сешна хьалха лоруш цахиларан. Шен некъа т1е бала 
х1утту болчу муьлххачу а сега, ша т1аме кхойкхуш санна, 
буьрса бог1ура иза. Цуьнан болар кура дара, цунна хьажийна 
топ Къобин карахь лацаелира. Вист а ца хуьлуш, оцу башхачу 
суьрте хьоьжуш Iapa иза. Сай сецира, хьоршам а тоьхна, корта 
а хьовзийра цо: шен ницкъ зерхьама цхьаннах а тасалойла шен 
цахиларна халахеттачух тера бара иза. Х1оьттина а лаьттина, 
ирх а кхоссабелла, х1аваэхь ловзуш, жимма самукъа а даьккхи- 
на, ножан дитта т1е а бахана, цунна ма1аш етта х1оьттира иза. 
Къийсамах хьоьгуш бехха 1ийра иза, ножанна ма1аш етташ. 
Иаьххьара a TIoprIac саметтавалийра Къоба.

Нагахь сай лийрболуш хилча, хан яйъина х1ун дийр 
ду? -  элира цо.- Тохий валахьа, ткъа Иаго ша цхьаъ ма ву 
вайшинга хьоьжуш...

-  Аа-аа, бакъду иза... Хан х1унда йохуьйту д1а! -  олуш, 
топ ялийтира Къобас.

Оцу минотехь ножан дитта т1ера юха а баьлла, шен ниц- 
къана дитто оццул дуьхьалоярна оьг1азбахна иза юха а буьр­
са диттанна т1ехьаьдира, амма иза цунна т1е ца кхечира... топ 
елира, сай хьалхарчу когашна т1е охьабуьйжира, г1орасиз, 
хьалаг1атта г1оьртина, иза лаьтта охьабуьйжира.

-  Толам хьан хили! -  аьлла, мохь а болуш, сайна т1е а 
хьаьдда, уьрсаца цуьнан къамкъарг хадийра TIoprIac.

Шен хьекъале б1аьргаш цунна т1едуьйг1ира сено, дог до- 
хош Iaxa а 1аьхна, маситтазза тоха а белла, саделира цуьнан.

Къоба дика таллархо ву аьлла ц1еяхана вара, цуьнан ма- 
жаро к1езиг сеш ца дайъинера, амма цунна ша дийначу акха- 
рочух къа ца хеташ меттиг цкъа а хилла яцара, цо самукъа- 
даларна цкъа а ца доьра экха. Х1инца кхоьлина а волуш, топ 
ц1анъеш лаьттара xlapa, ткъа оццу хенахь кхуьнан накъост, 
самукъане илли а бохуш, сай тилош воллура.

Юьйлина топ т1е а лоций, виц а лой, шена хьалха ловзу- 
чу экхане д1ахьоьжуш Къобас дийнна сахьташ дохуш меттиг 
а хуьлура.

-  П о дехьа суна, кхуьнан чарх меттах ца яккхало соьга! -  
аьлла, вистхилира кхуьнга TIoprIa, дерриге сен не1 а цистина.

Къобас, топ охьа а йиллина, меллаша т1е а вахана, бийна 
Гуьллучу сена т1е куьг охьадахийтира.

-  Хьажахьа, TIoprIa, мел яккхий хилла кхуьнан ма1аш! -  
аьлла, вистхилира иза. Цара чехкка тилийра сай, чоко схьа а 
яьккхина, дог а, до1ах а схьакъастийра, ша къастийра шашлы- 
кана долу жижиг а. Чарх, кескаш еш йоха а йина, не1арна юкъа 
хьарчийра. Сутара акхарой къахкорхьама цунна т1е тоьпан 
молха доьхкира, т1аккха шайн туп лаьттачу д1авахара и шиъ.

Щеххьана саца а сецна, цхьа х1ума халахетарца шен го- 
лех куьг туьйхира TIoprIac.

-  Х1ун хилла хьуна? -  хаьттира Къобас.
-  Эхх1ай, со 1овдал! Искаьртик схьаэца вицвели-кх со!
-  Ткъа цунах х1ун до ахь?
-  Иза Иагона кхехка а йина, цуьнан чорпа малийча, ч1ог1а 

пайдехьа хир ду, дег1е ницкъ бог1ур бу.
TIoprIa, юха а вахана, чоко цеста а цистина, шовда- 

нан хи чохь иза дика ц1ан а йина, кестта шен накъостана 
т1аьхьакхиира.

Иаго х1инца а ч1огг1а набкхетта вара. Доттаг1аша, rloerla 
йоцуш, декъа серий а гулдина, ц1е латийра, кхо ког болу очакх 
д1а а х1оттийна, цу т1е яй оьллира, ба1арш деш санна ах жижиг 
чу а дуллуш геш кхийсира е чу, Иагона чорпа еш.

Т1аккха луьста гаьннаш а хедийна, царах малхо дукха 
вохварна ерриг юьхь т1ехь хьацаран т1адамаш а х1иттина 1аш 
волчу Иагона бун йира цара.

Шаьш а, оццул къахьегарна г1елбелла болу уьш, цунна 
гена боцуш охьабийшира, оцу сахьта мерза наб а кхеташ.

Малх малхбузехьа те1аш бара, байн хьаькхира суьйренан 
мох, цо самаваьккхира Иаго. Ша лаьцначул т1аьхьа дуьххьара 
хааделира цунна арахь, ц1еначу х1аваэхь наб яро мел ницкъ

ло дег1ана. Ша парг1ат, дог-ойла айаелла хилар хаалора цунна, 
хаза хьожа кхеташ долу парг1ат х1аваъ ца 1ебаш чууьйзира цо.

XIopa бецан хелиго, xlopa зезаго, дерриг 1аламо шена 
т1ебохуьйтура цуьнан тидам, дог доккхадедора.

Шийлачу xlaeaax 1аьбначул т1аьхьа, ша ч1ог1а меца хилар 
хааделира цунна. Цуьнан rlopa д1адаьллачу дег1ана ша кхабар 
оьшура.

Амма мацалла йицъелира цунна, ша парг1атхилар буьз- 
зинчу барамехь шена хааделча, тахана-кхана ца хилахь а, ша 
шена езаш йолчу Ноница хирг хиларх ша кхетча. Цхьана метта 
саца а ца велла, хьала а иккхина, шовда долчу хьалавелира иза, 
ц1еначу хица шен юьхь-куьг дилира цо.

И волчу т1ебаьхкира самабевлла накъостий. Кхоь а вов- 
шашна маралелхара, вовшашна барташ дохура, г1уллакх дика 
чекхдаларца вовшийн декъал бора.

Сапарг1атдаьлла, юха а ц1е йолчу а баьхкина, цунна го- 
наха охьахевшира уьш. Ятталуш йолчу шашлыкин хьожано 
мацалла г1аттийра, баккъал а мацбеллачу наха санна, сутара, 
бист ца хуьлуш юура цара. Амма кест-кеста Иагона дагадо- 
уьйтура цара дукха яа мегарг цахилар, дукха хенахь дуьйна 
жижиг дааза долу ге мегарг цахилар.

Мацалла д1аяьккхира.
Иаго сагатлуш вара, цунна сихха хаа лаьара шен Но­

нин хьокъехь, цунна хетарехь кхуьнга хьоьжуш, берриг 
6Iai.pi аш x lo n ийна, lain яра иза.

Амма Къоба, х1уьттаренна санна, х1умма а дуьйцуш 
вацара, ша къамел д1адолош вацара.

«Ванах, иза х1унда 1а, х1умма а ца дуьйцуш, х!унда йо цо 
суна иштта хало?» -  боху ойла йора Иагос.

«Стенна т1ера д1адоло деза-техьа? Ас муха дийца-техьа 
цунна Нона лачкъор?» -  боху ойла йора Къобас.

Ший а воьхна вара. Т1аьххьара а, тоха са а ца хилла, Иа­
гос хаьттира:

-  Къоба ахь хьайн хьокъехь х1умма а ма ца дуьйцу?
-  Х1ун дуьйцур ду?.. Стаг вийна ц1ий хьаьрчина сох, вада 

дийзира-кх.

-  Мила вийна ахь, маца? -  Иаго халчух1оьттира.
-  Цхьа вон стаг вийна ас, нахана ницкъаш бийриг.
Нагахь Иаго кхечу мехкан к1ант хиллехьара, цо шен

доттаг1 нийсачу некъа т1е xlorrop вара, иза ларвелла цахиларна 
цунах бехкаш дохур дара, амма иза моховец вара, цунна дика 
хаьара хьаькамаший, бехкаш дахарой г1уллакхна rlo дийриг 
цахилар, иза эрна хирг хилар. Цундела цуьнан хьалхара ойла 
яра -  х1инца шен ваша хилла д1ах!оьттина волчун дахар лар- 
дар, ч1иран бекхамах иза муха ларвийр ву бохург. Цунна хаа 
лаьара вон муха хилла: ницкъашбархо, к1ело а йина, к1иллочо 
санна вийна цо я иза нисделла майрачу латарехь, къонахчо, 
доьналла долучу халкъан к1антана иза хила хьакъ ма-хиллара?

Иза ч1ог1а мехала дара, цундела Иагос, аз дегош, хаьттира:
-  Стенна вийна ахь иза? Муха хилира иза? -  Иаго лерина 

ладог1а велира.
- Талла воьдуш вара со. Хьуьнах зудчун мохь хезира суна. 

Д1ахьаьжча, суна гира зудчух тийсалуш воллу масех стаг. Со 
rlo дан Нехьаьдира, ткъа кхуззахь цхьаъ велира-кх сан карах.

-  Стаг волчу стага дешдерг даим а хила деза къонахчунна 
хьокъалла йоллуш! — элира Иагос хазахетарца.

Вежарий хилла д1ах1иттинарш шаьш битина, пхьег1а а 
эцна иза йила шовданна т1е вахара TIoprIa.

-  Х1инцалерачу 1едалехь, хьуна хьайна а ма-хаъара, ц1ахь 
виса йиш яцара сан, цундела ц1ера ваьлла со, -  элира Къобас, 
шаьшшиъ цхьа висча.

-  Х1ун дийр ду, делахь-х1ета, цхьаьна 1ийр ду-кх вай! 
элира Иагос.

-  Хьо лацаро синтем байъинера сан. TIoprIa а ву мтиул, 
цо а вийна стаг. Тхойшиъ а ву цхьаьнакхетта, вежарий хила 
ч1аг1о йина, хьо к1елхьараваккха сацийнера охашимма. Набах- 
техь долу цхьадолу х1уманаш девзаш вара иза, ткъа Гиворгий 
хьаьжас a rlo дира-кх.

-  Ткъа шуна хаьара, со муьлхачу камери чохь ву? -  хаьт­
тира Иагос.

-  Х1ан-х1а, ца хаьара! Оцу камери чухула набахти чу а 
девлла, ткъа т1аккха х1уъу а дина а тхайн Нуллакх кхочушдан 
датах ь дара тхо.

-  Суна даим а хаьара хьо майра къонах вуй, -  элира Иагос.
И шиъ ший а вист а ца хуьлуш Iapa.
-  Кхин х1умма ца дуьйцу ахь? -  хаьттира Иагос.
-  Стенан хьокъехь дийца ас хьуна? -  Кьобас корта охьа- 

оллийра.
-  Х1уъу а дийций а, цхьаъ дийцахьа, ас доьху хьоьга!
-  Ас стенах лаьцна дийца тарло, нагахь вайн декъазчу да- 

харх лаьцна ца дийцича... Ницкъаш бо-кх вайна, дийна доллу- 
шехь т1ера ц1ока йоккху-кх, ткъа вай диет ца хуьлуш 1ад1аш ду.

-  Хаац суна-м, стенан хьокъехь ойла ян еза а, зударий 
хилла д1а-х ца-х1иттиний-техьа берриш а?..

-  Хаац, амма... Кхин даха таро-м яц.
Юха а цхьа а вист ца хуьлуш тийна дара.
-  Дийцахьа кхин а! -  аьлла, юха а тийна хилар дохийра 

Иагос.
-  Стенах лаьцна?
-  Цуьнан хьокъехь? -  аьлла, мохь белира Иагога.
-  Хьенан хьокъехь? -  Къобас б1аьргаш кхечу аИорхьа 

д1аберзийра.
-  Хьайна а ца хаьа хьуна, ас хьенан хьокъехь хоьтту. 

...Сох х1унда лечкъадо ахь? Стаг декхарийлахь ву цхьабосса 
собар долуш бала а, хазахетар а т1еэца. Ма кхера хьо, дерриге 
а дийца ахь суна, хьайна хуушдерг!

-  Хьо бакъ ву! Хьох лечкъийна дан х1умма а дац: Нона 
ядийна! -  Къоба луьйчуьра сецира. Цхьа а дош ца алалуш дик- 
ка 1ийра Иаго.

-  Хьан ядийна иза? -  элира цо, йиш а хаьлла.
-  Гиргола.
-  Гирголий? -  Иагос меллаша карлаяьккхира и ц1е, цер- 

гаш а хьакхош.
-  Х1етахь вийра-кх ас и стаг, х1ири вара иза! -  элира Къобас.
-  Axla! Цкъа мацца а веана а сан кара ваг1ахьара иза, шен 

ненан шурица цхьаьна ас айса массарчул а хьалха цоьстур 
вара-кх иза!

Дукха карзахваьлла Иаго дикка 1ийра сапарг1ат ца долуш. 
Къоба цуьнан дагна там бан г!ертара.

-  Кхин х1ума доцуш г1айг1ане хила веза къонах.
-  Х1аъ, х1аъ, ас доькхур ду цунна, иза шена хиллачух кхе- 

та а ца кхоьтуьйтуш, иштта доькхур ду ас цунна!
Иагос ша-шен караийцира. Иагона хиира Нона лачкъий- 

нарш Аршски г1опехь хилар. Гиргола бина тешнабехк бахьана 
долуш стаг а вийна, шена езачу йо1ах Къобин вала дезаш хи­
лар а хезира цунна.

Дикка 1ийра ши доттаг1 вовшашка къамелаш деш, цхьаь- 
на шаьш дан дезачу хьокъехь барт хилира цу шиннан: шаьш- 
шинна еза ши йо1 лачкъо а, шаьш виначу меттехь кхин 1ен 
таро цахиларна, Шемална т1еваха а.

Оцу хенахь TIoprIa юхавеара.
Tloprla! Хьо, ч1аг1о йина, Кьобин ваша хилла 

д1ах1оьттина хилла, х1инца дуьйна д1а хилахьа сан ваша а, -  
элира цуьнга Иагос.

-  Нагахь хьуна ямарт хилларг мостаг1чуьнца т1аме ва- 
лахь, каглойла цуьнан тур! -  аьлла, жоп а делла, чоьийн бус- 
тамаш духкучу меттера патарма схьа а баьккхина, иза Иагога 
д1абелира TIoprIac.

Ткъа цо, шен рог1ехь, шегара патарма цуьнга д1ало, шим- 
мо а олу:

-  Сан дахар хьан дахар хилла д1ах1уттийла, сан б1аьргаш 
хьайнаш хилла д1ах1уьттийла, сан когаш хьан когаш хилла 
д1ах1уьттийла, ткъа ямартхочунна Ломиси пайхамара та1зар 
дол да!

-  Аминь! -  элира меллаша кхаъаммо а...
Вовшашна тоьпан патармаш а делла, вовшашна мара а 

лелхаш, кхузза-кхузза вовшашна барташ бехира цара.
Стигалан сийначу есаллехула парг1ат нека деш болу бутт 

теш хилла д1ах1оьттира оцу вежараллин барт хиларан.
Иаго дика товелла, дег1е ницкъ беана валлалц xlapa шай- 

на бег1ийла йолу меттиг д1а ца таса сацам бира доттаг1аша; 
т1аккха шайна беза мехкарий а эцна, дуьххьалд1а Галашке 
баха сацийра цара.

Иштта бехаш бара уьш, талларца шайна кхача а лохуш, 
ткъа оьг!азвахана, карзахваьлла Гиргол гонахара жа!уй хьий-

зош вара, Иагон лар лоьхуш. Цо мел лелошдолу къиза лехарш 
эрна дара, иза хьеравуьйлура, шен оьг1азъэхар жа1уйх окхура 
цо. Х1инцале цхьана а х1уманна бехке воцу ткъех стаг лаьцне- 
ра цо...

Цкъа цхьана сарахь, Наровански лаьмнашкахь уьстаг1ий 
схьа а гулдина, шура яккха буьйлабелира жа1уй, оццу хенахь 
ц1еххьана говрийн тата хезира царна. Коьртехь Гиргол а волуш 
бог1у г1алаг1азкхий гучубевлира.

Жа1уша, шаьш 1ачуьра хьала а лилхина, цаьрга маршал- 
лаш а хаьттира, ламанан г1иллакхехь дог1уш ма-хиллара, цаьр­
га хьеший хилар а дийхира.

-  Шух коьрта жа1у муьлха ву? -  буьрса хаьттира Гиргола, 
маршаллаш хоьттуш дуьхьалбевллачу жа1ушна, ур-атталла, 
баркалла а ца олуш.

-  Со ву, -  аьлла, тобанна кжкъера схьавелира куь- 
цехь, х1инца а къона волу цхьа стаг, т1ехь г1овтал а йолуш, 
аг1ортеттина тиллина бацойн куй а болуш.

-  Схьа т1евоьл!
-  Ткъа хьуна х1ун оьшу? -  хаьттира цецваьллачу жа1уьно, 

иза, схьагарехь, волаза вара оцу тайпана буьйр деш шена 
т1ечехарх.

-  Схьавоьл кхуза, т1аккха хуур ду хьуна!
-  Хаьий хьуна?.. Нагахь хьо хьаша хила веанехь, охьавос- 

са говрара, оха уьстагГ а бийна, шун а х1оттийна, хьаша санна, 
т!еоьцур ву хьо. Ткъа, нагахь, ца веанехь, ас Делах дуй боу хьу­
на, хьо т1ечехарх, ахь буьйр дарх х1умма а хир ма дац хьан!

Гиргол жа1уьне д1ахьаьжира, бегашийна а доцуш иза 
оьг1азвахарх кхийтира иза. Цуьнан юьхь т1ехь оьг1азалла яра 
йогуш. Гиргол ванне а вацара жа1уьнна халахетийта дагахь, 
амма х1уъу а шен лаамехь дан 1емина волу стаг хьекъал чуьра 
волуш хуьлу, цо цхьана а меха ца лору кхечийн оьздангалла, 
сий, дог-ойла. Жа1унна халахетийта дагахь-м муххале а ца 
хиллера иза, ткъа, мелхо а, иза шегахьа хир ву бохург моьттуш 
вара xlapa. Цундела цкъа хьалха, хьаькам ша хиларе терра, 
тГечовхарца иза кхеро г1оьртира иза. Делахь а, жа1у к1иллойх 
воций а хиъна, Гиргола оцу сахьтехь хийцира ша хьалха юь- 
хьарлаьцна некъ.

-  Со хьуна халахетийта лууш вацара. Оьг1аз х1унда оьху 
хьо? -  хаьттира цо.

-  Иштта алал ахь, дикаха хир ду, бакъ дуй иза?- хаттарца 
жоп делира жа1уьно.

-  Со хьо волну хьошалг1а веана, жа1ушна хьеший т1еэца 
хаьа моьттуш.

-  Э-э-э, диканца дог1ийла шу, со хьан лай ву-кх, ткъа хьо 
сан эла ву! -  жа1уьно шен куй д1а а баьккхина, цуьнан говран 
когаш к1ел кхоьссира. Охьавосса, хьайна гур ду хьуна тхуна 
хьеший лара хаьий.

Оцу дешнашца цо Гирголан говран дирста лецира, хьеша- 
на говрара восса г1о а дина, т1аккха юьстахо лаьттачу жа1ушна 
т1евирзира иза.

-  Вадал, и 1аьржа, шо кхаьчна болу уьстаг1 схьабалабел, 
бен а бей, кхехко олла, -  элира цо царах цхьаьнга. -  Ткъа ахь, -  
элира цо кхечуьнга, -  ц1е латае чехкка! Ткъа шу, кхузахьа, 
кхузахьа довлал, сан хьоменаш! -  бохуш, т1ебийхира цо гов- 
рашкара охьабиссина г1алаг1азкхий.

Голаш сеттош, дуккха а говрашкахь некъаш барна 
г1елбелла болучу когашка са а до1уьйтуш охьахевшира уьш. 
Цхьаберш сийначу бай т1ехь охьалахбелира, лекхачу т!улган 
ломан берда т1ера, эзарнаш цинцаш д!аса а кхуьйсуш, маьл- 
хан з1аьнаршлахь эзарнаш тайп-тайпанчу беснашкахь лов- 
зуш, исбаьхьа тамашийна к1оргге охьа чукхийсалучу шурин 
к1айн бос болучу хига а хьоьжуш Iapa уьш. Жижиг сихха 
кхихкира, цхьана жа1ушний бен оццул мерза кечбан хууш 
боцу кхача кечбира. Шаьш дуззалц массара а бист ца хуьлуш 
а, чехка а биира кхача. Буьзначул т1аьхьа къамелаш дан бев- 
лира уьш.

-  Гиргол! -  хьалха д1адолийра х1усамдас -  Хьо лаа вог!ур 
вацара, хьайн кхин г1уллакхаш д1а атийсина! Вай х!ума йиъна а 
девли, делахь х1инца дийцал хьо стенна веана? Нагахь хьо очха- 
рин' хьокъехь веанехь, -  алал, ас вуьш жа1уй а схьагулбийр бу. 1

1 Ламанца иштта г1иллакх ду: шен жа доло луучо г1одар доьхуш. 
Цунна xlopa жа1уьно а шен жах масех уьстаг1 къастабо. Цунах «оч- 
хари» олу гуьржаша.
108



-  Х1ан-х1а, суна дуьххьалд1а хьоьца хьошалла таса лиъ- 
нера. Ас х1ун до очхарех?

-  Соьца хьошалла тасий? Ахь х1ун до цунах, со-х иштта 
башха вевзаш стаг а вац!

-  Иза суна дера оьшу... Ладог1ал соьга! -  элира Гиргола 
леррина жа1ушка а хьоьжуш. Уьш кхийтира шаьш болчохь 
цунна дийца лууш цахиларх.

Коьрта волу жа1у кхийтира цуьнан иштта хьажаран 
маь1нех, цо элира:

-  Алал уьш а болуш. Сан царах лачкъийна х1умма а дац.
-  Сан хьоьца долу Иуллакх кхиберш болчохь дийца таро яц.
-  Дика ду, т1аккха д1аг1ор тхо! -  аьлла, уьш юстах а бевлла, 

бай т1е охьахевшира.
-  Шавал, -  аьлла, д1адолийра Гиргола, -  хьуна-х хууш ду, 

xlapa дежийлаш пачхьалкхо хьайца къуьйсуш хилар?
-  Эх1, хууш ду, хаьа!
-  Хьуна билггал хаьий, уьш хьайгара д1адаха кечлуш буй?
-  Х1аа, кечлуш бу, амма оха сацийна, цхьаъ санна, массо а 

вала, амма xlapa меттигаш цхьанна а д1а ца яла!
И х1унда дуьйцу ахь? Дала х1унда ле? -  аьлла, сихха 

юкъаиккхира Гиргол.
-  Тхо лийр дера ду, xlapa лаьмнаш тхан дайн а, ден дайн а 

хилла хиларна, уьш х1унда хуьлу пачхьалкхан?
Иза толлуш, цуьнга хьоьжуш мила воллур ву? Шайна 

лаахь д1адохур ду.
-  Тхо дийна мел ду дохур дац... Х1ан-х1а, церан иза дан 

аьтто хир бу аьлла хеташ вац со!
-  Ткъа хьанна х1ун пайда хир бу шу даларх?
-  Пайда хилахь а, ца хилахь а, -  х1окху дахаран балех 

парг1ата-х девр дай тхо. Нагахь xlapa лам тхан ца хилахь, оха 
даьхна а, вайн Делора, дан х1ума ма дац!

-  Ткъа нагахь ас иштта, лам шуьгахь буьсуш х1ума дахь? -  
хаьттира меллаша Гиргола, к1еззиг вист ца хуьлуш а 1ийна, 
т1ебоьг1начу б1аьргашца Шавал зиэн а зуьйш.

-  Ахьий?
-  Х1аъ, ас!

-  Нагахь баккъал а хьоьга тхо х1окху балех к1елхьара- 
дахалахь, ас Далла хьалха санна, д1абоху хьоьга, тхо хьуна 
хьалха декхарийлахь дуьсур дац-кх.

-  Мегар ду, дагахь латтаделахь xlapa дешнаш. Ас шун 
г1уллакх дийр ду, амма хьо а декхарийлахь ву суна г1уллакх дан.

-  Xlapa бу-кх сан берриге а хьал-бахам -  сан жа, кхунах 
ах хьуна д1адала кийча ву-кх со!..

-  Суна жа ца оьшу, ас-х тохара аьлла хьоьга.
-  Ткъа, делахь, х1ун дика де ас хьуна?
-  ДоттагГалла, хьо сайна тешаме хилар деза суна.
Жа1у паргг1ат хьеше д1ахьаьжира, амма цунна жоп ца де­

лира цо. Цунна хаьара, Гиргол мел сутара стаг ву. Ахь цунна 
хьайн бахамах ах кхийдабо, ткъа цо д1аэца дуьхьало йо! Кхин 
х1ун оьшу-техьа оцу ямартхочунна, тешнабехк бархочунна? 
Тохара хьалха ша т1екхаьчча маршалла хатта а ца вешаш хил- 
ла, вевзаш воцуш волу жа1у стенна хьаштхилла-техьа цунна? 
Ткъа х1инца цо дагахь а доцушдерг доьху -  доттаг1аллий, те­
шаме хиларрий!

Шекваьлла вара жа1у, иза вист ца хуьлура.
-  Ш авал!- элира Гиргола юха а, -  хьо лоруш стаг ву ла- 

манца, баккхийчийн кхеташонехь хьо массарна а вевзаш ву... 
Суна жоп дала х1унда ца лаьа хьуна?

-  Кхин хенаш ю, Гиргол, т1ех1иттинарш, кхин хенаш ю! -  
аьлла, д1адолийра Шавала. -  Нагахь xlapa хьалха хилча, вайн 
баккхийчийн кхеташо гулйийр яра, цунах дагадевр дара, цуь- 
нан сацамо боххург дийр дара... Ткъа х1инца мичахь ю нийсо, 
мичахь бу тешам? Ваша вешина т1етовжа а х1уттуш вац.

-  Ткъа х1ун тоьлашха дара хьалха? Х1инца-х вай долчохь 
дерриге а законаца деш ду, Дала сий дойла вайн паччахьан им- 
ператоран! -  элира Гиргола.

Юха а цхьа а вист ца хуьлура. Шавал ч1ог1а ойланаш- 
ка валарна, шайн тийна 1ер дохош, къамел юха а д1адолийра 
Гиргола.

-  Ткъа х1ун до ахь? Реза ву хьо, я вац? -  хаьттира Гиргола.
-  Ладог1ахьа, Гиргол, алахьа дуьххьал схьа, тхоьгара х1ун 

оьшу хьуна?

-  Х1ан, мегар ду... Ас дуьххьалд1а эр ду хьоьга: ас дежий- 
лашца долчунна т1ехь шун г1уллакх дийр ду, ткъа аш суна rlo 
де Наго схьалаца.

-  Хьуна rlo дей? -  Шавал соцунг1а хилира. -  Ткъа ас муха 
дийр ду хьуна rlo? -  хаьттира цо.

-  Ахь айхьа ойла ел, нагахь лаахь, хьоьга схьалацалур ву 
иза. Иаго мича rlyp ву, жа1ушна т1е ца веача?.. Охьанехьа вала 
иза x lynyp  вац. Нагахь иза хьо волчу хьошалг1а ваг1ахь, ахь 
соьга хаам бе -  ас, г1алаг1азкхашца т1е а летта, схьалоцур ву иза.

-  Ахь х1ун дуьйцу?
-  Нагахь иза хьо волчу хьошалг1а ваг1ахь...
-  Муха? Хьешана тешнабехк бай, цунна делла туьха-сис- 

кал сийдоцчу даккха бохий ахь?.. Ахь соьга дуьйцург х1ун ду, 
ва Гиргол?

-  Кхоьру хьо?
-  Сацийталахь... Дикаха хир ду хьуна, юха ма алалахь и 

дешнаш, -  Шавала оьг1азвахана, ц1оцкъамаш саттийра. -  Ахь 
тхан г1уллакх д1анисдан дош делла. Делан дуьхьа, д1анисдехьа 
иза, дехахьа тхоьгара совг1ат -  жа а, ахча а. Амма хьешана 
ямарт хила сан таро яц.

-  Хьайна хуур ду-кх хьуна! Ткъа суна-м цхьаъ бен ца 
оьшу -  Иаго юха а схьалацар.

-  Делахь ас харцдерг дуьйцур дац хьуна: нагахь Иаго со 
волчу ваг1ахь, ас цунна сайн куьйгашца туьха-сискал лург хи- 
лар, -  цунна ас ямартло йийриг цахилар.

-  Делахь алал соьга, х1инца мичахь ву иза?
-  Дела ву-кх теш, -  ца хаьа суна, амма, нагахь хууш хилча 

а, ас эра-м дацара.
-  Х1унда?
-  Х1унда аьлча, тхуна массарна а Иаго вевзаш а, везаш а 

хиларна, ткъа хьуна лаьа иза таЬарна д1авала. Нагахь цо хьуна 
хьайна цатам бинехьара, со Нуртур вара шуьшиъ вовшашца 
тован, лулахой шу хиларе терра, шуна юкъахь там бан, ткъа цо 
хьуна цхьа а вониг ма ца дина, ткъа хьо йилбазан Нуллакх деш 
ву, хьайн лулахочунна Наьхьахьаьдда лелаш ву.

-  Шавал, ткъа хьаькамна хууш ма ду Иаго хьо волчу 
вог1уш, кхузахь хуьлуш хилар.



-  Ткъа нагахь веача, х1ун ду кхузахь вониг? Иза -  сан лу- 
лахо ву, цунна-х т1ехь харц эладита а кхоьллина, иза гуьнахь 
доцуш, хьийзош ву, -  ткъа со декхарийлахь вац цунна rlo дан?

-  Х1ан-х1а, Шавал, иштта ма алал, х1аллаквийр ву хьо...
-  Войла шена, амма х1уъу а хилла латтахь а, хьаша д1а-м 

лур вац.
-  Ларлолахь, Шавал.
-  Ткъа стенах кхера веза со? Цхьа а х1ума су на буха ца 

дитина, ткъа х1инца со ямартхо ван а лаьа...
-  Делахь-х1ета, хьуна ца лаьа-кх тхуна rlo дан?
-  Х1ан-х1а, ца лаьа!
-  Делахь соьца пурстоьпана т1евог1ур ву хьо.
-  Х1унда?
-  Иштта аьлла соьга... Айхьа дуьйцур ахь цуьнца.
-  Со вог1ур вац! -  элира Шавала, сацам боллуш, хьала а 

Иаьттина шайн туьпехьа д1авирзира иза.
Х1уъу а хилла латтахь а, и кура жа1у къарван сацийна 

волу Гиргол цунна т1аьхьаволавелира. Иза туьпе д1акхаьчча, 
кхуо белшаш лаьцна, n lorrla элира:

-  Шавал, хьоьга кхойкху пурстоьпо, тхоьца ван дезар ду 
хьан.

-  Д1о, гой хьуна мел жаш а, адамаш а ду сох тешна, уыд 
д1атаса таро юй сан?

-  Иза сан г1уллакх дац, хьо ван декхарийлахь ву.
-  Х1ан-х1а, йиш яц сан.
-  Эх1е, хьо мел вог1ур ву-м!
-  Ас Делах дуй боу хьуна, -  вог1ур ма вац со. Гиргол лер- 

рина цуьнга д1ахьаьжира.
-  Схьалацал иза, сацавел! -  аьлла, г1алаг1азкхашна 

Невирзира иза. Уыд шайн меттигашкара хьалалилхира.
Шавала, юьстах а иккхина, шаьлта схьаяьккхира.
-  Схьат1евола-кх, шена дахар к1ордийнарг! -  аьлла, мохь 

туьйхира цо.
Г1алаг1азкхий севцира. Оцу хенахь бевдда т1ебаьхкира 

чхьонкарш а карахь болу жа1уй, шайн коьрта волчунна юххе 
д!ах1иттира уьш.

-  Д1авала д1аг1о, Гиргол! -  мохь туьйхира Шавала, -  хьо 
тхо долчу веана, хьешан санна, оха сий дина хьан, ткъа х1инца 
хьайн новкъа д1аг1о!

-  Ас ца боху шуьга, -  лаца иза! -  аьлла, т1ечевхаш, 
салташка мохь туьйхира Гиргола. Г1алаг1азкхий Шавална 
т1ехьаьлхира, амма царна къора санна, луьста етта йолийра еха 
чхьонкарш. Г1алаг1азкхаша тарраш дехира, амма чхьонкарш 
лестош жа1уша уьш тай на т1е ца буьтура. Маьхьарий хезна 
схьахьаьлхира ламанца болу, кхиболу жа1уй а, церан дийнна 
тобано етта а етташ д1алелхийра г1алаг1азкхий.

Дов долийна Гиргол, жа1уй ч1ог1а т1ег1ерта а гина, говра а 
хиъна, массарал а хьалха къайлавелира.

Кестта дерриге а д1атийра, х1унда аьлча шайн есауло 
д1атесна битина, ц1ийш оьхуш йиттина болу г1алаг1азкхий, 
оцу сахьта шайх къинхетам бар а дехна, говрашка а хевшина, 
д!абахара. Ткъа жа1уша сацийра х!инца дуьйна д1а берриге а 
ницкъашца Наго мостаг1ех ларван.

Оцу хенахь Нона а яра Аршски г1опехь бала хьоьгуш. 
Иза меллаша толуш яра, цуьнан дерриг дег1 лазаршна 1ийжаш 
дара.

Цуьнга хьажа йитина зуда, Гирголан хьаша, цхьана 
Нулчана а цунна юххера д1айолуш яцара. Цкъа хьалха иза Но- 
нига хьожура шен майрачунний, доьзалний ямартло йиначу 
зудчуьнга санна, делахь-х1ета, ламанца долучу г1иллакхашца 
иштта зуда массо а тайпана та1зар дан хьакъ яра. Амма кестта, 
цхьана а х1уманна хьокъехь цхьангга а ца хоттуш, дуьххьалд1а 
ша зуда хиларан ойланца, иза кхийтира Нонас боккха бала 
хьоьгуш хиларх, цунах к1орггера къахеташ яра иза. Цуьнан 
мостаг1 йолчуьра цуьнан догц1ена доттаг! хилла д1ах1оьттира 
иза, иза дерригенна а кийча яра, цуьнан дагна там бойла хил- 
чахьана. Амма Нонина rlo муха дан деза ца хууш, цо цкъачун- 
на тоам бора дуьххьалд1а цунах къахетарх.

Оцу муьрехь, божаршна а т1ехь, ч1ог1а хала ницкъ бора 
нийсо цахиларо, харцдерш лелоро, -  ткъа, делахь, зударша 
х1ун дийр дара? Вала да воцуш йисина 1аш йолчу зудчо х1ун 
дийр дара Гирголана хьалха Нонехьа rlo даккхарна? Нонехь

болу бала айбархьама, аттачу баккхархьама цхьа х1ума дара 
цо лелош дерг, xlopa а зудчун ницкъкхочург -  къахеташ елхар; 
иза Ноница цхьаьна даим а йоьлхура.

Цуьнан xlopa дашца, цуьнан дерриге а леларехь хаалора 
иза дика ойла йолуш, къинхетаме хилар. «Оццул буьрса хеташ 
йолу зуда оццул дика, догц1ена хила муха тарло?» -  бохург 
хеталора.

Цкъа цхьана сарахь меттахь аг1оръяьлла яра Нона. Цуьнан 
юьхь йогуш яра, xlopa минот мосазза ели мала хи доьхура цо.

-  Ма мийлахьа иштта дукха, хьуна зенехь ду иза, -  элира 
цуьнга зудчо, мала хи а луш.

-  Далла хастам бу, хилийтахьа зенехь! -  элира, меллаша, 
Нонас.

-  Х1ун до ахь? -  Х1унда боху ахь? Жимма сатохахь!
-  Ткъа стенна оьшу сатохар? Ас х1ун до сийдоцчу яьккхи- 

на, цхьанна а оьшуш йоцуш яьхна?
Ший а йист ца хуьлуш сецира. Тийна дара. Дог дагош 

къахийтира йоккхачу стагана. Цунна х1инцале хууш дара Но­
нас бала хьегаран бахьана: йо1 шена везачу стагах яьккхинера, 
нуьцкъала маре еллера, ткъа х1инца, зуламхо санна, чохь ял- 
лош яра!

Цкъа йоккха стаг яхара шовданна т1е бедарш йитта. 
Ц1еххьана даккхийчу т1улгашна т1ехьара схьа гучувелира, 
arlop д1аса а хьоьжуш, когашкара дуьйна коьрте кхаччалц гер- 
зашца кечвелла волу жима стаг. Кхунна тГевеара иза.

-  Балха т1ехь аьтто хуьлда хьан, Дариджан! -  аьлла, зуд- 
чуьнга маршалла хаьттира цо.

Корта хьалаайина зуда, цецъяларна инзар а яьлла йисира.
-  Х1ун хилла? Ца вевза хьуна со? -  хаьттира вевзашвоцчо.
-  Вовза-м вевза! Ткъа мичара ваьлла хьо х1окху метти- 

гашка?
-  Иштта схьавеана-кх, оцу т1ехь дерриге чекхдолу! -  эли­

ра жимачу стага, вела а луш.
-  Ткъа тхо долчохь х1инцале дуьйцуш дара оьг1азаллечу 

мостаг1аша хьо вийна, бохуш... Далла хастам бу, хьо дийна ви- 
сина. Хазахета суна...

-  Дукхаехалда хьо, баркалла хьуна! -  элира жимачу стага.
-  Къоба, мичахьахула лелаш вара хьо, гучу х1унда ца во- 

лура хьо?
-  Собардел, ас дерриге а дуьйцур ду хьуна... Цкъа хьалха 

алал соьга, кхузахь х1ун деш ю хьо?
-  Со кхузахь Гиргол волчохь 1аш ю... Цомгуш зуда ю це- 

ран ц1ахь. Ша Гиргол ц1ахь вац, со ю цуьнга хьожуш.
-  Хьожуш ю хьо я иза ларъян х1оттийна ю? -  хаьттира 

Къобас, леррина йоккхачу стаге а хьоьжуш.
Цунна гира шена т1еберзийна ши б1аьрг. Ц1ий а елла, кор­

та оллийра цо.
-  Иист ма ца хуьлу хьо? -  элира Къобас. -  Ио1 ядийна, 

нуьцкъала цуьнан мах бина, т1ехула дог1а а тоьхна латтош ю, 
ткъа хьо иза ларъян х1оттийна, -  эхь ду иза, Дариджан, эхь ду!

-  Х1ан-х1а, Къоба, иштта дац иза!
-  Ткъа муха ду?
-  Ас ала ма аьлла хьоьга, цомгушчуьнга хьажа х1оттийна 

ю со.
-  Не1алт хуьлда вайн ханна! Тохара цхьа а зуда rlyp яцара 

и санна дерг дан. Ткъа Гиргол х1етахь тайпано эккхор вара, 
ткъа х!инца цунна rlo до! Мичахь ду хьан эхь-бехк, хьан сий?

-  Сан сий ма дийца, Къоба! Бехке яц со. Хьалха моьттура 
суна Нона баккъал а бехке ю, иза майрачунна а, доьзална а 
ямарт хилла. Ткъа х1инца, бехк боцучу цунна ницкъ беш, иза 
хьийзош хиларх со кхетча, суна лууш дерг цхьаъ ду -  цунна 
Нодар.

Къоба леррина зудчуьнга хьаьжира, теша мегар дуй-техьа 
цунах бохург хаа г1ерташ.

-  Далла хуур ду-кх, ахь бакъдерг дуьйцу я моттарг1анаш 
лелайо?

-  Эх1! -  олуш, йистхилира зуда. -  Цхьаммо а д1адаьккхина 
дац соьгара сан эхь-бехк, сий! Ас х1унда дуьйцу хьоьга харц- 
дерг?

-  Хьанна хаьа?.. Заманаш хийцаелла. Вашас вешина а 
ямартло йо, йишас-йишина а! Делахь ахь баккъал а боху-кх 
хьайна цунна rlo дан лаьа?

-  Ас Делах дуй боу хьуна, ткъа муха дан деза иза?
-  Дика ду... Нагахь ахь дуьйцург бакъделахь, -  со х1окху 

сахьта Нона йолчу т1евигал! -  элира Къобас.
-  Схьа т1аьхьавола суна, -  элира зудчо, сацам боллуш, 

ц1ийнехьа д1а а йолалуш.
Малх ламанан дукъ т1ехьахула къайла а баьлла, амма бутт 

схьакхетта, серлонах буьзна иза дуьне серладаккха х1инца а 
кхиаза долу суьйренан сахьт дара т1ех1оьттинарг.

Сингаттамой, цхьа хиларой б1арзйина йолу Нона, мелла- 
ша хьала а г1аьттина, не1арехьа яхара. Не1саг1ина хьалха охьа 
а лахъелла, г1айг1ане д1асахьаьжира иза. Шийлачу махо байн 
корта хьийзабора цуьнан.

Цунна хьалха лаьтташ яра шена чохь кхунна иштта 
къинхетамза ницкъ бина йолучу Аршски г1опан лекха б1ов. 
Т1ехьашха гуш дара сийна лаьмнаш, дехьа а, сехьа а лекхачу 
т1улгийн бердашна т1ера г1ум а, кегийра т1улгаш а охьаоьхура, 
текхаш.

Д1ахьаьжначу цуьнан б1аьрг сецира йочанаший, меха- 
ший, схьахетарехь, къаьсттинчу къизаллица бохийначу цхьана 
лома т1ехь; берриге баабелла, аьтта, т1уналла чекхъяьлла болу 
иза меллаша, амма даим а бухуш, аталуш бара. Оцу ломан 
дукъе хьоьжуш ехха 1ийра иза.

-  Иштта со а ю-кха г1айг1ано юуш, со а ю-кх иштта ата­
луш, юхуш! -  элира цо, меллаша, ша-шега.

Иштта оцу ломе хьоьжуш, ехха, шен б1аьргаш к1адбаллалц 
Iapa иза. 'Паккха шен б1аьрг Дариджана бедарш юьттуш хилла- 
чу шовданна т1е хьажийра цо. Оццу минотехь йоккхачу стага- 
на т1е а веана, цуьнца къамел дан х1оьттира цхьа боьрша стаг. 
Гена хиларна оцу стеган юьхь-сибат ца кьаьстира Нонина.

Дуккха а хан яра Нонина цхьа а стаг ганза, шена 
т1ех1оттийна зуда йоцург, цундела цунна ч1ог1а лиира иза мила 
ву хаа. Ц1еххьана цхьа ойла, стелахаьштиг санна, чекхъелира 
Нонин коьртах, дог чехкка деттадала доладелира, иза хьала- 
иккхира, хазахетарна мохь тоха кийчча яра иза. Амма оцу ми­
нотехь бос байра цуьнан, хьаьжах куьг хьаькхира цо, ласта а 
лестина, юха а шен метте охьаюьйжира иза.

-  Ткъа хила тарлорий сан, декъазчу мисканан, ишт­
та ирс, -  элира цо йоккха г1айг1а кийрахь йолуш. -  Иаго 
мостаг1ийн каравахана; цаьргара к1елхьаравалалур вац цхьа 
а. Делахь мила хила веза иза?.. Гирголлий?.. -  кхераелла мохь 
белира цуьнга. Цхьана Гирголий бен кхин хьан дан тарлур 
дара иштта паргг1ат къамел Дариджанца?.. Дагадаьхкинчара, 
ц1ийдиначу эчиго санна, дагийра Нонин дог.

Ц1еххьана цунна хьалха сурт х1оьттира шен акхараллин 
лаам кхочушбан сихвеллачу, адамалла доцуш ша иштта сий- 
доцчу яьккхинчу, кхуьнан бакъонца болу безам иштта сий- 
сазбаьккхинчу шен марвешин эрчадаьлла буьрса юьхь-сибат 
гуш... Ша 1алам а дара адамаша лелочу вочу х1уманашна 
оьг1азъоьхуш...

Гиргол маситтазза веанера xlapa йолчу, амма иза вог1ура 
дийнахь, цхьана к1еззигчу ханна хьеха чу а вог1ий, несехь х1ун 
хьал ду а хьожий, оцу сахьта д1авоьдура иза, шен г1уллакхе 
ваха сихлой. Ткъа х1инца иза веана сарахь, схьагарехь, буьй- 
са яккха дагахь ву иза. Х1унда? Ванах, баккъал а Нонин дог 
ша гуттаренна а шегахьа даьккхина, х1инца цуьнан хазаллех 
паргг1ат марзо эца тарлур ду моьттуш ву-техьа иза? Х1ан-х1а, 
кхин цхьаммо а йоккхур яц иза яларх к1елхьара, цунна карор 
бу яла некъ!..

Нона едда хьеха чу яхара. Къайлаха долчу 1уьргахула 
д1айиллина йолчу, шера ган аьтто болчу метте елира иза. Кху- 
зара ша гарна а ца кхоьруш, вевзашвоцчуьнгий, Дариджаней 
хьежа таро яра цуьнан.

Къобий, Дариджанний хьехехьа т1едоладелча, Нонас 
д1атесира ша к1елонехь хилла меттиг, схьадог1уш долчу шин- 
на гушдоцчу дукъах дехьа а яьлла, сихонца г1опан кевнах ара- 
елира иза. Парг1атоне яьлла иза, некъа т1ера д1а а яьлла, Гер- 
гетски ломахула Мкинварцверин аг1орхьа д1айирзира. Барам 
боцуш г1елъелла йолу xlapa, кестта, настарш хадийча санна, 
охьаюьйжира, эццахь наб а кхеташ.

Дариджанаца цхьаьна хьеха чу велира Къоба.
-  Нона! -  аьлла, кхайкхира иза меллаша. Цхьаммо а жоп 

ца делира.

-  Нона, хьо мичахь ю? -  аьлла, аз айира цо, хьехан 
шолг1ачу эханна чу а йолуш. Амма цигахь а цхьаммо а жоп ца 
делира.

-  Вай, сан г1айг1а! П о дейша суна! -  мохь хьаькхира зуд- 
чо, хьеха чу волучохь, дан собар доцуш шега хьоьжуш 1аш 
волчу Къобина юха т1е а йоьдуш.

-  Х1ун хилла?
-  Нона яйна, яц? -  Дариджан юха а хьехана чоьхьахьа 

едира.
Къоба а вахара цунна Наьххье. Массо а маьПе хьовсуш, 

Нона лаха делира и шиъ.
-  Ткъа мичахь ю иза, мича яха тарло иза? -  элира дог 

доьхначу Къобас.
Иза ша-шена цхьа х1ума а дина, елла хир ю бохург дага- 

деара Дариджанна. До1анаш а деш, йоьлхура йоккха стаг. Къо- 
бин сагатделира, х1унда аьлча Дариджана дийцинера цунна, 
цкъа ша-шен ен Нона г1оьртина хиларх.

Ший а керта а даьлла, массо а меттехь лийхира, бехха 
кхайкхира уьш Ноне, амма иза ларйоцуш яйнера.

-  Дакъа мукьа а карадахьара!.. Лаьтто д1а-м ма ца хуьй- 
дина хир ю иза?..

Юха a xlopa т1улга т1ехьа хьожуш, ерриг Аршски rlan 
теллира цара. Амма дерриг а эрна дара. Hlorla г1ел а делла, 
юха а хьехана хьалхарчу арахь цхьаьнакхийтира и шиъ.

-  Ас х1ун эр ду Иагога? -  бохура г1айг1ане Къобас.
Дариджан хьере хиллера, шен дахарх а, шен керт-кех а,

ц1ийнах а кхоьрура иза. Гиргола куьйгалла а деш, есаулаша шен 
миска хьал-бахам бохош, лечкъош сурт х1уьттура х1инцале а 
цунна хьалха. Ткъа х1ун хир ду цуьнан берех? Къелла, мацал- 
ла, нехан ц1ент1ехула лелар... Церан таро хир яц-кх, ур-атталла, 
зударий бало а, шайн доьзалш хила а, дерриг тайпа къинхетам 
боцуш х1аллакдийр ду сийдоцчу боьхачу х1умано, Гиргола.

Нагахь Нона Иаго волчу еддехьара, цо мукъа а цуьнгахьа 
rlo доккхур дара. Ткъа х1инца ма вац цунна орцахвала стаг. 
Ткъа кхуьнга-х я Нагона г1уллакх а ца дадели, я Гирголна Нона 
а ца ларъели.

Цхьаболчарна моьтту хьалдоцу, къен нах к1орггера ойла- 
наш ян хьекъале бац, иза дан лаккхара хьалдолуш, лоруш болу 
нах ма-хиллара, уьш хьуьнаре берг -  къинхьегам бен бац. Де- 
лахь а халкъан хьекъалечу кицано боху: «Стеган дог, х1ордах 
тера ду -  иза шена хьуьнаре доцуш х1унда ду?». Бакъду иза, 
къечу, мог1арерчу ахархойн хьекъал дац цхьаболчу нахана 
моттар эрна ду!

-  Хилла даьллачунна дан rlo дац! -  аьлла, юкъахдаьккхи- 
ра Къобас шаын диет ца хуьлуш lap -  Иза, я ц1а д1аяхана, я 
ша-шена а тоьхна, шена дагадеъанчохъ елла.

-  Ас х1ун дан деза, декъазчу ас?.. -  бохуш, г1айг1ане 
до1анаш дора Дариджана. -  Гиргола ша юхавеача, дийна йол- 
лушехь юьйр ю-кх со.

-  Иза -  хьан хьаша ма ву, къахетта юьтур яй цо хьо-м, -  
бохуш, кхуьнан дагна там бан г1ертара Къоба. -  Ткъа адамаша 
а могуьйтур дац, цо хьуна къиза та1зардар.

-  Ткъа х1ун дийр ду адамаша?.. Гиргол карахь ницкъ бо- 
луш стаг ву, иза паччахьан г1уллакхехь ву... Ткъа гергарло, хьо- 
шалла?.. Ткъа Гиргола сийлахь лоруш х1ума дан а дуй?

Къобас куьг ластийра. Ший а диет ца хуьлуш Iapa, 
х1ораммо а шен-шечун хьокъехь ойла йора. Къобина хьалха 
лаьтташ яра йоккха стаг, ерриге егош, кхераелла, ц1ийзаш, 
цхьана а х1уманна бехке йоцу, гуьнахь доцуш бала хьега кхиел 
хилла йолу. Дохор, далар кхача тарло цуьнан берриге доьзале, 
ткъа хьаьнгара? Цуьнга нийсса волчу, амма оьздангаллах тал- 
харо, вен хьакъ хиларан меттана, «господин хьаькаман» безам 
а, гергарло а шега кхаьчначу стагера.

Оцу минотехь Къобина ч1ог1а лаара парг1ат стаг хила, Да- 
риджанан гергара хила, дуьххьалд1а цуьнгахьа rlo даккхархьа- 
ма, сийдоцу Гиргол дика 1аморхьама.

-  Дариджан! -  элира цо юха а, -  ас цхьаъ эр ду хьоьга. 
Цкъачунна хьайн ден ц1ент1ехь д1алачкъа. Гирголах дерг хьай- 
на хаззалц цигахь саца.

-  Ткъа цо-м со цигахь а сада1а юьтур яций, суна вевзий 
иза-м! -  бохуш, йоьлхура Дариджан.

-  Кхера ма кхера хьо, нагахь со дийна висахь...- Къоба 
соцунг!а хилира.

-  Шух дегайовхо йолуш ю-кх со, сан хьоменаш! Шу а ца 
хилахь, б1аьргаш а хьаббина, хи чу эккхар ю-кх со.

Мел тамашийна х1ума ду-кх хьо. Дика вовшахтоьхначу 
урхалла дарехь инарлаший, лакхарчу хьаькамаший, кхиэла- 
хоший, пурстоьпаший, массо а тайпана кхечу чиновникаший, 
зингаташа санна, мохк буьзначу хенахь, нийса 1едал леладо 
шаыи боху кеп ца х1отточу хенахь, цхьана а х1уманна бехке 
йоцучу мискачу зудчо стаг а вийна волчу стаге доьху нийсо 
яцарх ша ларъяр!.. -  Хьайн нах болчу охьа а г1ой, Гирголан 
хьокъехь соьгара хаам хиллалц собарде. Ткъа со Нона лаха 
rlyp ву, -  элира Къобас.

Уьш д1асакъаьстира. Шайн юрта яха сихъелира зуда, ткъа 
иза лаьмнашка д1авахара. Цунна хетарехь, цига яхана хила 
декхар дара Нона, нагахь яда ойла йина иза елахь.

Ткъа Нона оцу хенахь Аршски ломан дукъах дехьа а 
яьлла, Гергетски ломат1е елира, цуьнан йистонашца «ц1азамаш 
лехьош» хийла леллера иза ша жима йолуш.

1уьйрана Черчийн орцана т1е яхара иза, буьйса йолале 
шайн юьрта кхача дагахь. Иза шен хеннахь д1акхечира йил- 
линчу метте, гонахарчу 1аламан буьрсалла оццул к1адъеш, 
исбаьхьа хазъеш йолучу хьуьнан йистерачу шовдан юххе, 
бай т1е охьахиира иза, гонаха, Недахкка дохкуш санна, кхо- 
зуш дара стигала ирхдахана баххьаш долу лекха лаьмнаш а, 
башлаьмнаш а.

Нона, к1орггера ойланаш а еш, шовданна хьалха хиъ- 
на Iapa. Кхуззахь ломан бухара схьадолуш дара и сирла хи. 
Ц1еххьана цунна хезира, дерриг дег1е кхерам туьйсуш, акха- 
рой yrly. Ша йолчуьра хьала а иккхина, оцу меттехь, лацаелча 
санна сецира иза. 1аламат йоккха ча яра, Iexa а 1оьхуш, бага 
а г1аттийна, меллаша хьуьна юккъера схьайог1уш, иза, саца а 
сецна, гонаха д1аса а хьаьжна, хьалхахьа юха а жимма д1а а йо- 
лаелла, юха а соцунг1а а хилла, цецъяьлла Нонина т1ейирзира. 
Ткъа xlapa кхераелла 1ада а йина лаьтташ яра. Х1аваан хьожа 
а яьккхина, ткъа шена хьалха лаьттарг г1аларт доцуш, адам 
дуй-техьа бохучух теша санна, корта а айина д1ах1оьттира ча. 
Цо шен муц1ар Наттийра. Корта лохха охьа а та1ийна, Iexa а 

Iobxyui, yrla а yrlyuu, шен коган м1арашца латта ахка х1оьттира 
ча, уьш дика ира юй-техьа бохург зен ша г1ерташ санна.

Нонин яда, к1елхьараяла меттиг бацара. Hlorla Iaxa 
а 1аьхна, кхин а карзахъяьлла латта охкура чено, т1аккха 
Наьххьара а т1ехьарчу когашна т1е ирах1оьттира иза; ирча, 
буьрса 1оьхуш зудчунна терта йог1ура иза. Цунна хаалора цуь- 
нан саде1ар. Нона, ерриге уьйриг хилла, хаба а хебна лаьттара, 
т1улгех д1а а тебна, халла бен са а ца до1уш. Иза схьалаца да- 
гахь чено шен т!амарш хьалаайира... Ц1еххьана топ елира. Ча, 
ч1ог1а Iaxa а 1аьхаш, юьстахъиккхира, цкъа-шозза го а баьк- 
кхина, дуьххьалд1а оцу зудчун когаш хьалха охьаюьйжира 
иза. Цхьаннан-м куьйгаша дуьххьал оцу б1аьрга х1оъ тоьхнера 
дукха карзахъяьллачу акхарочунна. Ча цкъа тоьхначу даьндар- 
го кхин меттах ца хьойтуш йийра.

Нона тата хезначу метте д1ахьаьжира. Цунна гена воцуш 
лаьтташ жима стаг вара паргг1ат шен топ а ц1анъеш.

-  Делахь мегар дуй ткъа зудчунна цхьа лела? -  аьлла, 
хаьттира цо, хьасталуш.

-  Сий хуьлда хьан! Нагахь хьо ца хиллехьара, со х1инца 
дийна хир яцара-кх! -  элира Нонас, шуьйра д1абиллинчу 
б1аьргашца жимачу стаге д1а а хьожуш. Ткъа жима стаг цец- 
ваьлла йо1е хьоьжура.

-  Наго! -  элира Нонас, халла хезаш.
-  Нона! Сан дахар! -  аьлла, мохь бел ира Иагога, дог 

к1адделла охьайоьжна зуда марайоьллира цо.
Оццул шен хеннахь х1окху меттигашкахь нисвелла волу 

Иаго, Черчийн орцахь Къобица цхьаьна лечкъаш лелаш вара, 
цигахь тешаме д1алечкъийла карийра шина доттаг1чунна. И 
юькъа хьун йолу арц ч1ог1а бег1ийла бара кхуза гена боццуш 
жаш дажош жа1уй хиларна, цара кхачанца rlo дора кхарна. 
Цул сов, Аршски Нопаний, Степанцминданий юххехь а яра и 
меттиг,- кхузара д1а аьтто болуш дара Нонин хьокъехь болу 
хаамаш лаха а, дерригенан а кхечу хьокъехь хаа а.

Къоба Аршски rlone вахана волуш, Иаго толлуш вара. 
Иза лу а дийна, иза шаьш 1ачу д1а а даьхьна, юьхьаний, куьй- 
гашний т1ера ц1ий а, чан а д1аяккха юьхь-куьг дила шовдан 
т1е юхавог1уш вара. Новкъахь ча 1оьху а хезна, оцу г!овг!анна

т1евеара Иаго. Гуттар юххе т1екхаьчча, цунна гира цхьана зуд- 
чунна т1екхоссаяла кечлуш йолу ча. Зудчун юьхь-сибат гойла 
дацара цуьнан, цундела xlapa парг1ат лелара.

Амма вовшийн девзинчу кху шинна, шайн безам бо- 
цург, дуьненахь кхидерг дерриге а дицделира, вовшашна мар- 
маракхийтира и шиъ, бехха барт боккхуш цхьаьнакхийтира 
и шиъ. Дош а ца алалора цаьрга. Вовшийн меттахъхьар а, 
сада1ар а -  дуьненарчу берриге меттанашкахь олучу дерриге 
хьастаран дешнел а доккха, деза хетара цу шинна.

Уьш бехха 1ийр бара иштта, нагахь церан кхачош доцчу 
вовшийн хьестарей, дохучу барташкий хьежа Къобина к1орда 
ца динехьара. Нона лоьхуш лела иза дуьххьара оцу шин­
на, вовшашка т1ех боккха мерза безам бахна долчу йо1аний, 
к1антаний т1е1оттавелира х1инца? Собаре хилла лаьттара иза 
ша rape хьоьжуш.

-  Тоьур дац шун вовшашна мар-маралелхар? -  элира цо 
ч1огг1а. -  Балдашка а да1ийта деза са!

Дуоха а доьхна, куьйгаш д1а а хецна, д1асакъаьстира и 
шиъ. Къоба царна т1евахара.

-  Нона, ткъа хьо йилбаз-нана санна, ч1ог1а х1илла долуш 
хилла-кх!.. Хьо дукха лехна х1оьттина-кх со, ткъа хьо кхуза 
еана хилла.

Цо дийцира ша Нона лехар а, мел бохам хилла Дарид- 
жанна а.

-  Цхьажимма собар дина хиллехьара, хенал хьалха яда а 
ца йодуш! -  аьлла, бегаш бира Къобас, Нонина т1е а воьрзуш.

-  Ткъа суна дагахь а ма дацара хьо со йолчу вог1ур ву 
аьлла, сан хьоме Къоба!

-  Даго хаам бина хилла-техьа хьоьга, оцу сохьта Иаго ка- 
рор ву аьлла?

Нонас эхь хетта, корта охьабахийтира.
-  Схьахетарехь, суна иштта яздина хилла-кх кхуза ян...
Самукъадаларца вовшашца хабар а дуьйцуш, ченан ц1ока

схьаяьккхира Къобассий, Иагоссий, т1аккха, Нона а эцна, 
шаьш 1аш болчу д1абахара х1орш. Дукха хан ялале шашлыкан 
мерза хьожа яра х1аваэхь кхеташ.

Х1ума а йиина бевлира уьш. Юордадаллац хабарш дийци- 
начул т1аьхьа бевдда Нохчийчу д1абахаран хьокъехь кхеташо 
йира цара.

-  Тховссехь новкъадевр ду вай, ткъа ца довлахь, Нона 
ядар а хиъна, дерриге а некъаш, ха xIottoiu, д1алоьцур ду, -  
аьлла, шена хетарг элира Нагое.

-  Вай мича rlyp ду тховсалерачу буса, дерриге некъаш 
х1инцале а д1алаьцна ма ду! -  аьлла, жоп делира Къобас.

-  Самеба олучу башломана т1ехула а девлла, ткъа цигара 
Джайрах йолчухьа д1аг1ур ду вай.

-  Самеби т1ехь а дац тешаме...
-  Делахь х1ун дан деза?
-  Шина дийнахь собар дича диках хир ду, Хидун лома 

к1ел г1аролехь лаьтташ берш муьлш бу хаа деза. Нагахь вай- 
наш белахь -  цара шаьш вайна rlo дийр ду, ткъа кхин белахь, -  
т1аккха а, х1уъу хилла латтахь а чакхдевр ду вай, лаьмнаш- 
кахь вайна т1аьхьакхуьур бац уьш, вайн некъаш вайначул дика 
хьанна девза...

-  Хаац, кхузахь сецар дика дацара вайна, ткъа хьуна дика 
хуур ду-кх.

- Вайца зуда ца хилча, суна хаьара вай мичахула rlyp 
дара. Ткъа кхунна х1ун дан деза вай?

-  Суна а карадейша герз, шуьца цхьаьна со а летар яра-кх, 
амма мостаг1чун кара-м rlyp яцара! -  аьлла, аз ойуш йистхи- 
лира Нона.

Цуьнан б1аьргаш къегаш дара, азъеллачу, бос байначу 
юьхь т1ехь ц1елла гучуелира. Доза доццуш доьналла, стогалла 
шегахь хилар гойтуш долчу цуьнан юьхь-сибате хьаьжча мот- 
талора оцу зудчунна цхьа а дуьхьалонаш яц, муьлхха а зиэраш 
лан иза хьуьнаре ю.

Дийца а дийцина, к1орггера ойла а йина, цара сацийра 
тховсалерачу буса Хидун лам т1е даха а, г1аролехь берш муьлш 
бу хаъалц цигахь собар дан а, т1аккха, цаьрца барт хиллачул 
т1аьхьа, кхид1а новкъадовла а.

Малх чубузаре а хьаьжна, д1абузучу цуьнан т1аьххьарчу 
дашочу з1аьнарша Мкинварцверин ломан бохь тахана 
т1аьххьара серлабаьккхинчу хенахь, новкъабевлира уьш.

Делахь а царна ца лиира Хиду хица долчу 1ин чухула хьа- 
лабоьдучу, массарна а дика бевзаш болчу новкъа баха, цун- 
дела уьш бахара Куро ломан ирачу, бердаш долучу аьрцнаш- 
кахула д1а, дуьрачу хиш т1е хи мийла оьхучу лун бен лар а 
йоцуш йолучу меттигашкахула. И некъ готта а, кхераме а бара. 
Цкъа, лаьхьанан кепара, ч1уг етташ берзинчу т1улган берда- 
ца д1абоьдура и некъ, тГаккха, даккъаш хедош, чухьаьжча, 
б1агор оьхуш, к1оргачу 1аннашкахула чекхболуш, т1ебан бол- 
луш т1екхозабеллачу лома к1елхьахула болий, т1аккха текхаш, 
т1еоьхуш болчу ломан йистехула болучу новкъа дГаоьхура уьш. 
Халла, цхьана мог1ара, чуханца вовшийн д1а а лоьцуш, наггахь 
масех г1улч т1ехула а кхийсалуш уьш д1аоьхучу новкъахула 
адам даха тарлуш хиларан сурт xIotto а хала дара, оццул хала, 
кхераме некъ бара цара юьхьарлаьцнарг. Амма xlopa минотехь 
я бердах бахна, я т1улгаш т1едаьхкина, я кхечу, дагахь а доцчу, 
бахьано дахарна туьйсучу кхерамах к1езиг ийзалора некъахой, 
уьш кхоьрург шайна дуьхьал адам 1оттадалар дара.

Черчийн лома т1ера жимачу Чхери хинан бердашца охьа- 
буьйлабелира уьш, шен хьарам амалш йолуш а, чехка а хи дара 
иза. Цо цхьана дийнахь маситтазза хуьйцу шен бос: цкъа, си­
лам санна, 1аьржа, цкъа, ча санна, можа, цкъа мокха я гуттар 
ц1ена, сийна-сирла долу иза, йоккхачу г1овг1анца, чопашца, 
чехка охьадог1ура.

Терка т1е кхечира xlopiu, т1аккха охьадог1учу цуь- 
нан цхьана гаьнна т1ехула т1айн меттана тесначу дукъошна 
т1ехула чекхбевлира. Ламанхой говраш хохккий чекхбовлура 
оцу т1ехула. Кхид1а Теркаца Курохьа д1абирзира уьш, дезачу 
деношкахь ерриг Хевера бахархой бог1уш йолчу Зеда-Нише 
хьалабахархьама. Кхузахь 1аламат дукха ду ламанан хала, гот- 
тий некъаш. Воланзачу стагана цигахула вахалур вац бохург 
хета тарло, амма ламанхой атта лела оцу некъашкахула. Лома 
т1е хьалабуьйлабелла уьш, сатоссучу хенахь Куро ломан, цер- 
гаш санна, ира а, дерзина а долчу баххьаш к1ел д1акхечира. 
Кхузахь, доккха т1орказ санна болчу, ломан буьххьера каг а 
белла, шершина охьа а беана, хазачу бай юккъе нисбеш ада- 
мо д1ах1оттийча санна лаьтташ болчу 1аламат боккхачу т1улга 

т1ехь сада1а хевшира уьш. Гобаьккхина гонахарчу лаьмнаш 
т1ера хаддаза чушершачу кегийчу а, даккхийчу а т!улгех лар- 
бора некъахой оцу т1улго-наьрто.

Дерриг де кхузахь даьккхира цара, х1унда аьлча, дийнахь 
новкъабовла ца xlyrrypa уьш. Кхерам боцчу х1окху меттера 
д1а некъахошна гора хаддаза чухерцаш духуш лаьтта лаьмнаш. 
Махой, йочанаший диъна, мурдоьлла уьш даим а т1ехерцаш 
лаьттара, охьашершачу т1улгаша вовшах а детталуш, мокха- 
зо санна, суйнаш туьйсура, стелахаьштиган чехкаллица Куро 
1инах чуоьхура уьш, цхьаццайолчу меттигашкахь, нагахь не- 
къан новкъарло хилча, сеца а соьцуш. Ткъа цхьана меттехь 
меллашат1еоьхуш лаьттара к1еда, 1аьржа г1ум, хих а, т1уналлах 
а юьзна йолу. Кегделла охьаихна т1улгаш, цементо санна, вов- 
шаххуьттуш ч1аг1дора цо, царах ондда 1аламан пен а беш, ткъа 
оцу пена т1ехьа хи 1аь1ара. Куро ломан, цергаш санна, ира бах- 
хьаш, хут санна, к1еда лиэпаш, 1аьржа экъанийн кепара духуш 
т1ехерцаш дара, и экъанаш, г1ум хуьлий аталуш, яьржаш, ис- 
баьхьа сурт xIottolu, охьаоьхура. К1еззиг лахахь шийлалла 
жим-жимма къурдаш дешший бен мала а ца луш охьаоьхуш 
дара сирла ц1ена шовда.

Вайн некъахой тоха са доцуш хьуьйсура суьйре 
т1екхачаре, амма малх х1инца а лакхахь бара, х1орш т1ехевшина 
1ачу арце д1анисбеллера иза, цуьнан йовхоно ч1ог1а вагавора, 
х1аваъ дохдаларна халла бен са ца да1алора. Пуммий, жаг1ий 
т1ешершаш лаьттара, лаьмнашца йоккха rloerla йоккхуш тэта 
делира: ломан цхьана бердах бух а даьлла, г1овг1анца охьа- 
хьаьдда хи, инзаречу чехкаллица 1инна чу д1ахьаьдира.

Сацалурдоцчу ницкъаца охьадог1учу цунна новкъарло ца 
йора я т1улгаша а, я дуьхьалнислучу т1улган бердаша а. Охьа- 
оьхучу г1амарххий, т1улгеххий дукха хенахь дуьйна хиллачу 
пенна т1е охьаоьхура жаг1анан, г1амаран дийнна оьланаш. 
Ч1аг1белла лаьтташ болу и пен цхьана минотехь лаьттира ца 
бухуш, амма, юх-юха т1е1еткъаш болучу т1ех боккхачу ниц- 
къо йоккхачу г1овг1анца харцийна, бохийна иза текхна, Терка 
чу, 1овраш хилла, охьабахара, шена дуьхьалнисделла т1улгаш 
д1асакхуьйсуш, отуш. Терк а дара шена чухахкаеллачу.

т1ехаьрцинчу буьрсачу 1оврашца къийсам латтош, дуьхьалнис- 
деллачу т1улгашна т1е а детталуш, царна т1ехула лелхаш, ген- 
нахь хезаш йолчу йоккхачу г1овг1анца, сов чехка оьхьахьаьд- 
да доьдура иза. Кхин керладаккха таро хирйоцуш тамашийна 
сурт дара хьалха гушдерг: Куро т1ера охьашершаш охьаоьху 
т1улгаш а, г1ум а, хатт а, т1улг1ех чекх а лелхаш, малхбузехьа 
Нертара, ткъа Терк, царна т1ехула а дуьйлуш, дерриге чопанах 
дуьзна, буьрса къилбседехьа те1ара.

И сийлахь-доккха сурт хьакъ ма-дду яз а лур дац! Иза ца 
гича, дика хуур дац, мел ч1ог1а нуьцкъала бу вовшашца къуьй- 
суш болу ши ницкъ; сабанан санна, чопа а юьйлуш, хар-рр а 
деш, г1овг1анца хьалакхийсалуш, йоккхачу локхаллехь эзарнаш 
хин Надамаш д1асакхуьйссуш, хьерехилча санна, карзахдаьлла 
охьадог1у Терк. Ницкъ а, хин Надамаш а, тийжар а, кхерамаш 
тийсар a, yrlap а -  иза дерриге цхьаьнаиэло, хьан дог сихха дет- 
тадала долало, оцу шатайпа исбаьхьалла йолучу къийсамна 
юкъаэккха дог хуьлу хьан хьайн а.

Тоххара д1абуьзна малх. Батто шен эсалчу з1аьнаршца 
тоххара серладаьхна лаьмнийн баххьаш. Амма соцунг!а долу, 
къар ца луш долу Куро а, Терк а х1инца а вовшашца къуьй- 
суш дара, сада1ар х1ун ду а ца хууш, шаьшшиннан ницкъан 
вовшашца машарехь хила таро йоцуш санна.

Вайн доттаг1ий новкъабевлира, Курон уггар лекхачу буь- 
хьа т1е а бевлла, шайн Даймахке Наьххьара а д1ахьаьвсира 
уьш, «къийсалаш, к1ад ца луш къийсалаш бакъдолчуьнгахьа, 
сигахьа!» -  бохуш, кхойкхуш санна долчу шайн хиэ Наьххьара 
ладуьйг1ира цара.

Кхин к1еззиг некъ бича, ломан дукъ церан букъ Нехьашха 
дисира. Кхузара, ур-атталла, Хеви а ца гора, Хидун 1ин а ха- 
дийна, Г воргалан дукъах дехьабевллачахьана бевллера х1орш... 
цигахь кхин адамаш а, кхин мохк а бара!

Бала, г1айг1а яра даг т1ехь, цхьа а вист ца хуьлура. XIopa 
а шен докъазаллин хьокъехь ойлаеш вара.

Хидун хьаннашна чубуьйлира уьш, кхузахь сада1а дагахь. 
Тохара санна, бист ца хуьлуш Iapa уьш; д!а а нисбелла, ц1е а 
латийна, шашлык ятта йолийра цара. Суьйрана х1ума йиъна-

чул т1аьхьа, Нона, верта а хьарчийна, охьайижира. Къобассий, 
Иагоссий ц1арна хьалха а хиъна луьлланаш уьйзира.

-  Кхана сатоссушехь со Гвирголан лома т1е хьалавер ву, 
жа1уй болчу, цаьргахула хуур ду суна г1аролехь муьлш бу, -  
элира Къобас.

-  Доллучул а хьалха пхий хир бу, уьш ца хилла, кхин 
муьлш хир бара уьш? -  аьлла, Наго а хилира вист.

-  Иза гуттар дика хир дара. Цара вай совцор дацара.
-  Хьо, делахь, г1ортахьа дерриге а сихха хаа.
-  Дера хьожур ву. Гиргол х1илла долуш ву, нагахь вай кху- 

за дахкар цунна тосалахь, цо массо а некъ д1акъовлур бу вай- 
на. Сихдала деза вай!

Ц1еххьана топ елира ломана дехьахьа, цунна дуьхьал кхе- 
чу arlop схьа а масех топ елира. Арахь бай т1ехь гучудевлира 
адамаш. Беттан серлонехь ган тарлора тасаделла 1оттадалар.

Накъостий, хьала а лилхина, ларлуш д1ахьежа бевлира 
хуьлуш лаьттачуьнга. Цкъа кхузахь, цкъа д1огахь гучуюьйлура 
чиркхийн кепара йолу серлонаш, царна т1аьххье герзаш а дев- 
лира. Хьенан дахар д1ахьора оцу даьндарган г1овг1ано, хьенан 
ц1ен т1е белхар а, тийжар а дохьура цо?

Герзаш дийлар дукха ца дахделира. Масех стаг хьуьнхахь 
къайлавелира, вуьш церан лорах т1аьхьабевлира, амма, оцу 
сахьта Наьхьара юхабирзира: буьйсанна хьуьнхахь лелар 
ч1ог1а хала а, кхераме а Нуллакх дара.

-  Уьш доллучул а хьалха, схьахетарехь, Орцахарчу Джай- 
рахера нохчий бу, Гвирголан лома т1ехьа бехаш болу, -  элира 
Къобас.

-  Жа1уйшна т1елетта-техьа уьш? -  аьлла, дагадеара 
Нагона.

-  Т1елетта хила тарло...
-  Чехка-м гайти цара шайн баккъаш!
-  Эрна бала ца лаьий царна-м! Уьстаг1ий лахка г1оьртина 

уьш. Амма нагахь иза жа1уйшнатосаделча, цхьаьнгга а х1умма 
а далур дац, цара лохкуьйтур дац шайн уьстаг1ий.

-  Царах д1акхетча х!ун дара-техьа вай? -  элира Нагое.
-  Кхета-те! -  аьлла, резахилира Къоба.

-  Co rlyp ву уьш лаха!
-  Хьо х1унда воьду? Ткъа со ваха мегар дац? -  аьлла, даш- 

на юкъаиккхира Къоба.
-  Ткъа со х1ун деш 1ийр ву? Со вахарх хир дац х1умма а 

вониг. Со rlyp ву! -  олуш, хьалаг1аьттира Иаго.
-  Х1ан-х1а, хьо кхузахь саца веза, Нонига хьожуш хила

веза!
-  Дика ду делахь. Ткъа ларлуш хилалахь, Къоба, воьдду- 

шехь т1е ма г1олахь.
-  Шек ма вала хьо, хаьа хьуна суна.
-  Дуй баий, церан ваша хилалахь. Вай обаргаш ду, уьш 

болчу хьошалг1а дог1уш долу ала ахь.
-  Дика ду.
-  Х1ан, Дала аьтто бойла хьан, хан д1аяхийта ца еза!
-  Къоба, топ схьа а эцна, ламаз а дина, новкъавелира. 

Дукха хан ялале хьуьнхахь къайлавелира иза.
Иаго, к1орггера ойланаш еш, цунна дикка вехха 

т1аьхьахьоьжуш а лаьттина, т1аккха Нона йолчу юхавеара. Иза 
ч1ог1а набъеш яра, беххачу некъо Нелйина хиларна. Иаго цун­
на т1е а вахана, юххе д1а а х1оьттина, догц1ена, мерза боккхачу 
безамца йо1е хьоьжуш лаьттара. Коьртарчу йовлакха к1елхьара 
араевллачу цуьнан куьцехь месийн к1еда к1ажарш, безамехь 
йолчу юьхь т1ехь махо шена ма-луъу д1аса а ловзош, комаьр- 
ша батто лучу серлоно, дашо хьесий санна, лепайора. Дайн, 
паргНат цо са мосазза до1у а к1еззиг хаалуш меттаххьера уьш, 
цуьнан беснех а хьекхалуш, иза хьоьстуш санна. Цара иза сама 
ца йоккхура, амма мелла а екхаелла хилар, елар хаалора цуь­
нан юьхь т1ехь. Х1ун хаьа, дикка зераш лайначул т1аьхьа цунна 
Иенах а хаадала тарлора шена юххехь шен хьомениг хилар, 
шена оццул дукхавезаш волу стаг хилар, шен ирсана йоьлуш 
хила а тарлора иза. Балдаш меттахъхьадира цо, уьш меллаъ 
дела а дина, Иагон ц1е яьккхира цо, боккхачу, мерзачу безамца 
даггара цуьнга кхойкхура иза, кхин тоха са а ца хилла, Нони­
на хьалха гора лахвелира иза, меллаша, ларлуш, кхоош цунна 
барташ даха х1оьттира иза. Довха балдаш шечех хьакхаделча, 
дег! дайн дегийра Нонин, т!аккха, мало еш санна, паргНат,

к1адъяларна, сихо йоцуш, куьйгаш д1а а кховдийна, Иагон во- 
ртанах хьаьрчира иза.

Дег1ах оццул ц1е латош, б1агор боуьйтуш, дег! лахош дол- 
чу гергахь хиларо Иагон дег1е дог меттахъхьадеш долу дагар 
даийтира.

Вовшийн марзоно шен берриге ницкъаца шен тулг1енна 
к1ел далийра и шиъ, дуьхьало ян ницкъ ца кхочуш, оцу мар- 
зонна шаьш д1аделира цу шиммо. Церан дегнаш сихаллица 
детталуш дара, ойла сецнера, цара вовшийн хьестар б1ешарахь 
дахдала тарлуш дара, цу т1е и хан а к1езиг хетар яра царна. Цу 
шиммо вовшашна барташ дохура, безамо дахийна кеп йинера 
церан. Дуьххьалд1а вовшийн б1аьргаш чу хьажархьама, цар­
на чуьра кхин а керла ницкъаш боврбоцуш болу керла безам 
эцархьама, барташ дохучуьра ца соцура и шиъ, т1аккха юха а 
барт боккхуш, цхьаьна д1аэлора церан балдаш.

Иштта ю жималла, къоналла, иштта бу-кх ц1ена, сакхте 
боцу безам! Х1ай Дела! Мел бух а, барам а боцуш йолу марзо 
яра-кх оцу миноташкахь царна хааелларг!..

Ткъа оцу хенахь Къоба д1акхечира, шена хетарехь ша 
лоьхурш д1алевчкъина хила безачу метте. Гобаьккхина гонаха 
адам чекх ца даладаллал луьста хьун йолуш бай болу жима 
меттиг яра иза. Лехарна а ца кхоьруш, паргг1ат д1анисбала ме- 
гар долуш йолу меттиг яра.

Бай болчу метгиган йисте а веана, диттийн гаьннаш, лар­
луш, д1аса а теттина, д1ахьаьжира иза. Байна юккъехь г1ийлла 
йогуш ц1е яра, -  йоккхачу ц1аро, ц1еран лаккха хьалайийларо 
кхарна лоьхуш болчийн тидам шена т1ебахийта тарлора, -  оцу 
ц!арна гонаха хевшина бара иттех стаг хир волуш божарий, 
х!ума схьаяларе а хьуьйсуш, шайн герзаш ц1андеш 1аш. Масех 
эвнна т1ехь йоттуш яра лун жижиган шашлык.

Къоба оцу сахьта тийшира и адамаш Джайрахара хиларх. 
Царна юккъера цхьаъ вевзира цунна. Иза вара дагарш дарехь 
гоьваьлла волу говзанча, шен ницкъах а, доьналлах а лаьм- 
нашкахь берриш а цецбуьйлуш волу стаг.

1аламо хьекъаллий, стогаллий делла волу иза 1аламат 
т1ах-аьлла а, майра а вара. Хийла кхерам тийсира цо

г1алаг1азкхашна, хийла лихкира цо церан жаш а, реманаш а.
Ткъа х1ун оьшура цунна Хевехь, кхузахь-х цуьнан дук- 

кха а доттаг1ий бу, иза-х дуккха а ц1еношкахь сискал-туьхица 
т1еоьцур ву? Массара а лардеш долу ламанан оьзда г1иллакхаш 
диц а делла, ижуна веана-техьа иза кхуза? Х1ан-х1а, Пхьарчо -  
ламанхо ву, и г1иллакхаш дохадалла осала вац иза! Схьагарехь, 
ижун дуьхьа веана вац иза кхуза!

Къоба шеи ойланаш еш вара, ц1еххьана шен меттера хьа- 
ла а иккхина, катоьхна топ схьа а эцна:

-  Мила ву кхузахь? -  аьлла, Пхьарчос мохь тоьхча.
-  Хьаша ву! -  жоп делира Къобас, майрра уьш болчу т1е 

а волалуш.
-  Хьаша Делера ву, д1а х1унда лечкъа хьо? -  элира Пхьар­

чос, когашкара дуьйна коьрте кхаччалц леррина цуьнга а хьоь- 
жуш. -  Амма ахь харцдерг дийцахь, Делора, беза мах бала ма 
дезар ду хьан пунах!

-  Мохевцашкахь товш дац харцдерг дийцар! -  элира Къо­
бас, дозаллица корта хьала а тосуш. -  Сан мехкан адамийн 
шалха дац я дегнаш а, я меттанаш а.

-  Дала декъал войла хьо оцу дешнашна! -  мохь белира 
Пхьарчога. -  Хилахьа тхан хьаша!

Важаберш а дуьхьалбаьхкира Къобина, иза лараран бил- 
галонна цуьнгара герз схьа а эцна, маршаллаш а хаьттина, 
шаьш охьахевшина 1ачу вигира цара иза.

Пхьарчона вевзира Къоба, вовшийн хьокъехь а, ц1ерачийн 
хьокъехь а, даьхнех лаьцна вовшашка хеттарш диначул а, царна 
жоьпаш деллачул т1аьхьа массо а х1ума яа охьахевшира уьш.

Къобиний, Пхьарчоний шаыпшинна къастийна, ткъа го- 
бинна хевшинчу кхечарна шайна яах1ума хьалхайиллира.

Хабарш дара дуьйцуш, амма оьздангалла ца йохорхьа- 
ма Пхьарчос хьеше ца хоьттура иза кхуза х1унда веана, ткъа 
Къоба а, кхузара г1иллакхаш лоруш, сихвелла вацара къамел 
д1адоло, воккхахволчо шега хаттаре хьоьжура иза.

Ламанан нехан ч!ог1а гергарло тасадолуьйтуш болу цхьа- 
на шуьна т1ера кхача а биъна, шаьш луьлланаш озадоьлча, 
Наккха Пхьарчос хьалха дира хаттар:

-  Хьаша, хьо жа1у ву, ахь лаа тосур дацара хьайн жаш 
д1а... Алахьа, нагахь хьайна ала лаахь, дийцахьа хьо тхо долчу 
варан бахьана, тхан лергаш хьоьга сема ладуг1уш ду-кх!

-  Ас стаг вийна, ч1ирах ведда веана со, суна оьшу шун 
хьошалла.

-  Стаг вер къа дац, нагахь иза хьан мостаг1 велахь, амма 
цунах жоп дала деза. Цхьаъ вуй хьо?

-  Вац.
-  Ткъа мила ву хьоьца?
-  Сан дуй биъна хилла ваша а, цуьнан зуда а.
-  Делахь схьадуьйла тхо долчу... -  элира, ойла а йина, 

Пхьарчос. -  Хьаша Делера ву, х1усамден таро яц цунна хьал- 
ха шен ц1ийнан не1 д1ач1аг1а. Х1инца дуьйна сан ц1а шун ц1а 
хир ду.

-  Хьан сискал-туьхий массарна а девзаш ду.
-  Хьаша Делера ву, сискал-туьха а цуьнгара ду. Т1аккха 

Къобас дийцира шех лаьцна а, Нагон хьокъехь а, цо дийци- 
ра Нонин кхечу, цунна цавезачу стагаца нуьцкъалла мах бина 
хиларх, шаьш набахтина т1елатар, Наго вадарх а. Пхьарчос а, 
цуьнан накъосташа а дукха лерина само йолуш ладуьйг1ира 
доза доццуш майралла, доьналла гойтуш долчу оцу дийцаре.

Дийцар чекхдаьллачул т1аьхьа, Пхьарчос, шен чоина 
хьалхара схьа а баьккхина, патарма д1акховдийра Къобига.

-  Ахь а ло суна хьайчех патарма, хьан ваша хила лаьа 
суна! -  элира цо.

Къобас шегара патарма д1акховдийра цуьнга, оцу шим­
ма, вовшашна мара а эккхаш, вовшашна кхузза барташ дехира. 
Оцу минотехь дуьйна вежарий хилла д1ах1иттира уьш. Масса- 
ра а даггара декъалвора и шиъ.

Ткъа Ионий, Нагой, к1орда ца деш, тоам ца хуьлуш, хад- 
даза вовшийн хьоьстуш дара, меллаша бохуш дара безаман 
дешнаш. Ц1еххьана, кхин цкъа а цуьнан балдашна т1ехь барт 
баккхаран томмаг1 дитархьама Нагое Нона т1еозийначу хенах, 
ц1еххьана, гена йоццуш rloerla хезира, баттара даьхна тарраш 
а долуш, шайна коьртехь Гиргол а волуш масех стаг вара хьуьн 
чуьра ара а ваьлла, нисса кхарна т1еведда вог1уш.

Наго когаш т1е хьалаиккхира, дуьххьалкхоьссинчу тоьпан 
даьндарго ша волччохь охьавожийра т1елеташ болчех цхьаъ, 
ткъа т1аккха, катоьхна шаьлта схьа а эцна, къизачу, къийсаме 
д1ах1оьттира иза. Ж1аьлийн арданг санна, ткъе итт стаг вара цу 
цхьанна гобина.

Гирголан г1еранах болчу дуккха а болчарна чевнаш йине- 
ра, ткъа Иагох шех а дара хиллачу чевнех 1оврашкахь охьаоь- 
хуш ц1ий. Амма цхьа а чов къийсамна юкъара иза ваккха хала 
яцара, мостаг1ий дукха хиларо иза ларвеш санна хеталора: 
xlopa а цунна тоха г1ерташ хьалхахьа те1ара, массо а вовшаш- 
на новкъарло еш бара, ткъа моховец дарах летара, лом санна. 
Амма ц1ий д1адаларца цхьаьна, кхачалора дег1ан ницкъ а.

Цуьнан б1аьргаш чу бода х1уьттура, когаш т1ехь кхин лат- 
та да лора иза. Дагахь а доцуш цхьнхьара-м ц1еххьана тоьпаш 
евлира, Гирголан тобанах ворх1 стаг лаьтта охьавуьйжира. 
Баллал ч1ог1а кхерабелла болу вуьш, хьуьна юккъе а лилхина, 
къайлабевлира.

И тоьпаш кхийсинарш, Къобий, Пхьарчой, церан накъос- 
тий бара. Иагон топ йолу а хезна, х1инца а шайна вевзашвоцчу 
доттаг1чунна г1оьнна схьалилхинера уьш. Чевнаш хилла волу 
Иаго куьйгаш т1е а виллина, кхераме йоцучу метте бевлира 
уьш. Амма Нона яцара цхьаннахьа а гуш. Шен наха Нагона 
го а бина, дийна иза дара к1елхьара а волуьйтур вац моьттуш 
хилла Гиргол, Нона схьа а лаьцна, шеца масех тешаме накъост 
а волуш, кхузара сихвелла д1авахара.

Х1инца вай кхин цкъа а мелла а юхадевр ду вешан дий- 
царна т1ера, и шен г1алаг1азкхашца цхьаьна Гиргол кхуза мича 
кепара кхаьчна дийцархьама.

Нари т1ехь arlop а ваьлла Степанцминдехь садо1уш вара 
пурстоп. Иза х1инца а д1авижа кхиаза вара, Гиргол Iapa Иаго 
схьалацарний, шайна дуьхьал та1зарш дан дезаш долу кхидолу 
тешаме доцу адамаш лецарний ша х1ун дина дуьйцуш. Х1орш 
иштта 1аш, ц1еххьана ларлуш не1 д1а а йиллина чувелира, мерз 
санна, вула а велла волу цхьа стаг.

-  XIapa мила ву? -  хаьттира пурстоьпо.
-  Туг1ан ву хьо волчу веана, хьан сийхиларг! -  жоп дели­

ра Гиргола.

-  Х1ун ду керланиг? -  хаьттира цо чувеанчуьнга.
-  Со Нагон лар т1е ваьлла, -  жоп делира цо.
-  Мичахь ву иза? -  хаьттира цхьабосса пурстоьпо а, Гир- 

гола а.
-  Со вара Курон лам т1ехь толлуш, цигахь тира суна иза.
-  Ша цхьаъ варий иза?
-  Х1ан-х1а, вацара, цуьнца Къоба а вара, кхин милла елахь 

а цхьа жима зуда а яра.
-  Зудий?
-  Х1аъ, зуда яра.
-  Мила хила тарло-техьа иза? -  элира пурстоьпо, ойла а еш.
-  Хаац суна-м! -  аьлла, воьхна, жоп делира Гиргола.
-  Хьуна ца евзира иза?
-  Муха ца евзира, евзира, хьан сийхиларг! Иза Гирголан 

нус яра.
Гиргол вега а вира, бос а байра цуьнан. Иза, сихха хьала а 

г1аьттина, аравала не1арехьа волавелира.
-  Ахь х1ун до? -  хаьттира пурстоьпо.
-  Со я лийрву я ас иза схьалоцур ю, хьан сийхиларг!
-  Адамаш дига хьайца!
-  Буьйр дехьа г1алаг1азкхий соьца бахкийта, иза дикаха 

хир дара.
-  Ткъа кхузара нах х1унда ца буьгу ахь?
-  Уьш Иагогахьа хир бу. Тхан халкъ -  ж1аьлийн халкъ ду.
-  Делахь бига хьайца г1алаг1азкхий, сихо а е, иза дийна 

воллушехь схьалаца хьажалахь.
-  Со ладуг1уш ву-кх хьоьга! -  жоп а делла, аравелира 

Гиргол.
Ткъа шен дагахь Иаго вер сацийнера цо, -  иштта иза те­

шам боллуш а, атта а хир ду, мостаг1 оцу сахьтта х1аллаквина 
хир ву, бохург дагахь долуш.

Шеца г1алаг1азкхий а, мотт эцна веанарг а эцна Хидун 
хьуьнехьа новкъавелира иза, бевддарш схьалецархьама. Ша 
шен б1аьргашца Иагой, Къобий, Ионий тергал а дина, ткъа 
т1аккха Туг1ане буьйр дира цо цаьрга хьажа аьлла. Шаьш лоь- 
хурш дукъах дехьабевлча, цигахь царна Нелетира иза.

Иаго г1алг1азкхаша вийна д1авоккхург хиларх тешна волу 
иза, шеца Нона а эцна ведира.

-  Ас хьайн сийдаран а, хьо хьестаран а хама бан ца хии 
хьуна, ткъа гур ду хьуна ас хьайгахь х1ун хьал даллор ду! -  
элира Гиргола, цунна шад а тухуш.

-  Ж1аьла, ж1аьла! -  олуш, узур дира Нонас, -  Х1уъа а хил- 
ла латтахь а, хьайна моьттучуьнга кхочур вац-кх хьо.

-  Иийна д1а-м йоккхур яц ас хьо, амма яхар а хуьлуьйтур 
дац-кх! -  Гиргола юха а шад туьйхира цунна. Дег1ана т1елетта 
йолу коч тоьхначу шодо ят1ийра, чов хиллачуьра ц1ий хьаьди- 
ра. Нонас кераюккъехь шен ц1ий схьа а эцна, Гирголан юьхь- 
марша т1е туьйхира.

-  Делах ваьлларг, д1амалахьа сан ц1ий!.. Гиргол, шаьлта 
а яьккхина, цунна чухьаьдира, амма кхарна т1аьхьакхиънчу 
г1алаг1азкхаша зуда кхуьнан карара д1аяьккхира.

Гирголна хиира, цхьана наха, хьуьна юккъера Нагона 
г1оьнна охьа а лилхина, чевнаш хилла волу иза г1алаг1азкхийн 
карараваьккхина хилар. Дукха халчух1оьттинчу Гиргола шен 
к1озарш ийзайора, амма т1аьхьа дара.

Оццул халонаш хиллера Гирголна Нагон лар т1е вала 
г1ерташ, ткъа х1инца караравалийти-кх цо иза! Ткъа лийрво- 
луш йолу чов хилаза ву техьа иза, цунна-х ткъе итт г1алаг1азкхи 
т1елеттера?

Иза тешийра Иаго цистина, верина охьавиллина хиларх, 
иза денлург цахиларх.

Суьйрана Степанцминдан юьрта д1акхечира уьш, пур- 
стоьпе д!ахаийтира, кхарна моьттинчул дуккха а дукха адамаш 
Иагоца хилла хилар а, шаьш уьш дайъина хилар а, оцу т1амехь 
масех г1алаг1азкхи вийнехь а, Нагое ядийна зуда схьаяккха 
шайн ницкъ кхачар а.

Пурстоьпо лакхарчу хьаькаме ша яздиначу кехат т1ехь 
иштта билгалдехира шен хьуьнарш, хьекъале куьйгалхо ша 
хилар гойтуш, ткъа вукхо, аьлча а, лакхарчу хьаькамо, оцу 
кехата т1е шен ц1е а язйина, губернаторе д1адахьийтира. Ткъа 
губернаторо шен arlop башха мах хадийра шен куьйгаллин 
к1ел болчийн, цара оцу г1уллакх т1ехь гайтина дозадоццуш

йолу йоккха майралла билгал а йоккхуш, и дерриге кехаташ 
уггар лакхарчу хьаькамашка д1адахьийтира цо, ткъа цара оцу 
т1амехь дакъалаьцначарна массарна а совг1аташ дан тарлуш 
лерира.

Х1ун дара масех г1алаг1азкхи вер, Нагой, Къобий, церан 
накъостий санна болу иштта баккхий обаргаш х1аллакбича? 
Г1алаг1азкхийн метта кхин г1алаг1азкхий бог1ур бу -  стани- 
цашкахь уьш ца тоьуш меттиг бац.

Шайн доьзалх цхьаъ иза хиларе терра, Нона шайн ц1а 
д1айигира Гиргола, х1орш кхелхина Аршски rlone бахчахьана 
цигахь 1аш цхьа а вацара. Чохь бода болучу ц1а чу а кхоьссина, 
цунна т1ехула дог!а туьйхира цо.

-  Д1а 1е хьайна кху чохь, ж1аьла санна, со ц1а валлалц.
Хеттарш деш ша ца вуьту лулахой схьа а гулбина, цо

цаьрга элира:
-  Х1ун дуьйцур ду ас шуна? Ж1аьлеш санна, берриге а 

байа а байъина, 1ин чу кхиссина оха уьш.
-  Декъаза Иаго я1! -  халкъана къахетара цунах. -  Хала 

муха ца хета хьо иштта сийдоцуш валар?
Масех жимачу стага кхуззара д1а, къайллаха, лам чу ваха 

сацийра, вийначу Нагон а, байъинчу цуьнан накъостийн а 
декъий лаьттах дохка.

Самукъадаьлла волчу, шех некъ лаца мегар долуш шен 
паччахьна Нуллакх деш волчу тешамечу ялхона дуьххьалд1а 
х1ун дика дийр дара техьа ца хууш 1аш волчу пурстоьпана т1е 
юхавеара Гиргол. Хьалххехь д1ахийцира цо иза, хала къахьег- 
начул т!аьхьа сада1ийтархьама.

-  Вало ц1а rlo, сада!а, сан тешаме Гиргол. Кхана вог1ур 
хьо со волчу... Со со вац хьуна, нагахь ас хьан тур эпсаран чин 
хиларан билгалонна детица ца кхалийтахь.

-  Дала ма воккхийла со хьан къинхетамах! -  элира Гирго­
ла, корта лохха охьа а та1ош, т1аккха аравелира иза.

Къобий, цуьнан накъостий лома к1ел охьа а баьхкина, 
цхьана arlop Нулган арц, ткъа вукху arlop -  Нулгийн pari йо- 
луш йолчу, к1орга йоцуш, чутаь1начу меттехь севцира, ц1е а 
латийна, Нагон чевнаш а йилина, царна т1е туьханца цхьаьна

аьтта дарбанан буц а йоьхкина, дархочун чевнаш д1а а йихкина, 
иза вертан юкъа д1авижийра цара. Къоба иза ларвеш висира, 
вуьш шайн т1ерг1ан бедарех хьаьрчина, сада1а аг1орбевлира. 
Техкоран узам беш санна хезачу хин rloerla  йоцург, кхин 
rloerla йоцуш, баккъал а тийна дара.

Сатоссушехь юха хьалалатийра буьйсанна яйна ц1е, дох 
а делла, -  1уьйре шийла яра, -  луьлланаш а оьзна, цул т1аьхьа 
Пхьарчос шеца болчаьрга элира:

-  XIapa мохевцаш вайх тешна бу, вай декхарийлахь ду 
уьш кхузара кхераме йоцучу метте баха.

-  Дера ду, иза дан деза вай! -  т1етайра вуьш а.
Т1аккха Пхьарчос шена Некхайкхира Къобига, ткъа жима 

стаг ламанхо Нагон г1евлангахь д1ах1оьттира.
-  Вохлохьа ц1арна хьалха! -  бохура цуьнга х1усамдайша, 

д1а т1етт1а а хуьлуш.
-  Парг1ат хилийша, со-м шел ца велла! -  элира Къобас, 

Пхьарчона юххе охьа а хууш.
-  Къоба, шу кхузара д1адаха деза, кхин ца 1аш, -  аьлла, 

д1адолийра Пхьарчос.
-  Бакъду иза, кхузахь кхин хан йоккхийла дац, ткъа дар- 

хочунна х1ун дан деза техьа? -  хаьттира г1айг1ане Къобас.
-  Иза а цхьаьна д1авига веза.
-  Иза оха вохьур ву. Амма иза Гвирголан лома Нехула 

вига везар ву, ткъа цигахь Паролехь лаьттарш шунаш бу. Чек- 
хдовлуьйтурий техьа цара вай? -  бохуш, шеквара Пхьарчо.

-  Дера довлуьйтур ду! Массо а баций тха-м тешам боцуш а!
-  Хьанна хаьа иза, Гиргол а ма ву шуьчех!
-  Х1аъ, ва дера иза а тхайчех-м! -  элира къаьхьа, оьг1азе 

Къобас, -  амма берриш а бац иштта.
-  Х1ун деза техьа шучарна, х1унда йо техьа цара шайчар- 

на ямартло? -  бохуш, карзахвуьйлура Пхьарчо.
-  Амалш телхина!... Ницкъ алсамо мел берг тхуна дуь- 

хьал г1уллакх деш ву, тхоьга х1ун далур ду?
-  Х1ан, и дуьтур вай -  элира Пхьарчос к1еззиг вист а ца 

хуьлуш 1ийначул т1аьхьа. -  Шайн г1арол, вай чекхдовлийта, 
бертадалур дарий хьоьга?

-  Х1унда ца далало, хьожур ву-кх!
-  Ткъа, нагахь хьо цара сацавахь? Ларлуш хилалахь.
-  Х1ан-х1а, сацор вац! -  элира моховцо, дозаллица корта 

хьала а ойуш.
-  Нагахь хьо шеквелахь, дикаха хир ду Наго товаллалц 

собардича, —  шениг дуьйцура Пхьарчос. -  Вайга кузахь а лар- 
лур ду ваьш!

-  Х1ан-х1а, х!ан-х1а! Со х1инцца ваха а вахана, схьаво- 
rlyp ву!

Шен чоин т1емаш чу а карчийна, ведда Гвирголан лома 
т1е вахара Къоба.

Шен къоман нах цхьабарт болуш хиларх Пхьарчо тешо 
ч1ог1а лууш хиларна, иза дуьххьалд1а т1евахара г1арол лаьт- 
тачу меттигна. Паролашна лакхара охьахьаьжча гора шайна 
герга кхочуш лаьтта жима стаг, амма иза мила ву ца хууш цец- 
буьйлура уьш.

Иза юххекхаьчча, иза вовза а вевзина, цецбевлира массо а, 
х1оккхул майра иза Наролна т1еварх, ткъа 1едал лаккхара мах 
ма биллинера цуьнан коьртах, xlopa стаг а оцу кхоах 1ехавала 
тарлора. Ларамза йолчу оцу жимачу стеган майралло, лаахь а, 
ца лаахь а шега безам бохуьйтура.

-  Некъ дика хуьлда хьан Къоба, некъ дика хуьлда! -  бо­
хуш, маршаллаш хоьттура, кхуьнга г1аролехь болучара.

-  Маршалла хуьлда шуна, маршалла! -  жоп делира к1анта.
-  Некъ мичахьа юьхьарлаьцна ахь? Тхоьга ала х1ун ду 

хьан? -  хоьттура цуьнга, дан собар доцуш мохевцаша, цуьнан 
дахар Иагон дахарца герггара дозаделла хилар хууш.

Къобас дийцира царна хаа луург, ша царна т1евар, цо 
цаьрга иштта элира, цо ша-шен церан кара д!авалар, нагахь 
эхь-бехко шайга ма вахийта бахахь иза а, цуьнан накъостий а 
д1а ца бахийта церан тарохилар.

Паролехь волу цхьа а моховец Къобин парг1ато йохо ца 
г1оьртира. Цхьайолчу ханна цхьа а вист ца хуьлуш лаьттара 
уьш, ткъа т1аккха, цхьаммо санна, массара а маьхьарца элира:

-  Х1унда ца вохуьйту, х1унда? Xlapa бу хьуна паргг1ат 
некъ, д!аг!о хьайна, Дела ву хьан накъост...

-  Дала дукхадахадойлда шу!... Далла хастам бу х1инца а 
вежарий вежарех д1акъастаза хиларна!

-  Сихоел, Къоба! Маса хила тарло. Чехкка чекхдовла деза 
шу! Ткъа хьо ма кхера, оха ямартло йийр яц хьуна!

-  Со декхарийлахь вуьсур вац-кх шуна! -  элира Къобас, 
Наролехь болчийн 1одика а еш, сихха юхавеара иза.

Къобас шен накъосташка д1ахаийтира г1аролехь болчара 
делла жоп. Оцу сахьта Наго т1ерг1ан юрг1ан юккъе а хьарчий- 
на, новкъабевлира уьш. Паролехь болчара, царна дуьхьал а 
бахна, rlo дира Иаго лома т1е хьалаваккха. Кхузахь, г1арол деш 
йолчу меттехь са а даь1на, х1ума а йиъна, д1асакъаьстира уьш: 
некъахой шаьш боьлхучу arlop д1абахара, ткъа г1аролехь берш 
шаьш болчохь бисира, кхин масех де даьлча юха шайн-шайн 
ц1а берзархьама, ткъа ц1ахь пурстоьперий, Гирголерий, и сан- 
на болчу кхечаьргарий хирдолуш дикка вонаш дара, х1орш ц1а 
берзаре хьоьжуш.

Суьйрана, исс сахьт долучу хенахь, шен ц1а веара Гиргол. 
Дог1а д1а а даьккхина, сирник а латийна, чувелира иза. Хьак- 
харан чиркх а латийна, т1аккха дехьа чуьра, куьйгаш дихкина 
йоду Нона схьаялийра цо. XIapa кхо де дара т1ехула дог1а а 
тоьхна иза кху чохь яллош йолу, я яах1ума' а, я мала хи а ца 
луш, массо а тайпана т1ехбеттамаш а беш. Иза ерриге худа- 
елла д1аяьллера, бос байнера. Маьнгин г1евлангахь болучу 
б1ог1амна т1е а йигна, цунах д!айихкира цо иза. — Латта хьайна 
кхузахь, ж1аьла, сихха яла а тарлой хьо-м! -  элира цо цуьнга 
оьг1азе.

XIapa, ур-аттал, цуьнга д1а а ца хьаьжира, цабезаме долу 
цуьнан юьхь-сибат цагархьама.

I иргола, юьстаховаьлла охьа а хиина, цигаьрка уьйзира. 
Ц1еххьана цхьаммо-м не1 туьйхира. — Мила ву цигахь? — хаьт- 
тира Гиргола.

-  XIap-м со, Жаг1а, вара!
Г иргола не1 д1айиллира. Карахь сурила а, т1е шаршу а 

тесна долу тускар а долуш чувеара цхьа стаг.
Нонина хьалха охьа а хевшина, тускарна чуьра юург схьа 

а эцна, х1ума яа хиира и шиъ. Дерстина уьстаг1ан жижиг, даьт- 

танца кхерзина котамаш, кхерзина xloam -  и ерриге юурш 
ч1ог1а мерза нам болуш, мацалла г1аттош яра, мецачу Нонин 
дог эт1орхьама, иза хьегорхьама цунна гуччохь, х1оттийнера 
цара шайн шун. Нонин кийра кхехкаш бара, б1аьргаш чу бода 
х1уьттура, мацалла къамкъарг якъаеллера.

-  Оффай, оффай, оффай! Мел дерстина жижиг а ду! -  бо- 
хура, xlopa минотехь Гиргола.

-  Баккъал а дан а ду xlapa ч1ог1а чомехь! -  т1еч1аг1дора 
Жаг1ас, жижиг бага а те1ош.

Са ца тохалуш мацаллин хало шегахь йоллушехь, x len e  а 
цаьрга д1а ца хьожура Нона. Амма кхуьнан б1аьргаш кхуьнан 
бертаза кхачанна т!ег1ертара. Масех стака чаг1ар д1а а мелла, 
жижиган цхьа юьхк буйна а йоьллина, Нонина т1евахара Гиргол.

-  Хьажахьа, мел дерстина ду xlapa жижиган дакъа! -  эли­
ра цо, жижиг цуьнан бете а хьош.

Нонин тоха са ца хилира, бага халла д1айиллира цо. 
Т1аккха Гиргола ша д1акхаьллира жижиг, Нона ч1ичкъашка 
яхханчохь йисира. Цунах ч1ог1а там хилла, г1адвахана вела а 
воьлуш, шен метте юхавеара Гиргол.

-  Адамалла доцу адамаш! — элира Нонас халла хезаш, 
лаьтта охьа а южуш. -  Хи лойша, хи! — бохуш, дехарш дора цо.

-  Собардел, Гиргол, цхьа къурд балла хи лой вайша цун­
на, х1ун хаьа иза лей а? -  элира Жаг1ас.

-  Лийр яц... Ткъа, делахь, хьайна луъург дехьа...
Хи а эцна Нонина т1евахара Жаг1а, сурила цуьнан бете 

х1оттийра кхо, амма т1етт1а ваьштатаь1начу мочхалша бага 
г1атто ницкъ ца кхочуьйтура цуьнан, ша иза кхетамчохь а яра. 
Т1аккха Жаг1ас шаьлта цергаш юккъе а яхийтина, к1еззиг бага 
д1а а йиллина, бага масех т1адам хи доьттира цунна. Хинан 
дуьххьарлера т1адам шен бага кхоччушехь саметта а еана, су- 
тараллица сурилина т1екхийтира иза, xlopa къурд мосазза бин 
а цуьнан дег1ехь ницкъ т1екхетара.

-  Сацийта, тоьур ду цунна! -  аьлла, мохь туьйхира Гиргола.
-  Кхин а цхьажимма, Делан дуьхьа малийта кхин а цхьа 

к1еззиг мукъа а! -  бохуш, дехар а деш, сурили т1е куьг кхий- 
дадора Нонас.

Жаг1ас охьа а таь1на, лерехь элира: «Кхин цхьа к1еззиг 
сатоха!» -  т1аккха, цхьа вон сурила схьа а йоккхуш, оьг1азе 
элира цо:

-  Тоьур ду хьуна!
Жаг1ас йинччу б1аьцех кхетта Нона, кхунна къера хилла 

б1ог1амна т1е д1атевжира. Гирголлий, Жаг1ий шаьшшиннан 
сакъоьруш вара.

-  Гиргол, х1ун хаьа, нагахь иза лей а, -  элира ц1еххьана 
Жаг1ас. -  Цхьажимма жижиг лой вайша цунна, ткъа иза ма- 
цалла лахь...

-  Жижиг-м х1унда лора цунна? -  оьг1азе элира Гиргола.
-  Ялийта ца еза иза. Хьо-х цуьнга еххачу хенахь бала хье- 

гийта лууш ву, вац ткъа?
-  Дера ву, ас бала баллор бу цуьнгахь, цо ша, шайт1анан 

йо1а, соьгахь а баллабо боккха бала! -  олуш, цергаш хьакхий- 
ра Гиргола.

-  Делахь лой ас цунна жижиг?
-  Хьайна лаахь, ло!
Кхин юха ца хаьттира Жаг1ас. Мискачу йо1ана жижиг-га- 

ла делира цо. Цо юзийра иза, ткъа иза жимма дег1е rlopa деана 
меттаеача, ч1ог1а ларлуш цуьнан букъа т1ехьара чуха д1а а ха- 
дийна, цуьнан лерехь цо элира:

-  Не1арал арахьа хьоьга хьоьжуш хир ву хьуна со! Гиргол 
д1авижча, ларлуш, араялалахь.

Т1аккха дукха маларна наб а хьег1аш 1ачу Гирголана 
т1евахара иза.

-  Ахь х1ун до, набян дагахь-м вац хьо? -  аьлла, самукъ- 
адаьлла мохь туьйхира цо, «Боттахьа кад, буьззина боттахьа» 
боху йиш а локхуш.

-  Х1а?! Х1ан-х1а! Х1ан, ботта делахь, кхин цхьа кад а бот- 
та суна! -  элира Гиргола, шен ма1а д1а а кховдош.

Mala юьззина чаг1ар доьттира Жаг1ас. Кад бете а баьхьна, 
иза берриге шега ца малабелча, ласттийна лаьттах туьйхира 
Гиргола.

-  Х1ан-х1а, кхин ца малало соьга! -  элира цо сацца боллучу, 
халла керчаш болучу маттаца. -  Наб йог1у суна, вало ц1а rlo.

Жаг1а, цуьнан 1одика а йина, д1авахара. Гиргола халла 
д1абоьллира не1аран г1уй, пена т1е а тийжаш, Нонина т1евеара 
иза.

-  Со ма сиха вехна! XIapa х1ун ду суна хилларг?.. Х1ан, 
дика ду, Нона, хьо х1инца сан ю... Схьайоьл, барт баккхал суна... 
Ца лаьа хьуна?.. Делахь х1ета ас айса боккхур бу хьуна барт.

Техка а техкаш Нонина Невахара иза, ткъа xlapa гомал- 
лица, цабезамца цуьнга а хьоьжуш Iapa. Иза каде цуьнан ка- 
рараелира, ткъа xlapa, берриге ницкъаца хьаж б1ог1амах д1а а 
тухуш, охьавуьйжира, ткъа оцу сахьта, багахь деш цхьа г1ам- 
г1им а долуш набкхийтира, деш хурр а долуш.

Дегочу куьйгашца г1уй д1а а баьккхина, не1 д1а а йиллина, 
араиккхира Нона.

-  Д1авижний иза, наб кхеттий? -  хаьттира Жаг1ас, ц1ийнан 
маь11ехь кхуьнга хьоьжуш лаьтташ волчу.

-  Х1аъ, д1авижна! -  элира меллаша зудчо.
-  Яло суна Наьххье, хьуна ж1ар оьллина нана ю хьоьга 

хьоьжуш.
Цуьнан зудчо тешам боллуш Гирголах ша ларйийр юй 

хууш, паргг1ат Жаг1ина т1аьхьа а х1оьттина д1аяхара Нона. 
Ткъа Гиргола ша а йита ма тарло иза кхин ца хьийзош. Мухха 
а иза делахь а, иза парг1атонехь хир ю.

Доккха доцучу ц1а чу д1акхечира уьш, кхузахь кхарна 
дуьхьалъелира Нонина коча дуьххьара ж1ара оьллина Жаг1ин 
зуда, цо ч1огг1а марайоьллира иза.

Гергарнаш массо a arlop Нонин дагна там бан, цуьнан 
ойла екъаялийта, сапарг1атдаккха Нертара, Нагона чов бен ца 
хилла, цо xlapa билггал юха а лохур ю бохура цара, шаьш а 
шаьш дуьйцучух халла бен тешаш а боццушехь.

1уьйрана Гирголна гучуделира Нона юха а шен карарая- 
лар. Орца даьккхира цо, оцу хьокъехь пурстоьпе хаам а бира, 
юьртахь иза лоьхуш дерриге а т1е-к1ел а туьйхира цо, амма 
цхьа а лар ца карийра цунна, Нона гина стаг вацара. Иза хи чу 
а иккхина елла аьлла сацийра массара а.

Ткъа Нона-м тийна, паргг1ат ехаш яра, Иагон хьокъехь 
йолу сингаттаме ойланаш йоцург, кхин rlaftrla яцара цуьнан 
х1инца, ткъа цунах цхьа а хаамаш бацара х1инца а.

Кхоалг1а дакъа

Орцин юьртахь Пхьарчон доьзало шайн к1ентий санна 
т1еийцира Наго а, цуьнан ваша хилла д1ах1оьттина волу Къоба 
а. Церан муьлхха а лаам кхочушбан г1ертара берриге а.

Иагона дарба лелош волчу халкъан лоьро элира: масех 
дийнахь иза когаш т1е д1ах1уттур ву моьтту шена. Дан со- 
бар доцуш, ша товаларе сатуьйсуш вара Наго, шена мел дина 
чу вонашна Гирголна къиза бекхам бархьама. Дукха зуламаш 
динера Гиргола, «эхьехь вехачул, сий а долуш валар тоьлашха 
ду» боху дешнаш сийлахь лоруш волу ламанхо хьовха, ткъа 
уггар а машаре амал йолуш волу стаг а цунна бекхам бан 
хьалаг1атта тарлур долуш, оццул алсам, къиза зуламаш дара 
уьш.

Цхьана а минотана Иагона юххера д1а ца волура Къоба. 
Доттаг1аша кест-кеста дуьйцура синтем боцучу шайн дахаран 
хьокъехь, цара дагалоьцура Хеви, шаьшшиъ виначу даймахка 
юхаверзаран хьокъехь ойла йора цу шиммо.

Дукха хьолахь ишта суьйренаш чекхйовлура дагах гил- 
дигаш дохуш декачу пондаран аьзнашца. Стогаллин хьокъехь 
г1ийлла илли а олуш, дечигпондар лакха йоккха говзалла йо­
луш вара Къоба.

Сийлахь-боккха ницкъ болуш дара и аьзнаш: цкъа цара 
сингаттаме веш санна хета, ткъа т1аккха -  сапаргатдоккху, 
riaftrla йицйо, дарбане г1аннабарш туьйсу. Хьан ца зийна ша 
цомгуш волучу хенахь оцу аьзнийн дарбанан марзо, адаман 
дерриг дег1ана чуюлуш йолу.

Хан д1айоьдура. Наго толуш вара, х1инца а ша мел г1орасиз 
велахь а, кхечийн rlo цахиларх ша балкон т1е волура иза.

-  Наго,- элира цуьнга цкъа Къобас, -  лаьмнашка талла 
ваха лууш вара-кх со.

-  Хьуна, схьахетарехь, к1ордийна-кх соьца хиъна 1ен? 
элира сингаттаме волуш Нагое.

-  И х1ун ду ахь дуьйцург? Х1ан-х1а, ца к1ордийна, вайн 
таллархойх цигахь цхьаъ гур вацар техьа, вайчийн хьокъехь 
дерг хаархьама бохург дара сан дагахь.

-  Хьайна луъург дехьа! -  элира Иагос, ша синтем байна 
хилар лачкъо г1ерташ, кхечу arlop д1а а хьожуш. -  Дера rlo, 
г1охьа!

Нонин хьокъехь дагаяьхкинчу ойланаша ч1ишталгаш 
ягайора цуьнан. Керла х1ума хаа Къобига г1ахьара ала цунна 
лууш долу дуккха а хан яра.

-  Со воцуш хьо цхьа висича са-м гатдийр дац ахь? Хьо-х 
х1инца дика товелла вог1уш ву!

-  Х1ан-х1а, мичара, гатдийр дац! -  Къоба ойла хийца а елла, 
цавахарна кхоьруш, бегашийна а доцуш, кхеравелира Наго.

Кечам а бина, массеран а 1одика а йина, Хидун лома ваха- 
ра Къоба, дукхах долчу декъана иза вахаран бахьана талларан 
дуьхьа доцуш, ткъа, х1уъу а хиъна а, Нонин хьокъехь хаа лууш 
хилар дара.

Маьлхан т1аьххьара з1аьнарш лепа хан яра xlapa Хидун 
лома чуьрачу хинан доккхачу 1ин т1е д1акхаьчча. Хи, шурин 
санна, чопа х1уьттуш, хадийча санна болчу сов лекхачу бер- 
да т1ера нийсачу 1ин чу инзаре чехкаллица охьа т1едог1уш 
дара, къизачу г1ов1анца, цинцаш д1аса а кхуьйсуш. Маьлхан 
з1аьнарша бес-бесара лепадора и хин Надамаш.

Лахахь жовх1арийн го санна, д1асаяьржина яра баьццара 
хьун, цунна т1ехьашха лекха ира бохь болчу лома т1ера хад- 
даза охьаоьхура 1аьржа жаг1а, ткъа вукху arlop гуш лекха лам 
бара, цу т1ехь дагна там беш гуш яра баьццара торга шера аре, 
ерриге а бес-бесарчу хаза хьожа кхетачу зезагех юьзна йолу. 
Бацалахь 1аламат дукха мерза а, даккхий а ц1азамаш дара. Ткъа 
хьуьна т1ехьа лаккха ирхдахана, стигалан 1аьршашкахь гора 
ира, яаеллачу цергийн кепара баххьаш долу лекха лаьмнаш.

Хидун боьрана чу а хьоьжуш, шена хьалха гушдолчу хьо- 
мечу 1аламах самукъадолуш 1ара Къоба, х1окху меттиган буьр- 
саллица цхьаьна дог1уш дара 1аламат исбаьхьа хаза хилар.

Дуккха а хан яра цунна xlapa, шен б1аьргашна оццул 
хьоме а, ша шех ваьлла йолу, шен дагна х1оккхул мерза йолу 
1аламан хазалла ганза!

1инан вукху arlop, т!улган арцан буьххьехь гучуелира со- 
сакх. Шен лекха яккхий ма!аш дозаллица ирхтесна, хьалха а

яьлла, орцан бердан йистте д1ах1оьттира иза, шен дохделла 
хьаж суьйренан механ х1онна дуьхьал а дерзийна. Дозалли- 
ца, ца кхоьруш, ша шен доларчу меттигашкахь хилар хууш 
лаьтташ яра иза. Иза ша т1улгах йича санна хеталора -  орцах 
д1аийна яра иза; малхо дашо йолуш санна, къегош йолу цуь- 
нан ма1аш сийначу стиглахь дика гуш яра. И башха акхаро ша 
кхерорна, цуьнан тамехьа парг1ато йохорна кхоьруш, меттах а 
ца хьовш лаьтташ вара Къоба.

ЦДеххьана, геннахь тоьхна шок санна, Iaxap хезира, и хез- 
начу arlop сихха корта д!аберзийра сосакхо. Къоба юхахьаь- 
жира, иштта онда а, шен леларехь парг1ат а йолу шолг1а сосакх 
арцан ирачу дукъ т1ехула меллаша хьалхарчунна т1ейог1уш 
яра. Цо корта лестабора, вукхунна кхерам туьйсучуха, схьа- 
гарехь, шен ницкъах тешаш а яра иза. Царна т1аьхьа д1ахьежа 
севцира уьш, схьахетарехь, экамечу лунашна хьалха шайн 
майралла гайта лууш яра и шиъ. Арца т1ехь лаьтташ йолу кура 
акха газа д1о схьадог1учу лунашка д1ахьаьжира, xlypp а дина, 
т1аккха меллаша, корта а лестош, шена т1ейог1учу сосакхна 
дуьхьалйолаелира иза. Вовшашна юккъехь масех г1улч йохал- 
ла юьсуш севцира уьш, буьрса вовшашка а хьаьжна, лаьттах 
бергаш етта х1оьттира и шиъ, вовшашка латаре кхойкхуш б1ов 
бохуш санна, т1аккха вовшашна дуьхь-дуьхьал а едда, во­
вшашна ма1аш туьйхира цара. Дуккха а дег1ана ницкъ хилар- 
на, меженаш вовшахъяллал, ишттачу ницкъаца вовшашна чуч- 
чауьдура и шиъ. Цхьаьнга важа эша ца лора, цхьана г1улчана а 
важа юха ца яккхалора.

Т1аьххьара д!асакъаьстира уьш. Царах цхьаъ маситтаз- 
за кхоссаелла 1ина йисте а еана, д1а а йирзина, ша йолччохь 
ч1аг1луш, настарш юлуш нис а йина, корта хьала а тосуш 
д1ах1оьттира; важа сосакх лакхо сецира, т!аккха Наьхьарчу 
когаш т1е а х1оьттина, шен берриг ницкъаш гулбина, ма!ашца 
лахо 1инан йисттехь лаьтташ йолчуьн ма1ашна т1ехьаьдира. 
Иаккха меттигаш хийцира цара, юха а тасаелира. Церан xlopa 
тасаяларо, xlopa ма1аш тохаро, тоьпаш евлча санна, ламанца 
тата доккхура. Дала ма дохьийла, цушиннах цхьаммо вук­
хунна тешнабехкбар: нагахь цхьаъ, важа шена т1ехьаьддачу 

хенахь, ша йолчуьра д1аиккхича, т1ехьаьдда йог1ург, ядаран 
берриг ницкъаца, даха дог доцуш, Ынах чуг1ур яра. Амма, 
шена дуьхьал леташ йолучо тешнабехк бийриг цахиларх теш- 
на йолу дарах xlopa а майрра, паргг1ат т1елетара, ницкъ ма- 
кхоччу ондда тохар дан г1ерташ.

Летачеран дог иракарах1отто г!ерташ санна, мекара лов- 
зуш, гонаха ирхкхийсалуш, дарах самукъадолуш лелара луш.

Ч1ог1а дог-ойла т1еяхана хьоьжура Кьоба летачу сосак- 
хашка, цхьаъвукхунна дуьхал а х1оьттина, вовшийн ницкъаш 
зен арадевллачу оьздачу акхаройн амалех хьоьгуш лаьттара иза.

Сосакхех цхьаъ 1инан бердан йисттехь ч1аг1ъелла 
д1ах1оьттинчу, ткъа важа лакхара охьа цунна т1ехьаьддачу хе­
нахь, ц1еххьана, мичара ели цахууш, топ елира, 1инан йистехь 
лаьттарг охьайожийра до. Лехьаьдда йог1ург сада ца елира, 
и шиъ ший а 1ин чу юьйжира. Церан къийсам юкъахбаьккхи- 
на волу, мила ву хуушвоцург, к1елонера схьа а ваьлла, коьр- 
тара куй д1а а баьккхина, акхарой чуэгначу т1улган арцана 
т1евахара, ведда.

Башхачу шина акхарочун дахар, толаман хазахетарх до- 
залла дан цхьа а ца дуьтуш, иштта къинхетамза юкъахдаь- 
ккхинчу таллархочуьнга цабезамца д1ахьаьжира Къоба.

Ламанхойн 1едалехь, нагахь таллархой оду тайпана цхьаь- 
накхетахь, ижу вовшашна юкъахь цхьанисса йоькъуш ду.

Таллархо охьа чувоьссинчу метте кхача сихвелира Къоба. 
Ламанца таллархоша санна, геннара д1а маршалла делира до:

-  Кхид1а кхин а боккха аьтто хуьлда хьан!
Вукхо схьа а хьаьжна, баркалла элира, ц1еххьана хаза- 

хетар иккхира шиннан а даг чу. Иза гора церан б1аьргаш чу 
хьаьжча.

-  Жаг1а, xlapa хьо вац?! Хьо мичара вели? Къоба ведда 
цунна т1евахара.

-  Толам хуьлда хьан, Къоба!.. Хьо хьуо х1унда ву х1окху 
меттигашкахь?

-  Схьахетарехь, кхуза ван яздина хилла-кх суна! -  элира 
хазахетарца Къобас, шинна а даг чу иккхинарг Нонин, Иагон 
хьокъехь йолу ойла яра.

-  Х1ун хаьа хьуна Иагох лаьцна? -  хаьттира Жаг1ас.
-  Далла хастам бу, толуш ву, х1инцале уча а волу.
-  Цхьа а меже-м ца йойна цуьнан?
-  Куьг х1инца а дика лелаш дац, амма кестта толур 

долуш-м ду. Ткъа Нонех лаьцна хьуна х1ун хаьа? Иза ч1ог1а 
цунна сагатдеш ву.

-  И декъаза миска со волчохь д1алечкъина ю. Гергарчарах 
цхьаммо а цуьнгахьа rlo ца даьккхира, -  Дала д1аоьцийла уын 
берри а! Кхунна дог1у дакъа шайна а дитина, шек а боцуш 1аш 
бу уьш.

Нонин хьокъехь дерриге а д1адийцира но, иза 
д1алачкъийна латтор ч1ог1а хала хилар а т1ехь, тахана-кхана 
цуьнан лар т1е бовла тарло, т1аккха Гиргола дийна йоллушехь 
йийна д1айоккхур ю иза.

-  Ша-м иза м огут ю, -  аьлла, шен д о т  чекхдалийтира 
Жаг1ас, -  амма Иагон хьокъехь ойлаеш синтем байна ю-кх!

-  Хьай миска я1! -  аьлла, доккха садаьккхира Къобас.
-  Дикаха хир дара хьо тхо долчу охьавеача, дерриге а ахь 

цунна д1адийцича. Цхьа а кхерам бац хьуна, цхьана а адаман 
б1аьрг ца кхоьтуьйтуш ас д1а а, схьа а вуьгур ву хьо.

-  Муха вог1ур вац, билгало йоллуш вог1ур ву. Со-суо а 
вара иза дагахь долуш. Со х1унда кхоьру царах?

И сацам а бина, сосакхех цхьаъ чуханца д1а а йихкина, 
жимахволчу Къобина гийоьллира цара. Ткъа важа дийнат, чуь- 
ра чоко схьа а яьккхина, т1ехула тоьпан молха а тесна, т1е ак- 
харой цаг1ертийтархьама, ша долччохь дитира. Ша юхавог1уш 
иза Нагона д1ахьур ду Къобас, толлуш хан цаяйархьама.

Новкъабевлира уьш, Курон ломах дехьа а бевлла, 1уьйре 
т1ех1уттучу хенахь Жаг1ин ц1а долчу д1акхечира и шиъ.

Д1айиллина йолчу уча арадолучу кора к1ел бахара уьш. 
Меллаша чу т1улг кхоьссира Жаг1ас, дика ла а дуг1уш.

-  Не1алт хиларг, дахка бу тхов т1ехь лелаш!
-  Цул дикаха ду хьуна не1арал арахьа долчуьнга ладоьг1ча, 

тхевнан хьокъехь г1айг1а ма е ахь! -  элира лере Жаг1ас.
Не1арал арахьа тэта хезира, т1аккха меллаша д1аеллаелира 

иза, ший а чоьхьа а ваьлла, шайна т1аьхьа ч1огг1а не1 д1ач1ег1ира 
цара.

-  Х1ун ду шу долчохь? -  г1айг1ане хаьттира Жаг1ас.
-  Дерриге а дика ду, диканал т1ех х1ума дац! -  доцца жоп 

делира зудчо.
-  Кораш д1а а ч1аг1ий, чиркх латабе. Нона х1ун деш ю?
-  Иижина ю.
Къобас, шен гира сосакхан чарх охьа а йиллина, 

х1усамнене маршалла хаьттира. Ткъа иза шен б1аьргашна гу- 
чух ца тешаш, цецъяьлла, кхуьнга схьахьаьжжинчохь йисира.

Майрачо дерриге а дийцира цунна, шайна юург ялар а 
доьхуш.

-  Х1инцца, х1инцца! -  аьлла, тохаелира х1усамнана. -  
Делахь-х1ета Наго, тхан хьомениг, могуш ву-кх! -  элира цо, 
самукъадаьлла. -  Хьо санна волу хьаша хьакъ ма-дду, дика 
т1еэца веза!

-  Ахь иза дитал, бепиг лой а, яах1ума лохьа тхуна -  мац- 
делла тхо. Нийса дуй иза, Къоба? -  аьлла, вистхилира Жаг1а.

-  Х1инцца, х1инцца, цхьажимма сатохал аш! -  олуш, шен 
г1уллакх дан яхара х1усамнана.

-  Ч1ог1а хьо хестош-м ю хьо, хьовсур вай ахь тхо муха 
кхобу?

-  Вай цадезачийн ц1ент1ехь хуьлда яй баьсса, ткъа вайн, 
Дала делла рицкъа шорта ду, дерриге а ду вайн.

-  Къаьркъа дуй?
-  Дера ду, уггар дикахдерг а долуш-м!
-  Делахь, д1алатаел ц1е, шашлык йоттур вай.
-  Иза ду хьуна г1уллакх! -  элира зудчо.
Цо, ц1е а латийна, ч1урамаш а деана, стоьла т1е къаьркъа 

а х1оттийна, т1аккха бепиг а, нехча а, даьтта а, г1атли долу 
кхаллар а хьалхадиллира. Гуш дара иза майра ц1а варе хьоь- 
жуш 1ийна а, цунна дикачу х1усамнанас санна, кечамбина а 
хилар.

Г1овг1ано самаяьккхира Нона, шаьш долчу Гиргол веа- 
на, х1усамдай цунна шун х1оттош бу моттаделира цунна. Иза, 
уьйриг санна, хаба а хебна, маьНе а хилла Iapa, ч1огг1а юрг1а 
т1е а ийзош. Ша каро тарло-кх бохучу цхьана ойлано боккха 
кхерам теснера цуьнан даг чу.

Иза иштта ехха 1ийра, халла бен са а ца до1уш, леррина ла 
а доьг1уш. Амма къамелаш дийраш ийзалуш, меллаша луьйш 
бара, церан дешнаш ца къаьстара кхунна. Кхин садетта ницкъ 
а ца кхаьчна, шен белшаш т1е кортали а тесна, rloerla  йоцуш, 
не1арна т1е а еана, херо йолчухула ладег1а х1оьттира xlapa. Бо- 
дане богучу чиркхан серлонехь церан юьхь-сибаташ къаста ца 
лора кхуьнга. Амма хьаша х1усамдена безачех хиларх а, царна 
юккъехь доттаг1аллин кьамел хиларх а кхийтара xlapa.

«Баккъал Жаг1ас а бина техьа суна тешнабехк?» -  боху 
ойла хилира цуьнан, оцу ойлано, аьчкан морзахаша санна, ла- 
зош 1аьвдира цуьнан дог.

Шийла хьацар туьйхира юьхь т1е. «Х1инца д1алур ю-кх со 
сан ц1иймийлархочуьнга. Юха а бала, юха а еттарш, мацалла, 
шело, тТехбеттамаш, сийсазьяр! Иаго гуттаренна а д1аваьлла- 
кх сох! Со яларх к1елхьара х1унда яьккхина техьа Жаг1ас, со 
еллехьара дика хир дара, т1аккха дерригенан а чаккхе хир яра!»

Оцу минотехь х1усамдас зудчуьнга туьха дийхира. Ткъа 
цунна кху чу йолуш не1арехь лаьтта Нона тира, т1екхетта, со- 
бар доцуш, иза схьа а лаьцна, сихъелла цунна обанаш бохура 
х1усамнанас.

-  Сан хьомениг! -  бохура цо, йоккхаеш.
-  Сан шолг1а нана, х1ун хилла? Алахьа соьга? -  хаьттира 

Нонас, ерриге era а еш, йиш а хаьлла.
-  Иаго волчуьра Кьоба веана, суна дукхаеза сан йо1! 

Х1инца вайна rlo хир ду!
Дагахь а боцуш хиллачу хаамо цецъяьккхина Нона, кхе- 

тамчуьра яла, дог к1аддала гергга яра. Эххарий бен саметта а 
ца еара иза. Дерриге а цуьнан дег1 дегадора. Иаго дийна ву, 
ткъа, кхин х1ун оьшу цунна! Саметтаеана иза, ша йолчуьра 
Къоба волчу едира, цунна мара а кхетта, т1е а йоьжна, къурдаш 
деш, елха х1оьттира иза.

Иза саметтаялийра, мала хи а делира. Къобин куьг шен 
кара а диллина, меллаша охьахиира иза. Къоба Иагон хьокъехь 
дийца волавелира.

Дукха хан ялале массеран а самукъадала доладелира, во- 
вшашка бегаш а бора цара, йоьлуш, самукъадаьлла яра Нона 
ша а.

-  Бегаш -  дика г1уллакх ду, -  элира Жаг1ас. -  Амма х1инца 
вай ойла ян еза ваьш дан дезачун хьокъехь.

-  Ахь алахьа тхоьга, х1ун дан деза, -  элира Къобас, -  хьан 
хьекъал оьшу тхуна.

-  Гирголна х1инцале хууш ду Иаго к1елхьаравалар. Хи- 
дун боьра чухула чакхволийла йолчохь паччахьан ялхой бу 
д1ах1иттийна, шайна кхечанхьахула некъаш леха дезаш хуьлу 
таллархой. Оцу новкъа зуда д1айигалур яц.

-  Делахь х1ун дан деза?
-  Нона Бурит1е яхийта езар ю, цигара атта хир ду иза, 

лачкъийна, д1айига.
-  Бурит1ей? -  цецвелира Къоба. -  Ткъа иза-х кхин а хала 

ду, массо а меттиг д1алаьцна, дуккха а г1аролаш ма ду цигахь 
лаьтташ.

-  Иза соьга далур долуш Иуллакх ду, иза д1айигар! -  аь- 
лла, цуьнан сапарг1атдаьккхира Жаг1ас.

-  Иза кхин Иуллакх ду. Цхьа хьо ву-кх и санна долучу 
Нуллакхна озалурвоцуш, б1окъажор боцуш!

-  Нонин да цигахь ву. Шу т1е а кхаьчна, аш д!айиггалц цо 
ларйийр ю иза.

-  Некъан кхерам буй техьа? -  бохуш, ойла херцаш вара 
Къоба.

-  ЛадоНал соьга! -  аьлла, д1адолийра Жаг1ас. -  Хьо 
х1инца а жима ву, хьан ц1ий кхехкаш ду, массанхьа а ницкъ 
оьшу, дерриге а ницкъаца дан деза моытуш ву хьо, ткъа 
х1инца кхин зама ю, цхьана ницкъаца дерриге а далур дац... 
Наггахь новкъа хир дац х1илла дар а, мекарло яр а... я иза дар 
х1умма а эхье а дац... Кхо говр йоьжна йог1у Нудалкх станцера 
юхайоНучу хенахьиза цхьаммо а ца сацайо, ца толлу... «Мила 
ву вог1ург?» олий, мохь тоьхча, «юханехьа воНург ву» олий, 
жоп лой,т1ехъоьккхуьйтий, д1авоьду. Ас кхо говр а йоьжна, 
Нона Нудалкха чу а хаийна, т1ехула йол а яржийна,цхьанна 
а со сацо дага ца дог1уш, Бурит1е д1аг1ур ву со... Ткъа цул 
т1аьхьа дерг -  шун шайн Иуллакх ду.

Къоба цецвелира ЖаНин иштта говза иза дагалаца хьекъ­
ал кхачарх, оцу ч1ог1а хьекъалехь дагалаьцначу х1иллана дуь-

хьал ала х1ума доцуш. Оцу хенахь хехь берш новкъабоьлху- 
чарна дег1ах Ларсехь хьовсура, ламанхоша даим а цигахула 
кхоьхьура, кхехьар бехкедеш дихкина долу томка.

-  Сан кийтарлонна реза вуй хьо? -  хаьттира Жаг1ас.
-  Ала х1ума дац, башха дика дагалаьцна ахь иза, -  жоп 

делира Къобас.
-  Ткъа хьуна, зуда, х1ун хета?
-  Сан х1ун ду ала? Деле доьхур ду-кх ас шун аьтто бар.
-  Хьо, мел аьлча а, зуда ю, х1ун хета хьуна?
-  Деллаша, Гиргол волчуьра генаяккхийша иза, ткъа, 

шайна лаахь, хи чу а кхосса!
-  Делахь шу реза ду-кх ас сацийначуьнца?
-  Ду дера.
-  Делахь-х1ета, кхин цхьацца кад а д1амер бу вай х1окху 

ц1ийнан аьтто беш болчу эвлаяашна т1ера, т1аккха д1а а духур 
ду, сада1а деза хан тГекхаьчна.

Къобина лахарчу ц1а чохь биллира мотт, Жаг1а -  кхуззахь, 
бехачу дечиган маьнги т1е д1авижира. Ткъа зударий, пхьег1аш 
а юьлуш, кханалерачу денна кечлуш бара. Болх доггаха бора 
цара, дехха хезаш дара церан самукъане аьзнаш а, Деле ден 
до1анаш а.

Шолг1ачу дийнахь хьалххе 1уьйрана юьрта чувеара цхьа 
мтиулец, Жаг1а муьлхачу ц1а чохь вехаш ву а хоьттуш. И мти- 
улец, схьахетарехь, цхьанна а вевзаш вацара. Массарал хьал- 
ха цунна т1е1оттавелла моховец кхийтира цунах, цундела цо 
шайн г1иллакхехь цуьнга маршалла а хаьттира.

-  Мтиулец, маршалла ду хьоьга! Марша вог1ийла хьо!
-  Ломиси эвлаяо маршо лойла хьуна? -  жоп делира мти- 

улцо.
-  Нагахь хьо чуваха х1усам йоцуш велахь, схьавало тхан 

ц1ент1е.
-  Баркалла хьуна, со Толокаани Жаг1а волчу воьдуш ву.
-  Иза генахь 1аш ву... Схьа чувола тхо долчу...
-  Баркалла хьуна, цуьнца г1уллакх дара сан.
-  Жаг1ин доьзал дика доьзал бу, Дела ву-кх гушверг, амма 

хьешана со вол чохь а карор ду туьха-сискал.

Оццу хенахь цаьрга, д1анисвелира Жаг1а, шен г1уллакхна 
эвла йисте воьдуш волу.

-  1уьйре дика хуьйла хьан, хьаша! -  мтиульце маршалла 
хаьттира цо.

-  Хьан а хуьйла 1уьйре дика!
-  Х1ун ду керланиг, Маьхьта! -  аьлла, моховцана 

т1евирзира Жаг1а.
-  Хьеше тхайга кхойкхура ас, ткъа xlapa ца вог1у, -  хьо 

волну вог1уш ву xlapa.
-  Хьаша Делера ву! Вало! -  Жаг1ин самукъаделира. -  

Ткъа ахь хьо волну х1унда кхойкху сан хьеше? -  элира цо, вела 
а воьлуш, моховце.

-  Хала ма хета, Жаг1а, кхуьнан ваха меттиг яц моытура суна.
-  Хьаша, хьо мичара ву? -  хаьттира Жаг1ас.
-  Джалабаурин тайпанах ву со!
-  Джалабаурин тайпа лаьмнашца сийдолу тайпа ду. Ас 

Далла хастамбо хьо со волну варна, сан къечу ц1ент1е вар ахь 
эхье ца лерина.

-  Ладог1ахьа соьга, Жаг1а, со волну г1ой вай, валохьа, хьа­
ша а эций, дела а хьахош, цхьацца кад д1амер вай! -  элира юха 
а Маьхьтас.

-  Сан а ду ц1а, Маьхьта. Нагахь хьо со волну ваг1ахь, дела 
теш ву-кх, хазахетар ма ду суна!

Хьаша муьлхачунна вала веза бохург к1еззиг къийсина- 
чул т1аьхьа, берриш а Жаг1ин ц1ент1е бахара. Жаг1ина эхь дара 
шен хьаша нехан ц1ент1е вахийтар, ткъа нагахь хьаша хьалха 
кхечу ц1ент1е вахана хиллехьара, т1аккха цунна 1оттаръеш мо- 
ховцо хьешана газа юьйр яра.

Жаг1ин ц1ент1ехь шуьне хевшира х1орш. Жаг1а кхеташ 
вара, xlapa иштта юха ца волуш лоьхуш волу нехан стаг, схьага- 
рехь, цхьа г1уллакх долуш веана хиларх, амма оцу хьокъехь хет­
та тарлуш дацара, хьешо хьалха схьа ца къадийча. Ткъа хьаша 
сиха вацара, арахьарчу стагах эхь-бехк лоьцуш хила тарлора иза.

Шаьш юург йиъна девлча, д1авахар бакъахьа хийтира 
Маьхьтина, хьаший, х1усамдай шаьш битархьама, царна нов- 
къарло цаярхьама.

Жаг1ий, мтиулецций шаьшша висира.
-  Вай цхьаьна сискал-туьха а дии, амма хьан ц1е ца хаьа 

суна! -  элира т1аьххьара а Жаг1ас.
-  Сан ц1е Вепхия ю.
-  Дикачу к1ентан дика ц1е а ю! -  вистхилира Жаг1а. -  Ди- 

качу ц1ийнах ву хьо, ц1е а диканиг ю хьан, Дела ву-кх теш!
-  Ца хаьа суна, со дика я вон ву-м, амма мостаг1чунна 

хьалхара водур волуш-м вац со, Ломиси эвлаяах ас дуй боу-кх 
хьуна! -  аьлла, дозаллица жоп делира мтиулцо. -  Жаг1а, хьан 
ц1е вайн махкахь дикачу arlop г1араяьлла ю... -  бохуш, къамел 
дора жимачу стага. -  Хьан тоьпан х1оъ шен 1алашонах цкъа а 
т1ех ца туьлу, хьан хьешана халахетийта x lyiryp волуш цхьа 
а вац, ямартло а ахь йийр яц... Со г1уллакх долуш веана хьо 
волчу. Нагахь суна тешаме хила хьайн йиш яцахь, дуьххьал 
схьаала соьга, со д1аг!ур ву.

-  Лулахочунна ямарт хила муха мегар ду? Иза Далла 
ямарт хиларе нийсса ду. Схьадийца хьайн г1уллакх, Гаврил 
пайхамарора, ас хьешана кхоор долуш х1ума ма дац!

-  Иагох х1ун хилла, вийна иза, я чевнаш йина цунна? 
Хьо -  таллархо ву, даим а лаьмнашкахула лелаш волу, хьуна 
цунах дерг ца хаа йиш яц, -  элира Вепхияс, дуьххьал Жаг1ин 
б1аьргаш чу а хьожуш.

-  Хьуна вевзаш вуй Иаго? Цунах х1ун до ахь?
-  Изий, Къобий -  сан дуй биъна вежарий бу. Царна т1еваха 

лаьара суна. Уьш боцуш 1елац со. Нагахь уьш дийна белахь, 
уыи ган лаьара суна, ткъа, бацахь, -  церан ч1ир йоькъур ю ас. 
Хьо -  Иагон гергара ву, суна rlo дан деза ахь.

Моховцо ойла йира.
-  Вепхия, хьо -  вуьззина къонах ву, дикачу тайпанах а во­

луш. Амма заманаш хийцаелла, хала ма хета, нагахь ас хьайна 
х1инцца жоп цадаларна. Хьо тешаме хиларх цатешар эхь ду 
суна... Амма х1инца вашас ваша вухку, доттаг1чо доттаг1чунна 
ямартло йо... Ма ве со х1аллак. Нагахь ахь Иаго мостаг1алла 
долуш лехахь, ма хетта соьга иза, д1аг1о, ахь соьца цхьаьна сан 
чохь рицкъа диъна!...

-  Бала бу соьгахь! Со -  Джалабаурин тайпанах ву, ткъа 
тхан г1уллакх а, дош а -  цхьаъ ду. Сан тайпанан сий х1инца а

лардеш ду, цунна хаьа мостаг1ий ца беза а, доттаг1ий дара а... 
Дийцахьа суна, хьайна хуург дерриге а.

Жаг1ас кхин цкъа а дийхира Вепхияга харцо йоцуш ша 
беана некъ бийцар, ткъа т1аккха, цунах йоду шеко д1аяьллачул 
т1аьхьа, цо цунна дийцира Нонеххий, Иагоххий лаьцна. Х1окху 
ц1а чохь д1алачкъийна Къоба хилар хиъча, цуьнан къонахал- 
лин юьхь беран санна хазахетарна кхин а екхаелира.

-  Хастам бу Ломисина, массо а могуш хиларна! -  аьлла, 
дешан аз ойуш вистхилира иза, ламаз а деш, -  мичахь ву Къо­
ба, вигийша со цунна т1е!..

-  Лаха чохь вижина ву иза, цигахь д1алачкъийна ас иза... 
Дикка хан ю иза д1авижна-м, самаваккха а мегар ду, -  Жаг1ас 
зудчуьнга схьакхайкхира.

-  Ас, яхана, самавоккхур ву Къоба, Вепхия кхузахь хилар, 
цунна иза ган лууш хилар хоуьйтур ду ас цуьнга. Тхо тхаьш 
дог1ур ду и волчу цига д1а.

Чоьхьарчу лами т1ехула божарий дукха хан ялале лаха 
охьабиссира.

Лахарчу ц1ийнан кораш дацара. Бодашкахь хенахь ца ка- 
рийра Вепхияна шен накъост. Ткъа иза кхунна маракхийтира.

-  Вепхия, диканца вшТийла хьо! -  И шиъ вовшашна мар- 
мараиккхира.

-  Къоба, сан хьомениг!
Нанас дена вина ши ваша санна цхьаьнакхийтира уьш.
Хьалхара, хазахетаран маьхьарий даларца кхарна юк- 

къехь д1адоладелира къамелаш. Махкара лелхийначех д1акхета 
ша ч1огг1а лаам болуш хилар д1ахаийтира Вепхияс.

-  Ас цхьаъ вен а вийна чекхдер ду-кх! -  бохура Вепхияс.- 
Х1инца сийлахь ву шен доттаг1чунна ямартло йийриг, шен лу- 
лахочунна мотбеттарг, и къот1алг1а дина адамаш ницкъ болуш 
а, олалла деш а ду! Шайна луъург до цара... Ломиси эвлаяах ас 
дуй ма боу шуна, кхин царна юкъахь 1елуш ма вац со.

-  Х1ан-х1а, Вепхия, х1ан-х1а! Ахь х1унда бохабо хьайн 
кхерч, хьайн ц1а х1унда дохадо? Тхо -  тхаьш дуу долу дуьне 
диъна девлла нах ду, хьо тхоьга ма хьежа. Нагахь тхо дийна 
дисахь а, мухха а тхан мах -  уьстаг1ан кхакханан болччул бен 
бац, лей тхо -  т!аккха тхох газанан ц!ока а лур яц...

-  Ц1ай, ткъа иза х1инца а дохоза ду? Дац кхин я эхь- 
бехк а, я бакъдерг а! Сацийтахьа, хьоме Къоба, карзахдаьлла, 
оьг1аздахана сан дог, хала ду суна, хьала а, охьа а лийрволуш 
ву-кх со!

Дуккха а дийциначул т1аьхьа иштта садам хилира церан: 
Къобий, Вепхияй сарахь, буьйса йоьлча, Иаго волчу Орда rlyp 
ву, ткъа Жаг1ас, кхо говр а йоьжна, г1удалкха т1ехь Нона Бурит1е 
шен да волчу юьгур ю. Вепхия Къобица висира, доттаг1чуьнца 
дийца лууш кхин а дуккха а х1уманаш дара, ткъа Жаг1а туь- 
кана вахара, цунна хьалха пхьоьхана гуллора юьртахой дукха 
хьолахь, х1инца а дара кхузахь, х1инцца схьакхаьчначу лакхар- 
чу хьаькамний, пурстоьпаний гобина лаьтташ дикка адамаш.

Гергга т1е а вахана, ладег1а велира Жаг1а. Нохчашна дуь- 
хьал т1ом бан эскар даккха баьхкина хилар гучуделира кхунна, 
оду т1аме баханчарна паччахьера императорера хир ду бохуш 
дуккха а диканаш дара схьаоьхьуш, дин лардарна стигланаш- 
кара даккхий совг1аташ хир ду бохуш а дуьйцура.

Диет да хуьлуш, ладоьг1уш Iapa адамаш. Кхарах дуккха а 
нах хьалха а хиллера Нохчийчохь, цигара амалш а, Ниллакхаш 
а девзара царна, хала некъаш хиларан хьокъехь а, яккхий, адам 
лела да луш юькъа, кхераме хьаннаш хиларан хьокъехь а хаьа- 
ра, мел кхерамечу г1уллакхна шайга кхойкхуш хиларх кхетара 
уьш.

Лаьххьар а тобан юкъара схьавелира цхьа воккха стаг 
моховец. Коьртара куй д1а а баьккхина до элира:

-  Тхуна хаьа, хьан сийлалла, паччахьна-император- 
на г1уллакх дан дезаш хилар... Оха да кхоабо тхайн некъаш. 
Ткъарш, ло хиларх, 1аьнан дарцо xlopa минотехь а тхаьшна 
дайа кхерам тийсарх, т1ехирцинчу бердаш к!ел тхаьш гутта- 
ренна а д1адохка кхерам тийсарх, цхьана а халоне да хьоьжуш, 
б1о да къажош дерриш а тхо некъаш тодан арадовлу, тхайн 
баккъаш т1ехь, тхайн гихь д1асакхоьхьу оха эскаран дакъош- 
на кхача а, герз а, барзакъ а т1ехь йог1уш йолу салазаш, шуна 
дечиг, докъар, сурсаташ гулдо оха... Иза дерриге а хазахетарца 
до оха, х1унда аьлча, тхаьш паччахьна-императорна тешаме 
г1уллакхдеш хиларна: хьалха тхуна т1е да дохкура иштта тхан 
ницкъ кхочушдоцу г1уллакхаш, xlerre а оха х1умма а да боху...

Ткъа х1инца оха доьху шуьга: парг1ат дитийша тхо лулахош- 
на т1елата дахарх, цара х1умма а вониг ца дора-кх тхуна, ца 
оыиура-кх тхо вовшийн кочатийсар, аш и леладахь, оха кестта 
вовшийн дайъина кхачор ду-кх, тхан махкахь тешаме адамаш 
хир дац-кх шуна.

-  Паччахьан мостаг1ий -  иштта шун мостаг1ий а бу, шу 
декхарийлахь ду паччахьан сардало буьйр деш ма-хиллара, 
Нохчийчоьнна дуьхьал даха.

-  Дика ду, тхо rlyp-м ду, амма тхан ницкъ кхочуш бону 
хала г1уллакх ду-кх иза.

Ламанхоша эскаре нах балар билгалдира, ерриге а ярташ 
яхка езара шайн сийлахь байракх а йохьуш, мехкада Гошпа- 
рашвили хьалха а волуш, кхин масех де даьлча Даьрг1анна 
т1елата дезара церан, цигахь гулделла дуккха а эскар дара, оцу 
эскарна хьалха х1оттадора цкъа тохар дарца Шемалан дуьхьа- 
ло кагьяран декхар. Нохчийчоьнна т1елата бахаран хьокъехь 
болу хаам ч1ог1а хазахетарца, баккхийберца т1еийцира мехка- 
дайший, элаший.

Гошпарашвилин йоллу ойланаш ерш дуккха а бара. Элий 
а, мехкадай а т1аме боьлхура атта даржаш а, орденш а яхар- 
хьама, Воронцов сардал волчу хенахь лакхара лоруш яра уьш. 
Сардалан лаам кхочушбеш тхан элаша хийцина европейски 
экъанна т1е даьккхина д1ах1оттош дара шайн дахар, ткъа цо 
лоьхура дерриге а шортта хилар. Воронцове беш болчу син- 
къерамашкахь, балашкахь хила шайн таро хилчахьана, цига 
баха шайна оьшуш долу ахча даккхаделчахьана, х1уъу а лело 
а цхьана х1уманах хьожа йог1ур йолуш бацара элий. Лоллин 
къинхьегамах пайдаэца церан хиллайолу крепостни бакъо 
цаьргара д1аяьккхичахьана, шайн хьал-бахам алсамбаккха а, 
хьалдолуш хила а кхин таро яцара церан балха т1ехь кхиамца 
лакхабовларан, даржаш дахаран ницкъаций бен.

Гошпарашвилис доккха шун х1оттийра. Моттарг1анна 
лелош доцуш самукъадалар а, хазахетар а, баккхийбер а дара 
Нохчийчоьнна дуьхьал т1аме баха новкъабовлуш болчу кегий- 
чу нахана юкъахь хаалуш. Хуьлуш долчу хьокъехь дика ойла- 
еш а, цунах кхеташ а бацара дукхахберш. Т1амехь гоьбовлар,

шаьш ларар а, даржаш дахар, хьалдолуш хилар -  иза цхьаъ 
дара царна дагахь дерг а, церан дог-ойла г1аттош дерг а. Хал- 
къан дагахь йолчу ойланний, цуьнан хьашт-дезаршний ген- 
нахь иштта сакъоьруш бара уьш, кедаш вовшахдетташ, декаш 
дара «Мравалжамиер» олучу йиран дешнаш, мерза хьожа ет- 
талуш йоттуш мутта долу шашлык а яра -  чаккхе йоцуш бах- 
белира сиикъерам.

Оццу хенахь Къобий, мтиулец Вепхияй, х1усамдайн 
1одика а йина, новкъавелира. Лома т1е хьала а ваьлла, шаьш 
тохара йийначу сосакхан чарх йитинчу метте 1ин чу охьаво- 
лавелира и шиъ. Кхузахь жимма са а даь1на, т1аккха Вепхияс 
жижиган чарх ги а йоьллина, кхид1а волавелира xlapa шиъ. 
Гвирголах т1ех а бевлла, Хиду хин йистонца болчу новкъа 
д1абахара уьш. Чхатиставина хьала т1ебевлира х1орш, кхин 
жимма некъ бича -  берриге кхерамаш т1ехьашхабуьсур бара. 
Амма ц1еххьана г1аролехь волчун мохь белира:

-  Мила ву вог1ург!
Г1алаг1азкхийн г1ароло некъ лецира кхеран. Х1орш 

т1улган берда т1ехьа лилхира. Вукхо юха а мохь туьйхира.
-  Тхо ду дог1урш, х1инца шун майралла а зуьйр ю оха! -  

аьлла, дозаллица дуьхьал вистхилира Къоба.
Тоьпаш евлира, доттаг1ий т1ехьа левчкъина 1ачу т1улган 

бердах масех даьндарг кхийтира.
-  Х1инца хьовсур вай, муьлхачо х1ун до? -  берда т1ехьара 

топ т1ехьажийра Вепхияс, амма г1алаг1азкхий к1елонехь 
д1алевчкъина бара.

-  Къоба! -  элира Вепхияс. -  Жижиган чарх а эций, д1о 
хьала некъа т1е вала, ткъа ас цкъачунна xlapa ж!аьлеш кхузахь 
совцор ду!

Къоба д1авахара. Иза хьалавала везаш болу некъ адамаш 
леллане а лелаза бара, 1инна юххехула, яаелла цергаш санна, 
ира долчу лаьмнийн даккъашкахула ч1угъетташ д1абоьдуш 
бара иза. Амма и некъбина вели аьлла хеттачу хенахь, юха а 
тохарлерчу, г!алаг1азкхий а, шен доттаг! а кхо битинчу меттиг- 
на т1ехь хуьлура xlapa. Цигара кхуьнан таро яра, оцу йилбазан 
новкъа хьалавала, цунна г!о дан.
156



Къоба хьала т1евелира. Шена б1ег1ийла йолу мет- 
тиг а лехна, топ т1енисъеш д1ахьажийра цо. Оццу хенахь 
д1ахьажархьама корта арабаьккхира г1алаг1азкхех цхьаммо, 
амма топ елира. Г1алаг1азкхи, ша волччохь ирх а кхоссавелла, 
топ юьстах д1а а кхуссуш, гобохуш, керчаш 1ин чу вахара. Оццу 
минотехь, берда т1ехьара схьа а ведда, т1улгийн бердаш т1ехула 
т1ах-аьлла кхисса а луш, Къобина т1ехьаьдира Вепхия, ткъа 
Къоба хазахетарца, дог доккхадеш лакхара охьа чухьоьжуш 
вара. Шаьш болчуьра гучубовла ца баьхьара г1алаг1азкхий, 
ткъа Вепхия чехкка Къобех д1акхийтира, вовшашна мар-мара 
а иккхина, толам баккхарца вовшийн декъалвира цу шимма. 
Кхузахь х1орш кхерамехь бацара. Г1алаг1азкхийн таро яцара 
кхарна лера, кхузарчу новкъахула хьала цхьацца стаг бен вала- 
лур вацара, ткъа х1орш цунна т1е тоьпаш а хьажийна 1аш бара, 
цхьацца вуьйш, массо уьш бойур бара кхара.

Цундела берда т1ехьа къайла а бевлла 1ерал, х1оккхузара 
сихха д1абахар тоьлашха лерира г1алаг1азкхаша.

Къобий, Вепхияй, са а даь!на, сарахь Орца д1акхечира, 
цигахь Иаго вара Къоба д1акхачаре хьоьжуш хьере а хилла 
1аш.

Шена т1е кхаъ эцна к1ант ведда т1евеанчу хенахь учахь 
хиъна 1аш вара иза.

-  Иаго, Иаго! -  аьлла, мохь туьйхира к1анта. -  Borlyui бу! 
Къоба ву вог1уш, шеца кхин, милла велахь а, цхьа нехан стаг 
а валош!

-  Мичахь, мичахь го хьуна уьш? -олуш, хьалаиккхира 
Иаго.

-  Хьуьллахула, ломах хьалабовлуш бу, х1инца-м уьш, 
схьахетарехь, шовдан т1екхаьчна а хир бу... Яккхий ма1аш йолу 
акха бож а ю цара йохьуш!

-  Султан, вало царна дуьхьалг1ой вайша.
-  По, rlo! -  к1ант, самукъадаьлла, хьалхавелира, кест- 

кеста юха а хьожуш, шена т1аьхьавог1учу Иагога мохь а бетташ.
Д1о дукъа т1ехь гучубевлира некъахой. Уьш герга мел 

кхечи, кхин а сиха детталора дог. Х1ун хаамаш бохьур бу техьа 
цара Нонин хьокъехь, цуьнан «цхьаъ бен йоцчун» хьокъехь?

Юха а цунах валархьама, юха а иза яйархьама санна, юха а 
д1асакъастаран лазар кхин а халадархьама санна, иза карайора 
кхунна.

Доттаг1ий хуъушехь меллаша бог1уш санна, xlapa шайга 
хьежош, хуъушехь, кхуьнан дог эт1ош санна хетара кхунна.

Т1аьххьара а схьакхечира уьш. Гира мохь лаьтта охьабил- 
лира Къобас, доттаг1ий вовшашна маралилхира. Вепхия варна 
дозадоццуш хазахийтира Иагона. Пхьарчос, дуьхьалваьлла, 
маршалла а хоттуш, чубийхира хьеший.

Шаьш охьахевшина девлча, Къобас дерриге а дийцира 
Нонин хьокъехь, иза Бурит1е д1аяхийта сацам хилар а хаий- 
тира цо.

Иагон чов ехка веанчу лоьро х1орш тешийра кхин цхьа 
к1ира даьлча Наго вуьззина толург хиларх, т1аккха цунна хьал- 
ха д1аделлалур ду дерриге а некъаш.

Ткъа дуй биъна хилла вежарий оцуьнга ч1ог1а сатуьйсуш
бара.

Нохчийчуьра схьаоьхуш хабарш дара: «Шемал доккха 
эскар вовшахтухуш а ву, баккхийчу т1емашна кечамбеш а ву, 
xlopa ламанхочунна шен доьналла гайта меттигаш дуккха а 
хир ю», бохуш.

Оццу хенахь иштта оьрсийн командовани а, шен коьртехь 
ша Воронцов а волуш, Нохчийчоьнна ц1еххьана т1елатар дан 
кечлуш вара. Оьрсашна моьттура, ишгта тохар а дина, нохчийн 
масех ч1аг1о а, Шемалан -  «болатан стеган» -  дуьхьало а хьаь- 
шна-аьтта д1аяьккхича, цуьнцадерг чекхдер ду. Дукхахберш 
оцу дерригене, тамашаш бина цаваллал, ойла а ца еш, хьуьй- 
сура. Петербургехь а моьттура, нуьцкъала цхьа тохар дича, и 
мохк гуттаренна д1асацор бу. Цигахь болчара дицдора и мохк 
ларбийраш турпалхой а, майрадоьналле а, шайн сил дукха 
шайн Даймохк а, парг1ато а езаш нах хилар.

Паччахьан Росси ч1аг1луш яра, цунна гатделлсра шен 
дозанаш, цундела иза малхбале д1ахьаьдира, шен новкъахь 
мел нисделларг отуш-дагош а, йийсардеш а. Ламанхой царна 
новкъа бара, цундела царна т1елатар кхочуш ца дича цадериг 
хилла д1ах1оьттира. России х1етахьлера политикаш машарца 

бартбан юкъабовлу, хьекъале а, балхана а т1ера болчу нохчаш- 
ца и дан атта хир доллушехь. Паччахьан 1едална, шайна уьш 
цабовзарна, хетара ламанан бахархой акха а, жех1ала а нах бу, 
ницкъаца бен уьш эшалур бац.

России т1етт1а алсамболучу ницкъо цунна бакъо лора 
тешам боллуш царна кхерамаш тийса: «Оха «хьаьшна-аьтта» 
лаьттаца д1ашардийр ду шу!» -  бохуш. Цундела массара а -  
къеначара а -  ойла ца еш, маьхьарий деттара: «Тхо тохар дан 
д1адог1у, д1адог1у!» -  бохуш.

Эскарш вовшахтухуш дара массо меттехь. Сацам бинера 
туркошца хиллачу т1амера ц1а дог!уш долу, х1етахь Кавказехь 
хилла эскаран дакъош а оцу т!амна юкъаозо.

Хан эрна д!а ца йохуьйтура Шемала а. Цо т1егулбора 
Дег1астанара а, Нохчийчуьра а нах. Ч1аг1йора дуьхьалонаш, 
гауршца т1ом бан кечдора халкъ. Паччахьан 1едалера дукха 
харцонаш лан дезнера ламанхойн.

Х1етахьлерчу оьрсийн эскаршца, коьртачу декъана, хьал- 
ха хиллачу кантонисташца цхьаьнакхета дезначийн дегнаш, 
цаьрга цабезамах а, царна бекхам бан хьогамах а дуьзна дара. 
Бат а мадъеш 1амийна болчу оцу эпсарша, х1инца адамашна 
т1ехь урхалла дан аьтто баьлча, шайн хьолах пайда а оьцуш, 
кхин эхь а ца хеташ, царна массо arlop къизаллаш йора.

Ког баькх-баьккхинчохь гора талхийна, ягийна ярташ, ял- 
тийн цхьа а кан т1ехь битаза кхаш. Нагахь санна хьаьжк!аш 
кхиъна евлла яцахь, г!ад сийна доллушехь д1ахьокхура. Церан 
г1ад говрашна даадора, ткъа церан бергашца кхаш датадора.

Шайгахь мацалла яллийна адамаш, шайн меттамотт а 
буьтий, лаьмнашка д1адоьлхура, луьра бекхам эца дагца ч1аг1о 
а йой, шайна т1ехь сел йоккха къизалла латторна. Цара кхин 
х!ун дан дезара, баьпкан цуьрг йоьхучу берийн маьхьарий а, 
мецачу бежанийн lexap а хедаш ца хилча?

Хьекъалдолчу Шемала оцу дерригенах пайда оьцура. Цо 
адамийн дегнашкахь г1аттабора мостаг!чуьнгахь луьра цабе- 
зам, марсайоккхура бекхаман ц1е. Цундела халкъ цуьнга хьоь- 
жура, шайн г1оьнче санна. Цундела иза цунна ч1ог1а муьт1ахь

хуьлий д la a xlyrrypa, цо дош аларца мохк ларбан т1аме д1а а 
xlyrrypa.

И къийсам цхьана нохчашкий, суьйлашкий д1абахьалур 
боций хууш, Шемал, шеен ницкъ ма-ббу, оцу къийсамна кхечу 
къаьмнех болу векалш а юкъаозо г1ертара. Амма массара жоп 
ца делира цуьнан кхайкхамна: крепостной бакъо д1ах1оьттина 
яьллачу заманахь, феодалаш ондда орамаш хеца кхиънера, цун- 
дела халкъана т1ехь болучу шайн 1аткъамах а кхеташ, шайн лаа- 
маш кхочушбархьама пара мехкан зовкх духкура. Ткъа Шемал- 
на, оцу йоза-дешарх кхеташ а воцучу ламанхочунна, гуш дара 
берриге бахархойн бакъонаш, хьалха, крепостной бакьонаш 
юкъайовлале нохчашна юкъахь хилла ма-хиллара, д1анисъян 
езий. Амма цо дагалаьцнарг кхочушхила доьг1на ца хиллера.

Боккхачу дега1овжамца а, халахетарца а хьоьжура иза ша 
оццул ч1ог1а, даггара шайна т1е кхийдина болу гуьржий оьр- 
саша шайн arlop бахаре. Цо эрна бохуьйтура шен нах лаьм- 
нашка. Параваьлла волу Кхази-молла а цкъа вахана ца 1ийра 
оьрсийн кара. Гуьржий ч1ог1а гауршна т1екхийдаш буй хиъча, 
цаьрца барт хир боций хаьий, лаьмнашка вухавоьрзура иза, 
юха а герзаца мостаг1чунна тохар дан.

1845-чу шарахь оьрсий а, нохчий а буьйлабелира ниц- 
къаш гулбан, вовшашна т1аьххьара тохар дан кечлуш.

Шемална дагахь вара Воронцов, шен эскарца цхьаьна, 
масех шо хьалха ша инарла Граббена тохар диначу Нохчмах- 
кахойн хьуьнчу вало. Ткъа оьрсийн командовани дагахь яра 
оцу хьуьнчухула чекх а яьлла, цигахь д1ач1аг1ъяла.

Иаго шен ерриге чевнех товелира. Кхо доттаг1 кечлуш 
вара герггарчу деношкахь Галашке а вахана, Шемалан тобанах 
д1а а кхетта, шаьш т1е а лаьцна, шайна г1о диначу халкъах arlo 
а тоьхна, мостаг1чуьнца т1ом бан.

Цкъа мухха а уьш болчу веара Пхьарчо.
-  Хьоме хьеший! -  элира цо. -  Джейрахехь доккха дезде 

ду. Ламаз дан со цига ваха воллу, шу дог1ур дарий соьца?
-  Х1унда ца дог1у? Дог1ур ду дера! -  массеран метта жоп 

делира Къобас.

Цигахь самукъане хуьлу шуна. Гонахарчу ерриге яр- 
ташкара мехкарий а, к1ентий а гуллур бу цига.

-  Дог1ур ду, дерриш дог1ур ду! -  т1етайра Иаго а.

Оццу хенахь цхьана к1анта чоьхьаяьккхира еха-готта 
стол. Цу т1ехь шортта даар дара: кхехкийна жижиг, нехча, 
кхаьрзина xloam, сискалш.

Х1ума а кхаьллина, Джейрахе баха кечам бан буьйлабе- 
лира уьш. Цигахь бусалбанаш кечлуш бара везачу Георгийн 
сийнна дезде билгалдаккха. Мацах цкъа кхузарчу керста дин 
лелочу бахархоша, Джейрахан ч1ожехь киле юьйг1ира, амма 
заманаш хийцаелира, хийцаделира оцу адамийн дин а. Цкъац- 
къа оьрсийн олаллин к1ел йолчу керстанийн дийнна ярташкар- 
чу бахархоша бусалба дин т1еоьцура.'

Ерриг юрт когаш т1ехь яра, массанхьа rloerla яьккхи- 
на 1оьхура лаьмнашкара саг1ина дайа далийна бежнаш, са­
мукъане ловзура бераш, зударша т1оьрмигаш чу д1алуьстура 
хач1ап1уриш, хмиадиш, иштта кхидолу а даарш; божарша ки- 
таш дузура йийх а, шаьш диначу къаркъанах а.

Уьш варрашна т1е а юттий, ламанан новкъа бовлура. 
Маре баха хан кхаьчна а, кегий а зудабераш, хаза кечбелла, 
цхьана кертара вукху керта уьдура, цигахь, дезачу дийнахь, 
цхьаьнакхета барт беш; кегийрхой вовшашкахь цхьаьна а кхе- 
тий, шайн х1оъ-молхин хьесап деш хуьлура: дезачу дийнахь 
нийсонна тоьпаш кхуьссур ю, ткъа Арц1ийн бахархой цкъа а 
юьхь1аьржах1иттина бацара оцу т1ехь.

Ламанхоша-гуьржаша а шайн тоьпийн чапханаш а яьсти- 
на, уьш ц1анйира, бирг1анаш малхехь къега а къегаш.

Мотталора уьш дезачу дийне а доцуш, т1аме баха кеч­
луш бу. Амма лаьмнашкахь деза денош а шатайпа т1амна 
кечамбар санна, нисло. Кхузахь 1ема кегийрхой топ кхосса 
а, ида а, вовшахлатарехь къовса а, говраш хахка а, герз каде 
лело а, цундела уьш дезачу деношка т1емалойн барзакъ а ду- 
хий боьлху. 1

1 XIapa мог1анаш яздеш волчунна шена а бевзара, хьалха керста 
динехь а хилла, т1аьхьа бусалба дин т1еэцна нах. (Авт. бил.)

Дайа билгалдина уьстаг1ий схьа а гулдина, царна т1е 
жа1уй а х1иттийна, уьш новкъабехира. Т1аьхьо, кегийчу то- 
банашца новкъадер ду халкъ а, -  xlopa тайпа шакъаьсттина. 
Къорзачу духарехь мехкарий хьалха боьлхура, т1еман буьрса 
эшарш а лоькхуш. Кегийрхой царна т1аьххье боьлхура, забарш 
а еш, маьхьарий детташ, тоьпаш а кхуьссуш, ткъа мехкарша це- 
ран шовкъ уьйура шайн эшаршца, дегнашкахь мостаг1чуьнга 
луьра цабезам а г1иттош, царах майра летаре а кхойкхуш. Сти- 
глан 1аьршашка хьалауьйура цара дог -  майра, шаьш-шайн ца 
кхоош болу турпалхой, беламе бохуш, кхаьрдара к1иллойх а, 
осалчех а.

Гуьржий-ламанхой массаьрца цхьаьна бог1ура, дог уьйу- 
чу иллийн аьзнаш хьогаме схьа а лоьцуш. Цхьана тобано илли 
чекхдаккхарца, оцу сахьта, кхечу тобано д1адоладора шениг, 
цунна т1аьхьа -  кхозлаг1чо.

Иштта д1аоьхура и дог кура, маьрша адамаш шайн дезачу 
дийне. Амма церан дахаран зовкх а, цхьаалла а кестта къаца- 
хеташ хьаьшира к1оршамечу ницкъо.

Маьрк1аже йолаяла юьйлира, уьш цкъа маннах исбаьхьа 
киле хиллачу ч1апломе д1акхочуш. И киле йохийна а, д1атесна 
а дукха хан яра. Ткъа х1инца цуьнан лилхинчу пенаша сингат- 
там кхуллура.

Цкъа мацах кхузахь бара керстанийн кхерч. Килсан ял- 
хоша шаьш-шайн ца кхоабора Делан дош цаьрга д1акхачо 
г1ерташ. Гуттаренна, юхахирдоцуш д1адайначух бухайисина 
даь1ахкаш! Килсан хьалха ю шуьйра-йоккха майда, хьалхая- 
ларх къовсуш говраш хахка нисъелла меттиг. Килсан к1ажехь 
декаш дара шийла, чекх са гуш сирла-ц1ена шовда. Вукху 
аг1орхула 1инна чукхевдина дара инзаре даккхий дитташ, шайн 
г1одмех хьирчина мангалкомаршший, хояхаршший йолуш.

Д1алетира ц1ераш -  гонаха мел дерг набарха самадо- 
луш, денделча санна сурт х1оьттира. Йилбазан маьхьаро, шен 
т1емаш т1ехь ойий, генна лаьмнашка д1а а хьой, уьш декош 
генна д!ахьора иллийн а, деттачу маьхьарийн а аьзнаш, маьр­
ша адамаш кхуза дахкарх кхаъ хилла, доккхадеш санна.

Д1алетира ц1ерш -  гонаха мел дерг кхин а исбаьхьа хил- 
ла д1ах1оьттича санна, иштта исбаьхьа хийцаделира дийна 
мел дерг а, 1индаг1аш туьйранийн суьртехь хелхадийла дуьй- 
ладелча.

Адамаша, цхьана гона т1ера вукху гона т1е оьхуш, деза- 
чу денца декъалдора вовшийн, мехкарша т1екхоьхьура чаг1ар, 
кегийрхошца самукъане забарш а еш, церан дегнаш ир-кара а 
х1иттош.

Оцу буса цхьа к1ант 1ийна вац шен йо1е ялор ю бохуш Де­
лана ч1аг1о ца еш; цхьа йо11ийна яц, шена везачо д1акхайкхарца, 
ша едда йог1ур ю ца олуш. Церан ц1еначу безамна хийра яра 
сонта ойланаш!

Нохчийн зуда берриге зударел маьрша ю, цундела иза 
массарал ц1ена а ю. Боьршачу стагаца парг1ат къамел дан шен 
бакъо елахь а, цо цкъа герга дуьтур дац цадог1ург. Цундела та- 
машийна а дац цигахь. Нохчийчохь, оцу йоза-дешар ца хуучу, 
кхузахь вайна ма-хеттара, акхачу халкъана юккъехь шуна цкъа 
а гур бац, яхь-бехках, эхь-оьздангаллах бевлла, шайн маьтта- 
заллах куралла еш болу нах. Мел халахетахь а, уьш дукха бу 
массанхьа а.

Нагахь санна нохчичунна зуда езалахь, маре ца юь- 
гуш 1ийр вац иза, ткъа, нагахь вовшех безам балахь, уьш 
д1асакъаьста, ткъа бехкеволчо токху. И дерриге хуьлу лула- 
хошна а хууш, ц1ахь, даим машарца д1а а доьрзу.

Нагахь санна стага нехан зуда т1ек1аяхь, 1ехаяхь, эзар 
шаьлта хир ю ишттачун дагах чекхъяла кийчча, ткъа зудчунна 
дуьсуш дерг ша-шена куьг т1едахьар ду.

Самукъане д1адоьдура дезде. Наго а, цуьнан накъостий а, 
уьш Дала бахкийтина хьеший хиларе терра, цкъа -  цхьаболча- 
ра, т1аккха -  вукхара шайна т1екхойкхура, царна хьошалла а 
дора, шайн ма-хуьллу самукъа а доккхура.

Сатосуш юьстахо цхьа бег1ийло меттиг а лехна, кхо 
доттаг1 охьавижира. Бисинарш а г1елбинера набаран суй 
ца беш текхначу буьйсано. Уьш а сада1а д1атарбелира. 
Цхьак1еззиг болу, сакъерарна т1ераберш бен бацара шуьнехь 
бисинарш.

Буьйса йовха хиларна ц1ерш д1аяйна яра. Бутт схьакхий- 
тира. Цо шен 1аламан серлонца хийцира хелхаюьйлуш хилла 
лаьттан ц1еран серлонаш.

Къобина а, Вепхияна а сихха набарш кхийтира. Наго сема 
вара. Синтем боцуш, ха хоьрцуш, даккхий синош дохуш Iapa 
иза. Бутт нийсса цуьнан б1аьргаш чу хьоьжура. Цо цуьнан са 
а гатдора, иза хьеста а хьоьстура, шен ма-хуьллу дагатуьйсу- 
ра серлонехь Нонин б1аьргаш чу а хьоьжуш, цо текхна мерза 
суьйренаш.

Оцу буьйсана иза вара, х1ораннан а парг1ат, шен даго къо- 
балйинарг езаяла бакьо йолчу махкахь.

Т1аккха кхолламо, xlapa Наго, х1унда, стенна хоьхку 
даим? Цунна дагадаьхкира дерриге закон луьра лардархой шех 
кхардарш, сийсазварш, цара мел бина ницкъаш. Цуьнан дог 
г1айг1ане детта доладелира.

«Цкъа цхьана хенахь-м тхан халкъ а дара ирсе, иштта бех- 
далаза, ц1ена. Цхьа хан яра вашас ваша ца вухкуш! -  г1айг1ане 
ойланаш йора цо. -  Т1аккха х1унда баьхкина тхан махка цабе- 
замаш а, хьаьг1наш а? Мичахь бу тхан халкъан ницкъ, мичахь 
бу тешам а, вовшашка безам а? «Иштта тхо лахдарна мила ван 
веза бехке?» -  Иза сингаттаме велавелира:

Эх1, хьо миска! Маьрша леча,
Йийсарехь ду г1ирг!анан.
Парг1атдер ду миска леча,
И  dlaelyp ду шен махка!..

-  Г1ур дуйте? -  г1айг1ане эккхийтира цо. -  Декьаза ву-кх 
шуна тхан мостаг!!

-  Наго, хьуна х1ун хилла? Ахь х1ун дуьйцу? -  хьаьттира 
цуьнан ц1ог1ано самаваьккхинчу Къобас.

-  Наб ца кхета суна.
- И х1ун амал ю хьан! -  деро кхоьссира Къобас. -  Буьй­

сана набян еза.
-  Сан х1ун бехк бу? Наб ма ца кхета суна.
-  Б1аьргаш Нехьаббе, Наккха кхетар ю.

Къоба вукху arlop вирзира, т1аккха юха а сихха набаро 
ватийра иза. Ткъа Иаго д!акерчаш, схьакерчаш, шен доьхначу 
дагца а, сингаттамечу ойланашца а къамелаш деш вара. Эххар 
а набаро т1екъевлира цуьнан б1аьрг-нег1арш.

Малх лаккха хьалабаьллера гуьржий самабевллачу хе- 
нахь. Гонаха мел верг а когаш т1ехь вара, яах1ума а яра кечьеш.

Божарий юьстах лаьттара. Хетарехь, цхьа х1ума дара цара 
дийцаре деш. Хьешашна т1евеара Пхьарчо.

-  Шемал волчуьра геланча веана. Ладог1ий вай цо ваьшка 
х1ун олу?

Сихха юьхь-куьг а дилина, берриге а геланчина т1ебахара, 
цо Шемалера х1ун хаамаш беана хьовса.

Иза вара къоьжа маж-мекх а долуш, хьекъале юьхь-сибат 
долуш воккха стаг. Цуо, сих ца луш, шовданан декар санна, 
цхьанаэшшарехь дора къамел. Мотталора, майрачу хьежаро 
а, буьрса т1екъовкъийначу ц1оцкъамаша а цхьанна а пурба ца 
лора шен мостаг1ийн arlop вала.

Вуьшта, эр-м дацара оьг1азалла а, харцдерг дийцар а цуь­
нан амалехь ду, аьлла. Цо, парг1ат, меллаша бохура мостаг1 
шайн г1иллакхаш а, ницкъ а х1аллакбан а, шайн хьалдолу лат- 
танаш доладаха а г1ерташ ву. Шена хетарехь, шен мехкан xlopa 
к1ант декхар ву, шен долчух вузушвоцу гаур юхатоха.

- Цхьа де а ца долу, -  бохура воккхачу стага, -  и гаурш, 
меца маккхалш санна, тхан латтанашна т1е ца леташ, тхан ба- 
хам д1а ца боккхуш...

Церан новкъахь цхьа а юрт яц цара ягоза, цхьа а зуда яц 
цара сийдайаза. Массанхьа яржайо харцо, къизалла, адамалла 
мел йоцург!

Халкъо rloerla яьккхира, сингаттаме тохаделира, амма 
оцу сахьта юха а д1а а тийна, са а ца до1уш, кхид!а а ладог1а 
х1оьттира.

-  Бакъо юй, ткъа, вайн бусалбанийн, гаурша бен ницкъ 
лан? -  ч1огг1а эккхийтира воккхачу стага.

-  1ожалла царна, 1ожалла! -  д1акхайкхийра ерриге тобано.
-  Х1инццалц, -  кхид1а а бохура воккхачу стага, -  тхайн 

къиношна т1ера г1уда тоькхура оха. Х1инца къинхетам бина

тхох Аллах1а, тхан arlop ву иза... Тхан нах гауршна мичча- 
хьа т1екхаьчча а, уьш хьалхара д1ауьду к1иллой зударий сан- 
на. Тхайнаш т1аьхьара ца бовлу царна, уьш къинхетам боцуш 
х1аллакбо...

Гаурш г1оьртира доккхачу эхьаца инарла Граб­
бе д1аэккхийначу Нохчмахкахойн хьуьнах шайн ирс зен. 
Ладог1алаш, бусалбанаш! Шемал эскар вовшахтухуш ву гаурш- 
ца луьра т1ом бан, церан зуламаш духатоха. Мила дуьхьал хир 
ву шух, бусалбанех, вайн юкъарчу мостаг1чунна дуьхьалвала?

-  Цхьа а хир вац! Цхьа а хир вац! -  rloerla яьккхира халкъо.
-  Дерриге г1овтта, д1агайта шайн майралла, доьналла! 

СовгГаташ хир ду шуна шун дикачу г1уллакхашна, стамлур бу 
шун бахам, шуна хир бу хазачу мехкарийн безам, церан хье- 
старш. Шун сий махкара махка кхочур ду, шух иллеш дохур ду, 
т1ейог1учу т1аьхьенна масал хилла д1ах1уьттур ду шу!..

-  Повтур ду, дерриш а г1овттур ду! Карзахъюьйлура тоба.
-  Ц1ахь висна xlopa а беламе воккхур ву, декъаза к1илло 

санна. Цунна синтем хир бац х1окху дуьненахь а, вукху дуь- 
ненахь а, цунна гур яц, шена чохь исбаьхьчу аьзнашца шен 
мехкан къастийначарна бен хьошалла ца ден Мухьаммадан 
ялсаманиш!

Кхин а дехха дийцира воккхачу стага стогаллах а, доь- 
наллах а лаьцна, цо дийцира к!иллочунна т1едог1учу эхьах 
лаьцна а, бекхаман ц1е марса а яьккхина, адамаш хьуьнарш- 
на г1атторхьама, халкъана иштта кхайкхам оьшуш бацахь а. 
1аламо майра кхоьллина, маршо езаш болу ламанхой цхьаь- 
на тарлур бацара, шайн хьекъал цакхачарна шаьш лелочу 
х1уманашца царна юкьахь вовшашка цабезам а, мостагГалла а 
кхуллуш болучу оьрсийн хьаькамашца.

Шайна хийрачу халкъан амалш а, г1иллакхаш а, са а дев- 
заш боцу и бодане хьаькамаш бухура шаьш доьлла доцучу 
хьелашка нисбелча. Кхечу шакъаьстинчу хьелашкахь кхиъна 
болчу цара, цкьацкъа ларамза а г1ело йора ламанхошна, сий- 
сазйоккхура церан дог-куралла, 1иттарш йора дог-дозаллина.

Цу т1е массо хенахь ягош яра дийнна ярташ, х1аллакдеш 
дара ялташ, еттара г1орасизчу баккхийчу нахана а, берашна а. 

Оцу дерригено нохчийн дегнашкахь цабезам а, мостаг1алла а 
кхуллура тай на к1елонаш ечаьрга. Цул т1аьхьа цхьана а тай- 
па машаран тоьшаллийн ницкъ кхочур бац церан дегнашкахь 
г1аьттина оьг1азло юхатоха.

Къийсамна г1овтта сацам хилла, мостаг1чунна юьхь- 
дуьхьал х1итта болчу боккхачу хьагамца, амма кхана гуламехь 
вовшах а кхетта, г1араваьлла имам Шемал волчу баха новкъа- 
бовла барт а хилла, д1аса а къаьстина, шайн-шайн ц1а бирзира 
берриш а.

Иаго а, цуьнан доттаг1ий а баккхийбера иштта цхьабарт 
болуш xlapa халкъ хиларх, Далла хастам бора Диамбега а, 
Гиргола а, церан ц1уьх1арша а тай на т1ехь лелийначу нийсоя- 
царшна, цаьргара бекхам эца х1инца аьтто баларна.

Дезачу дийнера уьш Пхьарчо волчу бог1ура, цигара Ше­
мал волчу баха новкъабовла.

-  Шу оьрсашца цхьана динехь ду? -  хаьттира цаьрга 
Пхьарчос.

-  Хьанна хаьа? -  хезира цунна жоп. -  Иштта боху, амма 
цара тхуна дихкина тхан дерриге деза денош, тхан еза-сийлахь 
х1уманаш зиярташ чуьра д1а а яьхьна, килсаш чохь, дог1анаш а 
тоьхна, къайлаяьхна. Ткьа хьалха декъазнаш къинойх ц1анлора 
оцу еза-сийлахьчу х1уманах д1ахьакхабалале. Ткъа х1инца х1ун 
дийр ду-м ца хаьа...

-  Къинойх ц1анлора бохург х1ун ду? -  хаьттира Пхьарчос.
-Д екъазнаш , юьртара ара а бовлий, адамех херлой, цхьа­

на а ц1ена йоцчу х1уманах д1ахьакха а ца луш, дийнахь кхузза 
хьостан чохь луьйчуш а 1ай, т1аккха до1анаш а деш еза-сий- 
лахьчу х!уманна юххе боьлхура... Ткъа х1инца дерг х1ун ду? 
Мозг1арша, атталла, куьйгаш а ца дуьлуш, килса чу боьлху, 
саг1ина мел елла х1ума шайн кисана юьллу... Оцу килса чохь, 
дерриге халкъана а гуш, вовшашна яппарш йо, дьякех а, цига 
баьхкинчу нахах а лета. Цундела халкъан тешам байна шайн 
еза-сийлахьчу х1уманех. Тхан еза-сийлахь х1уманаш х1инца 
болх беш яц, цхьанна а оьг1аз а ца йоьлху...

-  Делахь-х1ета, шу цхьана динехь дац-кха, -  тешам бол- 
луш ч1аг1дира Пхьарчос.

-  Гарехь, иштта ду иза. Амма цхьаъ дине верзор, бера- 
на ц1е тиллар, зуда ялор, кхидолу динлелоран г1иллакхаш 
цхьаьнадог1уш ду тхан.

-  Делахь-х1ета, дин цхьаъ ду-кх шун.
-  Ца хаьа суна, иштта баха-м боху, амма со цунах ца теша.
Тийналла д1ах1оьттира.
-  Хьуна вон дина Диамбега а, Гиргола а, царна д1адекха 

деза,- юха а къамел д1адолийра Пхьарчос, -  оьрсий стенна 
бехке бу?

-  Эх1е-е! -  цецвелира Иаго. -  Оьрсийн 1едало д1ах1ит- 
тийна бац, ткъа, уьш, церан зуламаш къайладохург иза дац, 
ткъа? И ца хиллехь, Гиргол ваьхьар вацара суна дуьхьалвала. 
Ткъа Диамберг мичара ваьлла? Цунна х1ун хаьа вайх лаьцна? 
Вайн мотт а бац, г1иллакхаш а дац. Цо кхочушбийриг, Гиргол 
санначу адамийн лаам бу, ткъа и тайпа адамаш к1езиг дац дуь- 
ненахь.

-  Х1аъ, валлах1ора, хьо бакъ ма ву! Хала ду шуна.
-  Эх1, ма хала ду моьтту хьуна! -  доккха садаьккхира 

мохевца.
Массарал т1аьхьа кхечира уьш юьрта чу. Кхузахь х1инца а 

нах охьабийшина бацара. Массанхьа а кхехкаш дезачу дийнан 
самукъа дара. Х1усамашкахь хелхабуьйлура, иллеш бохура.

-  Х1инца сакъера хан яц вайна, -  элира Пхьарчос. Хьалх- 
хе охьадийша деза, сатоссуш новкъадовлархьама.

-  Вай вукхаьрца цхьаьна новкъадевр дац, ткъа? -  хаьтти- 
ра Къобас.

-  Х1ан-х1а, Галашкехь бен царах д1акхетар дац вай.
-  Х1ета, вай-ваьш rlyp ду-кх? Ткъа стенга?
-Цкъа вай билгалдовла деза, цул т1аьхьа Шемална 

хьалхах1итта. И ца дахь, эхь хетар ду вайна.
-  Хьо бакъ ву, Пхьарчо! -  эккхийтира Вепхияс. -  Вешан 

майраллица цуьнан тидам Небахийта беза вай.
-  Пхьарчо, Шемалан эскарх д1а ца кхетча х1ун дарате 

вай? -  элира Нагое. — вешан цхьа тоба вовшах а тоьхна, ваьш 
т1ом бийр бу-кх. Оцунна х1ун эр дара аш, доттаг1ий? -  шен на- 
къосташкахьа вирзира иза.

■Г -  Хьо воьддучу тхо a rlyp ду-кх, тхан доттагП -  жоп де­
лира Вепхияс.

-  Х1аъаний, иштта ду-кх иза,-т1еч1аг1дира Къобас.
-  Цкъа новкъадевр ду вай. Цигахь хуур ду вайна, -  элира 

Пхьарчос.
-  Делахь-х1ета, кхана!

Кхана Сема1ашкарчу хьуьна йистехь цхьаьнакхетар ду 
вай. Цигахь къастор ю вай даха деза меттиг. Ткъа сан тховс- 
сехь луларчу юьрта ваха деза.

Цара вовшийн 1одикайира, ткъа хьеший сада1а сов ц1а 
чу бахара. Цу чохь царна дехкина к1еда меттанаш дара. Цар­
на кестта набаршкхийтира, ткъа уьйт!ахь ехха лаьттира ада­
мийн г1овг1анаш. Дийцаредеш дара, мила хьаьнца rlop, муха 
а, мичахь а Шемалца цхьаьнакхетар ду, баьчча мила харжа 
боху г1уллакхаш. Дукхахболу кегийрхой 1одикаеш бара шаьш 
Нехьийзачу мехкарийн, Даймехкан зовкхан дуьхьа г1айг1ане 
д1акъаьстара цаьрца.

Малх гучубелира, цо дашо г1ели диллира Соьлжан хьуь- 
нан г1аш т1е. Буьйсана д1атийна 1алам, салам-маршалла луш 
д1ахьаьжира боьлучу малхе. XIopa дийнатна а хааделира ша 
дехаш хилар, цундела дог парг1ат, доккхадерца хьоьжура гона- 
ха яьржинчу 1аламатечу хазалле. Ур-атта, тап-аьлла д1атийна 
1ийна зезагаш а меттаххьен дуьйладелира. Шайн бос баьхьна, 
аьхна, буьйсанан тхица йилина яххьаш меллаша малхехьа ер- 
зийра цара. Къинхетам боцу маьлхан з1амар, кхин сада1ар до- 
цуш, цхьана зезагна т1ера вукхунна т1е юьйлуш, ловзаелира. 
Стигалан тхи санна ц1ена, чекх са гун шовда басенна йистехула 
меллаша д1аоьхура, безамо дахийна 1алам а хьоьстуш. Цкъа а 
к1адо ца евза накхармоза шен къинхьегаман де д1адолош бара, 
шайн исбаьхьалло б1аьрг хьоьстучу зезагаш т1ехула зуз деш.

И ялсаманин тийналла ц1еххьана йохийра кегдечу декъа- 
чу гаьннаша.

Дийнаташ кхуза герга кхочуш дара. Гарехь, царна а лаьа- 
ра дуьненан хазаллах б1аьрг бузо.

Герзаца кечвелла кхо стаг хьуьн чуьра аравелира. Хьуь- 
нан йистехь сацавелира. Царах хьалхарниг леррина гонаха

хьаьжира. Цуьнан б1аьрг кхийтира цхьана нахах. Бага ши 
п1елг а боьллина, шен ницкъ ма-ббу кхузза шок туьйхира цо. 
Шакарна дуьхьал кондарш т1ехьара карахь герз долу ши стаг 
гучувелира. Царах цхьаъ вовза хала дацара. Иза Пхьарчо вара. 
Кхуза схьадуьйла,- мохь туьйхира цо т1ебаьхкинчаьрга. -  Шу 
мичахула лела?

Вовшашка салам-маршалла хаьттира цара.
-  Элберд, -  шен накъосте вистхилира Пхьарчо, -  жижиг 

даттахьа вайна, вайн накъостий новкъахь, билггал, мацбелла 
хир бу.

Юьхьах хи тоха шовданна т1е бигира цо уьш.
-  Кхузахь х1ума а кхаьллина, жимма са а даь1на, новкъа- 

девр ду вай, -  элира Пхьарчос гуьржашка, яххьех хи кхаьрзина 
бевлча. -  Кхузара д1а 1едалан некъ а гена бац, хьун а юххехь 
ю. Оьшучу далахь, хьуьнхахь къайладевр ду вай. Цу юккъера 
дуьхьало ян.

Сихха х1ума а кхаьллина, сада1а д1атевжира уьш. Элберд 
хе д1ах1оьттира.

Элберд вайн дийцар т1ехь керла стаг ву. Иза, хаза, шуьйра 
белшаш а йолуш, ткъе итт шаре ваьлла жима стаг вара. Цо кара 
топ эцна дукха хан яра. Цкъацкъа шен накъосташца Нелоярхой 
д1асалелачу новкъахь гучувуьйлура иза. Цо шен ма-хуьллу 
толлура мостаг1ий, царна шен к1елонера т1етохар дан, цаьр- 
гара говраш схьаяха, иштта, аьтто балахь, уьш йийсар а бина, 
Шемал волчу д1абига. Кест-кеста цо схьалоьцура шайн къиза- 
чу эпсарех бевдда салтий, царна Шемал волчу некъ а хьоьхура. 
Ишттанаш Шемала ч1ог1а реза хуьлий т1елоцура: цара, шаьш- 
шайн кхиош, т1ом бора. Иоккха топ евзарш а бовлура, делахь- 
х!ета, цунна уьш ч1ог1а оьшуш бара. Элберд Шемалан воцуш 
цатерг вара, цундела цо лаккхара мах а хадабора цуьнан.

Элбердана массо вевзара, массанхьа бара цуьнан дуй 
биъна вежарий а, доттаг1ий а. Даим ловчу халонаша б1аьрса а, 
кхетам а ирбинера цуьнан, т1ах-аьлла, каде хила а 1амийнера. 
Муьлххачу а халачу киртигех юьхьк1айн чекхволура иза.

Цкъа вахана 1ийна вацара иза мостагЫйн кара. Амма цар­
на кхуьнан ж1аьлин санна садоккхур ду аьлла хеттачу хенахь, 

ц1еххьана, водий, т1епаза вовра иза, багош г1овттийначохь 
мостаг1ий а буьтуш.

Цунна дерриге некъаш девзара. Цундела х1окху кегаречу 
заманахь, т1ехь тхов боцуш, шайн бен чуьра лелхийна эзар- 
наш адамаш даьржина, мостаг1чунна бекхам бан хьаьгна ле- 
лаш, иза ч1ог1а оьшуш вара. Ша Элберд-м дукха хан йоццуш 
маьрша ахархо вара, зуда а, жима к1ант а, хьуьнан йистехь ц1а 
а, шен мазлаг1а а йолуш. Амма цкъа оьрсийн эскарш даьхкира. 
Цара чим бира ц1ийнах, оцу ц1ергахь велира к1ант, ткъа зуда, 
йийсар а йина, д1айигира, иза ша, мухха а, дийна висира. Цун­
на йоккха чов йинера, x lerre вада каелира цуьнан. Оцу дий- 
нахь дуьйна хьог1ах дуьзира цуьнан дог, бекхам, беккъа цхьа 
бекхам бан герз караийцира. Х1етахь дуьйна дукха наноша 
б1аьрхиш легадора.

Дикка хан елира Элберда шен доттаг1ийн наб ларъеш. 
Малх малхбузехьа таь1ира. Йовхо г1елъяла йолаеллера нов­
къахь чан г1аьттинчу хенахь.

Д1а ма-хьаьжжинехь цунна евзира г1алаг1азкхийн тоба. 
Коьртехь эпсарш бог1ура. Цуьнан дог ч1ог1а тохаделира. Гонаха 
д1асахьаьжира иза. Цунний, г1алаг1азакхий бог1учу некъаний 
юккъехь боккха боьра бара, гуш татол а долуш. Дог1анаш дах- 
кар бахьанехь татол чуьра хи дистинера. Цо текхайора коьллаш 
а, орамашца бухдаьхна дитташ а. Коьллаш юккъехула оцу боь- 
ранна т1ебог1уш г1ашлойн некъ бара, д1о т1ай долччохь сийначу 
бех д1аг1уртура иза. Кхузахь, гарехь, говрашна хи малочу руьй- 
танна чувуссийла яра. Элберд велавелира. Цо оцу сахьта сацам 
т1еийцира.

Говр-береш дагахь х1умма а доцуш бог1ура, кхузахь шай- 
на цхьа а тайпа кхерам хир бац бохуш. Уьш Дзаугина дукха 
гена а бацара.

Элберда самабехира шен накъостий.
-  Х1ун хилла? -  хаьттира цуьнга.
-  Д1ога хьовсийша, -  Элберда говр-берешна т1е куьг хьа- 

жийра. -  Нагахь санна шуна шайн майралла гайта лаахь, Дала 
и аьтто шун беш бу-кх.

-  Кхуззара д1а т1етоха еза? -  хаьттира Пхьарчос.

-  Х1ан-х1а, кхузара гена ду. 1алашо лацалур яц. 1инах де- 
хьадовла деза вай, -  элира Элберда.

-  Ткьа хих дехьа муха девр ду вай? -  хаьттира Пхьарчос, 
жимма воха а вухуш.

-  Кхузахь гена доццуш жима т1ай ду, -  элира Элберда. 
Берриге резахилира.

-  Сихо йой вай? -  эккхийтира Элберда.
-  Тхо кийча ду-кх!
Дела а хьахийна, Элбердана т1аьххье бай болчу arlop сих- 

белира уьш. 1инах дехьа а бевлла, коьллаш юкъахь хьуламехь 
къайлабевлира, новкъахула т1ехбовлучарна т1етоха аьтто хин- 
болччу кепара д1а а нислуш. Царна а, некъана а юккъехь болч- 
чу кепара д1а а нислуш. Царна а, некъана а юккъехь 150-160 
метр хила тарлора. Дерриге дика д1адоьдуш хиларх а тешна, 
Элберд цхьанхьа вахара.

Г1алаг1азкхий к1ело йиначаьрца нисбелира. Вукхара 
бог1учарна т1е хьажийра тоьпаш. Ц1еххьана Элбердан шабар 
хезира:

-  Ма тохалаш! Ма тохалаш!
-  Х1унда? -  цец а бовлуш, цуьнгахьа д1абирзира накъостий.
- Д1ахьовсал, -  тобанна хьалхаваьлла вог1у кхо эпсар 

д1агайтира цо. Вукхара шайн говраш г1ашлойн некъ болчу 
arlop ерзийра. Гарехь, 1ин чу а биссина, говрашна хи мало да- 
гахь бара уьш.

Эпсарш, бийла а буьйлуш, ч1ог1а самукъадаьлла бог1ура. 
Уьш, шайн яххьаш а къасталуш, герга кхечира. Яххьаш йисти- 
на яра -  буьйсана дикка сакъийриначух тера дара пара. Цара 
ден къамелаш дара нохчийн юьртахь -  Ачалкхахь -  шаыи яьк- 
кхинчу хенах лаьцна.

-  Цхьана ламанхочун х!усам билгалйира суна 1ен, -  дуьй- 
цура цхьана эпсаро. -  Ч1ог1а хаза зуда яра цуьнан. Хаза бохург 
дан а дац -  исбаьхьа яра иза! Ц1улла сара санна, дуткъа-ний- 
са дег1 долуш, жима йо1 санна. Ткъа б1аьргаш! Эх1, цхьа ц!е 
яр-кха! Со, кхеташ ма-хиллара, цунна гонаш тийса велира. Цо 
х1умма а ца олура, ела а йоьлуш 1ара. Цунна со товш ву аьлла 
хийтира суна. Амма тхаьш долчохь цхьаьнакхета аьтто ца бо- 
лура -  майра, цхьа г1улч а, цунна юххера д1а ца волура. Цхьана

суьйрана со волчохь гулбелира доттаг1ий. Дика кад туьйхи- 
ра оха. Массо сох хьоьгура: «Х1усамненаца ирс хилла хьан!» 
Т1аккха сох бийла буьйлира: «Х1инццалц 1ийча, дагардийца 
аьтто а баьлла бац бохург -  и х1ун ду?» Хьеший д1абахара, 
со цхьаъ висира... Х1усамда ц1ахь вацара. Тховсалера буьйса 
сайниг ю аьлла хийтира суна. Тебна иза йолчу вахара со. Цхьа 
ч1ог1а ц1ог1а хьаькхира цо. Майра чуэккха. Иза, ц1а а веана, 
говр парг1атйоккхуш хиллачух тера дара. Дика ду цуьнгахь 
герз ца хилла.

Хехь лаьтта салтий а гена бацара. Иштта ца хиллехь, оцу 
ж1аьло шаьлта чекхйоккхур яра сан дег1ах.

-  Йоккхур яра дера-кх, оцу акхароша х1уъу а дийр ду, -  
билгалдира цхьамма.

-  Новкъарло ма е, Петр Николаевич, дийцина валийта, -  
элира оцу оьзда доцучу къамеле хьогаме ладоьг1уш хиллачу, 
кхозлаг1чо.

-  Эх1, бехк ма биллалаш! Кхид1а?
-  Кхид1ай? Хууш ма-хиллара, ламанхо схьалецира, тал- 

лам а бина, эпсаран дахарна кхерам тасарна ирхъоьллир-кха.
-  Шена дог1у хьакъ д1аделла талорхочунна.
-  Уьш берриш бара ирхъохка безаш.
-  Ткъа зуда?
-  Зудий? -  велавелира эпсар. -  Иза соьца йисира. Цкъа 

омра дира ас, схьа а лаций, чуйолла, аьлла...Кхузахь говраш- 
на хи маладе вай, Петр Николаевич? -  юкъахдаькхира цо шен 
дийцар.

Охьа а кхевдина, ехха 1ийра говраш хи молуш. Малх чу- 
бузуш бара. Деха 1индаг1аш дара гобаькхина охьадуьйшуш.

- Х1ун хир дара х1инца кхузахь ламанхой гучубевлча? -  
ц1еххьана элира цхьана эпсаро.

-  Уьш-м иштта майра а баций, -  жоп делира кхечо.
-  Гучубовлахь ц1еран д1овш мер ду-кх цара, -  Нетуьйхира 

кхозлаг1чо.
Оцу хенахь к1елонера сехьа а ваьлла, татанаш а ца деш, 

Нехьашхула, уьш-м куьйгашца а схьалецалур бу аьлла хеттачу 
кепара, эпсаршна гергавеара пхи накъост.

173



Говрашна хи а малийна, говр-берий кхид1а некъ бан кеч- 
белира. Оцу хенахь, ц1еххьана, церан говрийн дирстанаш схьа 
а лаьцна, царна т1е тапчанаш лецира ламанхоша.

-  Ч1икъ ма даккхалаш, даккхахь, шайн синойх деврду 
шу! -т1ечевхира Иаго.

-  Герз охьадилла! -  омра дира Пхьарчос.
Эпсарш боьхна хьаьвзира.
-  Tie а г1ой, цаьргара герз схьаэца, -  накъосташна 

т1едиллира Элберда.
Къобас а, кхечу цхьана ламанхочо а, царна т1ехьажийна 

тоьпаш охьа а йохуьйтуш, схьадехира цаьргара тарраш а, тоь- 
паш а. Т1аккха берриш а новкъабевлира, эпсаршна а омра дина 
шайна т1аьххье д1адуьйлало. Шайна т1аьххье дуьйла аьлла, 
эпсаршна омра а дина.

Г1алаг1азкхашна шайн эпсарш байний хиира боьрех чекх 
а бевлла, хьуьнан йисте кхаьчча. Царна т1аьхьахахкар эрна 
дара. Ламанхой, шайн йийсархошца, хьуьн чу боьлла хилла 
хила там бара. Ткъа хьуьн чохь церан лар таллар -  кхераме а, 
оьшуш а х1ума дац.

Оцо карзахбаьхначу г1алаг1азкхаша, юха а бирзина, 
Бурит1е боьду некъ юьхьарлецира. Луьра та1зарш а, эхь а дара 
цаьрга бухахь хьоьжуш 1аш: цаьргара-х дийнан делккъехь 
кхоъ эпсар д1а ма ваьккхиний!

Оцу хенахь вайн доттаг1ий Галашки юьртан йистерачу 
бай т1е д1акхаьчнера.

-  Сатаса х1инца гена дац, -  элира Элберда.
-  Т1аккха х1ун хир ду? -  хаьттира Пхьарчос.
- Кхузахь садо1ур ду вай, ткъа Галашке кхана 1уьйрана 

rlyp ду, тховса, буьйсана, эрна йорт ца егта.
-  Ахь х!ун эр дара, Иаго? -  хаьттира Пхьарчос.

Ас х1ун эр дара? Со кхузахь хьаша ву. Шайна луъург
дейша.

-  Делахь, Элберда боххург дийр ду вай.
Берриге т1етайра Элберда бохучунна...Эпсарш говраш- 

кара охьа а биссийна, церан когаш, куьйгаш а дихкина, уьш 
дитташ к1ел охьабийшийра.

-  Къоба! -  элира Пхьарчос: -  Цаьрга хьожуш хилалахь. 
Бехкбоцуш царна хала а ма хетийта, уьш гаурш делахь а, ада- 
маш ду. Амма д1абовда Нортахь -  Нетоха.

-  Дика ду, -  доцца жоп делира Къобас.
Сахиллалц лаьттира иза йийсархошна хехь. Ткъа вук- 

хара, декъа гаьннаш а гулдина, ц1е латийра. Декъа гаьннаш 
ткъаршшехь лелхара, алунан ц1ен серло гонаха а яржош. 
Х1окху меттигашкахь дийнахь йовха хуьлу, амма буьйсана, 
т1ехь ло гучу лаьмнийн баххьашкара а, Нуьначу 1аннашкара 
а дег1ах чекхболу шал шийла мох хьоькху, ур-аттал, къегаш 
цхьа жима ц1е а, цаторрушерг хуьлий, д1ах1утту. Шайна т1е, 
лаьмнашкахь юрг1анийн метта лелайо т1ерг1ан бойнаш а тий- 
сина, ц1ерана хьалха охьахевшира доттаг1ий. Даа х1ума чохь 
долу тоьрмиган бертиг д1аяьстира Вепхияс. Т1аккха, сихха 
пхьуьйре а йина, кхин хан а ца йойуш, набарна д1абийша кеч- 
бел и ра доттаг1ий.

1уьйрана уьш Галашке бахара, циггара д1а Шемалан тоба- 
нашна т1екхача 1алашо йолуш.

Малх дикка лакхабаьллера, уьш юрта чу боьлча. Уьш 
цецбевлла бисира урамашкахь адамаш ца гича. Деккъа цхьа 
кегий бсраш дара гуш.

Наг-наггахь зударий а дуьхьалкхетара. Массара Элберде 
а, цуьнан накъосташка а маршалла хоттура.

Аьтту куьг а айдой, олура:
-  Маршалла! Некъ дика хуьлда! -  т1аккха, вовшашка 

цхьаъ дуьйцуш, оьрсашна т!е п1елгаш хьежадора.
Цхьана кхиазхочо, уьш совца а бина, хьеший хилахьара, 

аьлла, чукхайкхира.
-  Юьртахь иштта к1езиг адамаш х!унда ду? — хаьттира 

Пхьарчос.
-  Дера ду, массо а, карахь герз латта мел лург, Шемална 

rlo дан вахана дела. Дуьйцуш ду х1инца Шемала берриге га­
урш х1аллакбийр бу бохуш. Юьртахь биснарш зударий а, бак- 
кхий нах а бен бац, уьш а дсчиг кечдан хьуьнха бахна.

-  Берриш цхьаьна бахана?
-  Х1аъ. Х1инца ша-ша Пойла дац. Кхераме ду тхан хьуьн-

хахь. Шун тхьамда вуй, шу хьанна т1едоьлхуш ду? -  ц1еххьана 
хаьттира цо.

-  Вац. Х1ун дара?
-  Схьа чу дуьйла. XIapa ду сан ц1а! -  доттаг1але д1а- 

кхайкхира цо.
-  Хьо хьенан ву?
-  Малсаган Эндрин. Вуьшта, иза ц1ахь-м вац -  т1амехь ву. 

Сан ши ваша а ву т1амехь...
Оцу хенахь к1анта гайтинчу ц1а чуьра араелира х1инца а 

къона, ч1ог1а хаза зуда. Цо маршалла хаьттира кхаьрга.
-  XIapa сан нана ю, -  элира к1анта. -  Х1окхарна ца лаьа 

вайга бахка, -  элира цо йене, -  ткъа тхьамда кхеран ван а вац.
-  Хьеший Делера бу, дуьло чу, Малсаган ц1ийнан не1арш 

даим йиллина ю хьешашна.
-  Ша х1усамда ц1ахь ма вац, -  Пхьарчога меллаша шабар- 

ца элира Къобас. Амма зудчунна хезира цо аьлларг.
-  Эндри ц1ахь вац, -  элира цо. -  Амма цуьнан ц1а ша 

долччохь лаьтташ ду. Шортта беркат а ду чохь. Дуьло.
Ишттачу догц1еначу чукхайкхарна дуьхьало ца яелира 

хьешашна. Уьш ц1еначу уьйт1а бевлира.
Т1ебаьхкинчаьрга маршаллаш хоьттура. Церан говраш 

парг1атъяха дехьаехира, ткъа уьш хьешийн ц1а чу бигира. 
Ц1ийнан сонехь, тховх хьалакхетташ, т1ек1елйоьттина гоьнаш, 
юрг1анаш, г1айбеш дара. Ткъа пенаца д1ах1оттийна дечиган 
беха маьнга бара, т1етийсина черташ а йолуш. Вукху сонехь, 
шен коьртаца, ламазна тесна сен ц1ока яра. Циггахь дара тас а, 
хи а, йоьза г1умг1а а. Масех даккхий а, кегий а йоьзан шаннаш 
кхозура дуьхьалболчу пена т1ехь. Не1арний, кораний юккъехь 
йина йоккха товха яра. Ц1снкъа дика ятийна а, ц!ена а яра, 
т1улган ю а мотталуш.

Чоьхьаелира цхьа хаза йо1, тамехь ела а къежаш, массаьр- 
га маршалла а хаьттина, рог1-рогг1ана х1оранна т1е а йоьдуш, 
цаьргара герз схьа а эцна, пенах диттинчу дечиган хьостамех 
д1аоьллира цо, оьшшучу хенахь х1оранна а схьаэца кийча хир- 
долчу arlop д!а а нисдеш. Т1аккха, хьеший охьа а ховшийна, 
товха лагийра цо, -  баьхкина хьеший лиэраран билгало.

-  Йо1, хьо ч1ог1а хаза ю. Иштта хаза хир ю-кх хьан ц1е а -  
элира цхьана хьешо. -  Хьайн ц1е х1ун ю алахьа?

-  Иштта хаза а яц со, -  елаелира йо1. -  Сан ц1е а яц хаза.
-  Тхуна хаьа, хьуна, вочух диканиг къасто. Иийцахьа 

хьайн ц1е?
-  Белгана, -  элира йо1а.
- Харццерг дуьйцур дац вай, галваьлла ца хилла хьуна 

иштта ц1е тиллинарг!
Лулара мехкарий а баьхкира хьешашна маршалла хатта, 

царна лераме хьошалла дан. Цара уьш декъалбора кхиамца, 
царна эшарш лоькхура, хелхабуьйлура. Эпсаршца а бара бер- 
риге хьешашца санна. Шайн ма-хуьллу, церан сий ца лахдан 
г1ертара xlopa а: балехь воллучун сий лахдар доккха эхь ло- 
руш ду кху халкъан.1

Цул т1аьхьа, хьешашна куьйгаш а дилийтина, царна хьал- 
ха беркате мерза шун х1оттийра. Т1аьххьара дечиган кедаш 
чохь хьешашна еара чомехь, хаза хьожа йог1у чорпа.

Делкъе йина уьш бевллачул т1аьхьа берриш д1аса- 
бекъабелира, хьешашна парг1ат сада1а аьтто боккхуш. Суьй- 
рана юха а цхьаьнакхета безаш бара уьш, синкьерам д1абахьа.

Вовшех дага а бевлла, хьешийн барт хилира уьш Веда­
на, Шемална Небита тешам боллуш некъанакъост нисваллалц 
кхузахь сацабала.

Малсаган лулахоша кхуза кхоьхьура тайп-тайпана даарш: 
котамаш, х1оаш, даьтта. Бераша лаьллина етт балийра урс 
хьакха. Иза дара Небаьхкинарш дерриге тайпанан хьеший бу 
бохург. Цундела х1оранна лаьара царна хьошалла дарехь дакъ- 
алаца. Вуьшта, кху халкъан амалехь ду лулахошна rlo  дар, 
х1унда аьлча, xlopa а тешна ву ша а вуьтург цахиларх rlo  ца 
лоцуш. Цхьа шатайпанчу цхьааллин бертахь бехаш бара уьш. 
Даим диканехь а, вонехь а цхьаьна бара.

Эпсаршна парг1ат хила пурба деллерацара, шаьш бовдур 
бац аьлла дош даларна.

1 Оцу хьокъехь деша 1864-чу шеран октябрехь, ноябрехь, дека- 
брехь арадаьллачу «Русский вестник»журнала т1ехь йийсарвиначу 
оьрсийн эпсаран йозанаш (Авт. бил.)

Кхоалг1ачу дийнахь, 1уьйрана, берриге уьйт1а а бевлла, 
кет1ахь т1ек1елдоьттинчу ханнашна т1ехь хевшина Iapa хье- 
ший. Элберд цхьа сара чкъурах ц1анбеш вара.

-  Кхо де а дели, -  элира цо. -  Амма вай Шемална т1едига 
стаг карош-м вац.

-  Х1ун дийр ду, ткъа? -  элира Иагос. -  Вуьшта, ладег1а 
хала-м ду.

-  Валохьа, волало вайша.
-  Стенга?
-  Дзауги йолчу arlop.
-  Дика-м хир дара, амма йийсархошна х1ун дийр ду вай?
-  Цаьрга-м зударий а хьовсур бара. Стенга rlyp бара уьш?
-  Х1ан-х1а, иштта мегар дац. Цул ваьш rlyp ду вай Шемал 

волчу. Хьо а вог1ур ву тхоьца, некъ гойтур бу ахь. Цигара Дза­
уги чу а дуьссур ду вай.

-  П ур ду-кх т1аккха. Суна-м к1ордийна деш-дуьтуш до- 
цуш кхузахь хиъна 1ан.

Массарна хазахийтира Элберда иштта садам бича.
Катоьххина новкъабовла кечбала буьйлабелира уьш.
1аьржа б1аьргаш болучу Белганас а, цуьнан нанас а ко- 

маьршша даарш кечдира некьана, баккхийчу наха некъ дика а 
беш, кхиамаш хуьлийла лаар д1ахьедира, ткъа мехкарша, дог 
иракарах1оттош, некъан йиш лекхира. Уьш д1абуьйлабелира.

Иаго а, Къоба а, Пхьарчо а говрашкахь вара, ткъа Эл­
берд а, Вепхия а г1аш вог1ура. Цара ч1аг1дора юькъачу хьуьн 
чохь иштта ваха атта ду бохуш. Х1унда аьлча, чекхвалархьа- 
ма г1ашлойн некъаш лоьхуш, массо хенахь го тийса деза, 
дуьхьалд1а боьду некъ а битина.

-  Хьуна да хаьа, говр ларъян еза я хьуо хьайн ларван 
веза, -  бохура цара.

Элберда, хьалха а ваьлла, некъ гойтура. Цунна т1аьххье 
бог1ура йийсархой, парна т1аьхьа -  бисинарш.

Г алашкина т1ехбевлча, хьуьнчухула д1аэхар тоьлашха хий- 
тира царна, оьрсийн цхьана тобано шайгара йийсархой схьаба- 
харна кхоьруш. Ткъа уьш Шемална т1екхачо лаьара царна.

Т1ехьа-Мартанал т1ехбевлира. Соьлжа-Палина т1е- 
кхечира. Т1аккха Ведана arlop 1ин чу биссира. Пала-

г1азакхийн т1аьххьара ха т1ехьа а дуьтуш, кхерам боцучу нов- 
къа бевлира.

Уьш парг1атбевлира. Юьккъа хутал-бецаша шайн 
г1одамех хьирчинчу дитташа шайн гаьннаш охьакхийдадора 
1ин чухула боьдучу некъан йистошна т1е, маьлхан з1аьнарш 
чекх а ца йовлуьйтуш.

Эххар, т1аьххьара г1алаг1азкхийн ха генна лахахь дисича, 
уьш совцийра.

-  Мила ву вог1ург? Саца! -  мохь белира. Некъан шина а 
arlopxyna царна т1ехьажийна тоьпаш яра.

-  Тхо нохчий ду, Шемал волчу дог1уш, -  элира некъахо- 
ша. Уьш севцира.

-  Ткъа xlapa гаурш муьлш бу?
-  Йийсархой.
-  Даймахкана ямарт хиллачунна Дала луьра та1зар дийр 

ду стиглахь, ткъа халкъо -  лаьттахь. Бакъдерг схьадийца.
- Цунна тоьшалла тхан эхь-бехк а, тхан сий а ду! -  жоп 

делира цара.
Т1аккха саьнгарш чуьра адамаш хьаладевлира. Т1аккха 

дерригенах хеттарш а дина, цара шайгара иштта майралла а, 
хьуьнар а гайтарна ламанхой-гуьржий хастийра.

Кхузара д1аюьйлалуш яра Шемалан ч1аг1онаш -  дуьхьа- 
лонан пенаш. Кхузахь кечйинера цо шен халкъан мостаг1чунна 
1ожалла. Кхузахь эшийнера инарла Граббе.

Масех сахьт даьлча вайн некъахой ламанан шуьйрачу 
экъанна т1екхечира. Цигахь бара Шемалан эскаран меттамотт. 
Кхузахь ладоьг!уш бара коьртачу ницкъийн коьртехь имам 
схьакхачаре а.

Т1амна луьра кечамбеш дара Шемалан эскарш: тусуш-ир- 
деш, ц1андеш кечдеш дара герзаш. Дацара детташ маьхьарий 
а, кхийолу г1овг1анаш а.

Шадерриг тап-аьлла тийна а, нийса а деш дара. Тахана ца 
къастахь а, кхана цхьа къастам хила безаш бара: хила я ма хила!

Хуьлуш долчух массо дика кхетара. Берриш т1етаь11ина 
кечлуш бара кестта марсабовла безачу т1емашна. Ц1еххьана 
долу тасадалар а доцуш, ткъа къизачу т1амо къасто безаш бара

церан кхоллам. Уьш цхьаьнакхета безаш бара, х1уъу дина а, 
кху чу а баьхкина, нохчийн стогалла кагйина, ч1аг1онаш йо- 
хийна, кхузахь шайн дозадоцу олалла д1ах1отто 1алашо йолуш 
чуг1ертачу къизачу ницкъашца.

Царна т1едог1ург хийра халкъ дара, шайн хийрачу 
г1иллакхашца а, амалшца а. Т1ег1ерташ дара х1окхарна хийра 
1едал, нийсояцар, талор, ницкъбар дохьуш бог1у ца бехна б1о. 
Х1ан-х1а, даим хийрачу адамийн 1едална к1ел, царна муьт1ахь 
ворта сетточул велла д1авалар тоьлуш ду. Иштта хетара, ишт- 
та бохура нохчаша. Цундела, шаьш-шайн ца кхоош, т1ом бора 
цара гауршна дуьхьал, цундела иштта лерина кечамбеш а бара 
уьш хиндолчу тасадаларшна.

Цхьак1еззиг болчарна бен кхечу кепара ца моьттура, цара 
1ожалла т1еоьцура деккъа цхьана г1азотан ц1арах.

Иагос а, цуьнан накьосташа а Шемал схьакхаччалц кху­
захь собар дан сацам бира, цул т1аьхьа кхид1а дан дезачух цу- 
нах дагабовлархьама...

Цхьана 1уьйрана берриге меттамотт когаш т1е х1оьттира.
-  Вог1уш ву, вог1уш ву! -  хезара массо arlop. Оцу хенахь 

майданан къилбседа аг1орхьара схьахезира: «Л а-и-ла-х1а- 
иллаллах1».

Берриш оцу arlop д1а а хьоьжуш, тап-аьлла ладоьг1уш
1ара.

Диттийн г1ашна юккъехула герз къегира. Дукха хан ялале 
хьуьнан йистехь говрахь гучувелира к1айн маж а йолуш, к1айн 
чалба а хьарчийна воккха стаг.

Borlypr Шемал вара. Нохчийчоьнан а, Дег1астанан а 
имам, мостаг1ийн кхерамча а, шен вежарийн а, мехкан а мар- 
шонан ох1ланча а.

Цуьнан схьадиллинчу хьажо, сирлачу а, дег1ах чекхдо- 
лучу а хьажаро тоьшалла дора иза хьекъале, доьналле стаг 
хиларан, ткъа дуткъа т1ехабдиачу балдаша дуьйцура цуьнан 
кийрарчу шовкъах, ткъа юьхь т1ерачу хебарша ч1аг1дора иза 
ч1ог1а а, вухавервоцуш а стаг хилар.

Цуьнга дукха хенахь дуьйна ладоьг1уш 1аш хилла кегий 
нах, шайн дойшна т1е а хевшина, тоьпаш тохарца декъалвира

шайна дукхавезаш волу баьчча. Цунна дуьхьал хаьхкира дой. 
Шемал царна велавелира, боккха там хилла хьоьжура цара 
каде хьийзочу дойшка. Х1инца а бераш ма ду уьш, х1инцца 
мера к1ел тхин чоьш девлла!

Т1аккха, ц1еххьана, сингаттаме 1индаг1 дижира цуь­
нан юьхь т1е, хьаж жимма кхоьлира, доккха садаьккхира цо. 
Амма оцу сахьта юха а велакьежира. Цхьанна а хаа ца елира, 
к1еззигчу ханна имаман б1аьрса кхолийна марха.

Х1ун ойланаш яра Кавказан лечин сагатдинарш? Цуьнан 
бос х1унда баьхьира, цуьнан кийрара латкъаме аз х1унда дели­
ра? Дага-х ца деанерате цунна, кхечу мехкийн къизахоша ше- 
гара ницкъ, шен долахь мел дерг д1а а даьккхина, ша къоьлла 
вожо тарло аьлла? Х1ан-х1а! Цунах ца кхоьрура Шемал. Иза 
жимачохь дуьйна а къахьега 1амийна вара. Амма иза -  майра, 
доьналла долуш, каде, ц1ергахь лалийначу болатах воьттича 
санна, стаг ву. Делахь а адамийн синойн яккхий хазнаш -  де- 
ган ц1еналла а, деган к1едалла а ларйина цо. Даймахко лорура 
иза. Цундела цуьнан зовкхан дуьхьа д1алур ду, шениг санна, 
шена т1аьхьах1иттинчийн синош а. Амма х1оразза, хазаллех а, 
ницкъах а боьттина, шайн къоналло деха а, ирсе а дахар хьех- 
на шен махкахой гича, б1аьрзечу х1оьо церан б1аьргийн серло 
д1айойур ю аьлла дагадеача, церан чохь са доцу декъийн сурт 
хьалхах1оьттича, цуьнан дог 1аьвжара, кийрара беза мохь-узар 
болура.

Боккха кхаъ хилла го бира халкъо Шемална. Берриш бу- 
ьйлура, берриш цуьнга лерамца хьуьйсура, ткъа цо, ишттачу 
цхьаьнакхетарх воккхавеш, шен дагчохь Деле до1анаш дора 
шен халкъана ирс доьхуш д1адолийна г1уллакх кхиамца чек- 
хдалийтар доьхуш. Халкъ цунах тешара, цунна иза везара, иза 
оцу безамца ирсе дара.

Шена х1оттийначу четарна т1е а вахана, динара охьа а 
воьссина, чоьхьавелира имам, шен юкъахдолу герз охьа- 
дилла. И жимха санна, каде воккха стаг, оцу сахьта аравели- 
ра, шен наибашка ладог1а, х1оьттина хьал довза а, цхьацца 
т1едахкарш дан а. Цуьнца дерг чекхдаьлча, халкъе вистхи- 
лира иза:

-  ДоттагГий! Шантана шен да веза, цунах теша а веза 
иза. XIopa наибша т1аме буьгучийн а, маьршачу заманахь ша 
г1уллакх дечу а адамийн да ву. Мила реза вац шен наибна?

Схьаала!
Юкъараллаш кхеташо ян юьйлаелира. Гучуделира цхьа 

кантушийн юкъаралла шен наибна реза цахилар.
-  Диц ма делаш, -  юха а вистхилира Шемал, -  шун наиб 

цхьа нийсо лелийна ца 1аш, майра а, доьналле а, хьекьал до- 
луш а стаг хила везаш хилар... Тахана ца хилахь а, кхана вай 
цхьаьнакхета дезаш ду ницкъ болчу мостаг1чуьнца.

Цундела зеделла волу xlopa т1емало мехала ву вайна... 
Кантушийн наиб Немашкахь билгалваьлла ву.

-Тхуна ца лаьа иза хила, ца лаьа! -  дуьхьал маьхьарий 
девлира.

-  Хьанна хаьа... Дикка ойла ейша. Сихаллехь саттийнарг 
т1аьхьа нислур дац. Кхин цкъа а ойла ейша.

-  Оха дукха ойла йина. Тхуна ца оьшу иза!
Шемала кхин хеттарш ца дира. Кхачаме дара халкъо ша 

наибна резацахилар схьахьедар, цунна иза оьшуш цахилар. 
Делахь-х1ета, иштта наиб халкъана пайдехь хилалур вац. Иза 
мукъаваккха везара. Кантушийн наибе вистхилира Шемал. 
Важа, бос а баьхьна, юьстах лаьттара.

-  Кантушин юкъараллин наиб! Хьуна хезарий халкъо ша 
хьуна реза дац олуш? Д1аяккха хьайна т1ера наибан хьаьрк.

Наиба, кхин вист ца хуьлуш, дегочу куьйгашца шена т1ера 
наибан хьаьрк схьа а яьккхина, Шемална юххе охьайиллира. 
Меллаша вуха а вирзина, оцу сахьта шен юкъараллин ада- 
машна юкъахь къайлавелира иза. Кхул т1аьхьа иза -  мог1аре 
Немало ву, селхана ша омра диначуьнан омранаш кхочушдар- 
хо. Иза х1инцца халкъо хоржур ву.

-  Мила хоржу аш шайн наиб? -  хаьттира Шемала.
Малсаг! Малсаг! -  маьхьарий девлира.
Тобанна юккъера сехьа а ваьлла, Шемална Невахара тай­

на куц-дег1 а, 1аьржа маж а йолуш волу жима стаг. Вукхо наи­
бан хьаьрк хьалаайира.

-  Малсаг! -  элира Шемала. -  Хьо юкъаралло шен наиб 
хаьржи. Кхул Наьхьа дуьйна хьо хьайн кхолламна хилла ца

1аш, церан кхолламна а жоьпалле ву. Хьо бахьанехь церан ц1ий 
дукха мел 1ена, Аллах1а жоп а дукха доьхур ду хьоьга...

Кхиамаш хуьлда хьан дерригенна т1ехь! -  доцца чекх- 
даьккхира Шемала шен къамел. Цунна т1е наибан1 хьаьрк 
д1аоьллира цо. Цул т1аьхьа дукха хан ялале цо берриге наибаш 
шен четар чу т1еман кхеташоне д1акхайкхира.

Нохчаша дагалаьцнарг башха чолхе а дацара. Цара шайн 
1алашо х1оттийнера оьрсийн эскарш Шемал лаьттачу метте 
схьабало, уьш цигахь д1а а сацийна, мацалло к1елбитталц лат- 
то, цара герз охьадиллалц. Оьшудерг оьрсашкара дерриге даар 
схьадаккхар дара, дийнахь а, буса а уьш парг1ат ца буьтуш, 
ма-хуьллу церан ницкъ эшор, уьш кхерор, х1инца Шемална т1е 
шайн берриге ницкъ гулбина бог1уш болу.

Шемална-м дера хаьара цу т1ехь г1уллакх чекхдер доций, 
оьрсий т1ег1уртур бац бохуш шен халкъ тешадахь а.

Кхеташо чекхъелира. Массара дуй биира, шаьш ишттачу 
муьрехь шайн ницкъ кхоор бац аьлла. Чувалийра беркъа, эт1на 
духар а долуш волу цхьа нохчо.

-  Хьуна гаурш гирий? -  хаьттира Шемала.
-  Х1аъ, гира.
-  Дукха буй уьш?
-  Эх1, ма дукха бу-кха.
-  К1айн инарла цаьрца вуй? (Иштта олура Воронцовх).
-  Ву, бохура, базарахь.
-  Маца т1елата дагахь бу уьш?
-  Дийцарехь, кхана.
-  Цаьрца гуьржий дукха буй?
-  Дукха бу, ч1ог1а дукха.
Шемал ойлане велира. Т1аккха наибашка вистхилира:
-  Тамашийна х1ума ду-кх. Царна х1ун оьшу вайгара?
-  Ткъа х1ирий буй? -  юха а хаьттира цо нохчочуьнга.

1 Иштта даим ца хоржура наиб. Оьрсий лаьттинчу а, цул т1аьхьа 
цара д1атесначу а меттигашкахь Шемала ша хоржура наибаш, х1унда 
аьлча, иза ца тешара йоццачу хенахь а гауршца цхьаьна хиллачех. 
(Авт. билг.)

-  Х1ирий а бу, чергазой а бу. Амма гуьржий алсам бу. Юха 
а тийналла х1оьттира. Шемалан юьхь т1ехула 1индаг1аш дев- 
дира. Гарехь, ч1ог1а ойлане ваьллера иза. Т1аккха наибашка 
элира цо:

-  Шайна тарлахь, гуьржех а, чергазойх а ларлолаш.
-  Кхин х1ун дуьйцу цигахь?
-  Хьо йийсарван дагахь бу уьш.
Шемал велавелира.
-  Со йийсарвича, ирсе-м хир бац уьш? Нохчий -  къона- 

хий бу. Со ца хилча а, цхьана а дена корта та1ийна нах бац уьш.
Т1аккха гучувелира Эндри Малсаг. Цо Шемале элира, 

шаьш йийсар а вина, оьрсийн кхо эпсар валийна.
-  Муьлш бу уьш?
-  Бацой я Беной, билггал ца хаьа.
-  Гуьржий?
-  Х1аъ, Гуьржий,
-  Йийсар бинаршший?
-  Х1ан-х1а. Йийсар бинарш оьрсийн эпсарш бу.
-  Эпсаршший? -  самукъаделира Шемалан, -  тешнабехк 

бан-м ца баьхкина уьш.
-  Джайрахера Пхьарчос балийна уьш. Иза тешаме стаг ву.
-  Схьакхайкхал суна т1е Пхьарчо! -  омра дира Шемала. 
Пхьарчо чоьхьавелира. Шемал, маршалла а хаьттина,

соне д1ах1оьттира, шен шаьлтанна т1е парг1ат куьг а диллина. 
Цо шен дахар а д1алур дара, амма цуьнца эвххьаза, доттаг1алле 
къамел дора цо.

-  Хьо тина хаза хийти суна, Пхьарчо. Могуш вуй хьо?
-  Далла бу хастам, дийна ву со.
-  Ткъа хьан доьзал?
-  Далла бу хастам, могуш бу.
-  Ахь со волчу хьеший балийна боху, муьлш бу уьш? 

Хьо майра стаг ву, Пхьарчо, хьакъбоцчаьрца вежаралла тосур 
дац ахь.

Тешаме буй уьш?
-  Со санна.
Шемал резахилира жоьпана.

-  Мичахь бира аш йийсар?
-  Новкъахь.
Пхьарчос Иагох а, цуьнан доттагкх а дерриге д1адийцира. 

Цецвуьйлуш ладоьг1ура цуьнга Шемала.
-  Вало, схьабалабе со волчу хьайн хьеший, -  эккхийтира 

цо. -  Айса маршалла хатта лаьа суна цаьрга.
Пхьарчо шен доттаг1ий бало вахара.
-  Ницкъ болуш бу гаурш, ч1ог1а ницкъ болуш, -  элира 

Шемала шен наибашка. — Жимма хьекъал а, дика дегнаш а де- 
лахьара, цара дерриг дуьне а схьадоккхур дара.

-  Церан дог цахилар ма ду доьхнарг, -  элира цхьана наиба.
-  Шаьш нисделлачу меттехь, шайн низам д1ах1оттадо, — 

элира Шемала. -  Царна к1елдиса деза, ткъа, вай?
-  Иза-м хуьлуйтур дац вай. Цул вай массо валар тоьлаш- 

ха ду.
-  Дала иза Недуьтур дац. Х1ан-х1а, -  тешам боллуш элира 

Шемала. Т1аккха меллаша т!етуьйхира: -  Уьш дукха бу. Царна 
муьНахь хуьлу церан ницкъ хиларна.

Чоьхьавелира гуьржашца-ламанхошца Пхьарчо.
Шемал, хьала а г1аьттинана, царна дуьхьалвахара.
-  Маршалла ду шуьга! Шуьга сайн лаппаг1и чохь салам 

далар деза ду суна.
-  Дала аьтто бойла хьан! -  элира Иагос. Тхуна хьо гуш 

тхаьш ирсе хета. Хьан б1аьргаш Делан дика ду тхуна.
-  Баркалла, охьаховша! -  Т1екхайкхира уьш Шемала. -  Хьа- 

ша Делера ву, иза воккха хиларе терра, цунна сий-лерам а бу.
-  Х1усамдега хьаьжжина. Хьо Дала лерина стаг ву.
Шемал охьахиира. Вуьш ирахь лаьттара.
-  Баркалла, ламанхой. Аш дика совг1ат ди суна, -  элира 

цо, не1арехь лаьттачу эпсаршка а хьоьжуш -  Пхьарчос дийци- 
ра соьга шун майраллех.

-  Иза шадерриг Пхьарчон а, Элбердан а г1уллакх ду. Ткъа 
тхо кегий, лоьхкуш лела адамаш ма ду. Тхоьга лан ца елира 
нийсо яцар. Цундела хьуна Недаьхкина тхо. Хьуна муьНахь 
хила.

-  Делаца ч1аг!о йо ас, шуна х1умма а кхоор ма яц, аьлла.
185



-  Иштта хаза къамел дарна, Дала аьтто бойла хьан. Ткъа 
оха, -  элира Нагое, коьртара куй а боккхуш, -  тхайн къонахал- 
лица дуй боу хьуна, хьан дуьхьа тхайн дахар д1алур ду, Ше- 
мал, тхан дош галтадолуш дац хьуна.

Шемала, хьала а г1аьттина, резахиллачу къажарца массо 
маравоьллира. Иза тийшира ламанхоша биъначу дуйнах. Иза 
тийшира ша ц1енахиларх. Цо церан доттаг1аллин а, шегахь 
болчу безаман лераман мах а хадийра. XIopa а тешаме т1емало 
веза вара цунна.

Цо шен наибашна бовзийтира Наго а, цуьнан накъостий а.
-  Наибаш,- элира цо, -  xlapa нах вайн дерриг халкъан а 

хьеший бу. Д1агайтийша кхарна вайн халкъо хьеший т1е муха 
лоцу. Диц ма делаш, цаьрга дегабаам байтинчо, суна а дегаба- 
ам бийр бу шуна.

- Хьеший Делера бу, уьш тхан хьеший бу, -  элира наи- 
баша.

Шемала Къобига а, Иагога а, Вепхияга а шайн лаамехь 
хила элира: цуьнан эскарх д1акхета, я цуьнан ц1а дуьйла, я 
шайна ма-лаъара т1ом бе.

Ламанхоша т1аьххьарниг хаьржира. Уьш Шемал волчуь- 
ра арабевлира. Ткъа наибаша дерриг халкъана бовзийтира.

Шемала а, цуьнан дерриг халкъо а шайн дина сий-лерам 
хазахетарца т1елецира гуьржаша. Цхьа тамашийначу ницкъо 
Неийзабора уьш халкъана, шайн 1едална а, Ниллакхашна а 
хийра долчу.

-  Церан амалш, вайн халкъо дийцарехь, вайн санна хил- 
ла, -  элира Къобас, уьш шовданна т1е лахбелча.

-Х1аъ, хилла, амма х1инца иза ма дац, -  сингаттаме элира 
Вепхияс.

-  Уьш х1унда йохийна? -  г1айг!ане элира Къобас. Вежа- 
рий хилча ца тоьлу вайна, диканиг вочух д1а а къастош?

Дика-м хир дара иза, шайн ницкъ болчеран лаам а бу 
олу-кх, доккха са а доккхуш, элира Нагое.

- Ире долуш бу-кх уьш, шаьш шайна кхелахо а къаста- 
во, ткъа вайна мила ву а ца хуучо т1евуьллу, -  т1етуьйхира 
Къобас.

-  Кантушийн наиб вай ваьш хаьржира. Дендас соьга дий- 
цина, хьалха заманахь баьччанаш а, къаной а вай ваьш хоржуш 
хилла...

-  Оцу хенахь кхерам а, нийсо а хилла, ткъа х1инца х1ун 
дис на вайна?

Иштта къамелаш дора доттаг1аша. Щеххьана царна тира 
оцу арена т1ехь цхьа болам. Говраш южуш бара нах, вовшийн 
д1аса а ца тоьттуш, совнаха бала а ца боккхуш. Схьахезира 
наибийн т1едахкарш, нийса а, сихха а кхочушдан дезаш долу. 
Х1инцца вовшашца хаза къамелаш деш хилла адамаш декъаде- 
лира омра дечарна юккъехь, кхузахь даим т1еман хьал лаьтташ 
санна. Амма гуш дара баккхийчара а, кегийчара а вовшийн 
лоьруш хилар.

Наго а, цуьнан накъостий а лакха хьалабевлира. Пхьарчос 
доллучух уьш кхетабора: хаам кхаьчна, кхана т1ом хир бу аьлла. 
Уьш д1акхийтира т1амна кечлучу хьалхарчу тобанах.

«Лаиллах1а иллаллах!» а олуш, Чаха а, цуьнан тоба а 
дуьххьара дуьхьало ян езачу метте д1абахара. Цуьнан декхар 
дара дуьххьарлера к1елонан оьрнаш схьалецар а, цигахь 
д1ач1аг1валар а, т1аккха оьрсашца т1ом д!аболор а, дуьххьа­
ра т1елатар хиллачул т1аьхьа хьуьнхахула д1асабаржар. Ци­
гахь шолг1а оьрнаш схьа а лаьцна, цул т1аьхьа кхозлаг1наш, 
ма-хуьллу хьуьна чу мостаг1 вало. Ма-хуьллу алсам зен дан а 
дезара мостаг1чунна, цуьнан ницкъ г1елбан, цуьнгара даар а, 
ворданаш а схьаяха.

Ткъа оьрсий аренга ма-кхеччинехь, Шемалан коьртачу 
ницкъашца цхьаьна ма-кхийттинехь, Чахин тоба, юха шен оь- 
рнашка д1а а яхана, циггахь д1ач1аг1ъяла, оьрсий юхабовлахь, 
царна т!е нуьцкъала тохар дан.

Иштта оцу тобанна т1едиллина дара, нагахь санна керла 
тобанаш т1еяг1ахь, уьш юхатохар а. Оцу хенахь Шемалан коьр- 
та ницкъаш, бекъа а белла, и аре йита езаш бара: Цхьа дакъа 
Чахина rlo дан даха дезара, вукхо дуьхьало ян езара. Оцу кепа- 
ра юкъа1аьвдина эскарш т1аьххьара стаг виссалц х1аллакдина 
хила дезара.

-  Тхо а дог1ур ду хьоьца, -  элира наибе кхаа доттаг1чо.

-  Суна юххехь, сан ц1а чохь, сан дагчохь даим меттиг ка- 
рор ю шуна, -  элира наиба Чахас.

Пхьарчо а, Иаго а, церан накъостий а дуьхьалбевлира 
т1ете1ачу оьрсийн эскарна.

Малх чубуза кхиъна а бацара, ткъа Нохчмахкахойн хьуь- 
нан йисттехь йолу аре четарех юьзна яра. Салта вовшашна го а 
бина, иллеш а олура, вота а еттара. Ткъа салтий чорпа кечъеш 
бара даккхийчу еш чохь. Эпсарш цхьана четарна т1ера вукхун- 
на т1еоьхура, цхьацца омранаш деш.

Салташа иллеш олура, хелхабуьйлура, боьлура, амма 
цхьана баланан томмаг1а яххьаш т1ехь дара, и ловзарш шаып- 
шайн Iexo х1иттош хилча санна.

Амма цхьа а вацара самукъадолуш. Массо вара боккхачу 
сингаттамехь, т1аме баха безаш ма-хиллара. Массарна хаьара 
халачу г1уллакхна т1е шаьш доьлхуш дуй. Кхуьйсуерш ит- 
тех стаг бен мог1арера д!авоккхун волу тоьпаш яцара. Амма 
баккъал долу хьал царна къайладаьккхина дара. Цунах дерг 
хаьара цхьана т1емалойн командирана, иштта цунна юххехь 
болчарна а.

Мел къайлехь латтош хилча а, Шемална дика хаьара оьр­
сийн эпсарш муха а, мичахь а д1атарбелла. Цундела массо 
arlop биначу кечамца т1елоцура цо уьш. Уьш буха а тухура. 
Оьрсаша, дукха хьолахь, хьесапе ца оьцура цунна хуург.

Верриге т1амна кечвелла вара цунна т1е чергази Атажукъо 
а валийна, иза, дег1 нисдеш, д1ах1оьттича.

-  A-а , господин полковник! Суна хазахета хьо схьавеана.
-  Хьан сийлалла, ахь ма кхайкхинера со, -  элира черга- 

зичо.
-  Суна цхьаццайолчу меттигех хьоьга ма-дарра хатга ли- 

ира, -  элира коьрта куьйгалхочо, т1аккха иза карти т1е виги- 
ра. Иза стоьла т1ехь 1уьллуш дара, дуккха а мехий а доьхкина, 
эскарш мичахула лела гойтуш.

-  Дукха г1алаташ ду вайн картанаш т1ехь, кхерам боцуш 
стаг д1асаваха а лур воцуш. Хьуна xlapa меттигаш евзаш хила 
еза, масех хаттар хьайга дан пурба лохьа суна.

-  Схьадехьа.

-  Хьажал, xlapa вайн некъ бу. Кхузахь аре ю. Кхул т1ехьа 
лам бу, ткъа вукху arlop -  1ин, цунна т1ехьа -  хьун, къолам а 
хьаоькхуш, ша юьйцуш йолу меттигаш гойтура командующие.

-  Кху къорзачу кехатах со ца кхета, -  элира чергазичо. -  
Суна къолам а, кехат а схьадайша, ас-айсса сурт дуьллур ду 
вай даха дезачу некъан.

Кехат а, къолам а схьадеара. Чергазичо шена ца деза 
г1уллакх дира -  масех раз сиз хьаькхира.

-  Xlapa бу вайн некъ, -  элира цо. -  Иза берриге хьуьнха- 
хула чекхболуш бу, ткъа кхуззахь есачу ара болу. Берриге не- 
къаца д1адахделла 1ин а ду.

-  Ткъа некъаца лакхенаш ян а юй яккхий тоьпаш 
д1ах1итто, оцу некъана т1еетта аьтто болуш? Т1аккха вайн 
эскар мостаг1чух ларлур дара.

-  Гобаьккхина лакхенаш а, лаьмнаш а ду. Уьш юькъачу 
хьуьно д1ахьулдина ду, цига яккхий тоьпаш хьалаяхалур яц. 
Пашлочунна а хала ду цига кхача.

Тийналла д1ах1оьттира.
-  Иблисан меттигаш ю, хьан сийлалла, Иблисан, -  къамел 

чекхдаьккхира чергазичо.
-  Со кхоьруш вац. Ишттачу эскарца ас ерриг Турци а 

х1аллакйийр ю, Нохчийчоь а, Дег1аста-м, хьовха, -  кура элира 
командующие.

«Граббес а иза бехира» -  ойла йира чергазичо, ткъа хез- 
заш элира:

-  1аламца къийса хала ду.
Вега а веш, цуьнга д1ахьаьжира командующи.
-  Господин полковник, суна хезна чергазой майра нах бу 

бохуш, ткъа хьо дукха сиха кхеравелла.
-  Со кхеравелла вац, хьан сийлалла! Ахь омра дахь, со 

цхьаъ rlyp ву ламанхойх лата, амма сан декхар ду шадерг хьоь- 
га д1аала, -  дегабааме д1аэлира чергазичо.

-  Ас хьуна д1ахоуьйту xlapa Шемалца Наьххьара т1ом хи- 
лар. Вай иза йийсарвийр ву.

-  Дала аьтто бойла! -  Ца тешаш элира полковника. - 
Со оьрсийн эскарехь Нуллакхдеш ву, сан лаам хьайчуьнца 
цхьаьнабог1у. Омра хир дуй?

189



-  Хир дац. Д1аваха пурба ду хьуна.
Цунна суждане а вахана, аравелира чергази.
Дерриг де кечамбеш чекхделира. Кхузахь гулделла дук- 

кха а халкъаш дара: чергазий, гуьржий, х1ирий, оьрсий. Уьш 
берриге а вовшех халла кхетара.

Дукхахберш кхуза совг1аташна баьхкинера. Наггахь а ка- 
рор вац царна юкъахь Даймахке безам болу эпсар1.

Буьйса т1екхечира. Ц1ераш латийра, седарчаша санна, 
геннара серлонаш къедош. Эххар а дерриге д1атийра. Тий- 
налла йохайора говрийн терсаро а, хехойн д1асалеларо а. 
Лагерна гонаха ехкина «къайленаш» яра. Цигахь к1оргачу 
к1аьгнаш чохь хехой бара. Уьш, дегнаш а дегош, шаьш хийца 
кхиберш бахкаре ладоьг1уш Iapa. Ткъа г1алаг1азкхийн тоба- 
наш юьстахо, лаккха хьаладаьллачу ялти юкъахь шайн гов- 
рашца д1атийнера. Ч1ог1а лерина ладоьг1ура цара тийналла 
йохайойте бохуш.

Ламанхойн аг1орхьара, татананш а ца деш, хьуьнан юк- 
къера аравелира пхи стаг. Диттийн г1одашца хьуьнан йистехь 
д1аийра уьш. Уьш бара Пхьарчо а, Наго а, Къоба а, Вепхия а, 
Элберд а.

-  Дерриге тийна ду, -  элира цхьамма.
-  Кхин а д1аг1ур ду вай, -  дуьхьал элира кхечо.
Кхиссабелла бахана, хьаьжк1аш юкъахь къайлабевлира

уьш. Кхин а д1абахара. Ц1еххьана цхьамма хаам бира, собар- 
де аьлла. Берриш севцира. Семачу тийналлехь терсара говр. 
Уьш г1алаг1азкхийн тобанна масех г1улч юххехь бара. Со- 
баре юхабевлира уьш. 1ин чу а биссина, кхечу аг1орхула то­
банна готесира цара. Цигахь дуьйлинчу машшех д1айихкина 
артиллерии говраш яра, паргг1ат йол юуш лаьтташ. Ларлуш, 
уьш д1айихкина хьокхий д1адехира цара. Ц1еххьана тоьпаш а 
тухуш, юьзначу говрашна т1е а чевхаш, уьш оьрсийн лагерна 
т1елаьхкира. Кхераелла говраш, терса а терсаш, д1ахахкаелира 
набъеш 1уьллучу лагерна юккъе. Ткъа Наго а, цуьнан доттаг1ий 
а бевдда хьуьнхахь къайлабевлира.

1 Оцу хенахьлерачу эпсарех деша Зиссерманан йозанаш, 2-г1а том. 
{Авт. билг.)

Лагерехь йоккха г1овг1а иккхира. Вотанаш а тоьхна, бер- 
риге т1егулбира. Хазачу набарх бовлазчу салташна моттадели- 
ра тай на нохчий т1елетта. Тоьпаш етта йолийра, маьхьарий а, 
узарш а девлира. Оцу сахьтехь лагерх жоьжахати хилира.

1уьйрана гучуделира дерригенна бехке говраш хилар. 
Шайчийн карах иттех стаг вийнера. Дика ду лаамехь т1аме 
баьхкинчийн тоба юьстахлаьтташ хилла. Шайн духарх уьш 
мостагГий а лерина, х1аллакбан тарлора.

Дийнахьоьрсашад1абоьхкирашаьшбохорнах1алакьхилла 
салтий. Ткъа Иагос а, цуьнан доттаг1оша а наибе Чахе, бийла а 
буьйлуш, дуьйцура буьйсана хилларг.

Сатоссуш вотанаш туьйхира, оьрсийн эскаран хьал- 
хара тоба д1айолаелира, цунна т1аьхьа кхидолу дакъош а. 
Т1аьххьара ворданаш а.

Хьалхарчу тобанна коьртехь вара, цхьа некъ юьхьарлаьц- 
на, вуха ца хьоьжуш, хьалха д1а некъ бан 1едал долу стаг. 
Ч1аг1онашна т1екхаьчча, цо, шен тоба д1а а х!оттийна, шозза 
тохар дира мостаг1чунна. Шоззе а мостаг1чо дуьхьалдечу то- 
харна вухавала дийзира цуьнан.

Кхозлаг1а тохар дича, нохчий буха а бевлла, хьуьнхахь 
къайлабевлира. Шайга диначу омранца оьрсий т1ехбовлийтира. 
Уьш, катоьххна, шолг1ачу саьнгарна т1е бахара. Уьш атта схьа 
а лецира цара. Шен кхиамо дог иркарах1оттийна тобанан ко­
мандир хьалхахьа д1ате1ара, xlopa т1елатарехь дуккха а адам 
х1алакьхуьлуш хилар хьесапе а ца оьцуш. Ткъа нохчий оцу 
хенахь, га тесна, хьалхарчу саьнгаршна т1е а бог1уш, уьш 
ч1аг1ъеш бара. Оьрсийн эскаршна даккхий дараш а хуьлуш, 
шайн дакъоша цкъа д1алаьцна хилла ч1аг1онаш юха схьалаца 
дезаш нисделира.

Шайн коьртехь ледаро командир волу хьалхе лело да­
къош ч1ог1а хала, меллаша хьуьнан йистехула долчу 1ин чу- 
хула, мостаг1чун ч1аг1онех т1ех а дуьйлуш, д1аоьхура. Оцу хе­
нахь коьрта дакъош, т1ехь даарш долчу ворданашца дог1уш, 
царна нохчий т1елетира, ах сов ворданаш схьа а йохуш, дуккха 
салтий байира, коьртакомандующина rlo т1екхачале.

Эххар хьалхелелочу тобанан командир кхийтира шайн 
коьртачу ницкъех ша д1ахаьдда хиларх.

Т1аккха вухаверза сацам бира цо. Цунна билгалделира ша 
хьалха схьалаыдна хилла саьнгарш юха а ч1аг1йина хилар. Уьш 
шолг1а а схьаяха езара. Шен коьртачу ницкъашна т1екхачалур 
вацара иза, цундела аренна т1ехь ч1аг1вала везара.

Кхаа дийнахь лаьттира оьрсийн ницкъаш оцу ирчачу хьо- 
лехь, т1еетташ жоьжахатин ц1е а йолуш, x lerre  а аренна т1е 
д1акхечира, цигахь сада1аре дог дохуш. Амма ма сада1ар дара 
иза! Дуккха майра, доьналле турпалхой д1акъаьстира шайн 
гергарчех, дукхахболчара гуттаренна д1акъевлира б1аьргаш. 
Ахсов ворданаш, доьалг1а дакъа эскарш а Нохчмехкан хьуьн 
чохь дисира. Дуккхазза дагалоьцура командира хьуьн чу ма 
rlo аьлла чергазичун дешнаш. Царна хьалха а, т1аьхьа а яра 
юькъа хьун, саьнгшаршца а, нохчийн доьналлица а ч1аг1йина.

Юхаберзалур буйте уьш? Доьг1на дуйте царна шайчаьрца 
цхьаьнакхета? Иштта ойлайора х1орамма а.

Пелделла, мацделла оьрсийн эскарш аренна т1ехь 
д1ач1аг1делира. Дерриге некъаш царна дихкина дара, xlopa 
сахьтехь царна т1ехь кхерам кхозура, кхиамаша дегнаш 
иркарах1иттийначу нохчаша массо arlop гобинера царна.

Оцу аренна т1ехь rlo т1екхиаре догдохура командира, 
амма цхьаннахьара т1едог1ийла дацара. Тахана дацахь а, кхана 
мацаллин кхерам а т!ех1уттур бара эскарна я шегара герз охьа- 
дилла дезара цо.

Де-дийне мел долу эскаран са маллуш дара, мацалла яра 
ч!ог1а т1ете1аш.

Дуьсушдерг цхьаъ дара -  инарла Фрейтаге шайгара хьал 
д1а а довзийтина, адамийн а, юучун а г1одехар, дийна дисна 
эскар лардархьама, массо хенахь т1емашкахь зебеллачу нохча­
ша ларъеш йолу к1елонера иза парг1атдаккхархьама.

Каро безара хьуьнчухула чекхбеврболу тешаме нах. Эска- 
рехь уггар тешаме болчу г1алаг!азкхашка дехар дира цо, амма 
царна юкъахь резаверг ца карийра. Эххар дерриге эскаре дехар 
ца дича ца велира командующи. Цо итт стаг къастийра. Цар­
на юкъахь вара полковник Атажукъо а, масех де хьалха кхо 
к1илло ву аьлла бехкбаьккхина волу.

Господин полковник, хьуна а дакъалаца лии х1окху 
г1уллакх т1ехь? -  цеце цуьнга д1ахьаьжира командующи.

-  Х1аъ, хьан сийлалла, со санна к1иллой, кхераман киртиг 
т1ех1оьттича, пайде хила тарло.

Командующи вуьйхира:
-  Со даим тешара кавказхойн майраллех.
Ткъа х1инца дерриг эскаран кхоллам хьан карахь бу. Хьох 

теша со...
-  Сайн эхь-бехко боххург дийр ду ас.
-  Хьайца мила вуьгу ахь?
-  Цхьа а. Сайн герз тоьуш ду суна.
Цецваьлла цуьнга д1ахьаьжира командующи.
-  Цхьа тоба йигча дика хир дац? -  хаьттира цо.
-  Цхьаъ вахар тоьлашха ду, тобанах rlo хир дац.
-  Делахь-х1ета, цхьа а вига ца лаьа-кх хьуна?
-  Ца лаьа, суна цхьа а ца оьшу. Амма ахь адамаш 

д1ахьовсаде. Суна цхьаъ хилахь а, церан аьтто бала тарло.
Командующие сацам бира цкъа хьалха Атажукъо ша 

д1ахьажо, т1аккха xlopa денна масех стаг т1аьхьавахийта. Ца- 
рах муьлхха а кхаьчна цхьаъ д1акхочур ву. Шуьйтталг1а де ду 
эскарна ах бен кхача боцу. Иза а чекхболуш лаьтта. Ша коман­
дующие пайдаийцира эпсаран догдикаллех, шеца бухадисна 
чай а, шекар а декъначу.

Буьйсана командующий четар чу веара Атажукъо. Цуьн- 
ца д1асакъаьсташ командующий б1аьргех хи делира, цуьнан 
кхиам хуьлийла лаар д1а а хьедеш. Цо чергазичунна тайп- 
тайпана совг1аташ хуьлуьйтур ду а элира, нагахь санна х1окху 
шайт1анан хари чуьра аравалалахь. Четар чуьра аравелира 
Атажукъо. Лоха кхозуш дуькъа дохк дара. Иза вахара оьр­
сийн эскар цкъа a rlyp доцчу arlop. Цигахь ламанхошна т1е 
ца1оттаваларе догдохура цо.

Хьуьна юххе кхаьчча, лаьтта охьа а вижна, д1атекхира иза, 
дитташна т1ехьа къайлаваллалц. Т1аккха, хьала а г1аьттина, 
вехха 1ийра ладоьг1уш. Аьтту arlop меллаша деш къамел хе- 
зира. Дуькъачу дахкарх чекх жима ц1е а яра къедаш, шаршуна 
т1ехьа йолуш санна. Меллаша юххе вахара иза, шерра хезира 
нохчийн къамел.

-  Собар, -  элира цхьамма, -  суна цхьа тата хези.

-  Моттаделла хир ду хьуна. Мила ваьхьар ву кхуза ван, -  
дуьхьал элира вукхо.

-  Ларлуш хила веза, Куьйра, -  элира хьалхарчо. -  Вола- 
лой, ладог1ахьа.

Куьйрас, уггар жимахволчо, хьала а г1оттуш, топ кара- 
ийцира. Атажукъона юххехула т1ехвелира иза. Са а ца до1уш, 
дег1ан г1одах д1аийра важа. Шек х1умма ца хааделча, шечарна 
т1евахара Куьйра.

-  Цхьа а вац, -  элира цо.
Нохчий хьалха хиллачу т1емах а, Шемала оьрсийн к1ажахь 

шен ницкъаш гулбарх а, х1инца уьш отург хиларх а шайн къа- 
мелаш дан буьйлабелира. Атажукъона хиира кхерамбоцу некъ 
муьлхачу arlop бу.

Иза даим юханехьа вог1уш санна, гонаш туьйсуш воьду- 
ра, ткъа 1уьйранна Фрейтаган лагере д1акхечира.

Сихха, бисина ницкъаш а гулбина, г1оьнна новкъавели- 
ра инарла. Т1емаш а беш, уьш болчу д1акхечира иза. Даарх 
кхеттачу салтийн самалхаделира, ткъа кхо де даьлча шайна 
биначу гонах т1амца чекхбевлира. Д1акхийтира шайн лаамехь 
вовшахкхеттачу дакъойх. Кхерам боцучу метте д1а а кхечира.

Оцу т1амо Воронцовна хаийтира доккхачу эскаро а, цуь- 
нан майралло а нохчий эшориг цахилар.

Меттиган хьелаша а, дерриг халкъан доьналло а юхатуьй- 
хира оьрсийн хаарш а, ницкъ а. Гарехь, т1ом бан кхин хьелаш 
оьшура. Х1етахь дуьйна г1алаг1азкхий д1атарбан болийра хьалха 
схьалецначу меттигашка. Иштта эшийра и къинхьегаме, т1амна 
хьуьнаре, ц1ена халкъ.

Шемала ша делла дош, дерриге кхочуш ца динехь а, ах 
кхочушдира: цо х1аллакдира чудеанчу эскарх дукхахдолу 
дакъа. Амма Россера даим т1еоьхуш болчу керлачу ницкъаша 
эскарш т1едузий, уьш т1елетара.

Кхузахь дерг дерриге чекхдаьллий хиъча, Иаго а, Пхьар- 
чо а, церан доттаг1ий а, Шемалан 1одика а йина, обаргаш хи- 
лира, шайх ц1а а доцучу, шайн меттигех баьхна болчу нахах 
олуш ма-хиллара.

Дан кхин х1ума цахиларна уьш талораш дан буьйлабелира.

Юьхьанца керлачу станицашкара даьхни лечкъа а дой, 
эхамехах Нохчийчохь дохка буьйлабелира уьш.

Дуккха а говраш д1айигира цара, дуккхаъчу старг1анашна 
арсаш хьийкхира, дуккха а мостаг1ий х1алакбира. Эххар уьш 
Дзауге кхечира. Буьйсан бодашкахь паргг1ат г1али чу буьйли- 
ра, цунна гонаха а, чохь а доккха ха доллушехь.

Цкъа цхьана сарахь Степанцминдана юххерчу Куросхе- 
вехь лаьтташ яра кхо говр йоьжна Нудалкх. Ямщикан барзакъ 
т1ехь а долуш волу стаг вара ворданна хьалхахула, сихвалар 
доцуш, д1асалелаш, наггахь стигала ирх а хьожуш.

-  Т1аьхьабуьсур бу, билггал т1аьхьабуьсур бу! -  цхьа 
х1ума новкъадолуш, arlop д1а туйнаш кхоьссира цо.

Цхьадикка, оцу минотехь т1улган новкъахула 
охьабог1учийн ларлуш йог 1 учу г1улчийн тата хезира -  суьйре- 
нан стигалахь дика къаьсташ гучуделира ши 1индаг1а.

-  Т1аьххьара а! -  элира цо сапарг1атдаьлла. -  Т1аьхьа 
х1унда дисна шу?

-  Некъа т1е довлийла ца хуьлуш хьеделира тхо. Эскар 
кхаьчна юьрта, салтий д1анисбеш бу!

-  Сихо ел, чехкка т1ехаий ялал!
Зудчо т1ера верта д1атесира. Нона яра иза. Иза, г1удалкха 

т1е а яьлла, лаха чохь бег1ийла йолччу кепара д1анисъелира. 
Жаг1ас, -  хьалхахиъна волчо, т1е йол а йиллина д1ахьулйира 
иза, т1аккха хьалха охьа а хиъна, шад тоьхна говраш 
д1алелхийтира. Иоккхачу чехкаллица хьийзаш яра чкьургаш.

-  Некъ дика хуьлда шун! -  аьлла, мохь туьйхира бухавуь- 
суш волчо, куй коьртара д1а а боккхуш.

Г1овг1а йоккхуш Бурит1е д1ауьдуш яра кхо говр йоьжна 
Нудалкх, «Мила ву вог1ург?» аьлла, хехоша диначу хаттарна 
«Почта лело Нудалкх ю. Хьаькамаш эцна вахнера со, ярташ- 
кахь к1еззиг хьевели-кха... Оза х1ума яц шуьгахь?» -  аьлла, 
паргг1ат жоп делира Жаг1ас.

Говрашкара охьа а ца буьссуш, бен а доцуш, г1удалкхана 
Наьхьа а хьоьжуш, цхьана arlop д1абахара г1алаг1азкхий.

Бурит1ехь мохевцаш бехаш йолу куп оцу хенахь ч1ог1а 
декьаза, къен яра. Оцу куьпахь кхечу ц!еношна юьстахлаьт-

таш дара шира, ах т1е а хаьрцина, т1ебиллинчу эрзана т1ехула 
тесна латта а долуш, тоьланах тера долу ц1а. Мохо чухерций- 
нера тхевнан йистош, мехаш паргг1ат хьийзара чухула. Доьхна 
кораш а, не1арш а шайн к1ажаш т1ехь ц1ийзаш яра, гуьйренан 
шело, дуьхьалойоцуш, шайх чекх а юьйлуьйтуш, не1-корана 
дуьхьалтесначу т1елхигаша башха еш г1оли яцара. Делахь а 
кертахь гуш дара тохара башха кхиъна хиллачу бешах буха- 
дисна масех дитт. Уьш 1алашдеш цахиларе терра, акхачу дит- 
тийн куьцехь дара.

Суьйранна исс сахьт долучу хенахь, милла велахь а, цхьа 
стаг кхечира оцу ц1енна герга, гобоккхуш д1аса а волавелла, 
не1арна дуьхьалъоьллина х1ума д1а а хилийна, чоьхьавелира 
иза.

Товханна чуьра овкъарш д1аса а хьаькхна, кегдинчу серех 
ц1е латийра цо. Пийлачу серлоно чоь мелла а серлаяьккхира. 
Чувеана стаг воккхахилла, къена стаг вара, верриге а къежвел- 
ла, дукха хенахь дуьйна шаръяза маж а, д1асаяьржина к1озарш 
а йолуш. Цуьнан озачу, кхоьлинчу, ерриге худаелла, хебарш- 
ка яханачу юьхьо тоьшалладора кхо шен хенахь хийла хало- 
наш, бала хьегна хиларан, хийла вонаш кхунна гина хиларан. 
К1елонаш 1аржъелла болу б1аьргаш к1оргге чуэгна бара, дут- 
къа, цхьа а бос боцу, дакъаделла долу балдаш дегадора. Вок- 
кхачу стага хала а, сиха а доь1ура са, хаддаза йовхарш йора цо, 
цуьнан куьйгаш дегош дара, дерриг дег1 кхачаделла, балано, 
кьинхьегамо, мацалло г1елдина, хуьйдина дара. Т1ерачу йома- 
наша къарздиначу тишачу, ширачу чоьо мискан дег1ан меже- 
наш халла бен д1а ца хьулйора, цара кхуьнан дег1 дохдар-м 
аьттехьа а дацара.

Товханна т1е а вахана, шен шелделла куьйгаш ц1ерга а 
лоцуш, берриге ницкъаца вовшахъхьакхийра цо. Жимма вох а 
велла, керта аравелира иза, юха а ц1енна го а баьккхина, цхьа а 
цахиларх ша тешначул т1аьхьа сихха чувеара иза.

Дегочу куьйгашца цо схьаийцира эчиг буьххьехь доллу 
г1аж, палсан меттана лаьтта тийсина т1елхигаш д1а а хилий­
на, г1аж лаьттах 1оьттира цо. Воккхачу стага лаьттах доьллин- 
чуьра схьадаьккхира жима т1орказ, иза шена хьалха а лоьцуш, 

кхоьруш, xlopa минотехь д1аса а хьоьжуш, цхьажимма а хезаш 
йолчу г1овг1ане лоррий ла а доьг1уш, цу т1е хьарчийна стеран 
не1аран кийсиг д1а а йостуш, нег1ар хьала а айина, ц1енкъа юк- 
къе охьадиллира цо т1орказ. Т1аккха шен чехь йоллу торгам 
схьаяьккхира цо. Цуьнан оцу юкъа хьарчийна хиллера масех 
детин а, ц1естан а ахчанаш. Кераюккъехь уьш леррина лара а 
лерина, т1орказ чу дехкира цо. Иаккха шен Ножа т1ехь сиз а 
даьккхина, юха а т1ехула стеран не1аран кийсиг а хьарчийна, 
т1орказ ор чу д1адиллира цо, цунна т1е латта а хьаькхна, юха а 
тобира шен мотт.

-  Мухха а хан йоккхуш вехар ву-кх, ткъа велча -  цхьанна 
а бала хир бац, сан сайн ахчанах д1авуллур ву... -  элира цо, 
доккха са а доккхуш, шен Ножа т1ехь дина сизаш а дагардеш.

Иаккха, лоха стол ц1ергахьа а оьзна, шен Ноьрмиг чуьра 
бепиган юьхкашший, жижиггий, кхийолу дикачу наха саНийна 
елла мерза х1уманашший охьа а ехкина, х1ума яа вуьйлира иза. 
Ц1еххьана не1арна дуьхьалъоьллина х1ума д1асалестира, ший- 
ла мох хьаькхира ц!а чу, корта д1аберзийча, акьваьлла вегийра 
воккха стаг: Неоззийна верта а хьарчийна цунна хьалха ахбо- 
дашкахь лаьтташ стаг вара.

-  Хьо мила ву? -  хаьттира воккхачу стага. -  Б1аьрса 
Нелделла сан -  ледара го суна.

Чувеанарг меттахъхьайра, воккха стаг цецваьккхира ел- 
хар сецош дечу къурдаша.

-  Ткъа мила ву хьо? Схьа гергаволахьа.
-  Дада! -  аьлла, мохь белира зудчуьнга, верта д1а а кхоьс- 

сина, дена маракхийтира Нона.
-  Нона! -  воккхачу стага дегочу куьйгашца шенаНеозийра

иза.
Мел боккхачу безаман чарп яра царна т1ехь оцу минотехь! 

Шен цхьаъ бен йоцучу йо!ана, еххачу хенахь обанаш бехира 
воккхачу стага, хаддаза маракъуьйлура цо иза, амма ц1еххьана 
цхьа ойла дагаеанчу цуьнан юьхь-сибат ц1аьрмата долуш хий- 
цаделира, б1аьргаш оьНазаллин суйнаш туьйсуш д1ах1иттира,

-  Д1аяла суна хьалхара! -  аьлла, ц1ог1а а тухуш, Нона 
д1акхоьссира цо.

Воккхачу стеган лере кхаьчнера, цуьнан йо1 майра а ви- 
тина, сий, эхь-бехк а дайъина, лелаш ю бохуш долу хабар, цо, 
шен дагахь, иза д1атоссуш ойла йинера. Шаьшшиъ дагахь а 
доцуш цхьаьнакхеттачу хьалхарчу минотехь цунна дерриге а 
дицделира, ден боккхачу безамна д1аелира цо шен ерриге а 
ойланаш.

Берахь дуьйна т1ечехаш кхеро 1амийна Нона цкъа юь- 
хьанца юхаиккхира, т1аккха, саметтаеанчу цо оцу сахьта дега 
д1акховдийра куьйгаш:

-  Дада, дада, со ца евза хьуна?.. Со-м хьан йо1 Нона яй!
-  Д1аяла суна хьалхара ца боху ас хьоьга! -  юха а элира 

воккхачу стага, къорачу, йишхаьллачу озаца, иза куьйга д1а а 
тоттуш.

Нона, йоха а йоьхна, ерриге era а еш, юхаелира.
-  Сан яц йо1! -  элира, rlaftrla кийрахь хилар гойтуш, вок­

кхачу стага. -  Сан йо1 -  иза сакхт т1ехь доцуш малик дара, 
ц1ена кхокха бара... Ткъа хьо ю цунах тера? Хьа-хьа-хьа!.. -  
цхьа вон лен волавелира иза. -  Хьо д1ахьажахьа хьайга!..

-  Вай сан Дела, мел бала бу-кх соьгахь, гуттар а 
х1аллакьхили-кх со! -  аьлла, халла аз делира Нонин кийрара.

Ткъа воккха стаг, т1аьхь-т1аьхьа кхин а карзахволуш, 
оьг1азвоьдуш лаьттара.

-  Хьо сан йо1 ю боху ахь? Буьйса юккъе яханчу хенахь, 
Бурит1ехь, цхьаъ шай?.. Х1ан-х1а, оцу т1е кхаччалц ша сийсаза 
муха йоккхур ю зудчо? Х1унда еана хьо кхуза?

Ведда цунна т1е а веана, шен дегочу куьйгаца иза д1асаетта 
х1оьттира иза.

-  Сан хьоме да! Ла мукъа а дог1ахьа соьга! -  бохуш, де- 
харш дора Нонас.

Амма воккха стаг къора вара цуьнан дехаршна. T lerrla  
алсам хаалора цунна ша ирсдоцуш хилар -  сийсаздина, эхь 
т1едаийтина къеналла, цо шех яьккхина, ирсдоцуш йолу йо1!

Г1айг1а, бала, оьг1азалла дукха ч1ог1а 1аткъаро дукха хьо- 
лахь ойла артйо, хьекъалх тилаво, дег1 г1орасиздо. Воккха стаг 
дег1ера ницкъ кхачорна ц!еххьана ц1енкъа охьавуьйжира. Ба- 
гахь цхьа х1уманаш а доьшуш, ша-шена коьртах буйнаш детта 

велира иза, цхьа боккха хала бала шех д1аэккхо, лан ницкъ бо- 
цуш йолчу г1айг1анах к1елхьаравала г1ерташ санна.

Ойла йоьхна, г1айг1ане дега а хьоьжуш лаьттара Нона, 
цунна rlo дан, цунна там бан, цуьнан сапарг1атдаккха шен 
ницкъ бацар а хууш.

-  Вай сан Дела! -  бохура воккхачу стага, -  стенна хат1ала 
воьжна техьа со хьуна хьалха, х1унда баллабо Ахь соьгахь 
х1оккхул бала, я къона волуш а, я х1инца къанвелча а син- 
тем ца бели Ахь суна, парг1ато яц-кх соьгахь. Зуда яра сан, 
иза сайн куьйгашца, х1окху куьйгашца ас еро х1окху хьола т1е 
ваьккхира со!.. Доьзалах а, сайн кхерчах а ваьккхи со... Даха- 
рехь цхьа догдохийла йиснера сан, суна деза хеташ дерг цхьаъ 
дара -  сан йо1!... Хьох тешна, хьох дегайовхо йолуш вара со, 
хьуна сайх къахетар ду, ахь со кхоор моьттуш вара со... Дер- 
риге чекхдели!.. Ткъа х1инца х1ун деза хьуна соьгара, х1унда 
хьийзаво ахь со, сан къеналла, цхьа хилар ца тоьу хьуна? Мас- 
сарна а вицлур ву со, веллачул т1аьхьа цхьамма а, ур-аттал, 
докъаламаз а дийр дац суна т1ехь. Х1ан, хьаьжна, 1аьбна един 
хьо хьайн декъазчу, ирс дайначу дега? Делахь, х1инца яхийта, 
д!аяла суна хьалхара, гучуьра!

-  Вай хьо бала, со мича бехке ю техьа?! -  олуш, юьхь т1е 
куьйгаш а дехкина, ах1и декъахь йоьлхура Нона.

-  Ткъа суна-х моьттура, сайн да ву, цунна сайх къахетар 
ду, иза сайх кхетар ву...

Иза, меллаша не1аре а еана, соцунг1а а хилла, т1аккха юха 
а саца а сецна, юха а д1а а йолаелла, дега д1а а йирзина:

-  1одикайойла хьан, дада!.. Дела ву-кх теш, со хьуна хьал­
ха а, я Далла хьалха а цхьана а х1уманна бехке цахиларна. 
1одикайойла хьан, марша 1ойла хьо! -  хадам боллуш не1арехьа 
йолаелира иза.

Т1аккха дас, корта а айъина, шен бистина б1аьргаш арайо- 
луш йоллучу йо1е д1ахьажийра. Цо арайолуш д1а мел боккхучу 
кого боккхачу ницкъаца шена т1еийзавора xlapa.

Нонас, не1арна т1е а еана, дуьхьалтесна х1ума д1ахило 
схьалецира, т1аккха т1аьххьара а дегахьа юха д1айирзира иза, 
гуттаренна а иза д1атаса. Амма ша йолччохь, лацаелча санна,

меттах ца хьалуш йисира иза. Воккха стаг х1инца оьг1азалла 
йоцуш, дог к1еда хиларца хьоьжура цуьнга, цуьнан куьйгаш 
шега кхийдаш хилар гира кхунна, кхуьнга кхайкха кийчча вара 
иза, амма и дош аладаллал ницкъ бацара цуьнгахь. Т1аккха си- 
хонца дена т1ехьаьдира йо1, вукхо xlapa, доккха са а доккхуш, 
шен некха т1е озийра...

И ший а мелла а сапарг1атдаьлча, Нонас дена дийцира ша 
хьегначу къизачу балин хьокъехь, воккха стаг Далла хастам 
беш вара, цо шена т1аьххьара дика дарна -  шена дукхаезаш 
йолу йо1 цо шена т1еяийтарна.

-  Делахь-х1ета, хьо нуьцкъала елира цара маре? -  юх-юха 
а хоьттура цо.

-  Х1аъ, кхин долуш дац-кх я бакъдерг а, я кхеташо а! -  
элира воккхачу стага. -  Х1инца 1едал Гиргол санна долчу ада- 
мийн карахь ду. Ткъа х1ун де те вай?

-  Хаац суна-м, дада! Амма нагахь Гирголна сох дерг ха- 
ахь, со т1аккха х1аллакьхилла ю-кх.

Иаго нохчашна т1евахана боху.
-  Х1аъ, вахана. Дийна вуй, хьовха, иза? -  элира г1айг1ане 

Нонас.
-  Дела къинхетаме ву, цо ларвийр ву иза!
-  Нагахь Иаго дийна велахь, цунна карор яра со, -  элира 

цунах тешна йолчу Нонас.
-  Х1аъ, х1аъ, иза вог1ур ву вайна т1аьхьа, вай Нохчийчу 

д1аг1ур ду.
-  Хьо а вог1ур ву тхоьца, дада? -  Нона дена ч1огг1а юха а 

маракхийтира.
-  Дера вог1ур ву, со а вог1ур ву шуьца, сан йо1! -  док­

кха садаьккхира воккхачу стага. -  Сан хенахь хала г1уллакх ду 
керлачу метте кхелхина вахар. Амма х1инца кхин заманаш ю 
т1ех1иттинарш, бакъдерг нехан цигахь леха дезаш.

-  Х1умма а дац, дада, цигахь а ду адамаш, цигахь парг1ат 
дахар хир ду вайн.

-  Цигахь а ду адамаш, дика адамаш, делахь а хала ду-кх 
стагана нехан махкахь бакъдерг леха... Вайн латта вайн де- 
лахьара, лоьхур дацара-кх вай бакъдерг нехан цигахь. Ткъа 

х1инца вай кхечех дозуш ду... Сихха схьавеана валахьара Иаго, 
кхузахь некъан кехаташ юкъадаха г1ерташ бу, ткъа вайна хьан 
лур ду уьш?..

Оцу дешнашна жоп луш санна кора к1ел ц1еххьана адам 
луьйш хезира:

-  Кхана буьйса юккъе яханчу хенахь Иаго хир ву кхузахь.
Нона а, воккха стаг а, шаын долчуьра хьала а лилхина,

хьаьдда араделира, амма кертахь гуш цхьа а адам дацара -  и 
хаза кхаъ беанарг лаьтта бухавахча санна, къайлавелира. Цхьа 
а ца карийна, юха чудеара и шиъ, амма церан баккхийбер 
д1адалаза дара. «Иаго дийна ву, иза вог1ур ву вайна Наьхьа», -  
бохура цу шиммо вовшашка, вовшашна мара а лелхаш.

Йиначу ойланаша к1аддина долу дай, йоПий, ч1ог1а наб- 
кхетта, д1адижира.

Пачхьалкхан бежанаш лахка Ардон станцина т1елата кеч- 
луш бара Иаго а, цуьнан доттаг1ий а.

Говрашкахь бара уын. Хьалхаваьлла вара и некъ дика шера 
бевзаш волу Иаго. Иза сирла хьоьжура некъан аг1онашкахула 
д1а, xlopa, мел к1езигчу а г1овг1ане сема ладоьг1ура цо. 
Ц1еххьана, говр а сацийна, леррина ладег!а х1оьттира иза.

-  Х1ун хилла? -  хаьттира Пхьарчос.
-  Собарделаш. Береш бу бог1уш, амма муьлхачу arlop 

бог1у къасталац соьга.
-  Суна-м х1умма а ма ца хеза, -  элира Пхьарчос, -  хьуна 

моттаделла хир ду.
-  Нагахь шаьш со хьалхаваьккхинехь, соьга ладог1а, ткъа 

ца дог1ахь, шаьш хьалхадовла, -  Иаго оьг1азвахара.
-  Ахь дуьйцург х1ун ду? Ас-м хьуна новкъадаийта ца бо- 

хий. Хьуна дика хуур ду дан дезарг, -  элира Пхьарчос, ткъа 
оццу минотехь геннара схьа халла хезара говрийн бергийн 
къора тэта. Амма, схьахетарехь, уьш чехкка гергакхочуш бара.

Иаго, чехкка говра т1ера охьа а иккхина, лаьтта т1е лерг а 
диллина, ладег1а велира.

Юха, чехкка хьала а г1аьттина, говра т1е хиира.
-  Же, чехкка суна Иаьхьа! Вай долчухьа бог1уш бу, цу т1е 

уьш дуккха а бу.

Иагос говр некъа т1ера юьстахъяьккхира. Кхузахь, лекхачу 
коьллаш юккъехь къайлабевлира xlopm. Леккха, бег1ийла йолу 
меттиг а лехна, к1елоне охьа а хевшина, цаьрга хьежа бевлира.

Накъостий д1а а нисбина, юха а веана, некъа йистехь, бай 
т1ерачу т1улга т1ехьа д1алечкъира Иаго. Кестта ден къамел а 
хезира, иттех стаг г1алаг1азкхи гучу а велира. Схьахетарехь, 
некъан хехой бара уьш.

-  Сацаел говраш! -  элира хьалхаваьлла вог1учо. -  Бу- 
ханцов, -  олуш, г1алаг1азкхех цхьанна т1евирзира иза, -  кху­
захь сада1а дика меттиг ю, шортта дечиг а, юххехь хи а ду. 
Уьстаг1ан жижиг а кхехкийна, ваьшна суьйрана яах1ума кеч- 
йийр ю вай.

-  Жа1ушна дукха юххехь ду-кх вай, вай сада1а дуьтур 
дац-кх цара, -  элира г1алаг1азкхех цхьаммо.

-  Делахь царна шайна вон ду-кх иза. Нагахь вайна 
т1ег1орта царна дагадаг1ахь, вай берриш а, ж1аьлеш санна, 
йиттина охьабохкур бу-кх уьш! -  элира воккхахволчо.

Бай т1ехьа д1а а ерзийна, говрашкара охьабиссира уьш. 
Цхьаъ дечиг дан вахара. Говраш яжа д1а а хецна, ткъа шаьш 
д1асабаьржира уьш -  цхьаъ дечиг лахьо, важа хи дан, иштта 
д1а кхин а... Кхарна т1евиллинарг а, Буханцов а говраш ларъеш 
висира.

Цара дуьйцучу хабарх Иаго кхийгира, жа1уйшна муь- 
лхха а цхьа халахетар г1алаг1азкхаша дина хиларх, ткъа на­
гахь х1инца уьш шайна халахетар диначу кхарна т1елатахь, 
т1аккха г1алаг1азкхаша царна къизаллица бекхам бийриг хи­
ларх. Г1овг1а йоцуш, шен накъосташна шершаш т1е а веана, 
шадерриге а д1адийцира цо.

Сан хьоме доттаг1ий, -  элира, дехар деш мтиулцо, 
жа1уйшна кхерам хиларан хьокъехь шена хезча, -  ницкъ ца- 
бойтур вай вешан жа1уйшна!

-  Дера бойтур бац! -  аьлла, меллаша жоп делира вукхара.
Оцу хенахь кхарна гергга т1екхочуш лаьттара дечиг дан

хьажийна волу виъ г1алаг1азкхи.
-  Вай некъ ларбан дахкийтина, ткъа вай х1оккхузахула 

лелаш ду! — элира, резавоцуш, г1алаг1азкхех цхьаммо.

-  Шайт1анна дисахьара и некъаш-м! -  элира вукхо. -  Цара 
сада1а а ца дуьту-кх вай!

-  Эх1ей, уьстаг1 мел берстина а бу! -  аьлла, вистхилира 
кхозлаг1ниг- Халла баьккхира-кх ас иза говра т1е...

Цо шен дош чекх ца даьккхира... Юелонера схьаиккхин- 
чу веа ламанхочо б1аьрг-нег1ар тухучу юкъана охьа а виллина, 
дегнаш т1е шаьлтанаш х1иттийра царна.

-  Аш т1ит1 д1аалахь -  садаьлла ду шун!.. -  элира Иагос.
Г1алаг1азкхий, бехка а бихкина, юькъачу хьуьна юк-

къе схьабалийра. Ткъа важа бухабисна г1алаг1азкхий севцца 
1ачохь ц1еххьана rloerla  елира. Цигара схьахезаш ч1огг1а детта 
маьхьарий дара, хезаш дерш оьрсийн а, чергазийн а дешнаш 
дара. Доттаг1ий къайллаха цигахьа бахара. Ши чергази шайна 
ца хуучу, ч!ог1а кегбеш буьйцучу маттахь, дукхахдерг куьй- 
га эшара а кхето г1ертара. Ткъа г1алаг1азкхий царах кхаьрдаш 
буьйлура.

-  Шуна х!ун оьшу, шайт1анан бераш! -  хоьттура воккхах- 
волчу г1алаг!азкхичо.

-  Хьан г1алаг1азкхаша уьстаг1 беанатхан... Буьйр дехьа иза 
тхуна схьало алий, -  элира цхьана востара кхеташ чергазичо.

-  Хьан беана хьан уьстагГ гайтал! Чергази д1асахьаьжира.
-  Соьга къасталац иза беанарг. Массо а цхьатера ду шу.
-  Арз хьанна до ахь?
-  Хьан г1алаг1азкхашна.
-  Хьо муха ваьхьа, къола дина бохуш, массо а бехке бан? 

Ца хаьа хьуна хьайна оцу дешнашна х1ун та1зар дийр ду? -  бо­
хуш, т1ечехара г1алаг1азкхи. -  Яхийта кхузара, ас хьайна т1ера 
ц1ока яккхийтале.

-  Стенна йоккхуьйту ахь иза? Уьстаг1 а аш сан лачкъий- 
на, т1е а суна чехийца хьо!.. Д1о урс а хьаькхна 1уьллуш бу 
хьуна сан уьстаг1! -  аьлла, лаьттахь бийна 1уьллучу уьстаг1на 
т1е п1елг хьажийра чергазичо.

Г1алаг1азкхий к1еззиг боьхна хьаьвзира. Чергазичо юха а 
паргг1ат д1адолийра:

-  Эхь ца хета шуна? Аш бехнехь, шуна безий хиъча, оха 
тхаьш лур ма бара шуна. Цунна х1иттийна шу кхуза? Ужаг! -

аьлла, мохь туьйхира цо шен накъосте, -  схьавоьл кхуза, 
д1ахьор вайша вешан уьстагН

Цара лаьттара схьаийцира бийна 1уьллу уьстагИ
-  Д1а ма ло! -  аьлла, буьйр дира воккхахволчо. Пал- 

г1азкхаша, т1е а бевдда, уьстаг1 д1аозийра. Чергазаша д1а ца 
лора.

-  Лур бац оха! -  бохуш, маьхьарий деттара цу шиммо.
-  Шодмаш етта царна! -  аьлла, буьйр дира воккхахволчо.
Чергазашна етта шодмаш хьалаайира г1алг1азкхаша,

амма, ц1еххьана хьуьна юккъера схьалилхина ламанхой 
г1алаг1азкхашна т1ебеттабелира. Берзалой санна, дарбел- 
ла чергазий ламанхошна rlo дан чукхиссабелира. Боьхначу 
г1алаг1азкхаша шайх къинхетам бар дийхира. Уьш герзаш 
схьа а даьхна, д1абихкира. Чергазашна уьстаг1 д1абелира, ткъа 
Иаго а, цуьнан, доттаг!ий а, церан говраш а эцна, хаьхкина 
д1абахара.

Хумалги олучу х1ирийн юьрта кхаьчча, кхузахь шайна 
вевзашволчу х1иричун х1усаме сада1а чубирзира уьш, ч1ог1а 
воккхавеш, маралелхаш цо т1е а ийцира х1орш.

1уьйрана, дилхалахь, ерстина, т1ера бос а лепаш лаьт- 
таш йолчу кхеран говрех шен б1аьрг кхетча, уьш шен карара 
йовлийта кхоам хийтира цунна; цундела уьш цкъачунна шен 
кертахь д1анисъян резахилира иза, ткъа ша цо цхьа г1уллакх 
долчуха шеца Бурит1е дахкар дийхира доттаг1ашка.

Сарахь Бурит1е д1а а кхаьчна, берриш а цхьана тракти- 
рехь севцира уьш. Жимма 1ийначул т1аьхьа г1али юкъа бевли- 
ра доттаг1ий. Ницкъ ма-кхоччу чехка Нонин да каро а, цуьнга- 
хула цуьнан хьокъехь хаа а лаьара царна.

Накъостех д1а а тилла, базар юкъахула уьш лоьхуш ле- 
лаш волу Къоба, дагахь а доцуш, цхьана саг1адоьхуш лелачу 
воккхачу стагана т1е1оттавелира. Цунна хьалха саца а сецна, 
велахь а, вацахь а иза ма ву Нонин да бохург ц1еххьана да­
тах кхийтира кхунна. Xlapa воккхачу стагаца къамеле велира, 
амма иза т1ера вацара къамелана, шен хьокъехь дерг ч1ог1а де­
газа дуьйцура цо. 1 1аккха мелхо а кхин а ч1ог1а тийшира xlapa 
иза ша лоьхург хиларх. Воккхачу стагера х!умма а дериг а ца 

хилла, цуьнга х1умма а ца дуьйцуш, иза ша волччохь вита а 
витина, геннара иза стента воьду, цо х1ун до тергалдан саций- 
ра Къобас. Ша дагалаьцнарг дира цо. Воккха стаг воьдуш шен 
мискачу ц1ен т1е д1акхаьчча, цо х1ун до геннара хьежа вели- 
ра Къоба. Верта а хьарчийна волу цхьа стаг цуьнан чувоьдуш 
гира кхунна. Кхин а цхьажимма собар дина, гергга ц1ен т1е а 
вахана, ладег1а х1оьттира xlapa. Нонин ц1е а хезна, корехула 
чухьаьжначу Къобина гира вовшашка ч1ог1а самукъадаларца 
хабарш дуьйцуш 1аш долу дай, йоПий. Xlapa ма варий Нагон 
хьокъехь царна корехула чу кхаъ а хазийна,т1апп-аьлла вай- 
нарг, Ноний, цуьнан дай карор сихха Иагогий, кхечу шен на- 
къосташкий д1ахаийта ваханарг.

Буьйсанна г1алин боданечу урамехула сих ца луш вог1ура 
иза, г1аролна т1е ца нисвала г1ерташ. Оцу заманахь суьйран- 
на исс сахьт даьллачул т1аьхьа г1алахула д1асалелар дихкина 
дара: шеко хилла, цхьана х1уманна дегабаам шайх бешберш 
а сецабора. Ткъа х1етахьлерачу (едалан дайшна каравахар, 
х1аллакьхиларе нийсса дара. Дуьхьалбог1учу хехойн коган 
тата дара хезаш. Царна ца гуш вухаволийла дацара, цундела 
лахь а, висахь а церан караравала сацийра Къобас. Киснарчу 
тапчи т1е куьг а диллина, нагахь оьшуш меттиг хилахь, кечве- 
лира иза... Амма ц1еххьана цунна гира ша т1ай т1ехь лаьтташ 
хилар, хехой т1ехбовллалц цу к1ел д1алачкъа тарлур дара. На­
гахь, тилкхаздаьлла а, царна иза хаалахь, оцу к!елхьара аьтто 
хир бара дуьхьало ян: ца хуьлчу далахь, Терка чу а иккхина, 
неканца дехьавала а тарло иза. Къоба т1ай к1елхьа къайлава- 
ларца цхьаьна ала мегар долуш, xlapa лаьттинчу метте т1ай т!е 
баьхкира хадийраш.

-  Кхузахь жимма сада1ий вай, -  элира царах цхьаммо. 
Берриш а охьалахбелира уьш.

Не1алт хиларш болчу «бусалбанийн» хьокъехь дехха ха­
барш дийцира цара, луьлланаш а уьйзуш, сахиллалц кхузахь 
хевшина 1ийра уьш. Царна моховец гина цахилар гуш дара.

Хадийраш д1абахначул т1аьхьий бен т1ай к1елара хьала- 
волийла ца хилира Къобин. Ткъа доттаг1ий, сахьийзаш, собар 
а дайна, xlapa д1акхачаре хьуьйсуш бара. Нона шена карор

Къобас дийцича, церан самукъадалар дозадоцуш доккха дара. 
Х1инца буьйса т1екхаччалц сатоьхчахьана, т1аккха иза схьа а 
ялийна, оцу т1ехь чекхдер ду xlopui вовшахкъастар!

Ткъа ямарт х1усамда мукъа 1аш вацара. Шена езаелла 
йолу кхеран говраш, х1уъа а хилла латтахь а, шена йита са- 
цийра цо. Иза дарна цунна ца оьшура обаргаш Бурит1ехь хи- 
лар 1едалшна д1ахаийтаррий, уьш церан Лар т1е бахаррий бен 
кхин х1ума. Обаргаш лоьцур бу я бойъур бу, иза хилахь а, важа 
хилахь а -  хьала а, охьа а, та1зар доцуш, говраш кхунна кхочур 
ю. Цундела xlapa дуьххьалд1а хьаькамна т1евахара, амма цига 
ваха новкъаваьллачу кхуьнан ког д1а мосазза боккху сутаралла 
алсамйолура. Дуьхьал ял а йоцуш и санна болу мехала зулам- 
хой цо х1унда ло 1едале д1а? Axla, цо царна т1ехь-м хьаха ю 
дикка х1ума йоккхур!

Дукха хан ялале пачхьалкхан ц1ийнан учахь, есауле ша 
лакхарчу хьаькамна т1екхачийтар доьхуш 1аш вара иза.

-  Суна лакхара хьаькам веза, иза сихха ган лууш ву со. 
Пуллакх ду сан! -  лакхарчу хьаькаме хаам ца бича ца велира 
есаул.

-  Стенна веана хьо? -  хаьттира лакхарчу хьаькамо, вев- 
зашвоцчу стаге.

-  Пуллакх ду сан, хьан сийлалла! -  иза леррина есауле 
д1ахьаьжира.

-  Хьо аравала! -  элира лакхарчу хьаькамо есауле. -  Х1ан, 
х1инца схьадийцал, вайша ваьшша ву.

-  Со обаргийн лар т1е ваьлла.
-  Мича обаргийн?
-  Иагон, Пхьарчон, Къобин, Эльбердан, Вепхиян.
-  Ой, ахь х1ун дуьйцу?! -  аьлла, хьалакхоссавелира лак­

хара хьаькам. Воккхавер, хазахетар дара цуьнан б1аьргаш чохь 
д1асалелаш.

Цхьа а де д1а ца долура оцу обаргаша дечу майраллин 
г1уллакхаша кхуьнан синтем ца бойъуш: цу т1е церан дахарх 
правительство лаккхара мах а биллинера, уьш лецча доккха 
хьал гулдан тарлора лакхарчу хьаькамо ша а, паччахьо хасто а 
мегара xlapa, даржаш дала а, сий лакхадала а тарлора.

-  Мичахь бу уьш? -  хаьттира цо, собар а дайна.
-  Уьш кхузахь бац, амма суна карор бу.
-  Аьшпаш-м ца буыту ахь?
-  Делора, бакъдерг ма боху ас!
Цуьнан б1аьргаш т1е б1аьргаш а боьг1на, лакхарчу хьаь­

камо хаьттира:
-  Айхьа дечу г1уллакхна х1ун доьху ахь?
-  XIopa коьртан ц1арах ткъе итт-итт туьма ахча а, эпсаран 

чин а.
-  Дукха доьху, оццул лур дац, -  элира лакхарчу хьаькамо, 

обаргийн мах кхин а лакхара хадийна хиллашехьа.
-  Итт-итт туьма ахча а, Георгин ж1ар а тоьур дуй?
-  Дац, хьан сийлалла! -  иза а олуш, аравала юха кехьа 

вирзира мотт эцна веанарг.
-  Собарде... Алал хьайн т1аьххьара мах, мел доьху ахь? -  

аьлла, сацийра иза лакхарчу хьаькамо.
-  Хьо дика стаг ву, полковник, сийдеш, гоьваьлла стаг ву 

хьо... Хьан дуьхьа ткъаткъа туьманах резахир ву со.
-  Маца?
-  Ши де хан ло суна, ас доллучун хьокъехь хаам бийр бу 

шуьга.
Ша йиначу йохк-эцарх воккхавеш аравелира ямартхо, ткъа 

иштта резаволуш оцу чуьра вукху чу велира лакхара хьаькам а. 
Кхузахь кхуьнга хьоьжуш 1аш вара хаам бан веана волу хевски 
пурстоп. Хевин урхалчица даим а хуьлура Гиргол. Мотт эцна 
веанчуьнца ша къамел деш цхьа а цахиларна, и къамел кхе- 
чунна хезар ду бохург аьттехьа а ца хетара полковникна, амма 
кхара къамел дечу хенахь не1ар юххехь лаьтташ волчу Гиргола 
лерина, берриге тидам ткбохуьйтуш, ладоьг1ура цара дуьйцу- 
чуьнга. Нонин ц1е хезира цунна, х1окху деношкахь иза я лоцург, 
я вуьйриг хилар хиира цунна, ч!ог!а хазахетар хьаьдира цуьнан 
даг чу. Тохара санна, цунна бекхам бан лууш вара иза. Х1ан, на- 
гахь оцу мотт эцна веанчо тешнабехк бахь, иза юха ца ваг1ахь, 
я цуьнан ойла карчахь? Х1ан-х1а, х1инца-м, хьаха, вер вац шуна 
Иаго Гирголан карара, цо ша лохур ву шен луьра мостаг1, иза 
кхин к1елхьара ца волуьйтуш xlapa ша а вуьжур ву цуьнца

цхьаьна коша! Мотт эцна веанчунна т1аьххье араиккхира xlapa.
Ткъа иза ша баьккхинчу кхиамах воккхавеш, шена 

т1аьхьавог1у Гиргол а ца гуш, д!авоьдуш вара. И шиъ ший а 
цхьаьна трактир чу велира.

Гиргол, шена чаг1ар а даийтина, чохь г1уллакх деш вол- 
чуьнца хабаре велира, цуьнгахула кхунна хиира мотт эцна 
веанарг шен накъосташца цхьаьна х1окху трактирехь сецна 
хилар. Шена оьшург дерриге а мекарлонца схьадаккха хиира 
цунна. Xlapa шеко йоцуш тийшира Наго кхузахь хиларх.

Оцу сахьта юххера чоь а лаьцна, юткъачу юкъарлонеху- 
ла еххачу хенахь ладег1а х1оьттира xlapa. Кхунна шера хезара 
xlopa дош а. Шена хетарш нийса хиларх а кхетта, xlapa пур- 
стоп волчу д1ахьаьдира. Ткъа цо обаргаш леца гайтам боьхуш 
губернаторна т1евахийтира, ткъа Гиргол ша кечйиначу к1елоне 
юхавирзира.

Обаргех цхьа а трактир чохь воцчу хенахь чувелира иза, 
обаргаш берриге а базара бахнера. Д1а а лечкъина, собар дайна, 
кийра богуш, кхерам даг чу туьйсуш, цаьрга хьежа велира иза. 
Уьш т1аьхьа баьхкира ц1а, цхьана х1умано, стенна а гатдинехь 
а, сагатдиначух, сингаттамехь болучух тера бара уьш. Гиргол 
цара дуьйцург къастийна валале, трактиран ков д1ач1ег1ира, 
ткъа х1инца лулахойх лечкъина араволийла дацара. Буьйса як- 
кха трактир чохь висира иза, юкъарлонна т!е дечиган нара а 
оьзна, верриге а ладег1а д1анисвелира иза. 1уьйранна юхаве- 
ара ша схьа цаваро массеран а сагатдеш хилла волу стаг. Иза 
Къоба вара. Нонин хьокъехь хаза кхаъ баьккхира цо. Лаьхьано 
лаьцча санна, нари т1ера хьалаиккхира Гиргол! Иза дукха хе­
нахь дуьйна тешна вара цхьана безачу боккхачу т1улга к1ел а 
яхана Терка чохь Нона 1уьллуш хир ю бохучух.

Иза дийна ю, кхана Иагох д1а а кхетар ю! Уьш ирсе хир 
бу, ткъа Гиргол, цо шех д1ахервина, сийсазвина, цхьанна а ве- 
зашвоцу, эхье дахар д1акхехьа дезаш ву! Х1ан-х1а, кхо хуьлу- 
ьйтур дац иза!

Акхараллин оьНазалла яра кхунах хьерчаш. Нагахь кху­
захь кхунна юххе Нона нисъелча, кхо ша-шен куьйга шина 
декъе боькъур бара цуьнан накха.

Кьобас дерриге а дуьйцура: ша Нонин лар т1е валар а, 
цуьнан да мичахь вехаш ву а, Гирголна, б1аьргаш д1ахьаббича 
а, цуьнан миска ц1а карор долуш, иштта ма-дарра дуьйцура цо 
дерриге а.

-  Собарде аш, -  бохуш, ойла йора цо, дукха оьг1азвахарна 
шен куьйган п1елгех цергаш а юьхкуш. -  Хуур ду шуна, Гир­
гол мила ву!

Сихха трактир чуьра ара а иккхина, пурстоп волчу ва- 
хара иза. Ткъа цо сарахь дуьйна а кийчча латтош вара б1е 
г1алаг!азкхи, Гирголера хаам кхачаре хьоьжуш.

Трактир ягор магийра Гиргола, обаргаш, дийна а бо- 
луш, карабог1ур бац аьлла; цу т1е, нагахь г1уллакх буьйса 
т1екхаччалц дахлахь, зуламхой бодашкахула кхеран карара- 
бовла а тарло. Бурит1ерчу лакхарчу хьаькамо г1оьнна яийтира 
салтийн дийнна рота, цара массара а трактирна голецира.

Доттаг1ий кхийтира шайна т1ех1оьттинарг даларан кхе- 
рам хиларх, шайн дахар дораха д1а ца дала сацийра цара. Ко- 
рашний, не1аршний дуьхьал х1уманаш а лецна, герзаш карахь 
кечбелира уьш.

Ц1еххьана массарна а даг чу иккхира шайна цхьамма 
ямартло йина хиларан хьокъехь йолу къаьхьа ойла. Уьш массо 
а, цхьаъ санна, ямартлочуьнга д1ахьаьвсира.

-  Делора, ас-м ца аьлла! -  мохь белира цуьнгабос а бовш.
Аьшпаш буьтту ахь, ж1аьла! -  аьлла, т1ечевхира Наго,

цунна яьккхина шаьлта а ластош.
-  Ас ца аьлла, х1ун до ахь? -  олуш, т1ах-аьлла к1елхьара 

д1а а иккхина, корехула араиккхира ямартхо, амма кхуззахь, 
хьалхха, салтичун х1оьо вала охьавожийра иза, чуьра аравада 
г1оьртинчунна муьлххачунна а топ тоха дина буьйр дара.

-  Ас ямартло йина накъосташна, со хьакъ а ву вала! -  аь­
лла, мохь тоха кхиира ямартхо. -  Ас х1аллакдеш ду шу!

Керла кхеттачу х1оьо коьртан туьта эккхийтира цуьнан, 
хье баьржина, дерриге цинцаш пенах д1акхийтира.

-  Обаргаш, арадовла, т1едуьйла тхуна! -  аьлла, мохь туьй- 
хира ротан командиро, -  хьала а, охьа а тхан карарадовлийла 
яц шун!

Цунна жоп луш пхи топ елира, ротера пхи салти лаьтта 
охьавуьйжира.

-  И ду шуна тхан жоп!
Ц1ен т1е а ерзийна тоьпаш евлира, цхьанна а зен ца деш 

гонах а, корех а етталора даьндаргаш.
Обаргаша кхин а пхоьазза топ кхоьссира, кхин а пхи сал­

ти, лен нов хилла, охьавуьйжира.
Вовшашна тоьпаш кхийса бевлира уьш, амма трактир 

чохь, го лаыдна болчарна пара деш цхьа а зен дацара. Цхьа 
Эльберд вара некхе яйн чов хилла, амма иза, чехкка шен чов 
д1а а йихкина, т1аме велира.

-  Адамаш эрна х1аллак х1унда до вай? -  элира юха а Гир- 
гола. -  Дикаха хир ду ц1ийнах ц1е тесча!

Ц1ийнах ц1е таса йол а йиллина, оцу ц1а чохь болчаьрга- 
ра, нагахь шайна ц1ергахь дага ца лаахь, кхин цкъа а Карабах- 
кар лехира пара.

-  Зударий а, бераш а даго дохкийца шу? Цунний бен кхин 
стенна хьуьнаре ду шу! Тхуна ц1ергахь дагар г!оли ю, шун 
карадог1учул!

-  Д1алатае ц1ийнах ц1е! -  аьлла, буьйр дира салтех вок- 
кхахволчо.

1аьржа к1ур белира хьала, дерриг ц1а ц1арах догуш дара.
-  Ж1аьлеш, xlapa ду-кх шун доьналла! -  аьлла, мохь туьй- 

хира Нагое, оьг1азвахарна са а ца даккхалуш.
-  Наго! -  аьлла, мохь туьйхира Гиргола, -  охьахьажахьа 

соьга, xlapa со ву хьуна, хьуна бекхам беш верг!
Б1аьрг-нег1ар тухучу юкъана корехула арахьажа кхиавел- 

ла волчу Нагое Гирголна т1ехьажийна топ ялийтира, амма иза 
чермина т1ехьаэккха кхиира.

Ткъа ц1е кхерсташ, марсайолуш яра, дерриг ц1а догуш
дара.

-  Вежарий! -  элира Нагое доттаг1ашка, -  къонахий санна 
лер вай, нагахь далар вайна т1ех1оьттинехь!

Коьртара куй к1оргга схьа т1е а озийна, корехула араиккхи- 
ра Наго. Баттара даьхна тарраш а долуш, цунна т1аьххье ара- 
лилхира кхиберш а. Шайна голаьцначу салташна т1ехьаьлхира

уыи, xlapa санна дерг дагахь а доцуш лаьттачу церан з1е 
цхьанхьахула хадийра кхара. Амма оцу сахьтта саметтабаьх- 
кинчу салташа юха а гобира кхарна. Вовшахтасабелира х1орш, 
ницкъаш цхьабосса ца хиллехь а. Доттаг1аша къинхетам бо- 
цуш цоьстура мостаг1ий, амма кхеран ницкъаш г1еллуш бара... 
Дерриге эделла дара -  маьхьарий а, узарш а, герзийн декар а, 
ц1еран ягар а...

Адамийн тоба уьйриг санна, хьийзаш яра, ткъа и уьйриг 
бастабелча -  лаьтта т1ехь гуш дара цистинчийн -  Иагон а, цуь- 
нан накъостийн а -  декъий. Цхьана тамашийначу бахьанина 
кхарна юккъехь вацара говра а хиина, хьуьн чохь къайлаваь- 
лла Къоба.

1уьйрана байъинчийн декъий д1адаьхира, лаьтта т1ехь 
долчу ц1ий т1е г1ум йоьхкира. Даьгначу ц1ийнах бухайисинчу 
х1уманаший бен ца дуьйцура кхузахь х1инцца хиллачу ирчачу 
г1уллакхан суьртан хьокъехь.

Лакхара хьаькам пурстоьпаца къамел деш 1аш вара, еса­
ул, и волчу чу а иккхина, стаг вийна аьлла цуьнга есауло хаам 
бечу хенахь.

-  Мичахь? -  хаьттира лакхарчу хьаькамо.
-  Мохевцаш бехачу куьпахь.
-  Иза дара х1инца хилаза дисинарг! -  аьлла, доккха садаь- 

ккхира лакхарчу хьаькамо. -  Ткъа мила ву вийнарг?
-  Цхьа саг1адоьхург ву!
-  Бехке мила хета шуна?
-  Пуллакх-м кхеташ, хьаха, ду! Ши де хьалха иза волчу 

еана хилла цуьнан йо1.
-  Х1ун ю оцу йоь1ан ц1е?
-  Нона!
-  Нона! -  цецваьлла юха а хаьттира, леррина ладоьг1уш 

1аш волчу пурстоьпо. -  Схьакхайкхал кхуза Гирголе.
-  Мила ю Нона, да вийна йолу зуда, тайпана мохеевка 

йолу? Пой, ма-дарра хаал иза.
-  Суна-м х1инцале а хаьа иза, -  жоп делира Гиргола. -  Иза 

сан вешин зуда ю! -  Ша ч1ог1а ч1аг1оне, сингаттаме волуш сан­
на сурт х1оттийра цо.

-  Иза х1ун ду? Ткъа ахь-х соьга иза, хи чу а яхана, елла 
бохура.

-  Суна иштта моьттура, ткъа иза, кхузахь лечкъаш лелаш 
хилла-кх.

-  Ткъа хьо-хьуо мичахьахула лелаш вара х1инццалц?
-  Байъинарш ларбеш вара со, -  жоп делира Гиргола.
Пуллакх талла долийра. Талламо сацийра, оьздангаллех

телхина, нахаца сакъоьруш хиллачу зудчо, Нонас, саг1адехна, 
дуккха а ахча гулдина волу шеи да волчу а еана, цунна къола 
а дина, иза вен а вийна, ахча шен везаре д1аделла, х1инццалц 
схьа оцу хьокъехь даре цо ца дахь а аьлла. Ша цо боху, да веле 
цхьа де хьалха иза волчу еанера ша. Иза веле хьалхарчу буса 
вовшашца къамелаш а деш, дехха 1ийра шаьшшиъ, т1аьхьо 
бен д1а а ца дийшира шаьш. 1уьйрана самаяьлча, иза х1инца 
а наб тоаза ву аьлла хеташ, иза сама ца воккхуш, меллаша ара 
а яьлла, хи т1е а яхана, юьхь-куьг а дилина, цигахь хиъна а 
1ийна ша юхаеача, т1аккха а да 1уьллуш вара. Шена иза вижина 
ву моьттура. Иза самаваккха дагахь ша цунна т1еяхча, когаш 
к1елахь цхьа т1уналла хааелира. Ден куьйгех ша куьг 1оьттича 
-  иза ц1ийша дуьзна дара. Ткъа, д!аедда, коре а яхана, шаршу 
ша д1аозийча, гиначу суьрто 1адийра йо1: xlapa яхана лелачу 
хенахь хьаъа а вийнехь а, да вийнера.

Иштта дуьйцура декъаза, мискачу зудчо, амма цо дуьйцу- 
чух тешаш цхьа а вацара. Массара а, цхьаммо санна, ч1аг1дора: 
да Нонас вийна хилар, иза -  давийнарг хилар.

Бурит1ехь, лахарчу базарахь, аннех лекха, rlancy санна, 
меттиг а кечйина, цунна хьалха д1абуьйг1ира -  «эхье бог1ам» -  
аьлла, т1етоьхна у а долуш болу лекха бог1ам.

Адамаш цецдуьйлуш, тамашаш беш хьийзара оцу 
б1ог1амна гонаха. Дукхах- берш кхеташ бацара и б1ог1ам 
д1абог1аран бахьанех. Цара хоьттура вовшашка, хьанна та1зар 
дан кечлуш бу бохуш.

Т1аккха ц1еххьана адамийн тоба д1асаяьржира: «Ялош ю, 
ялош ю», -  аьлла, маьхьарий девлира. Адамийн тобанна юк- 
къехула схьайог1уш яра цхьа тамашийна ворда, цу т1ехь букъ 
берзийна хиъна 1аш яра тутмакхийн оба а т1ехь цхьа зуда. Цун-

на некха т1е оьллина у дара, «Давийнарг» аьлла т1еяздина а 
долуш.

Цо корта дукха охьаолларна, цуьнан юьхь-сибат къаста- 
луш дацара. Зудчунна юххехиъна вара чалтач, цхьаъ а-м цуьн- 
га баха а бохуш. Т1аьххьар а, собар кхачийначу цо, цуьнан 
корта нуьцкъала хьалаайбира, докъан санна, беса йолу цуьнан 
юьхь адамашна гайтархьама, барам боцуш хала бала хьегар- 
на, ц1аьрмата, эрчадаьлла дара цуьнан юьхь-сибат. Схьагарехь, 
башха кхетамчохь а яцара: чалтачо шен куьг д1адоккхушехьа, 
юха а некха т1е охьабахара кхуьнан корта.

Дечигах йиначу г1опастана т1екхоччушехь, зуда вор- 
данна т1ера охьаяьккхира. Попастана т1е а яьккхина, эхьечу 
б1ог1амах д1айихкира иза.

-  Д1адаха куйнаш! -  аьлла, мохь туьйхира цхьаммо. Мас- 
сара а коьртара куйнаш д1адехира, ткъа т1еман наха куьйгаш 
шайн хурашкийн лабанашна т1едаьхьира.

Аннийн г1опастана т1е а ваьлла, кхиэл д1айийшира чи- 
новнико. Цу т1ехь яздина дара: «Нона, цуьнан кхин ц1е а ю 
-  Нино, -  давийнарг ю, иза гуттаренна а каторжни болх бан 
Сибарех йохуьйту», -  аьлла.

Адамаш, меттах ца хьовш, диет ца хуьлуш, тийна 1аш 
дара. Ладоьг1уш болчийн кийра цхьа г1айг1ане сингаттам 
боьссира. Оцу тийна 1аш долчу адамашна юккъера г1опастана 
т1е велира цхьа мозг1ар, 1аьржа оба а т1ехь волу воккха стаг. 
Цуьнан карахь яра ж1ара. Г1айг1ане, сингаттаме волу иза Но­
нина т1евеара. Вуьш берриш а юьстахбевлира.

-  Нона! -  аьлла, кхайкхира мозг1ар. -  Нона! -  зудчун куьг 
схьалецира цо.

Зудчо, ела а елла, корта хьалаайира.
-  Хи лойша суна! -  аьлла, дехар дира цо, йишхаьллачу 

озаца. Цунна хи делира.
-  Сан йо1, дохкояла хьайн къиношна, парг1атдаккха 

хьайн са!
-  Мича къиношна? -  элира Нонас, халла бен ца хезаш. -  

Х1ан... ас-м да вийний. Со юй давийнарг?
-  Схьадийца соьга, дохкояла айхьа лелийначарна, ас Деле 

до!анашца доьхур ду хьуна къинт!еравалар.

-  Схьало соьга ж1ара! -  Куьг д1а а кховдийна, еза-сийлахь 
ж1ара схьаийцира цо. Иза шен бета т1е а яьхьна, шен кхача- 
луш лаьттачу ницкъаша шега мел ойъуьйту лакха хьалаайира 
цо корта.

-  Лекхачух, дерриге Гушволчух, дерриге Хуушволчух ас 
дуй боу, х1окху Делан ж1арина хьалха ас дуй боу, сайн сийх ас 
дуй боу, Иагон сийх ас дуй боу шуна, -  бехке ма яц со! -  аьлла, 
мохь туьйхира цо. Ж1ара карахь йолу куьг охьадахара. Мозг1аро 
схьаийцира ж1ара. Т1аккха, т1е а веана, зуда д1аяьстира чалта- 
чо, хадийна х1ума санна, б1ог1аман юххе охьаюьйжира иза.

-  Д1айижначу хьайн гГарбашан сапарг1атдаккха ахь, х1ай 
Дела, -  аьлла, до1а дира мозг1ара.

Б1аьрзе хилла, бала хьегна, эхьо а, г1айг1ано а дери- 
на, цистинчу Нонин даге ца ладелира т1аьххьара тохар -  иза 
д1аелира...

Хьан вийна техьа Нонин да? 1едалан дайша давийнарг 
Нона ю аьлла д1акхайкхийра. Халкъ цунах шеко йолуш дара.

Шолг1ачу дийнахь шеца Г иргол а волуш ц1ехьа юхавог1уш 
вара пурстоп. Башха кхо дин боьжна йолчу г1удалкха т1ехь, 
селхана хилла г1уллакхаш а дуьйцуш, хьуьна юккъехула 
схьабог1уш бара уьш. Гиргола доцца а, дог ца дог1уш а жоь- 
паш лора пурстоьпан хеттаршна. Нонина т1ехь кьизаллин кхи- 
эл ечохь xlapa ша а хиллера, х1инца кхуьнан дагчохь меттахъ- 
хьуьйш дара эхь-бехк. Нонин юьхь-сибат хьалхах1уьттучура 
д1а ца долура, синтем байъинера цуьнан, худавелла, бос байна 
вара иза.

-  Цомгуш-м вац хьо? -  хаьттира цуьнга пурстоьпо.
-  Дика могуш вац со, шелвелла со.
-  Шек д1а ма вала хьо, вай д1акхаьчначул т1аьхьа юнкеран 

дарж лур ду хьуна.
-  Хьан диканах ма воккхийла со! — элира цо дегаза.
И шиъ, юх-юххе а хиъна, вог1уш вара, ткъа г!алаг1азкхий 

говрашкахь хьалхахьа д!аоьхуш бара.
Ц1еххьана топ елира, даьндарго 1овжийна пурстоп 

г1удалкха т1ера охьавуьйжира. Кхечу д1аьндарго лен чов йира 
Гирголна.

XIapa-м со, Къоба вай! Иагон ч1ир ю шуна ас йоькъург! -  
боху мохь хезира царна хьуьна юккъера схьа, ткъа ша и мохь 
тоьхнарг ларйоцуш къайлавелира. Вийна пурстоп а, нов хилла 
Гиргол а Степанцминде д1аваьхьира. Гиргола оцу сахьта шена 
т1е валавайтира мозг1ар.

Т1евеана мозг1ар xlapa къинойх ц1анван кечвелира.
-  Къинойх ц1анван хьакъ вац со, мозг1ар! Пурба ло суна 

цкъа хьалха сайн къинош хьайна дийца!
Цо дийцира, Нона шена ерзорхьама, ша Нагона харцмотт 

тохар.
-  Ткъа х1инца а... х1инца а ас х1аллакби-кх Наго а, цуьнан 

накъостий а. Ас айса вийна Нонин да, бехк цуьнан йо1ана т1е 
а бохуьйтуш... Дехьа, мозг1ар, сан динан да, са синна т1ера ла- 
мазаш, дехьа ламазаш... -  бохура меллаша, йишхаьлла волчу, 
лешволлучо...

-  Массаьрга а д1ахаийта ахь Нонин да ас вер. Оцу хьокъ- 
ехь массарна а хаьийла лаьа суна. Наго а, цуьнан доттаг1ий 
а чохь болу ц1а ц!е тесна даго долийча, кхин дан собар а ца 
хилла, Нона йолчу д1ахьаьдира со. И шиъ ший а, да а, Нона а 
дижина 1уьллуш дара. Сан цкъа ойла хилира и шиъ ший а ден, 
амма т1аккха ойла керчира сан, сихха йийна д1аяккхар -  цо 
соьга мел хьегийтинчу балина т1ера ч1ог1а к1езиг та1зар ду иза. 
Суна езара Нона... Axla-xla... мел ч1ог1а езара суна иза!.. Цо 
юхатуьйхира со, кхин везара цунна... Сан дозалла сийсаздаь- 
ккхира цо... Дерригенна а т1ера цунна бекхам бан лууш вара 
со... Ас цуьнан да вийра, бехк цунна шена т1ебахийтархьама... 
Даим а баланаш ас цуьнга хьегийтича, сайн са парг1ат дер ду 
моьттура суна. О-о, иза хилац! Ца карий суна сайна синтем! -  
Пайби т1е д1акхийтира иза, луьйчура а соцуш.

-  Хьовсийша, д1о вуйца иза! -  аьлла, ц1еххьана мохь бе- 
лира цуьнга. -  Нонин да! Оьг1азаллица бехк кхийдош хьоь- 
жуш ву, хьоьжуш ву!.. Ма хьежахьа соьга иштта, ма хьежахьа, 
лалац соьга!..

Кхетамчура велира иза. Амма кестта юха а саметтавеара.
-  Мел балехь ву со, х1ай сан Дела! Мозг1ар, ц1анвехьа со 

къинойх, хьакъву хьуна со къинойх ц!анван.

Мозг1аро цуьнан бете баьхьира къинойх ц1анвеш долу хи 
чохь долу 1айг.

-  Х1ан, д1амала, сапарг1атверву хьо!
-  Мозг1ар, сан дика Дела. Делахь-х1ета, гечдийр дуй 

суна? -  аьлла, 1айгана т1екхевдира Гиргол, амма кхин rlopa 
а ца хилла, назбарна т1е д1авуьйжира иза: -  Нона! Г1алах1!.. 
П о дейша... rlo д ...- леш воллучу цуьнан багара харр а деш, 
т1аьххьара дешнаш девлира, ша 1уьллучохь, дег1 дула а делла, 
саделира цуьнан.

циция

Аьхкенан декхна де дара. Бурсач1ира-ломан басенца 
1ахарий ловзу долчу г1орийначу ламанан баххьашкахьа даьр- 
жина дежаш д1ате1аш к1айн жа дара. X lerra  юьхь т1е чо бала 
болабелла волу къона жа1у лекхачу ламанан буьххье т1е а 
ваьлла, цигара д1ахьоьжура шена дукхадезачу доьхнига.

Лахахьа дукъ таь1на йолчу, шиъ-кхоъ чаккхарма хиллал 
йолчу арена т1ехула, лаьхьа санна, ч1уг етташ, охьадоьдура 
ламанан шовданан хи. Бурсач1ира-ломан шолг1ачу аг1орхьа 
баьццара хут санна аре яра цхьайолчу меттигашкахь гунийн 
цхьабосса боцчу мог1анца а, цхьацца йолчу меттигашкахь бер- 
зинчу бердашца а кхачалуш. Цхьаццанхьа охьа1енаш дог1уш 
долу, шурин чопа санна, к1айчу шовданан хи, хьерадаьлла экха 
санна, бердех детталуш, кегийра дерз хуьлий гобаьккхина го­
нах даьржина охьаоьхура.

Юкъ-юкъа байн мох хьокхура, малхо йохйина йолу мет- 
тигаш шел а еш. Ц1анъеллачу стиглахь цхьана метте сецна гуш 
яра морханан жима кийсак, цкъацкъа б1аьргана гучуьра д1а а 
йолуш, юха а кхечу суртехь гучу а йолуш.

Стигалахь цхьана метте гучуделира накхармозан бара- 
мехь 1аьржа г1аларт, цхьа к1еззигчу ханна, 1адийча санна, мет- 
тах ца долуш сецна долу.

Цхьак1еззиг хан яьллачул т1аьхьа и 1аьржа г1аларт сти­
галахь меттах а даьлла, аьрзун суьргахь декаш гучуделира. 
Шен нуьцкъала т1емаш а даржийна, сакъоьруш готуьйсу- 
ра цо. Жа1у ч1ог1а тидаме хьежа волавелира цу готуьйсучу 
олхазаре. Иза хьоьгура цхьаннан а лаамехь а доцуш цуьнан 
парг1атхиларх.

Оцу миноташкахь Бежияна, -  иза жа1уьнан ц1е яра, -  шен 
даго хьоьхучу дуьненан муьлххачу а маьПе кхачархьама, олха- 
зар хила лаьара. Ткъа цуьнан дагна луург цхьаъ дара: ша вина- 
чу юьрта а вахана, лакхара охьа а хьаьжна, шена дукхаезначу 
Цициях б!арг тоха а, цуьнца цхьаьна цхьанхьа генна, адаман

аз цахеззе кхача а. Бежия шен ойланашка вахана 1ачу заман- 
чохь, аьрзу ц1еххьана, ширдолагца кхоьссина йог1у х1ума сан- 
на, лаьттехьа охьа а хецаелла, 1аламат чехка цхьана х1уманна 
чухьаьдира. Цу arlop д1ахьаьжначу жа1уьнна гира кхераелла 
пхьагал; шен лергаш дуьххьал ира а доьг1на, шен дег1 дадий- 
на, к1елхьараяла коьллаш йолчухьа д1ахьаьдира иза.

Темина йолу аьрзу пхьагална жимма генахула шен болчу 
ницкъаца лаьтта т1е кхача йоллалц охьалахъелла, шен ижуна 
чухьаьдира, цхьана минотехь цунна герга а кхечира иза. Tie 
а кхиъна, шен м1араш йолу когаш баржа а бина, оцу минота- 
на г1одаюккъера схьавалаца ойла йира цо, ц1еххьана петоьхна 
д1акхоссаеллачу пхьагало уллохула т1ехтилийтира аьрзу. Сов 
нуьцкъала чехка т1ехьадар бахьана долуш, саца а ца елла, гена 
елира иза.

Бежия г1адвахана дог детталуш хьоьжура х1окху суьрте, 
даггара дезалора цунна олхазарийн эла йолчу аьрзун чехкал- 
лий, кураллий, цуьнан хьуьнарх юьзна хиларрий, амма пхьа- 
галх къа а хетара цунна, цул совнаха и пхьагал Дала кхоьллина 
г1ийла х1ума ю, бохуш, ойла а йора цо.

Мацца а жима экха шен мостаг1чунна кара ца доьдуш 
к1елхьарадаьлча, 1адийча санна, 1аш волчу жа1уьно парг1ат, 
доккха садаьккхира.

Амма Бежиян воккхавер дукха гена ца делира, х1унда 
аьлча аьрзу шен ц1ийх дуьзна б1аьргаш а ирдина, юха а шоз- 
за алсамъяьккхинчу карзахаллица а, чехкаллица а чухьаьдира 
цунна. Чехка т1екхиира иза хьалха ша х1оттийна йилбазалла 
xIotto дагахь долчу жимачу экханна, амма басах хьалахьаьд- 
ча, г1одаюккъера нийсса аьрзун когийн м1арашна юкъаяхара 
иза. Цо ч1ог1а 1овдарна, ц1овзарца цхьаьна садаьлла йисира 
пхьагал.

Кураллица пхьагал лакха хьала а яьхьна, лаха, лаьттар- 
чу меттигашка хьаьжира иза. Юха шен ижуца охьа а еана, иза 
охьа а йиллина, цунах з1ок етта х1оьттира аьрзу.

Бежияс, катоьхна шен топ схьа а эцна, тебна герга а ваха­
на, 1алашо а лаьцна, топ тоьхна коьртах ши дакъа а деш, кар- 
чийна д1аяхийтира аьрзу.

-  Э - э!.. Иза а, хьо а д1аели! -  аьлла, мохь туьйхира цо, 
к1ур оьхуш йолу тоьпан юьхьиг шегахьа схьа а ерзийна. Цул 
т1аьхьа меллаша шен чоин Номах кийсиг а яьккхина, меллаша 
тоьпан ч1у схьа а баьккхина, топ ц1анъян х1оьттира иза.

Оцу минотехь и г1уллакх кхочушдина а валале, лома 
Нехьара бетта мохь хезира цунна:

-  Х1ей к1ант, х1ей к1ант!
Бежия цецваьлла цигахьа д1ахьаьжира. Лома буьххье 

лаьттара вуьрх1итта-берх1итта шо хир долуш йолу йо1 шен ха- 
залло муьлхха а дог карадерзо тарлуш йолу.

Бежиян юьхьанца бос байра, юха а бос ц1ийбелла 
д1ах1оьттира цуьнан, шен саметтадеача, йо1ана дуьхьалвола- 
велира иза.

Мацца а жа1у гергавахча йо1а кочара лежиг схьа а даьккхи- 
на, махо шуш деш санна, Нийлачу эшарца элира:

-  Ас делкъанна юург еана хьуна.
Бежияс цуьнан карара лежиг схьаийцира, амма лаьтта 

б1аьра а хьоьжуш, йо1е д1а ца хьожуш, вист а ца хуьлуш вехха 
лаьттира иза.

-  Дадас доьху хьоьга, къаьсттина 1ахаршка хьажар а, йов- 
хонна уьш к1ел ца дисийта ломан 1индаг1а долчухьа уьш лах- 
кар а, -  элира йо1а.

-  Дика ду, -  аьлла, халла вистхилавелира жа1у, уьш вист 
ца хуьлуш сецира.

-  Х1инца со-м д1айоьду, дахьийта хабар-х1ума дуй хьан? -  
аьлла, хаьттира йо1а.

-  Ире доцу сан корта! -  аьлла, сихвелира Бежия. -  Стенга 
йоьду хьо? Собар дехьа! Жимма сада1ахьа! Гезарий узур ю...

-  Ца оьшу, даг1ур ю со.
-  Ма г1охьа, Циция, ма г1охьа, цхьажимма собар дехьа, 

цхьаьна х1ума юур ю вайша.
- Х1ун дийр ду ас, сиха ю-кха со! -  Х1инца а хьалхе ду. 

Ц1а яха-м кхуьур ю хьо, -  элира, хьесталуш, жа1уьно.
Цицияс дуьхьал х1умма а ца элира, иза меллаша баца т1е 

охьахиира. Бежия воккхавеш, вахана катоьхна кхаба схьа а 
эцна, гезарий оза д1ахьаьдира.

II

Цициян да Корг1акъа хьал долуш стаг вара; цуьнан ши 
эзар хиллал жа а, цуьнга терра ма1аш йолу даккхий даьхни а 
дара, амма ахар, ялта дер башха дукха лелош вацара иза, де- 
лахь а дика вехашший, хьешана дика хьошалла дан таро йо- 
лушший вара.

Корг1акъа, ламанан нахана хетарехь, дика ирс долуш стаг 
вара, х1унда аьлча къаьсттина хало ца гора цунна, цул совнаха, 
шеи таро йолуш хиларо бакъо лора цунна массо а тайпана дол- 
чу г1уллакхашца тоьлла хила, амма ша Корг1акъас, цкъа йина 
ца 1аш, дукхазза а ойланаш йора, х1унда аьлча шен т1аьхьенах 
шен ц1ар т1ехь виса, шен хаза Циция йоцург, кхин стаг цахи- 
ларна. Ткъа йо1ах х1ун т1аьхье хир яра, иза «нехан к1анте» 
маре яха езаш хилча?

Цундела ламанхочо кху кепара ойла йора: мацца а и до- 
къазалла коьртера д1аайалург ца хилча, цо шен йо1ана т1е нуц 
вало веза, цуьнца а, цуьнан хьолаца а товш а волуш, дикачу 
тайпана а волуш волу стаг. Нуц вина т1евалош верг дика таро 
йолуш а хила везара, таро яцарна ийзалуш цалелархьама.

Корг1акъана дика хаьара, массарна а чул сов халой, 
бакъояцаррий таро йоцчух 1отталуш хиларрий, хьал долчу 
стаге мичча хена а шен корта к1елхьарабаккхалуш хиларрий.

Корг1акъана и дерриге а шена гина хиларна хаьара, 
цундела ца лаьара цунна шен йо! муьлххачу а стаге а яхана, 
къоьллий, халой хьоьгуш лелар.

Ткъа нуц мила харжа везара? Дера везара хьал долуш- 
ший, ницкъ болушший верг харжа. Цо билгалваькхира иштта- 
ниг -  шен лулахочун к1ант Махьта. Схьагарехь, йо1а кхин да- 
галоьцура, нагахь мацца а, дас шеца маре яхарх лаьцна къамел 
долийча, Цицияс, ц1ий а лой, корта охьа а бохуьйтий, олура:

-  Х1ан-х1а, дада, цкъачунна маре яха ца лаьа суна!
-  Х1унда ца лаьа хьуна? Бахьана соьга дуьйцург хир ду

ахь?
-  Хьоьца 1ен лаьа суна, -  олий, хьасталуш коча хьерчара 

Циция.

Йоь1ан доза доццуш шена т1ерахилар гарца, ирс долуш 
хиларций, резахиларций велакъежара Корг1акъа.

Йо1 хьастаяларо к1адвина волу иза вист ца хуьлуш 
д1атуьйра, ткъа маре яхаран хьокъехь долу къамел де-дийне 
мел дели т1аьхьатоьттура.

III

Гуттар а санна, денош д1аоьхура. Мухха а, цхьана са- 
рахь, малх чубузучу хенахь, Корг1акъа шен ц1ийнан не1арехь, 
шерачу т1улга т1ехь охьа а хиъна, ч1ешалг и хьоькхуш Iapa. 
Цунна хьалха лаьтташ вара коьрта жа1у. Цо x lerra  дийцира 
х1усамдега, ша керла жа1у х1оттийна хилар.

-  Цуьнан ц1е х1ун ю? -  аьлла, хаьттира Корг1акъас.
-  Бежия ю, -  аьлла, жоп делира коьртачу жа1уьно.
-  Дика 1у вуй и?
- Iaxapax жий, 1ахарий вовшех къасто хуур долуш, дика 

жа1у ву иза.
-  Мича мехах вог1у иза?
-  Шовзткъа уьстаг! боьху цо.
-  Мах-м дукха бац, нагахь иза вайна мегаш хилахь! -  

аьлла, ойла йира жен дас, к1еззиг вист ца хуьлуш а 1ийна, 
т1етуьйхира цо. Схьакхайкхал цуьнга со волчу!

Масех минот яьлча, юккъехь теш а волуш, сацам бина 
белира. Бежияс, дог1уш а ма хиллара, договор ч1аг1дарна сом 
делира.

-  Циция! -  аьлла, шен йо1е кхайкхира Корг1акъа. Иза 
не1арехь гучуелира. Керла 1у х1оттийна вай. Къаьркъа да вай­
на, цуьнан могашаллина т1ера мала деза вай!

1уьне хьаьжира йо1, ц1ий а елла корта охьабахийтира цо. 
Helcarla лаьцна д1а а х1оьттина, йист ца хуьлуш сецира иза.

Бежия а хьаьжира йо1е, цуьнан малхо ягийначу юьхь т1е 
ц1ен бос хьаьдира. Цо а охьабахийтира корта.

-  Йо1, х1ун хилла хьуна, ца хеза хьуна? -  аьлла, хаьттира
дас.

-  Х1инцца, х1инцца, -  аьлла, жоп а делла, йо1 ц1а чуьра 
арахьаьдира. Корг1акъассий, коьртачу жа1уьной, Бежияссий,

тоьшаллина валийнчу лулахочой вовшийн могашаллина т1ера 
муьйлура ц1ахь даьккхина къаьркъа.

Циция, стоьла юххе, йист ца хуьлуш тийна лаьтташ яра, 
шен ц1ийелла юьхь лахха охьа а оллийна; цо хьешашна къаьр­
къа дуттура, юкъ-юкъа чехкка церан б1аьра а хьожуш, цу сохь- 
та юха а лаьттан б1аьра а хьожуш.

Мацца а дуург-мерг диъна а, г1еххьа маларх кеп хилла а 
бевлча, Корг1акъас мохь туьйхира:

-  Х1ан-х1а, Бежия, ас, далла хьалха санна, боху хьоьга, 
ахь хьанал болх бахь, ас алапах тешна а вуьтур вац хьо, хьег- 
начу къина баркалла а эр ду хьуна! Хьайбанан бийца мотт 
бац, -  иза 1алаш ца дан а мегар дац!

-  Иза-м х1унда дуьйцура, хьайба 1алаш ца дан-м маг- 
гане а мегар дац. Йо1б1аьрг санна лерина лардийр ду ас иза. 
Оццу минотехь цхьа воккха стаг т1евеара, царна лохха корта 
а та1ийра цо.

-  Суьйре дика хуьлда шун! -  аьлла, маршалла хаьттира 
цо. Цигахь болучара, хьала а г1евттина, маршалла схьаийцира.

-  Оха доьху хьоьга тхоьца охьахаар! -  аьлла, Хьошалг1а 
вийхира Корг1акъас иза. Воккха стаг, баркалла а аьлла, охьа- 
хиира.

-  Бежия, хьо кхузахь х1унда ву! -  аьлла, жа1уьне хаьттира 
воккхачу стага.

-  Жа лело веана, суна жена 1уналла дан х1оьттина иза, -  
аьлла, жоп делира х1усамдас.

-  Дика ду, дика ду, -  аьлла, д1адахдира воккхачу стага, -  
дика 1у карийна хьуна...

Дукха ца 1еш Бежияй, коьрта жа1уй жа т1е вахара.
Теш а, х1усамден 1одика а йина, д1авахара, цуьнца цхьа 

воккха стаг висира.
Цара бахаман г1уллакхех лаьцна, йол хьакха маца йоло еза 

а, иза кхин т1аьхьатетта мегарг цахилар а, буц сов лакхаяьлла 
д1ах1оттар а дийцира. Чу а еана, Цицияс хаьттира, х1умма а 
оьший, аьлла.

-  Марша-могуш хилда хьо, Циция! Х1ун хьал ду хьоь- 
гахь? -  аьлла, цуьнга д1ахьаьжира хьаша.

-  Ваша, хьо а вехийла марший, могашший! -  аьлла, лохха 
корта а та1ийна, араяла кечъелира Циция. Воккхачу стага, куьг 
а лаьцна, шена герга а оьзна, сацийра иза.

-  Собардехьа! Стенга яха сихъелла хьо? -  аьлла, к1еда- 
мерза цуьнга хьаьжира иза. -  Ламанан зезаг санна кхуьуш, 
хазлуш, хестош ю хьо... -  Т1аккха х1усамдена т1е а вирзина, 
элира цо: -  Хаза мегачу метте маре х1унда ца йохуьйту ахь 
иза? Маре йоьду хан йолу йо1 маре ца йохуьйтуш сецор, дело­
ра къилахь ма ду!

Маре яхар ма хьаххий, йо1, ц1ий а елла, цуьнан карара 
шен куьг схьа а даьккхина, сихха арахьаьдира.

-  Х1ун дийр ду ас, диканиг, ас бохучуьнга ла ца дуг1у цо, 
ца лаьа цунна маре яха, -  элира Корг1акъас. -  Ахь алахьа цуьн­
га, ахь бохучуьнга ладог1а а мегара цо.

-  Массо а йо1а а олу маре rlyp яц-м! Ткъа ахь цуьнга ца- 
везачуьнга rlo боху хир ду.

-  Х1ан-х1а, х1ан-х1а, и х1ун ду ахь бохург? Цо ша хоржун- 
да-шена шена веззарг. Бакьду къечуьнгий, тайпа к1езиг долуш 
волчуьнгий, ц1ийнан хьал ца хуучу стагей-м лур яц ас иза...

-  Хьал к1езиг ду хьан ткъа, Корг1акъа, кхин а хьал гулдан 
стенна г!ерта хьо? Дала доллу х1ума а делла хьуна, кхин а цу 
т1е хьал деза хьуна?

-  Х1ун дан деза ас, диканиг, сан-х и цхьа йо1 бен х1умма а 
дац, къен, к1елвисна нуц сайн ц1ен т1е вига йиш яц сан. Ишт- 
тачо ц1а а 1алашдийр дац, йо1ана, мисканна, ирс а лур дац...

-  Корг1акъа, стаг лахал ахь, стаг! Хьал ма леха!
-  Далла хьалха къинош муха латор ду... Доттаг1ий сан 

дукха бу, кест-кеста хьеший хуьлу, -  диамбег-эла я муьлхха а 
цхьа кхин начальник, -  берриш а со волчу бог1у... Массарна а 
дуьхьалвала а, маршалла хатта а деза... Къехочун ницкъкхочур 
буй и дан?

-  Эх1е! -  аьлла, доккха садаьккхира воккхачу стага. 
Ио1 маре муьлхха а диамбегаш т1еэца ца ло. Нехан хьайх бе­
лам ма баккха! Корг1акъина эхь хетара муьлххачу стаге йо1 
маре яла, х1унда аьлча диамбегашна комаьрша хьошалла дар 
цкъачунна дуьззина д1адаьлла далаза дара цуьнан дагчуьра,

цундела шен нуц хьалдолчу нахах хила веза, бохура цуьнан 
даго.

-  Ткъа ахь мукъана а алахьа, мила ву иштта хьан даго 
къастош верг?

-  Мила ву?.. Цунна х1ун хаттар оьшу?.. Хьайн б1аьргаш а 
беллий, д1асахьажа гонах, гур ву хьуна, -  аьлла, оьг1азвахара 
воккха стаг. -  Лаахь Бежия а ву хьуна, тахана ахь же х1оттийна 
волу жа1у.

-  Х1ун бахара ахьа-а? -  аьлла, цецваьлла Корг1акъа хьала- 
иккхира. -  Ялхочуьнга ло боху ахь соьга сайн йо1?

-  Х1унда ца ло ахь? Делора, дика к1ант ма ву иза, белхан 
сгаг ву, г1иллакхе, оьзда, майра, хьанал, тешаме стаг ву, кхин 
х1ун оьшу хьуна?

-  Сискал бахьанехь, нехан не1ар т1ехула лелачуьнга ло 
бах ахь иза?

-  Дика ду, Корг1акъа! Эрна къамел дар дита... Х1ун баш- 
ха ду, нехан не1ар т1ехь а я шен ц1ен т1ехь а къахьегчахьана? 
Хьацархо болх бан кхоьллина ву, ши куьг а сацийна 1ийр вац.

-  Х1ан-х1а, диканиг, ахь цу т1ехь х1умма а ма ала соьга! 
Ялхочуьнга маре лучул, сайн куьйгашца д1аюллур яра ас сайн 
йо1!

Цу дешнашца цхьаьна царна хезира кет1арчу г1опан не1 
ц1евзаш. Къамел деш берш д1ахьаьвсира, церан б1аьрг кхийти- 
ра къаьсттина лепачу кучан юхах.

IV

Циция г1опан не!ар т1ехьа лаьттара, ладоьг1уш лаьттачу 
цунна xlop дош а хезара. Дог ч1ог1а деттадаларца хьоьжура 
иза шен ирс-аьттонан цара бечу хадаме. Ден т1аьххьарчу деш- 
наша холчух1оттийра иза. Когаш т1ехь халла латталора. Иовхо, 
шело хийцалуш егайора иза, цигахь не! дуьхьал ца нисъеллехь 
охьаюжур йолуш.

Цхьана минотехь хьаьжжинчохь йисина йо1 сихха кхе- 
там чу еара, дог кхехкаш долчу цуьнан б1аьргех хин т1адамаш 
дуьйладелира.

Циция, Бежия вовшийн деза дуккха а хан яра, делахь а 
герггара девзина дацара, амма церан дегнаша кхетош дара, 
шаьш вовшашна кхоьллина хилар а, вовшашна цкъа а ямарт 
хирг цахилар а.

Церан цу г1уллакха т1ехь къамел хилла а дацара. Безам 
хоттабеллачу дагна хаьара вовшийн ойла хоттаелла хилар. Вов- 
шашка тухуш болу б!аьрг а кхечарна ца хууш буьсура, амма 
царна ма хеттара, хаттарна дуьхьал долчу жоьпан хьесапехь 
билгала къамел хуьлура цунах. Бист ца хуьлуш, кхечарна ца 
хууш д1асахуьйцуш йолучу ойлано ч1ог1а хьоьстура уыи, ишт- 
та кхерам боцуш, оццул самукъане дегайовхо гойтура, ца луъу- 
шехьа вовшашкахьа уьйзуьйтура, вовшийн лоьхуьйтура.

Дерриге а хьекъал, дерриге а са, дерриге а дог, йоь1ан 
дерриге а дег1 ша цхьаъ бен боцчу лаамо д1алаьцна дара -  
дагна дукхавезачуьнца цхьаьна хилар даиманна а цунна 
хьалха, б1аьргашна хьалха хьоме сибат лаьттара, цуьнан даг­
на везнарг, цуьнан дог хьоьстург, ца хийцалуш цуьнца хуь- 
лу, йоккхаейо иза, цо xlop дийнахь йогуш сатуьйсура шаьш 
цхьаьнакхетаре, цуьнга шен кху кепара ала йиш хиларе: «Со 
хьан ю!..» Везан Дела, мел доккха ирс хир ду иза! Ц1еххьана 
некъана пурх дуьхьалх1утту-кха зуламе ницкъ -  нехан лаам, 
нехан хийра бакъо, дахаран дерриге а ирс шех дозуш йолу. 
И ницкъ новкъаг1ортар, зуламе йолчу дог-ойланах иза 
к1оршаме хьакхабалар гар... шен лергашна кхел хазар... Ве­
зан Дела, цуьнга ладог!а мел хала ду-кх! «Сайн ялхочуьнга 
маре лучул, айса сайн куьйгашца д1аюллур ю ас йо1», -  боху 
ден дешнаш шена хезча, Цицияс лайра и хало а.

Циция йоьлхуш нари т1е охьаюьйжира. Иза ехха а, къаь- 
хьа а йилхира, оьг!азечу сацамах юьзна йолу иза ц1еххьана 
хьалаиккхира.

-  Дика ду, иштта делахь, хьовсур вай, ахь со хьаьнга лур 
ю! -  аьлла, мохь туьйхира цо.

Нийсса оццу дийнахь, лам т1ехь гуш яра Циция. Йо1 
цига кхачале, Бежияца цхьаьна кхиъна волчу к1анта, шен 
доттаг1чуьнга, докъан басахь волчу жа1уьне дийцира шен да 
Бежияна Циция еха вахаран хьокъехь.

-  Сан да, -  бохура цо, -  мухха а ахь т1едиллина долчуха, 
вахара Корг1акъа волну. Дуьххьал хьуна аьлла-м ца йийхира 
цо йо1, делахь а иштта хеттарш да волавелира иза.

-  Т1аккха? -  Собар доцуш хаьттира Бежияс.
-  Ялхочуьнга лур яц ша шен йо1, аьлла цо. 1адийча санна, 

лаьттачохь Бежиян куьйгаш охьадахара.
-  Лур яц ша, -  эли бахара цо? -  аьлла, хаттар дира цо. 

Соцанг1а а хилла, т1аккха т1етуьйхира. -  Х1инца х1ун дан 
деза ас?

-  Тхан дас бохура, кхера ма кхера, х1ун хаьа, иза т1евоьр- 
зий а.

-  Дерриге а эрна ду. Х1уммано a rlo дийр дац. Корг1акъа, 
мокхаз санна, ч1ог1а амал йолуш стаг ву.

-  Х1унда г1елвелла хьо, миска! Дас дуьхьало яхь, ядор ю 
вай, и ша-м йог1ур ю хьоьга?

-  Суна-м ца хаьа...
-  Ахь х1инца а йо1аца дийца а ца дийцина?
-  Ца дийцина.
-  Иза х1ун ду ткъа! Мича захалонан хьокъехь ду ткъа къа-

мел?
-  Суна-м ца хаьа, х1умма а ца хаьа суна... Иза дукхаезаш, 

леш воллу со, иза йоцуш вахалац со... Цул сов кхин х1ума ца 
хаьа суна.

-  Хьекъале хила, х!ун ду ахь дуьйцург? -  Дог ч1аг1де, Бе- 
жия, и йо1 кхуза хьалайог1ур ю, жа1ушна яах1ума кхоьхьуш ю 
иза, цуьнца къамел де, иза т1етовш хилахь, кхин дерг атта ду, 
делора, дерриге а ваын нисдийр ма ду вай!.. Х1ан-х1а, х1инца 
со а д1авоьду, жа а т1ехь да воцуш дитина дара сан... Къонах 
волну стеган стогалла гуш хила еза, дог доьхна ма хила.

Накъосташа сацам бира, йо1аца долу г1уллакх, дерриге а 
йо1ах дозуш хилар, да юхъхьаваларх, цкъачунна догдиллар бен 
кхин х1ума дац, аьлла, д1асакъаьстира и шиъ.

Нийсса xlapa хан яра Бежияй, Цицияй вовшахкхетта хан. 
Бежияй, Цицияй карахь дечиган кедаш а долуш охьахиъна 1аш 
долуш дикка хан елира, меллаша т1ера 1аь а г1уьттуш, чопа 
х1оьттина йолу керла яьккхина шура муьйлура цара; хьалх-

хахь даржина долчу лежиг т1ехь 1охкуш бара керла беттина 
можа сискалан межиргаш.

Делкъанна юух1ума юура цара, амма ма дара церан дел- 
къанна х1умаяар а! Муха х1умаяар хир дара церан, мацца а 
безамах дуьзна долу ши дог цхьаьнакхетархьама, вовшашна 
т1еуьйзуш хилча?

Цара молура шура, цара юура х1ума, амма ге дузорхьама 
ца юура, мала а ца молура: и шиъ цхьана ойланах дуьзна дара, 
цхьана лаамца уьйр тасаелла уггаре боккха безам вовшашка 
кхоллабелла дара. Вовшийн хьокъехь бен кхин ойланаш даг- 
чохь йоцуш долчу цу шинна, хан д1а муха йоьду ца хаьара. 
Ткъа xlapa шиъ иштта 1аш дикка хан д1аелира. Т1аьххьара а 
Бежияс меллаша элира:

-  Ио1! Баккъал хьан дас ца дойца и захало? -  Пийла 
г1елъелла, корта охьаоллийра Цицияс, кад охьах1оттийра цо 
дегочу куьйгашца, шен партукан т1ам хьала а тесна, детталуш 
долчу даг т1е баьхьира цо иза, сацо г1ерташ санна.

-  Сан хьомениг, алахьа деллахьа...
-  Баккъал а дара дас аьлларг, -  меллаша жоп делира Ци­

цияс. Бежияна шийла хьацар туьйхира дег1а т1е, т1ех сихвелла 
элира цо:

-  Х1ета ас х1ун дийр ду, мича эккха со х1инца?
-  Ядаехьа со, къайллаха, -  юха а меллаша жоп делира йо1а.
Бежия дуьххьалд1а 1адийна висира цу дешнаша. Амма,

бакъду, ядо дагалоьцуш-м ша а вара иза, делахь а тахханалц 
вацара иза цунах дог тешна, йо1ана ша везаш хиларх тешна. 
Тахана, дуьххьарлерчу дешнашца йо1а к1ант шена везаш хи- 
лар ша схьахаийтира.

-  Х1ун? -  хаьттира цо вега а веш, серлабаьллачу 
б1аьргашца хьоьжура иза. -  Ахь х1ун бахара?

-  Ядаехьа со, -  юха а сацам боллуш, шеко хуьлийла йо­
цуш, шен дагахь дерриг схьаэлира Цицияс.

-  Делахь везий хьуна со, везий хьуна? -  элира Бежияс, 
ша дечух дика кхеташ а воцуш, дегош долу куьйгаш, йо!ехьа 
а кхийдош. Йо1 1адда 1аш яра, меттах а ца йолуш, д!а а ца 
къаьхкаш.

-  Алахьа, алахьа, деллахьа, -  бохуш, хьесталора Бежия, 
йо1 шен некха т1е а ийзош.

Ио1, жоп даларан меттана, меллаша цуьнан б1аьра хьаь- 
жира, цхьана б1аьрган нег1ар туххучу юкъана.

-  Сан хьомениг, хаалахь сан дерриге а дахар хьайца до- 
зад елла хилар, хьо йоцуш иза хирг ца хилар! -  аьлла, мохь 
туьйхира Бежияс, собар доцуш шен куьйгашца йоь1ан куьй- 
гаш а лоцуш.

Йо1а дуьхьало ца йора, дагна гергга т1ег1ертара иза, шин- 
на а цхьатерра дагах летта ц1е яра царна, шинна а дагахь берг 
цхьа лаам бара, ший а цхьана ойланца догуш дара. -  И ойла 
яра вовшийн цхьаъ хила резахилар, цхьаммо вукхунна чу шен 
са дилла, шина дагах цхьа дог а дина, вовшахдала, кьаста йиш 
йоцуш хилла д1ах1оттар.

Иштта дерриге диццелла 1ачу кху шинна сихха т1екхечира 
суьйре, схьакхеттачу батто серлаяьккхира, т1аккхий бен самет- 
та ца деана xlapa шиъ кхийтира шаьшшиъ хьеделла хиларх.

Циция сов хьелуш яра. Цуьнан хьеяларо билгало йоллуш 
лоьхуьйтур яра дега йо1, цуьнан ц1е а вочу arlop йоккхуьйтур 
яра, цул совнаха, дерриг а тайпанна а, йо! ц1анлур йоцуш, эхь 
т1едог1ур дара, делахь а дагна хеталора: х1ун г1уллакх ду не- 
хан, безамах дуьзна долчу кху шиннан хьокъехь кхиэл ян, мац- 
ца а йо1 везаран карахь хилча, нагахь иза кхана кхуьнан май- 
ра хирг хилча, церан безам догц1ена хилча, мискъал-зарратал 
хьарамло йоцуш и безам хилча? Х1унда буьллу бехк, х1унда 
лору эхье царна оццул вовшийн дезар? Ткъа бовхачу, даггарчу 
безамо-х дерриге а дицдо, иза-х мел доккхачу, дагахь а доцчу 
х1уманна хьуьнаре хуьлу.

VI

Садайра, Корг1акъа иттазза а аравелира, Циция схьаян 
езачу ламанан аг1орхьа д1ахьоьжура иза.

Юха а реза воцуш, туй а кхуссий, олура цо:
-  Х1ун хилла теша оцу декъазчу йо1ана?
Корг1акъа т1аьххьара а аравелира, т!аьххьара а д1а-

хьаьжира ламанан готтачу некъе, г1айг1ане хилла корта охьа- 
оллийра цо. Цунна хаьара, йо1ана х1уъу а хиллехь а цхьа х1ума 
хилла хилар: ден дагчу х1уьттура эзар бесара сингаттаме ой- 
ланаш, шеконаш, гаттонаш, халонаш. Да холчух1оьттина 
б1арзвеллера, амма делахь а шен дагчуьра г1айг1а ца ялхо, йо1 
хьеялар цхьаьнгга а ца дийца сацийра цо.

Иштта г1айг1ане волуш чувеара иза, чехкка топ схьа а 
эцна, чапханан лерга к1ел молха а диллина, меллаша ара а 
ваьлла, не1 а ч1аг1йина, йо1ана т1аьхьа ломахьа д1авахара иза.

Г1айг1ане воьдура да, са хьалаг1ерташ, ойланаша кхехкош 
бара кийра, б1аьргашна хьалха х1уьттура ирча суьрташ: наха- 
на хьалха ша юьхь1аьржачу xlorrap, наха вуьйцург хилар, дог 
къуьйлуш шад х1уьттура цунна, дег1ана шийла хьацар деттара.

«Стенна хьеелла техьа йо1? Х1ун хилла техьа? 
Юьхь1аьржой?..»

«Кхана хуур ду дерриге а, ца олуш, ца кхуллуш х1умма а 
дуьтур дац, яла мукъане а ели елира иза, цхьанхьа бердашкахь, 
1инах мукъане а яхаелира иза, сан г1уллакх дийца даккхале, 
сан ц1ийнан ц1е йожале»...

Иштта ойла йора воккхачу стага, х1унда аьлча ц1ийнан 
ц1е йожар кхиболчу массо а балел а т1ех доккха х1ума долу 
дела.

Воккха стаг «Ц1интлован» готтачу новкъа д1аволавелира, 
оцу некъо иза вуьгур вара дуьххьалд1а, йо1 хила хьакъ йолчу 
метте, цуьнан жа лаьттара оцу меттехь. Меллаша, цхьана эш- 
шарехь, дукха сих а ца луш, ида а ца уьдуш, парг1атчу боларца 
хьалавоьдура йоь!ан да, амма ч1ог1а сема хьоьжура иза беттан 
серлонехь эзар тайпана сурт х1уьттуш долчу т1улгашкий, охьа- 
охкаделлачу бердашкий.

Буьйса яра тийна, сецна, дийнан йовхоно дохдина х1аваъ 
х1инца а шелдалаза дара. Ламанах схьадуьйлуш охьаоьхучу 
шовданийн rloerla  яра къаьсттина шатайпа хезаш, гонахьа 
набарца тийна йолчарна назманаш бохуш санна шайн мукъам 
а болуш. Корг1акъа шен вахарехь дукха х1уманаш лелийна, 
дукха иччархолла лелийна, дукха т1етт1а синкъераме суьр­
таш гина, ламанахь кхиъна вара, цундела цо тамаш ца бора

кхузарчу инзаре исбаьхьачу 1аламах, цуьнан акхачу хазаллех. 
Корг1акъа сиций, дагций поэт вара, цуьнца цхьаьна Делах те- 
шаш а, динан гГуллакхаш лелош а вара.

Воккха стаг ламанан аг1оне д1а а хьаьжна, ц1еххьана 
сецира: б1аьргашна дуьхьалх1оьттира цунна нийсса лекха 
хьалах1оьттина берд, шен локхалл ица а, нийсалл ица а иза къаьс- 
таш бара гергахула долчу кхидолчу бердел. Дуькъа дохк дара 
ламанна гонахьа х1оьттина, ломан бохь юккъехула д1ахадош 
санна, лакхе гуш, лахахь дара дохк. Дахкарх уьйш яра беттан 
серло, лахахь чохь гуш х1умма а дацара, ткъа лакхахь стигла 
ирхдахана лаьмнаш а, ломан буьххьехь болуш санна хеталуш 
къега седа а гора. Ткъа цГеххьана д1ахьажавелча кхунна гира 
цхьа седа бодуш, деха ц1ога а долуш, охьат1ебог1уш санна, 
б1аьрга нег1арг-тухучу сохьтана къайлабелира седа. Седа бо­
душ гар дика лоруш дац динехь, цундела Корг1акъана ч1ог1а 
ца дезаделира иза, кхеравелла шийла хьацар туьйхира цунна, 
лергаш чу зов а деана, коьртара массо а чо ирах1оьттира цуь­
нан, «Х1ун бала т1ебахьа теша кху седано?» боху хаттар дора 
цо ша шега. -  Ц1еххьана кийра 1овжош бала хьаьдира, дог до- 
хош, корта хьовзош йолу ойланаш яра дагчу оьхуш. Воккхачу 
стага коьртара куй а баьккхина, ламаз дан куьг айбинчу хе- 
нахь, цунна: «бх1уу» бохуш, дека экха хезира. Дерриге дег1 
дегийра, коьртара куй охьабуьйжира. Юха а ека хезара бух1а. 
Воккха стаг кхеравелира, бух1анан тата хезча, цуьнан тата ха­
зар массо а ламанан наха цхьа бала хиларна т1ехь туьдуш дара.

-  Дала дуьнен т1ера а йойъийла хьо, -  аьлла, Корг1акъа 
д1ахьаьжира оцу метте, шена ца дезалуш долу тата хезначухьа.

Цхьана охьаоллаеллачу терхин сона т1ехь къаьстира 
цунна бух1анан сурт, муьлхха а стигалан серлонгахь сурт 
х1уьттура; цуьнан инзаре боккха корта буьйсана шозза бок- 
кха хеталора.

Ламанхо ойла йоьхна, дог шелделла вара, г1айг1ане дагца 
бух1ана топ хьажийра цо, еххачу хенахь 1алашо а лоьцуш, топ 
т1ехтиларна кхоьруш, нагахь топ ца кхеташ т1ехтилар -  иза те­
шам боллуш докъазалла коьртера д1аяларе дог дохийла йолуш 
дара.
230



Дикка 1алашо лаьцначул т1аьхьа, воккха стаг леррина 
п1елгаца чаппаг1 т1ейожо воьллачу хенахь, ц1еххьана хези- 
ра юха а цадезалуш долу тата, оццу сохьтехь кхеравеллачу 
Корг1акъас топ меттах а йоккхуш ларамаза т1е п1елг а биллина 
лаг озийра, тоьпан х1оъ х1аваъ декош д1абахара. Корг1акъина 
хезира олхазар т1ома долуш тата, цхьа минот яьллачул т1аьхьа 
гира цунна стиглахь тоьпан х1оъ ца кхеташ т1ехтилла долу ол­
хазар, кхераделла, тохарлерачул тешаме йолу меттиг лоьхуш 
лелаш.

Иза тГома дедира дехьарчу 1инехьа, топ д1акхочур йоцчу 
метте, юха а дог карзахдохуш дека х1оьттира олхазар. Воккха 
стаг-м, г1айг1ане волуш, тешаш вара шен коьрте цхьа бала 
хьаьвзарг хиларх, цхьажимма тем хиллачул т1аьхьа голаш 
т1ера охьавахара иза, догдоьхна г1елвелла волчу цо х1инца а 
догдохура Делан цхьана дикане, маликийн орцане.

Жимма хан яьллачул т1аьхьа мелла а саметтавеана воккха 
стаг хьалаг1аьттира, доккха са а даьккхина, элира цо:

-  Х1уъу а хилахь а, дерриге а -  Делан лаам бу! -  Юха 
а шен топ а юьзна, шен жен rlona йолчухьа д1аволавелира 
Корг1акъа, маьрш-аьста д1а а кхечира иза, чудерзийна шен жа 
а, цигахь 1у а карийра цунна.

VII

Воккха стаг г1отана т1е хьалакхачале, Цицияй, Бежияй 
цхьа а стаг воцуш тийначу меттехь 1аш дара, буьйсанна г1еххьа 
тхи а тесна шелъяла йоьллера, Бежияс Циция к!орни санна, шен 
вертана к1ел хьарчийра, схьагарехь, шайн дахарехь бухайисна 
ерриге а хан иштта яккха реза дара и шиъ, нагахь х1окху ирсечу 
Нуллакхана цхьаммо а новкъарло ца йичахьана.

XIapa шиъ иштта 1аш долчу хенахь, кху шиннан а б1аьрг 
кхийтира беддачу седанах, шинна а дегнаш тохаделира. 
«Х1ун ду теша xlapa, х1ун дахьар теша х1окху тамашийна 
долчу кхолламан г1уллакхо?». Амма кхеран дегнаш хазахе- 
тарх, ирсах дуьзна дара, жималлой, безамой дахар кхин а 
дукхадоьзуьйтура царна, дерригенах а самукъадолура, дер-

ригено а ирс дохьур ду бохург хеталора. Оцу седанца цхьаь- 
ний шаьш декъалда Дала цверски малик охьадоссош санна 
хетара кху шинна. Ирсах юьзна 1аш йолу йо1, къевллина шен 
некха т1е а озийна, наггахь бен иза д1а а ца хоьцуш, йо1ана 
дехха барташ дахура Бежияс.

Ц1еххьана цхьанхьа герз долу хезира. XIapa шиъ оцу 
сохьта хьалаиккхира, шаьш дицдаларна, юха саметта а дог1уш, 
ч1ог1а эхь-бехк лаьцна дисира йо1 а, к1ант а. Ио1ана шен да да- 
гавеара, 1уьнна дагадеара ша д1атесна жа, дола доцуш дитина 
хилла долу.

-  Ой, ас х1ун де техьа, ма хьеелла со!
-  Сан диканиг! -  олуш к1еда-мерза вистхилира Бежия. -  

Х1инцца д1аг1ур ю хьо, ткъа Далла хаьа-кх, кхин маца гур ду 
вай.

-  Ма кхералахь, сан хьомениг! Со кестта юха а йог1ур ю.
-  Йоьллахьа, йоьллахьа, сан Циция, хьо яре хьоьжуш 

вакъалур ву-кх со.
-  Дика ду, дика ду. -  Циция д1аяха новкъаелира. Бежия 

цунна т1аьхьавала дагахь хилира, амма Цицияс иза сацийра.
-  Ца оьшу, ма вола, со-суо rlyp ю.
-  Ахь х1ун дуьйцу? Хьо д1аяха кхоьрур яц хьо?
-  Х1ун хир ду суна? Кхузахь дуьхьал некь бу, д1о лекхачу 

1ин чухула бердах чу а иккхина д1аг1ур ю со, ц1а гена дац.
Вовшийн 1одика а йина д1асакъаьстира и шиъ.
-  Циция! -  аьлла, юха а вистхилира Бежия.
-  Х1ун бах ахь?
-  Х1ун де ас, ма ч1ог1а еза суна хьо, тоха са дац-кх сан!
-  Х1ун rlo дийр ду ас хьуна? -  аьлла, хаьттира йо1а, даг- 

гара йоккхаеш йолчу.
-  Нагахь хьуна со вицлахь?
-  Ээ! -  элира йо1а, бехк баккхаран кепехь, цуьнан и деш- 

наш халахетта, к1анте д1а а хьожуш.
-  Сан хьомениг, оьг1аз ма г1охьа... хьо ца хилча дахар хир 

дац сан. Дош лохьа суна, хьо суна ямарт хир яц алий.
-  Со муха хир яра хьуна муьт1ахь йоцуш. Дела ву-кх сан 

ойла гуш, хьо воцуш ас х1ун дийр дара х!окху дуьненах?

Оцу т1ехь хедира церан къамел, кхин дийца ца лора, 
безамо кхачийнера дерриге дешнаш а. Ио1 сиха ц1а яхара, Бе­
жия а шен жа т1е вахара.

VIII

Йо1ана т1аьхьавог1у да я ц1ехьа йоьду йо1 а вовшашна 
дуьхь-дуьхьал ца кхийтира, тайп-тайпанарчу некъахула xlapa 
шиъ дахарна.

Корг1акъа хьалакхоччушехь ж1аьла лиэта а леташ, цун­
на т1ехьаьдира, амма да вовза а вевзина шен оьг1аздахана ле- 
тар ц1еххьана сацийра цо. Шен ж1аьлин корматаллица ч1ог1а 
хьесталора иза жан дена.

Ж1аьла лета а хезна, веанчунна дуьхьалвелира Бежия.
-  Корг1акъа хьо вац xlapa? -  элира цецваьллачу жа1уьно. -  

Ахь х1ун леладо х1оккхал хан яьллачу хенахь?
-  Юьртара вог1ура со-м. Цхьа 1аш са а гатделла.
Xlapa шиъ ший а ц1еран кхерча т1е веара. Воккха стаг 

шен луьлла юза х1оьттира, цхьа а дош аьлла вист а ца хуьлуш, 
шен дагара ойланаш лечкъо г1ерташ. Амма xlapa ший а лер- 
рина вовшийн тергал всш вара. Йоь1ан хьокъехь дерг ца хууш 
кийра богура воккхачу стеган, цунах лаьцна долу хаттар дан 
шена ч1ог!а луъушехь, дагахь доццург кхин элира цо:

Ледарло ялийти-кх ас! Сайна юург схьаэца диц ца делле- 
хьара, кхана талла ваха мегар дара.

-  Яах1ума-м суна карор ю, -  элира жа1уьно.
-  Ткъа хьан х1уъу а хилла а яах1ума йолуш мукъана юй?
-  Муха яц, тахана т1аьхьаеана ю, -  олуш, Бежия къайлла- 

ха воккхачу стаге хьаьжира.
И дешнаш хезча воккхачу стеган куьйгаш мелла а хаалуш 

дегийра. Иза гина Бежия кхийтира Корг1акъа варан бахьанех. 
Ткъа воккхачу стеган дагахь дара: «Схьахетарехь йо1 кхузахь 
хилла, ткъа делахь х1ета кхузара д1аяханчул т1аьхьа xlapa хан 
яллалц мичхьахула лелаш ю техьа иза?» Юха а сихха саметта 
веанчу кхо элира:

- Х1ан, суна дицделлера тахана хьуна яах!ума т1аьхьаян

езаш хилар... Шен хеннахь мукъана еарий иза хьуна?.. -  Оцу 
дешнашца леррина, зуьйш санна, Бежияга хьаьжира йоь1ан да.

Бежия кхийтира воккхачу стеган дагахь долчух, амма ша 
ца кхета кеп xIotto г1ертара иза воккхачу стагана хьалха.

-  Ца хьеелира, стенна хьелур яра иза?.. Малх дикка 
лакхахь бара, ша Цицияс суна яах1ума еача... Тахана кхин зуда- 
рий а бара кхузахь, шайн жа1уйшна баа кхача бохьуш баьхки- 
на, Дала могашалла лойла царна. Дерриге а дуург тхуна схьа а 
делла, ткъа шаьш ц1азамаш лахьо бахара уьш...

Ц1азамашший? -  хазахетта хаьттира воккхачу стага, вела 
а къежаш. Ойла йира цо: «Цигахь хьеелла хилла-кх иза», 
аьлла.

Кхул т1аьхьа буьйса цигахь яккха сацийра цо, шолг1ачу 
дийнахь ц1а rlyp волуш.

Цара къамел долийра xlop дийнахь а хуьлуш долчу 
г1уллакхех лаьцна, жен, 1ахарийн хьокъехь. Шиммо а воккха- 
веш дуьйцура муьлххачу а ламанхочунна дахарна рицкъ луш 
долчу, ламанхочо б1аьрга-нег1ар санна, лерина лардеш долчу 
даьхнин хьокъехь. Дукха хан ялале xlopa а шайн вертанех а 
хьаьрчина, паргг1ат хурр а деш буьйсанан сирлачу стигалан 
к1ел набарна д1авижира.

IX

Оццу хенахь дог детталуш шен ц1енна герга кхочуш яра 
Циция, ойла йора цо, иштта хьеяларна дена хьалхахь х1ун бех- 
казло йийр ю теша ша, бохуш.

Иштта кхечира иза не1ар т1е, дог деттадаларца сецира, 
не1арх куьг ца тохалора. Юха а яьлла корах чу хьаьжира иза, 
ц1а чохь 1аьржа яра, массо а х1ума а маьрша хетара, кхерчахь 
яза йолчу ц1еран суьйнаш къегара, жимма мохан xlo хьаькхча 
кхин а серладовлура и суьйнаш.

Циция юха а не1ар т1е яхара, цунна чухула г1уй бара 
боьллина, иза д1ататта меллаша чу куьг дахийтира цо. Не1 
схьаеллаелира. Лаккха ц1а чохь цхьана х1уманан rloerla ели- 
ра, лакхара кад охьабоьжча санна хийтира. Билггал «цициго чу 

теси-кх иза», -  аьлла, ойла йира Цицияс, дуьххьар ша кхера- 
еллачул т1аьхьа, меллаша не1 д1а а йоьллуш. Йоьхначу йо1ана 
хезира цхьа тамашийна тата, милла а велахь а цхьаъ коган 
буьххьерачу п1елгашна т1е а х1оьттина лелаш санна, кхераелла 
йо1 не1арехь сецира.

-  Мила ву хьо? -  аьлла, хаьттира цо кхоччуш кхераялар- 
ца, амма юха а шахь-тата доцуш тийна хиларна, синтем хил- 
лачу цо т1етуьйхира: «Ерриг а буьйсанна иштта rloerla  латтор 
ю-кха цу хьердаьллачу цициго!» -  аьлла. «Ткъа дада ву техьа?.. 
Иза-х ч1ог1а сема вижар долуш ву... мича вуьжур вара иза, йо1 
ц1а еана цахилча?» -  бохуш, ойла йора Цицияс, к1еззиг хан 
яьллачул т1аьхьа дагадеара цунна, схьагарехь сийсара хьеший 
хилла кхузахь, воккха стаг вехна а ву, къаьркъано ницкъ бина 
мерзачу набарна вижна а ву, аьлла.

Йо1ана дика хийтира xlapa г1уллакх, х1унда аьлча х1окху 
буса дена дуьхьалх1оттарал хала х1ума цхьа а ца хетара цунна, 
дас хоттур ма дара: мичахь яра хьо, х1унда хьеели хьо?

Х1ун жоп лур дара йо1а?.. Iexo везара цо иза...

Ткъа дена даима а т1е ма хьаьжжинехь ма хаара кхуьнан 
дагахь дерг. Цицияс хадам боллуш сацийра, дета, х1уъу хилла 
латтахь а, х1умма а ца дийца, Бежия шена везар цахаийта. Дас 
цунна ца веза стаг лехна, шен безамо хьере йина йолчу кхунна 
хета, дас х1уьттаренна шена, цхьаъ бен йоцчу йо1ана, и маре 
деш санна.

Г1овг1а йоцуш дечиган маьнгина т1е а яхана, мотт бил- 
ла х1оьттира Циция. Ц1еххьана цунна хезира цхьаннан когийн
тата а, сихха детта ков а.

-  Хьо вуй иза, дада? -  хаьттира йо1а. Жоп ца делира.
-  Мила ву ков деттарг? -  юха а ч1огг1а аз ойуш хаьттира 

йо1а. Юха а цхьан а вист ца хилира.
Кхераелла егош, товханна т1е а яхана, ц1ергахь ч1ишалг 

лато дагахь д1ахьаьдира йо1, амма оццу хенахь овкъаршна юк- 
къе охьабуьйжира цхьаммо кхоьссина т1улг. Цхьана минотана 
чоь халла серлаяьлча, цунна гира сонехь лаьтта шена вевзаш 
воцу боьрша стаг.

-  Дада, дада, вайн чохь хийра нах бу! -  аьлла, мохь белира 
цуьнга, амма чохь, тоххара санна, цхьа а вист ца хуьлуш тийна 
дара.

«Х1аллак хили-кх со» боху ойла хилира йоь1ан, т1аккха 
к1алд чохь а йолуш гуьмалк лаьттачу оте чу эккха дагахь хили­
ра иза, цу чохь ша къайлаер йолуш санна хеташ.

Товхана хьалха декъа ч1ийш кег а дина, кхерча а туьйсуш, 
ц1е марсайохуш лаьттара цхьа стаг. Чоь серла а йоккхуш, кест- 
та хьалалетира ц1е.

Дег1о ма лов герзаш керахь, мила ву а ца хуу боьрша 
стаг вара кхерча хьалха лаьтташ. Деккъа б1аьргаш бен ца гуш 
коьртах йихкина яра башлакх. Т1едуьйхина тиша чоа дерриге 
пхьуьйшаш а этт1а дара. Я иза ч1ог1а кьен хиларан, я шаын 
хьалдолуш а болуш кечбелла лелар ца лоруш болчу оьздачу 
нахах хиларан билгало яра иза, амма ишттачу нехан дика дин 
а, кхелина герз а хуьлура, оцунах цара дозалла а дора.

Оьзда нах шайх олуш берш ирс а, дозалла дан х1ума а 
лоьхуш обаргаш а бовлий, шаьш дийна мел бу лаьмнашкахула 
бовлий лелара.

Вевзаш воцу стаг пена т1е а веана, чиркх д1а а х1оттийна, 
иза латийначул т1аьхьа, йо1 лаха велира.

Соне а х1оьттина, хоршин чарп т1ехь йолуш санна, егош 
лаьттара иза.

Вевзаш воцчу стага куьг а лаьцна ц1енкъа юккъе озийра
йо1.

-  Ма кхера хьо! -  элира цо, вистхиларх йо1ана хиира иза 
нохчо хилар. Карара д1аяла г1оьртира йо1, амма жимачу стеган 
куьйгаша иза ч1ог1а д1алаьцнера.

-  Собар дехьа, цхьажимма собар дехьа! -  олуш, паргг1ат 
башлакх д1аяьстира вевзаш воцчу жимачу стага. Хьажахьа 
соьга, со ца веза хьуна? -  дозаллица, амма хьасталуш йо1е 
хаьттира к1анта.

Бакъдара, муьлххачу а хазачу йоь1ан догк1аддийр долуш 
хаза а, шега безам бохуьйтуш а дара вевзаш воцчу жимачу сте­
ган юьхь-сибат. Амма кхераелла, йоьхна, 1адийна Циция ур- 
атталла цуьнга д1ахьажа а ницкъ боцуш лаьттара.

-  Йо1, -  элира вевзаш воцчо юха а, -  Вепха велла 
д1авуллучохь дуьххьара гина суна хьо, цигахь маьхьарца йоьл- 
хуш, хьайн ч1ишталгаш т1е т1ара а детташ.... Х1етахь дуьйна дуй 
биъна ву со, х1етахь ахь т1ара диттинчу метте хьан ч1ишталга 
т1е хьуна барт баккха.

Т1аккха вевзаш воцчу жимачу стага иза шена т1е а озийна, 
еххачу хенахь барт баьккхира аьхначу, к1айн-ц1ечу, нур санна 
лепачу, цуьнан ховхачу ч1ишталга т1е.

Шена вевзаш воцчу, хийрачу стеган карараяла г1ерташ 
сетташ, акхтарган rla санна, егайора Циция, амма ч1ог1ачу 
куьйгаша д1а ца хоьцура иза, хьогалла тоха са доцчу стага 
шовданан хих санна ца 1ебаш, йо1ах хьерчара к1ант.

-  Алахьа, везий хьуна со, цкъа мацца везна а везар мукьа- 
на вуй хьуна со? -  бохура цо. -  Алахьа, кхин веза хьуна? Ткъа 
суна хьо ма еза, хьо сан хила декхар ду... Ас вуьйр ву-кх иза, 
хьо езарг...

Амма йо1 х!умма а хезаш яцара. Бер санна, карахь 
йо1 а ядийна, чуьра керта араиккхира жима стаг. Цициян 
догъг1елделлера.

Жимачу стага маситтазза шок туьйхира, дуьхьал жоп 
луш, кхуо санна, шок туьйхира. Шина говран дуьрстанаш а 
лаьцна стаг велира бодушкара гуча. Шайца Циция а эцна оцу 
сохьта ломахьа хаьхкира кхара. Дукха хан ялале буьйсанан бо- 
дашкахь къайлабевлира х1орш.

Жа1у а, женан да а 1уьйрре хьалаг1аьттира, юьхь-куьг 
дилина, ламазаш диначул т1аьхьа жа меттахдаьккхира цара. 
Ломан басенашкахула д1асадаьржина жа лаьллина ша вахара 
Корг1акъа: вовшел хьалхадуьйлуш, ца совцуш д1асауьдура 
уьстаг1ий. Жана баьччалла деш хьалхахьа доьлхачу койш- 
кий, бежалошкий самукъадаларца хьоьжура женан да. Жана 
хьалхаваьлла вог1учу Корг1акъана хьесталуш санна, т1е а 
еана кхунах схьахьекхалора уггаре йоккхах йолу бож, шен 
сен санна, яккхий ма1аш цунах а 1уьттуш. Дика дежийлаш 
долчу кхаьчча, д1аса а даьржина сутара буц яа доладелира 
уьстаг1ий. Ткъа жа1уй, женан дай парг1ат а ваьлла, кхача баа 
охьахиира.

Ломан лекхачу дукъал дикка хьалабаьллачу малхо т1ехь 
цкъа а ло ца дешчу лаьмнийн баххьашкахула д1асаяржийра 
шен дашо з1аьнарш, х1инцца кхоьлина хеташ лаьтташ йолу 
гонахе оцу сохьта серлаелира. Дагна там беш г1ийлла хьоькху- 
ра шийла xlo, даккъашкахула долу дохк шерачу аренашкахула 
нил ха д1асадекъаделира.

Корг1акъа х1ума йиъна велира. Бухайиснарш схьа а ла- 
хьийна, таьллаш ги тесира Бежияс.

-  Х1инца ц!а rlyp ву со! -  олуш, хьалаг1аьттира Корг1акъа. 
Ас доьху хьоьга, Бежия, жена дика хьажар, йовхоно цунна 
ницкъ цабийрриг... Кест-кестта лийчаделахь уьстаг1ий, г1ум 
дег1ах ца йолийтархьама, иза ца дича уьстаг1ий аз а ло, Tlaprla 
боьха а, туьлуш а хуьлу.

-  Цхьана а х1уманна са ма гатде!
-  Дика ду, дика, хьох тешна ду-кх дерриге уьстаг1ий! 

Дела ву-кх вайх къинхетам беш, 1ахарий хьийкъина ду, уьш 
дика хьала цакхиор эхь ду.

-  Ас нах хьоытург кхиор ду хьуна уьш-м!
-  1одика йолда, Гиворгин ойлано аьтто болда хьан! -  Же- 

нан да д1авахара. Масех г1улч яьккхинчул т1аьхьа, кхин цкъа 
а жане б1аьрг тохархьама юхахьаьжира иза. Коьжалгана т1е а 
тевжина, леррина шена т1аьхьахьоьжуш лаьтта Бежия гича, 
цецвелира иза, жа1у ч1ог1а дог-ойла йоьхна, г1айг1ане гича цу- 
нах къахийтира Корг1акъана.

Жимачу стеган дагахь долчух а, цунна шега ала луачух а 
кхийтира Корг1акъа, шен жималла дагаеара цунна, жа!уьнан 
дог эца дагахь хилира xlapa, амма иза дан тарлуш дацара. 
«К1еззиг са а гатдина, т1аккха йицлур ю», -  аьлла, сацийра цо 
дагчохь, д1аваха д1а а волалуш.

Амма Бежияга са ца тохаделира.
«Дерриге д1аэр ду ас, дуьххьал д1ахаийта деза, ткъа ци- 

гахь хуьлда шена ша хирриг!» -  боху, ойла кийрахь я йолуш, 
Корг1акъе мохь туьйхира цо.

-  Ц1а дахьийта цхьа кост-м дац хьан? -  хаьттира 
Корг1акъас, цуьнца къамел хилар лууш воцучу.

-  Дац! -  элира Бежияс, корта лохха охьа а бохуьйтуш.

-  Со ладуг1уш ву, жима стаг, схьаалал хьайна дезаш дерг!
-  Бехк ма билла, хьан йо1 езаш ву со!.. -  олуш, мохь а бо- 

луш, жа1у оцу сохьта тапп-аьлла д1атийра.
Оцо дуьххьал схьаэр дац моьттуш, т1ехула кхунна жоп 

дала дагахь вара Корг1акъа. Бежияс шен дагахь дерг дуьххьал 
схьааларо цецваьккхира xlapa, воьхначу кхунна ша билгало 
йоллуш х1ун ала деза, х1ун жоп дала деза ца хаьара.

-  Еза бах ахь? -  аьлла, юха хаттар дира цо ша дийриг х1ун 
ду а ца хууш.

-  Дера еза сайн сил дукха-м! Иза соьга яла х1унда ца лаьа 
хьуна?

-  Сих ма ло, жима стаг! Боккха бахам хаарца, хьекъалца 
лело беза. Хьо х1инца а жима ву, зеделларг дац, ткъа сан цхьаъ 
бен йо1 яц, кхин стаг вац...

-  Корг1акъа, вайшиъ ший а ахархо ма ву... Хьан бахам, 
дуьйцийла йоцуш, боккха бу, ткъа со а ма вац ткъа х1ума а до- 
цуш... Цу т1е йо1ана а ма веза со, иза кхечуьнга муха ялалур ю 
хьоьга?.. Ткъа мила xlyrryp ву иза соьгара яккха. Дуьне къахь- 
дийр ду-кх ас цунна.

Оьг1азвахарна Бежиян б1аьргех суьйнаш туьйсура, до- 
заллица дег! нисдеш д1ах1оьттира иза, цо хадам боллуш аьлла 
дешнаш дагчу дийшира Корг1акъина, амма дуьхьалд1а жоп ца 
луш, эсала элира цо:

-Т оийта, жима къонаха!.. Жимма собарде... Вай вовшийн 
довззалц.

-  Делахь х1ета догдохийла юй сан? -  элира Бежияс, даг- 
гара, сихха.

-  Къонаха даима а хила веза ша дагалаьцначух догдохий­
ла йолуш! -  аьлла, жоп делира Корг1акъас, шен дагахь и заха- 
ло цахилийта массо a arlop дуьхьало ян сацам а беш.

Ткъа х1инца вало жа т1е, ткъа со д1аг1ур ву, ц1а ваха 
Наьхьавуьсу со. Корг1акъа новкъавелира. Дукъал т1ехьа кест- 
та къайлавелира иза.

Бежия ша хиллачу юхавирзира. Кхеттане а хиллачух кхе- 
таш вацара иза: йоь1ан дас догдохийла йити цунна я яллане а 
лур яц эли?

XI

К1орг1акъа шен ц1а кхочучу хенахь, малх лаккха баьлле- 
ра. Селхана ша сагатдина долу дерриге а дицдина, тахана Бе- 
жияца шен хиллачу хабаран хьокьехь ойланаш ян велира иза.

Ма дарра аьлча, Бежия -  куц долуш, хаза, шуьйра бел- 
шаш йолуш жима стаг вара. Цуьнга эцалур дара цуьнан йоь1ан 
дог. Ткъа иза иштта делахь, кхо дуьхьало ян оьший техьа, це- 
ран ирсана дуьхьало ян оьший техьа? Дас новкъарло, дуьхьало 
яро шен йо1 дакъазаяьккхина, цуьнан дерриге дахар жимачохь 
дуьйна г1айг1ане дина меггигаш дуккха а йовзара цунна. Ткъа 
делахь х1ета, шен йо1ах доглозуш волчу дас х1ун дан деза, на- 
гахь йо1ана везаш верг Корг1акъа санна волчу стеган нуц хила 
хьакъ волуш ца хилча?

Оцу дерригенан а хьокьехь к1орггера ойланаш ян велира 
Корг1акъа, цуьнан бос хийцалора, хала, къаста ца даллал хала 
г1уллакх дара иза -  т1ех1оьттинарг.

Х1етте а Корг1акъас, шен доьзалехь вуьззина да хила 
1емана волчу, шен лаам дуьхьало йоцуш кхочушбайта 1емана 
волчу воккхачу стага, шена ч1ог1а эхь-бехк лорура йо1а шега 
лацадог1ар. Цундела хийцалуш цхьа ойла оьхура цуьнан дагчу.

Шен ц1ийнан не1саг1е ша кхоччушехь цо хадам боллуш, 
амма меллаша элира:

-  Ткъа юьхьанца иза хьаьстина хьожур ву со, нагахь т1е 
ца ерзахь, т1аккха ницкъ ца гайтича бер бац.

И сацам цо т1еоьццушехь, оцу сохьта ц1еххьана буьрсе 
хилла д1ах1оьттира цуьнан юьхь-сибат, ц!оцкъамаш дусадели- 
ра, балдаш т1етт1адаьхкира, ч1ишталгаш кхин а чуэгнера, со- 
баре, дика ойла йолу воккха стаг макхвелла, къинхетам боцуш 
хилла д1ах!оьттира.

Иштта волуш шен ц1ийнан не1саг!ех чоьхьавелира иза.
Цкъа юьхьанца чухула воьхна д1асахьаьжира иза, т1аккх1а 

йо1е оьг!азе мохь туьйхира цо, иза дехьа чохь ю моьттуш. 
Цхьа а вист ца хилира, кхо кхин цкъа а йо1е кхойкхуш мохь 
туьйхира. Юха а цхьа а вист ца хилира. Ц1еххьана оьг1азвахар 
д!адолуш г!айг!ане хилира xlapa, дог ч!ог!а деттадала дола-

делира, кхо юха а йо1е кхайкхира. Х1инца кхуьнан аз к1еда- 
мерза, сингаттаме дара.

-  Иза стенга яха тарло? -  элира цо хеззаш, г1айг1ане, 
г1ийлла чухула д1аса а хьожуш. -  Яах1ума кечъя ч1ийш дан 
яхана хьуна иза,- бохуш ша-шен дог-ойла rlarro  Нертара иза, 
амма дог г1айг1анехь, вочух кхоьруш дара.

Х1ун дан деза а, Циция мичхьа лаха еза а ца хиъна, тов- 
хана хьалха, лохчу г1анта т1е охьа а хиъна, ладег1а велира иза. 
Хан д1айоьдура, ахархоша делкъана кхача боу хан т1екхочуш 
лаьттара, ткъа йо1 х1инца а ц1а яза, яра. Оццул дукха иза хье- 
ялар, ц1а а, доьзал а д1а а тесна, иза лелар хила тарлуш х1ума 
дацара.

Ц1еххьана дагаиккхинчу ойлано цецваьккхира Корг1акъа.
-  Ямартло йи-кха суна цу йо1а, -  элира цо ша шега.
-  Оццул дена халахетар муха дийр ду, шена хуьлуш болчу 

тамана, оццул сан дагна лазар муха дийр ду... Нагахь иза цуьн- 
га яхнехь, аса и шиъ ший а дуьйр ду! -  пенах кхозу топ схьа а 
эцна араиккхира воккха стаг.

XIapa т1аьххьара а тешна вара шен йо1 Бежия волчохь хи- 
ларх а, цо иза лечкъош а, Циция ц1азамаш лахьо яханчуха, ша 
1ехийна хиларх а.

Хьераваьлча санна, кевне хьаьддачу кхунна 
дуьхьал1оттавелира герзаш керахь волу стаг. Вевзаш воцург, 
схьахетарехь, ч1ог1а сихвелла вог!ура, хи санна, юьхь т1ера 
охьаоьху хьацар куьйгаца д1а а хьоькхуш.

Далла хастам бу-кх хьо суна ц1ахь карийначу, 
Корг1акъа! -  элира цо сихха.

-  Х1ун хилла, Темаркъа?.. Алал! -  воккхачу стеган тоха 
са дацара.

-  Хьан йо1 ядийна! -  элира веанчо чехкка.
Воккха стаг цецваьлла, воьхна висира, стелахаьштиго 

санна оцу хаамо 1адийра иза. Вехха 1ийра воккха стаг вист ца 
хуьлуш.

-  Делахь х1ета, ядийна-кх иза!.. -  элира цо меллаша.
-  Х1аа, ядийна! -  аьлла, доцца ч1аг1дира Темаркъас.
-  Ткъа хьо х!ун деш лаьтта, сихо ян еза!

Хьо бакълоь, Темаркъа!.. Сихо ян еза, -  воккха стаг 
ойла ян велира, ц1еххьана серладевлира цуьнан б1аьргаш, 
оьг1азаллех дуьзна дара уьш. -  Ас Делаца дуй боу хьуна, сайн 
дахар ца кхоо а, ткъа сайна т1едаийтинчу эхьана бехкеволчун- 
на айса доькхург хиларх а! Дийцахьа, мила ву сирдоьллачу мо- 
жан чоьшна xlapa эхь динарг?

t

XII

Корг1акъана дукха хенахь дуьйна вовзара Темаркъа, цо 
лелочу ямартчу х1уьмалгийн хьокъехь а хезнера цунна. Ларсан 
лаьмнашкахь лелочу дерриге боьхачу г1уллакхийн хьокъехь, 
кхунначул дукха а, дика а хууш волу стаг вацара. Иштта волчу 
Темаркъас оцунах к1езиг пайда ца оьцура. Цундела воккхачу 
стагана дика хаара иза ша волчу шех къахетта, я доттаг1аллин 
ойла йолуш ца веанийла: иза кхуза валийнарг цуьнан ямарта 
дог дара, х1окху нисделлачух пайдабаккхар дара.

-  Схьадийцал, Темаркъа, хьан ядийна сан йо1, ма дезза 
даьхний лур ас хьуна.

-  Ткъа мел х1ун лур ду ахь суна? -  аьлла, дуьххьалд1а 
хаьттира Темаркъас.

-  Мел х1ун деза хьуна?
-  Говр карийча итт туьма ло, ткъа xlapa хьан йо1 ма ю?
-  Ткъа х1ун мах боьху ахь? -  йоь1ан да сихвеллера.
-  Шовзткъе итт 1ахаррий, пхиъ кай.
-  Д1аэцахьа хьайна лаахь кхузткъа а, амма сихха дийций 

валахьа.
Оццул комаьрша и хиларо Темаркъин б1аьргашна чу 

бода х1оттийнера. Воккхачу стагана хьалха хьесталуш корта 
охьабахийтира цо, хезаш стаг вуй-техьа, аьлла, гонаха д1аса а 
хьаьжна, меллаша элира цо:

-  Сахуьллуш цхьаммо сан ков а тоьхна, ч1ог1а мохь тоьхна 
кхайкхира соьга. Ас хаьттира: «Мила ву?», суна жоп делира:
«Со ву xlapa, Джанхотан Солта!»

-  Джанхотан Солтий! Майралла г1араваьлла волу нох- 
чий? -  боху хаттар а деш, цецвелира воккха стаг.

-  XIaa, Солта вара иза... Со шена дуьхьалваьлча, цо соь- 
га элира: «Г1алг1азкхашкара яьккхина говр ялийна ас хьуна. 
Бурет1е йигар ца магадо ас хьуна, цигахь корта лаца тарло, 
амма Тбилисе йигахь дика мехах юхкур ю ахь. Амма ахь суна 
цхьа г1уллакх дан деза, -  элира цо кхид1а. -  Хи дистина, де- 
хьавала меттиг ца карайо суна, хих дехьавала rlo де суна. Соь- 
га хьешана дуьхьало ца яелира, цуьнца бердах чувоьссира со, 
кхуззахь бен ца хиира суна хьан йо1 йигар... Х1ун дийр дара 
ас -  хьешана дуьхьало ца яелира соьга; гомхочухула дехьавала 
цунна rlo а дина, ткъа т1аккха, ц1а а ца воьдуш, дуьххьалдГа 
хьо волчухьа хаьхкира ас... Хьо волчохь туьха-сискал диъна 
ас, ткъа иза доккхачу меха ду! -  аьлла, чекхдаьккхира Темар­
къас шен хабар.

Цуьнга ла а доьг1уш, вист а ца хуьлуш 1аш вара воккха 
стаг. Шегахь долчу халчу хьолах оцу сохьта кхийтира иза. 
Джанхотан Солта доьналлиций, майраллиций г1араваьлла 
вара, цу т1е иза шен махкахь, шен гергарчарний, доттаг1ашний 
юккъахь а вара, цунна массара a rlo дийр ду, иза схьалур вац. 
Цхьа волчу кхо, воккхачу стага муха къуьйсур ду цуьнца?

Ц1еххьана дагадеара цунна: «Бежия ца хилла мила хир ву 
кхунна rlo дан, кхуьнгара бала эца?»

Шен гергара ши стаг т1е а кхайкхина, царна д1адийцира 
хилларг Корг1акъас, шен ц1ийне а, бахаме а хьажар царна т1е а 
диллина, т1аккха ломан жаш долчу -  Бежияна т1евахара xlapa.

XIII

Ядийна йо1 ялош вог1у Джанхотан Солта шен некъахо- 
чуьнца цхьаьна Ларе олучу юьрта чу кхечира, цхьана къора, 
яьссачу меттехь говрашкара охьабиссира уып.

Пачхьалкхан новкъа вахар ч1ог1а кхераме дара, х1инцале 
сахила доладеллера, массанхьа а лаьтташ дуккха а г1арол дара. 
Хих пурх неканахь дехьа а бевлла, Джайраханан ломал де- 
хьа а бевлла, йоккхачу Нохчичу охьабаха безаш бара xlopui. 
Амма х1инца а ларбалар дара ч1ог1а оьшуш... Паролехь болчу 
г1алаг1азкхаша дуккха а зуламаш динера ламанца болчу нох- 
чашна.

Лекхачу лома т1ехула дехьадовла дезара я лаха чухула 
боьдучу, т1екхозуш лаьттачу Дарьялан ломан бердийн ирачу 
йисташца: цхьа ламанхой бен лелалуш боцчу оцу халачу некъа 
д1адаха дезара.

-  Муртаз! -  меллаша накъосте кхайкхира Солта.
XIapa кхийтира. Шен говран урх Солте д1а а елла, чоин 

т1емаш хьала доьхкарх а доьхкина, г1айг1а йоцуш чувоьссира 
иза.

Цхьа хан яллалц хезаш х1ума дацара. Береш а, говраш а, 
т1улг санна лацабелла, шаьш болччохь лаьтташ бара. Т1аккха 
к1еззиг тата а хезира, лаьтта бухара схьаваьлча санна, гучуве- 
лира Муртаз.

-  Бехна бу! -  элира цо доцца!
-  Х1инца а молуш бу?
-  Молуш бу, амма шаьш х1ун леладо ца хууш бехна бу.
-  Ткъа вай муьлхачу новкъа даха деза?
-  Дуьххьалд1а rlo вай!
-  Вайца йо1 ма ю... Кхераме дац?
-  Х1умма а дац, вайна лералур дац цаьрга.
-  Говраш юй цаьргахь?
-  Яц.
Шен тешамечу доттаг1чух Муртазах тешара Солта.
-  Жимма са а до1уш, Дела дагалоцур вай!
-  Сада1а хан яц!
-  Гуттара г1елъелла-кх иза, -  олуш, Циция йолчухьа корта 

ластийра Солтас.
-  Цигахь, кхерам боцчохь, садо1ур ду вай...
XIapa дийцар дешархой цецбевр бу, буьйсана г1ароллехь 

болу г1алг1азкхий герзаш а, говраш а йоцуш х1унда бара-техьа 
бохучух, ткъа г1уллакх иштта дара.

Муртаз, шен накьостех д1а а къаьстина, меллаша, ларлуш 
ц1е йогучу кхерча йисте веара. Цунна гинарг тамашена х1ума 
дара.

Юьстах лаьтташ яра т1ехь чаг1ар чохь долу п1аьлдигаш а 
долуш, говраш д!а а хецна йолу ворданаш. Буьйсана т1елатарх 
болчу кхерамах лардалархьама сацийна яра уьш, схьага-

рехь, ткъа варданийн дайша, баркалла олуш чаг1ар делира, 
г1алаг1азкхашна. Чаг1ар дезаделира г1алг1азкхашна, цара 
кхин а к1еззиг чаг1ар дийхира, кхин а дийхира, ткъа т1аккха 
а дийхира. Амма т1аьххьара а х1орш к1ордийначу цара кхар- 
на иза цаделира. Г1алг1азкхий оьг1азбахара, шаьш ца ларар- 
на. Г1алг1азкхашний, ахархошний юккъехь г1еххьа буьй-т1ара 
йолаеллачу оццу минотехь, царна т1екхечира Муртаз. Кхеташ 
ду, герзаш керахь долчу г1алг1азкхаша дукха хан ялале ахар- 
хой (варданийн дай) эшийна хилар, ахархойн коьрта лоруш 
верг оцу сохьта, куьйгаш а дихкина, божал чу воьллира. Ткъа 
важа болу ахархой юьстах тоба еш гул а белла хьоьжуш лаьт- 
тара, г1алг1азкхаша, п1аьлдигаш ворданашна т1ера д1а а эцна, 
ч1аг1ар чийлакашна чудуьттуш.

Кхетамчуьра бовллалц мала а мелла, бехна г1аролчаш 
ц1арна гонах охьаэгнера, хар а деш бийшина 1охкура уьш.

Ларлуш церан герзаш долчу т1е а вахана, уьш юьстах 
а даьхна, генна д1асакхийсира Муртаза. Ткъа т1аккха вехна 
г1алаг1азкхи т1аьхьа а волуш ежаш йолу церан говраш йолчу т1е 
а вахана, иза вехка а вихкина, цуьнан бат а юькъна, говраш хи т1е 
охьа а ялийна, лаьхкина хинан вукху бердал дехьа ехира Мурта­
за. Джанхотан Солта шеца Циция а йолуш, Муртазица цхьаьна 
г1ароллина т1ехволуш, бехна г1алаг1азкхий, шайн бехна тентак 
девлла кортош жимма хьала а уьйуш, кхарна т1аьхьахьоьжура, 
амма юха а, пеш хьаьхча санна, охьаийгира уьш.

XIV

Ерриге кхераме меттигаш т1аьхьа а юьсуш, Темаркъа вол- 
чу кхечира береш, ткъа оцо уьш, вайна хууш ма хиллара, хих 
пурх дехьа а баьхна д1ахьовсийра. Ша диначу г1уллакхна лур 
ю аьлла говр а эцна, д1авахара иза.

Кхерам боцчу ваьлча, ц1е а латийна, яах1ума кечъян 
х1оьттира Солтий, Муртаззий.

Меттах ца йолуш, г1айг1ано шех т1улг бича санна, юьстах 
1аш яра Циция. Цунна хаара шена rlo хила меттиг боцийла, ша 
гуттаренна а шена везачух яьллийла.

Солтина иза хьаста, цуьнан дог эца, шена иза езаш хила- 
ран хьокъехь ала лаьара, амма кхузахь волну шен накъостах 
эхь хетара цунна, вист ца хуьлуш луьлла а уьйзуш лаьттара 
xlapa.

Ц1арна хьалха а хиъна, сераш т1ехь шашлык а йоттуш, 
оцу г1уллакхах ч1ог1а самукъадаьлла, берриге тидам цунна 
ткбахийтина 1аш вара Муртаз. Цхьа бахьана а доцуш, Сол- 
тий, Цицияй цхьаьна а дитина д1авахар тамехь доцуш хетара 
цунна.

-  Юург кийча ю! -  элира Муртаза дозаллица, таьллашна 
чуьра кхалларрий, к1алддий схьа а яьккхина, лаьтта тесначу 
диттийн шуьйрачу г1ашна т1е охьах1оттийра цо.

Кхача баа охьахевшира х1орш. Сутара х1ума яа волавели- 
ра Муртаз... Амма цуьнан накъост т1екхевдаш вацара.

-  Яахьа, доттаг1а, аьтто баьллачуьра. Кхин маца а, мича- 
хьа а юур а ца хаьа...

-  Х1ун ду а ца хаьа, ца еза-кх суна, -  элира Солтас, 
г1айг1ане Цицияга д1а а хьожуш, иза а яра яах1ума ца езаш.

Х1ума йиъна а ваьлла, Муртаз юьстахваларе собаре во- 
цуш хьоьжура иза. Лаьххьара а вуьзна Муртаз, ша шашлык 
юуш яьжна даь1ахкаш гонаха д1аса а кхийсина, дег! даздалар- 
на халла хьалаг1аьттира. Хьакхарша дуьзна куьйгаш кхекхийн 
кетарх хьаькхира цо.

-  Вахана говрашка хьажа воллу со, -  элира цо, -  буц 
юькъо йолчу лохкур ю ас уьш...

-  Хьайна дика хуур ду-кх хьуна! -  элира халла Солтас.
Муртаза говраш борза т1ехьа яжа лаьхкина дикка хан яра,

амма Солта х1инца а ша х1ун дан деза, Цицияга х1ун ала деза 
ца хууш, г1айг1ане, корта а оллийна 1аш вара.

Цицияга хьаьжча, цуьнан азъелла, г1айг1ане юьхь гича, 
къахетий дог лаза долура кхуьнан, цуьнан б1аьргашна чохь ха- 
захетаран, йоккхаеран билгало гархьама, иза ша юха ц1а юьгур 
йолуш санна хеталора кхунна.

Дукха г1айг1ане ойланаш ярний, говрахь бехха некъ бар- 
ний т1ех ч1ог1а г1елъелла йо1, г1орасиз хилла диттах д1а а тев- 
жина, наб озийна Iapa.

Кхин тоха са а ца хилла, цунна хьалха гора а воьжна, йо1е 
хьежа велара иза.

Цицияс парг1ат садоь1ура, цуьнан нийсачу хазачу меран 
1уьргаш, доь1учу сино, хьалауьйбуш меттахъхьедора. Боккха- 
чу безамца набарха йоьлуш яра цуьнан юьхь, ерриге ц1ийелла 
йолу. Схьахетарехь, самукъане г1ан гуш яра йо1. Оцу минотехь 
цул безамехь, цул хаза адам доцуш, оццул исбаьхьа яра иза, 
цхьана а кепара тоха са доцуш собар кхачийра Солтин. Гуш 
боцчу боккхачу ницкъо йо1ана т1еийзавора иза ша дийриг х1ун 
ду а ца хууш, йоь1ан бета т1е шен бат ехьира цо, церан балдаш 
вовшахкхийтира.

Йо1 самаелира. Цо вон д1атеттира xlapa.
-  Х1ун ду ахь дийриг, эхь доцург!
-  Хьо еза-кх сунна! -  элира Солтас гуьржийн маттахь. 

Цунна дика хаара и мотт.
-  Еза дела бо ахь суна иштта ницкъ? Иштта ца хуьлу къо- 

наха...
-  Соьгара хьо бала, -  аьлла, мохь белира Солтера, -  ткъа 

хьуначул а алсам ницкъ ца хуьлу суна сайна?..
-  Суначул а алсаммий? -  ца ешаш елакъежира йо1.
-  Хьо сол ирс долуш ю. Хьоьга хьайна луъург дерриге а 

дайталур ду соьга... Ткъа ас, со? Дерриге дахарехь балахьегар 
ду-кх суна дан диснарг...

-  Сацийта!.. Иза дийцарх со 1ехалур яц хьоьга... Со -  хьан 
йийсархо ю, хьан лаамна к1ел ю со. Амма хаалахь, хьо суна 
везавалийта ницкъ кхочур бац хьан. Сан безам бац-кх хьоьга!

Халахетарна бос байра Солтин, б1аьргех хи делира цунна.
-  Ахь сийсаз яькхи со, -  бохура оьг1азе Цицияс, нехан 

белам бин ахь сох. Х1унда ядийна ахь со? -  олуш, кийра кхех- 
каш, мохь белира Цицияга.

-  Хьо сайна еза дела, суна санна цхьанне а, цкъа а езалур 
яц хьо, -  элира Солтас халла, аз дегош.

Иоь1ан дог мелла а к1адделира. Цунах къахийтира цун­
на, цу т1е, цунна хьалха лаьтташ вара майраллина г1араваьлла 
волу, валарна болчу кхерамна хийла б1аьра хьежна волу, башха 
жима стаг.

-  Hoi, -  аьлла, д1адолийра Солтас, -  хьо дуьххьал сайна 
гича, ас сайга элира: иза т1ех хаза безамехь ю, сан хила еза иза. 
Амма хьо керста ю, хьо ехийта сан бакьо яцара. Цундела ас 
ядийна хьо. Хьуна со везалур ву моттара суна, т1аккха дино 
вовшахдоккхур дацара вайша. Амма г1алатвалар го суна. Ала- 
хьа, х1ун де ас х1инца?

Лахха корта охьа а оллийна, йист ца хуьлуш Iapa Циция. 
Шелгаш дегоро гойтура цо к1оргга доь1у са. Цо шога деллачу 
жоьпо к1ант кхин а карзахваккха тарлора.

-  Алахьа, алахьа! -  бохуш, дехарш дора Солтас. -  Со кхе- 
чу динехь хиларна реза яц хьо? -  хаьттира Солтас коьртара 
куй хьала а теттина, хьаьж т1ера хьацар д1а а доккхуш, ас дин 
хуьйцур ду-кх, нагахь хьуна со везалахь...

Г1айг1анах дуьзна шен б1аьргаш цунна т1е дерзийра Ци- 
цияс. Жимачу стагах къахетарна иза ша а яра сингаттамехь, 
амма х1ун дина оьцура дара цо цуьнан дог?

-  Х1ун жоп ло ас хьуна? Хьуна дан rlo дац-кх сан, -  элира
йо1а.

-  Иза а к1езиг ду?.. -  бохура холчах1оьттинчу Солтас. -  
Х1ун де ас? Бердах чу эккхий со? Ахь алахьа, х1ун де ас?

Ша ядийча, Цицияна моттара ша къуша ядийна, шена 
ницкъ бийр бу, ша сийсаза йоккхур ю. Амма дерриге а кхечу 
кепара хилира. Солтас ядийра иза, амма вала да воцуш, кхача 
орца доцуш, г1орсиз йо1 шен карахь йисча, сил дукха иза езаш, 
езаро маларочул а вахийна волу иза х1инца верриге а йоь!ан 
лаамна к1ел, цо аьлларг дан кийча, carla доьхуш санна, цуьнга 
дехарш деш вара.

Дукха дагахь доцуш, ц1еххьана нисделла сурт дара иза. 
Hole к1орггера ойла яйтира цо, цуьнан дагчохь жимачу стагах 
къахетар иккхира. Амма х1ун дина rlo дийр дара цо цунна? 
Цунна Бежия везара, цуьнан хьокъехь бен ойла еш яцара xlapa, 
цуьнан оьзда хиларо дог шина стагана декъа, безам шина ста- 
гана юкъахь бекъа таро ца лора цунна.

-  Солта! -  элира цо ц1еххьана. -  Хьо сан ваша хир ву, ткъа 
со хьан йиша!

-  0x1! -  аьлла, доккха садаьккхира Солтас, цуьнан корта 
некха т1е охьабахара, -  со-х къа ца хета-кх хьуна?

-  Къахета суна, хьо-х, амма... суна кхин веза! -  элира йо1а.
Кху шиннах цхьа а диет ца хуьлура, х1ораннан а дагчохь

йоккха г1айг1а яра, бала бара, кийрахь детталуш дог доцуш 
санна, доь1у са дацара хезаш. Ц1еххьана, велхаран къурдаш 
деш санна, дог 1овжош к1орггера садаккхаро йохийра тий- 
налла. Б1аьргех сутара оьху хиш д1адехира Солтас. Хьала а 
Наьттина, чехкка дег1 а нисдина, коьртера г1айг1а д1аэккхо 
г1ерташ санна, маситтазза юьхь т1е куьг а хьаькхна, Цицияна 
т1евеара Солта. Кийрахь боккха бала хилар дара гуш, меллаша 
элира цо:

-  Сан йиша, мичахьа йига ас хьо?
Дукха цецъяьлла Циция, Солтина кочахьаьрчира. Б1аьрг- 

нег1ар тухучу сохьтана кхетамчуьра ваьллачу жимачу стага 
ондачу куьйгаца шена т1еозийра йо1, цунна барт баккха да- 
гахь, амма иза оцу минотехь саметта веара. Галволуш Циция 
шен кочахьаьрчинчуьра д1а а херъеш, охьа ца йожийта куьйга 
иза д!а а лоцуш, цо юха а хаьттира:

-  Алахьа, алахьа, сан йиша, мичахьа йига ас хьо?

элисо

I

Владикавказана1 юххехь, исбаьхьа хазачу арахь, гуш 
яра го бина з1е xIottoui, йийбарех йоьттина лаьтта ворданаш. 
Тонна юккьехь къеггина йогуш яра ц1ерш. Ц1ерашна хьал- 
ха, когаш чучча а баьхна, охьахевшина Iapa кхехкаш долчу 
ешна чохь суьйранна даа пхьор кечдеш болу зударий. Царна 
д1анехьо охьа а хевшина, бист а ца хуьлуш, луьлланаш уьй- 
зуш баккхий нах а бара. Церан стогаллин, къонахаллин, амма 
г1айг1ане долчу юьхь-сибатан тамашена суьрташ х1иттадора 
ц1еран серлоно. Кхуззахь шайн-шайн тобанаш еш гулбелла ке- 
гийрхой ойла айаелла а, самукъадолуш а хила г1ертара, амма, 
гучудаьлла а далале, д1адовра церан юьхь т1ера белакъажар.

Цхьа инзаре тийна дара, кхеташ йоцуш хаалучу г1айг1ано 
цхьанне а вист хила дог ца доуьйтура.

Коша чохь санна йолчу х1окху тийналлехь доь1уш долу 
са, х1инций-х1инций соцур долуш санна, хеталора.

Х1аваан башхачу хьожано дег1ана там беш адаман ц1ий 
пхенашкахула доладолуьйтучу дагна тамехьчу суьйренах цхьа 
тийна, йовха суьйре яра таханлераниг.

Амма даима а ч1архъаьлла, 1аламо б1о ца къажош хила 
1амийна болу нохчий тахана мотт луьйш бацара. Ц1сххьана 
стигал а къекъаш, чехка а, нуьцкъала а мох бала боллуш йолчу 
хенал хьалха 1алам хуьлуш ма-хиллара, тийна бара уьш.

Х1ун бахьана дара техьа дахарх самукъадолуш долчу оцу 
адамийн мотт луьйчуьра сацийнарг, уьш г1айг1ане бинарг? 
Х1ун бала бу цаьргахь, царна ницкъ бийриг? Масех шо хьал­
ха, шск д1а а боцуш, бийла а буьйлуш, балина хьалхах1уьттуш 
болу уьш 1овжийнарг х1ун хало яра?

Х1инца а наг-наггахь цхьаццанхьа хезаш дара охьахевши­
на 1ачура вовшашка олу масех дош, амма кестта, цхьа а аз ца

1 Владикавказ -  Бурит1е.

хезаш, гуттаренна севцира нехан хабарш... Кешнашкахь санна 
йолчу оцу тийналлехь, ц1еххьана, буткъа беха узам беш санна 
болчу мукъамца лакха болийра 1адхьокху пондар.

Эх1е, ма мукъам а бу-кх иза! Сан ницкъ кхочур бац оцу 
хьокъехь дика яздан. Сингаттамо буьзначу кийрара схьадуьй- 
лучу узаман аьзнаша ладуг1учийн а, и пондар лоькхучун а дог 
1ийжош лазадора... Байн хьоькхучу махо узаман аьзнаш ген- 
на д1акхоьхьура, xlopa дитт, xlopa ж1олам, xlopa кондар, цара 
синтем бойуш меттахъхьуьйш санна, хеталора. Кхин масех 
минот яьлча, массара а т1аьхьара а олуш, цкъа юкъара узам 
хилла д1ах1оьттира 1адхьокхучу пондаран мукъам, гобаьккхи- 
на гонаха хезаш дара г1айг1анан, дега1ийжаман аьзнаш. Оцу 
мукъаман узамо муьлххачу а дешнашчул ч1ог1а гойтура ада- 
машкахь болу дала орца доцу бала, муьлхха а арахьарниг а 
г1айг1ане вора цо, оцу адамех доглазар г1аттадора цуьнан кий- 
рахь. Пийлачу узамо ойла к1адйора, синтем бойура, сагатда- 
лар алсамдоккхура, ткъа цунна к1елхьаравала ницкъ а бацара.

Ша виначу йенах гуттаренна а д1акъаьсташ леш воллу- 
чу к1анта т1аьххьара а бечу узаман мукъаман аз, цуьнан сац- 
ца доллуш долу саде1ар дара иза. Вовшийн дег1ан пхенаш- 
кахь д1асалелаш долчу цхьанатайпанчу ц1ийх цхьаьнадоьзна, 
вовшийн дезаш долу дегнаш къинхетамза а, гуттаренна а 
вовшахдохура шогачу ницкъо. И узаман мукъам х1инца узарш- 
ка бирзинера, леш доь1учу сих тарбеллера, шегахь цхьаьнгахь 
болчу балина, аьтто бохарна я декъаза дахар хиларна арз деш 
волчу цхьана стеган доцуш, ткъа дуккханнийн а хиларна, кхин 
а догдохош, rlaftrla  к1аргъеш дара и узарш. Кхузахь массеран 
а юкъарчу балано, юкъарчу г1айг1ано, юкъарчу сингаттамо 
цхьаъ дой цхьаьнатухура дерриге адамаш. Кхузахь цхьана уза- 
мехь г1айг1анна ц1ийзаш дара дуккха а дегнаш, церан юкъарчу 
узамехь гуш дара дерриге халкъан 1ийжаме лазар.

Шайн Даймехкан тешаме к1ентий, доза доцуш цунна те- 
шаме болу нохчий гуттаренна а шаьш биначу махках бовлуш 
бара. Оцу мехкан бозуш цахиларан, ирсан дуьхьа шен к1антах 
вала кийча вара да, майрачух яла реза яра зуда. Цхьа а х1ума 
лоруш боцучу къизачу, шогачу ницкъо бохура уьш шаьш

б1ешерашкахь баьхначу меттигашкара д1а, шаьш шена т1ехь 
бина латта д1атаса дезуьйтура церан.

Холчух1иттина долу адамаш, бехкаш дохуш санна, стига- 
ла ирххьоьжура, цигара мукъана a rlo хиларе сатуьйсуш, амма 
иза цахилар а гой, юха а кортош охкадора цара.

Махках бохуш болчу царна xlopa дитто, некъан xlopa го- 
латухучу меттиго, xlopa а меттиго дагадоуьйтура церан май- 
раллин хьокъехь, барам боццуш дукха царна хиллачу зенийн 
хьокъехь, безам болчу Даймахкехьа латточу къийсамехь цара 
1енийначу ц1ийнан хьокъехь. Ког д1а мосазза баьккхи царна 
хьалхах1уьттучу д1адаханчун суьрто, ц1ийдинчу эчиго санна, 
дог дагадора, багах дош ца долуш, даккхий синош дохуьйту- 
ра. Дешнаш эшшане а ца оьшуш йолу миноташ хуьлу адаман 
дахарехь. Оцу адамийн узарш, белхарш, деш долу къурдаш 
ца хезначунна хаалур яц б1аьрзе диначу синан ерриге rlaftrla. 
Боккха бала шайгахь болчийн кийрарий бен довла тарлуш до- 
цучу, дог 1ийжош долчу, муьлххачу а дешнашчул ч1ог1а шайга- 
ра ерриге къиза хало хаайолуьйтуш долчу аьзнийн сурт xIotto 
хала хир ду цунна.

Сингаттамах дуьзна, кхоьлина долу массеран а б1аьргаш 
Галашкан ломахь шаьш д1атийсинчу кхерчашка сатийсарца 
юханехьа хьоьжуш дара. Цигахь хийла луьра т1емаш бинера 
цара шайн парг1атонехьа, хийла дика а, вон а гинера царна оцу 
меттигашкахь.

Мича хот1е эгна-техьа уыд иштта къиза бала хьеггал? 
Иштта адамалла доцуш х1унда кхийсина-техьа уьш шайн дайх 
бисинчу баннашна чуьра ара, пана дуьненахула д1аса а бар- 
жош? Х1ун бехк бу-техьа церан? Церан бехк дера бу, бузур бо- 
цучу, 1ебар боцучу Нохчичоьнан урхалчашна нохчийн хьалдо- 
луш долу беркате латтанаш шайн кара схьалаца лууш хилар. 
Даима а оцу латтанийн бакъонца дай хилла берш, х1умма а 
ойла ца еш, махках баьхна д1абахийтар «къинхетам бар» ло- 
рура цара.

252



II

Махках баьхна д1абахийта новкъабаьхна болчу 
г1айг1анечу нахана юьстах, шовданан йистехь цхьа хиъна 1аш 
яра наггахь бен ца хуьлучу тайпана хаза-исбаьхьа йо1. Экаме, 
цецвоккхуш безамехь, амма бос байна йолчу шен юьхь т1е ши 
куьг а диллина, к1орггера ойла еш, чохь нур лепа шен б1аьргаш 
цхьана метте т1е а боьг1на Iapa иза.

Массарна а цхьаьна т1ех1оьттина бала лан атта делахь 
а, адамашна юкъахь хилча, шен rlafirla яйлуш елахь а, иза, 
x lerre  а, царах ша цхьа хилархьама, шегахь долчу хьолан 
хьокъехь ойла ярхьама, шегара хало кхин а ч1ог1а хааялар- 
хьама юьстахъяьллера.

Йоь1ан ц1е Элисо яра. Цуьнан да, Чербижан Анзор, то­
хара цкъа Шемалан наиб хилла а, даймахкехьа латточу къий- 
самехь шен ерриге жималла, къоналла д1аелла а, даймехкан 
парг1атонехьа къуьйсуш шен кхаа к!антах ваьлла волу угга- 
ре майра къонаха вара. Х1инца иза дакъазаваьлла, шен хан 
яьккхина воллуш воллу къена стаг ву. Оцу воккхачу стеган 
берриге бахам, дерриге ирс, синтем -  Элисо бара. Ткъа тахана 
да а, йо1 а шаьш диначу мехкан 1одика еш дара.

Дусаделлачу ц1оцкъамашца, кхоьлинчу юьхьца, детталу- 
чу дагца шен вордана юххехь лаьтташ вара Анзор, шаьлтанан 
макъарна т1е куьг а диллина, г1ийлачу мукьаман узаме ла а 
доьг1уш. Шен хьажт1етоьхна хьацар маситтазза а д1адаьккхира 
Анзора. Г1айг1ано ницкъ бора цунна. Дагалецамаша дог гатди- 
ра цуьнан.

Д1адаханарг хьалхах1уьттура. Дуккха а хенахь дуьй- 
на д1аяханчу жималлин, кьоналлин денойн сурт шерра 
хьалхах1уьттура. Кайолуш ша оьрсийн отрядашна т!елатар 
а, церан говрийн дийнна реманаш лехкар а дагаоьхура цун­
на. Нохчийн зударшна хазахетийта осалчу мостаг1ашкара ша 
схьаяьхна хазнаш а дагаяьхкира воккхачу стагана. Мох сан­
на, ша арахь хехкавелла денош оьхура дага. Шен хьокъехь, 
дикачу к1ентан доьналлех лаьцна яьхна а, ерриге Нохчийчохь 
лоькхуш хилла йолу эшарш екара лерсинехь.

Доза доцуш шена муьт1ахь а, езаш а хилла йолчу хазачу 
зудчун сурт х1оьттира цунна хьалха. Ша къанвеллачу хенахь 
шена г1ортор хир ю-кх, бохуш, кхуо шайх лаьцна ойла йина 
волу кхо к1ант б1аьхаллин къийсамехь цхьанна т1аьххье кхуь- 
нан б1аьргашна хьалхха, ган а гуш, вожаран сурт а делира ой- 
ланехула чекх.

Кхин цкъа а хьаж т1е куьг а хьаькхна, доккха са а даьк- 
кхина, ч1огг1а элира цо:

-  Ла-илах1а, иллалах1!..
Шен сапарг1атдаккха, цхьа х1ума лоьхуш санна, 

д1асахьаьжира иза, т1аккха ведда воьдучу цхьана к1антах 
б1аьрг а кхетта, цуьнга мохь туьйхира цо:

-  Къора! Элисо ца гира хьуна?
-Д ер а  гира, гира те! -аьлла, жоп делира к1анта. -  Д1огахь, 

шовдан йистехь ю иза! Со х1инцца цигара вог1уш ву. Ша цхьа 
хиъна 1аш ю, сов ч1ог1а г1айг1ане, сингаттаме ю иза... -  шен 
дош чекх а ца доккхуш, д1аведира к1ант.

-  Г1айг1ане, г1айг1ане! -  и дешнаш юха карладехира са- 
гатделлачу нохчичо. -  Муха хир яц иза г1айг1ане?!

И дешнаш аларца цхьаьний, корта а оллийна, к1еззиг вист 
ца хуьлуш а 1ийна, кийра богуш, меллаша элира цо:

-  Веза-кх цунна иза, веза, ткъа суна цунна иза вицвалийта 
лаьа, со иза цунах къасто г1ерта.

Анзор меллашчу боларца шовдана т1е вахара. Элисо шов- 
данан йистехь хиъна 1аш яра, шен г1айг1анечу ойланашна ер- 
риге чу а яхана, Даймахкаца цхьаьна шена везаш волу Важия 
цо д1авоккхуш хиларо кхин а лазайора цунна и г1айг1а.

Мохевцийн тайпана волу гуьржи Важия барам боцуш, 
тоха са доцуш везара йо1ана, шен жашца иза дежийлашкахула 
ваьлла лелачу хенахь тасаделлера кхеран гергарло.

ЦДеяххана дика к1ант, куц долуш безамехь жима стаг, ди- 
качу хьолан да волу Важия массо а хьоьгуш жима стаг вара, 
амма иза керста вара, ткъа Элисо бусалба яра, цундела йо1ана 
дика хаьара, ша цуьнга яхийта шен нах реза хирг цахилар.

Цул совнаха, оцу хьокъехь цхьаьнгга а х1умма а дийца 
х1уттуш яцара Элисо. Шен кийрара бала цхьаьнгга а балхо, 

шен дагчохь дерг дийца таро яцара цуьнан. Йо1ана шера хаьара, 
шен динехь болчарна юкъахь шегахьа берш карориг цахилар.

Нагахь и тайпа г1уллакх тохара хьалха нисделча, бусалба 
зудчунна (нохчийн зудчунна) ламанца дехачу гуьржийн тай- 
панах волу жима стаг -  керста везаваларх, схьахетарехь, уьш 
цхьана динехь цахиларо меттигерчу г1иллакхашца новкъарло 
йийр яцара и шиъ зудий-майрий хиларна; амма х1инца, гуьр- 
жий, аьлча а «керстанаш», оьрсашна хьалха а бевлла, царна 
некъ а буьйцуш лелачу хенахь, гауршца цхьаьна уьш шайн 
доттаг1ий хиллачу лулахошна -  нохчашна -  дуьхьал летачу 
хенахь, билгало йоллуш, кхин тайпа хьал дара! Ткъа оьрсаша 
гуьржийн г1оьнца ма эшийра нохчий. Ткъа цул т1аьхьа, бакъду, 
муха тарлур ду гуьржашца цхьаьна г1уллакх даран а, гергарло 
хиларан а хьокъехь къамел хилар?

Иштта ойла а яра, иштта баха а бохура xlopa нохчичо а, 
цундела, кхеташ ду, т1ейолчу хенахь царний, луларчу гуьр- 
жашний юккъера муьлхха а з1е хада езаш а, тохара хьалха 
доттаг1алла долуш хилла и ши къам вовшийн мостаг1ий хилла 
д1ах1отта дезаш а хилла хилар.

Чербижан Анзор, дукхахболу ламанан нах санна, хьекъал 
долуш а, х1уманах кхуьуш а стаг вара. Цо мелла а кхечу кепара 
мах хадабора гуьржашний, нохчашний юккъерачу галморзахал- 
лин. Цо олура: «Вайна генна бехаш болу гуьржий 1ехабелла: 
берриге дика белхаш бийр бу бохуш, тилабо уьш, ткъа ламанца 
болу гуьржий вайна дуьхьал нуьцкъашха боху». Иза мухха де- 
лахь а, гаурша боху кхиамаш, гуьржийн бехкенна хуьлу аьлла 
хетара царна, цундела цаьрца кхин т1ех герггара юкъаметтигаш 
хилар лууш бацара уьш.

Амма мел тешнабехке ю-кх адаман кхиэл!.. Цуьнан 
дакъазаллина, х1уьттаренна санна, цуьнгахь болу бала кхин а 
базбархьама санна, цуьнан цхьаъ бен йоцчу йо1ана моховец 
Важия везавелла. Бакъду, Анзорана иза ма-дарра дика хууш 
дацара, амма х!етте а даг чу иккхинчу шеконо сагатдора, 
б1арзвинера иза.

Цу т1е, и г!уллакх нисделлера xlapa даймахках волучу, 
шен ц!ийне т!аьххьара «1одика йолда» а аьлла, верриге бос

байна, вегош, синтем байна волну, кхуо шен ц1а шен куьйга 
дага а дина xlapa араваьллачу хенахь. Оццул кхунна халчу, ба- 
ланечу оцу муьрехь кхуьнан т1аьххьара а г1ортор йолчу йоь1ан 
дог гуьржичуьнгахьа даьллера, оцо мискачу воккхачу стагана 
гуттаренна а йо1ах д1акъасто а, серло йоцуш цхьа xlapa вита а 
луьра кхерам туьйсура.

Кхунна хаьара, Элисон, нохчо иза хиларе терра, хенахь 
сапарг1атдер доцийла, цуьнан дог хенахь машаре хир доцийла; 
нохчийн зудчунна хала ду стаг везавала, амма цкъа везавелла 
ваьлча, цунна т1аккха цхьа а доза ца хаьа, оцу ойланна ша ер- 
риге а д1ало цо.

Делахь а, Анзор иштта йолу ойла еш а, шена хеташдерг, 
ша сацийнарг нийсахиларх тешаш хиллехь a, x lerre  а кийран 
к1оргехь цуьнан х1инца а дегайовхо яра, хан яларо мухха а 
д1ашарйийр ю йоь1ан дагчохь иккхина йолу ойла, бохучух.

Амма цуьнца цхьаьна цунна гора, Элисо де мел дели 
г1айг1ане хилла, къамелана т1ера йоцуш, шен бала ца балхош 
д1ах1уттуш латтар.

Х1инццалц схьа садетташ, къийлалуш, цуьнан г1айг1ане 
хилар шена гушхиларх йо1 ца кхетийта г1ерташ вара Анзор, 
амма тахана, шен дай баьхначу лаьмнех xlapa гуттаренна а 
д1акъаьсташ волну хенахь, къуй санна, схьа а лецна, махках 
бохуш болу нах кийрахь дегнаш доцуш шога болчу салташка 
д1абеллачу хенахь, цуьнан даге ла ца лора цхьа хилар, цо лоь- 
хура шен дакъалацар, цундела вахара Анзор йо1 йолчу.

Шена везачу к1ентан хьокъехь ойланаш еш 1ачу Элисона 
туса ца луш т1екхечира да.

-  Элисо! -  элира дас, цунна т1е а вог1уш, цуьнан белш т1е 
дайн куьг а дуьллуш.

Набарха санна самаяьлла йо! хьалаг1атта лууш хилира.
-  Хаий 1е, хаий 1е! -  аьлла, иза юха а охьахаийра Анзора, 

ша цунна юххе охьа а хууш.
Дехха диет ца хуьлуш 1ийра и шиь. Мелла кхеташ дара 

тийна х1аваъ. Къеггина лепара седарчий. Пийлачу ойлан- 
ца хьоьжура Элисо хьалха ехха схьагучу шерачу арене, цун­
на т1ехь къайладевллера хьаннаш йолчу лаьмнийн баххьаш. 

Леррина хьоьжура Анзор шен йо1е д1а, цуьнан дагахь дерг, 
мел к1езиг дерг а, цуьнан юьхь т1е хьаьжча билггал хаалууш 
санна.

Вист ца хуьлуш 1аш волу xlapa, киснара кисет схьа а 
яьккхина, кераюкъе томка а доьхкина, иза ата а аьтта, луьлла а 
юьзна, ц1етухучуьнца иза лато х1оьттира. Я к1ожам т1унбеллехь 
а, я мокхаза дика бацахь а ц1еран суьйнаш ца довлуш вехха 
ваьллира Анзор, делахь а т1аьххьара а латийра цо иза. Ехха, 
багара д1а ца йоккхуш, сутараллица уьйзура цо луьлла, цуьнан 
к1уьре шен деган лазарна г1оли яйта, шен даг чу яьхкина син- 
гаттаме ойланаш д1акъахкаяйта иза г1ерташ санна хеталора.

Лаьххьара а, вист ца хуьлуш 1ен кхин тоха са а ца хилла, 
Анзора меллаша элира:

-  Х1окху тайпана хьо г1айг!ане йолуш сайна ца гайта, со 
велла хуьлуьйтур вара ас!

-  Со-м яц г1айг1ане, -  аьлла, жоп а делла, г1ийлачу, ойла- 
нечу б1аьргашца цуьнга д1ахьаьжира йо1.

-  Го суна, го! -  элира воккхачу стага, дашца бийцалур бо- 
цуш болу бала кийрахь а къуьйлуш. -  Халонехь, балехь ю хьо, 
ткъа сан, декъазчу мисканан, хьуна дан rlo а дац.

-  Сан хьокъехь са ма гатде ахь, дада! -  жоп делира йо1а, 
цунна хьеста а луш.

-  Ткъа хьо дагчохь цхьа г1айг!а, бала болуш ма ю. Иштта
дац иза?

-  Аьшпаш буттур бац ас. Бакълоь хьо, дада!
Ткъа делахь, х1унда ца юьйцу ахь суна хьайн г1айг1а? 

Х1унда лечкъадо ахь сох?
-  Ткъа хьо к1езигчу балехь ву? Эх1е, нагахь хьоьгара бала 

а сан сайна т!еэца таро хилча! -  элира Элисос, дена мара а 
кхеташ.

-  Со х1унда хьехаво? -  элира Анзора, цхьа вон, цавешаш 
санна, вела а къежаш. -  Со сайн хан яьккхина ваьлла, сайн 
хенахь дуккха а х1уманаш гина суна, лайна ас. Цхьа ког ко- 
шахь лаьтташ ву со, ткъа хьо... хьо х1инцца дахарна чуюлуш 
ю. Хьанна хаьа, хьан дахар муха хуьлу? Эх1е-х1ай! -  аьлла, 
доккха са а доккхуш, шен къамел сацийра воккхачу стага.

-  Хьо сапарг1ат хилчахьана, ткъа суна-м х1умма а ца 
оьшура!

Анзор леррина цуьнан б1аьргаш чу хьаьжира, амма цунна 
дуъхьал дош ца далийра. Цхьажимма хан яьллачул т1аьхьа юха 
а д1адолийра цо:

-  Хьайн нийсархой-мехкарий болчу х1унда ца йоьду хьо? 
Царех х1унда къехка хьо, цхьа хиъна х1унда 1а хьо?

-  Ас х1ун дийр ду цигахь?
-  Х1ун дийр ду? Ткъа цаьргахь бац вайгахь боллу син- 

гаттам, изза бала хьоьгуш ца бохку уьш а? Цаьргахь яц хало, 
царна ца хуьлу ницкъ? Церан дегнашкахь а ма ю жоьжахати, 
ткъа дуьненчохь валар а наггахь тоьлашха ма ду! Гой хьуна, 
цара эшарш а, пондар а лоькху, бийла а буьйлу, белха а боьлху. 
Елхал хьо: йилхича дог парг1атдолу хьуна.

-  Уьш ирс долуш бу! Уьш бел хал о, ткъа со елхалац! -  
элира Элисос г1ийлла.

Цунах къахеташ д1ахьаьжира Анзор, ц1оцкъамаш а ду- 
сош, ч1огг1а элира цо:

-  Зударий белха хьакъ бу, ткъа божарий -  бекхам бан 
декхарийлахь бу.

Чуэгна, кхоьлина долу Анзоран б1аьргаш ц1еххьана, то­
хара санна, ц1еран суьйнаш туьйсуш, серладевлира, амма оцу 
сохьта юха а яйра церан серло. Мелла а сапарг1атваьлла, иза 
йо1е д1ахьаьжира. Цуьнан балдаш дегош дара.

-  Элисо, — элира цо халла, легашка къурдаш а х1уьттуш, -  
х1ун ду хьан оццул сагатдеш дерг?

-  Хаац суна!
-  Ахь лечкъадо сох... Хьан дагахь цхьаъ ду.
-  Ас х1умма а лечкъа ца до.
-  Хьо г1айг1ане хиларо къаьхьниг туьйсу сан кийра, дац- 

до сан дахар.
-  Ткъа ас х1умма а ма ца боху, со цхьана а х1уманна арз 

деш ма яц. Кхин х1ун деза хьуна?
-  Х1ун деза бохург х1ун ду? -  аьлла, ирхкхоссавелира да. -  

Ткъа хьан синтем байна хилар?
-  Ткъа со-м сапарг1ат ма ю.

-  Х1ан-х1а, яц! Хьо сапарг1ат яц, иза ду доллучул а алсам 
сан сагатдеш дерг.

-  Ткъа х1ун дича бакъахьа ду ас? Х1ун ден ас?
-  Алахьа соьга, лечкъа а ца деш. Ире дайна волчу хьайн 

дега дийцахьа хьайн дагара. Хьуна дика-м хаьа, хьайна лама- 
заш деш со хилар. Сан миска дог догуш, балоз санна, дешаш 
ду... Хьуна мукъана а къа ца хета сох?

-  Дада, дада!.. Х1ун ду ахь дуьйцург?.. Алахьа, х1ун де 
ас со хьуна муьт1ахь хилар, сайн хьоьга болу безам гайтарна. 
Нагахь сан дахар хьайна эшахь алахь соьга, т1аккха гур ду-кх 
хьуна хьайн йо1ана хьо мел веза! Алахьа...

Оцу дешнашца цхьаьна, яхана дена мара а кхетта, цунна 
барташ даха йолаелира йо1.

Еххачу хенахь сецна б1аьрхиш комаьрша охьахьаьлхира 
Элисон б1аьргаш чуьра.

-  Хаьа, хаьа суна, хьуна со везар, оцо кхин а сингаттаме 
до сан вуьшта а декъаза долу дахар!.. Веза-м веза хьуна со, 
амма хьайн дог 1ийжош дерг ца дуьйцу ахь. Веза-м веза хьуна 
со, амма сан дан х1умма a rlo дац-кх хьуна!.. Со бахьана долуш 
хила а тарло хьо иштта балехь?

-  Нагахь хьо бахьана долуш со балехь хилча иза хазахе- 
тар хир дара суна.

-  Ткъа делахь х1ун ду xlop денна хьо якъош, худуш дерг?
-  Хаац, хаац суна! -  олуш, да кхин а ч!ог1а маракъевлира 

цо.
-  Цхьаъ везаш хила тарло хьуна? -  аьлла, иза цец ца йок- 

кхуш, к1еда-мерза хаьттира Анзора, к1еззиг соцунг1а хиллачул 
т1аьхьа.

-  Со-м яц и бохуш, -  жоп делира йо1а. И дешнаш хез- 
ча, вуьшта а дегош долу куьйгаш кхин а ч1ог1а дегадора, дог 
сихха детталора, цуьнан xlop тохадалар шера къаьсташ хезара 
Анзорана. Элисо кхунна Нехьаьрчинчуьра д1а ца йолура. Шен 
деган къайленгахь йолу ойла д1а ца олуш, да ша цунах кхетий- 
ла лаьара йо1ана. -  Хьо и бохуш-м яц, амма иза иштта-м ду... -  
элира Анзора, корта а ластош. Дан х1ума дац!.. Дуьненан х1ума 
ду иза. Шен хан кхаьчча, бен чуьра арадоду к1орни! Дийца

соьга дерриге бакъдерг. Ала соьга мила ву хьан дог шегахьа 
даьккхинарг, -  ас беллачу сайн дайх дуй боу хьуна -  хьан ла- 
амна дуьхьал ца хила. Ала соьга, мила ву иза, мила ву хьуна 
везавелларг?

Детталуш дог а долуш, гуьржичун ц1е ца яккхаре сатуьй- 
суш дагах гилгаш дохуш, оццул боккха лаам а болуш, леррина 
ладоьг1уш вара воккха стаг.

-  Дада, дада! Х1унда олуьйту ахь соьга дерриге а? Х1унда 
г1ерта хьо сан деган къайленга кхача? Ас дуй боу-кх хьуна, 
милла а суна везавеллехь а, сайн дагчохь и безам эшон сан 
ницкъ кхочур бу, ас хьо д1атосур вац, аьлла.

Хазахеттачу дас маракъевлира шен йо1. Кхин цунна 
оьшуш х1умма а дацара: цуьнан йо1ана барам боцуш ч1ог1а 
веза иза, лен сахьт т1екхаьчча цо охьадохкуьйтур ду цуь­
нан б1аьрг-нег1арш... Амма дуьххьарлера хазахетар сихха 
д1аделира, йо1 шех д1а а хилош, иза зуьйш цо юха а хаьттира:

-  Собардел, сих ма лол! Эрна дуйнаш ма баал! Йо1ана 
маре яхар оьшу, бацана 1уьйранна дуьллу тхи санна... Алал 
соьга мила веза хьуна?

-  И х1унда оьшу хьуна? Х1ун бен ду милла везавелча а?
-  Важия везавелла хьуна? -  берриге кийра богуш, йо1а 

х1ун олу-техьа, бохуш, хьеннан яьккхина а, цхьана кхечу жи- 
мачу стеган, нохчочун ц1е йо1а яккхаре дог дохуш, цо жоп да- 
ларе хьоьжуш вара Анзор.

Жоп даларан меттана иза юха а дена марахьаьрчира. Оцо 
гуттара а яйъира ден т1аьххьара шеко. Дог дуьйжира цуьнан.

-  Х1а-а, цундела ца лууш хилла-кх хьуна хьайн дагахь 
дерг соьга дийца! -  элира цо, халла 1оттар а еш.

-  Х1ун бен ду иза, дада? Иза милла велахь а, суна и бен 
дац... Ас дуй биъна хьуна, хьо д1атосур вац ас.

-  Массо а дийнахь г1айг1ане хилархьамий, даккхий си- 
нош дахархьамий?

-  Иза вицван хьожур ю со...
-  Х1ан-х1а, иза вицлур вац хьоьга!
-  Важия -  керста ву, ткъа со -  нохчо ю. Со декхарийлахь 

ю иза вицван.

-  Декхарийлахь-м ю, амма, вицца-м лур вац! Элисо! 
Ладог1ахьа соьга... Сан сайн говрийн реманаш яра, ерриге 
Нохчичоьнан аренашкахь парг1ат ежара уьш, амма гаурша 
бахка а баьхкина д1аехира... Сан сайн шортта жаш дара, ас уг- 
гаре берстана уьстаг1 а боьй чу ца кхойкхуш сан ц1енна юх- 
хехула т1ех ца волура цхьа а хьаша, амма гаурша, т1е а летта, 
д1адехира соьгара уьш. Сан сайн ц1а дара, цу чохь меттиг ка- 
рабора муьлххачунна а, цуьнга хьашт долуш волчунна, амма 
гаурша, бахка а баьхкина, дагий иза... Иза дерриге а хилира 
гуьржий бахьана долуш. Уьш бог1ура гауршна хьалха а бов- 
лий, царна некъ а буьйцура цара, вайца т1емаш а бора! Кхо 
к1анттий, хьой, герззий дара суна бухадиснарг. Со ведда лам 
чу вахара. Нийсо йоцуш лелийначу оцу дерриге а х1уманашна 
т1ера сайгара бекхам бар дара суна луушдерг. Амма нагахь 
Аллах1а стаг д1атесна витахь, эрна ду оцу стеган дерриге 
г1ертарш а!.. Гуьржийн г1оьнца кхечира гаурш лаьмнашна чу 
а. Цхьанна т1аьххье важа а вуьш, суна ган а гуш вийра сан кхоь 
а к1ант... О-о, мел доккха де дара-кх иза суна! Сайн б1аьрга иза 
дерриге а гина волу со, муха висна-техьа дийна?! Цхьа х1ума 
дара сан дагна там беш дерг: уьш берриш а турпалхой санна 
балар, цара мостаг1чунна баккъаш ца гайтар.

Са хаьдда, вист ца хуьлуш, жимма сада1а дийзира воккха- 
чу стеган. Шен дийцар юха а д1адоло ницкъ цуьнан ца кхочуш, 
дикка хан елира.

-  Ворх1азза т1елетира тхуна гаурш, ворх1аззе а уьш юха- 
туьйхира ас. Кхузахь а гуьржий бара царна rlo  деш. Уьш ца 
хиллехьара, гауршка-оьрсашка яккхалур яцара вайн юрт!.. 
Вайн доьзалехь божарех бухависнарг со цхьаь бен вацара, 
ткъа со а висна хилла-кх дашца бийцалуш боцучу балехь 
декъаза дуьне даархьама!.. Со х1инца къанвелла, г1орасиз а 
хилла, синтем a, rlaftrla беш 1алашвар а оьшучу хенахь мах- 
ках вала, сайна хьоме хеттачу сайн дайн кешнаш д1атийса, 
сайн берийн декъий д1атийса дезаш ву со, сан даь1ахкаш кхин 
хьекхалур яц церачех... Хала а, сингаттаме а ду сан дахар! Сан 
гергарчийн б1аьрхиш оьгур дац сан вала да воцчу докъа т1е. 
Хьо цхьаъ -  сан цхьаъ бен йоцу дегайовхо ю, синтем бу, хьо

декхарийлахь ю сан б1аьргаш гуттаренна а д1ахьаббан, амма, 
нагахь цГеначу даггара Важия хьайна везахь, нагахь иза хьай- 
га виталур вацахь, схьаала соьга... ас юьтур ю и т1аьххьара 
дегайовхо а!

-  Х1ан-х1а, дада, ас вуьтур вац хьо! Мел дукха суна иза 
везахь а; хьо д1атосур вац ас! Хан яьлча, вицлур ву. Ткъа иштта 
дуй иза, дуй, вицлур вуй? Бакъ дуй иза?

Оцу дешнаша Анзоран сапарг1атдаьккхира. Йо1 шен 
некха т1е а озийна, т1аккха стигал ирх а хьаьжна, даггара 
вистхилира иза:

-  Хастам бу-кх хьуна, ва Аллах1, х1окхунах мукъана а ахь 
со ца ваккхарна.

И дешнаш xlapa аьлла вала кхиале, мичара вели а ца хууш, 
гучувелира лекхачу дег1ахь, зоьртала жима стаг, белшаш т1ехь 
топ а йолуш, arlop баьккхина холхазан куй а тиллина.

-  Маршалла ду шуьга! -  элира цо чехкка, даима олуш ма 
хиллара.

И аз хезначу Элисон дег1е ц1е хьаьдира, когашна т1е хьа- 
ла а кхоссаелла, цхьа а аз багара далийта rlopa доцуш корта а 
оллийна, д1ах1оьттира иза.

-  Маршалла хуьлда хьуна а, -  аьлла, жоп делира Анзора 
хаьттинчу маршаллина, шен меттера хьала а айалуш. Вало 
тхоьга, Дала ваьшна делла долу рицкъа дуур ду вай.

-  Нохчий сискал-туьхана комаьрша бу, шаьш дечу хьо- 
шаллина ц1еяххана бу уьш, амма со меца вац.

-  Некъахо даима а кийча хила веза кхача баа. Х1ун хаьа, 
кхин т1ейог1учу минотехь юург яа аьтто ца хуьлий а.

-  Да-м иштта ду иза, амма со сиха ву, г1араваьлла волчу 
Чербижан Анзоран юьртахой гархьама а, цаьргахула цуьнан 
хьокъехь дерг хаархьама а кхуза схьавирзинсра со.

-  Чербижан Анзоран хьокъеххьий? Со ву, Чербижан 
Анзор! Ткъа хьо мила ву? Бодаш бу, хьо вовзалац суна!

-  Анзор! -  аьлла, мохь а болуш, хьалхахьа таь1ира вевзаш 
воцург.

-  Важия! — аьлла, цецваьллачу воккхачу стагера а белира 
мохь.

-  Вай Дела! Элисо а ю кхузахь?! -  элира Важияс, жимма 
вист ца хуьлуш а 1ийна. — Х1ун хилла? Стента даха кечделла 
шу? Зиярте ламазаш дан доьлхуш-м дац шу? -  аьлла, хаттар 
дира цо, леррина Элисога а хьожуш. Кхузахьара мехкарий ха- 
захеташ, самукъадолуш ма оьху ламазаш дан, ткъа хьо стенна 
ю г1айг1ане?

-  Кхузахьарчу мехкаршна а хаьара дезачу деношкахь са- 
мукъадаккха а, бала т1ебоьссинчу хенахь хебна хила а, -  аьлла, 
г1ийла жоп делира Элисос.

И дешнаш хезча воьхна висира Важия. Анзор вехаш вол­
ну юьрта, 1ай жаш дажо, мехах дежийлаш лаха вог1уш волну 
кхунна уьш махках бохуш хиларан хьокъехь х1умма а ца хаьа­
ра. Х1окху 1ай Элисо ехийта кечлуш а вара иза.

Гонаха д1асахьаьжча Важия шеко йоцуш тийшира кхеран 
новкъабовлар Далла ламазаш дан боьлхучух тера цахиларх.

- Анзор, xlapa х1ун ду, х1ун хилла шуна! -  боху хаттар 
дира цо, дагчохь кхерам а болуш.

-  Истамала даха новкъадевлла тхо, -  меллаша, амма къас- 
тош, элира Анзора.

Сел ц1еххьана а, дагахь доцуш а хезначу оцу дешнаша 
цецваьккхина Важия хенахь саметта ца веара.

-  Х1ун бохура ахь? Шаьш стента доьлху боху ахь? -  халла 
бен 1аь а ца йолуш, хаьттира цо.

-  Истамала! -  аьлла, доцца хадийра воккхачу стага.
-  Истамала, -  и дош юха карладаьккхира Важияс, дикка 

вохарца. Ойланаш хьийзаш хиларна кхеттане а ца кхетара иза. 
Истамала. Мичахь ю Истамала? Ахь бегаш-м ца бо, Анзор? 
Бой? Бегаш бу-кх ахь бийриг! О-о, Элисо, ахь мукъана а ала- 
хьа соьга бакъдерг.

-  Дадас бохург бакъду. Тхо Истамала даха новкъадевлла.
-  Элисо! Ахь дуьйцург х1ун ду? Дикка ойла ехьа, суна 

х1ун жоп дала йоллу хьо?
-  Хьуний? -  аьлла, д1адолийра воккхачу стага, амма оцу 

сохьта сецира иза.
-  Хаьа суна, хаьа суна! Бехк ма билла, лечкъийна, къайле 

йина х1ун дийр ду! Суна еза-кх Элисо! Цуьнан дуьхьа детта-

луш ду-кх сан дог, цуьнан дуьхьа бен дахар оьшуш вац-кх со, 
ткъа ахь боху шаын Истамала доьлхуш ду.

-  Хьо сан йо1 езаш ву, амма...
-  Ас Делах дуй боу хьуна, и езаш ма ву со. Шерана хи 

санна, олхазарна х1аваъ санна, дукха ма еза суна иза! Цунах 
къастар лалур ма дац соьга... Х1унда до ахь сан дахар х1аллак? 
Х1унда дохадо ахь сан ирс?

Верриге вегош волну воккхачу стаге дош ца алалора. 
Цунна хьалха лаьтташ дара ц1еначу даггара, вовшашна тоха са 
доцуш, жималлин ерриге кхехкаш йолучу ойланца вовшийн 
дезаш долу, ткъа шо кхаьчна волу Важия а, ялхитта шо долуш 
йолу Элисо а. Цара лоьхура ирс, и ирс хила юьззина бакъо яра 
церан.

Ткъа х1ун дара воккхачу стеган цунна дуьхьалдало? Х1ун 
бахьана дара цо церан лаамна дуьхьало ян?

-  Хезий хьуна, Элисо! Ахь айхьа ала деза цуьнга, ахь ай- 
хьа дала деза цунна жоп.

-  Элисо! Алахьа, ас доьху хьоьга. Кхин xlapa бала хьега 
ницкъ кхачац-кх сан.

Чохь са доцуш санна, ша йолччохь лацаелла, меттах ца 
хьовш, лаьтташ яра Элисо. Тоха са доцуш, собар дайна цо олу- 
чуьнга ладоьг1уш вара ши стаг, цо олучо цу шиннах цхьанна 
лен чов яра йийр йолуш.

Иист ца хуьлуш лаьттара Элисо. Балин 1аткъар 
т1ехдаьллачу цуьнан дагчохь вовшашна 1аламат галаморзах- 
йолу ши ойла яра. Хьалхарниг -  дена хьалха долу йоь1ан 
декхар, шолг1аниг -  Важияга болу безам. Ши ойла вовшашца 
къуьйсуш яра. Масех минот хьалха цунна хетара, дена хьал­
ха долчу шен декхаран ойла безаман ойланал тоьлур ю, амма 
х1инца, кхунна Важия ма гиннехь, цуьнан аз ма хеззинехь, 
цхьа гуш боцу ницкъ хьаьдира цуьнан дерриге дег1ан пхенаш- 
кахула, цуьнгахь юха а меттахъелира ша зуда хиларан ойла. 
Бакъду, безамо гуттар а къардина дацара цуьнан дог, амма, де- 
лахь а кхийолу ойла тоьлийла а ца лаьара цунна.

-  Элисо! Юха а алал, айхьа соьга х1инцца аьлларг. Я, 
xlapa стаг а гина, и дешнаш ала ца xlyrry хьо?

-  Дада! -  аьлла, халла йист а хилла, юха а д1атийра Элисо.
-  Кхид1а хетта оьшуш а дац! -  элира ойла йоьхначу вок­

кхачу стага. Цхьамза хьуллур бац тали чохь. Делахь х1ета, со 
1ехийна хилла-кх ахь, -  аьлла, т1етуьйхира халахеттачу дас. 
Ша волччу, когаш хадийча санна, охьавахара иза.

Цуьнга хьоьжуш ч1ог1а дог 1ийжара Элисон а, Важиян 
а. Иштта, холчух1иттина, xloprn 1аш масех минот елира. 
Т1аьххьара а корта хьала а айина, дегайовхо йоцуш кхаьрга 
д1ахьаьжира иза. Дегочу куьйгашца цо rlo лоьхуш санна хета- 
лора, ткъа, и rlo кара а ца дина, юьхь т1е куьйгаш а дехкина, 
боккхачу лазамца элира цо:

-  Дерриге, дерриге д1адели... Къаналла к1елдисна ж1аьла 
санна, лелар ву-кх со а нана-дуьненахула... Сох къахета а, 
велча суна т1аьхьа велха а стаг хир вац-кх. Кхин бац-кх сан я 
кхерч а, я вина мохк а. Дерриге а, дерриге а д1адаьккхи соьга- 
ра... Ас доьху хьоьга, Важия, ас ч1ог1а доьху хьоьга!.. Хезий 
хьуна! Чербижан Анзора доьху хьоьга, ч1огг1а доьху хьоьга. 
Иза милла велахь а, цхьана а стаге дахарехь цкъа а дехар дина 
воцчу Чербижан Анзора дехар до хьоьга... Хьо боьрша стаг ву, 
цундела хьо кхетар ву ас, воккхачу стага, дуьйцучух. Кхетар 
ву соьгахь болчу баланах, сан деган лазарх. Ирс долуш волчу 
хьуна атта ду. Хьан ц1а а, латта а ду, Даймохк а бу!.. Вежарий а, 
гергарнаш а бу хьуна гонаха. Хьо х1инца а жима ву, хьан дахар 
х1инца а хьалхахьа лаьтташ ду, дуккха а хазахетар, самукъа- 
далар хир ду хьан. Хьо ирсе венволу, 1аьржа б1аьргаш болу 
хаза мехкарий к!езиг карор бац хьуна... Ткъа со? Мила ву со? 
Хьажахьа соьга. Со-х цхьана когаца коша чохь лаьтташ ву... 
Х1ун хир ду сох, нагахь йо1ах валахь...

Халахетар дукха даздаларна воккхачу стаге кхин хабар 
дийца ца лора, саде1ар а хьуьхьвоьлла дара цуьнан, вист ца 
хуьлуш, цхьа а дош ца олуш, цхьана куьйга-эшара гойтура 
цо шегахь йолу хало, цуьнан юьхь-сибат ц1арматдаьккхинера 
г1айг1ано.

Важия къинхетам болуш а, яхь йолуш а стаг вара. Иза цо 
дукхазза гайтинера ша дечу Нуллакхашкахь, амма х!инца юха 
а ваьлла, Элисо йитар -  иза цуьнан ницкъкхочуш дацара.

Дегахь йолчу халоно, цу'ьнан б1арзвелла д1ах1оттаро а 
ойла к1адйира Элисон. Важияс жоп даларе а ца хьоьжуш, шен 
кийра кхехкар мелла а лачкъо а г1ерташ, цо элира:

Важия! Стигал а, латта а теш ду-кх, хьо воцург цхьа а 
везавелла ма вац суна, хьо воцург цхьа а везаш а, везар волуш 
а ма яц со... Хьо воцург цхьа а сан майра хир ма вац...

И дешнаш хезча, воккхачу стеган дог 1овжош г1ийлла вел- 
хар иккхира, хазахетта Важия хьалхахьа таь1ира.

- Амма, -  аьлла, т1етуьйхира йо!а, шен дош хадам бол- 
луш хилар а гойтуш, -  ас цкъа а д1атосур вац да.

Б1аьрг-нег1ар тухучу хенахь дерриге а хийцаделира. 
Воккха стаг йо1ана т1ег1ерташ вара, шен дакъаделлачу бал- 
дашца цунна барт баккхархьама, ткъа Важия, стелахаьштиго 
1адийча санна, гонаха хуьлуш долчух ца кхеташ лаьтташ вара. 
Аьчкан х1азарна юккъехь шен корта 1уьйдуш санна хетара 
цунна; б1аьргашна хьалха тайп-тайпана суьрташ х1уьттура, 
ц1ий сецча санна хетара. ;

Т1аьххьара а саметтавеанчу цо, доккха са а даьккхина, 
маситтазза корта а ластийна, ша-шена некха т1е буй а тоьхна, 
кучан кач катоьхна д1а а б1аьстина, холчух1оьттина, карзах- 
ваьлла мохь туьйхира: «Ма бала бу-кх соьгахь!» -  аьлла.

Анзор хьала а г1аьттина, йоь1ан куьйга т1е а тийжаш, 
д1аволавелира. Масех г1улч яьккхича, цо Важияга элира:

-  1одика йойла хьан, Важия!.. Дала ирс долуш войла хьо!.. 
Кхин х1умма а ала ницкъ а ца кхаьчна, д1аволавала дагахь хи- 
лира иза.

Собардехьа, Анзор! -  аьлла, ч!огг1а вист а хилла, 
д1акховдийна куьйгаш а долуш цунна т1аьхьаведира Важия.

Анзор сецира.
-  Ахь боху хьайна Элисо еза, цунна диканиг хилар а лаьа. 

Ткъа суна ца еза иза? Ткъа суна ца лаьа цунна диканиг?.. Ас 
Делаца дуй боу хьуна, хьуначул дукха ма еза суна иза! Хьол 
ч!ог1а балехь ма ву со!.. Муха хир ду сан дахар иза йоцуш?

-  Элисо, яло д1аг1о цуьнца, д1аг1о, нагахь хьайна лаахь, -  
элира дас.

-  Дада! Ас аьлла, хьо д1атосур вац! Ткъа х1унда хьийзайо 
ахь со!

-  Важия! Хьуна хезий цо бохург? Сан йо1 соьца юьсуш ю.
-  Ткъа хьуна ца хезира, цо со веза олуш? -  элира кхох- 

кийначу гуьржичо. -  Со веза цунна, амма хьоьца юьсу! Х1унда 
къахьдо ахь цунна дахар? Цунах хьайна марзо эцархьамий? 
Э-э... я1! Схьагарехь суначул к1езиг еза хьуна хьайн йо1. Сайн 
дуьхьа ас бийр бацара цунна оццул ницкъ. Бийр бацара, ас 
Делах дуй боу хьуна!

-  О-о! Не1алт хиларг! -  элира воккхачу стага, цергаш а 
хьекхош. -  Лаьхьа зезагашна к1ел лечкъа, ткъа адаман дог -  
цуьнан дешнашна к1ел! Ишттачу хабаршца соьга йо1 д1аялийта 
г1ерта хьо? О-о! Не1алт хиларг!

-  Дада! -  аьлла, ден дашна юкъаиккхира йо1. -  Ма кхайкха- 
дехьа цунна не1алт! Ас ца аьлла хьоьга, со хьох ериг цахилар...

- Дел ахь ца веза хьуна со! -  мохь а болуш, бос байра 
Важиян.

-  Веза! Дела ву-кх цунна теш, амма да д1атосур вац ас!
-  Делахь х1ета, ас х1ун до ваьхна? -  олуш, дешнаш а хе- 

дош, мохь белира Важияга.
И дешнаш оллушехь, ч1арх-аьлла топ белшаш т1ера охьа 

а яьккхина, шен дагна т1ех1оттийра цо, бух когашкахьа а бер- 
зош, когаца лаг озорхьама.

Элисо мохь а болуш, дог г1елделла охьаюьйжира. Анзор 
цунна т1ехьаьдира, Важияс лаг уззучу оцу минотехь катоьхна 
топ д1аерзийра цо. Топ елира. Важияна ца кхеташ х1аваэхула 
тата а доккхуш д1аяхара д1аьндарг.

-  Х1ун ду ахь дийриг, хьекъалх тилларг?! -  аьлла, 
т1ечевхира воккха стаг.

-  Х1унда ца вуьту ахь со сайн дахаран чаккхе яккха... Со и 
йоцуш хьала а, охьа а вехар вац х1окху дуьненчохь.

-  Со-х мукъана ма латадехьа къа. Сатохахьа, Делан дуь­
хьа!..

Дог г1елделла 1уьллу Элисо а гина, ший а цунна т1е а 
хьаьдда, иза саметта яло х1оьттира. Халла саметта еанчу цо 
доккха садаьккхира. Цуьнца цхьаьна сапарг1атдаьлла даккхий 
синош дехира Важияс а, дас а.

-  Дийна ю xlapa-м! -  элира дас.

-  Далла бу хастам! -  т1етуьйхира Важияс.
Цу шинна а дицделлера шаьшшиннан хьокъехь, дицдел- 

лера шаьшшиннан дар-дацар, оцу цхьаннан хьокъехь г1айг1а 
беш гонаха хьийзаш, дерриге цунна оьшург деш вара и шиъ.

Элисос куьг меллаша хьаж т1ехула а хьаькхна, кхин цкъа 
а доккха са а даьккхина, меллаша элира:

-  Мичахь ю со?.. Х1ун хилла суна?
-  Ма кхера хьо, Элисо!.. Хьо кхузахь, соьца ю, -  аьлла, 

жоп делира дас.
-  Эх1-х1ай, дада, цхьаъ-м хилла, амма дага ца дог1у суна.
-  Х1умма а дац, герз даьлча кхераеллера хьо.
-  А-а.^герззий, -  элира цо, дег1 а озош. Т1аккха дерриге 

хилларг шерра дага а деана, ирча мохь а болуш, хьалаиккхира 
иза. -  Мичахь ву иза? Х1ун хилла цунна? Ахь вийна иза, дада, 
ахь... О, сан дакъазалла, сан ирс дацар!..

И дешнаш а олуш, шен к1ажарех катуьйхира цо, амма оцу 
хенахь Важияс шен ондачу куьйгашца мара а къовлуш некха 
т1е озийра иза.

- Кхера ма кхера хьо, со кхузахь, хьоьца ву, дийна, зен 
хилла воцуш!

-  О-о, сан Дела!.. Алахьа х1умма а лозий хьан? Чов хил- 
лий хьуна? Ткъа баккъал а дийна ву хьо? О-о, къинхетам бо- 
цург, х1ун дан воллура хьо хьайна?! Ткъа со йицъеллера хьуна? 
Сох къа ца хетара хьуна? -  бохуш, хьесталуш, барташ дохуш, 
цунах д1ахьерчара Элисо.

-  Сан ирс! -  аьлла, жоп делира Важияс, дукха хазахетар- 
на, воккхаверна са а ца да1алуш.

Шайн ирс бен кхин х1умма а гуш доцучу кху шинна виц- 
велла миска да кхуззахь лаьтташ вара, цхьа а аз далийта ца 
х1уттуш. Иза тийшира, цхьаъ бен дан х1ума цахиларх -  вов- 
шийн дезаш долу и ши дог вовшехдозар, цакъастор бен. Ша 
бахьана долуш цхьана маьПаргона и шиъ ший а леш хиларх 
кхийтира иза. Х1инца иза ца xlyrrypa оцу шиннан ирсана 
дуьхьалхила, цо даггара декъалдира и шиъ. Ткъа т1аккха оцу 
кхааммо а сацийра, шолг1ачу дийнахь Бурит1ехь' д1ахьедан: 1

1 Бурит1е -  Владикавказ.

Анзор шен йо1аца цхьаьна Турне д1аваха кхин лууш вац, аьл­
ла. Цул т1аьхьа уьш Важиян ц1ен т1е rlyp бу, цигахь Элисон, 
Важиян ловзар а дийр ду, ткъа воккхачу стага парг1атонехь 
шен йисна хан а йоккхур ю.

Иштта садам а бина, махкара д1абохуьйтуш болу нах 
севццачу д1абахара уьш. Цигахь, тохара санна, сингаттаме 
дара, дог 1ийжош, тохарлерра узам беш лоькхуш 1адхьокху 
пондар а бара.

Хан яьлла хан яра. Къилбседехьара шело йог!ура, маьл- 
хан з1аьнарийн йовхо х1инца а д1аялаза долу латта цо сихха 
шелдора. Б1еннаш лаьттахь 1охкуш долчу адамийн ирча сурт 
дара гуш. Кхузахь гуш яра х1умма а бен а ца хеташ йолчу 
1ожалло шен карара к1ант а ваьккхина, тийжаш йоьлху нана; 
йист ца хуьлуш, цхьа а дош ца олуш, кхачалур йоцу г1айг1а, 
боккха бала чохь гучу б1аьргашца цо доьхура х1инца леш вол- 
лучу, т1аьххьара синбилгалонаш д1айовлуш волчу, шен цхьаъ 
бен воцчу к1антана г1одар. Кхуза юххехь 1уьллуш яра доьзалхо 
хуьлу хан т1екхаьчна цхьа г1ийла зуда, са ца тохадаллал халачу 
лазарша хабийна иза ч1ечкъашка оьхура; къинхетам боцуш ша 
аракхоссаран нийсо цахиларан теш хиларе кхойкхура цо Деле. 
Ткъа д1огахь йишхаьлла дечу велхаран къурдашца шен бераш 
шена къинт1ера дохуш вара къаналла к1елвисна да. Цунна хало 
еш дерг дара иза гуттаренна а царах д1акъаьсташ хилар, иза 
ур-атталлаа д1аволла а стагга а хирг цахилар.

Массанхьа а дог 1ийжош хезаш адамийн узарш дара, цар- 
на т1аьхьара бохуш узам бора 1адхьокхучу пондаро а.

Ill

Сингаттамехь, г1айг1анехь д1аяьхьира и буьйса нийсо 
яцаро дакъазадаьхначу, ирс дайначу адамаша, сингаттамехь, 
г1айг1анехь болуш бевлира уьш сахуьлунга.

Шайна юкъахь Важия ваьхна болчу жа1уйн дахар а дара 
иштта дуккха а ницкъашбар а, халонаш а лан дезаш, иза 1емина 
вара царна садетта. Амма х1инца ч1ог!а ойла йоьхна, сахьий- 
заш, собаре воцуш хьоьжура иза малх схьакхетаре, х1окху

халачу хьолана юкъараваьлла сихха д1авахархьама. Ткъа ма- 
дарра аьлча, мила хилалур вара и ирча сурт бен а ца хеташ, 
боккхачу балехь долчу оцу адамех дог ца лозуш?! Цхьа а бехк 
боцуш долу и адамаш лаьхкина боьлху салтий хила тарло-кх.

Тхи диллина йолу 1уьйре д1а а яьлла, къеггина де 
т1едеара. Маьлхан з1аьнаршлахь луьйчуш, бес-бесара лепаш 
дара дуьненан йисттехь хеташ долу лаьмнаш. Хут санна ген- 
на д1асаяьржина, хаза хьожа кхетачу зезагех юьзна йолу аре 
бовхачу механ тийначу саде1аро шуьйра, яйн, хьоьстуш техка- 
йора. Гонаха мел дерг дерриге а денделира, эшарш лоькхуш 
меттахъхьуьйш дара.

1аламан сийлалла, цуьнан исбаьхьалла алсам мел йолу, 
цуьнан хазалла, тамехьа хилар алсам мел дели, т1аккха кхин 
а ч1ог1а сингаттам буссура махках даьхна д1адахийта новкъа- 
даьхна долчу, дакъазадаьхначу адамашка, шайга боьссина 
бала кхин а халонца хаабалийтира царна.

Оцу къематдийнан буса наб кхеташ мел хилларг массо а 
самавелира. Берриш а кога ирах1иттира, малонца шайн вор- 
данашна, кхузара гена доццуш бежа1уша дажош долчу шайн 
хьайбанашна т1еоьхура уьш.

Церан д1асалелар ч1ог1а г1аддайна дара, х1умма а карах- 
долуш бацара уьш. Пан-набарха санна дара церан лелар, xlop 
минотехь а бохург санна, дицлора царна шаьш стенга, х1унда 
дехи новкъа. Я дукъарц, я кхин х1ума а, иза шайн карахь хилар 
а ца гуш, ехха лоьхура цара. Иштта меттигаш а хуьлура; цхьаъ 
а-м цхьана г1уллакхе ваха новкъаваьлча, ц1еххьана виц а лой, 
ша волччохь х1уттий лаьтташ хуьлура, лаьтта а хьоьжуш ойла 
еш, салтичо оьг1азаллица тоьхначу маьхьаро ша самаваккхалц.

-  Анзор! Со Бурит1е ваха воллу, -  элира Важияс, малх 
схьакхетташехь.

-  П о хьо, ткъа хьо юхаверзале ас кхузахь дерг дерриге а 
д1анисдийр ду.

-  Дика ду, -  жоп делира Важияс. Ийзалуш т1етуьйхира 
цо: -  Мегар дуй со Элисога хьажа?

-  Къа ду-кх цуьнан, йитахьа иза! Цунна-х вуьшта а халла 
наб кхетта.

Важия дуьхьал х1умма а ца олуш, к1орггера са а даьккхи- 
на, Бурит1е ваха новкъавелира, цига д1акхаьчча, сацар а до- 
цуш, лакхарчу хьаькамна т1евахара иза.

Ч1ог1а хала садиттинчул т1аьхьа иза сий долуш хилира 
«мехалчу стагана» ша «гайта».

-  Мила ву хьо? -  хаьттира цо буьрса Важияга, цунах шеи 
б1аьрг кхетташехь.

-  Со мохевцийн ц1ийнах волу гуьржи ву, хьо волчу веана.
-  Х1ун боху цо? -  хаьттира лакхарчу хьаькамо, кхуза гена 

воццуш лаьттачу талмаже. Гуьржичо аьлларг оьрсийн матте 
даьккхира цо.

-  Х1ун деза цунна? Схьахетарахь, xlapa боьха х1ума кур- 
халла дарна лаьцна хир ву... О, Дела, маца парг1атдохур ду- 
техьа Ахь тхо х1окху синтем боцчу адамех?!

-  Со кхечу тайпанах ву! Со бехке ван мегар дац курхалла 
дарна! -  аьлла, дозаллица жоп делира Важияс, мелла а оьр­
сийн маттах кхеташ волчу. -  Со г1уллакх долуш веана.

-  Х1ун г1уллакх ду хьан? Вала чехкка алий, со мукъа вац.
-  Кхузахь цхьа къена стаг нохчо... Цунна х1инца ца лаьа 

кхечанхьа ваха д1аваха, ас доьху хьоьга, иза парг1атвитар.
-  Яхийта! -  аьлла, чуьравелира хьаькам, Важия стенна 

веана ма хиънехь.
-  Оьг1аз стенна оьху хьо? Цхьа йо1 йоцург кхин цхьа а вац 

цуьнан, ткъа со... ас...
-  Елара сан бакъо, ас цхьаъ санна, массо а д1адохуьйтур 

дара шу, ткъа ахь соьга доьху, х!инцале д1авахийта д1аязвинарг 
бухавитар? Яхийта, яхийта кхузара.

-  Батоно, ас доьху хьоьга!
-  Яхийта, ца боху хьоьга... Хьоьца бага етта мукъа вац со.

Мукъа вац бохург х1ун ду? -  элира оьг1азваханачу, 
дегабаам биначу, дег1аца куралла а, яхь а йолуш волчу гуьр­
жичо. -  Со г1уллакх дохьуш веана хьуна т1е, ткъа ахь соьца 
къамел дан мукъа вац, боху.

-  Х1ей, адамаш! -  аьлла, мохь а тоьхна г1алаг1азкхашка 
чу а кхайкхина, Важияна т1е п1елг а хьажийна, буьйр дира 
лакхарчу хьаькамо: -  Же, каде шед еттал цунна...

Важия бос а байна, юха к1егаръиккхира.
-  Ма латаде сох къа, -  аьлла, мохь туьйхира цо 

г1алаг1азкхашка, катоьхна топ кара а лоцуш.
Важияна т1ег1ерташ болу г1алаг1азкхий оцу сохьта к1егар 

юхабевлира, ткьа валлал кхеравелла лакхара хьаькам мохь а 
болуш ц1а чу иккхира.

Хьалхарчу минотехь боьхна хилла болу г1алаг1азкхий 
юха а саметта баьхкира. Шайна дуьхьал волчу цхьаннах шаьш 
кхерабаларна эхь хетара парна.

-  Схьалаца, схьалаца иза! -  бохуш, маьхьарий а дет- 
таш, т1ег1ертара уьш, юьйлина топ кара а лаьцна 1аш волчу 
Важияна.

-  Д1адовла, соьгара х1ун оьшу шуна? -  аьлла, шен рог1ехь 
мохь туьйхира Важияс.

-  Схьало герз, каравола! -  бохуш, ц1ог1анаш деттара 
г1алаг1азкхаша..

-  Иза-м хьаха хир дацара шуна! Со кара а веана догдика 
хир дац шун!

-  Схьада герзаш! -  аьлла, маьхьарий девлира г1ала- 
г1азкхашкара. И буьйр кхочушдан сихвелла д1ахьаьдира масех 
стаг.

Пуллакх балкона т1ехь дара. К1елхьаравала меттиг 
шен цахиларх оцу сохьта кхийтира Важия. Вухавала мет­
тиг бацара, вухавала цхьаъ бен боцу некъ -  балкона т1еволу 
лами г1алаг1азкхаша д1алаьцна бара. Цундела шена чуьра са 
д1адаллалц лата а, шен дахар безачу мехах бен д1а ца дала а 
садам болуш вара xlapa.

-  Э-э... ж1аьлеш... Шу майра ду арданг йина цхьанна дуь­
хьал лата... Шаьш къонахий делахь, цхьаъ ша валал суна дуь­
хьал. Гур ду шуна т1аккха, хьенан нана хьанна йоьлху...

Оццу хенахь, юхахьаьжначу цунна гира некъехьа ара- 
долу кор диллина хилар, б1аьрг-нег1ар тухучу юкъана кора 
йисте а ведда, корехула охьаиккхира иза, ткъа кхузахь кора 
к!ел лакхарчу хьаькаме хьоьжуш 1аш вара говрашца волу 
г1алаг1азкхи, д1абахийта новкъабаьхна нохчий болчу лаге­
ре хьажа кечвелла вара лакхара хьаькам. Дукха ойла ца еш,

г1алаг1азкхичунна т1е а хьаьдда, бер санна, иза лаьтта т1е д1а 
а кхоьссина, ткъа цул т1аьхьа говра т1е а хиъна, хьуьнехьа 
д1аэккхийтира Важияс.

Цецбевлла г1алаг1азакхий коре хьаьвдира, амма царех 
цхьа а ца xlyrrypa цигахула охьаэккха, т1аьхье йоцуш, шозза- 
кхузза тоьпаш кхоссарх тоам бира цара.

Вуьйш лами т1ехула говрашна т1ебевдира, царна т1е 
а хевшина, х1инцале арахула хаьхкина воьдучу Важияна 
т1аьхьахаьхкира цара.

Бен а доцуш тоьпаш а кхуьйсуш, цхьана магг1ара 
д1абоьлхуш бара г1алаг1азкхий цкъа хьалха, т1аккха масех 
бере хьалхавелира. Кхин к1еззиг хан яьлча хьалхавелира царех 
шиъ, т1аьххьара а массо а шена т1аьхьа а вуьтуш хьалхавелира 
цхьаъ.

Етта тоьпаш кестта совцийра, х1унда аьлча 
т1аьхьабисначу накъосташа хьалхабевлла боьлхучарна ца 
хууш чевнаш ярна кхоьруш. Ткъа массарел а хьалхаваьлла 
Важияна т1аьхьахаьхкина вог1учуьнгахь герз дацара. Амма 
ц1ийбеллачу, оьг!азечу б1аьргаша тоьшалла дора, нагахь иза 
Важияна т1аьхьакхиахь, дикане дог дохийла цахиларна.

Важия говр ма-йогг1у вог1уш вара, кест-кеста мохь а бет- 
таш, куй а лестош говр лоьллура цо. Амма ламанан дежийлаш- 
кахь парг1ат ярстийна йолу говр кестта к1адъяла юьйлира, хур 
а деш, ядар лаг1дина йог1ура иза. Ткъа г1алаг1азкхичун говр, 
т1ехууш лелорах йоьлла а, йорайоьлла а йолу, цхьанаэшшара 
йог1ура. Т1аьхьабисначу г1алаг1азкхаша дечу къамелаша кхин 
а сихъеш йолу иза кхин а чехка йолуш йог1ура.

Шина говрана юккъера меттиг мелла а яцлуш яра. 
Юхахьаьжначу Важияна гира, муьлххачу а минотехь т1етоха 
кечвеллачу г1алаг1азкхичо даьккхина тур. Цунна дагахь а до­
цуш, катоьхна топ кара а эцна, иза Важияс т1ехьажийначу 
хенахь, г1алаг1азкхи нуьйра т1е охьа а таь1на, тоьпан х1оъ 
т1ехтилира, куйнан буьхьах а хьакхалуш. Амма оцу сохьта 
нуьйрахь д1а а нисвелла, говр д1аэккхийтира г1алаг1азкхичо. 
Гоп юха юза хан ца хилира Важиян, цундела топ коча а тесна, 
баттара тур даьккхира цо...

Амма Важия воха ца вуьйхира, г1алаг1азкхичо даьккхи- 
на тур шена ласточу хенахь, говр юьстах д1аерзийра цо. 
Г1алаг1азкхичун говр хьалхахьа таь1ира, амма оцу минотехь 
гуьржичун тур лестира х1аваэхь.

Иза дерриге а 1аламат сиха хилира. Г1алаг1азкхичун говр, 
масех г1улч хьалхахьа а яьккхина, ц1еххьана т1ерачу беречо 
дуьрста озийча санна, т1аьхьарчу когаш т1е ирах1оьттира. 
Нуьйра чохь ласта а лестина, т1аккха говра т1ера охьа чуол- 
лавелира г1алаг1азкхи. Кхин цхьа минот яьлча луьйтанашна 
чуьра когаш охьа а девлла, лаьтта охьавуьйжира иза. Т1ах- 
аьлла ластийначу туьрца Важияс шина декъе бекънера цуь- 
нан корта.

Цхьанаметта 1ен синтем боцуш, беречух мукъаяьлла 
г1алаг1азкхичун говр, саца а сецна, тарса а терсина, буц яа 
х1оьттира. Важия говрана т1е а веана, катоьхна дуьрста схьа а 
лаьцна, б1аьрг-нег1ар тухучу юкъана цунна т1е а хиъна, хьуьна 
чохь къайлавелира.

Г1алаг1азкхаша хьуьна чохь вехха лийхира Важия, амма 
иза эрна хилира, цхьа а х1ума доцуш юхабирзира уьш. Оцунна 
оьг1азвахана лакхара хьаькам, кхин а дарвелла, мохь бетташ 
вара:

-  Гой шуна, аса-х бехира шуьга -  уьш берриш а гаурш 
бу, не1алт хиларш бу!... Х1уъу а хилла латтахь а, муьлххачу а 
г1ирсашца баьхна а, новкъара д1абаха беза уьш.

-  Ц1ена бакь ду-кх ахь дуьйцург, -  бохуш, кортош а те1ош, 
цо дуьйцучунна резахуьлура кхузахь болу, нохчашна т1аьххье 
гуьржий а махках баьхна д1абахийта шовкъ еанарш.

IV

Нохчий Бурит1е гергакхочуш лаьттара. Шуьйрачу новкъа- 
хула мог1а бинна меллаша йог1уш яра ворданаш, ойла йохош 
ц1ийза а ц1ийзаш. Вордана т1аьхьах1иттина дог1уш дара когаш 
1уьйра, ахдерзина бераш. Бовхачу маьлхан з1аьнарша церан 
экамечу дег1а т1ера чкъор лелхийтинера, некъа т1ехь г1уьтту 
чан оцу даь1нашкахула дег1а чу оьхура. Когех оьхучу кегийра-

чу т1улгаша ч1ог1а лазорна ирх а кхийсалуш, астаг1а а лелхаш 
оьхура бераш.

Бурит1е т1аьхьа а юьтуш, т1ехбевлира нохчий. Кхузахь 
уьш бист ца хуьлуш, г1айг1ане т1еийцира цхьа а тайпа царна 
дан rlo ца хиларна сингаттамехь болучу церан гергарчара. 
Цара бист а ца хуьлуш новкъабехира шайн махкахой.

Дукха боккха безам кийрахь хиларна, цхьана маьПаргона 
селхана ша-шена а тоьхна валаза ваьлла Важия схьаваза во- 
луш саготта дара Элисо а, Анзор а. Баккъал а вон ойланаш дат 
чу оьхура царна. 1аламат г1айг1ане дара и шиъ, шаьшшинна 
кийрара чевнаш дар ца ярхьама, вовшашка д1а а ца хьожура 
йоНий, дай. Вовшийн дагара ца дийцича а хаьара царна; цара 
биначу бартаца г1алин йистехь кхарах схьакхета декхарийлахь 
вара Важия, ткъа х1орш х1инцале г1алина дикка генабевллера, 
ткъа Важияс шен хьокъехь беш цхьа а хаам бацара.

Ч1ог1а г1еллуш, бехха некъ биначул т1аьхьа, буьйса як- 
кха билгалйиначу метте кхечира махках баьхна бог1у нохчий. 
Гобинна х1иттийна салтий а, г1алаг1азкхий а болуш, буьйса як- 
кха севцира уьш.

Малх чу а бузале оцу метте кхечира лакхара хьакам, шеца 
талмаж а, г1алаг1азкхий а болуш. Оцу сохьта божарий шена т1е 
а кхайкхина, цаьрга д1ахьедира цо:

-  Шуна шайна лиъна Турце даха д1адаха, тхо цунна реза- 
хилира. Амма суна хезна, шух цхьаберш кхузахь биса лууш бу, 
бохуш... Д1ахаалда шуна, д1абохуьйтуш болчийн списки т1ехь 
верг х1уъу а хилла латтахь а бухависа таро йоцийла. Шу ца 
идийтархьама ас ч1аг1дина ха... хаалаш: вада г1оьртинчунна 
оцу меттехь, цхьа а къинхетам боцуш, тоьпаш тухург хилар. 
Оцу хьокъехь дина луьра буьйр ду...

И къамел диначул т1аьхьа, дозаллица курра дег1 а саттийна, 
шен говр юха а ерзийна, чаболахь Бурит1ехьа охьахаьхкира цо.

Пелделла, б1арзделла долу халкъ, диет а ца хуьлуш, дак- 
кхий синош а дохуш, буьйса яккха д1асадаьржира. Ткъа х1ун 
дара церан дийца? Хьаьнга дийр дара цара арз?

Суьйрана исс сахьт гергга хан яра. Турце д1абахийта 
новкъабаьхначу нохчаша туп тоьхна меттиг тохарлерра сурт 
xIottoui яра: иштта йогу ц!ерш, царна юккъехула д1асалелачу

божарийн а, зударийн а гуш долу 1индаг1аш, адамийн изза 
узарш, садукъдеш иштта сингаттаме хилар, цхьана а стеган 
вистхила дог ца дог1уш массарна а хилла бохам, халахетар.

Меллаша, адамех лечкъаш санна, стиглахула д1асалелаш 
яра луьста мархаш. Халла, г1ийла синош а дохуш г1айг1ане 
дара адамаш. Неоьхуш дерз а дара. Гобаьккхина гонах хезаш 
дацара адамийн цхьа а аз.

Дог доьхна, йоьхна ойланаш еш болу нохчий шаьш 
д1атесна юьтучу шайн аренашкий, дай а, шаьш а даьхначу, 
диначу лаьмнашкий г1ийла юхахьоьжура. Церан т1аьххьара а 
1одика йира цара, цаьрга гуттаренна а маршалла лора цара.

Ц1еххьана, лаьттах схьабаьлча санна, цхьана меттера че- 
нан 1аьржа к1ур г1аьттира, оцу сохыа д1аса а бекъалуш, кхе- 
чахьа а иштта, цхьана хена чохь лаьттах схьабаьлча санна, 
масех ченан к1ур г1аьттира. Массо a arlop rloerla елира, мох 
г1аьттира. Гобаьккхина къахь х1уттуш макхъелира. Даш санна 
сенъелла, макхъелла д1ах1оьттира стигал.

Хаалуш дара, стигал къекъа кечлуш хилар. Б1аьрхиш ца 
1енош, стигална шен к1ентех къаста ца лууш санна хеталора.

Ц1еххьана ч1ог1а ткъес туьйхира. Лерга потт х1оттош, 
юкъ-юкъа т1ех ч1ог1а тата доккхуш стигал яра къекъаш, охьа- 
доладелира кегийра дог1а, амма луьста дог1ура иза, латта сих- 
ха т1ун а деш. Дукха хан ялале ерриге аре 1аьмнаш х1иттина 
юьзира, царна чохь гуш дара хи чуьра хьала а къедаш, мохо 
д1аса а лестош лаьттачу бецан баххьаш. Хих дукха 1аьбначу 
лаьтто д1а ца худуш дисна хиш чукхеттачуй, оьрнаш дол- 
чуй меттигашна чу а дирзина, даккхий 1аьмнаш х1иттинера, 
нуьцкъала кест-кеста геннахь детташ дара стелахаьштиг. 
Цкъа цхьанхьа, т1аккха вукхазхьа стигал яра дера къекъаш. 
Ц1ийзаш шийла, чехка мох а бара.

Кхоьруш а, шеллуш а дегадора бераш. Оьг1азбахначу, 
х1умма а дан а ницкъ боцуш болучу зударша, боьха мел долу 
наь1алт кхайкхош, сардамаш доьхура шаьш х1окху декъазчу 
денна т1едаьхначарна. Ц1оцкъамаш а дусийна, шаьлтанийн 
макъаршна т1е куьйгаш а дехкина, нийса кхиэл кхайкхоре са- 
туьйсуш санна, бист а ца хуьлуш лаьтташ бара божарий. Амма 
цхьа а вацара царех къахета, цаьргахьа rlo даккха.

Шелъяларний, дег1 лазарний хебаршка а яхана, цхьана 
сонехь 1уьллуш яра цхьа йолу цомгаш йоккха стаг, т1ерачу 
т1елхигашна юккъехула гуш сенделла дерзина дег1 а долуш. 
Дог1ана к1ел лаьттахь 1уьллуш йолу и миска х1инца 1ожаллица 
къуьйсуш, яларан кьурдаш деш яра. Иза гиначу Анзора цунна 
т1е шен кхакха тесира. Кхин масех минот яьлча, дег1 а саттий- 
на, т1аьххьара са д1ахийцира йоккхачу стага...

Буьйсанна шийтта сахьт дала гергга хан яра. Дуккха 
а хан яра ц1ерш д1аяйна. Гобаьккхина гонаха 1аьржа яра. 
Карзахъяьлла стигал д1атийра. Дог1а а оьхучура сецира. 
Цхьана адамийн лазарийн узарший бен ца йохайора буьйса- 
нан тийналла. Бацала охьа а вижна, цхьаь-м вара меллаша, 
ч1ог1а ларлуш нохчийн туп йолчухьа тГетекхаш. XIopa ми­
нот мосазза ели бацалара корта хьала а ойъий, гонаха д1аса а 
хьожий, юха а текхаш вог1ура иза. Иза Важия вара. Ха долчу 
герга ша кхаьчча, корта хьала а айина, буьйсанан бодашкахь 
лела 1емина волучу цунна оцу сохьта шена кхо-йиъ г1улч 
гена воццуш лаьтта салти гира. Цунна а ца гуш вухаволийла 
дацара.

Хаба а хебна, шен метта кхин веана, ша мукъаваларе 
хьоьжуш хиъна 1аш волу салти, «шах-шах» аьлла, хеззашехь 
сихха когаш т1е хьала а иккхина, к1егар вухавелира. Мохь тоха 
цо бага г1аттошехьа, т1ехьаьддачу Важияс 1оьттина шаьлта 
къамкьаргах чекхъяьккхира цунна.

Кхин ца rlarra  охьавуьйжира салти.
Шаьлта схьа а яьккхина, т1уьначу бацаца ц1ан а йина, юха 

а нохчашкахьа т1етекхаш вара иза.
Ворданашна гергга т1е а веана, когаш т1е хьала а Наьттина, 

дукха хеттарш ца деш, Элисо шена т1ехь йижина 1уьллуш йолу 
Анзоран ворда карийра цунна. Ша Анзор, гонах дерг цхьа а ха- 
алуш воцуш, коьртахь куй а боцуш, к1оргге ойланашка вахана, 
ворданна т1е а тевжина лаьтташ вара.

-  Х1ей! Мила ву цигахь? -  аьлла, мохь туьйхира цо, 
т1евог1учу Важиян когийн тата а хезна.

-  Хьедала мегар дац, кхузара сихха довда деза вай! -  аьл­
ла, хан ца йойуш, оцу сохьта г!уллакх д1адолийра гуьржичо.

-  Пашший?.. Ткъа мича дахана къайладовлалур ду вай 
царех? -  аьлла, хаттар дира, т1е х1ума 1оттаделча оцу сохьта 
сацам т1еэца дахаро 1амийна волну нохчичо.

-  Кхуззахь, гена йоццуш, кийчча лаьтташ ю говраш... 
Чехка лелийша, Делан дуьхьа!..

-  Ткъа Элисона х1ун дийр ду? Иза-х... -  аьлла, д1адолийра, 
шен йо1ана цхьа жимма а кхерам ца хилийтархьама мел бок- 
кха нуьцкъала а бала хьега кийча волучу Анзора.

-  Со кийча ю, -  аьлла, цуьнан дош хадийра Элисос, вор- 
дан т1ера охьа а юссуш. -  Суна дерриге а хезна. Дуьлол!

-  Элисо! -  аьлла, воккхавеш мохь а болуш, йо1 шен некха 
т1е озийра Важияс.

Церан ирсах воккхавеш, б1аьргех хиш а оьхуш, хьаьжи- 
ра Анзор оцу суьрте, шен дашца церан ирсана новкъарло ян а 
кхоьруш.

-  Дела ву шуьшиъ вовшахтоьхнарг, адаме вовшахдаккха- 
лур дац шуьша! -  элира воккхачу стага т1аьххьара а. -  Амма 
сихлур вай!

Ирсе долу и шиъ оцу дешнаша саметта далийра, г1айг1ане 
дерг а дагадаийтира царна.

-  Хьо бакълоь! Сеца мегар дац, -  аьлла, жоп делира гуьр- 
жичо, белшаш а сеттош. Т1аккха, коьртара куй д1а а баьккхи- 
на, т1етуьйхира цо: -  О, ва Дела, Хевин маликаш, хилийша тхо 
лардеш! -  аьлла.

Важия хьалха а волуш, иза схьавеанчу новкъахула 
д1абуьйлабелира уьш. Ворданел т1ехдевлча, Важияс меллаша 
элира:

-  Кхузара д1а текхаш даха дезар ду.
Божарий дехьий, сехьий болуш, Элисо царна юккъехь а 

йолуш, xlopui кхоь а зен-зулам доцуш г1аролна т!ехделира.
Теркан берда к1ел карийра царна Важияс хьалххехь 

кечйина д1ах1иттийна говраш. Царна т1е а хевшина лаьмнаш- 
кахьа д1ахаьхкира цара уьш.

Ларсах а, Дарьяльски 1инах а амал ма-дду чехка чекхбов- 
ла г1ерташ, говраш сиха лоьхкура цара, бердаш т1ехирциний, 
1аннаш долушший йолу и меттигаш, х1уьттаренна иштта йича 
санна, некъаш доцуш, ч1ог1а хала а, кхераме а яра.
278



Цу т1е а меттигаш оцу хенахь сов ч1ог!а кхераме яра оцу 
берриге некъан йистошца д1а а, схьа а, массо меттехь а лаьт- 
таш оьрсийн г1арол хиларна.

Буьйса юкъал генна т1ехъяьллера. Х1орш кхоь а угга- 
ре кхерамечу меттигна -  Ларсана гергакхочуш лаьттара. 
Хьалхаваьлла вог1у Важия, говр а сацийна, сихха охьавоьсси- 
ра. Анзора а, Элисос а сацийра говраш.

-  Х1ун хилла? -  хаьттира воккхачу стага.
-  Говрашкара охьадисса! -  элира гуьржичо доцца, 

Элисона т1еван а сихлуш.
Говран дуьрстанан генаш а озийна 1аш волчу Анзора юха 

ца дира хаттар. Гуьржичун лерина леларх, цо аьллачу дешан 
озаца иза шеко йоцуш кхийтира шаьш кхерамечу хьолехь 
хиларх.

Шен нуьйра т1ера верта схьа а эцна, урс баттара а даьк- 
кхина, кегийра кийсагаш еш, иза хедо долийра цо. Т1аккха 
т1оьрмиг чуьра юткьа т1ийриг схьа а эцна, цуьнца говрийн 
бергех вертанан кийсагаш д1аехка х1оьттира иза. Анзор кхе- 
таш вацара гуьржичун оцу мекарлонах, цундела цо дечуьнга 
цецваьлла хьоьжура иза.

-  XIapa х1ун ду ахь дийриг? -  боху хаттар Важияга ца 
дича ца 1авелира иза, т1аьххьара а.

-  Кхузахь гена боццуш ха деш берш бу, ткъа меттиг 
т1улгаш долуш ю.

-  Э-э... мел хьекъал долуш хилла хьо! Халахета суна, 
Шемал схьавоцуш. Цунна башха дика г1оьнча хир вара хьох.

-  Леховша! -  элира Важияс доцца.
Кхин масех минот яьлча юха а некъ беш бара уьш.
Мекарло шен хеннахь йина хиллера. Нагахь х1инццалц 

схьа т1улгех етталучу бергаша 1аламат доккха, велларг а са- 
маваккхал инзаре тата доккхуш хиллехь, ткъа х1инца береш 
rloerla йоцуш бог1ура.

Важия тешна вара г1аролехь берш шега 1ехалург хиларх, 
цу т1е екхаяла ца г1ерташ, кхоьлина хиларо кхин а б1ег1ийла 
хьал кхоьллира, х1унда аьлча юьккъа х1оьттинчу дахкаро го- 
наха долучух х1умма а гойтуш цахиларна.

Чехкка ен чабол сацийра, болар т1е а йоккхуш, гуьржичо. 
Иза, берриге тидам, ерриге само т1еяхийтина, леррина ладег1а 
велира, цхьа аз а т1ехтиларна кхоьруш. Маситтазза г1овг1а хе- 
зира цунна, х1оразза а соцура иза, вехха ладоьг1уш а лаьтта- 
ра иза, лаг а дахдой, амма цхьа а кхерам цахиларх ша тешча, 
т1аккха некъ д1аболабора цо.

Чархисцхали олучу 1инна т1ехула тиллинчу т1айна гер- 
га кхечира некъахой. Хьалхаваьлла воьдучу Важиян говр, 
ц1еххьана «хурр» а дина, кхераелла юхаиккхира. Важияс, 
дуьрстанан генаш а озийна, шед а тоьхна, т1ай т1е лаьллира 
иза, амма юха а кхераелла юхаиккхира.

-  Х1ун тарделла хьуна? -  элира говр юхаэккхар новкъа- 
деанчу Важияс. Оццу хенахь евллачу тоьпийн ц1ераш гира 
кхарна.

-  Эх1е-э, ж1аьлеш, ж1аьлеш! -  аьлла, мохь туьйхира сте- 
лахаьштиган серлонехь герзашца кечвелла итт салти гиначу 
Важияс. Баттара тур а доккхуш, говр хьалхахьа т1ехийцира. 
Т1екхоччушехь боккхачу ницкьаца цо тоьхначу туьро цхьана 
салтичун белш охьаяьккхира.

Амма оццу минотехь шийла цхьамза бахара кхуьнан да­
тах. Ласта а лестина, вега а велла, охьавуьйжира Важия.

-  Делах девлла, Делах девлла адамаш! Элисо! Эли... -  и 
дешнаш а олуш, саделира цуьнан.

Мелла а д1анехьо лаьтташ долу Анзор а, Элисо а, цаца 
санна, дерира тоьпийн х1оьънаша. Амма воккха стаг кхиаве- 
лира шен миска йо1 т1аьххьара а маракъовла, цуьнан некха 
т1ехь чекхдаьккхира цо шен декъаза дахар.

Шаьш д1адохкаран хьокъехь цхьаммо a rlaftrla беш 
боцу, шаьш д1акхийсина кхоалг1а де а долуш, кхаа адаман 
декъий 1охкучу меттигна юххехула т1ехбевлира махках баьх- 
на д1абохуьйту нохчий, тохарчул кхин а эшна, дакъазабевл- 
ла, г1айг1ане а болу. Хезаш дара адамийн изза узарш, ада- 
маша халла доь1у синош, церан холчух1иттар, сакхачор, 
б1аьрздалар. Дог-ойла йоьхна, сингаттаме Турце д1аоьхуш 
дара и адамаш. Амма дукха кхочурий техьа йиллинчу мет- 
тиге д1а?

ХЕВИСБЕРИ1 ГОЧА

Суьйрана исс сахьт долуш герзаца йолу говр-берийн 
тоба а, шиъ я кхоъ салаз а Къаноби юьртана герга кхочуш яра. 
Берий, цхьаъ санна, къона, хаза, хатБкуц долуш бара. Уьш 
самукъадаьлла бог1ура, иллеш олуш, тоьпаш кхуьйсуш. Гуш 
дара уьш мостаг1ийн 1алашонца кхуза бог1уш цахилар: уьш 
цхьаннах лечкъаш бацара, цу т!е, уьш вуно к1езиг а бара, дика 
ларъеш ч1аг1о санна йолчу юьртана т1елата.

Юьртара хьешашна дуьхьалаеара кегийрхойн кхин тоба. 
Хьеший а, х1усамдай а, ц1ог1анаш а детташ, х1аваэ тоьпаш а 
кхуьйсуш, вовшашна чуччахахкабелира. Урхаллера евлча сан­
на чехка йог1учу говрашкахь болучу береша инзаре-цецваккхал 
каде тоьпаш ирх а кхуьссий, иштта каде схьалоьцура, охьа а 
кхозалой, лаьттах кераюкъ а хьокхий, юха а говрашкахь, ч1ораш 
санна, д1анислора. Хеталора, говраш х1инц-х1инцца вовшна 
чучча rlyp ю. Амма ц1еххьана, билггал цхьана 1аламатечу ниц- 
къо совцийча санна, шаьш йол-йолчохь д1атийра.

-  Некъ дика хуьлда шун!
-  Ирсе схьакхачарца!
Маршаллаш, хеттарш. Т1аккха xlopui а, вуьш а, цхьаьна 

а ийна, шен корах чекх сирла богучу кхерчан ц1еран з1амарш 
оьгучу, ша цхьа лаьттачу ц1а долчу arlop бирзира. Оцу чуьра 
схьахезаш дара т1аш-пандурин: зевне аьзнаш.

Юха а, х1инца ц1ийнан не1арехь, девлира тоьпийн тата- 
наш, цаьрца д1аийра массо аг1орхьара бевдда баьхкинчу кхиаз- 
хойн аьзнаш, т1аккха береш говрашкара охьабиссира. Чопа 
тоьхначу говрашна т1ера 1аь г1уьттура.

Хьешашна т1ебевдда кхиазхой, церан говрийн дирста- 
наш а лаьцна, уьш д1а а, схьа а юьйлаялийта буьйлабелира -  
ц1еххьана шийла мох хьакхахь, хьацаран чопа яьллачу гов­
рийн г1уллакх тиша хир дара.

Хьеший, ахгуо а беш, ц1енна хьалха д1ах1иттира. Оцу 
ахгонна юкъахь нисвелира лекхачу дег1ахь, хаза куц долуш, 
т1екхоьллина верта а долуш жима стаг. Цуьнан мерк1елахь 
халла къасталуш дара чо хьекъа кхиаза мекхаш. Цунна юххехь 
лаьттара, иза санна, куц хаза къонах, иза дезахо т1едуьйхина 
вара -  цуьнан герз а, духар а кхелина дара дешица а, детица а.

Къамелаш д1атийра. Д1ах1оьттира тап-аьлла тийналла.
Т1аккха ц1еххьана невцан цхьана накъоста лекхачу, зев- 

нечу озаца д1адолийра «Джаварули». Вукхара т1аьхьара элира. 
Т1аккха бека болабелира оцу ша цхьаъ бен доцучу турпалал- 
лин иллин Сийлахь-беза мукъам. Шегахь боккха ницкъ болу 
иллин мукъам. Цо пхенашкахь кхехко доладо ц1ий, хьуьнарш- 
на г1иттабо, сийлалле д1акхойкху к1ентий. Лаьмнашкахь бен 
олуш дац и илли.

«Джаварули» т1аме боьлхуш а, тойнашкахь а, килсан 
дезачу деношкахь а, т1еман байракх арайоккхуш а бен олуш 
дац. Ткъа х1инца даздеш дерг той дара. Т1екхоьллина вер­
та долу жима стаг нускал далийнарг вара, цуьнан ц1е Гугуа 
Пичит1аури яра. Ткъа цунна юххехь дика т1едуьйхина Онисэ -  
воккхахволу невцан накъост вара, я кхузахь шех иштта олуш 
ма-хиллара, «нускалан куьг лаьцна всрг», ц1еяхханчу къано- 
чун Гочин к1ант.

2

Хьеший чубахара. Чохь дукха адамаш дара. Уггаре лоруш 
волчу нускалан гергарчу стага т1еийцира хьеший, декъалвира 
«куьг бехке верг» а некъахьовзам боцуш схьакхачарца, кхер- 
чана гуо а баккхийтина, б1аьрчче -  х1усамдена а, невцан вок- 
кхахволчу накъостана а юххе охьаховшийра.

Г 1евтина хилла кхиболу хьеший а охьахевшира. 
Юкъахдаьлла той юха а шовкъе делира.

Вовшашка кхийдо долийра кедаш, г1иллакхца дог1уш 
ма-хиллара, декъалбарш. Ц1ийнан х1окху декъехь беккъа бо- 
жарий бара, зударий бацара, амма цсран самукъане аьзнаш 
схьахезира генна ц1ийнан к1оргехь долчу ц1а чуьра. Мсхкарша 

лоькхура пондар, деттара т1араш, хелхабуьйлура. Сеца ца луш 
уьш болчу д1аг1ертара кегийрхой -  кегий нах цеце хьуьйсура 
исбаьхьчу мохевкашка, церан хелхаре. Оцу ц1а чохь самукъа- 
даларо олалла дора. Мае санна, дайчу боларца мехкарий ч1уг 
йина шершара, цкьа герга бог1уш, т1аккха аьрха д1акъехкаш; 
к1ентех цхьана к1анте мекара б1аьрг а та1абой, хелхарехь уьш 
д1абоьлхура, ткъа к1ант, дег1е гуш боцу ницкъ беача санна, 
дегайовхоно вахавой, т1аьхьахьодура, г1ург1езо санна, хелха­
рехь ког шершочу йо1ана.

Егочу масарх юххехула т1ехъэккха 1аьржа б1аьргаш болу 
мохевка. Цуьнан юьхь т1ехь кхерам бу -  цунна т1екхуьу к1ант, 
шуьйра т1емаш даржийна аьрзу санна. Йо1 малло, дег1ера 
ницкъ оылий, кхин а цхьа м1аьрго яьлча -  т1аккха к1анта шен 
мараюллур ю кхераелла, кхокханан к1орни санна, егош йолу 
йо1, амма эрна ю цуьнан дегайовхо: иза ша йолччохь д1айоьрзу, 
цуьнан куьйгех к!елхьарайолу, цуьнан буткъий, куц хаза когаш 
вотанан эшшарехь бетталуш бу чоьнан кхечу сонехь. К1ант 
г1айг1ане д1ахьоьжу цуьнга, ткъа д1аеддачо исбаьхьчу къажар- 
ца жоп ло цунна: «т1екхиа, схьалаца со, т1аккха хуур ду хьуна 
ирс х1ун ю», -  бохуш санна.

Гугуас а, Онисес а, г1иллакхо ма-хьеххара, оьзда гайти- 
ра шаьшшиъ. Шайн дерриге сица шайн самукъанечу нийсар- 
хошца цхьаьна хила лаьара царна. Амма уьш шаьш болчуьра 
меттах ца бовлура. Наг-наггахь къайллах б1аьрг-м беттара са- 
мукъане аьзнаш, беларш хезачу arlop.

Гугуа вог1ура ма-хуьллу сиха шен нускалца Дзидзияца 
цхьаьнакхета лаамехь. Ткъа Онисэ хьаьгна вара шен аьрзунан 
б1аьрсица муьлххачу а цхьана йоь1ан дог дашорах -  бен а да- 
цара иза милла хилча а, цуьнан б1аьргаш ц1арах догуш, юьхь 
къоналла схьаетташ, ткъа дог безаме кхийдаш хилчахьана.

Хьеший д1асахилира, цхьана йоккхачу стагана некъ буь- 
туш. Массо а хьалаНаьттира, цуьнга маршалла хатта. Невцан 
воккхахволчу накъостана т1е а еана, иза мара а вуллуш, цо элира: 

Х1ей, сан хьомениг! Ас хьох тешайо сайн йо1! Х1инца 
дуьйна иза 1алашъян а, ларъян а декхар ву хьо. Цунна халахе- 
тийтинчунна ахь дойла халахетар!

-  Далла хьалха санна, дош ло ас хьуна, Хазуа! Ас цхьа 
а х1ума кхоор дац цунна! -  жоп делира Онисэс. Юха кхерам 
тосучу озаца т1етуьйхира: -  Цунна халахетийтинчун г1уллакх 
соьца хир ду! Ткъа сайца забарш ян, Делана дуй боу ас, цхьан- 
на а могуьйтур дац ас.

-  Гугуа х1инца а бер ду, -  кхид1а а дуьйцура йоккхачу ста- 
га. -  Хуьлу олий на хуьлу х1ума. Адаман мотт х1уъу т1екхолла 
а говза бу. 1амаве Гугуа нехан эладитанашка ла на дог1а. 
Дуьнен т1ехь дукха бу мостаг1ий, цаьрга ладег1а волалахь -  
х1аллакьхир ву, мархаллур ю сан йо1...

- Х1унда, х1унда дуьйцу ахь иштта, Хазуа! -  юкъахъ- 
яьккхира Онисэс иза. -  Бакъду, Гугуа х1инца а вуно къона 
ву. Амма маларча а вац, харцахьа лелаш а вац. Массарна чу 
са диллина ву иза, цуьнан нийсархойх муьлхха а кийча ву и 
бахьанехь дахар д1адала, х1унда аьлча но а вухкур вац шен 
лулахо. Иза бакъволу стаг ву: майра, комаьрша, оьзда. Ас 
Делах дуй боу хьуна, цо доьзална эхь т1едоуьйтур цахиларан 
тоьшалла деш!

-  Дала ирс лойла хьуна иштта дешнаш аларна, сан дика- 
ниг! -  аьлла, жоп деллачу йоккхачу стага т1етуьйхира: -  Суна 
бехк ма биллалахь, Онисэ! Дукха дахделла дуьнен т1ехь сан 
дахар. Адам-пайхамаран шерашка д1акхаьчна сайнаш. Цхьа 
самукъа дисна сан -  цхьаъ бен йоцу йоГ Цуьнца ехаш ю со. 
Иза сан малх а, бутт а бу.

-  Д1асаца, Хазуа, д1асаца, ма даа хьешан са, -  юкъахъ- 
яьккхира иза цхьана воккхачу стага, -  д1авига Онисэ, цуьнан 
кара д1ало нускал.

-  Нийса боху, нийса боху, хьан берриге баланаш суна 
т1еоьгийла! Вало, Онисэ, -  элира зудчо.

Хьогамечу хьажарца новкъабехира уьш Гугуас. Масех 
сахьт дер ду Дзидзия ган цунна пурба далале.

3

Баганан г1ийла йогучу серлонан боданечу ц1а чохь кха- 
банашний, шаьлгашний юккъехь, уггаре юххерачу доттаг1аша

гобина хиъна Iapa нускал. Уьш шайн ма-хуьллу цуьнан са- 
мукъадаккха г1ертара.

Дзидзиян ялхитта шо бен дацара. Иза яхнера йо1 х1инц- 
х1инца патар даьтт1ачу зезаге тарлучу дег1е; синтемзачу 
ц1ийно цуьнан пхенашкахь чопа етта, кхехка, дог довзазчу 
ирсе кхийда, дуьне ялсамани хета, чохь шега хьоьжуш дек- 
къа цхьа самукъа долуш. Иза яра тамехь куц а, таь1на-к1айн 
юьхь а, пет1амат-зезагах догуш балдаш а долуш йо1. Цуьнан 
сийна къегачу б1аьргаш чохь хаалора йогуш цаяшаран ц1е. 
Мотталора, цара 1ожаллин пхерчий детта. Деха, 1аьржачу 
б1аьрг-нег1арийн чоьша лардора уьш, тешамечу хехоша санна. 
Дуткъа бархате ц1оцкъамаш-г1ортораш яра хьаьжна. 1аьржа, 
стомма ши к1ажар, хутал санна, к1айчу логах хьаьрчинера.

Тайна йо1 яра Дзидзия. Иза гучуяьлча, цхьа а ца 1алора: 
«Б1аьрг ма хуьлийла хьуна!» -  олий, туй ца тосуш.

Дуккхаъчу к1ентийн б1аьрг т1ехь сецнера йо1ана, иза ядо 
г1ерташ берш а бевлира, амма кхолламо, гарехь, иза Гугуана 
кхача еза аьлла сацам бина хилла. Иштта нис а делла иза.

Гугуас Дзидзия шен ю аьлла, йо1 резахиллачу сохьтехь 
дуьйна, цхьа а ваьхьаш вац йо1ана юххе ваха. Гугуа бегаш 
бойтур болуш вацара. Цуьнан некъ хадийначунна оцу сохьта 
1аржлур дара маьлхан дуьне.

Дзидзия шен лаамехь маре деш яра, х1унда аьлча, цунна 
Гугуа везара. Цуьнга сатуьйсуш, наб йоцуш, дукха буьйсанаш 
текхнехь а, цкъа дуьхьалх1иттина ца 1ийнехь а цуьнан кура, 
къонахалле юьхь, амма тахана шен ц1ийнаца, доттаг1ашца, 
ша яха марзъеллачу дуьненан 1одика а еш, зуда хила еза хан 
т1екхаьчча, дог цхьа башха ч!е1а доладелира -  цунна кхоам 
хийтира ша х1инццалц яьхначу дерригенан а. Ма хаза дара 
цуьнан и д1адаханарг! Ц1ахь иза массарна езара, хьоьстура... 
Хьанна хаьа, кханалерачу дийно х1ун дохьу?

Йоь1ан дог цхьа башха деттадала доладелира. Цунна 
шена а ца хаьара шена хуьлуш дерг х1ун ду -  цхьажимма бос 
а баьхьнера, оцо цуьнан хаза юьхь йолчу т1е а аьхна-к1еда 
йинера.

Цуьнан доттаг!аша забарш йора, йо1 теян а, цуьнан са- 
мукъадаккха а г1ерташ.

Ц1еххьана цхьаннан мохь белира:
-  Невцан накъост! Невцан накъост вог1уш ву, нускал 

д1адига!
Берриш хьалалилхира. Дзидзиян дагах ю чекхъелира, 

настарш тешнабехке его йолийра. Цо сихха корталица юьхь 
д1акъевлира.

Ц1а чу баьхкира Хазуа а, Онисэ а, цхьа воккха стаг а, масех 
йо1 а; Дзидзияна го а бина, цара 1одикаяран йиш д1алекхира; 
иза яра гергарчех а, бевзачех а къастарх эшар, оцу эшарца уьш 
шаьш а б1аьрхишца къаьсташ бара нускалца.

Мехкарий д1атийра. Воккхачу стага ч1урам латийра, ж1ар 
а йина, нускална т1евеара, цуьнан куьг схьа а лаьцна, Хевин’ 
сийлахь -  беза нах дага а лаьцна, Онисэгахьа вирзира:

-  Онисэ! Оха хьан кара д1ало xlapa ц1ена, цхьа а къа т1ехь 
доцу йо1. Х1инца дуьйна хьо кхуьнан ваша ву! -  оцу дешнаш- 
ца воккхачу стага Дзидзиян довха, дегош долу куьг Онисэн 
карадиллира.

Цуьнан куьг шех хьакхаделча, Онисэ вегийра, вуьйхира, 
ц1ийвелира, цуьнан бахьана шена а ца хууш.

-  Оха хьох тешайо, хьан эхь-ийманаллах теша тхо, кхул 
т1аьхьа ахь xlapa ларйийриг а, кхуьнан доладийриг а хиларх 
шеко а яц тхан дегнашкахь... Шун юьртахь кхуьнан вешин 
метта д1ах1отта веза хьо.

-  Далла хьалха санна, дуй боу ас, кхуьнан дуьхьа дахар 
д1адала!

Нускална т1е а веана, воккхачу стага меллаша хьалада- 
хийтира юьхь т1е оьзна кортали. Оцу хенахь Онисэс элира: 
«Xlapa суна йиша ю, со кхунна -  ваша!» Т1аккха ц1еххьана 
дешнаш балдаша 1аьвдина севцира, иза техкара вехнарг санна, 
амма оцу сохьтта меттавеара.

-  Хьуна х1ун хили? -  сагатделла хаьттира воккхачу стага.
-  Х1умма а! Х1умма а ... Бурконна корта хьаьвзинера, -  

халла элира Онисэс.
-T Iex-м ца мелла-те ахь? Хи ло х1окхунна! -  элира цо 

чохь болчаьрга.
-  Ца оьшу, шени ч1ириме,4 -  элира Онисэс, кхин Дзидзиян 

куьг д1а ца хоьцуш, цо ц1арах ша вагош воллушехь.

Хьаьж т1е тоьхна хьацар д1адаьккхира цо, т1аккха, йоь1ан 
б1аьрга т1е б1аьрг а боьг1на, хадам боллуш элира:

-  Дела а, латта а юкъара хуьлийла тхуна, Дзидзия суна 
йиша санна езар ю, цуьнан ваша хир ву со, дола дийр ду ас 
цуьнан нанас виначу вашасчул а дика.

Онисэс и дешнаш олуш йоь1ан куьг дегийра, цо к1анте 
б1аьрг туьйхира, амма оцу сохьта корта охьабахийтира. 
Ц1еххьана Онисэс доккха садаьккхина, д1атийра, цуьнан дог 
синтем боцуш деттадала доладелира...

4
Онисэна хаалора пхенашкахь хьере, карзахбаьлла х1орд 

санна, кхехка ц1ий: цкъа даг чу а хьодий, xlapa ойъий цхьанхьа 
д1авуьгура -  ишта буьрсачу тулг1еша д1асакхуьссу гила-кема; 
цкъа коьрта чу хьодура, б1аьрса артдеш, кхетам малбеш.

Дог эт!ара, ша-шена оьг1азъоьхура, ц1еххьана летта син- 
хааман ц1е д1аяйа ницкъ ца кхачарна.

Цунна лаьара йо1 теян, цхьаъ ала, амма матто аьлларг ца 
дора, дешнаш логехь тасаделла дисича санна. Цо сацам бира: 
дикахо хир ду т1ебог1учу кхерамах ведча, ц1еххьана йийсар 
виначух, дагахь а доцуш шен дагна чов йиначух ведча. Иоь1ан 
1одика а йина, ара а ваьлла, сакъоьру важа хьеший болчу ц1а 
чу вахара Онисэ. Кегирхойн тоба ша къаьсттина яра, ткъа бак- 
кхий нах Гуьржийчоьнан кхолламах дуьйцуш Iapa.

Эвнаш5 даржийра, даарш хьалхадехкира, т1аккха берс- 
тинчу уьстаг1ан чарх еара.

Арахь 1а дара, сахиллалц деара ло. Хьеший сихбеллера, 
пхьор а диъна, шайн-шайн х1усамашка д1асабекъабала, лайн 
токхамаша некъаш д1адукъале. Мар-нускалний т1ехь а кхозу- 
ра кхерам -  некъан хьовзам хилахь, арахь буьйса яккха деза 
тарлора цара а.

Т1аьххьара кад айира кху ц1ийнан дола дечу сийлахь- 
безачарна т1ера. Шуьнан коьртехь хиъна 1ачу тайпанах воккха- 
чо ч1урам латийра, т1аккха, Хевин доладийраш дага а лаьцна, 
до1ица Делехьа вирзира, къона мар-зудий дскъалдаран дехар- 
ца. Т1аккха доццачу дешнашца цо Онисэна кхин цкъа а дага-

даийтира цуьнан декхарш, омра дира там чохь болу т1орказ 
схьада аьлла. Цо иза невцан накъосташка д1аделира.

Масех минот а ялале, Онисэ юха а т1ехьарчу ц1а чу вигира 
нускал схьадало. Онисэ х1инца а кхеташ вацара шеца хуьлу- 
чух. Хьолан чот тоха иэс дацара цуьнгахь, кхетамза шега диэ 
аьлларг дар бен.

XIapa ц1а чу валийра. Нускалан куьг лецира цо.
Юха а схьахезира «Джварули». Невцан накъостий ну- 

скалца Гугуана т1ебуьйлабелира. Х1инца тойнан йиш Онисэн 
лерехь коша т1ехь даьллачу белхаран тийжарца екара.

Нускалх б1аьрг кхетча, Гугуан кийра ц1е елира, б1аьргаш 
чохь суйнаш къегира к1егий санна, балдашна т1е самукъане 
делар хьаьдира. Амма цо ша-шен тевира, эхье корта охьа а ба- 
хийтина, невцан накъостера нускал т1елаца ч1арх-аьлла куьг 
д1акховдийра.

Онисэс Дзидзия цунна т1еялийра, амма -  хьо тамашийна 
х1ума -  йо1 егийра, сихха д1а ца хийцира невцан накъостан 
куьг. Амма Гугуас цуьнан куьйгах ка а тоьхна, шен ницкъ ма- 
ббу 1аьвдира п1елгаш, къарс а оьккхуьйтуш. Мохь балаза йи- 
сира лазийна Дзидзия а.

Не1арехьа волавелира Онисэ. Цунна т1аьхьа дог1ура 
Гугуа а, Дзидзия а. Гугуас салазна т1едига дезара шен нускал, 
цул т1аьхьа цуьнан доладар юха а т1едужура лакхарчу невцан 
накъостана.

Хьалхарчу салаз т1е, г1иллакхца дог1уш ма-хиллара, 
невцан накъост а, нускал а бен ца хуура. Гугуа шен говра т1е 
хиира -  мах ца бича нускалх хьакхавала бакъо яцара цуьнан.

Шолг1ачу салаз т1е томана билгалъяьхна х1уманаш йоьт- 
тира. Невцан накъосташа юха а илли д1адолийра, ц1ог1анаш 
девлира, тоьпийн татанаш даьржира -  тойнан тоба г1овг1ане 
д1айолаелира.

5

Буьйса шийла а, мархаша д1алаьцна а яра, амма лайно 
сирла хоьтуьйтура. Юкъ-кара шок етташ а, уг1уш а хи т1ера 

мох хьоькхура, т1аккха к1охцалечу шанан ткъаршо лазаме 
ягайора некъахойн яххьаш.

Лергаш хьулдеш кетарх хьаьрчина, верта а, башлакх а 
юьйхина волучу к1анта, шен ма-хуьллу хьалха лоьллура дин. 
Лайн оьланаш гулъеллера, говр халла бен яха ца лора, ткъа бан 
беза некъ беха бара.

Harlapo а, говраш хьийзоро а бохбина кегий нах генна 
хьалха д!абахнера. Кегийрхой чуччабоьлхура, вовшийн куй- 
наш дохура, уьш лайла кхуьссура, цхьамма, хаьхкина воьдду- 
шехьа, говра т1ера охьа а кхевдий, ка тухий схьаоьцура. Иштта 
некъ бар самукъане дара, шело а ца хаалора царна.

Онисэс башлакх д!аяьккхира, куй к!есарк1аг чу теттира, 
т1аккха шен ц1е летта йогуш йолу юьхь шийлачу мохана дуь- 
хьал лецира.

Хаац, ц1еначу шийлачу махо я хено меттавалий, иза шен 
деган хьолах кхета г1оьртира. Х1инца хааелира цунна дуьх- 
хьара кийрахь г1аьттинчу синхааман марзо, амма оцу хенахь 
лазамца дагадеара цунна шен декхар, оцо кхечу кепара хила- 
везар т1едуьллура шена юххехь хиъна 1ачу йо1аца.

Лайна а, махана а дуьхьал а вирзина — хьекхийта шайна 
нийсса б1аьргаш чу -  цо цаьргара лоьхура шена rlo а, дог тедар 
а. Моьттура, хьаж шелделча, ц1ийн кхехкар а д1атуьйр ду, дог 
а детталучуьра соцур ду. Амма шелоно rlo ца дора. Онисэн 
боккхачу лазамца даре дан дийзира Дзидзиян васт цкъа а д!а 
ца дан шен даг чу дижина хиларан. Цо иза лар а дора, хьеста а 
хьоьстура, нанас шен дуьххьарлера бер лар ма-дарра.

Онисэс ч1ог1а ч1аг1о йира юха ца хьажа а, йо1аца кхин 
къамеле ца вала а: иза кхоьрура шен ницкъ кхочур боцу зиэр 
шена лан цадаларна. Д1ахьажар, къамеле валар ца хьехийча а, 
меттахъхьан а кхоьрура, садаккха а ца ваьхьара, кхоьрура цхьа 
дан а доцчу бахьано хадорна шен доьналле собар тасаделла 
лаьтта дуткъа тай.

Дзидзия а йог1ура йист а ца хуьлуш, корта лахха охьа а 
оллийна. Хьанна хаьа, х1ун ойланаш хьийзара оцу минотехь 
цуьнан коьрте, х1ун васташ х1уьттура цунна хьалха.

Цуьнан дог хийрачу стеган б1аьргашна бодане к1орга 1ин

санна дара. Нагахь санна цхьаъ г1оьртича а цуьнан деган къай- 
ле еша, иза юхавер вара, х1умма а ца хууш.

Дзидзия йог1ура бустамаш даьхна г1овтал а юьйхина, 
цунна т1ехула пух1ан бой яра, амма цо шелонах ца ларйора 
иза. Ша шелоно яхьош йоллу аьлла хийтира йо1ана, амма да- 
гара ца хоуьйтуш, йист ца хуьлуш Iapa, дег1ах чекхбуьйлучу 
шийлачу махо шега мел 1азап хьегийтахь а.

Шен ойланашка ваханачу невцан накъостана тоса а ца 
делира йо1 дайн тГедуьйхина хилар. Баккъал а, ойланашка во- 
лийла а дара цуьнан: гергарчара дерриге халкъана хьалха цун­
на т1едиллина Дзидзиян доладар, цуьнан эхь-бехках тийшира 
уьш, иза ларъян и декхар ву майрачунна хьалха а. Ткъа ламан- 
хойн 1едалца «шех тешийнарг барзо а лардо!» Ткъа х1инца, оц- 
цул деза дукъ ша вортан т1е диллиншехьа, цо хаддаза ойла йо 
ц1еххьана шена т1ебеанчу цул а безачу балин, цо халла сецадо 
шен дог а, хье а, къийзабо и синхьаам.

Шелоно а, дарцо а шен г1уллакх дира. Шелъелла, его йо- 
лийра Дзидзия. Иза тохаяларца, ю 1оьттича санна, хьалаик- 
кхира Онисэ, коьрте хьаьдира ц1ий, ларамаза йо1е вухахьаь- 
жира иза, эццахь тидам бира цо йо1 дайн т1едуьйхина хиларан. 
Дзидзия, цуьнан сийлалла, цуьнан Дела, 1азап хьоьгуш ю, ткъа 
суна х1умма а тосаделла а дац, лолда со х1инца! -  мохь тоьхна 
элира цо, амма дукха вохарна цуьнан аз хедира.

-  Х1умма а дац, шени ч1ириме! -  меллаша жоп делира 
Дзидзияс, цуьнан озехь б1аьрхиш дара хезаш; Далла хуур ду-кх 
стенна и йоьлхура.

-  Муха х1умма а дац? Хьо цомгуш хилахь? Т1аккха х1ун 
хир ду сох?

Онисэс д1аяьккхира Дзидзиян коьртара т1адийна бой, иза 
салаз чу а кхоьссина, шен вертанан т1ома к1ел йоьллира йо1. 
Т1аккха массо arlop мох чекхбер боцчу кепара д1а а къевлина 
йоь1ан аьхна г1одаюкъ а лаьцна, ч1ог11а шена т1еозийра. Цхьана 
мурстана6 цуьнан деттало дог тап-аьлла д1атийра; кхехка до- 
ладелира ц1ий, 1азапе-мерзачу тулг1ешца дерриге дег1ехула 
д1асадаьржира. Шена бевзаш боцучу синхаамо Нелйина, кхе- 
рийна йолчу Дзидзияс дуьхьало ца йора Онисэна. Хетара, йо1

кхеташ ю цунна мел хала ду. Онисэ-м кхоччуш тиларчу ваха- 
ра -  цунна дицделира шен декхар. Цо юх-юха а ч1ог1а-ч1ог1а 
маракъуьйлура йо1. Цхьа синхаам бара хье, дог а д1алаьцна, 
цуьнан лерехь мерза шабарш деш: хьо ирсе ву, дуьнен т1ехь 
оцу ирсал деза х1ума дац.

Цуьнан х1ун бала бу адамашца, дуьненан эладитанаш- 
ца? Ойла ян хан яцара Онисэн. Дзидзиян юьхь т1е а таь1на, 
цо цуьнга безам балхабора, баккъал безам бахначун ц1еначу 
дагчуьра духдуьйлучу дешнашца.

-  Хьо шелло? Х1инца а шелло хьо? Сан безам, сан дахар! -  
бохура цо цуьнга дегочу озаца.

Кхераелла пхьагал санна, д1а а тебба, Дзидзия цунна 
т1ете1ара ирсах йоккхаеш а, амма оцу хенахь кхерамо 1адаеш а.

Х1инццалц цуьнан ницкъ кхочура шен дог-ойла лачкъо. 
Ткъа х1инца, Онисэс шен юьхьмаршна т1е а таь1на иза дуьй- 
цуш, шен дег1ан дола ца далора. Ч1ишталга т1ехь Онисэн довхо 
саде1ар хааделча, доккха са а доккхуш, хьастамечу б1аьргашца 
цуьнга хьалахьаьжира Дзидзия.

Цхьана синхаамо йийсар дина шиъ кхин а ч1ог1а вовшах- 
хьаьрчира, кхин а цхьажимма хан яьлча, гуш боцучу ницкъо 
церан балдаш барт баккха т1етт1акховдийра.

6

Мел дахлур дара церан вовшех безаман марзо эца ала 
хала ду, амма цхьана невцан накъостана, дукха шелвалар- 
на, къаьркъанах къурд бан лиира. Къаьркъанан киташ т1ехь 
долу салаз т1екхиъалц говр сацийра цо. Салаз т1екхиъча 
цунна гира Онисэ, корта к1ел а боьллина, вертанах хьаьрчи- 
на. Ламанхочунна ца дезаделира иза -  юххехь зуда а йолуш. 
Иштта ледара хила мегар дац, арахь т1о беттахь а. Эхье х1ума 
ду иза. Ламанхойн кхетамца Онисэ шен а, шен накъостийн а 
сий-лерам бойуш вара.

Невцан накъостана, Онисэна, яйн шед а тухуш, амма 
к1оршамечу озаца цо элира:

-  Ахь дийриг х1ун ду, х1ай тентак! Шелвелла хьо?

Онисэ хьалаиккхира. Шадерриг дахкарлахь санна дара. 
Хуьлуш долчух ца кхетахь а, цунна цхьаъ хиира: цхьамма 
юкъахдаьккхи кхуьнан мерза безаман Нан. Цуьнца цхьаьна 
дохий ирс а. Амма мила ву иза, х1унда? -  цунах ца кхетара.

Амма оццу мурстехь кхетамчу веара жима стаг. Къизачу 
бакъдолчо аьтта, дамар-дарц дира цуьнан ирсах юьхь т1ехь. 
Жимма хьалха иза цхьана синхааман йийсарехь вара: хьесап 
доцуш боккха безам а бахна, дуьне а, адамаш а -  шадерриг 
дицделла, цхьана ц1еххьана кийрахь Наьттинчу шовкъан ка- 
равеллера цо ша, ишттачу шовкъаца йо1а а шена жоп делча, 
доза доцуш воккха а веш. Ткъа х1инца цо ша-шена кхиэл йора, 
хьолан нийса мах а хадош.

Онисэ кхийтира ша далийтинчу Палатах. Кхийтира, шен 
лаамаш кхочушхирг цахиларх. Дохковелира иза ша диначун- 
на. Эрна ягийна хилла-те кхуьнан оцу ц1аро Дзидзия a, xlapa 
санна?

Коьртехь хьере хьийзара тайп-тайпана ойланаш, амма 
бакъдолчунна хьалха xlapa Норасиз вара.

Цхьамма шен лерехь шабарш деш а хетара: «Эрна ду ша­
дерриг, эрна!»

-  Хьуна х1ун хилла, къонах? Хетарехь, вехна ву-кха 
хьо?» -  эккхийтира вукхо, невцан накъост воьхна хилар а хаа- 
делла.

-  Х1ун ду? -  элира Онисэс.
-  Хьо могаш мукъана вуй?
-  Ца хаьа суна, вайн Делора!.. Ца хаьа, сайна хилларг 

х1ун ду.
Невцан накъост юххе т1е а веана, нуьйрара охьа а таь1аш, 

леррина Онисэга хьаьжира. Важа д1авирзира. Т1аккха дега- 
бааме элира:

-  Х1унда хьоьжу хьо? Хьуна х1ун оьшу?
-  Суна-м х1умма ца оьшу. Хьуна дагар ду-дац хьажа 

Нертара со-м.
-  Кху бодашкахь х1ун гур ду хьуна? -  оьг1азе элира 

Онисэс. Т1аккха, жимма соцунг1а а хилла, т1етуьйхира: -  Х1аъ, 
дагар ду суна. Корта а эккха боллу, б1агор а хьийза.

Невцан накъост юха а д1ахьаьжира цуьнга. Гарехь, ца 
тийшира. Цхьаъ ала а воьлла, амма сатоьхна, шед тоьхна, дин 
д1аэккхийтира. Дат чу цхьа шеко иккхинчух тера дара. Х1унда 
аьлча шело а, къаьркъа а, цуьнца вохвала дагахь хилла -  диц- 
деллера цунна.

Бехха д1абахара уьш, бист а ца хуьлуш. Шайн ойланашна 
чукагбелла бара Онисэ а, Дзидзия а. Ц1еххьана схьахезира за- 
баречу иллин дешнаш:

XIей, хелхар де, г1ел ца луш, эшшарехь,
Шианурин 1одо санна.
Лулахочун зудчуьнга бегаш бича ма ду эхь,
Иза ма ю вайниг тахана.

Онисэн датах чекх урс доккхуш санна декара иллин деш­
наш. T lerrla  терта кхочуш дара аьзнаш. Хьалха д1абахна на- 
къостий салазаш т1екхиийта севцира.

Кестта уьш берешца нисъелира.
Некъахоша забарш йора Онисэца а. Эххар д1атийра. 

Салазашна т1екхиъначу беречо элира, Онисэ могаш вац.
Говр-бере-м д1атийра. Х1инца цхьа а ца г1ертара вукхул 

хьалхавала, салазашца д1аоьхура.
Аренан махо т1елоьхкура к!охцале лайн чимаш. Берийн 

вертанаш шурул-к1айн дара. Иштта сингаттаме д1аоьхура бе­
р е т , г1айг1ане Онисэ а. Цара д1адуьгура къона нускал, шен 
дагчохь дуьххьара безам хаабелла. Цунна х1инц-х1инца хаае- 
лира цуьнан марзо, амма хиндолчо х1ун оьхьу ца хаьара.

Дуькъачу дахкарх чекх схьакъедира г1ийла серлонаш а, 
ц1енойн г1аларташ а. Кхин а жимма хан яьлча, уьш юьртан 
йисте кхечира. Корта а оллийна, бос а баьхьна вара Онисэ, шен 
ойланашна чукагвелла. Хуьлуш долчух кхеташ а вацара иза.

Невцан накъосташна дагатесира: товш дац иштта г1айг1ане 
юьрта чудаха аьлла. Иза дог1уш дац лаьмнийн г1иллакхашца а, 
къоналлица а. Цхьамма топ а кхуссуш, ц1ог1а туьйхира. Важа 
юьрта д1ахьаьдира, нускал схьакхаьчний хаийта.

Зевне аьзнаш, иллеш юха а даьржира х1аваэхь.

Меттавеара Онисэ а. Амма юкъарчу самукъанехь дакъа- 
лаца лаам а, ницкъ бацара цуьнгахь. Кхин т1е а холчух1оьттира 
иза. Цунна хаьара: юьрта кхаьчча гуттаренна шен безамах ша 
къаьсташ вуйла. Халкъан г1иллакхаш дохо эхь-бехко йо1ана а 
пурба ца лора. Цунах ваьлча шен синан синтем бовш буйла 
Онисэна хаьара.

7

Уыи х1инца юьрта чу буьйли. Килса юххе кхечи. Ло сан- 
на, к1айн, лекха мозг1ар лаьттара шен меттехь, самукъане, той- 
нан дайшка ладоьг1уш. Цуьнан юьхьк1амечу юьхьо шега безам 
бохуьйтура, хьекъале б1аьргаш догура догдикаллица.

Иза, кьоьжалло кхелина воккха стаг, юьртан мозг1ар вара. 
Шен халкъан да а, цуьнан куьйгалхо а. Пиллакхца дог1уш ма- 
хиллара, цо декъалбан безара къонанаш -  хинволу маррий, 
цуьнан зудий.

Онисэн, шен да гича, юьхь т1ера бос байра, логе шед 
х1оьттира.

Салазаш севцира. Амма Онисэ охьа ца воьссира, дас шега 
мохь тоххалц:

-  Хьо охьа х1унда ца вуссу.
Салазна т1ера охьа а иккхина, вукхарна юххе д1ах1оьттира 

иза. Мотталора, цунах дахар д1ахаьдда.
Салазашна т1ег1ертара зударий. Цара rlo дира нускална 

охьадосса. Гочина т1едигира иза.
Воккхачу стага коьртара чалба д1аяьккхира.
-  Дала декъалйойла хьо! -  олуш, Дзидзиян куьг а лаьцна, 

оцу сохьта т1етуьйхира: -  Мисканиг, хьо-м шелоно яхьийна. 
Егош ю...

Цуьнан куьйгаш хьекхо волавелира иза, уьш дохдан. 
Т1аккха ч1огг1а элира:

-  Дала шу цхьаьнатоьхна. Ма къастадойла шу цхьана а 
стага!

Кхин а ч1ог1а егийра йо1, кийрара «ох1» делира. Онисэ 
техкира, амма юххехь лаьттачу накъоста д1анисвира.

Юха а торкхаме7 «Джаварули» иллин мукъам белира. 
Майра а, нускал а килса чу делира, шайга хьоьжуш мозг1ар 
1аш волну. Гоча шен к1анте хьаьжира. Хаьттира:

-  Хьуна х1ун хилла?
-  Х1умма а, -  доцца жоп делира цо. Деи хьажар лан а ца 

делла, корта охьабахийтира.
-  Муха х1умма а? Хьуна т1ехь бос а бац, когаш т1ехь а 

халла лаьтташ ву.
-  Дика вац со, стенна делахь а.
-  Дика вац? -  юха а хаьттира дас, к1анте леррина хьаь­

жира. -  Ахь ловзаргахь дан х1ума дац. Ц1а а г1ой, охьавижа. 
Невцан накъост кхин хоржур ву оха.

Къамела юкъаг1оьртира Гугуан кхин гергарнаш. Дехарш 
дира Онисэга, доттаг1 д1а ма тасахьара, бохуш. Амма Онисэ 
резахилира дас аьллачунна. Тоьлашха ду чувахар...

Гоча килса чу вахара, там-мах беш хьажа.
Гочина юххехь лаьттачу гергарчу наха, нускалх къахеташ 

юкъ-кара оьккхуьйтура:
-  Мисканиг, ма шелъелла иза!
Цхьана жимачу стага Онисэ хийцира.
-  Хьайн лаамца йог1уш юй хьо маре? -  хаьттира цо.
Гугуа велавелира. Вуьйхира. Т1аккха нускало жоп лучу

меттана, кхин а лоха корта охьабахийтира.
-  Хьо маре лаамехь йоьдуш юй? -  юха а хаьттира мозг1ара.
-  Лаамехь, дада, лаамехь. Ницкъ хьан бийр бара цунна? -  

эккхийтира зударша.
Кхин хеттарш а ца деш, мах бира мозг1ара.

8

Махбар самукъане д1адоьдура. Килса чохь гулделла ада- 
маш а, невцан накьостий а, къаьсттина зударий, вовшийн лере 
а те1аш, цхьаъ дуьйцуш, хаддаза буьйлура, оцунна бахьана да- 
цахь а.

Тап-аьлла 1аш шиъ дара -  нускал а, Гоча а. Воккха стаг 
т1етаь11ина до1а деш вара, шен ерриге ойланаш цунна т1е а ер- 
зийна.

Шен халкъан да вара Гоча, доггах шен берашна т1ера ла- 
мазаш а, до1анаш а ца дича ца волура иза къаьсттина тахана, 
х1окху ирсечу меттехь. Цунна даима хетара, халкъо хаьржи- 
нарг Дала а хаьржина ву, олий. Х1унда аьлча, берахь дуьйна 
а 1амийначу г1иллакхашца цхьаьна, иза доза доцуш тешара 
цхьаннах: халкъан аз -  Делан аз ду бохучух.

Гоча тешна вара, шен догц1ена до1а Далла а д1ахезарг хи- 
ларх. Оцу тешамо серлаяьккхинчу цуьнан юьхьо йийсар дора 
адамаш. Цуьнан юьхьо цаьрга дуьйцура адамаллех, лаккхарчу 
хьекъалх, бакъдолчух. Цунна т1е хебаршца бижинера халкъах 
бен г1айг1а-бала, деган лазам, церан дуьхьа даима къахьегаран 
тача.

Юкъа-кара Гоча кхуолура. Т1аккха цуьнан ц1оцкъамаш 
г1айг1ане ч1ечкъадоьлхура. Марха малхана цхьана мурстана 
д1ахьулбаре терра, стигала доьг1начу воккхачу стеган б1аьргаш 
чохь юха а къегара дегайовхо а, кхолламах тешам а.

Дахарехь дукха гина а, лайна а волчу Гочина деган 
к1оргехь цхьа сингаттам 1оттабеллий хаьара, шен к1анте д1а 
ма-хьажжинехьа. Дахаран зеделлачо Гочина хьийхира Онисэн 
леларехь тамашийнаниг цамгар а йоцуш, кхин бахьана хилар. 
Амма х1ун бахьана ду иза, мичара йоьссина цуьнан кийра эк- 
кхарна кхерам тосабалар санна йолу и шеко, -  цуьнан дуьхе 
Гоча кхиа ца лора.

Махбар чекхделира. Маррий, зудий ц1а дигира. 
Т1аккха, кхерчана го а баккхийтина, шайн-шайн чоьнашка 
д1асабийкъира, зударшна юккъехь нускале сада1ийта. Ткъа бо- 
жарий, Гоча коьртехь а волуш, кхачанах кхета охьахевшира. 
Царна юкъахь вара зуда ялийнарг а, ирсах вомтина, нийсархо- 
ша го бина, церан забаршка ладоьг1уш, самукъадаьлла стоьлан 
коьртехь 1аш.

Хьалха хилла сингаттамаш бицбелла, самукъадоккхуш 
дара адамаш: дуура, молура, иллеш олура. Байташкахь декъал- 
баран кедаш уьйура. Юкъа-кара цхьацца воккхачу стага пон- 
дар кара а оьций, мерзех п1елг туьйсуш, илли олура, халкъан 
турпалхой хастош. Т1аккха г1овг1анаш д1атуьйра. Цара лерри- 
на ладоьг1ура халкъан иллига. Цо комаьршо хестайора, май- 

ралла, доьналла, Даймехкан дуьхьа д1аделлачу дахарна хастам 
кхайкхабора, иза декъалвора. Х1оранна кхеташ хуьлура, стен- 
на дог1у адам кху дуьнен т1е.

Юха а кедаш уьйура, иллеш олура, хелхабуьйлура. 
Сатассалц д1ахьора шайн самукъадаккхар.

9

Ламанан дежийлашкахь ловзадевллачу Iaxapum санна, 
Гугуан х1усамехь хьешаша самукъадоккхучу хенахь, Онисэ, 
бертал, г1айби т1е корта а биллина, ша цхьаъ вара. Корта баз- 
беллера, ч1имаш биъча санна, ц1ий б1аьргаш чу уьдура, лерган 
дог1а детталора, лергаш чу поттарчий х1иттош, дег1 ц1е лет- 
та догура, корта хьийзара. Хала садоь1ура к1анта. Цо гойтура, 
цуьнгахь боккха бала хилар. Оцу балех парг1атвала г1ертара, 
юкъа-кара куьйгаш а лестош.

Цкъацкъа шийла хьацар тухура цунна. Т1аккха, и хьацар 
д1а а хьокхуш, вехха хиъна Iapa, бага а г1аттайой, г1орасиз 
куьйгаш охьа а дохуьйтий, б1аьргаш б1аьрзе ана а дуг1ий. 
Иаккха юха а паднара т1е д1акхетара. Д1асакерчара. Б1аьргаш 
хьалха чекхдуьйлура вовшашца цхьа а з1е йоцу, амма кхуьнан 
дагна а, кхетамна а гергара исбаьхьа суьрташ. Амма иза деха 
ца дахлора.

Ц1еххьана, ulorla а хьокхуш, бос баьхьна Онисэ меттара 
хьалаиккхира. Шен бистина б!аьргаш хьакхийра цо. Цхьаммо 
царна мехий 1уьтту мотталора. Т1аккха: «Иштта мегар дац! 
Мегар дац! Иза хила йиш яц!» -  олуш не1арехьа д1ахьаьдира.

-  Ахь х1ун до? -  ц1еххьана цхьамма хаттар дира цуьнга.
Нс1 еллаелира. Helcarlcxb, бага а карахь, гучувелира Гоча.
-  Дада! -  олуш юхаиккхира Онисэ, оццул дагахь доцуш 

дара иза вар.
Иза зуьйш к1анте а хьаьжна, паднара т1е охьахиира Гоча.
-  Х1ан, пенах д1аолла, -  аьлла, шегара бага д1акховдийра 

ц о .

-  Хьо стенга ваха воллу? -  ч1огг1а а, оцу хенахь парг1ат а 
хаьттира Хевисберис.

-  Цхьанххьа а . .. -  халла элира Онисэс.
-  Иза жоп дац! -  юьхь кхулуш, элира воккхачу стага.
К1ант хаттар тидамза дита г1ортарх кхийтира иза.

Ишттаниг цунна ца дезара.
-  Тойне...
-  Кху хенахь х1ун той хуьлу? Массо а д1асавахана. 

Бисинарш -  бехна д1акхетта 1охку.
- Лаьмнашкахь ло диллина. Экха охьадоьссина хир ду. 

Тойнехь цхьа-цхьаъ таллархо а карийна, цуьнца ваха дагахь 
вара со, -  сихха меттавеара Онисэ.

Да к1елд1ашхула д1ахьаьжира цуьнга.
-  Бегаш бо ахь, к1ант?
-  Ца бо... х1унда? -  сихха жоп делира к1анта, xlapa ма 

т1евирзина суна аьлла, дата а тосуш.
-  Кху дорцах мила воьду талла? Лайн токхамна к1елвиса 

г1ерта хьо?
Баккъал, Онисэс ойла ца йинера, иштта кхевссина дарц 

хьоькхуш талла араволуш цахиларан. Иштта ойла ца еш дина- 
чу х1уманна цкъа а реза хир вацара дахаро зийна а, дахар зийна 
а кхуьнан да.

-  Х1унда ца воьду? -  элира, ша ойла ца еш аьлларг нис- 
дан г1ертачу к1анта. -  Махо лаьмнийн баххьашкара ло охьа- 
хьаькхна хир ду...

Юха а цуьнга хьаьжира мохевхо. Т1аккха, жимма соцунг1а 
а хилла, элира:

- Тоьур ду, к1ант! Хьан дагахь, х1уъу делахь а, кхин ду.
-  Кхин х1ун хир дара сан дагахь? -  ирхъиккхира иза.
- Ца хаьа суна, хаа а ца лаьа, -  буьрсо элира дас. -  Алал 

соьга, хьуна хаьий хьо муьлхачу доьзалсра, муьлхачу тайпа- 
нах ву?

Х1инца Онисэ цеце дега хьаьжира.
-  Суна х1унда ца хаьа?
-  Диц ма делахь иза, -  п1елг а ластийна, кхунна хекьал 

луш, кхид1а а дийца волавелира воккха стаг: -  Нехан белам ма 
баккхалахь, хьожуш хилалахь.

Ц1ий а луш, корта охьабахийтира Онисэс.

-  Д1авало, -  элира Гочас, хьала а г1оттуш. -  Хьайна луъу- 
чу rlyo, амма ас аьлларг дагахь латтаде: диц ма де хьо мила ву. 
Кхин а дагахь латтаде: адам 1азап хьега а, сагатдан а кхоьллина 
ду хьуна.

Бага схьа а эцна, Онисэца уча велира иза. Цхьажимма 
лаьттира, кхин цкъа а к1анте хьаьжира, цхьаъ ала санна, амма 
вист а ца хуьлуш, д1а а вирзина, шен чу вахара.

Онисэ, меттах ца волуш, кхин а лаьттира. Иза воьхна 
вара. Шеко йоццуш, дена хааделла соьх цхьа доьхнарг даь- 
ллий. Амма иза мел генадаьлла воккхачу стагана хаа йиш яц. 
Вуьшта, шеко-м хир ю цуьнан дагчохь, сох хьакхаделларг шен 
сийх а хьакхалур ду аьлла.

«Диц ма де хьо мила а, муьлхачу доьзалера а ву», -  элира 
дас, х1окхунна дагадоуьйтуш, доьзалера массо а вовшех воза- 
велла хилар. Цара доьзалан сий лакхадаккха а, бехдан а тарло. 
Онисэна шена а хаьара, декхаро шегара х1ун лоьху. Малвеллачу 
м1аьргонехь шех яьлларг йоккха ледарло а, зулам а дуй хаьа­
ра цунна. Цо ша-шена ч1аг1о йира, шен кийрахь кхоллабелла 
синхаам багийна д1абаккха. Шегахь шен ч1аг1о ларъян ницкъ 
а, доьналла а тоьургхиларх тешча, цо ц1ог1а тоьххана элира:

-  П ур ву со цига... тойне. Со кьонах ву, ас коьртахь куй 
лелабо... Ас тедийр ду сайн дог!

-  Ведда уьйт1а а иккхина, Гугуаг1аьрга д1ахьаьдира иза. 
Сатеснера. Амма цаьргара схьахезаш г1овг1анаш а, лоькхучу 
т1аш-пандурин аьзнаш а дара.

Хазахетарца, баккхийбеш т1елецира xlapa.
Онисэс илли а олура, самукъа а доккхура, забарш а йора 

массарал дукха.

10

Той д1адуьйхира. Чекхдевлира самукьане денош. 
Нийсархоша-доттаг1аша, г1иллакхца дог1уш ма-хиллара, шов- 
дане дигира нускал, к!алд чуйоьллина ч1епалг цуьнга д1а а 
кховдийна, ишттачохь локхуш йолу йиш д!алекхира:

Невцан накъост, воккхахволу ваша,
Г1о дехьа супа к1удал хьалаайа.

Шен роже дирзира дахар.
Дзидзия дика а, муьт1ахь а зуда хиллера. Балхах ца къех- 

кара иза. Цхьанна а дуьхьал дош ца олура, чоь ц1ена лат- 
тайора. Цундела баккхийчу кхиношна а, шайн йиша санна, 
дукхайийзира Дзидзия (шайл кегийчарна халахетарш деш ма 
хуьлий уьш).

Гугуана ч1ог1а дукхаезара шен зуда, цкъа а веса ц1а ца 
вог1ура иза.

Цо цунна дохьура ц1ен бос беттало 1ежаш я чурчхе- 
лиш8, барташ дохура, шен деган лаамо хьоьхург деш. Амма 
Дзидзияс, тамашийна делахь а, цуьнан хьестарш тидамза дуь- 
тура. Дукхахьолахь йист ца хуьлура, даима цхьалла лоьхуш 
хуьлура. Цуьнан мархалделлачу, басадевллачу балдаш т1ехь 
цхьанна а ца гора елакъажар.

Юххернаш самукъадаккха г1ертара къоначу зудчун. 
Цундела, вукху кхиношца юьстича, иза парг1ат яра. Иза деза- 
чу деношкахь килсашка а, тезеташка а юьгура, цигахь дукха 
адамаш хуьлу дела а, шерашкахь гина боцу доттаг1ий а, гер- 
гара нах а цхьаьна а кхетий, вовшех дагабуьйлу дела а. Амма 
Дзидзиян самукъа ца долура, даима санна, шена чукагьелла а 
хуьлура, ур-атталлаа, шена дечу совг1аташка а бен ца хеташ 
хьоьжура. Иза хьостура, цуьнан доладора, амма цхьана къай- 
лахчу мекхано дог дуура цуьнан.

Юьхьанца юххера нах г1оьртира иза иштта сингаттаме 
хиларан дуьхе кхиа. Амма мискачу зудчо шен деган къайле 
цхьаьнгга ца йостура. Иаккха массара иза парг1ат йитира, 
иштта амал хир ю цуьнан, аьлла.

Онисэ шен ненан вежарий болчу Пшаве вахнера. Иза 
талла а лелара, я ламанан дежийлашкахула кхерстара, мухха а 
хилларг дицдан г1ерташ. Амма Онисэ шен кхолламан ойла ян 
ваьлча, цуьнан б1аьргашна хьалха xlyrrypa Дзидзиян исбаьхьа 
юьхь-сибат, т1аккха дог 1ийжа долалора.

Дзидзия массо х1уманца гора. Стигал, мархаш, седарчий, 
бутт -  дерриге жил-1алам шен кхетамехь, Дзидзияца, цуьнан 
хьастаме-исбаьхьчу аматца дустура цо. Т1аккха 1аббалц шен 
ойланашкахь иза а хьоьстий, сапарг1атдоккхура шен.

11

Сингаттаме 1а чекхделира, цуьнца цхьаьна д1адахара 
марчох хаьрчина даккъаш а, 1аннаш а. Д1атийра шийла къилб- 
седехьара мехаш, церан оьг1азе yrlap, цара х1инца дакъадац 
латта, лоьлхуьйтуш а, ченан к1ур баржош а, х1инца цара ша 
хиллачу лайца д1а ца хьулдо иза. 1алам хийцаделла: буьрсачу 
дорцан метта байн мох хьоькху, латта дохделла, бецаш денъ- 
елла, дег1е ницкъ а беана, малхе кхийдаш ю. Махо лаьттара 
д1ахьаькхна лайн марчо, цунна г1оьнна сихбелла малх, 1овраш 
йоккхачу г1овг!анца, некъ хилар-цахилар хьесапе а ца оьцуш, 
1аннашкахула д!ахьаьвдда. Кавказан лаьмнаш парг1атдевлла 
безачу балех, сингаттамечу шанан духар д1а а тесна, баьцца- 
ра бархат т1едуьйхина. Самадевлла зезагаш, кортош а лестош, 
вовшашна т1екхийда. Маьлхан йовха з1аьнарш сихъелла це­
ран исбаьхьаллех 1аба, амма аренан хазачу мехкарша эхье 
д1аерзайо шайн яххьаш, кортош д1а а лечкъош; амма къар ца 
лучу накхармозех д1алечкъа ца ло уьш, лаамаза д1ало цара 
царна шайн мерза хьожа йог1у заза, аьхна, к1еда церан когех а 
хьекхалуш, накхармозаша муьйлура мерза мутт.

Къона баьццара г1аш дегадо ницкъ алсамбаларна, 
жовх!аречу тхин т1адамаша лардо уьш кхарзамечу малхах. 
Х1аваэхь ека эшарш -  олхазарша вовшашка кхойкху ялсамани 
чу, б1аьстенан беркатах 1аба.

Массо х1ума денделла. Дог даге кхийда, вовшех бол- 
чу хьогамах 1аба. Цхьа Онисэ г1айг1ане хьоьжу б1аьстенан 
1аламан дезачу дийне. Цуьнан дагах ца хьакхаелла б1аьсте, 
1аьнан боданечу буьйсанах санна. Жимачу стеган дагах ца 
хьакхалора сийлахь-деза 1аьнах долучу лаьттан сурт. Мелхо а, 
иза исбаьхьа мел хуьлу, дагна боккха 1овжам хуьлура, воккха- 
веран меттана, цхьацца цунна чу юьжура къахьбецан къахьо.

Вала а, вола а меттаг ца карайора Онисэна, даккхий си- 
нош дохура, нов йина лом санна, лаьмнашкахулий, аренаш- 
кахулий ваьлла лелара. Хьомечу меттигех кхоьрура, шовда- 
нан тийна декар хаза лаьара, оьг1аздахана ц1оькъа лом сан­
на, цхьана чхара т1ера вукху чхара т1е лелха Терк ган лаьара. 
Дуьнен т1ехь цхьанхьа а дац Теркал чомехь хи, иза санна де­
каш а, хьастаме а хи дац.

Хьоме, х1инцца, дукха хан йоццуш, шена безаме ца хетта 
меттигаш ган лаьара.

Амма ц1а ваха ца xlyrrypa Онисэ. Иза кхоьрура, дег1ерчу 
ницкъо тешнабехк а бина, цхьа дагахь доццучу бахьано шега 
дицдайтарна ден дешнаш: «Дагахь латтаде, хьо муьлхачу 
доьзалера схьаваьлла, муьлхачу тайпанах ву... хьожуш хила- 
лахь, ларлолахь нехан кхардамах!»

Онисэ ч1ог1а тешна вара, Дзидзияца къастаро кийрахь 
яьлла ц1е д1айойур ю, аьлла. Х1инца иза ца къехкара хазачу 
бацойх. Моьттура, шайн аьхналлица цара тевийр ву. Амма 
цхьана самукъане б1аьргаш догучу йо1ана т1евахарций, цуьнга 
хаза дош олуш вистхиларций, оццу сохьта цуьнан кхетамехь 
карладолура Дзидзиян васт. Иза хьоьжура цуьнан б1аьргаш чу 
х1илланечу, амма т1ек1авечу къажарца, т1аккха Онисэн кийра 
ц1е йолура, ткъа йоь1ан кьажаро бохура: «Эрна ду хьан ведда 
лелар! Сох ваьлла ваха меттиг бац хьан!» Т1аккха уггаре ис- 
баьхьа юьхь ч1ог1а ирча хеталора цунна.

Иштта, цхьа а дегайовхо йоцуш, д1атекхара Онисэн 
денош. Оцу къийсамехь худалора цуьнан деган ницкъаш, 
д1айовра къоналлин ц1е.

Цуьнан дахар, мел къаьхьа делахь а, иза хаддаза беккъа 
цхьана сацамна т1евог1ура: Дзидзияга болу безам кийрара 
д1аэккхо беза, йицъян еза иза...

12

Цкъа, бацоша шайн даьхни аьхкенан дежийлашка лох- 
кучу Архотин к!ажахь, беж1уй шайн сийлахь-деза г1иллакх 
билгалдаккха кечлуш бара. Иштта кхузахь дукха бара мохев-

цаш а. Уьш, юкъарчаш хиларе терра, бацойн бежанаш дажош 
бара уьш. Ткъа х1инца барт бина хан чекхъяларе ладоыТуш 
бара.

Жижиг кхихкинера, х1инца гулбелларш, баккхийчийн ле­
рам беш, шуьна хьалха шайн-шайн меттигаш вовшашна д1алуш 
бара. Царах дукхахберш охьаховша кхиънера, луларчу ломан 
буьххьехь цхьа стаг гучуваьллачу хенахь. Цуьнан белшах кхо- 
зура топ, чоин т!емаш хьалакарчийна дара, иза сихачу боларца 
ломах чувуссуш вара, хьацар д!а а хьоькхуш. Цавевзарг, хета- 
рехь, цхьана доккхачу г1уллакхна генара вог1уш вара: цо т1етт1а 
болар сихдора, 1алашоне сихха д1акхачархьама. Беж1уй, т1ера 
б1аьрг ца боккхуш, цуьнга хьуьйсура. Лаьмнашкахь наггахь а 
стаг ца го, цундела беж1уй, керланаш хаа хьаглой, т!евеанчу 
керлачу стагана ткбетталора, шайн юьртах а, ц!ийнах а цхьаъ 
хаархьама.

T lerrla  алсамболучу хьогамца тергалво цара вог1уш волу 
некъахо. Са а ца доккхуш, ладоьг!у цхьаьнакхетаре. Х1инца а 
иштта дара.

-  Мила хила тарло иза?
-  Дукха сиха-м ву иза?
Хьала а г!евттина, малхах б1аьргаш ларбеш, сакххилла9 

хьуьйсу.
Къаьсттина Онисэга са ца тохаделира, вевзаш воцчунна 

дуьхьалвахара иза, йоккха меттиг елахь а беж1ушний, цунний 
юккъехь. Некъахо к1оргачу боьрахь къайлавелира, новкъахь 
нисбеллачу. Онисэс т1ера б1аьрг ца боккхура, иза т1аьххьара 
къайлаваьллачу меттигна. Вевзаш воцург боьрах чекхвелира, 
иза гучувелира бердан йистехь. Самукъане ц1ог!а а тухуш, 
лечанах дуьхьалхьаьдира цунна иза, шен лулахо а, бераллин 
доттаг1 а вевзина.

-  Марша вог!ийла хьо, Дата! -  геннара мохь тоьхна элира 
Онисэс.

-  Маршалла ду хьоьга! -  жоп делира Датас.
Вовшашна маралилхира уьш. Т1аккха еххачу ханна

соцунг1а х!оьттира.
Онисэна ма-хуьллу сиха довза лаьара дерриге керланаш,

амма важа вист ца хуьлура, стенна т1ера доло деза ца хууш. 
Датас а, х1уьттаренна санна, цхьа а дош а ца олура. Амма, 
т1ехьаьжча, иза сингаттаме вара. Онисэна т1едита а ца лаьа- 
ра, ша оьг1азвахийтархьама иза вист ца хуьлуш 1аш ву бохург! 
«Цхьа сингаттам баьлла, суна халахетийта ца лаьа Датина», -  
ойла йира Онисэс. Иза юха а шен накъост зуьйш д1ахьаьжира, 
баса т1ехь хийцавелира.

-  Алахьа, х1ун хилла? -  дехаре вистхилира иза, т1аккха, 
ч1аг1о лоьхуш санна, хьалха д1акховдийра куьйгаш.

-  Х1ун хилла боху ахь? Хуур ду хьуна меттамотт болчу 
д1акхаьчча. Цигахь дуьйцур ду, массарна дуьйцур ду ас.

XIopa буьйсана а, дийнахь а цхьана ойланан йийсарехь 
хиллачу Онисэс сацам бира г1уллакх Дзидзиях хьакхалуш 
хиларан хьокъехь, иштта шех лечкъоран хьокъехь а. Амма 
Датина х1умма а ца хьаьра Онисэн дог 1ийжочух, цундела 
цунах къахета бахьана а дацара. Ткъа Онисэн даг чу эх1- 
аьлла, полла санна, иккхина ойла, шега бакъдерг дуьйцу 
долчу хьостанан серлонехь къегара. Кху дерриге дуьнен 
т1ехь кхин ницкъ бацара цуьнан дог карзахдаккха а, тидам 
т1ебахийта а.

-  Схьадийца, жиманиг, дог карзах ма даха! -  къорра юха а 
элира Онисэс. -  Стенна оьшу буьйр болчу старца собар?

Дата Онисэга хьаьжира, т1аккха, иза д1акхелхинарг сан­
на, юьхь-бос байна гича, ойла йира: «Хетарехь, ц1ахь цхьа 
сингаттам баьлла моьттуш ву».

-  Ахь х1ун до? Ц1еранаш берриш могаш бу.
-  Делан дуьхьа, ма 1ехавехьа со!
-  Х1ан-х1а, Спарс-маликаца дуй боу ас! Хьо Iexop стенна 

оьшу суна?
Къамел юхаделира.
Беж1уй болчухьа д1аволавелира Дата. Онисэ г1орасиз 

цунна Наьххье д1авоьдура. Цуьнан дагчохь юха а кхоллабели- 
ра сингаттам.

-  Дата, ахь х1унда ца олу хилларг х1ун ду? Собарде! -  са- 
цийра иза Онисэс, т1аккха шен а мотт хедира. Дзидзия хатта 
г1ертара иза, амма цуьнан ц1е хатта ца х1оьттира.

Дата собаре сецира.
-  Хьуна х1ун оьшу? -  эххар а са ца тохаделира цуьнга.
-  М уха... муха ву да? -  шабар дира Онисэс.
Цецваьлла цуьнга д1ахьаьжира Дата:
-  Сан ваша, хьайн хьекъалехь вуй хьо?
-  Схьадийца! Схьадийца шадерриг! -  собар кхачийна эли- 

ра Онисэс. Л аккха дехарца д1ахьаьжира шен накъосте. Иштта 
иза гича, муьлххачунна а цунах къахетар дара.

-  Гоча могаш-хаза ву. Хьан да а, ден ваша а, доьзал а 
д1а1аш бу, Далла бу хастам, кхин дика шайна лаа а ца оьшуш.

-  Ткъа хилларг х1ун ду?
-  Дера ду цхьаъ: Эристави Нугзарна вайх шен лай дан лаар.
-  Х1ун? -  юха а хаьттира Онисэс, цо аьллачух шен лергаш 

а ца тешаш.
-  Х1аъ, х1аъ! «Нагахь санна муьт1ахь ца хилахь, боху, 

шуна т1е а летта, дерриш х1аллакдийр ду».
-  Иштта-м хир дац! Вай шена муьт1ахь хиллалц бен даа а, 

мала а доцуш вуьсийла иза, цо ерриге Хеви х1аллакьяллалц, -  
курра эккхийтира Онисэс, б1аьрг-нег1арш ч1ечкъа а деш.

Т1ебаьхкира важа беж1уй.
-  Иштта-м дара иза, иштта! Амма дерриге маьлхан дуь- 

ненна а евзаш ю Нугзаран аьрха амал... Цхьаъ аьлча, юхавер 
вац иза, х!орд санна, ц1ий 1енича а.

-  Оцу хьокъехь х1ун хета Хевехь? -  схьахезира массан- 
хьара а аьзнаш.

-  Халкъ кечлуш ду. Л ом  эккхар бу, нагахь санна Нугзар 
ницкъ бан Иортахь. Массо а лома, вайн беж1уй мел болчу, 
хьадалчаш-векалш бахийтина -  нах д1акхойкхуш бу. Со шуна 
т1еваийтина. Нугзара ерриге Мтиулети г1аттийна. Х1ирий а, 
цунах д1а а кхетта, вайна т1е бог1учух тера ду. Уьш Трусон 
ч1ожехь д1ач1аг1белла а боху.

-  Д1адоьлху вай! Д1адоьлху! -  схьахезира бертахь аьзнаш. 
Беж1уша герз караийцира, х1инцца т1аме баха кийчча.

-  Ткъа царна, х1ирашна, х1ун оьшу? -  хаьттира Онисэс, 
оцу муьрехь Дзидзия йицъеллачу.

-  Шаьш юкъаралчаш ду моттийта г1ерта, амма лелораш 
кегораш ю. Шайгахь ницкъ тоьуш бац, Нугзар вайца ларор ву 
моьтту.

-  Делахь-х1ета, вежарий, хьем бан йиш яц! -  эккхийтира 
Онисэс. -  Х1ун, муха дан деза д1акхаьчча хуур ду вайна.

-  Д1адоьлху, д1адоьлху! -  т1етайра берриш. Шайн йийбар 
а, герз а кечдан д1ахьаьвдира.

13

Сатосуш дара. Теркан тог!и чухула, гонахара ярташ 
д1акъовлуш, даьржина дуькъа, бамба санна, т1ех1оьттина 
дохк. Цхьаццанхьа цуьнан ч1ог1а юькъа марха хедайора 
лекхачу лаьмнийн баххьаша. Сирла-сийна стигал цхьажимма 
ц1ийелира, маьлхан хьалхара з1аьнарш гучуевлча. Седарчий, 
де т1едог1уш дуй а хиъна кхоьлира, халла бен шайн аьхначу 
серлонца дуьне серла ца доккхуш.

Казбек-лам, Кавказан лаьмнех къоьжаниг, курра хьоьжу- 
ра Самебин бохье, шен баьццарчу урамехь киле лаьтташ йол- 
чу, изза ц1е а лелош -  д1аихначу деношна чурт. Мел йоккха 
исбаьхьалла хьалхах1уттура оцу бохьа т1ера!

Дуькъа дохк к1ел хиира оцу килсан к1ажина -  Гуьржийн 
б1ешерийн сийлаллина. Мотталора, иза лаьтта т1ехула айа- 
делла. Гонаха мел дерг набаран таро д1ата1ийна дара, дерриге 
д1атийнера -  оцу тийналло кхетам бала йиш йоцу сингаттам 
кхуллура дагчохь. Ур-атталлаа, мох а д1атийнера, цхьанхьа 
д1алечкъинера, х1инца цо безамехь хьожа йог1учу зезагаш- 
ца бегаш ца бора; цкъацкъа оцу къорачу тийналла юккъехула 
лакхара охьахьаьддачу т1улган rloerla  эккхара -  кхераелла- 
чу масаро шен бергаца охьакхоьссина иза. И rloerla  д1аоьра 
шовданан декарца, наб кхетта, аганан илли д1аолуш долчу. 
Схьахезира деха аз -  ламанан москална схьахезна 1уьйре 
герга хилар, я, набаран кхоьлах, цунна шен юххера накъост 
дагаеана.

Ц1ийбели Казбекан бохь. Маьлхан з1аьнарша цуьнан 
коьртах хьарчий дашо чалба. Къега доладелира цхьа а т1еда

т1ехь боцу ло. Г1ари-г1оддах дека доладели моша, шен хьом- 
сарниг т1евоьхуш, ца лаьара цунна кху 1уьйренан исбаьхьал- 
лах ша 1аба.

Меттахъевлира акха газа а, масар а. Церан сиха, нуьц- 
къала когаш набарх 1аьбнера, цхьажимма уьш дег1ах болийта 
лаьара, -  суйнаш туьйсучу, эзар ц1ерашца кьегаш долучу лайно 
шайца ловза д1акхойкхура. Массо аг1орхьара схьайог1ура дог 
ловзаден хьожанаш, цара байн б1агор боуьйтура. Бежанаша 
нох дохура. Оццул нуьцкъала яра 1уьйренан мерза хьожа. Гена 
доццуш, «Черчийн хьуьнхахь», 1аламна хастам беш, шоршал 
дара йиш лоькхуш.

Ц1еххьана бийкира горгали. Зов х1аваэхь т1омаделира, 
дегош а, т1аьхь-т1аьхьа г1еллуш а. Хьаькхира мела мох, цо 
иза д1адаьхьира лаьмнийн йистошкахула. Кхин цкъа а бийки­
ра горгали, цуьнан зов кхечанхьа а даьржира. Гарехь, сама- 
бевллера килсан г1аролаш.

1уьйренан мелачу махо д1асатахкийра дохк; махана 
г1оьнна яьхкира маьлхан з1аьнарш, т1аккха дохк таьПина 
къайладелира лаьмнашна юккъехь, 1уьйренан з1аьнарша гучу- 
ваьккхина везар санна.

Схьаделладелира готта 1ин. Цуьнан к1оргехь, текхаргах 
сетташ, тулг1еш уьйуш, чопа туьйсуш д1ахахкаделира Терк.

Самаделира, тохаделира халкъ. Яртийн, к1отарийн йис- 
тошкахь тобанаш еш гулделира шайн-шайн байракхашна юх- 
хехь адамаш. Махо меллаша техкадора бес-бесара к1адеш.

Горгалийн зов д1атуьйш дацара. Халкъийн тобанаш бо- 
ламе евлира. Схьахезира «Гергатулан» нуьцкъала аз. Эзарнаш 
аьзнаша т1аьхьара элира илли. Иза даьржира стигал къекъош. 
Массара кортош ч1ана бехира. Хьалхабевлла бог1ура байра- 
кхашца берш. Царна т1аьхьа муьт1ахь дог1ура цхьацуьрриг 
шек доцуш, шайн байракхаш -  эхь-бехкан а, сийлаллин а бил- 
галонаш ларъеш ц1ерга лелха а кийча халкъ.

Хевин къанойн кхеташо гуллучу килсехьа д1ахьаьвдира 
берриш а. Тахана кхуза кхайкхина яра ерриге юкъаралла. 
Халкъийн гуламийн сацамашна муьт1ахь хуьлу муьлхха а ла- 
манхо.

Кхузахь цаьрга хьоьжуш 1аш вара Хевисбери Гоча а, цуь- 
нан юххера г1оьнчий а. Уьш кхуза баьхкинера ши к1ира хьал- 
ха, ламазаш а, до1анаш а деш, къинойх ц1анбелла, халкъан 
байракхах хьакхабала хьакъ хила; бохалур боцуш бу цунна 
к1ел биъна дуй. Мохевец кийча хир вара вала, иенах я вешех 
вала, езачух д1ахада халкъан цхьааллин оцу билгалонна делла 
дош ца къардан.

Х1инца а иштта дара. Юкъаралла вовшашкхеттера сий- 
лахь-даккхийчу г1уллакхашна. Маьршачу, дозуш доцчу хал- 
къана лоллин кхерам т1екхозабеллера. Х1инццалц доттаг1ий 
хиллачу лулахоша т1ом схьахьебинера мохевцашка, ткъа 
1ебаш воцу Эристави Нугзар, лом санна, дарвелла вара. Шега 
кхаьчначу доккхачу 1едалх 1ебаш воцучу цо кхачо ца йора 
лолле ялийначу цхьана Мтиулетих; иза реза вацара шен лу­
лахоша -  мохевцаша, уьншарахь санна, шайн парг1ато а, бо- 
зуш цахилар а лардарна. Цо сацам бинера уьш лолле бало, и 
г1уллакх кхочушдеш шен вежарийн ц1ий 1ано дезахь а.

Мохевцаш кхетара х1оьттинчу хьолах, цундела уьш кеч- 
луш бара мостаг1чунна хьакъйоллу дуьхьало еш, иза юхатоха.

14

«Ц1минда Самебин т1адзари»10 лаьтташ ю ч1ог1а хазачу 
горгачу барза т1ехь, Казбек ломан цхьа arlo Терка чу а хьаьв- 
зий чекхйолучохь, Гергени-Юьртана гена йоццуш. И 1аламат 
йоккха г!ишло, шен горгали а, къанойн кхеташонан х!усам а 
йолу, йоьг1на яра аьгначу т1улгийн экъанех. 1аламо цунна го- 
бинера чхерашца, пенашца санна, ткъа и 1аламан пенаш доц- 
чохь иза ч1аг1йинера адамийн куьйгаша. Ч1ог1а доккха, исбаь- 
хьаллин сурт дара и киле.

Цунна луларчу йистошкахь аьттехьа дац цуьнан экъа- 
наш аьгначех т1улгаш. Хи дикка гена долчу 1ин чуьра кхехьа 
деза. Килсана т1еван ч1ог1а хьийзаш а, готта а цхьа сокхамкх 
бен дац, ур-атталлаа, г1ашлочунна а хала ду иза эшо. Цундела 
дуьххьара оцу килсе б1аьрг тоьхча, хаттар х1утту: «Мичахьара 
а, муха а т!екхехьна-те и г!ишло йотта коьчалш?» -  аьлла.

Амма д1ахьаьжча хьалха сурт xIotto тарло: «Х1ун дийр дац 
цхьана 1алашоне кхийдачу халкъо?!» -  аьлла.

Килсан цхьана пена т1ехь шога т1улган экъа ю. Мехаш 
а, дарцаш а ца кхиъна цу т1ера йозанаш хьаьккхина д1адайа. 
Х1инца а лерина хьаьжча дешало: «Сту лома... Тевдорэ». 
Хетарехь, шайн ницкъаш ца кхоийначу шина пхьеран ц1ераш 
а ю уьш, Хевин хилла сийлалла чулоцуш йолу и исбаьхьа 
г1ишло кхоьллина волчу.

Мохевцийн тобанаш массо аНорхула килсехьа т1е хьала- 
юьйлуш яра. Халкъ бай т1ехь гулделча, килсан барола т1ехула 
къегира г1ожа т1ейоьг1на ж1ар, ткъа цхьажимма хан яьлча 
д1асатехкира, д1асаяьржира хоругвин байракх.

Шайн сийлалла гучуяьлча, халкъ гора дахара, кортош 
лаьтта т1екхаччалц охьадахийтира.

Килсан барол т1ехь гучувелира еха къоьжа месаш 
йолуш, т1ийригца юкъ йихкина, к1айн, ехачу кучахь воккха 
стаг. Цуьнан серлаяьллачу, амма парг1атчу юьхьо шена т1е 
дуг1ура адамаш, дашадора церан дегнаш. Юайн чоэш дуьйхи- 
на, байракхаш карахь йолчара, мог1арех схьакъаьстина, Хевин 
яртийн байракхаш килсан уьйт1а а яьхьна, хоругвин гонах 
д1анисйира.

Дерриге д1атийра. Мотталора, ур-атталлаа, мох меттах- 
болуш бац, шен к1еззигчу х1оца кху гуламна новкъарло ярна 
кхоьруш санна. Кхузахь тахана ерриге Хевин кхоллам къас- 
тош ма бара.

Воккхачу хоругвин г1аж ластийра, т1аккха кху тап-аьлла 
йолчу тийналлехь дийкира горгалин зов. Голаш т1е охьадоьж- 
на халкъ меттахделира, амма юха а д1атийра.

Гочас юха а ластийра г1аж. Юха а дийкира горгалин зов. 
Воккхачу стага ж1ар йира, т1аккха безза декъалбира мохевцаша 
уггаре сийлахь лоруш берш, шайн берриге ницкъаш халкъан 
зовкхана т1ебахийтинарш, мостаг1чуьнца т1амехь къаьсттина 
хьуьнар гайтинарш, шайн герз даима кийча латтораш... Деле 
кхайкхамбарца чекхдаьккхира цо къамел: «Д1а ма тасалахь 
Хеви, б1ешерашкахь цуьнан 1у хилий латталахь!»

XIopa до1а чекхдаларца rloerla йолура:

-  Амин! Къобалдойла Дала хьан до1а!
Гонахарчу лаьмнаша а т1аьхьара олура, эзарнаш аьзнашца 

жоп лора пара.
Иаккха Гочас Эристави Нугзара дагалаьцнарг д1адов- 

зийтира.
Х1инццалц парг1ат 1аш хилла халкъ ц1еххьана тохадели- 

ра. Тоба егийра, еххачу хенахь д1атуьйш ца хилла мостаг1чо 
лелочунна резабацаран rloerla цхьана маьПера вукху маьПе 
д1аяхара.

-  Меллаша! Д1асовца! -  кхайкхам бора цаьрга Гочас.
Маьхьарий кеста д1а ца тийра, т1аккха Гочас кхид1а а

дуьйцура:
-  Веза-воккха а, къинхетаме а ву Дела. Цо лардо Ша кхоьл- 

линарг... Вай а д1атосур дац Цо. Х1ун оьшу Нугзарна? Х1унда 
г1ерта иза вайн доьзална юкьа? Вайна вовза а вевза, лара а лору 
гуьржийн паччахь. Г1айг1а-сингаттаме дог1ийла денош оцу 
мохевцан. Баланаш т1ебог1ийла гуьржийн нанна, шайн к1ант 
кхоийна, бохаман сахьт т1ех1оьттича вежаршна д1алур вацахь. 
Иштта хила а деза! Вашас ваша д1атосур вуй эшамехь? Амма 
Нугзар кура ву, иза тахана ницкъ болуш ву, иза вайга хьоьжу 
шен къорамечу, хьогамечу б1аьргашца. Цунна лаьа луларчу 
шина халкъана юккъехь мостаг1алла кхолла, лаьа мохевцаша 
а, мтиульцаша а вовшийн бойийла, т1аккха цо олалла дийр ду 
шина халкъана т1ехь. Хьалкъ, ахь х1ун олу? Нугзарца къов- 
садала атта дац! Мтиульцашна дицделла вай шайн вежарий 
хилар, вайна т1елата кечбелла уьш. Х1ун дан деза? Нугзаран 
олаллина к1ел даха деза?

Д1атийна хилла халкъ юха а тохаделира, rloerla  яьккхи- 
ра. Стигал къекъош даьржира адамийн аьзнаш, цхьа дош, 
деккъа цхьа дош, къарлур йоцу стогалла д1агойту дош, ца 
хедаш декара:

-Х1ан-х1а! Х1ан-х1а! Х1ан-х1а!
Тобана юккъера сехьавелира къона моховец. Цо ишарца 

дийхира шайн махкахошка д1атер, т1аккха элира:
-  Гоча! Ахь тхоьга х1унда хоьтту? Хевина хаьа вошалла 

х1ун ду? Делан ц1арах дуй боу ас, тхо массо кийча ву маьрша 
лулахо кГелхьараваккхархьама дахар д1адала.

Лолда дог жима дерг, шен вешина г1оьнна цавеанарг! Эхь 
т1едог1ийла шен ваша воьхкинчунна. Каш совг1ат хуьлда лай 
хила реза волчу мохевцана! Нугзар 1емина ву халкъ 1азапехь 
латто. Цунна моттаделла вайи амал кагьян атта ду! Ткъа мти- 
ульцашна, гарехь, йицъелла вайи майралла а, вовшашца декъ- 
на бепиг-туьха а. Уьш вайна дуьхьал г1евттина. Амма стаг 
цкъа дуьнен т1е а волу, цкъа лийр а ду вай.

Х1ун дер, ткъа, вежарий, т1еман арахь оьгур ду вай, амма 
кхечу халкъе вайна т1ехь олалла дойтур дац ...

-  Оьгур ду вай! Лийр ду вай! -  схьахезара т1етаран жоп.
Мохевцана т1евеара, 1асанна т1е а тийжаш, цхьа воккха

стаг.
-  Онисэ! Делан ц1арах дуй боу ас, хьо хьайн ден дика 

к1ант ма ву, хьо хьуо, гарехь, майра къонах а ву, -  элира цо. -  
Нийса ду иза, эхье вехачул боьршачу стагана валар тоьлашха 
ду, дийна воллушехьа коша чу вахар а тоьлашха ду, эшаман 
къаьхьо 1овшачул... Делан ц1арах дуй боу ас, ахь мел аьлларг 
дика аьлла ма дара, иштта хила а дог1у иза. Амма мтиульцаш 
вайн вежарий бу. Нугзара 1ехийна уьш. Цундела цкъа хьалха 
цаьрца барт бан хьовса деза вай. Ткъа х1ирашца вайн дийца 
х1умма а дац.

Халкъ шина декъе декъаделира. Цхьаболчарна лаьара 
х1инццехьа т1аме д1ах1итта, вукхарна тоьлашха хетара, бак- 
къал, барт бан а хьаьвсина, 1ехийна вежарий шайн arlop бахар.

Къовсамаш бехха бахбелира, амма нийса сацам т1е ца 
эцалора.

Т1аккха Точа хоругвин Ложах хьакхавелира, юха а горга- 
лиш бийкира. Массо д1атийра.

-  Вежарий! -  элира цо. -  Вайн хан яц. МостаЛ Лопехь ву. 
Темин11 къаной хьалхабовла беза. ДоттаЛ а, мостаЛ а хьакъ 
ма-вву Лелаца веза! Къаной! -  мохь туьйхира цо.

Тобанна юкъара сехьабевлира цхьацца юкъараллин ве- 
калш. Уьш къанойн кхеташоне д1абуьйлабелира, Хевисбери 
Гочин куьйгаллица Хевин кхоллам бийцаре бан.

Делахь а, кхеташо дукха ца яхъелира. Берриш а цхьанна 
реза бара: маршо я 1ожалла -  кхин некъ бац. Кхеташоно хаьр- 
жира лакхара а, лахара а т1еман хьаькамаш, иштта юкъархой 
а, мтиульцашна т1е а бахна, цаьрца дийцарш д1адоло дезаш 
болу. Цул сов, схьакъастийра темин тоьлла иччархой. Дерриге 
г1иллакхашна т1ехь куьйгалла дар, дог1уш ма-хиллара, Гочас 
шена т1елецира.

Халкъан лаамца цхьаьна бог1уш болу садам кхеташоно 
т!е ма ийцци, Гочас юкъарчаш Мтиулети а бахийтина, гулам 
чекхбаьккхира. Оцу т1ехь цо адамашна т1едиллира кхаа дий- 
нахь-бусий кечамаш чекх а баьхна, цхьаъ санна, массо Сиони 
арахь гулвалар. Циггахь мостаг1чунна некъ бехка сацам би- 
нера.

Мохевцаш шайн-шайн ц1а бахара. Бухахь висира Гоча а, 
цхьацца ярташкара байракххой а, кхин цкъа а Деле Хевина то­
лам лахьара аьлла деха.

Кхечаьрца цхьаьна Онисэ а д!авахара. Сихачу боларца воь- 
дура иза шен юьрта, Дзидзияца цхьаьнакхета 1алашо йолуш. 
Оцу цхьаьнакхетаре сатесна вара иза, кхоэ санна. Мел дукха 
хан ю уьш вовшийн газа! Нийсархоша, цунна го а бина, бацойх, 
пшавех дийцахьара бохуш, доьхура, амма шен ойланашна чу- 
кагвеллачу Онисэс, царна жоп лаамаза а, доцца а лора.

Ломах охьабуьссуш, царна гира Самебин басахь баьржи- 
на мехкарий-мохевхой. Мехкарий а, къона зударий а ц!азамаш 
лахьош бара.

-Хьажахьа, Онисэ, бай т!ехь 1ахарий санна болчу д1о зу- 
даршка, -  элира цуьнга цхьамма.

Шега гайтинчу arlop д1ахьаьжира Онисэ, къамелахочо 
дуьйцург д1ахадорхьама. Цуьнан хабарша цунна новкъарло 
йора шечух ойла ян, амма ц!еххьана бос баьхьира, дог нуьц- 
къала тоха а делла, д1атийра.

Саца а велла, юьхь т!ехула куьг хьаькхира цо.
-  Хьуна х1ун хилла? -  хаьттира накъоста, юьхь т!ехь иза 

хийцавалар ган а гина.

-  Х1умма а ... х1умма а, -  сихвелира Онисэ жоп дала, 
т1аккха, жимма 1ийна, т1етуьйхира: -  Т1улгах тоьхна ког ла- 
зий ас...

Астаг1 а лелхаш, чхеран аьхка т1е а вахана, охьа а хиъна, 
мача д1аяккха волавелира.

-  П о до ас хьуна, -  элира накъоста.
-  Ца оьшу, шени ч1ириме, со суо ларор ву, -  элира Онисэс, 

цунах парг1ат муха вер ву ца хууш.
-  Ладог1ахьа, эхь х1унда хета хьуна? Хьо бер ма дац. Ас 

д1айоккху иза! -  шечунна т1ера ца волура некъахо.
- Ца оьшу, ас айса! -  собар а ца тоьъна, к1оршаме элира 

Онисэс, амма т1аккха, 1е а ца велла, к1едда т1етуьйхира: -  Малх 
чубузуш бу, со бахьанехь хье ма ло. К1адвелла со, цхьажимма 
садо1ур ду ас.

Цуьнга д1а а хьаьжна, куй б1аьргаш т1е а та1ош, кхин дош 
а ца олуш, д1аволавелира накъост.

Онисэ д1алечкъира т1улгийн оьланашна т1ехьа. Новкьара 
д1а иза гора, амма ша д1алечкъинчу меттера цуьнан таро 
яра басахула лелачу зударийн тидам бан. Царна юкъахь яра 
Дзидзия а.

Кхузахь а, д1огахь а гуш яра гуламера сихбелла ц!а 
бог1учу мохевцийн тобанаш. Уьш ц1а кхача сихбеллера тоьх- 
начу ханна т1аме новкъабовла кхиа кечбала, шайгара накъос- 
ташка бехкаш ца дахийта.

Зударшна т1ера б1аьрг ца боккхуш, т1улгаш т1ехьара 
д1ахьоьжура Онисэ. Къамелаш деш а, вовшашна байташ йоь- 
шуш а, шайн ц1азамаш лахьош бара уьш.

Бос а баьхьна, г1айг1ане цхьа Дзидзия яра синкъерам 
боцуш санна. Корта лохха охьа а бахийтина, мехкаршна 
юьстахо ц1азамаш лахьош Iapa иза. Геннара а хуур дара: цун­
на а, кхечу зударшна а юкъахь цхьаьнадог!уш х1ума цахилар, 
иза цаьрца, кхечу ремина юкъанисъелла говр санна, лелаш 
хилар.

Онисэ г1айг1ане воьжна хьоьжура Дзидзияга. Иза кхе- 
тара, иза иштта сингаттаме хиларна бехке веккъа ша цхьаъ 
хиларх.

Дог хуьлура мохь тоха: «Со кхузахь ву, схьайола со волну! 
Со ву хьан хила хьакъ верг! Соьца бен ирсе хир яц хьо!» -  
аьлла.

Амма дешнаш цуьнан балдашна т1ехь севцира. Иза 
кхоьрура, зударшна ша гарна а, шен деган къайленна уьш 
т1екхиарна а. Цунна ца лаьара Дзидзияна т1е эхь даийта а, иза 
нехан боьхачу меттанашна к1ел яхийта а. Меллаша бог1у зуда- 
рий Онисэ лечкъина 1ачу т1улгашна т1екхочуш бара. Цуьнан 
синхьийзам т1етт1а алсамбуьйлура. Дзидзияс йоккхучу xlopa 
г1улчаца, цхьа х1ун ду ца хууш, ницкъ хьодура дег1е, иза кхин 
а ч1ог1а хьаьрчара дагах.

Ц1еххьана зударий б1останехьа arlop бирзира берриш а, 
цхьа Дзидзия йоцург. Хазахетта, мохь тохаза висира Онисэ. 
Мехкарел т1аьхьа а йисна, нийсса цунна т1е йог1уш яра 
Дзидзия.

Онисэн дог детталуш дара, са а лоьцура. Т1улгийн 
оьланех т1ехъяьлла, гена доцучу г1овг1анечу шовдан т1е а яха- 
на, тускар охьа а диллина, г1айг1анца хине а хьоьжуш, шен ой- 
ланашна чукагьелира иза.

Шен дерриге дег1аца цунна т1екхийдара Онисэ, амма 
цхьана гуш боцучу ницкъо сецавора иза, шех болчу тешамах 
шеквоккхура. Саде1ар сацийнера цо, меттах а ца хьовра иза, 
къона зуда а кхерийна, цуьнан цхьана м1аьргонна парг1атъялар 
юкъах ца даккха.

Доккха са а даьккхина, меллаша, къахоьтуьйтуш йиш 
лекхира цо. 1аьржа, дехачу б1аьрг-нег1арш т1ехула охьаохка- 
делира дато хиш. Къайллах цунна т1е а вахана, меллаша, мох 
техкича санна, элира:

-  Дзидзия, хьо х1унда йоьлху?
Оцу шабарца аьллачу дешнашкахь Онисэн озехь 1аламат 

боккха ницкъ бара, цуьнга д1ахьажарца, Дзидзияна моттаде- 
лира шех шагат1улг хили.

Онисэна т1ера б1аьрг д1а ца боккхуш хиъна Iapa иза, амма 
цуьнан дегочу балдех хуур дара иза цхьаъ ала г1ерташ хилар.

-  Схьаала соьга, схьаала! -  бохура Онисэс, цунна юххехь 
настарш т1е охьа а лахлуш. -  Сох х1унда къехка, х!унда уьду 
хьо? Со невцан накъост вацара ткъа?

Дзидзия егийра. Цуьнан юьхь т1ехь дахаран билгалонаш 
гучуевлира, басарш ловзадевлира, балдашкахь самукъане къа- 
жар хааделира. Х1етте а, дуккха а 1ийра иза, дош ала ца луш. 
Цецъяларна, меттаян тарлора иза. Эххар а, цуьнга куьйгаш а 
кховдийна, меллаша а, къаьстташ а элира:

-  Онисэ! Хьо мичара вог1у?
Онисэ, мелла а, цунна юххе те1ара, цуьнан куьйгаш дегош 

дара, иза Дзидзияга хьоьжура воккхавечу бГаьргашца. Гуш 
дара: цуьнан безам дехачу къастарехь д1абайна мухале цахи- 
лар, мелхо а, цуьнан ц1е кхин а марсаяьлла хилар.

Эрна хилира ша-шеца къийсар: кхачаме хиллера цхьа 
цхьаьнакхетар, цкъа б1аьрг тохар, дуьнен т1ехь мел дерг дер- 
риге дицдан, еккъа цхьа оцу зудчун ц1е егайора цуьнан бал- 
дашна т1ехь, -  хетара, адамийн маттахь кхин дешнаш дан а 
дац.

Дзидзия... Дзидзия... -  хаддаза юх-юха а олура цо, 
Онисэн багахь тайп-тайпанчу беснашкахь екара и ц1е, бак- 
къал хеталора и цхьа дош бен дац и буьззина синхаам балхо. 
Гарехь, Дзидзия кхеттера Онисэх, кхийтира иза ала Нертачух; 
цецъялар д1адедира цуьнан юьхь т1ера, шен дуткъа, аьхначу 
дег1аца иза жимачу стагана т1етаь1ира, хаза юьхь екхийра са- 
мукъадаларо.

Д1аоьхура миноташ, ткъа уьш, хьалха санна, боха а боьхна, 
дохк т1ехьаьддачу кхетамца, хьогаме хьуьйсура вовшашка.

Махо, аьрха ловзуш, Дзидзиян коьртара йовлакх 
д1адаьккхира. Юькъа-1аьржа к1ажарш белшаш т1ехула 
охьа а яхана, Онисэн юьхьах хьакхаелира. Оцо шинггара а 
д1абаьккхира т1аьххьара ницкъ... Церан балдаш вовшахкхий- 
тира бехачу бартаца.

Ткъа х1инца юххехь схьахеза ц1азамаш лахьош болчу 
зударийн аьзнаш -  бицбеллачуьра самабехи уьш зударша. 
Дзидзия д1асахьаьжира, къовкъийра ц1оцкъамаш. Цуьнан 
юьхь тохаелира лан халачу лазамна. Дагадеара xlapa невцан 
накъост хилар, мехкан 1едалехь, муьлхха а ц1ийца гергара стаг 
санна, гергара. Онисэ д1а а теттина, кхин юха ца хьожуш, шен 
доттаг!ашна т!аьхьаедира иза.

Онисэ ша висира. Иза кхета ца туьгура шех Дзидзия 
д1аядарх.

Зударий юххехула т1ехбевлира. Дог а детталуш, Онисэ 
царна т1аьхьахьоьжура. Дзидзия, хьехан санна, дуткъа-оьзда 
дег1 долу, шен накъосташна юкьахь д1аяйра, цуьнан б1аьргаш 
самукъане къегара, балдаш т1ехь, ловзар чекхдаьллачул 
т1аьхьа дуьххьара, елар иккхира, иза, лаккха корта а айбина, 
йоьдуш яра.

«Ас д1а х1унда яхийти иза, х1умма а ца олуш? -  ларамаза 
ша-шега хоьттура цо. -  Кхул т1аьхьа кхин цкъа а вовшийн 
хьаста йиш хир юй-те тхан?»

Зударий къайлабевлира. Онисэ хьалаг1аьттира, белшаш 
нисйира, цуьнан б1аьргаш кьегаш дара самукъадаларх. Дег1ехь 
хаалора кхул хьалха хилла боцу ницкъ. Дзидзияна веза иза. 
Моьттура, дерриге дуьне а шен цхьаннан ду.

16

Юобах а, Самт1веран тог1ех а т1ехболий, Гуьржехан 
къилбседехьа боьду некъ чхерийн Сионина т1е а кхочий, кхаа 
аг1орхула цунна го а боккхий, басешкахула хьийзаш, сетташ 
д1абоьду. Чхеран буьххьехь, мостаг1ашна кхерам туьйсуш, 
лаьтта б1ов. Дерриге некъашна т1ехь олалла а деш, цо лардо 
1ин. Цунна т1е ца вахало Нарованан дукъ долчу аг!орхулий 
бен. Б1аьвнан гонаха ю шортта хиш а, хьаннаш а йолу аренаш. 
Иза, 1аламо кхоьллина ч1аг1о, даима лоруш ондалла. Кхузахь, 
лакхахь, жимачу бай-аренна юккъехь, ч!опачу т1улгах а, мокха- 
зах а йина г1ишлош ю, оцу шахьарна т1евог1ийла кхин а ч1ог1а 
ч1аг1ъеш йолу.

Кхуззахь дуьхьало ян сацийнера мохевцаша 1азапхочунна, 
х!уй-пака яккха цуьнан ц1ий 1ано йолу 1алашо.

Хеви ларъян дуккха а ницкъаш оьшура, цундела Гочас 
омра дира, герз каралацалуш мел верг т1еман ара xlorra аьлла. 
Зударий а ца буьсура дан х1ума доцуш. Царна т1едиллинера 
мохевцаша дайн даьхний дажа лаьхкинчу лаьмнашкара даьт- 
тий, нехчий, шурий т1екхехьар. Бепиг х!ораммо шайн-шайн 
ц!ера дохьура.

Иштта гулдина сурсаташ вовшашна юкъахь доькъура, 
цхьаболчу т1емалойн долахь даьхни дацахь а.

Даш мохевцийн долуш дара -  иза т1едохьура. Хдидира, 
жансу12 доккхура Сиони-Ю ьртана юххерчу хьеха чуь- 
ра. К1айн, туьханах тера, иза лаьтта т1ехь дара. Сег1азан 
т1аьхьалонаш хьалххе йина яра. Кхузахь дагадора даькхнийн 
ханнаш, к1ора кечбеш. Молха дан мел оыиург церан долуш 
дара.

Сионина т1евог1ийлехь йолу Самт1верин хьун чагШира 
мохевцаша. Доцца аьлча, беза мах такха кечлуш бара уьш 
шайн парг1атонах, нагахь санна ирсо букъ тохахь.

Цкъа, б1аьрга 1оьттича сэра а гун боцучу 1аьржачу буьй- 
сана, Самт1верин хьуьнна гена доццуш когийн къора татанаш 
хезара. Масех г1ашло меллаша г1ашлойн новкъахула хьун чу 
вог1уш вара. Хьуьнан йистехь совца дийзира церан. Аьзнаш 
хезира:

-  Мила ву цигахь? Саца, хьайна дахар дезахь!
Бодашкара схьаяхъелира тоьпийн бирг1анаш -  шайн

накхош т1ехь болатан шело хааелира некъахошна.
-  Муьлш ду шу? -  юха а схьахезира хаьлхалерра аз.
-  Тхо Сийлахь-везачу Кхааннан ахархой ду, -  жоп деара 

дуьхьал.
-  Стенга доьлхуш ду шу?
-  Гоча вол чу.
-  Мичара?
Дуьххьалд1а а, майрра а жоп луш волчу цхьана некъахо- 

чун мохь белира:
-  Онисэ, хьо вуй иза?
-  Со ву, -  элира Онисэс, т1аккха вевзаш воцчун юьхь 

лохха охьатаь1ира. -  XIa-a-н, суна ца вевзира хьо, Т1олик1а. 
Марша вог1ийла хьо! -  маршалла хаьттира Онисэс.

Маршалла хуьлда хьуна а, -  жоп делира Т1олик1ас. - 
Гоча мичахь ву? Ма хуьллу сиха цунна т1екхача дезаш ду тхо.

-  Суна т1аьххье схьадуьйла, -  олуш, иза хьалхахьа 
д1аволавслира.

Мтиулете дийцарш дан бахийтинчу юкъарчех цхьаъ

вара Т1олик1а. Тем боцуш, уьш бухаберзаре ладоьг1уш бара 
мохевцаш.

Онисэна а лаьара, ма-хуьллу сиха, мтиулыдаша х1ун 
жоп делла хаа: т1ом бан дезар ду дукха хан йоццуш хиллачу 
доттаг1ашца, я шадерриг машарца д1адоьрзур ду?

Амма жимачу стага х1умма а ца хаьттира. Ур-атталлаа, 
шена сихха хаа лаьий а ца хаийтира цо, стенда бухабирзина 
мохевхойн векалш. Темин г1уллакхашна ч1ог1а муьт1ахь вара 
иза. Хаьара, къайле 1ораяккха йиш цахилар.

Юкъаралхой, бист а ца хуьлуш, Онисэна т1аьххье бог1ура. 
Мел доккха дов ду царах тешийнарг! Царна б1ешерийн зедел- 
лачуьнца хаьара, мел доккха зен дийр ду шен меттехь аьлла 
доцчу цхьана дашо а.

Точа волчу д1акхечира. Иза парт-аьлла хьалаиккхира, чу а 
бигна, дечиган маьнги т1е охьаховшийра.

Онисэ д1а ца воьдура, Гочин омрига ладоьг1уш.
-  Хьо х1окхаьрца веана, жиманиг?
-  Х1аъ.
-  Дика ду. Хьайн накьосташна Tie rlo, цаьрга хьожуш 

хила, сема хила деза, -  элира Гочас, т1аккха т1етуьйхира: -  
Цхьа а сехьа ма валийталаш, валийтахь -  тай н а  хиндерг ха- 
алаш.

-  Х1ун, тхо боьрша дац, ткъа, куйнаш ца леладо, ткъа, 
оха? -  курра элира Онисэс. -  1одика йойла! -  чекхдаьккхира 
цо шен къамел, т1аккха жимма охьа а таь1на, аравелира.

-  Дала аьтто бойла хьан! -  т1аьхьа элира т1ебаьхкинчара. 
Дас х1умма а ца элира, амма безаме хьажарца д1авахийтира. 
Онисэн кура дешнаш хезча, цуьнан юьхь доккхачу самукьане 
екхаелира. Массарна а хууш ду: Гочина доза доцуш веза шен 
к1ант. Воккхачу стеган кху дуьнен т1ехь цул деза х1ума дац.

17

Мохевцаш Хеви ларъян кечлуш, дозанаш ч1аг1деш болчу 
хенахь, Эристави Нугзар а вацара ши куьг охьа а дахийтина 
1аш. Цо дерриге дора шен эскар стамдарна т1ехьажийна дерг,

т1аккха, Хевина т1е а летта, цхьана тохарца иза эша а йина, 
лааме ца бог1урш къарбархьама.

Нугзарна ца лаьара цхьана х1ирех а, мтиульцех а теш- 
на 1ан, церан тобанаш тоъал яккхий елахь а. Цо сацам бира 
шен arlop хандосхвельцаш, чартлелцаш, гудамакъарш баха. 
Эриставис царна т1е бахийтинера тешаме нах, тахана-кхана 
цаьргара жоп кхачаре ладоьг1уш вара иза. Иштта rlo дан ч1ог1а 
дош деллачу суьйлех а дегайовхо яра цуьнан.

Леман г1уллакхашкахь доккха зеделларг долуш стаг вара 
Нугзар, цунна дика евзара Хеви, атта толам баккхалур бу бо- 
хучух дегайовхо а яцара цуьнан. Майра т1емало вара иза, оцу 
сохьтехь билгалваьллера шен къизаллица, самукъанечу дагца, 
шуьнехь чаг1ар санна, 1енадора цо ц1ий. Х1етте а Гоча кхераме 
мостаг1 хетара цунна: лаьмнашкахь ч1ог1а хьекьале а, генна 
к1орге кхуьуш а стаг хиларе терра, сий дахнера Хевисберин.

Цкъа сатосуш мтиульцаш болчу веара буточу дег1ахь, 
лекха, маж яьлла, болатан г1аг1ахь цхьа стаг. Г1аг1е а, дашочу 
г1еме а, дезачу т1улгашца кхелинчу а, дашон агар диначу туь- 
ре а хьаьжча, хуур дара вевзаш воцург мог1арера мтиулец а во- 
цуш, ткъа хьал долчу тайпанах хилар, юьхьан к1оршамалло, 
стаммийчу, жимма т1едевлачу балдаша, боккхачу меро, шу- 
ьйрачу меран 1уьргаша а, дистина нег1арш долчу кегийчу 
б1аьргаша а тоьшалла дора къиза стаг хиларан, з1аьпаршца13 
б1аьргийн гонаха яьржинчу хебарша дуьйцура цунна собар 
тоьуш цахиларх.

Дагахь воцу хьаша варо сорсабехира мтиульцаш. Къаной 
сихбелира цунна дуьхьалбаха.

-  Декъал хуьлда тхан эла! Декъал хуьлда Нугзар! -  маь- 
хьарий деттара мтиульцаша, коьртара куйнаш а даьхна, лохха 
цунна хьалха охьа а те1аш. Нугзара йоккхачу кураллица, халла 
корта а те1ош т1елоцура ша декъалвар.

Туьпана юккъе а ваьлла, ц1арна хьалха даржийначу вер- 
тана т1е охьалахвелира иза. Къаной а, Леман хьаькамаш а 
юьстахо севцира.

-  Охьаховша, шуьца дан къамел ду сан! -  т1едуьллуш 
элира Нугзара.

Чучча когаш а бохуьйтуш, бай т1е охьа а хевшина, соба- 
ре ладоьг1уш Iapa, т1аьххьарчу шерашкахь шен гергарчу не- 
хан г1оьнца Карталинехь доккха сий а, ницкь а баьккхинчу эла 
Нугзаре.

-  Адамаш! -  мохь туьйхира Нугзара, цуьнан озехь кхе- 
рам тасар хааделира. -  Гудамакъарчаша, хандисхевельцаша 
а, чартельцаша нах бахкийтина, шаьш rlo лоцур дац, аьлла. 
Анануран Делан шен ц1арах дуй боу ас, ас къиза доькхур ма 
ду царна ямартло яр! Ас къахьдийр ду царна дахар, сан лаамца 
чубузур бу царна малх. Церан ярташкахь 1енар ду бай т1ехь 
къегачу ц1ечу зезагел дукха ц1ий. Сан лаамца 1аьржа дуьйхин- 
чу зударел а, нанойл а к1езиг хир ю церан махкахь хьарг1анаш. 
Ас сайн куьйга схьадохур ду царна хьалхабевллачийн дегнаш, 
1овдур ду церан ц1ий. Со парг1атвер ву, сайн куьйгаца церан 
т1аьххьара садоккху хааделча.

Нугзар д1атийра, ц1ийх буьзна б1аьргаш оьг1азаллица кье- 
гара. Ладоьг1учарна юкъахь бара, бела а къежаш, 1ожаллина 
юьхь-дуьхьал лаьттина а, хаддаза бечу т1емашкахь а, тасада- 
ларшкахь а дегнаш дахчийнарш а, ур-атталлаа, уьш а цецбе- 
хира ишттачу къизалло. Тоба егийра. Цабезаме шело хьаьди- 
ра букъа т1ехула. Тап-аьлла, Нугзара кхин а х1ун олу бохуш, 
ладоьг1уш Iapa массо а.

-  Иза хиндерг ду... -  кхид1а а дуьйцура цо, -  мохевцашца-м 
ваьш ларор дара вай... Суна ца лаьара т1ом бахбан, цхьаьна 
тохарца чекхбаккха дагахь вара... Х1ун дер ткъа... Совнаха 
тур лесто дезар ду-кха, кхин х1умма а дац! Хан йолуьйтур яц 
вай... Тахханехь т1аме х1уьттур ду!

Цо шен къамел хадийра, резахилла маьхьарий хазаре 
ладоьг1уш. Амма гонаха цхьа тийналла яра. Нугзара б1аьрг 
туьйхира гулбеллачаьрга, оьг1азаллина ц1ийвелира иза.

-  И х1ун ду? -  халла садетташ, элира цо.
Х1инца а цунна жоп -  тап-аьлла тийналла яра. Т1аккха, 

шен оьг1азаллина маршо елла, хьала а иккхина, кхерам тосуш, 
ц1ог1а хьаькхира Нугзара:

-  Х1ун? Кхузахь а ямартло ю? Кхераделла шу? Зударий! 
Юиллой! Ас аьлларг ца дан мила ваьхьар ву? Шух мила xlyrryp 
вац суна т1аьхьа?

Юьстах а хилла, гулбеллачаьрга хьаьжира Нугзар. 
Моьттур дара, иза шен хьажарца массо мерцина д1аваккха 
г1ерта.

Тобанна сехьа а, Нугзарна юьхь-дуьхьал а х1оьттина 
цхьана къаночо элира:

-  Me, шени к1внесаме!14 Хьуна т1аьхьа со х1уттур вац.
Нугзаран дег1ах, молханах санна, ц1е елира, туьрах ка

туьйхира цо, амма юхавелира:
Ахь... Ахь иза соьга боху? Вуьшта, цецвала х1ума 

дац! Хьан майраллах дуьйцуш хьанна хезна?.. Хьан г1уллакх 
зударшца ловзар ду... Вало, ц1а а г1ой, царна юххе охьахаа! 
Т1еман аре хьуна яц! Хьан т1емалоша кхин баьчча хоржур ву, 
майраниг!

Нугзар чекхваларе собаре ладоьг1уш 1аш волу мтиулец 
курра нисвелира; халла къаьстачу цуьнан дегочу озах хаалур 
дара мел ч1ог1а дагах кхетта цунна и дешнаш.

-  Нугзар! Паччахьа, хьох а тешна, тхо хьан караделла... 
Хьан ц1е тхуна паччахьан ц1е санна ю. Хьуна хаьа, оцу ц1аро 
хьо тахана ларвеш вуй, Немо санна, цхьа а мтиулец xlyrryp 
вац хьуна куьг айа. Ахь со сийсаз х1унда во? Тхох цхьа а хьуна 
т1аьхьах1уттур вац. Цхьаммо a rlo дийр дац хьуна. Тхан мо- 
хевцашца декъа х1умма дац. Иштта дац иза, адамаш? -  гонах 
болчаьрга д1ахьаьжира иза.

-  Нийса боху! Нийса ду, дуй боу оха, Ломиси! -  дийкира 
дуьхьал.

Нугзар вегийра, мелла а, воьхна хьаьвзира, цунна дагахь а 
дацара xlapa Нуллакх оцу arlop дер ду бохург. Делахь а, зедел- 
ла стаг хиларе терра, эла, сихха метта а веана, мелла парг1атчу 
маьршачу озаца вистхилира:

-  Аш дош х1унда делира суна? Шайх б1о х1унда болий- 
тира?

-  Ахь тхоьга вай дукъал дехьа бехаш болчу х1ирашна 
дуьхьал rlyp ду элира, уьш вайн паччахьна дуьхьал Невттина, 
элира мохевцаш х1ирашца цхьаьна бу, цундела хьуна 
т1аьхьах1иттира тхо... Ахь 1ехийра тхо!

-  Иштта дан а ду иза. Мохевцаш баккъал х1ирийн rlo ло- 
цуш бу, уьш 1амо беза.

-  Бакъ дац иза! Бакъ дац! -  бертахь маьхьарий девлира. 
Дукха хьере хилла, балдах цергаш йоьхкира Нугзара.

Цунна хаа лаьара хьан гучуяьккхина шен харцо.
-  Хьан боху, и бакъ дац? -  мохь туххуш элира цо, ямарт- 

хочун ц1е хазаре дог дохуш.
-  Иза тхоьга шаьш элира, шаьш! -  схьахезара массо 

аг1орхьара.
-  Шу тийшира? Ха-ха-ха! -  оьг1азе велавелира Нугзар.
-  Теша х1унда ца теша?
-  Мохевцаш, кхера а белла, шуьца т1ом ца бан г1ерта дела.
-  Бакъ дац иза, бакъ дац! -  юха а схьахезира бертахь жоп. 
Дукха оьг1азвахарна сенвелира Нугзар; иза 1емина вацара

шеца иштта къамел дан.
Эх1, кхуьнан 1едална к1ел белира xlopui! Цо хьошур бара, 

цхьаъ санна, массо х1аллаквийр вара, лар йойур яра лаьтта 
т1ера! Амма хьал ларамаза сатоха дезаш х1оьттинера.

-  Делахь-х1ета, церан дашах теша шу? -  кхин цкъа а хаьт- 
тира цо.

-  Теша, Ломисин беркатах дуй боу оха! Теша, х1унда 
аьлча, мохевцаш тхуна т1е а баьхкина, цара дуй а биъна дела, 
дитта т1ехь веназ15 яьккхина дела... Харц дуй буур бац цара... 
Иштта дац иза, х1ей нах?

-  Х1ан-х1а! Харц дуй буур бац цара!.. Дуьло, ц1а rlo 
вай, -  маьхьарий деттара мтиулахоша, т1аккха, туп тоьхна- 
чуьра а Невттина, йоккхачу г1овг1анца шайн-шайн ярташка 
д1абуьйлабелира уьш.

Синтем боцу rloerla д1а ца тийра, мтиулахойн Наьххьара 
тоба юххерчу борза т1ехьа къайлаяллалц.

Яссаеллачу арахь ша висира Нугзар. Шагат1улг хилча 
санна вара иза. Вист а ца хуьлуш, бос а баьхьна, вехха лаьтти- 
ра иза кхоьлинчу ойланашка вахана, т1аккха, корта а ластийна, 
цергаш а хьакхош, кхерам тосуш эккхийтира:

-  Кхардаме ж1аьла хуьлда сох, таханлера де шуна д1а ца 
декхахь!

Трусски ч1ож чекхдоллучохь, Терк гатте а йохийна К1обин 
тог1и чухула даьржина охьадоьдучохь 1уьллуш ю х1ирийн 
Окрокъана юрт.

Юьртан йистехь гулъеллера йоккха, г1овг1ане тоба. 
Самукъане беларш, маьхьарий. Иллеш декахь а, гуш дара и 
адамаш дезде даздан кхузахь гулделла цахилар: тобанна юкъ- 
ахь гуш яц цхьа а зуда, берриш, коьртера когашка кхаччалц, 
герзех боьттина бу, береш т1ехь болу говраш, хур деш, бер- 
гашца латта а охкуш, цхьанхьа д1ахьовда собар ца тоьуш ю ... 
Адамаш, синтем боцуш, д1асахьийза, -  гарехь, б1о кхузахь 
садо1уш 1ен боллуш бац, х1инц-х1инца новкъабала безаш бу.

Ц1еххьана, Трусски 1инна т1ехула хьийзаш боьдучу 
г1ашлойн новкъахь, ченан к1ур г1аьттира.

Иллеш а, маьхьарий а д1асевцира, б1аьргаш 1инна 
т1ебог1абелира.

Ченан дохк б1аьхойн туьпана т1едог1уш дара. Цхьаъ 
1инна йисттехула дин хаьхкина вог1ура, амма чено а, некъ 
д1акъовлуш долчу чхернаша а новкъарло йора вевзаш воцург 
ган. Кхин а цхьажимма хан яьлча, 1инна Нехула кхозучу чха- 
ра т1ехь, лаьттан бухара схьаваьлча санна, масех говр-бере 
гучувелира. Пашлойн некъ дукха готта бара. Мотталора, уьш 
х1инц-х1инцца майрачу эккхарца бердах чулелхар бу. Чхеран 
йист 1инна чукхевдина яра, хьаьвдда йог1учу говрийн а, бе- 
рийн а васташ, х1аваэхь кхоза а делла, стигалан сийналлехь 
къаьсташ санна дара. Иза ч1ог1а хаза, дог тохадолуьйтуш сурт 
дара! Амма уьш ц1еххьана гучубовларе терра, чхарана т1ехьа 
къайлабевлира. Мотталора, говраш а, береш а схьахьаьвдинчу 
лаьтто юха а д1ахуьйди.

Иза дерриге хилира цхьана йоццачу хенехь, x lerre а тоба- 
наш йина 1ачу адамашна бевзира говр-береш.

-  Нугзар, Нугзар вог1у! -  дийкира самукъане аьзнаш.
Яххьаш т!ехь къажарш левзира.
Х1аъ, иза Нугзар вара. Шена rlo дан дош деллачу х1ирийн 

лагере сихвелла вог!ура иза. Кхузахь мтиульцашца цхьаьна а 
кхетта, Хевина т!елата дагахь бара уьш.

Дукха хенахьлерачу мостаг1алло вовшех къастийнера 
х1ирий а, мохевцаш а. Цунна цхьа бахьана дара вовшашна 
т1етт1а кхийдаш болчу х1ирашна а, г1алг1ашна а юккъе зайл 
тоьхна, Гуьржийчоьнан дозанашца йолчу ярташна т1елетарш 
дан царна мохевцаша новкъарло яр. Массо arlop Немалоша- 
лулахоша го биначу мохевцаша б1ешерашкахь ларйора 
Гуьржийчу вог1ийла -  rlan.

Нугзар вар х1ирашна боккха кхаъ бара. Цуьнан т1ом 
бан лаам х1ирийн лаамца цхьаьна бог1ура. Царна Нугзаран 
г1оьнца шаьш толам а боккхур бу, цуьнца боьзна пайда а т а й ­
на хир бу бохург дара дагахь. Амма церан жимма сагатдели- 
ра Нугзарца масех бере бен цахиларна, ткъа биначу бартаца 
цо шеца яло езаш яра мтиульцийн йоккха тоба. Х1ирашна ца 
хаьара, мтиульцаша букъ берзийний. Мтиульцаш Ломисин 
дукъахула д1абаханера, цундела уын цхьаьнакхетийла дацара 
Окрокъанехь вовшахкхеттачу х1ирийн б1онца.

-  Иза ша х1унда ву? Делора ца хаьа! -  хезара тобанна юк- 
къера.

-  Мтиульцийн эскар т1аьхьадисна хила тарло, ткъа xlapa 
хьалхаваьлла веана, оьшуш долу т1едахкарш дан, -  шена хе- 
тарг элира цхьамма.

Х1ирий парг1атбевлира.
Масех т1емалойн хьаькам говрашна т1е а хиъна, маса 

Нугзарна дуьхьалвахара. Иллешца, маьхьаршца, тоьпийн та- 
танашца Эриставина герга кхочуш бара уын. Хьацаран чопа 
яьллачу говрахь, г1ашлойн некъ т1аьхьа а буьтуш, халхаваьлла 
вог1ура Нугзар.

Х1ирий а, Нугзар а, мох санна, вовшашна дуьхь-дуьхьал 
бог1ура. Мотталора, говраш ирх-пурх а вовшашна чучча 
rlyp ю, амма береша совцийра уьш. Лаьттах йог1аелча сан­
на, д1атийра говраш, цергаш а къежош, т1аьхьарчу когаш т1е 
а х1уьттуш. Шаьш йолччохь, чохь са доцуш санна, д1атийра 
уьш.

-  Дика сахьт хуьлда! -  х1ирех маршалла хаьгтира Нугзара.
-  Марша вог1ийла! -  хезира дуьхьал.
-  Шу муха ду? Дерриш дика дуй?

-  Дика ду, хьан а, Делан а кьинхетамца!
-  Эскар гулделлий?
-  Х1аъ, Окрокъанехь ду, -  жоп делира цхьана т1еман хьаь- 

камо.
-  Массо араваьллий? -  хаа лууш хаьттира Нугзара.
Самукъадаьлла, амма хьаж т1ехь долчу хебарша а, буьрса

къовкъийначу ц1оцкъамаша а цуьнан сингаттам 1орабоккхура.
-  Мила вер вац хьан кхайкхамна орцах? -  хьасталуш эли- 

ра т1еман хьаькамо. -  Берриш кхузахь бу, шени ч1ириме, массо 
кийча ву хьан дуьхьа вала!

Самукъане суйнаш къегира Нугзаран б1аьргаш чохь, къа- 
жар хьаьдира балдашна т1е, амма оцу сохьта юха а кхоьлира 
иза, юьхь екхийна басарш д1адайра.

-  Баркалла хьуна, сан Навруз!
-  Ца оьшу баркалла, шени ч1ириме! Делан ц1арца дуй боу 

ас, хьуна г1уллакх дар тхо хьакъ дону сийлалла ма ю ... Иштта 
дац и, вежарий? -  х1ирийн т1емалошка вирзира и.

-  Бакъ ду! Бакъ ду! -  схьахезира мог1аршна юккъера.
Нугзар вист ца хилира, дог къийзадора цуьнан шеконо:

цунна шера хаьара мтиульцаша rlo лоцур ду моьттуш уьш 
майрабевллийла. Х1инца х1ун хир ду, муха совцор бу х1ирий, 
мтиульцаш шайн-шайн ц1а баханий хиьча, х1окхарна т1ехь 
болу 1аткъам муха ларбийр бу? Ма-дарра дуьххьал д1аала, я 
собар де? Къаьхьа, сингаттаме ойланаш хьодура коьрте, даима 
къамелехь шех б1обулуш хиллачу цо, сих-сиха иза юкъахдок- 
кхура, ши дош вовшахтаса а ца лора.

-  Х1аъ, шени ч1ириме, вицлуш воллура со... -  д1авола- 
велира Навруз.

-  Х1ун хилла? -  доцца хаьттира Нугзара.
-  Ахь суьйлашна т1евахийтина векал вухавеана.
-  Мичахь ву иза? Сихха схьакхайкха! -  собар кхачийна 

эккхийтира Нугзара, цуьнан б1аьргаш къегира.
-  Иза туьпахь ву.
-  Х1ун хаам беана цо? Схьадийца сихха, дийций вала!
-  Тховса т1ебог1ур бу суьйлий...
Воккхавеш векхавелира Нугзар.

-  Баккъаллий? Баккъаллий? -  воьхна эккхийтира цо, 
х1иричунна т1ехьаьдира, амма оцу сохьта шен дег1ан дола 
деш, нуьйрахь нисвелла, цергаш а хьакхош, кхерам тесира: -  
Ас х1инца царна гойтур ду хьуна!

Оцу сохьта хийцавелира Нугзар. Х1инца иза т1ек1ере а, 
хьалха санна, къамелехь воца а вацара, цуьнан xlopa дашехь 
хаалора даимлера х1окхарна т1ехь долу олалла.

-  Эскар долчу rlo вай, ткъа кхана... мохевцашна кхин 
малх гур бац!

Корта а ластийна, белшаш а нисйина, говрана шед туьй- 
хира. Минот яьллачул т1аьхьа уьш Окрокьанин туьпахь бара, 
Нугзар, шегахь доккха 1едал хиларе терра, курра д1ахьедарш 
дан волавелира.

19

Нугзара беш болу кечамаш къайлах ца бисира мохев­
цашна. Мохевцийн к!енташа доккхачу хьуьнарца х1ирийн лар 
толлура: тебий мостаг1чунна т1е а бог1ий, х1окху а, вукху а 
аг!орхула, шайна оьшу хаамаш а гулбой, хьем ца беш Гочина 
т1екхачабора цара. Цул сов, шаьш х1ирий а сакх-сема ца хуь- 
лура дечу къамелашкахь, дукхахьолахь, дийца ца дезарг а 
дуьйцура.

Цкъа, малх чубузучу хенахь, халкъ а гулдина, Гочас элира:
-  Адамаш! Мтиульцаша Нугзар д1атеснехь а, т1ом бан вайн 

хьала а, охьа а дезар ду. Церан меттана Нугзарна г!оьнна баьх- 
кина суьйлий. Лачкъор дац -  т!ом атта хир бац. Дукхахболчу 
нанойн 1аьржа т1едуха дезар ду. Дукхахболчу дай-нанойн кхин 
цкъа а дезар дац шайн к!ентий маракъовла. Мостаг1 нуьцкъала 
ву. Нугзар -  ц!ийх ца 1еба. Шуна хаа деза, вай юьхьарлаьц- 
нарг забаре г1уллакх цахилар. Къийсам нуьцкъала мел хуь- 
лу, халонаш алсам мел хуьлу, толам беза хуьлу... -  т1аккха а 
толам вайн хир бу, х1унда аьлча вай бакъ ду Далла хьалха а, 
адамашна хьалха а!.. Уьш вайна чубаьхкина, царна лаьа вайна 
талораш дан, вайн зударшна эхь т1едаийта. Ас Делах дуй боу, 
ишттачу мостаг1чунна дуьхьал а х1оьттина валар, доккха ирс 

ма ду! Мила ву шух ирсдерг, хьенан ду къонахаллах дуьзна 
дог, хьенан ду онда куьг? Массо -  цхьаьнгахьа, цхьаъ -  мас- 
саьргахьа!

-  Амин! -  дийкира массеран цхьабосса жоп, лаьмнаша а 
жоп делира къекъочу стигалах.

Адам тохаделира. Д1асахьайра. Гочин б1аьргаш чохь т1ехь 
къегира хиш. Даималера шен собар дохош, цо мохь туьйхира:

-  Ире долуш нах ду шу! Шуьца къоналла ю, шуьгахь 
ницкъ, могашалла а ю, шуьга хьоьжуш бу т1ом! Ире долуш ву 
халкъан г1уллакхан дуьхьа дахар д1алун дерг -  цунна хьалха 
биллина хир бу стигалан паччахьалле некъ!

Жимма хан яьлча, массо гулвелира килсан баролна 
хьалха. Кхузахь баккхийчу еш чохь кхехкаш дара жижиг. 
Мостаг1чуьнца лата т1аме боьлхучарна кечдина дика даар 
дара.

Оцу шуьнехь цара вовшийн 1одика ян езаш яра, т1аккха -  
д1асакъаста, шайн декхар кхочушдеш, -  xlop а, хьалххе шена 
билгалйиначу метте. Хьанна хаьа, кхана малх ган муьлхачунна 
доьг1на дац, хьенан б1аьргаш гуттаренна д1акъовлалур бу, хье­
нан нана шен к1ентан докъа т!ехь тийжар ю?..

20

1аржлуш яра. Меллаша д1адовш дара де. Лаьмнийн бах- 
хьийн г1айг1ане 1одика йора малхо, царна шен т1аьххьара 
з1аьнарш д1а а хьежош. Кхоьлина дохк майрра шен ор чуьра 
арадолуш дара, шеца баьццара бай д!абукъуш.

Сионин б1аьвна т1ехь горгали бийкира, буьйсанан хехош- 
ка хаам беш. Шайн-шайн меттигашка д1ах!уьтту хан кхаьчне- 
ра. Г1айг1ане а, къора а декара горгалин аз т1уналло даздинчу 
х1аваэхь.

Буьйсана хе х1иттийначу мохевцийн кийра ц1е елира. 
Уьш сакх-сема бодашка хьуьйсура, цхьажимма а татанаш ха­
заре ладоьгуш. Б1аьрсино мохевцана тешнабехк бечу меттехь, 
г1оьнна дог1ура лерса. Иштта хуьлу, стаг дог детталуш, цхьана 
х1умане ладоьг1уш хилча. Мохевцашна хиьнера, кху буьйсана

тай на т1елата Нугзара сацам биний, цундела шайн тидам шоз- 
за совбаьккхинера цара, -  х1уъу дина а, мостаг1чунна шаьш 
сема доций ца хаийта, ткъа т1аккха Дала г1уллакх цхьана arlop 
доккхур ду.

Гочин не1 еллаелира, цхьаъ сецир^ не1саг1ехь. Воккха 
стаг гора лаьттара, 1ийса пайхамаран жимачу суьртана хьал- 
ха, б1аьрса стигала а кховдийна, ламазаш деш. Даима ехк 
хьаькхна хуьлу месаш яьржина яра, ц1ийно 1аткъам бина хе- 
баршка даханчу чкъура к1елара пхенаш дусаделла дара. Аз 
доцуш дора Гочас ламазаш, амма цуьнан юьхь т1е хьаьжча 
гуш дара иза верриге шен синхаамийн олаллехь хилар.

Чувеанчунна ца лиира х1оьттина тийналла йохо, ларамаза 
голаш т1е охьалахвелира. Гочас цхьа шабарш дора, цхьадолу 
дешнаш къаьсташ декара чохь. Онисэна шен ц1е хезира.

Гоча до1а деш вара:
-  Веза Дела, ларвехьа сан к1ант къинойх а, эхьах а!
Онисэ вегийра. Воккхачу стеган лере кхечира цхьа тата.

Вухахьаьжира иза. К1ант гира. Халла хьалаг1аьттира воккха 
стаг, меллаша цунна т1евахара, коьрта т1е куьг а диллина, де- 
гочу озаца элира:

-  Веза Дела, ларвехьа сан к1ант къинойх а, эхьах а! Дахар 
д1аэца цуьнан, нагахь шен сий дайа цо доьг1на делахь.

Воккхачу стеган чуэгначу ч1ишталгашна т1ехула довха 
б1аьрхиш охьахьаьвдира. Сихвелира иза б1аьрхиш дакъо, син- 
гаттаме гонаха хьаьжира. Цхьанна а ша воьлхуш ган ца лаьара 
цунна.

Кийрара схьаэккха санна дог тохаделла вара Онисэ. 
Сирлачу б1аьстенан дийнахь дог1анан т1адамаш санна, хиш 
къегира цуьнан б1аьргаш чохь. Цунна хиира, ша мел ч1ог1а 
веза дена. Кхийтира, мел хала ду воккхачу стагана т1елаца, 
шен к1антана т1ехь кхозу кхерам. Ткъа кхерам, кхуззахь, 
букъ т1ехьа, бара. Цхьа маьраг16 баьлча, беттан з1аьнар къе- 
гар ю туьра т1ехь, я х1аваэхь, шок а етташ, ц1евзар бу х1оъ. 
Цхьа Дела воцчунна ца хаьа, хьенан юьхь т1ехь гуттаренна 
д1атуьйр ду къажар, алонах догу дог, ша санна, хьенан т е л ­
лур ду...

-  Дада! Хьо х1унда воьлху?
-  Хьанна хаьа, хьох х!ун хир ду? -  шабарца элира воккха­

чу стага.
-  Х1ун хир дара? -  элира Онисэс, да теван г1ерташ. -  Дела 

къинхетаме ву, мостаг1 вуха а тоьхна, машарца ц1адоьрзур ду 
тхо...

-  Дала аьтто бойла! -  дуьхьал вистхилира воккха стаг. 
Цуьнан куьйгаш дегийра. -  Д1аг1уо, Онисэ. Хан кхаьчна. Дала 
ларвойла хьо... Нагахь санна виэхь... Делан лаам иштта хил- 
л а ... Стаг цкъа волу дуьнен т1е, цкъа лан а ле. Вала дезахь, тур- 
палхочун 1ожаллица лиэ, Хевина эхь ца хетийта хьуо д1аволла.

-  Гур ду хьуна, дада!..
-  Диц ма де, вай дина а, кхиъна а, хьан дай а, ден дай а 

д1абоьхкина латта д1адаккха г1ерташ ву мостагГ Д1а ма лолахь 
иза. Юезиг ца лайна дайша баланаш, шайн Даймохк ларбеш, 
вайн дерриге латта ду церан ц1ий хуьйдина. Х1инца pari шуь- 
гахь ю.

Воккха стаг сацавелира, т1аккха, к1анте д1а а хьаьжна, 
кхин а цхьаъ ала г!оьртира, амма дукха вохарна дешнаш ца 
карийра.

-  Дика ду, дика ду. Д1аг1о, -  элира цо эххар а, куьг ластош.
Ц1а чуьра ара а иккхина, билгалйиначу метте д1аведира

Онисэ.
TIepa б1аьрг ца боккхуш, ц1енна т1ехьа гучуьра валлалц, 

к1антана т1аьхьахьоьжуш 1ийра Гоча.
Доккха садаьккхира воккхачу стага, цуьнан куьг хебарша 

схьалаьцначу хьаьж т1е дахара. Цо элира:
-  Х1инца -  эскар долчу. Уьш х1ун деш бу хьожур со...
Наровани arlop сихвелира Онисэ. Кхузара д1а, отрядан

хьаькаман т1едилларца, къайллах ламанан сокхамкхехула чекх 
а ваьлла, -  т1евог1у мостаг1 тергалван. Иза гучу ма-веллинехь, 
хьем ца беш, орца даккха.

Иза тап-аьлла тийна вог1ура, ламанхой тидаме ма-хиллара. 
Амма ц1еххьана цхьа т!улг бердах боьдуш тэта хезира цунна. 
Ц1оькъа-лом санна, юьстахъиккхира Онисэ. Д1атийра чхерийн 
аьхкашна юккъехь, буьйсанан тийналла йохийнарг ларвеш.

Дикка хан елира, цхьа а гучу ца волуш. Х1етте а Онисэна 
хезаш дара т1евог1уш волну цхьаьннан когийн татанаш. Эххар 
а хьийзаш бог1учу г1ашлойн новкъахь гучуделира ши адам -  
боьрша стаг а, зуда а. Цаьрца йог1уш яра ги мохь боьллина вир 
а. Гарехь, жа1у волчух тера дара т1аме баханчу шеи вежаршна 
нехча йохьуш вог1уш.

Шена хьалха берш мохевцаш хиларх тешна волу Онисэ, 
къайленгара сехьа а ваьлла, ладог1а х1оьттира. Иаккха 
Шеххьана цхьана некъахочо цуьнан ц1е яьккхира. Онисэ юха 
а д1атийра. Некъахоша ч1ог1а къамелаш дора. Хеталора, уьш 
цхьа х1ума къуьйсуш бу. Онисэна т1екхаьчча, са а даьккхина, 
сада1а севцира уьш.

-  Вайн Делора, сан собар ма кхачийна, -  элира цхьаммо. -  
Ас сагатдо, балоз санна, со лелаш ву, хьо хьалха санна шийла ю.

-  Ас х1ун диэ хьуна, суна хьо везаш ца хилча?
-  Ас садетта. Садетта -  оцу хена чохь кхихкина х1орд а 

кхачалур бара, сан дог дагош болу. Вала а мегар дар-кха хьан 
новкъахь ца латтархьама.

-  Со йитахьа. Хьуна х1ун лаьа? Нуьцкъаха веза йиш юй?
Йита боху ахь? Хьо сан зуда ю. Со кьонах ву, коьртахь

куй лелабо.
-  Ткъа ас х1ун диэ?
-  Х1ун? Сан зуда хила.
-  Ца оьшу, Делора! Ас ма аьлла: ца веза -  и чекхдаьлла.
Вист а ца хуьлуш, боьршачу стага корта охьабахийтира.

Т1аккха меллаша хьалаайавелира, б1аьргаш къегира:
-  Ойла е! Сох къа ца хетахь, хьайх къахета! -  элира цо.
Зуда цуьнга д1ахьаьжира, белшаш саттийра:
-  Стенах къахета? Ахь йитичахьана дог д1атуьйр ду-кха

сан.
-  Х1ета, хьалха хилларг хир ду-кха. Юхайог1ур яц-кха хьо 

цкъа а? Со везалур вац-кха хьуна?
-  Х1ан-х1а!
Шаьлтанах катуьйхира цо, амма оцу сохьтта юхавелира.
-  Хьо цунна т1екхача г1ерташ ю? Цунна д1алур ю моьтту 

хьуна ас хьо? Д1алур ю? Делора, хьо а, иза а, суо а вуьйр ма ву 
ас, иштта ирс цуьнга ца кхачийта!

-  Х1ета, ехьа со! Кхечунна кхерам х1унда туьйсу ахь?
Кхерамна к1ел накха х1оттош санна, хьалхатаь1ира зуда,

т1аккха юьхь-дуьхьал цуьнга д1ахьаьжира шен оьг1азаллех 
дуьзначу б1аьргашца.

Стаг, вагийча санна, хьалаиккхира шен меггера.
-  Яла лаьа хьуна? Дика ду, ас юьйр ю хьо, амма цул хьал­

ха Онисэн корта бохьур бу хьуна.
Цкъа кхоссавелла кхоссаваларца сакхамкхах т1ех а иккхи- 

на, некъаш а ца къаьсташ, туьпе д1ахьаьдира, цигахь Онисэца 
цхьаьнакхета дагахь.

Садукъдеш мохь а болуш, зуда шен майра къайлаваьлла- 
чу гу т1е д1ахьаьдира.

- Гугуа! Гугуа! Х1аллак ма ехьа со! Х1ун ду ахь дага- 
лаьцнарг? Бала бу-кха иза со пекъарна? -  оьккхуьйтуш, 
Дзидзия бердах кхозучу чхеран йисте д1атилира. Бердах 
чу охьатаь1ира иза. Моьттур дара, х1инц-х1инца иза чуэк- 
кха. Амма ц1еххьана цхьаммо, ч1ог!а ехьа а лаьцна, шена 
т1ета1ийра иза.

Дзидзия д1ахьаьжира, халла хезаш элира: «Онисэ». 
Т1аккха, ницкь а эшна, цуьнан кара язъелира.

21

Дукха хан яра буьйса юкъал т1ехъяьлла. Стигалахь цхьа а 
марха яцара, батто шен аьхначу къегарца серлаяьхнера тог1еш 
а, лаьмнаш а.

Шайна безам карийначу меттехь хиъна 1аш дара Онисэ 
а, Дзидзия а. Хан д!айоьдура. Уьш кхетамчу бахка ца туь- 
гура. Беттан серло шершара къоначу зудчун юьхь т1ехула, 
Онисэс цунна т1ера б1аьрг д1а ца боккхура. Вовшах куьйгаш 
хьакхаделча, церан дегнаш тохалора. Иштта дегадо мела мох 
хьаькхча докхан г1аш. Церан дегнаш мелла а дуьзна дара, ирс 
лазамца декъа а луш. Царна дерриге дуьне а дицделлера, дага 
ца дог!ура кхолламо шаьш мичахь цхьаьнатоьхна. Цхьа лаам 
богура кийрахь: кхин цкъа а вовшах ца къаста, вовшах хер 
ца дала.

Амма топ елира, безарш хьалалилхира, ирсо вахий- 
начу Онисэна оцу минотехь дагадеара шен декхар, -  иза 
кхийтира хиллачух, оцу кхетамо цуьнан дог та1ийра. Цунна 
хьалхах1оьттира ден васт, ж1ар виначу пайхамаран суьрта хьал- 
ха ламаз дечу, дагадаьхкира д1асакъаьсташ дас аьлла дешнаш. 
Курачу к1ентан б1аьргех хиш охьахьаьвдира, ша накъосташна 
осал хетарна кхеравелла. Накъостий, дагахь х1ума а доцуш, 
набаран тар тесна 1охкуш бара, xlapa сема хирг хиларх тешна. 
Хьеречу дог-ойланца сурт х1оттийра шена хьалха: мостаг1чо 
къиза х1аллакби уьш!

Ломан к1ожахь девлира дера, оьг1азе тоьпийн татанаш, 
царах х1ораммо цхьанна 1ожалла йохьура.

Онисэ Дзидзияга д1ахьаьжира. Дукха оьг1азвахарна пхе- 
нашкара ц1ий кхехка доладелира цуьнан: «Х1окхо х1ун ди 
сох? -  ойла кхерстира коьртехь. -  Стенга кхоьсси со? Д1а а 
кхоьссина, х1аллакви! 1одика йойла, сан ирс!»

Ша дийриг х1ун ду ца хууш, охьакхоссавелира иза цхьана 
ойланца: накъосташна юххехь вала а велла, шена Дера бехк 
д1абаккха. Амма т1аьхьа дара, -  мостаг1чо схьаяьккхинера 
ч1аг1о.

Мостаг1чун байракх лестош яра Онисэн доттаг1ийн 
декъашна т1ехула.

23

Некъ а ца къастош, басахула охьаведда вог1ура Онисэ. 
Цунна ца хаьара, ша х1ун дан деза.

Шен новкъахь йолу мохевцийн хьалхара ч1аг1о 
мостаг1чо д1алаьцнера. Берриге бохург санна, иза ларъярхой 
х1аллакбинера. Х1окху м1аьргонехь Онисэ шерра кхетара, 
цхьана минотан ирсах ша мел беза мах текхна бохучух. Мел 
майра Демалой белла! Церан дахар дукха доца нисделла, 
царах цхьа а кхиавелла вац шен колламца хьакхавала, царах 
цхьаммо а ца гайтина стенна хьуьнаре ду шайн майра куьг.

Къаьхьачу дохковалоро 1овжийра Онисэн дог, кхечу цхьа­
на а х1уманан ойла ян ца лора цуьнга. Эхьо къинхетам боцуш 
цоьстура цуьнан доьхна дог.

Эсах тилча санна, хьаьдда воьдура иза. Куй цхьанхьа 
охьабоьжнера, месаш яьржинера, чоин т1емаш, йоманаш хил- 
ла, охкаделлера; кхоьлинчу б1аьргаш чохь сецнера сингаттам, 
б1аьрса тиладелла, хьоьжура д1аса. Ойланаш сих-сиха хий- 
цалора, -  царах xlopa а юьхь т1ехь гуш хуьлура. Иза хьаьдда 
воьдура, толамхочуьнца накха некхах тухуш дуьхьалкхетаре 
сатесна, дахаран тай хадийначу накъостийн мостаг1ийн карах 
вала, церан ц1ий 1анийначу герзе ша х1аллаквайта.

Эххар а кондарша схьалаьцначу арена т1е кхечира иза. 
Оцу хенахь самукъане «Варайда» илли а олуш, х1ирий шайн 
лагере юхабог1уш бара, толамо бахийна, Даймехкан дуьхьа да- 
хар д1аделла 1охкучийн декъашна мийраш а бетташ.

Циггахь Онисэна дуьхьалкхийтира, г1ап отуш ца хууш 
дийна висна масех мохевец.

-  Мила ву вог1ург? -  олуш, цуьнан даг т1е тоьпаш 
х1иттийра цара.

-  XIapa со ву, со! -  оьг1азе жоп делира Онисэс, амма цуь­
нан озехь б!аьрхиш декара. -  Виз со, тоьпаш тоха... Дика болх 
бийр бу аш.

-  Онисэ! -  эккхийтира цхьамма. Массара тоьпаш охьа- 
яхийтира.

-  Далла бу хастам, хьо цхьаъ мукьана а дийна висина, -  
т1етуьйхира вукхо.

Боккхачу сингаттамехь цуьнга д1ахьаьжира Онисэ, амма 
оцу хенахь лаьттах дуьйг1ира б1аьрса, б1аьргаш къегира. Цунна 
моттаделлсра и аьлларг шех кхаьрдаш ву, шена т1едеана эхь 
цунна девзаш ду.

-  Со вейша, со хьакъ ву вала! Шайн Делан дуьхьа, сох 
къинхетам ма бе, -  велха а воьлхуш, доьхура Онисэс. -  Я шу 
б1аьрзе ду, ца го шуна со зуда санна воьлхуш?

Ца кхеташ, цуьнга хьуьйсура мохевцаш.
-  Шуна къа ца хета сох? Шуна лаьа, даима ас 1азап 

хьоьгийла? Амма, Делан ц1арах дуй боу ас, иза хир ма дац! 
Мостаг1чунна хазахетийта ваха ца оьшу Онисэна. Даккхийде 
шу? Даккхийде! Х1а? Хьа-хьа-хьа! -  ц1еххьана 1овжаме белар 
иккхира цуьнан кийрара. Т1аккха юха а мостаг1чун туп йолчу 
arlop д1ахьаьдира.

333



Мохевцаш буьйхира, амма меттабаьхкича, Онисэна 
т1аьхьабевдира.

-  Хьо стенга воьду? Х1ун ду ахь дагалаьцнарг? -  дехарш 
дора цара цуьнга.

Амма шен ницкъ ма-ббу церан караравала г1ертара Онисэ.
-  Со стенна сецаво аш? Шуна х1ун оьшу? Суна лаьа 

сайн накъостий байъинчу меттехь со а воьйла. Ца вехь, ас 
айсса суо вуьйр ву! -  аьлла, шен бага тапча а юьллуш, иза 
юьйлира, амма накъостех цхьаммо схьадаьккхира цуьнгара 
герз.

Мохевцашна моттаделира, шен накъостий х1аллакь- 
хиларна иза хьекъалх тилла, аьлла. Иза сацалуш цахилар- 
на, цуьнгара герз схьа а даьккхина, вехка а вихкина, шайца 
д1авигира цара.

-  Не1алт хиларш! Х1ун деш ду аш сох? -  воьлхуш, вега а 
веш, халла эккхийтира цо. -  Суна вала новкъарло х1унда йин 
аш, шуна х1ун ял хуьлу сан эхьах?

Кхин а дуккха а дийцира Онисэс, т1ахь-т1аьхьа г1еллуш 
а, д1атуьйш а. Амма мохевцаш цуьнга ладуг1уш бацара, цар- 
на лаьара ма-хуьллу сиха кхерам болчу меттера д1а а бевл- 
ла, дийна бисначу Немалошца Гоча д1ач1аг1веллачу метте 
д1акхача.

24

Г1айг1ано са лаьцна мохевцаш, бист а ца хуьлуш, луьстта 
тобанаш а йина бог1ура, церан яххьаш т1е можа бос теснера, 
балдаш т1етт1а 1аьвдина дара, б1аьргаш кхоьлинчу алонах до- 
гура.

Вон кхоллам нисбеллера хьалхарчу тобанна. Ц1еххьана 
т1елеттера мостаг1, цо уьш аьттера, дуьхьало ян а ца кхиош. 
Царна дуьсуш дерг цхьаъ дара: эхье бухабовлар я, уьстаг1аша 
санна, шайн кортош ц1ий 1ано 1еминчу Нугзаран таррашна 
к1ел дахкар.

Майра, б1аьхаллин дог-ойлано г1овттийна адамаш оьгу- 
ра, ур-атталлаа, тоьпан тата а ца доккхуш, — оццул ц1еххьана

дара мостаг1чун т1елатар. Уьш накъостийн дозалла, лулахойн 
г1ортор яра. Хьанна хаьа, шайн хьуьнарш иллешкахь дека 
хьакъ болу мел т1емалой кхузахь эрна эгна?!

Ткъа дийна бисначарна дуьсуш дерг х1ун дара? Дерриг 
халкъан цабезам, 1оттабаккхам!

Ламанхошлахь т1амехь эшар ирс дацар лору, амма т1емало 
сема цахиларо не1алт кхайкхадойту. Эшийначех халкъана къа- 
хета, амма кхераман киртиг т1ех1оьттинчу хенахь шайгара ле- 
дарло ялийтинарш беламе боху.

Гочин тобанна т1ебог1уш болчу мохевцашна, дукха бохар- 
на, ца хаьара дерриг муха нисделла. Муха нисделла Нугзаран 
эскар къайллах, цхьанна а ца хууш т1елатар?

Цхьа хаам бара: цара кхоъ йийсар лацар. Хетарехь, цара 
гайтина хир бара мостаг1чунна т1елата некъ, мохевцашна го 
бан аьтто беш болу.

Йийсар вина шиъ х1ири вара, дукха хьалхе дуьйна шайн 
махкахойх а ведда, Хевехь метта-мотт карийна. Цхьа а цецва- 
ла х1ума дацара уьш ямартхой хиларх. Массеран сингаттам а, 
цецбовлар а боккхург кхоалг1аниг вара. Иза мохевхо вара. Цо 
диначо берриге Хевин махкана т1е эхь доуьйтура.

Ницкъ а, дог а эшна Онисэ г1айг1ане eorlypa царна 
т1аьхьа, лаьтта боьг!на б1аьргаш хьалаайа а ца х1уттуш.

-  Онисэ! Хьо-м ца лаьцна схьа? -  деара цуьнан лере.
Онисэ вог1авелира: цунна хьалха, вега а веш, лаьтташ

вара Гугуа.
-  Гугуа!.. -  халла эккхийтира цо, Наккха, цуьнан дихкин- 

чу куьйгаш т1е п1елг а хьажош, хаьттира: -  Иза муха нисделла? 
Хьо х1унда вихкина?

-  Царна со ямартхо ву моьтту, -  къорра жоп а луш, 
оьИазалле туй кхоьссира цо.

Онисэна дика вевзара къона мохевхо, цунна юххехь хила 
дезнера цуьнан, иза тешна вара Гугуа ямартхо хирг цахиларх. 
Цул сов, дукха хан йоццуш, х1орш х1аллак а бале хьалха, иза 
Дзидзияца а ма вара ламанан Нашлойн новкъахь. Онисэна хез- 
нера церан къамел, гинера иза мохевцийн лагерна т1е кхосса- 
луш, Онисэ вен дагахь. Цуьнан дог цуьнга цабезамах дуьзна 
дара.

«Амма хила тарло, -  ойла йира Онисэс, -  цунна хаьара 
отрядан жоьпалла суна т1ехь дуй, шен дагчохь оьг1азалла а 
кхиийна, суна декхархьама ямартхо хилла цунах».

Ч1ечкъа а воьдуш, дукха оьг1азвахарна, цергаш хьакхийра 
Онисэс.

-  Ахь х1умма а ма ца олу? -  юха а вистхилира Гугуа.
-  Ас х1ун эр ду?
-  Ала х1умма а дац хьан? -  сингаттаме т1етайра Гугуа. -  

Дика ду, со а вистхир вац. Хьан ирс ду сан суо бакъ ван йиш 
цахилар. Иштта ца хилча, Делора, xlapa дуьне кхин гур ма 
дацара хьуна. Тахана хьан де ду, хьан зезаго зазадаьккхина, 
хьан малх кьегина... Х1ун дийр ду, кьегийла иза хьуна, Далла 
иштта лиъна хир ду. Валарх ца кхоьру со. Амма балехь ву со. 
Амма муха ловр ду ас, халкъан дагахь гуттаренна со ямартхо 
хилла вуьсург хилар.

Цо корта оллийра, цхьа еза х1ума белшашна т1е йоьжча 
санна, доккха са а даьккхина, Онисэна юххера д1ахилира. Ткъа 
Онисэна цуьнан дог дуьзначу д1аьвшан т1аьххьара т1адам бара 
Гугуаца хилла къамел.

25

Сатаса дукха гена долчу хенахь дуьйна а Сионан г1опехь 
долу эскар синтем байна дара, ч1аг1онна ц1еххьана т1е а летта, 
Нугзара цхьана тохарца иза схьаяьккхина, цхьа жима тоба бен 
иза ларъярхойх дийна йисина яц аьлла, хаам кхаьчча.

Мохевхойн ч1ог1а дог хилира мостаг1чунна иза д1адекха, 
т1емалойн б1аьргаш догура, яххьех, мотталора, т1улг хилла, 
массанхьара хезаш бара бекхаман кхайкхамаш.

Ц1ийна дуьхьал ц1ий! Д1адоькхур ду вай вежарийн 
ц1ий! -  цхьабарт болуш доьхура халкъо. Х1ораннан багах до- 
луш дерг цхьа дош бен дацара: «Ц1ий».

Веккъа цхьа стаг вара дерриге эскарна юкъахь собаре 
сатоьхна 1аш. Муьлххачу хьолехь а цунна таро а, хан а ка- 
райора массо arlop т1ех1оьттина г1уллакх дан. Иза Хевисбери 
Гоча вара.

Дийна бисна ч1аг1о ларъярхой тккхайкхира цо.
Шен к1антах йоккха дегайовхо яра Гочин. Онисэ ма вара 

тасадалар нисделлачохь, муха т1евеъна мостаг1 сел къайлах?
-  Схьадийца, дийца сихха, муха дара г1уллакх? -  хаьттира 

Гочас гулбеллачу мохевхошка.
-  Иштта нисделира иза, -  дийца волавелира цхьаъ. -  

Х1ираша Бечирас а, Тапсирукос а мостаг1чуьнгахьа а ваьлла, 
иза вайн ч1аг1онна Невалийра... мостаг1чун эскар ц1еххьана 
тхуна т1елетира, тхо эсе дахка а кхиале...

Цхьа вон синхаам хаабеллачу Гочас xlopa дош а тидаме 
оьцура.

-  Цаьрца кхин цхьа а вацара? -  юхь а хабош хаьттира цо, 
жимма соцунг!а хиллачул т1аьхьа.

-  Э, уьш бен ца хиллехьара-м!
-  Кхин мила вара? -  дог тохаделира Гочин.
Шен догу б1аьргаш мохевцана т1ебуьйг1ира цо, амма важа 

тасавелира, моьттур дара ямартхочун ц1е яккха иза ца х1утту.
-  Мила? -  оьг1азе хаьттира Гочас.
-  Гугуа.
-  Мила элира ахь? -  буьрса хаьттира Гочас. Цунна моьт- 

тура, шена и ц1е нийса ца хезна.
-  Гугуа, -  юха а элира мохевца.
Гугуа? Цуьнан лулахо, цо кхиийначех цхьаъ. Цуьнан жа 

юкъара уьстаг1?
Гочина т1едужура девзаш долчу т1ег1анехь оцу стага ди- 

начух жоьпалла. Ма къиза тохар ду иза!
-  Веза Дела, оха стенна оьг1азвахийти хьо, мохевхо шен 

халкъана ямарт хиллалц х1унда дахийти ахь тхо? -  эккхийти- 
ра Гочас. Дерриге халкъана т1е дог1у эхь лан ца лора цуьнга. 
Цуьнца цхьаьна цунна хаьара оцу масало Хеви ларъярхошна 
юкъа зайл тухур буйла а.

Ойлане велира воккха стаг, кхин дош а ца элира цо. Юьхь 
т1е хьаьжча гуш дара цуьнан ойла боккхачу ницкъаца болх 
беш хилар. Эххар хебарша дуьзначу шен хьаьж т1ехула куьг а 
хьаькхна, хьалха лаьттачу мохевце, иза зуьйш, булуш иза цахи- 
лар. Цуьнан хьажарехь цкъа 1оттабаккхам, цкъа дехар хийцало-

ра. Халкъо хьаржинчу Хевисберига цхьаъ деха я 1оттабаккхам 
бан хьан ницкъ бийр бара шена? Онисэн кхолламо сагатдора 
Гочин. Цуьнан цхьаъ бен воцу к1ант ма вара ч1аг1о ларъярхойх 
цхьаъ! Онисэ цхьанхьа гуш вац. Мохевца цхьа дош ма ца эли 
цунах лаьцна? Х1ун хилла цунах? Нагахь санна иза вийнехь, 
х1окху т1емалочо х1унда ца тедо ден сагатдеш долу дог, мел 
йоккхачу къонахаллица т1елаьцна цо 1ожалла, аьлла?

Мох санна, воккхачу стеган кхетамехула чекхлилхира и 
ойланаш. Цуьнан дог схьаэккха доллуш дара. Деган 1ийжар ца 
лайра цо, кхин цкъа а къоначу мохевце а хьаьжна, ницкъ гул- 
бина, хаьттира:

-  Онисэ мичахь ву? Сох къа х1унда хета хьуна?
-  Онисэ? Пекъар хьекъалх тилла. 1ожаллина дуьхьал воь- 

душ вара иза, Делора, тхо ца хиллехь, эрна лийр ма вара.
Гочин сапарг1атделира: «Онисэ дийна ву! Турпалхочо дан 

деззарг дина цо, кхин х1ун оьшу воккхачу стагана!»
-  Мичахь ву Онисэ?
-  Цуьнан жимма сапарг1атдаьлла, х1инца накъосташца ву 

иза, -  жоп делира мохевца. Т1аккха к1еззиг соцунг1а а хилла, 
т1етуьйхира: -  Онисэ ч1ог1а дог доьхна ву, цуьнга д1ахьажа а 
ца ло.

Воккхачу стага кхин хеттарш ца дира. Иза парг1атвелира, 
цуьнан хьолехь парНатхила ма тарлора.

-  Д1аала ямартхой чубохка, 1уналла а диэ царна т1ехь. 
Ткъа вай, Делан г1оьнца, вайн вежарийн ц1ий д1адоькхур ду, -  
элира Гочас, т1аккха иза эскарна т1евахара, т1аме чухахкадала 
хааме ладоьг1уш 1аш долчу.

26

Гочин омрица кхаа декъе а декъаделла, мостаг1чунна дуь­
хьал дахара мохевцийн эскар. Отрядийн коьртехь бара Неман 
хьаькамаш. Сацам бинера Нузгара схьалаьцначу ч1аг1онна 
цхьанаметта кхаа arlop т1е а летта, бертахь диначу тохарца 
толам баккха. Массарна хаьара оцу Неман чаккхенах Хевин 
кхоллам бозуш хилар.

Дезачу дийне санна, бийла а къежаш шайн декхарх дика 
кхетарца д1абоьлхура уын. Х1ор а тешна вара, нагахь санна 
вала доьНнехь, шен-шен ц1е халкъан иэсехь лийриг цахиларх, 
шайн сий хьомечу лаьмнашкахь даьржарг хиларх. Доккха ирс 
ду ишттачу тешамца Даймехкан бозуш цахиларехьа, цуьнан 
парг1атонехьа къийсар! Эгначийн 1ожалла а, цара хьегначу 
1азапах а ойлано кхин а марсабоккхура ц1ий 1ано а, ч1ир екха а 
хьогам, уын, синтем боцуш, т1аме д1алестара.

Кхечу т1емалошца цхьаьна Онисэ а вара. Амма мел 
хийцавеллера иза! Маццах екхаелла, елаелла хилла юьхь 
ч1ачкъийнера г1айг1ано, балдаш т1етт1а та1ийна дара, б1аьргаш 
ц1ийх буьзна, беснеш, дукха оьг1азвахарна, егош яра. Онисэ 
даима къаьсташ вара шен майраллица а, доьналлица а, ткъа та- 
хана иза шозза къонахалле хила веза, боккха бехк бара цунна 
т1ехь, цунна лаьара жимма мукъана а иза байбан.

Онисэна т1едиллинера, хьалхелелочу отрядера масех 
стаг а эцна, къайллах, тебна мостаг1чун ха долчу а вахана, 
иза схьалацар я х1аллакьяр, мостаг1чун коьрта ницкъаш шек 
ца бовлуьйтуш, дуьхьало ян ца кечбалийта.

Омра ма-хуьллу нийса кхочушдархьама Онисэс шен 
жима тоба ч1ог1а ларлуш д1аюьгура. Буьйсанан аьзнаш- 
ка ч1ог1а сема ладоьг1уш воьдура иза, цунна т1аьххье, тата- 
наш ца деш, хьаьрччина, мостаг1чун лорах боьлхуш санна, 
д1абоьлхура важа "Немалой а.

Уьш ч1ожан т1улган йистехула бог1ура. Кхузахь къаьстти- 
на ларлуш а, т1ах-аьлла а хила везара: Нулгах д1ахьакхавелла 
даьллачу муьлххачу татано а мостаг1чун тидам т1ебахийта 
тарлора. К1еда к1архаш буьйхина ког лаьтта биллале а, буьхьиг 
1уттий, ч1аг1о мел тешаме ю хьовсура мохевцаш.

Ц1еххьана саца а сецна, оцу сохьта лаьтта охьавижира 
Онисэ. Тата ца доккхуш, изза дира вукхара а. Нулгаш Не охьа 
а бийшина, баттара ехира шаьлтанаш.

Иштта масех минот елира. Пашлойн новкьахь гучу- 
елира пхеа х1ирех лаьтташ йолу тоба, уьш санна тебна, та- 
танаш ца деш, махевцашна дуьхьалйог1у. Онисэс уьш шена 
Нехбовлийтира -  иза коьртаниг вара, Наьххьара мостаг! шеца

д1анисвелча, к1елонера хьалаиккхира. Х1инца важа т1емалой 
т1елетира мостаг1ашна. Цхьажимма хан яьлча, талламе бох- 
куьйту х1ирий бала керчаш бара. Шадерриг ц1еххьана хили- 
ра, орца даккха а ца кхиира х1ирий.

Талламхошца ларийначул т1аьхьа, тебаш, хьалхахьа 
д1абуьйлабелира мохевцаш, ткъа сатосуш мостаг1чун метта- 
мотт болчу д1акхечира. Кхузахь тешам боллуш д1а а левчкъи- 
на, накъосташка ладог1а дезаш бара уьш.

Мостаг1чун туьпахь тап-аьлла тийна дара. Хьалхарчу 
кхиамо баккхийбина а, шайн ха сема хирг хиларх тешна а 
болу мостаг1ий паргг1ат набарш еш бара. Нугзар тешна вара, 
шайн эшамо 1адийначу мохевцаша герггарчу деношкахь шена 
т1е юкъаралхой бохкуьйтург хиларх. Цуьнга герга а дита ца 
лора и жима халкъ кхид1а а шеца къийса xlyrryp ду бохург. Цу 
т1е, Нугзаран arlop леташ т1ехдика герзаца кечбелла суьйлий 
хилча муххале а.

Мохевцийн эскаро, кхаа arlop къайллах т1е а деана, го 
бира мостаг1чунна.

Тоьпан тата делира -  цхьабосса т1елата хаам.
Хьалалилхира Нугзаран т1емалой, амма боьхна, хиллачух 

ца кхетара, туьпахула бевдда д1асахьаьвдира.
Кхетамчу бахка кхиале, мохевцаша уьш къинхетам бо- 

цуш х1аллакбора. Амма цхьана меттехь, дуккха а беллачарна 
юкъахь, Немалойн цхьа тоба яра: к1айчу говрахь царна т1ехула 
хьийзара Нугзар. Ша аьлларг дечу суьйлийн г1оьнца, шен 
туьрца борура массо arlop берш а.

Декъий 1охкучохь, кхузахь а, цигахь а гучуволура Онисэ. 
Мохевцаша, къинхетам боцуш, х1аллакбора уьш. Цхьана мет­
техь, берриш боьхначу юккъехь, т1емалойн цхьа тоба яра: шен 
к1айчу динахь Нугзар тобанца дукх-дукха лекха вара, х1айт- 
аьллачу суьйлашна юкъахь, аьрру а, аьтту a arlop мостаг1ий 
борура цо шен туьрца.

Оцу декъийн оьланашна, кхузахь а, д1огахь а т1енислора 
Онисэ, иза нуьцкъала летара цхьана дарбано вахийча сан- 
на. Цуьнан нийсачу тохаро, настарш д1аяьхча санна, эгабора 
мостаг1ий. Иза кхийдара латар оьг1азе мел долчу, цунна юккъе

эккхара. Цо 1ожалла лоьхура, амма, гуш боцучу ницкъо санна, 
кхерамечу киртигах хьалхаволура, цунах ларвеш волуш санна. 
Цо 1ожалла лоьхура, амма цунах хьалхаваккха доьг1ча санна, 
кхерамечу хьолах х1умма а ца хуьлуш чекхволура.

Цуьнан майралло, 1ожаллах кхардаро, ша-шен цакхооро 
массеран лерам а, хастам а бахийтинера цуьнга.

Ломан к!ажахь гучувелира Гоча. Махо цуьнан къоьжа 
месаш лестайора, цуьнан карахь яра дашочу ж1араца кхелина 
байракх. Байракхан к1ади мохехь лесташ дара, декаш дара гор- 
галиш, т1емалойн сапарг1атдоккхуш а, дегайовхо луш а. Царна 
хьалха беза а, курра а д1ах1оьттира дин, баккъал ша бохьуш 
берг дика кхаъ бу ала санна. Динна хаьара, Хевин цхьаь бен 
хила йиш йоцу тхьамда хоржуш вуйла.

Воккха стаг сихвелира Нугзар а, цуьнан г1оьнчий а дуь- 
хьало ян бевллачу метте д1акхача.

-  Хьалхата1а, сан бераш, суна т!аьхьа, майранаш! -  ц1ог1а 
туьйхира Гочас.

Цуьнан кхайкхамна орцахвелира массо мохевхо, дукха 
хан ялале буькъа го бира Нугзарна. Ченан дахкаро, хьала а 
хьаьдда, дерриге д1акъевлира. Сирла де кхоьлира. Х1инца 
хезаш дацара турпала, деза аьзнаш. Тийналла йохайора наг- 
наггахь хезачу узарша а, лаг уьйзучу тоьпийн татанаша а, 
хьекхочу цергаша а. Цкъацкъа махо ченан кирхьа доьллура, 
т1аккха арена т1ехула курра, эшам ца бевза байракх техкара. 
Иза гича, б1аьхойн болатан дегнаш кхин а йоккхачу майрал- 
лица догура.

Ц1еххьана, ченан к1уьралахь тасабеллачийн мог1арехь 
дийкира баккхийберан аьзнаш.

Х1аваэхь чан екхаелча, гулбеллачарна хьалха х1оьттира 
1охкучу декъийн цхьа лам, цхьа минот хьалха, дийна а, дег1ехь 
ницкъ болуш а хиллачийн. Бос баьхьна а, г1айг1ане а, б1аьрса 
стигала а доьг1на, царна юккъехь лаьттара Гоча. Геннахула 
д1алилхина боьлхура, ченан к1ур а баьккхина, говр-береш. 
Уьш бара Нугзар а, цуьнан юххера б1онакъостий а, -  цхьа дев- 
заш доцчу бахьанашна 1ожаллах цхьа хьалхабовла каяьллера 
церан.

27

Адамийн дахар д1атийра. Мохевцаша д1абоьхкира белла 
т1емалой, амма д1аса ца бовлура. Хууш дара, Нугзар кестта 
вухавог1ур воций а, оццул эшам хиллачул т1аьхьа мохевцашна 
дуьхьал керлачарна д1ах1итта атта хир доций а.

Т1улгех боьттинчу ахгоргачу барза т1ехь хиъна 1аш вара 
Хевисбери Гоча, къаноша а, кхелахоша а го бина. Царах 
х1ораннан карахь яра шайн яртийн байракхаш. Еккъа цхьана 
маьНехь и го хедаш бара -  цигахь гулделла халкъ дара. Массо 
сингаттамо хьаьшна вара: беллачу вежаршна балхам бора хаац 
я кхин доьхнарг т1едарна кхоьрура хаац. Гоча а, цунна го бина 
темин къаной тап-аьлла Iapa, кортош лохха охьа а охкийна. 
Оцу ирчачу суьрто кхин т1е а алсамбоккхура юкъара бала а, 
сингаттам а.

Гочас эххар хьалаайира корта, сингаттаме д1ахьаьжира 
гулбеллачаьрга. Кхуззахь, тобанна юккъехь лаьтта Онисэс, д1а 
а вирзина, корта оллийра. Иза зуьйш, к1анте хьаьжира Гоча, 
амма оцу сохьта, т1ера б1аьрг д1а а берзош, омра дира:

-  Схьабалабе бехке бийраш!
Тоба д1асаекъаелира. Халкъо хаьржинчу кхиэлахошна 

хьалха х1оьттира ши х1ири а, Гугуа а. Массо а, дегнаш а детта- 
луш, ладоьг1уш Iapa бакь кхиэл д1акхайкхоре. Хьанна хуур ду, 
кхиэл муха хир ю!

-  Д1адаста церан куьйгаш! -  элира Гочас.
Омра оцу сахьта кхочушдира. Пхаьрсийн голаш настарш- 

на т1е а товжош, корта схьалецира Гочас. Моьттур дара, иза 
сакх-сема ладоьг1уш ву. Юкъараллин воккхачех воккха къано 
хьалхавелира. Т1аккха, голаш т1е а лахвелла, цо элира:

-  Ладог1алаш, вежарий! Ладог1а! Д1ахьовсал, шуна 
хьалха ву ши х1ири. Ялх шо хьалха уьш вайн теми баьхки- 
ра. Боьлхура, текъамаш бора, вай тешадора шайн вежарш­
на юккъехь шаьш даха ца ло, ца хууш шаьш вийначу стагах 
ч1ир эца т1аьхьабевлла нах хиларна. Дийцина х1ун до, стаг 
виэр -  доккха къа ду, амма шена вала-вола меттиг ца йитча, 
кхин-м хьовха, стага ша-шен а вуьйр ву. Ларамаза стаг виэр -

иза боккха сингаттам бу. Иштта х1окху наха Хевигара къай- 
ладовла меттиг а, баьпкан юьхк а йийхира... Мохевцан 1едал 
дац хьешашна букъ берзош я мискачунна carla ца луш. Хевис 
т1елецира бевдда баьхкинарш, царна ц1енош д1ах1иттийра, аха 
латта а делира. Уьш вайна юккъехь маьршачу дахарца бехара, 
уьш вайна вежарий санна бара. Цара муха баркалла эли вайна? 
Цара мостаг1чунна гайтира вайн arlop дог1у ламанан некъаш, 
rlo дира ц1еххьана, хуьлучух кхетале, иэсе дахкале вайн на- 
хана т1елата, шайн ямартлонца rlo дира тай на баьпкан юьхк 
а, тхов а белларш х1аллакбайта. Аш х1ун эр дара, х1ей нах? 
Х1умма а ца лачкъош, дерриге д1адийци ас... Ойла е, адамаш, 
стаг вер -  забар яц.

Къамел чекхдаьлча, хьала а айвелла, еа a arlop суждане а 
вахана, шен метта охьахиира къано.

-  Схьадийца... шайн бехк цахилар т1еч1аг1де, и ч1аг1- 
лахь, -  элира х1ирашка Гочас, хьалха санна, ша волчуьра кхин 
меттах а ца волуш.

Тоба дог детталуш яра, амма дуьхьала цхьа аз ца ха- 
зийтира. Х1ирийн бехк дарехь гуш бара. Гора а эгна, хих 
дуьзначу б1аьргашца, къинхетам бар доьхура цара. Амма 
кхиэлахой къора хилира церан дехаршна. Цара Гочина го 
бира, йоцца кхеташо а йина, юха а шайн меттигашка охьа- 
хевшира. Тийналла д1ах1оьттира. Гочас корта айира, т1аккха 
элира:

-  Шинна а т1улгаш детта!
Г1овг1анаш евлира тобанна юккъехь. Х1ирийн бос баьхьи- 

ра, царах цхьаъ Гочина т1ехьаьдира. Кхиэл д1акхайкхийначул 
т1аьхьа воккха стаг юха а ойланашка велира.

-  Гоча! -  эккхийтира бехкеволчо. -  Юелхьараваккха! 
Доьху хьоьга! Даима -  хьан лай хир ву со!

-  Т1улгаш детта! -  юха а ч!огг1а элира Гочас.
- Делахь-х1ета, 1ожалла? -  ц1ог1а тухуш хьалаиккхира 

х1ири. -  Иштта делахь, хьо а вехар вац!
Четара шаьлта схьаяьккхира х1иричо. Цунна т1ехаьвдира 

нах, го бира...
Тоба д1асахилира. Гоча, хьалха санна, сийлахь-веза а,

парг1ат а вара, амма кхардам къегира цуьнан б1аьргаш чохь, 
ямартхойн декъашка д1ахьаьжча.

28

Х1ирашна йо кхиэл чекхъелира. Юха а шен ойланашка 
вахара Гоча, амма цхьажимма хан яьлча, хьалха санна, тийна- 
парг1атчу озаца элира:

-  Схьавалавел Гугуа.
Масех мохевхо Гугуана т1евахара, т1аккха, цуьнан куьй- 

гаш д1а а даьстина, иза Гочина хьалха х1оттийра. Гугуан 
б1аьргаш чу бода беара, д1асатехкира, амма сихха ша-шен 
меттавалийра. Халкъана хьалха лаьттара иза докъан басахь, 
дог деттадаларна балдаш а дакъаделла, цхьана arlop 1ожалле 
д1ахьажийначу -  баьссачу б1аьргашца. Мохевцаша цунна т1е 
куьйгаш хьийсадора, не1алташ кхайкхадора, безам боцучу 
талорхочунна санна. Юха а цхьана къаночо, хьалха а ваьлла, 
Гугуа бехкевеш долу къинош д1адийцира.

Билгалделира, т1елатале хьалха, иза, мостаг1чун отрядана 
хьалха а ваьлла, Нугзаран эскарна некъ а гойтуш веана хилар.

-  Х1ун аьлла бехках вер ву хьо? Схьадийца! -  цуьнга 
вистхилира Гоча.

Доккха садаьккхира Гугуас. Мохевцийн маг1арашна 
т1ехула д1а а дедда, цуьнан б1аьрса Онисэна т1ехь сецира. 
Гугуан б1аьргаш къегира. Иза тохавелира, тобанна юккьехь 
тийна 1ачу жимачу стагана т1еволавелира, амма оцу сохьтта 
меттавеара. Т1аккха шен ч1ечкъа яхана юьхь кхиэлахошна т1е 
а хьажош, коьртара куй д1абаьккхира. Цо, корта багош санна, 
охьакхоьссира.

-  Схьадийца, хьайн дийца делахь! -  юха а элира Гочас. 
Хаьддачу мерзан санна, цуьнан аз дегийра.

-  Х1ун эр ду ас? -  г1айг1ане эккхийтира Гугуас. -  Дела 
ву-кха теш, со бехке вац. Амма нахана гина со мостаг1чун 
отрядана хьалха вог1уш. Сох мила тешар ву? Аш со 1азапехь 
х1унда латтаво? Стенна дуьйцу? Со вей д1а а ваккхий, 
парг1атдовлийша!

-  Жима стаг, вала хала дац, -  жимма соцунг1а хилла- 
чул т1аьхьа элира Гочас. -  Амма дагна теша ца лаьа, Хевин 
к1ант, мохевцин некхо кхиийнаволу, шен вежаршна ямарт 
хир ву, накъостий бухкур бу, латта а, стигал а егор йолу зулам 
т1едоуьйтур ду бохучух. Цкъа а д1атуьйр яц дагчохь г1айг1а, 
бода бекьалур бац, нагахь санна халкъ тешахь, хьо баккъал 
ямартхо ву бохучух.

Гочин дешнаша тохадалийтира Гугуан дог, цаьрца цунна 
гира ден дега-лазам. Цунна ц1еххьана лиира ша бехке цахи- 
лар т1еч1аг1дан, оцу бехк баккха йиш йоцучу стагана хьалха 
мукъана а.

-  Гоча! Делах дуй боу ас, дуй боу сайн къоналлех, дуй боу 
хьан ц1арах, -  со бехке ма вац. Амма со бакъван таро яц сан, 
со вала веза.

-  Хьо муха нисвелира мостаг1чун отрядана хьалха?
-  Ма-дарра ас дуьйцийла лаьа хьуна? Ца оьшу, Гоча, ма 

дийцийтахьа... Хьуна гуш ма ду, суна вуно халахилар. Ахь 
х1унда хьийзаво со? Хьо-х даима догдика вара!

-  Гугуа, Дела ву-кха теш, сан дог а парг1ат ма дац. Хьоьга 
дина xlopa хаттар, ирачу цхьамзанца сан некхах ма дог1ало. 
Амма теми а, цуьнан г1уллакхаш а хьол а, сол а деза ду. 
Дийцахьа тхуна хилларг, ма-дарра.

-  Дийца боху ахь? Дика ду! -  аз айддина элира мохев- 
ца, т1аккха ц1еххьана Онисэна т1евирзира иза. Важа, букар а 
вахана, цхьана боккхачу махьаро охьата1ийча санна, лаьттара. 
Цуьнан ч1ечкъа яханачу юьхь т1е можа бос тоьхнера. Моьттур 
дара, дахаро жима стаг д1атесна.

-  Ладог1ийша соьга! -  кхиэлахошка вистхилира иза. -  
Со валарх кхоьруш вац. Нагахь санна сайн бехк цахилар 
т1еч1аг1дахь а, т1аккха а. Делах дуй боу ас, ас со-сайн вуьйр 
ма ву! Со стенна вехар ву, цкъа сайн сий дайина волу? Т1аккха 
ладог1ал аш! Ас ц1енна бакъдерг д1адуьйцур ду шуна...

Ломах охьавуссуш вара со, ткъа тог1и чохь мостаг1чун 
эскарна т1енисвелира. Со д1ахьаьдира к1елоне хевшинчу на- 
къосташна хаам бан, амма мостаг1 сан лар хьоьшуш вог1уш 
хиллера. Со ца кхиира царна т!екхача. Мостаг1аша герз ца

деттара, тай н а  Tie хехойн тидам ца бахийта, ткъа сан тоьпан 
не1алт хуьлда цунна! -  лаг доьхна хиллера. Сан когаш к1елара 
латта д1ашершийла, нагахь ас харц дерг дийцахь!

- Хьо лаьмнашка х1унда вахнера? -  хаьттира цхьана 
кхиэлахочо.

-  Пуллакхна.
-  Хьо хьо варий?
Гугуас жоп ца делира.
-  Хьо хьо варий? -  юха а хаьттира кхиэлахочо.
Мохевцин дог дакъошка эт1аш дара: цунна ца лаьара зуд-

чун ц1е бехъян, иза, мухха делахь а, дуьнен т1ехь доллучул еза 
яра цунна.

-  Х1ун бен ду иза, со цхьа хилча а, ца хилча а? -  элира цо 
эххар а. -  Шуна хаа лаьа со ямартхо ву я вац. Ас боху, ас шу 
ца доьхкина, со ямартхо вац, суна цкъа а дагадеана дац шуна 
дуьхьал хила, цунна теш ву Дела. Д1а вейша, ма деттийша сан 
т1аьххьарчу миноташна...

Гугуа д1атийра, некха т1е ч1агаре куьйгаш а х1иттош. 
Цуьнгара кхин дош даккха ца делира кхиэлахошка. Цуьнан 
соцунг1а беза т1улг хилла даг т1е буьйжира Онисэна. Халкъ, 
са а ца до1уш, Гочица кхеташо еш болчу кхиэлахойн сацаме 
ладоьг1уш Iapa.

Еха яхъелира и кхеташо. Эххар а кхиэлахой схьабаьхки- 
ра. Халкъан собар кхачийнера. Гоча хьалаг1аьттира. Тап-аьлла 
тийналла д1ах1оьттира.

-  Веза Дела! Гечде тхуна, стенна т!ехь делахь а, тхо г1алат 
делахь. Оха кхиэл д1акхайкхайо ахь тхайна хьехна. Хевин ма- 
шаро а, синпарг1атоно а тхоьга доьху Гугуа д1акъастор, темин 
юкъара д1аэккхор, гергарчех а, юххерчех а д1акъастор... Еккъа 
цхьана цуьнан зудчунна пурба ду цуьнца д1аяха. Кхул т1аьхьа 
цхьана а стеган бакъо яц цунна ц1е яла, цуьнгахь ц1е ца хилахь, 
хи дала, иза хьоьгахь хилахь, баьпкан юхк екъа, мацвелла гахь. 
Кхул т1аьхьа шу массо декхар ву шайн х1усамийн не1арш цун­
на хьалха т1еч1аг1а, массо къора хила веза цуьнан хеттаршна, 
массо мотт сецна хила веза цуьнан дехаршна. Хевин сийлахь- 
езачара та1зар дойла цунна.

-  Д1асаца! -  цхьаннан ц1ог1а делира. Цхьамма дагахь а 
доцуш, Гочин куьйгах катуьйхира.

Халкъо, цец-акъдаьлла, б1аьрг туьйхира Хевисберих 
д1ахьакхавала ваьхьначух, цуьнан карахь Хевин дозалла -  бай- 
ракх хилча муххале а.

Гочина хьалха лаьттара Онисэ.
-  Сих ма ло, Хевисбери! Гугуа бехке вац -  элира цо, цуь­

нан б1аьргаш ц1ийх дуьзира, месаш ирах1иттина мотталора.
Халкъан дегнаш тохаделира, г1овг1анаш евлира. Байракх 

ластийра Гочас, горгалиш бека буьйлабелира.
-  Д1ате! -  шен возаллица эккхийтира Гочас.
Шаверриг д1атийра.
-  Схьадийца... х1ун ала воллура хьо?
-  Гугуа бехке вац. Эрна та1зар ма дейша цунна. Со а, Гугуа 

а ц1ийн мостаг1 ву. Цунна бахьана а ду тхан... Ломах охьавоьс- 
синчул т1аьхьа, со виэн г1ашлойн новкъахула чухьаьдира иза. 
Новкъахь мостаг1ийн отрядана т1е 1оттавелира иза. Аш эрна 
бехке во иза, ямартхо ву бохуш.

-  Иза хьоьга хьан аьлла? -  мохь тоьхна элира Гугуас. 
Цуьнан б1аьргаш чохь цатешар къегира.

-  Суна сайн лергашна хезира шадерриг.
Пашлойн некъана юххехь к1елонехь хиъна 1аш вара со. 

Ас х1умма а лачкьор дац. Къа ду суна т1ехь...Со бехке ву сан 
вежарий баларна. Сан корта хьере хиллера, т1евог1у мостаг1 
цагарна со бехке ву. Гугуа бехке вац... -  дог деттадаларна 
вега а веш, юкъахваккхарна кхоьруш санна, сиха дуьйцура 
Онисэс.

Ткьес тоьхча санна, Онисэс дуьйцучух цецдаьллера 
халкъ. Массеран б1аьргаш цунна т1ебог1абелира. Оцу инза- 
речу къамело 1адийна Гоча вехха лаьттира, метта ца вог1уш. 
Эххар а, доккха са а даьккхина, хьаьж т1е куьг а хьаькхна, бехк 
боккхуш элира:

-  Ас хьайга дина весет иштта кхочушдеш вара хьо? Не1алт 
хуьлда хьуна! Ахь хьайн ден дайн декъашна т1е эхь доссий, 
цабезамца жоп лур ду хьуна халкъо! Дуьнен т1ехь та1зар дан 
хьол хьакъ верг ван а вац.

Т1аккха кхиэлахошкахьа вирзира:
-  Бехк-гуьнахь доцуш беллачийн ц1ий стиглане кхойкху, 

хьакъ доллу та1зар диэ, бохуш. Темис къастор ду-кха дан дезарг!
Дукха беха 1ийра кьаной кхеташо еш. Т1аккха Гочина т1е 

а баьхкина, меллаша цуьнга элира:
-  Гоча! Хьан к1анта ца йоьхкина Хеви. Бехкениг цуьнан 

къоналла ю. Цо тилийна цуьнан корта...
-  Делахь-х1ета, цунна та1зар дан кхин а доккха бахьана 

ду! Мичахь ду цуьнан сий, мичахь ду эхь-бехк? Вайна Онисэ 
велла ву... Ц1ергахь ваго кхиэл ян еза цунна.

-  Гоча! -  юха а бистхилира кьаной, воккха стаг шайх тешо 
г1ерташ, амма вукхо цаьрга ла ца дуг1ура. Цуьнан б1аьргаша 
суйнаш деттара, амма юьхь т1улг хилча санна яра.

-  Иза вала веза! Къа ца хеташ, виэн веза иза. Нагахь санна 
нийсонах шу кхоьруш делахь, ас айса...

Шаьлта схьа а яьккхина, к1антана т1екхоссавелира иза, 
ц1ог1а а тухуш:

-  Шен вежарий боьхкинарг ваха хакъ вац!
Шаьлта къегира. 1ожалле техкаш тохавелира Онисэ. 

Шаьлта деган юккье нисъеллера. Иза дерриге дукха сиха нис- 
делира, цхьа а ца кхиира бохам юхатоха.

1адийна халкъ юхаделира. Мила xlyrryp вара воккхачу 
стагана т1ег1орта?

-  Гоча! -  олуш, цунах куьг д1ахьаькхира цхьаммо.
-  Х1аъ! -  ларамаза аз делира воккхачу стеган кийрара. 

Иза юхахьаьжира. Цунна хьалха лаьттара Гугуа.
-  Гоча! -  элира цо ч1огг1а. -  Ас хьоьга элира бехк сан бац, 

сан ишта а, вуьшта а вехийла дац, цкъа эхь т1едаийтина волчу. 
Къонахчунна товш дац шен дош дохош. 1одика йойла, Гоча! 
1одика йойла, халкъ!

Тапча схьа а яьккхина, шен бага яссийра цо. Цуьнан коьр- 
тан туьта иккхина д1аяхара, хье охьа1енира.

Узар иккхира воккхачу стеган кийрара. 1адийна, гона- 
ха д1асахьаьжира иза, дерриге дег!аца вегийра, ц1ийх юьзна 
шаьлта генна д1акхоьссина, вист а ца хуьлуш, жимма латта а 
лаьттина, Онисэна юххе охьакхийтира.

-  Онисэ... Онисэ... -  шабарш дора цо, к1ентан докъа т1е 
а тийжаш.

Вехха вилхира воккха стаг, шеллуш доллучу к1ентан до­
къа т1ехь. Иаккха корта айира, цхьана х1уманах кхеравелча 
санна, хьалаиккхира, акха гонаха а хьоьжуш.

-  Д1авала... д1авала... шабарш дора цо, цхьанна т1е куьй- 
гаш а кхийдош. -  Ц1ий... шаьлта... сан к1ант... мичахь ву сан 
к1ант? -  дег1ах чекхдолучу дуткъачу ц!ог1анца хаьттира цо, 
т1аккха, ц1оькъа-лом санна, кийрара беза мохь а болуш, вилхи- 
на д1авахара.

Хан д1айоьдура. Халкъ д1атийра. Хевихь дахар хьалха 
санна д1адоьдура.

Амма х1етахь дуьйна Самт1веран хьуьнах не1алт дахана 
меттиг хилира...

Массо къехкара цунах. Оцу хьуьнах вехаш вара хьекъалх 
тилла Гоча. Т1ехбовлурш совца а бой, цаьрга шен к1антах дерг 
хоьттура, ша волчу д1акхойкхура, олура, генарчу махкара ву- 
хаверза везаш к1ант... т1аккха кхерамаш тийса волалора, бак- 
къал Онисэх хилларг схьадийца, бохуш. Дерриге а чекхдолура 
лан хала долучу тийжарца.

Иштта шен ваха дисна денош токхуш вара воккха стаг, эх- 
хар а цхьана 1ай готтачу ч1ожахь лайн токхамна к1ел ваххалц.

Дзидзиях дерг аьлча, оцу буьйсана Онисэх къаьстичахьа- 
на, цхьаннан а цунах б1аьрг ца кхийтира.

1 Хевисбери -  къано, динан ох1ла.
2 Т1аш-пандури -  т1аьхьа т1араш а тухуш локху пондар. 
3Хеви -  Гуьржехахь ламанан к1ошт.
4 Шенич1ириме -  хьан баланаш суна, хьастаме олу.
5Ов -  шена т1ехь жижиг дотту г!ирс (шампур).
6 Мурст -  м!аьрго (мгновение), цхьана юкъана.
7 Торкх -  сийлалла; торкхаме илли -  сийлаллин илли. 
нЧурчхели -  кемсийн муттаца кечйина б1арийн т1амарш. 
9 Сакхе -  цеце, цецбевлла.
10Ц|мнндаСамсбинт|ад3арИ _ кидС

11 Темин къаной -  цхьана тайпана, шайн хаьржина воккхаха волу 
нах.

12 Жансу -  селитра.
13 31аьпарш -  хебарш.
14 Me, шени к1внесаме -  хьан г1айг1а-баланаш суна хуьлда.
15 Веназ -  билгало йина (ч1еда яьккхина -  кист. диал.).
16 Маьраг -  к1еззиг хан яьлча (кист. диал.).

ЖА1УБН ДАГАЛЕЦАМАШ

18... шарахь жа1у хила садам бира ас. Суда лиира сайд 
лаьмдаш а, аредаш а дикахо йовза, халкъаца юххера гергарло 
таса а, жа1уйд дахар, церад декьа дакъостий -  самукъа а, хаза- 
хетарш а сайда т1ехь зиэд.

Сад, ламадхочуд, жима жа дара. Цхьа к1ез-мезиг латта- 
наш а доьхкина, иза стамдира ас, сайда герз а тардира, т1аккха 
кара г1аж а эцда, жа1у хилира сох.

Хьалхарчу муьрехь сад дика лаам к1оршамечу беламца 
т1елецира. Массара а бохура суда, феодалада-хьоладеда, ц1е 
яххадчу стегад к1адтада, товш дац жа дажош лелар, амма ас 
цхьаьдгга а ла да дуг1ура, сайд 1алашодей, лаамей бед. Суда 
лаьара ма-хуьллу сайд халкъаца ваьштатаь1да хила, цуьнан 
сатийсамийн, ойланийн дуьхе кхиа, цуьнан дахарца ваха, 
цуьнца цуьнан г!айг1а-бала бекъа, -  делахь-х1ета, чу а хиъна 
1елур варий со? Сан лаам кхочушхилира: юххера бовза хьаьг- 
начу нахаца юххера гергарло тасаделира сан (цуьнан мах ха- 
дор дешархошна т1ехь дуьту ас). Ткъа х!инца суда лаьа сайд 
жа!уьнан дахарера масех кийсак йовзийта. Тешна хила а лаьа, 
сан къамел шуна к1ордориг цахиларх.

Аьхке чекхъяла гергаяхнсра, уьстаг1ий х1инца а узуш 
дара. Жа т1е а гулдина, шура яккха кечлуш вара со. Оцу хе- 
нахь суда т1евеара суда вевзаш а, цкъа а б!аьрга гида а воду 
ши махевц. Суда т1ера духар гича, со жа1уйх тарвиначух тера 
дара цара.

-  Дебийла хьан жа! -  маршалла хаьттира цара соьга.
-  Дала аьтто бойла шун а! -  жоп делира ас.
-  XIapa жа хьенан ду? -  хаьттира цара.
Ас сайд ц1е яьккхира.
-Д ала  кхузара меттахвала пурба ма лойласуна, уьстаг!ийн 

лергашна т1ерачу х1осташна т1ехь ерг хьан ц1е яцахь! Кхечу 
жа1уйн яц и х1осташ -  эккхийтира цхьана жа1уьно. -  Ткъа ван 
хьенан ву хьо? -  хаьттира цо.

-  Со Арахветира ву, сан хьомсарнаш, -  элира ас мтиулета- 
ша буьйцучу маттахь. -  Бурдулъани Як1обин к1ант ву со.

-  Ялхо ву хьо, я юкъарча ву? -  юха а хаьттира жа1уьно.
-  Юкъарча! -  жоп делира ас.
-  Жа дажош иштта лелаш ву-те xlapa? -  цецбевлира уьш.
-В у .
-  Вайн Делора, ма тамашийна х1ума ду xlapa!
-  Х1унда? -  хаьттира ас, цара х1ун олу хаа сак1амделла.
-  Тамашийна х1ума муха дац! Паччахьца цхьанийсса вол­

ну стеган к1ант жа дажош ву, бохург? «ГГ!» -  куьг ластийра цо.
-  Вониг х1ун ду кхузахь? Цуьнан шен жа а ду, иза ша дажа 

а до цо.
-  Вониг х1ун ду боху ахь? Хевин да жа1у ву! -  готтаме 

элира вукхо.
-  Цуьнан ден дайн а, церан дайн а хилла жаш, амма 

дажош-м ца лелла уьш! -  т1етуьйхира кхечо.
-  Х1аъаний, жа дажош лелар бара хьуна уьш! Уьш хьаька- 

маш хилла, мидалш а оьхкина лелаш.
-  Иза кхин зама хилла, х1инца кхин ю, -  бехказвала 

г1оьртира со.
- Зама бехке яц. Хьан ден корта белахьара, квешетийн 

пурстоьпан даржехь хир вара хьо.
Оцу дешнаша халахетийтира суна, -  къамел хадийра ас, -  

сайн жа юханехьа а дерзийна, дика яьлла буц йолчу баса лаьл- 
лира.

Соьца 1одика йира сан хьешаша, ткъа оцу къамело цатам 
баьккхина со сайн ойланашна чукагвелира.

Т1етаь1ира дохк, серса а йолаелира, Белшаш т1е верта а 
кхоьллина, коьрта башлакх а тиллина, га тесна уьстаг1ашна 
хьалха а ваьлла, генадевлларш юхалаьхкира ас, суна лаьара жа 
меллаша церг тухуш хьармехула чекхдолийла.

Ц1еххьана сан б1аьрг кхийтира европейски духарахь суна 
т1е вог1учу шина стагах. Со цеце цаьрга хьежа велира. Нагахь 
уьш некъахой белахь, схьа а ца бог!уш, ломал дехьа аг1орхьа 
баха безара, цигахула бу некъ.

И шиъ герга кхочуш вара, карахь леккха айина г1ожмаш 
а йолуш. Сан жен ж1аьла Басара, лета а леташ, царна

т1екхоссаделира. Ac ulorla туьйхира ж1аьле, иза муьт1ахь, юха 
а даьлла, ц1ога а лестош, суна т1едеара. Вевзаш воцчу шимма, 
вела а воьлуш, дешнаш халла вовшахтосуш, г1азакхийн мат- 
тахь элира:

-  Собак, собак... Нет кусай?
-  Нет кусай, -  парг1атваьккхира ас и шиъ.
-  Баран... баран... -  волавелира цу шиннах цхьаъ, амма 

долийнарг чекх ца даьккхира, хетарехь, цунна хууш болу оьр- 
сийн мотт кхачийнера. Т1аккха шен накъосте французийн мат- 
тахь элира:

Муха хатта деза х1окхуьнга, х1окхара Tlaprla мича
д1ало?

-  Суна сайна а ца хаьа, -  французийн маттахь жоп делира 
вукхо.

Шаьшшиннан юкьахь бахамах, т1арг1ахь къамелаш дан 
волавелира и шиъ, кху лаьмнашкахь оццул даккхий жаш тхоь- 
га д!атардаларх цец а вуьйлуш. Делахь а, царна ирх-пурх хаа 
лаьара оха Tlaprla стента хьо, кху лаьмнашкахь иза мел тарба- 
лур бу.

Суна дика хаьара французийн мотт, цундела со кхин 1ен а 
ца велла, къамелана юкъаг1оьртира.

Лаьмнашкахь дукха ду жаш, кхузара, берриге бохург 
санна, бахархой уьстаг1ий лелош хене бовлуш бу, ткъа Tlaprla 
тхоьгара кхуззахь д1аоьцу эрмалойн совдегарша, -  элира ас.

И шиъ сох мел цецвелира, хаахьара шуна! Кхузахь, 
лаьмнашна юккъехь, шайн кхетамехь цхьа ахъакха, иттанна 
т1екхаччалц дагардан а ца хуучу жех1алшна юккъехь вехачу 
ламанхочо французийн мотт буьйцу!

-  Муха! Хьуна французийн мотт хаьа? -  инзар-акъваьлла 
хаьттира цу шимма.

-  Х1аъ, цхьажимма.
-  Ткъа мичара, муха? Мичахь 1амийна ахь? Х1ан-х1а, док- 

кха 1аламат ду xlapa!
Цу шинца бегаш бан лиира суна.
-  Тхан берриге жа1уша а буьйцу французийн мотт, -  эли­

ра ас. -  Иолах дукха болх бина кхечу мехкашкахь. Х1инца-м

суна жимма бицбелла французийн мотт, кхузара цхьаболу нах 
французех къасталур бац шуна.

-  Ахь х1ун дуьйцу?! Ма тамашийна х1ума ду xlapa! -  цец- 
велира француз. -  Тхуна-м моьттура, xlopm берриш жех1алш бу.

Дехха къамелаш деш суна шаьш к1ордийча, цара дийхира 
суьйранна шаьшшиъ буьйса йоккхуш саца дагахь волну Казбек 
станце ваг1ахьара, хьайн халкъан дахарх, амалех, г1иллакхех 
дуьйцур дара ахь, аьлла.

-  Хьуна хаьий Англи а, Франци а юйла? -  хаьттира цара.
-  Хаьа! -  корта та1ийра ас.
-  Xlapa француз ву, со -  ингалсхо, -  элира шиннах 

цхьамма. -  Ахь мел дийцинарг оха книгаш т1е д1аяздийр ду, 
и книгаш тхан мехкашкахь массара йоьшур ю. Суьйранна ца 
вог1уш ма 1елахь. Оха ахь дийцинчунна ахча лур ду хьуна, -  
т1етуьйхира цо.

-  Баркалла, д1авог1ур ву со, -  элира ас.
Француза, кисана куьг а дахийтина, цхьа сом схьа а даьккхи- 

на, соьга кховдийра:
-  Закъалтана xlapa ду хьуна, суьйранна кхин а лур ду.
-  Баркалла, -  элира ас, ийза а луш. -  Суьйрана д1авеача 

лур аш.
-  Эхь ма хета, д1аэца, -  со эвхьазваккха г1оьртира важа.
-  Х1ан-х1а, бат1оно, суьйрана.
-  Дика ду делахь. Суьйрана хир ду хьуна. -  Соьца 1одика 

йира цара. Сайн жа юха а дерзийна, юьртехьа лаьллира ас.
Суьйрана соьца хийцалуш волу сан накъост -  жа1у веара. 

Иза узуш доцчу уьстаг1ашна туьха эцна лаьмнашка вахнера. 
Цунна т1аьххье ведда схьакхечира xlopa буьйсанна тхуна rlo 
деш хуьлуш волу жима к1ант а.

-  Маршалла хуьлда баьхкинчарна! -  ц1ог1а туххуш эли­
ра ас.

-  Маршалла хуьлда хьуна а! -  элира цара.
-  Муха ду лаьмнашкара жа?
-  Цунна х1ун хир дара? Жа1уьно xlopa денна 1ахарий ша 

т1елохку, уьш цигахь мел хьежарх к1ордор доцуш, хаза ловзу... 
Дика тоделла жа.

-  Даа х1ума муха ду?
-  0x1! -  кхаъ хилла элира жа1уно. -  Хьеха а ма делахь! 

Уьстаг1аша дилха диллина. Xlapa, стуно хьоьга ц1а вола ала 
бохура. Хьеший баьхкина, -  т1етуьйхира цо.

-  Муьлш бу уыи? -  хаьттира ас.
-  Суна х1ун хаьа? Палара баьхкина эпсарш бу, боху.
-  Зударий а бу цаьрца?
-  Х1аъ.
-  Дика ду. Х1ета воьду со. Шух тешийна дуьту ас жа, дика 

хьовсалаш, 1инах ларделаш уьстаг1ий.
-  Са ма гатде ахь. Уьстаг1ашна х1умма хир дац. Лардийр 

ду оха.
Ас цаьрца 1одика йира. Сайн тешамечу ж1аьлин букъах 

куьг хьаькхира. Ша хьоьстуш доллушехь, цхьана мурстана а 
уьстаг1ашна т1ера б1аьрг д1а ца баьккхира цо.

Беттан хаза буьйса яра. Берриге бешахь чай молуш бара 
со д1акхаьчча. Дечу къамелашца а, беларшца а суна хиира хье­
ший тамехь нах хилар. Юххе т1евеача, царна юкъахь суна вев- 
зира сайн юххера цхьа гергара стаг. Суна лиира сихха цунна 
т1е а вахана, могаш-маршалла хатта, х1унда аьлча сан гергара 
воккха стаг сан ден воккха хьаша а вара. TIepa духар хийца да- 
гахь хилира со, амма хьешашна со гира, шуьне д1акхайкхира. 
Бехк ма билла а олуш т1евахара со, -  нийса а хир дацара жа1уйн 
духарх шечарах а къихкича. Амма сурт х1оттаделла ша соь- 
гахь хиллачу хьолан, гергарчу воккхачу стага д1а а кхайкхина, 
ишттачу дешнашца т1елаьцча:

-  Х1ай-х1ай! Хьовсал шу кху лаьмнийн ден к1анте!
Д1акховдийначохь дисира сан куьг, воьхна, айса воккхачу

стаге х1ун эр ду а ца хууш висира со. Ткъа кегийрхой, сан гер­
гара нах, бешан сонехь шайн тоба а йина, доггах сох буьйлуш 
лаьттара.

-  Эхь ца хета хьуна. Я иза доьхкина ваьлла хьо? -  
оьг1азвахарна вега а веш бохура воккхачу стага.

- Бат1оно, ахь х1ун боху соьга? Х1ун бехк баьлла соьга- 
ра? -  эххар а дуьхьал мотт керчира сан.

-  Хетта а хоьттий ахь? Ладог1ал цкъа. Хьох жа1у ван 
кхиийна хьо хьан дас? Хьох цхьа адам дан г1ерташ, хьан дас 
мел деши доьхкина хаьий хьуна? Хьан дег1о а узур дад оццул 
деши! Хьуна оццул жа1у хила лууш хилча, Россе х1унда воьду- 
ра хьо? Эрна харжаш х1унда йора ахь? Со волну веанехьара, ас 
сайн саркалига' жа дажо 1амавойтур ма вара хьо.

-  Сан да шена ма-луъу ваьхна. Суна а лаьа сайн даго 
ма-хьоьхху ваха, -  элира ас дегабаамечу озаца. Сайн юьхь 
ц1ийлуш хаалора суна.

-  Хьовсийша, халкъана юкъавахана xlapa эла, мискачу 
нахаца гергарло лело лиъна кхунна, -  кхардаме велавелира 
къона эпсар.

-  Шун бала бац, со мичча вахча а, ас хьаьнцца гергар­
ло лелийча а, -  юкъахваьккхира ас иза. -  Амма цхьа даре до 
ас: аша дечу десачу кьамелел, суна жа1у хилар тоьлашха хета. 
Мел х1уъу аьлча а цунах пайда бу.

Букъ а берзийна, бешахула д1авоьдуш, т1ехьашхула хезаш 
дара воккхачу стеган оьг1азе лер а, кегийрхойн бийларш а.

-  Халкъаца цхьаьнаэр, халкъана юкъавахар -  и х1ун ду? -  
мохь хьоькхура воккхачу стага. -  Цул вовшашна даре дай 
вай -  х1инцалера кегийрхой х1уманна пайде бац, х1умма а дан 
ца лаьа царна!

-  Иштта х1унда боху ахь? -  к1едда дуьхьало ян г1ертара 
эпсар. -  Ииш ма яц цхьаьнца массо а вуста. Вайн гергарчо 
жа1улла хаьржина, кхечарах къаста лууш. Массо ма вац иштта.

-  Х1аъ, дийцина х1ун до цунах, дика болх карийна цунна. 
Кхин муха ц1е йоккхуьйтур яра цо?! -  хезира суна воккхачу 
стеган т1аьххьарлера дешнаш.

Массо маьПера еттара сан коьртах х1уманаш: цхьаболча- 
ра со аьшнашвора д1абиллинчу шерачу новкъа д1а ца вахарна 
а, даржашка ца кхийдарна а. Вукхарна со ца везара со шаьш 
санна, деса-даккхий хабарш а дуьйцуш, курра ца лелаш, ткъа 
хала некъ ас юьхьарлацарна, кхозлаг1наш -  со шайна доггах 
т1екхийдарш -  къехкара, царна атта дацара-теша шаьш тало 
бакъо елла волу со, догц1енна шайца болх бан, ваша хилла 
д1ах1отта веана хиларх.

1 Саркали -  коьрта жа1у (гуьрж.).

Иштта д1аболабелира ас сайн дахарера ворх1 шо шена 
д1аделла жа1уьн болх. Оцу шерашкахь айса лайначех цхьа- 
дерш дуьйцур ду ас.

II

TIeeapa гуьйре. Жа1ушна хаьара, ас ерриге аьхке лаьм- 
нашкахь яьккхиний, уьстаг1ашна юххера ца волуш, ц1енна 
генахь сайн лаамехь со 1ийний, дукхахболчарна ма-моттара, 
шекар санна, со ца вешний, ас са ца гатдиний а, со цамгар- 
ша ца лаьцний а, дорцаш хьекхарх а, дог1анна к1ел латтарх 
а. Бул-булуш, сох буьйлира жа1уй, со ц1еначу даггара ле- 
лий а, вухавер воций а хиира царна. Масех жа1уьнца гер- 
гарло а тасаделира сан, къаьсттина Ст1епанц1миндерачу 
Гигаури Симонца. Юьхьанца дуьйна а цо со цецваьккхине- 
ра х1уманан дуьхе сиха кхиарций, к1орггера хьекъал долуш 
стаг хиларций.

Ламанхойн-жа1уйн ерриге дика амалш шеца йолуш стаг 
вара Симон. Каде а, нийсо езаш а вара иза, ур-атталлаа, чуьрк 
ен a xlyrryp вацара; амма цхьаьнгара даьллачу муьлххачу а ца 
товчу х1умано цуьнан дагна йоккха чов йора, харцо йиначунна 
иза екха шен ницкъаш ца кхоабора цо.

Массарна дукхавезара хаза, тамехь куц долу, нийсон- 
на т1ехь лаьтта Симон. Цундела массарна лаьара цуьн- 
ца доттаг1алла лело. Кестта суна а кхечарал хьоме хилла 
д1ах1оьттира иза.

Х1аъ, гуьйре т1еера. Суна х1инца а карийна вацара на- 
къост. Гарехь, сох ца тешара, т1аккха ас сацам бира сайн 
жа1ушца со цхьаь Нохчийнчу ваха. 1ай цигахь дажадора оха 
тхайн жа.

Цхьана суьйранна тхайн жа буьйсанан метта-мотт болчу 
а лаьллина, ц1ерана хьалха охьахевшина дохкура тхо, сан жен 
ж1аьла, лета а леташ, басахула д1ахьаьдча, цхьа жа1у хьала а 
иккхина, цунна т1аьхьахьаьдира, тхуна т1евог1учу стагана т1е 
ца кхетийта.

-  Суьйре дика хуьлда шун! -  элира т!евеанчо.

Жа1уша, г1иллакхца ма-догг1ура, хьалаг1евттина, мар- 
шалла схьаийцира.

-  Хьоьца гГуллакх долуш веана со, -  элира цо, жимма 
пхьуьйрах кхеттачул т1аьхьа, соьгахьа схьа а воьрзуш.

-  Х1ун гГуллакх ду иза?
-  Хьо тхайх схьакхетийла лаьара тхуна.
Кхаъ хилла тохавелира со -  хГинццалц накъостех дГакхета 

ца луш схьавогГура со.
-  Хазахеташ дГакхетар ву, -  элира ас. -  Иштта тГаьхьа 

хГунда дисна шу? Хьалххе сох хабар хГунда ца тухура аш, 
шуна хаа ма хаьара со накъост лоьхуш лелаш вуй?

-  Хаа-м дера хаьара тхуна, амма ца тешар-кха хьо бак- 
къал лелаш ву бохучух... Со-м кхул хьалха а хьо волчу ван 
воьллера, амма сан накъостий дуьхьал бара, церан лаамна 
тГера сан волийла дацара.

-  Х1ан, ахь боху накьостийн лаамна тГера волийла дацара, 
ткъа хГинца царна айкхвуьйлуш ву хьо. Х1ун хир ду ас сайн 
дагчохь цаьрга цхьа хьагГ кхабахь?

-  A-а! ХГинца хьо тхан накъост ву, хьох къехкар Далла а, 
нахана а хьалха къилахь хир ду. Накъост шадерриг хууш хила 
веза, шадерриг, Иверин эскар лардеш долчу маликах дуй боу ас.

-  Хьуна хГунда лаьа соьца доттагГалла таса?
-  ХГундий? Хьо йоза-дешар хууш волу дела.
-  Кхин а хГунда?
-  Кхин а -  гГалагГазкхий питане, Готтабаккхаме нах бу, 

ткъа хьо цаьрца ларор ву.
-  Цара дукха сагатдо шун?
-  Сийлахьчу Гиоргийх дуй боу ас, дукха сагатдо. Хьуна 

хаац, церан бала ца кхочуш хГума дац-кха.
Оцу тГехь тхайн къамел юкъахдаьккхира оха. Вовшашна 

чучча а дахана Гачу уьстагГашна юьстахо, кГел вертанаш а тий- 
сина, охьадийшира тхо.

Хиэ дГахГоьттира кхо жаГу. Сахиллалц уьстагГий лардира 
цара, цхьаъ дГакъастарна а кхоьруш.

Сатесира. Лаккха лома тГехьара хьалагГаьттира малх, дер- 
риге жил-1алам дешех а къагош.

Буьйсанан дарбанечу тхино лийчийнера к1еда буц, тайп- 
тайпанчу беснашца аьхна лепа девлира зезагаш, малх шайн 
исбаьхьаллех 1або санна.

Жа1уй хьалаг1евттира, юьхь-куьг дилира, т1аккха хьалха 
лаьттачу некъан ойла ян бевлира сингаттамца а, дерриге дика 
чекхдериг хиларан дегайовхонца а, юх-юха а матта т1е дийши- 
на дешнаш а олуш: «Веза Дела, тхо ларде ахь г1алаг1азкхийн 
талерах!»

Х1оъ баа лаьллира жа. Со а, Симон а метта-мотт болчохь 
висира, уьстаг1ий цхьаьна маца тухур ду а, Нохчийчу новкъа- 
довлале бан безачу кечамах а дерг къасторхьама.

-  Хьо тхан коьрта жа1у хир ву, -  элира Симона.
-  Коьрта жа1у хила соьга х1унда боху ахь, сол дукхах зе- 

делларг дерш а хилча?
-  Хьуна массанхьа не!арш йиллина ю. Корта охьа ца бо- 

хуьйтуш д1алатталур ву хьо. Ткъа тхо х1ун ю, цхьа пекъарш... 
г1алаг1азкхийн талорах хьалхадаха аьтто бала а тарло хьан, 
ткъа оха цуьнга дог а ца доху.

Гой шуна, мел 1азап латтош хилла машар д1ах1отто чуба- 
лийначу г1алаг1азкхаша кхузарчу нахехь.

-  Хьо тхоьца хилча я старшинас а, я пурстоьпо а хала- 
хетар дийр дац тхуна, -  жимма соцунг1а а хилла, т1етуьйхира 
Симона.

-  Цара а хьийзадо шу?
-  Далла хаьа-кха и! Некъа-кехат карадалале са а, пах а 

сенбо-кха цара, -  сингаттаме эккхийтира цо. -  Некъа-кехат до- 
цуш Нохчийчу ваха йиш яц. Ткъа бакъо пурстоьпо ло, цо стар- 
шинагара тоьшалла доьху...

-  Сел дагийна хьовза х1ума ду иза? Шарахь цкъа бен дак- 
кха дезий некъа-кехат?

-  Шарахь цкъа. Амма дукха хала ло-кх цара иза...
-  Х1унда?
-  Х1унда боху ахь? -  велавелира иза. -  Юьхьанца юкъара 

цхьа некъа-кехат даккха деза жа т1ера, массо жа!у юкъа а ло- 
цуш, т1аккха xlopa кхаа стагана. Цхьацца...

-  Иза стенна оьшу?

-  Цхьаберш кхача бан бохуьйту, вуьш хьажа-xlorra ц1а 
баха безаш нисло. Цул сов, бежнашна ша къаьсттина некъа- 
кехат хила деза... Доцца аьлча, цхьа Дела воцчунна хуур до- 
луш х1ума дац иза. Дала т1е ма доуьйтийла цаьрца г1уллакх 
Готтадалар. Х1уммаъ дац, тхан дахарца цхьажимма ваьхча, 
хьуна а хуур ду жа1ушна мел хала ду.

-  Хьуна, тешна, доккха халахетар дина цара, цундела 
дуьйцу ахь иштта? -  элира ас.

И ма ду иза, дина дера доккха халахетар-м! -  т1етайра ас 
аьллачунна Симон. -  Стохка сан жа Асиновкехь дара, ткъа со 
ц1а ца вахча волуш вацара: сан зуда кхелхинера, иза д1аерзо 
езара... 1а юккье даханчу хенахь, ван а веана, цхьана стага соь- 
га хаам бира, тхан жоьланаш яьгна, аьлла. Доккха вон дара 
суна т1едеанарг. Юха а некъа-кехат даккха старшина волчу 
д1ахьаьдира со. Цо пурстопана т1ехьажийра со.Ткъа пурстоп 
Квешетехь вехаш вара. Кхузара Квешете кхузткъа чаккхарма 
хир ю. Цига а, юха а -  цхьа б1е ткъа. Забар ма яц 1ай и некъ 
г1аш бар, цу т1е лаьмнашкахула. Х1ун дан деза? Старшинага 
справка йийхира ас. Myxlap тухург соьгара пхи сом ца даьк- 
кхича, иза ца елира цо. Далла бу хастам, кхин некъахьовзам бо- 
цуш ламанан дукъ хадийра ас, ткъа пурстоп, д1ахьаьжча, шен 
г1уллакхашна Тбилисе вахана хили. Есаула элира, мел лахара 
а цхьа бутт боккхур бу цо цигахь. Х1ун дан деза? Дог дуьйхи 
сан: со да волу берриге бахам -  уьстаг1ий дара. Жоьланаш яьг­
на. Суна билггала ца хаьара дерриге уьстаг1ий х1аллакьхилла 
я ца хилла. Ойла йина-йина, новкъавелира со. Новкъахь нуьц- 
къала дарц делира, лай к1ел висаза велира со. Ц1ахь 1ен йиш 
яцара, некъа-кехат а доцуш д1аваха сацам бира ас. Моьттура, 
ас сайн бала балхийча, сох къа а хетта, чекхволуьйтур ву. 
Амма Даръял 1ин чу воьссича, г1алаг1азкхашна т1е1оттавелира 
со. Некъа-кехат дацара соьгахь. Цара схьа а лаьцна, куьйгаш а 
дихкина, Дзауге д1авигира. Шина к1ирнах набахтехь латтий- 
ра, т1аккха тутмакхех а тоьхна, Душете д1ахьажийра. Шина 
к1ирнах некъ бира оха. Дог1ийжара. Схьаэккха санна, деттало- 
ра иза. Цигахь цхьана к1ирнах а латтийна, д1ахийцира. Далла 
бу хастам уьстаг1ий х1аллак ца хилла! Оцу дерриге къематах 
чекхваьлча, со муха хила веза цаьрца?

Цуьнга ладоьг1уш, ас боккха сингаттам кийрахь болуш 
ойла йора вайн кегаречу заманан: хьаналчу къахьегархочун- 
на цхьана a arlop rlo хила меттиг бац. Ас халкъан декъазчу 
кхолламан ойла йора. Дегнашна матар тесначу хьаькамаша 
шайггара х1оттийна деш ду царна 1азап. Церан шайн законаш 
а, шайн низам а ду; шайггара шаьш х1оттийна, т1аккха ницкъ 
боцу ял а йоккху цаьргара.

III

Цхьа хан елира. Ас некъа-кехаташ кечдира, т1аккха 
цхьана накъосталлина юкъадоггу тхо дерриш цана хьокху- 
чу Шавхелиани аренгахь гулделира, Теркал дехьа, нийсса 
Ст1епанц1миндина дуьххьала. Кхана новкъадовла дагахь, оха 
тхайна юкъахь жа а декъна, 1одиканан шун xIotto сацам бира. 
Массара ламазаш дира, гулбеллачу доттаг1ашций, гергарчаьр- 
ций 1одика а йира. Доцца аьлча, моьттур дара тхо т1ам т1е доьл- 
хуш ду, я цхьана даккхийчу зиэрех чекхдовла деза. Ног1ийн а, 
нохчийн а латтанаш баккъал тхуна генахь дара. Амма цигахь а 
ма бу маьрша бахархой! Т1аккха х1унда кхоьрура xlopm, жа а 
дажош, иза 1аьнах хене даккха новкъабовлуш болу? Суна дер­
риге ца хаьара, ца хаьара хьалха, лан езаш мел дукха халонаш 
ю, 1овша безаш мел дукха г1айг1а-баланаш бу...

Оцу шуьнехь массо жа1уьно цхьабарт хиларца сацам 
бира новкъахь а, сада1а севцинчохь а со шайн тхьамда хир ву, 
аьлла. Ткъа Симонах, ас дехарца, сан г!оьнча вира. Шуьнехь 
цхьанна т1аьххье кхин кедаш т1екхоьхьуьйтура суна, батташ- 
кахь суна т1ера кедаш уьйура, со шайн дегайовхо а, ч1аг1о а ю, 
бохуш.

Малх чубуза горгбеллера, тхо шун т1ера хьала а г1евттина, 
со сайн декхарш кхочушдан волавелча. Шуьнехь дукха дий- 
цира хьалхалаьттачу халонех, талорех, ца хилча ца бовлучу 
1оттабаккхамех. Цундела ас хьалхарчу рог1ехь коьрта тидам 
терзана т1ебахийтира. Жа1уй а гулбина, церан герз теллира 
ас. Резахилла висира со цунна. Массеран тоьпаш а, тапчанаш 
а лерина ц1анйина яра, мокхазаш керла дара, шаьлтанаш -

ира, молха а, цктухийлаш а -  шортта. Доцца аьлча, хинцца 
д1ахьовсийча а, т1ам т1е баха кийчча бара уьш.

Оцу буьйсана шаьш долчуьра меттах ца дехира оха жаш, 
ткьа шолг1ачу дийнахь сатоссуш г1алаг1азкхийн Махан юрт 
станицехула чекхдевлла, оха 1аьнна дежийлаш эцначу Борг1ане 
даха новкъадовла дезаш дара тхо.

Со а, Симон а цхьацца г1уллакхаш листа а, ц1ерачаьрца 
1одикаян а тхан юьрта вахара.

-  Дукха ч1ог1а кечлуш ду вай, Симон. Стенна ду-м хаац, -  
элира ас.

-  Кечам хьалххе бан беза. Бохам т1ебеача, т1аккха т1аьхьа 
хир ду, -  паргг1ат жоп делира цо.

-  Ахьа-м вай т1ам т1е доьлхуш санна ма дуьйцу, -  вела- 
велира со, иза къамеле а ваьккхина, новкъахь тхайх 1отталун 
дерг х1ун ду схьадийцийта дагахь.

- Х1ун башхо ю, диканиг, т1ам т1е доьлхуш хилча а, жа 
дуьгуш хилча а? Герз массанхьа оьшуш ду.

-  Иза муха хуьлу?
- Массо ву хьан хьайбанашна юьйлина к1ел хиъна: экха 

а, адам а, хенан х1оттам а. Массо мостаг1 ву. Массара а кхе- 
рам туьйсу, -  элира цо. -  Цундела ву хьуна жа1у декъаза стаг. 
Муьлххачу балхахь сада1а мукъа хан йолу, ткъа жа а дитина, 
дехьа цхьа кот боккхийла дац хьан. Де доьхна деача, милла а 
хьуламехь далечкъар ву, ткъа жа1у шен жаца вала д1алаьттар ву. 
Буьйсана а сема хила веза -  жа кхера ца далийта, экха т1е ца да- 
ийта я къу ца табийта. Жа1ун я дийнахь а, я буса а мукъа хан яц.

Баккъал, дешархо, сурт х1оттадел хьайна: арахь лаьтташ 
ву шийлачу, 1аьржачу буса жа1у. Чийлак чуьра санна дог1уш ду 
дог1а, дег1ах чекхйолу шело -  мох бу дера хьоькхуш, дог1анан 
т1адамаш-мехий юьхь т1е детташ, кхин а ч1ог1а шен вертанах 
хьаьрча жа1у, -  х1ан-х1а, 1у воцуш дита йиш яц жа, дежачуьра 
юкъахдаккха, массо хенахь а сакх-сема хила веза.

Далла т1е болх а биллина, Хевин сийлахь-беза нах дага- 
лаьцна, тхо новкъадевлира.

Тхайн юкъара жа оха пхеа декъе дийкъира. Коьртехь дол- 
чу жа т1е Симон х1оьттира, ткъа со -  т1аьхьарчунна.

Юьхьанца Симон дуьхьал вара, амма ас элира, иштта 
суна атта хир ду дерриге жа тидамехь латто. Иза резахилира.

Жан мог1а бахбелира готта хьийзачу 1ин чухула. Меллаша, 
ларлуш дог1у иза Дарьялна т1екхечира. Ц1еххьана хьалхара 
уьстаг1ий севцира, rloerla а йоккхуш. Ведда суна т1е а веана, 
цхьана жа1уьно хаам бира: г1алаг1азкхаша жа чекх ца долуьйту, 
аьлла. Дарьялехь парг1ато ларъярхьама, Наролехь лаьттачийн 
бакъо ю г1аш-говрахь т1ехбовлучийн некъа-кехаташ талла.

Со г1аролашна т1евахара, х1ун ду хьажа. Цара хьалхара 
жаш совца а дина, гонах юьйцина керт йиначу parly чу лаьх- 
кина хилла. Дика лийчийна ц1ена уьстаг1ий гоьллец хотта- 
лахь лаьттара. Цул сов, кой а, жерчий а цхьаьна а тоьхнера. 
Цара кхуззахь жий оре а лоцура. Оцу хьолехь б1аьстенан буц 
Неялале дуьнен т1е девр дара 1ахарий. Т1аккха нанойн уьш 
дузо шура тоьур яцара. 1ахарий я лийр дара, я эг1аза кхуьур 
дара. Церан Tlaprla а дика ца хуьлу. Ткъа хотталахь дукха лаьт- 
тича, уьстаг1ийн когаш лозу, царна бергашца лай к1елара буц 
яккха ца ло. Нагахь санна 1аьнах довлахь а, г1ийла кхуьур ду, 
т1аьхье а лур яц.

Амма г1алаг1азкхашна иза ца хаьара я цунах кхета ца лаьа- 
ра. Со цецваьккхинарг кхин дара -  тхоьца пусаре бацара уьш, 
дуьненан ц1онга хадийнарш шаьш ду моьттуш д1алаьттара.

Суна гуо бира жа1уша -  тхайчара а, хийрачара а. Массара 
доьхура, rlo лацахьара бохуш.

-  Шу х1унда совцийна? -  хаьттира ас цаьрга.
-  Тхуна цхьа а бахьана а доцуш коча баьхкина-кх xlopiu, 

шовзткъе итт сом луо, бохуш. Т1аккха чекхдовлуьйтур ду, 
боху. Оха итт сом лора -  реза ца хуьлу.

-  Аш х1ун дуьйцу? Х1унда луш ду царна ахча? -  элира 
ас. -  Шун лакхарниг муьлха ву? -  хаьттира ас кхуззахь лаьт- 
тачу цхьана г1алаг1азкхичуьнга.

-  Ахь х1ун до цунах? Хьо тхан хьаькам-м вац?
-  Хьуна кхана хуур ду со мила ву, -  оьг1азе элира ас, -  

Мила ву шун лакхарниг! -  юха а сайн хаттар дира ас.
-  Со ву лакхарниг! Схьадийца, х1ун лаьа хьуна?
-  Жа х1унда сацийна аш?

- Тхайн бакъо йолу дела. Кхин хатта х1ума дарий хьан?
-  Хьуна хаьий, жа1ушна айхьа мел зен деш ду?
-  Дерриге жа хГаллакьхилча а, сан х1ун бала бу?
Со кхийтира: цуьнга адамийн мотт бийцар эрна дара. 

Кхин цхьана х1уманах шеквелира со: лакхарчун духарна т1ехь 
цхьа а билгало яцара.

Со казарми чу вахара. Не1арехь суна дуьхьалх1оьттира 
кхин цхьаъ.

-  Ахь х1ун до? -  сацийра цо со.
-  Суна шун командир ган лаьа.
-  Иза волчохь хьеший бу. Мукъа вац иза.
-  Вада, г1ан а г1ой, со иза ган лууш ву ала цуьнга, -  ас 

сайн ц1е яьккхира.
-  Тхо хьан куьйгалли к1ел-м дац? -  велавелира иза.
Ас халла садеттара. Низам лардархо шен самукъадок- 

кхуш ву, ткъа нийсо а, шайгара адамалла хилар а лоьхуш берш 
беламе боху. Сан ирсана, суна дика хаьара оьрсийн мотт, -  иза 
хууш боцчаьрца х1орш кхин а к1оршаме хир бара.

Вуха а вирзина, берашка мохь тоьхна, жа ара а даккхий, 
д1адуьйлало элира ас.

Пекъарш, ас аьлларг д1а ма-хеззи, т1ах-аьлла хьаьвзира 
уьш. Оцу сохьта цкьа а ца хилча санна, д1аяьккхира гонах 
лаьцна керт, -  уьстаг1ий ара лехка буьйлабелира. Вуьш, са- 
мукъадаьлла, шаьш а некъехьа д1адевдира.

Цхьана жа1унна юххе а иккхина, цунна шед туьйхи- 
ра г1алаг1азкхичо. Важа дарвелира, дехьарчу керта иккхи­
на г1алаг1азкхин катоьхна охьа а ваьккхина, иза уппада- 
ваккха волавелира жа1у. Аса халла схьаваьккхира цуьнан 
карара декъазниг. Цуьнан мохь баьлча, аралилхина кхибо- 
лу г1алаг1азкхий жа1ушна т1екхийсабелира. Уьш пхийттех 
вара, ткъа жа1уй, цхьаъ цхьаннал онда а, доьналле а, вез- 
ткъа стаг. Цундела г1алг1азкхий, сихха юха а бевлла, жа1уй 
къинт1ерабаха х1иттира. Цсран командир, цхьа хьанех 
Белогородов я Белогородский дика дага ца йог1у суна цуьнан 
ц1е, кеп а йолуш, чухула духучу духарца араиккхира. Буьрса 
ц1ог1а туъйхира цо:

«Кара герз», -  аьлла. Амма белхха бохкуш шайн 
г1алаг1азкхий гича, омра юхадаьккхира. Шен чу а вахана, чоа 
а дуьйхина, юкъах кхозуш тур а долуш, лерамца суна т1е а 
веана, бехк цабиллар дийхира шайгара далийтинчу Налатна 
а, ледарлонна а.

Сайн нах д1аггебира аса. Жа1уй цец а буьйлуш, кхин 
некъахьовзам ца хуьлуш, д1адуьйладелира тхо.

IV

Дарьялехь нисделлачух хаза меттадахка а кхиале, ис- 
сех чаккхарма дехьадевлча, ларски г1аролаша некъ а бихки- 
на, xlopa жа т1ера цхьацца уьстаг бийхира тхоьгара. «Х1унда, 
муьлхачу бакъонна т1едоьг1на?» -  цунах тхо кхетош стаг ваца- 
ра. Тхо кхеташ ду. Цара бохург дан реза дацара. Доккха дов дер 
долуш дара тхан, нагахь санна циггахь паччахьан акцизни т1е 
а кхаьчна, баьчче со мила ву цо ца аьллехьара.

Тхуна некъ маьрша баьккхира. Ч1ог1а резахилла бара 
жа1уй.

Кхин а цхьа хан яьлча, тхо Чалхи хи т1е кхечира. Цуьнан 
бердайистехь тхан «Х1усамхоша» ц1ерш а латийна, тхуна 
пхьуьйре ян кхача кечбира. Буьйса яккха а кхузахь сацийне- 
ра оха.

Жа дажа д1алаьллира. Дийно сарралц меца некъ бинера 
цо -  некъан йистошкара буц тхол хьалха баханчийн уьстаг1аша 
йиъна д1аяьккхинера. Цундела тховса дика дузо дезара жа.

-  Кхузахь ч!ог1а сема хила веза, -  элира Симона, суна т1е 
а веана.

-  Х1унда боху ахь? -  хаьттира ас.
-  Кхузахь берзалой хуьлу. Вуьшта, г1алаг1азкхел х1умма 

Ноли бац х1ирий а. Къаьркъа а дохьуш кхуза а бог1ий, хьо- 
шалла дечуха, дагахь уьстаг1 баккха х!ун х1илла лелор дара-те 
бохург хуьлу церан.

-  И дан-м баьхьар бацара уьш!
-  Хьох-м озабала а тарло уьш. Хьо вевзаш волчу стеган 

к1ант ву, ткъа со цара лара а ца лору.

Дехьо ваьлла, т1аьхьа а бисина, лаьттах муц1ур 1уьттуш 
боллучу уьстаг1на т1улг кхоьссира Симона.

-  Дала д1аэцарг, латта дууш бу. Тешна, туьха дезаш бу иза.
Со меттамотт болчу вахара. Даре дан деза, со цецваьккхи-

ра буьйса яккха хаьржинчу меттиго. Иза куьйга йина ч1аг1о 
санна яра. Лакхара д1а б1аьрг тоьхча, шерра гуш яра ерриге 
меттиг.

Суна т1е а веана, нийса накъосто санна, язораш ца еш, 
х1оьттина хьал довзийтира цхьана жа1уьно. Х1аъ, иштта хила 
дог1ура -  коьрта жа1у ма вара со!

-  Шадерриг дика ду, амма хьун гена ю-кх, -  элира ас.
-  Иза дикахо ду. Нагахь санна барзо я къуьно уьстаг1 

д1ахьахь, къайлавала меттиг яц кхузахь.
Иза шен г1уллакх дика девзачу стеган жоп дара. Цунна 

резахилира со. Тхойша цхьаьний д1аволавелира.
Ц1ерашна т1едахара тхо. Ас тидам бира: тхан долчел 

дукха адам дара царна хьалха.
-  Ма дукха а ду шу! -  элира ас.
-  Х1орш тхан «хьеший» х1ирий бу. Х1уъу дича а, т1аьхьара 

а бевр бац, тай н а  цхьа х1ума ца елча.
Левахча, хьешаша гуо бира суна. Т1аьххьара дуйнаш даа 

буьйлабелира, кхузахула жа т1ех долуш, xIokxo бен уьстаг! ца 
луш цкъа а дитина дац тхо, бохуш. Ткъа цхьаъ тхан дас шена 
белла уьстаг1 бийца волавелира. Иза, цо дийцарехь, пийле кхо- 
чуш ца хиллехь а, гоммашал бара.

Хьешаша шиша кьаьркъа диллира тхуна, тхоьца иза 
д1а а мелира. «Варайда-варайда», -  илли ца хедаш, шаьш 
к1ордадайтира цара. Т1аккха шо кхаьчна уьстаг1 а лой, новкъа- 
баха уьш, элира ас. Цул т1аьхьа хала-балица д1ахьовсийра оха 
кхайкхаза хьеший. Жа буьйсанна 1алашдайта пурба доьхура 
цара. Амма сан жа1уй дукха реза боцуш хьуьйсура цаьрга. Ас 
церан дехар юхатуьйхира.

Цул т1аьхьа Небаьхкира хиэхь лаьтта жа1уй. Шайн пхьор 
а эцна, ж1аьлешца сахиллалц г1аролехь латта д1абахара уьш.

Оха, бухадисинчара, дика пхьуьйре йира: йовха сискал 
а, кхехкийна жижиг а дара кечдина. Самукъане чекхдели- 

ра пхьор: забарш еш, байташца вовшашна кхийсарш еш. 
Воккхавеш хьоьжура со оцу нахе -  уьш, къийсамо а, шайн атта 
боцчу балхо а бахчийна нах, х1инца х1окху сохьта ирсе бара, 
к1адо а йицъеллера царна.

Тхайн еха луьлланаш а узуш, кхин а цхьацца дуьйцуш а 
1ийна, тхайн вертанаш а эцна, уьстаг1ашна гуо беш, охьадий- 
шира тхо.

Бутт къайлабаьллера, ткъа стигалан панахь седарчий кхин 
а сирла къегира, тхуна кхаане серло а етташ. Акъ а девлла, 
бага а г1аттийна лаьттачу лаьмнаша, дуьхьало йоцуш чекхбов- 
луьйтура шайн 1аннашкахула цхьалха некъахой. Буьйсанна 
уьш кхин а даккхий хеталора. Эххар уьш буьйсанан бодаш- 
кахь довра.

Генарчу Теркан rloerla  тийна, хьастаме аьхна аганан илли 
санна схьахезара. Экхано са ца гатдора уьстаг!ийн, цундела 
парг1ат, лета а ца леташ, г1арол деш Iapa жен ж1аьлеш.

Иштта тийна, хазачу х1аваэхь зезагийн хьожанца иэелла 
йолан хьожа а йолуш йолчу буьйсанна, дог цхьа тамашийна 
айаделла хуьлу.

Са атта да1алора, дахар, шех ваха хьегош, пхенашкара 
ц1ий къехкочу ни1матах ницкъ хетара.

Иштта хетара суна тховсалера буьйса. Иштта хир яра иза 
массарна а.

Наб яйнера сан. Сан ойланаш пана кхерстара.
Эххар сан б1аьрг-нег1арш т1екъовладелира, набаран 

йийсаре вахара со. Амма дукха хан ялале сан лере еара син- 
тем боцуш летачу ж1аьлийн rloerla, тоьпийн татанаш, жа1уйн 
маьхьарий.

Со хьалаиккхира. Берриге жа1уй когаш т1ехь бара. 
Цхьамма кхерийна даьржинчу уьстаг!ашна т1аьхьабевлла, 
хьаьвдда-бевдда лелара уьш.

Ткъа ц1ерш йолчохь, ж1аьлеша гуо бина, 1адийна era а еш, 
кхийсалуш лаьттара борз. Эххар ж1аьлеша охьа а тоьхна, ери- 
ра иза.

Жа1уйша халла шайн лааме далийра уьстаг1ий. 
Хьалхалеррачу метте т1егулдира уьш.

Сатаса герга дара. Со кхийтира: тховса наб яр а, сада1ар а 
тхан хирг цахиларх.

Сатасар билгалделира жа1уйн шакаршций, вовшаш- 
ка деттачу маьхьаршций. Тхайн жашца новкьадевлира тхо. 
Балта-Юьртана юххехь совцийра тхо. Чекхдовлуьйтург ахча 
дийхира цара. Иза нийса боккхуш мах бацара. Амма г1аролаш 
шайчунна т1ера ца бовлура.

Цара бохург ца дича ца девлира тхо. Оха тхайн некъа-ке- 
хаташ д1агайтира. Царна т1ехь билгалдаьккхина дара долуш 
долчу уьстаг1ийн кортош а, стерчий а. Уьш тхан документех 
ца тийшира, уьстаг1ий шаьш дагардан буьйлабелира.

Ойла ел аш, мел хан езар яра барх1 эзар сов уьстаг1 багар- 
бан, жаГушна хуьлуш долу зиэн ца дийцича а?

Со г1аролхойн хьаькамна т1евахара, амма ас мел дина 
дехарш жоп доцуш дисира. Шечунна т1ера ца волура иза. 
«Дагардан деза!» Моьттур дара, цунна кхин дешнаш диццелла.

Новкъахула хьала-охьа лелаш яра ворданаш, х1ургонаш, 
пайтонаш, эмкалш -  дехьа-сехьавала меттиг бацара. Некъ д1а- 
къовлабеллера.

Ас сацам бира жа, юха а дерзийна, юххерчу цхьана 
арен т1е дажа лахка, со Владикавказе вахана валлац. Кхузара 
шийтта чаккхарма бен яцара иза. Сайна дика вевзаш волчу 
Б. Делак1руана т1е а вахана, кху новкъахь лелош долу нийса 
доцу х1уманаш д1адийца воллура со.

Хьаькам волчуьра ара а ваьлла, новкъавала воллуш, суна 
т1евеара цхьа г1арол.

-  Эрна ду ахь дагалаьцнарг, -  элира цо.
Х1унда ду эрна? -  цецвелира со. Т1аккха оьг1азе 

т1етуьйхира: -  Тхо шун некъашкахула схьадаьхкина дац, ткъа 
аш тхоьгара ахча доьху. Ахча дехна ца 1аш, тхан кехатех а ца 
теша, пурстоьпо пачхьалкхан мух1арца чаг1дина доллушехь. 
Тхуна зиэн а деш, тхан уьстаг1ий шаьш дагардан а г1ерта...

- Оцу дерригенна тхоьгахь закон ду. Тхан хьаькамалло 
т1едиллина иза тхуна.

-  Со ца теша, шун хьаькамалло шуьга адам хьийзаде 
боху аьлча.

-  X lerre  а иштта ду иза, хьо оьг1аз ма rlo, — со теван 
гкртара иза.

Ишттачу нахана т1ехь ду цхьа шатайпа мух1ар. Уьш кхечу 
эзарнаш адамех атта къасталур бара. Бос баьхьна, амма лерина 
т1едуьйхина, раз баьккхина тиллина куй болуш, цунна бухаху- 
ла схьакъедаш хьакхин даьтта хьаькхна месаш, ирх хьаьвзина 
мекхаш, муьт1ахь-х1иллане юьхьмарш йолуш, массо хенахь 
къайллах безаме дош аьлла кьамел к1аддан г1ерташ -  иштта 
бу уьш. Наггахь санна оьшучохь дош нийса дацахь, оцу сохьта 
кхуллур ду цо, цуьнан маь1на тидаме ца оьцуш, кхузахь дог1у- 
ца дог1у ца хьоьжуш. Доцца аьлча, сан къамелахо, иза дехаре 
мел волу дог-пах сендечех вара.

-  Со эрна х1унда оьху оьг1аз? -  к1оршаме хаьттира ас.
-  Совг1атна кхо-биъ Iaxap луо -  шу д1адохуьйтур ду, -  

киснара цигаьркаш схьаехира цо. -  Оза, -  соьга кховдийра.
-  Баркалла, -  элира ас. Иаккха жа1у т1е а кхайкхина, говр 

схьаялае, элира ас.
-  Х1ета, ирх-пурх воьдуш ву-кх хьо? -  юха а хаьттира цо.
-  Воьдуш ву! Ма-воддара господин Делак1руана т1е. Ас 

д1адуьйцур ду цунна аш кхузахь х1оттийна низам.
-  Суна хетарехь,.. -  велавелира иза.
-  Хьуна х1умма ца хета! -  юкъахваьккхира ас иза, дукха 

дарвелла.
Говр схьаялийра. Ас луьйтан чу ког буьллушехь, салти 

юха а вистхилира соьга:
-  Ши уьстаг1 мукьана лахьара аш? Ас шу д1адахийта- 

хьара аьлла, доьхур дара.
«Хезна х1ума дуй xlapa? Х1ун ю а ца хууш йолчу х1окху 

боьхачу х1умано кхечу боьхачу х1умане дехар дийр ду, хьанала 
шайн рицкъа доккхуш бохку кьинхьегамхой д1абахийтахьара 
аьлла. Карахь оьшуш долу кехаташ доллушехь. Цаьрца тхо 
пачхьалкхан новкъа а довлийтина. Со мичахь ву, Везан Дела! 
Х1ун ду кхузахь хуьлуш дерг?» -  ойла йора ас.

-  Уьш д1а а лой, новкъадовлий вай? -  элира Симона.
-  Цхьа ког боккхур бац, и мах белла. Цкъа мукъане а шайн 

метта бахка ма беза xlapa талорхой! -  элира ас.

-  Ницкъ кхочур буй-те?
-  Кхочур бу. Кхарна та1зар а дийр ду.
-  Даима лаьттар ма дац xlapa т1ингар кхузахь. Вай юха а 

дерзале кхин xIotto тарло. Цо а иштта талор дийр ду.
-  Хаьий хьуна, хьоьга ладоьг1ча-м, дуьнен т1ехь беккъа 

цхьа талорхой бен, хьанала нах бан а бац, -  дог даьтт1а, ч1огг1а 
элира ас.

-  Массо талорхо вацахь а, тоъал ю нийсо яцарш. Х1ета, 
со х1ун ала воллу хьоьга. Нагахь санна хьо хьайчунна т1ера 
вер воцуш ч1аг1веллехь, лакхахьо хил дехьа а довлий, кхечу 
новкъа д1аг1о вай?

-  Деса х1ума ду ахь дуьйцург, -  къамелана юкъаиккхи- 
ра жа1у. -  Стохка тхо иштта лакхешкахула доьлхуш дара, 
Джайрахах чекхдевлира. Дзауге кхаччалц пачхьалкхан некъах 
б1аьрг ца кхийтира тхан. Х1етте а, г1алаг1азкхаша тхуна т1е а 
кхиъна, тхоьгара шозза сов мах баьккхира.

-  Муха? Пачхьалкхан некъа т1е ког биллина боццушехь, 
x lerre  а ахча даьккхира шуьгара? -  цецваьлла хаьттира ас.

-  Делаца ч1аг1о йо ас, иштта ма дара иза.
Симона бохучунна т1етан резахиллера со, иштта эхь 

иза хеташ кхаьънаш кхузахь оьцуш хиларх а суо тешархьа- 
ма, амма ял ца луш нах д1асалела т1ай доьхна хилира, ткъа 
татол чуьра хи к1орга дара. Цундела Владикавказе ваха са- 
цам ч1аг1белира сан дагчохь. Амма оццу хенахь йоккхачу 
г1овг1анца Балте схьакхечира цхьа пайто. Цу чуьра охьавоьс- 
сира ша Делак1руа.

Ас дерригенах кхетийра иза, дийцира х1окхара тхайгахь 
латтийначу балех лаьцна. Паролин хьаькамна луьра та1зар 
дира цо.

-  Лераме государь, адамаш дерриш цхьатера ма дац. 
Шуна хаа деза хьанала къинхьегамхой а, курхаллаш, талораш 
деш леларш а къасто, -  т1етуьйхира цо.

Ас сайна цхьанна х1умма а ца доьхура, ткъа массарна а 
нийсо д1ах1отто лаьара супа. Цундела, 1ен а ца велла, ас элира:

-  Господин полковник! Ас сайн къинхетам бе ца боху, 
ткъа массарна а цхьа низам д1ах1оттор доьху.

-  Тамашийна стаг ву хьо! -  велавелира иза. -  Хьоьца а, 
д1о цхьана муьжгашца а цхьабосса хила йиш ма яц.

-  Суна иштта хета: закон массарна цхьаъ хила деза, къес- 
тамаш а ца беш.

-  Ахь мел х1уъу дийцича а, иштта цкъа а хир дац, -  корта 
ластийра цо.

Дехха 1ийра тхо къамелаш деш. Дерриге д1адирзира, 
тхоьгара ял а ца йоккхуш, массарна долу низам лардан со мел 
Нертарх а.

VI

Тхуна хьалха яьржара Путхузан аре. Цуьнан дехьарчу 
маьНехь томкин буькъа к1ур бара. И к1ур бара т1ехула, т1аьхьа 
оьрсаша Владикавказ ц1е тиллинчу Дзаугана т1ехула. Шина 
дийнахь новкъахь г1елделла а, мацделла а жа хьеначу бацана 
т1етаь1ира. Жа1уй а доккха садоккхуш парг1атбевлира, х1унда 
аьлча Дзаугана дехьа тхуна т1аьхьара ца бовлу бохамаш буха- 
тоха атга дара. Шадерриг х1окху къонахийн доьналлах дозуш 
дара.

Тхо шуьйрачу арахь лаьттара. Цуьнан цхьана arlop дара 
Терк. Коьртехь иза чехка а, Над дуткъа а ду. Аренга даьлча 
иза даьржа, тийначу боларехь керчайо шен нуьцкъала тулНеш. 
Оцу меттиго ша дуьйцу, адамашна xlapa я важа киртиг 
т1ех1оьттича, уьш муха хила беза.

Владикавказера тхуна дуьхьалвеара масех говр-бере.
-  Хьенан ду xlapa жа? -  хаьттира цара.
-  Тхан ду, -  элира цхьана жа1уьно.
-  Лакхарниг муьлха ву?
Суна т1е куьг хьажийра. Суна т1е баьхкира береш. 

Схьахедира: дийнахь-бусий xlop уьстаНна т1ера цхьа кепек ял 
яла еза аьлла. Юха а хаьттира: маца дагахь ду кхузара д1адаха 
аьлла.

-  Кхузахь кхо де даккха сацам хиллера тхан, х1унда аьл­
ча барх1 баттахь аренаш гезьеш лела дезара тхан. Цундела 
Налахь цхьацца оьшуш йолу х1уманаш эца дагахь а дара тхо.

Масала, хулчешна т1аьрсиг, цхьацца т1едуху барзакъаш. Иштта 
дохка дагахь дара тхо даь1на кой а.

Берета, цхьа кехат схьа а кховдийна, соьга элира, цу т1ехь 
тхо даьхкина хан шаьш билгалйина.

Ас, схьа а эцна, кехат дийшира. Цец-акъваьлла висира со. 
Цу т1ехь аьлла дара тхо хьалхарчу сентябрехь даьхкина, ткъа 
тхо кхуза кхаьчна де -  ялхалг1а сентябрь дара.

-  Шу, схьахетарехь, г1алатдевлла, -  элира ас, кехат юха 
д1а а кховдош, -  тахана ялхалг1а сентябрь ду, ткъа кху кехат 
т1ехь билгалдаьккхинарг хьалхара сентябрь ду.

-  Схьагайтал цкъа, -  элира цхьана беречо, т1аккха говрара 
охьа а иккхина, сан лере а таь1на, элира: -  Цхьаьнгга х1умма 
ма ала, туьма лур ду хьуна.

Юьхьанца со, ца кхеташ цецвелира: стенна луш ду суна 
туьма? Сихха шадоллучух кхийтира: иза миска жа1уй кхин къа 
ца хеташ талоран цхьа кеп ю. Пуллакх иштта ду. 1а даккха жа 
кхечанхьа дуьгуш, оьрсийн мотт ца хуучу жа1уйша талмаж 
лоцу. Иштта талмажаш хьаькамашна юххера нах хуьлу. Цара 
вуно атта караерзайо церан амалш, оьрсийн маттах жимма 
кхета 1ема, т1аккха кхин б1аьрг-нег1ар ца тухуш шайн вежарий 
1ехабо, тилабо.

-  Хьо г1алатваьлла, доттагП -  элира ас. -  Эзар уьстаг1 
т1ера цхьацца кепек яьккхича, эзарна т1ера 10 сом хуьлу, ткъа 
пхеа дийнахь-буса -  шовзткъе итт сом. Ткъа сан уьш дукха ду.

-  Хьоьгара х!ума йоккхур яц оха, -  юха а элира цо, лере 
а таь1на.

-  Делах ца кхоьру хьо, дин доцу х1ума?! -  юкъаг1оьртира 
т1евеана Симон. -  Дог1ург д1а а эций, д1авала б1аьргашна гу- 
чуьра!

-  Хьо вала д1а! Хьоьга хьан х1ун хоьтту? Хьуо хьаьнца 
къамел деш ву хаац хьуна? -  т1ечевхира подрядчик.

-  Ахь къовла хьайн бат! Ца къовлахь... -  оьг1азе цунна 
т1еволавелира цхьа жа1у. -  Ас ца боху хьоьга, д1асаца! Кхин 
цхьа ч!икъ даккхахь, сан мостаг1 а лийр вац-кха ас хьо говра 
т!ера охьакхоссале хьалха. Хьо г1алаг!азкхи ма вац!

Дуьхьал кхин дош ца далош, говр юха а ерзийна, г1алехьа 
д1атилира бере.

-  Ма сиха а д!аиккхи! -  элира Симона. Хетарехь, стохка- 
лераниг дагадеанчух тера ду, -  элира къоначу жа1уьно.

-  Х1ун ду иза? -  хаьттира ас.
-  Стохка цхьа талмаж лаьцнера оха. Цо хьалххе подряд- 

чикца барт бина хиллачух тера дара -  дала дезачул ялх денна 
сов ахча даьккхира тхоьгара.

-  Аша арз дирий? -  хаьттира ас.
-  Арз дира дера-кх. Муха ца до? -  сингаттамечу къажарца 

элира цхьана жа1уьно.
-  Лаккха?
-  Ша дерриг ду-кх: тхо кхаа дийнахь набахтехь латтийра. 

Оцу кхаа денна а тхоьгара ахча даьккхира. Тхан накъосташна, 
тхох х1ун хуьлу а ца хууш, тесна дита ца лиира, жа а эцна, д1а 
ца бахара уьш.

-  Оцу а, совнаха деношна а т1ехь ахча даьккхира?
-  Массо денна а т1ера.
-  Тешаш а лаьцна, цара документ харц х1оттийна хилар 

т1еч1аг1дан ца мегара аш?
-  Муха т1еч1аг!дийр ду? Т1аккха г!азакхийн мотт ца 

хаьа, ткъа цара деллачу кехат т1ехь тхо ялх де хьалха даьх­
кина, аьлла, билгалдаьккхина дара. Кхиэлехь и кехат тхуна 
дуьхьал теш х1оьттира.

-  Бакъдерг т1еч!аг1дан теш карийча а, кхиэле вог!ур ваца- 
ра, -  т1етуьйхира Симона.

-  Х1унда?
-  Хьанна лаьа, оцу боьхачу х1уманех а хьакхавелла, шена 

т!е бохам баийта?
-  Ахь х1ун дуьйцу? Тешаш чубухку ткъа?
-  Хьо санна, ирс долчуьнца, уьш берриш т!екере а, дика 

а бу: Дела а, адамаш а. Ткъа тхуна, пекъаршна, бакъ каро хала 
ду. Наггахь вер вац моховцех дог лозуш верг, даима бехке иза 
хуьлу.

-  Мотт мукъана хаахьара, т1аккха тхайга тхаьш лардадала 
а тарлора. Цара шайн мотт ма буьйцу, оха -  тхайниг. Ладог1а

к1ордийча а, генадовла олий, когаш а тухий, тхо д1алелхадо. 
Тхоьгахьа rlo даккха цхьа а вац.

Иштта къамелаш деш, тхо тхайн меттамотт болчу кхечи- 
ра. Ас садам бира, т1ера духар а хийцина, Дзауге а вахана, ци- 
гарчу 1едална кхузахь лелош дерг шадерриг д1адовзийта.

Со тешна вара, хьаькамаша сайга ладуг1ург хиларх, ишт­
та а декъаза халкъ кхин т1е а дакъаздоккху xlapa х1уманаш 
шайн куьйга к1ел болчарна дара доьхкург хиларх. Амма, со 
мел цец-акьваьлла висира хаахьара шуна, дара ас дийцинчун- 
на лерг д1а а да оьхьча!

Ас еххачу ханна сайх дийца х1ума дитира, самукъа а 
даьккхира церан. Вовшийн кар-кара луш, массо маьПехь 
дуьйцуш дерг цхьаъ дара: инарлин к1ант, кара г1аж а эцна, жа 
дажош лелаш ву?

Кхо де даьлча Владикавказана тГехдевлира тхо. Т1аккха 
дуьххьара г1алаг1азкхашца-соьлжахошца нисделира тхан «та- 
садалар».

Тхан дов некъа т1ехула делира. Цуьнан шина а аг1орхула, 
законна т1ебоьг1ча, ах чаккхарма гергга мах боцуш даха бакьо 
яра тхан. Амма дара чекх да довлуьйтура.

Законо-м бакъо лора, ткъа царна х1ун ю закон? Цара мас­
со х1ума а шайггара леладо. Ишттачохь жа1уй г1орасиз бу. Арз 
эцна ваха меттиг а бац, новкъахь хилча, суьдехула лела хан а 
яд. Цундела, законна т1ера а бевлла, цара дийриг дан деза цара 
я х1оразза а, совнаха иттаннаш соьмаш дала деза.

Тхо хьалхарчунна т1ехь севцира. Г1алаг1азкхий дуьхьал- 
бевллачохь ницкъаца некъ боккхура тхайна.

VII

Борг1ане кхаччалц, оха хьалха биначух къаьсташ бацара 
тхан некъ. Г1алаг1азкхийн станицашкахула чекхдовлура тхо — 
массанхьа 1едалан векалша ницкъ бора. Амма дуьхьалбаккха 
тхоьгахь бара жа1уйн барт а, каде хилар а, ницкъ а, доьналла а. 
Девнаца боккхура оха тхайна, нийсонна т1едоьг1ча, дуьхьало 
йоцуш чекхдовла деза некъ. Х1инца кхийтира со тхаьш нов- 

къадовлуш: «Везан Дела, ларде Ахь тхо ницкъ барх!» -  бохуш, 
до1анаш х1унда дина хилла.

Ши к1ира дара тхо новкъахь долу. Тхо меллаша доьлхура. 
Оцу шина к1ирнах малх кхетта ши де ца деара: чийлак чуьра 
санна, т1едуттуш дог1а дара некъан бохалла.

Тхайн жаца и некъ беш, суна сайн б1аьргашна гира 
т1е1оттабелча г1алаг1азкхаша со санначаьргахь латтош долу 
1азап. Ас хьаькаме кехат дийхира, станицаршкарчу бахархош- 
на юкъахь серло яржо бахкийтинчарна т1ехь низам ч1аг1дар 
доьхуш.

Мел хазахийтира тхуна Грозне д1акхаьчча!
...Соьлжа-Палахь ас сайн чамда яьстира. Цунна т1ехула 

тегна куз бара, ткъа бедарш вертанна юкъахьарчийна. X lerre 
а, чамдех чекхдаьллера дог1а -  т1адийнера сан бедарш. Оцо 
гойту, мел хала хилла оха бина некъ.

И кехат сан кара кхечира. Цу т1ехь станицашкарчу атама- 
нашна т1едуьллура тхуна новкъахь, законо ма-хьеххара, rlo- 
аьтто бар. И кехат бахьанехь кхид1а тхо парг1ат дахара.

Борг1анена юххехь яра Махан юрт станицин оха вайн 
йина дежийлаш. Царна т1ехь шортта буц яра, гобаьккхина 
хьун а, хи а дара.

Йол а, сурсаташ а механа дорах духкура луларчу ярташ- 
кахь -  нохчийн ярташкахь. Оцу ярташка кест-кеста воьдура 
со, керлачу хьешашца гергарло ч1аг1дан а, церан г1иллакхаш 
довза а.

Д1акхаьчча, божалш а, раг1уш а дира. Дийнна цхьа юрт 
д1ах1оттийра -  божалех, раг1уйх, чохь 1ачу х1усамех. Пенаш 
ши мог1а хьош дуцура. Х1ор денна хьуьнхара схьахезаш дага- 
рийн rloerla, жа1уйн самукъане забарш, иллеш хуьлура.

Кестта и rloerla  цхьанаэшшаречу жа1уйн балхо хийцира: 
1уьйрана хьалххе дажа лохкура уьстаг1ий, суьйрана божалш 
чу духкура. Наг-наггахь тхан меттаметтан дозане вог1ура 
коьрта жа1у, жа1ушца охьахуура, т1аккха д1адуьйлалора де- 
хий къамелаш. Х1ор жа1уьно шен деган лазам балхабора, 
шен дахарх лаьцна дуьйцура. Цкъацкъа буьйсанан тийналла 
йохайора нохчаша йовдийна юьгучу говрийн бергийн татана- 
ша а, т1аьхьадаьллачу орцано кхуьйсучу тоьпаша а.

Иштта цхьанаэшшарехь д1атекхара тхан дахар.
М1аьргона вицлуш лаьттара со: цу муьрехь суна дукха хе- 

зара туьйранаш, хьадисаш, ц1еяхханчу жа1уйх а, талорхойх а 
дийцарш.

Ас кхузахь хадабо сайн дагалецамаш -  мел хезнарг, ги- 
нарг, лайнарг сайн дийцаршна т1ехь охьадилла дагахь ву со.

Со дагахь ву Гуьржийчоьнан а, луларчу мехкашкарчу а 
халкъийн дахар, амалш, г1иллакхаш а довзийта, х1унда аьлча 
т1ейог1учу хенахь цаьрца герггара з1енаш ца хилча девр дац 
вай.

1882-1883 шш.

КХОКХА
(Дийцар)

Хаьий шуна, сан кегий дешархой, б1ов х1ун ю? Шух ду- 
кхахболчарна, хетарехь, хаьа хир ду иза муха хуьлу, ткъа цхьа- 
болчарна иза гина ца хила тарло. Цундела ас дуьйцур ду шуна 
цунах лаьцна.

Адамаш, мостаг1 т1елатарх кхерам болуш, машаре юкъа- 
меттигаш ларъян хала долуш дехачу ширачу заманахь, цара 
нуьцкъалчу мостаг1чух лардала, тайна ч1аг1онаш еш хилла.

Цундела адамаша хьехаш йохура, чхернех чоьнаш йоху- 
ра, гонаха т1улгах пенаш дуттура.

Б1аьвнаш а иштта ч1аг!онна лерина ю. Уьш лекха а, гор- 
гачу я еак1ов пенех еш хилла. Царна чохь хьуллора адамаш.

Вайн заманахь дуккхахйолу б1аьвнаш д1атесна лаьтташ 
ю. Царна чохь олхазарша шайна бенаш до.

Ишттачу ширачу б1аьвнех цхьаъ тхан юьртахь а яра. 
Дукха хенахь дуьйна цу чохь цхьа а вехаш вацара...

Амма сатоссуш б1аьвнна чуьра «г1ур-г1ур» хезара. Дукха 
хан ялале цу чуьра тайп-тайпана чо-мас йолу кхокхий аралел- 
хара. Царах цхьадерш сихха юхадоьрзура, з1акаршкахь шайн 
к1орнешна яах1ума а йохьуш, ткъа дукха хан йоццуш чудаьх- 
кинчара ча а, екъа бецаш а йохьура, шайна бенаш дан. Цкъа 
а ара ца довлу кхокхий а дара. Цара, хьастаме rlyp-rlyp деш, 
шайн к1орнеш 1алашйора.

Дерригенца а гуш дара уьш ирсе хилар. Цхьаммо а це- 
ран са ца гатдора. Уьш маьлхан къегачу з1аьнаршна самукъане 
дуьхьал уьдура.

Лакха стиглахь, б1аьвна т1ехула, кхокхийн жут яра. 
Цкъацкъа, парг1ат, пел хьийзара уьш, т1аккха, ц1еххьана лов- 
задуьйлура, вовшашна т1аьхьа а уьдуш, т1ек1елдуьйлура сти- 
галахь. Юкъ-кара т1емашца вовшаххьекхалора, т1аккха моьт- 
тура цхьамма т1араш детта. Юха нийсса 1ункар, т1улгаш санна, 
охьаоьгура, б1аьвна т1екхочуш д!анислора.

Бахархоша б1аьвнан не1арш тойира. Царна ч1ог1а дукха- 
дезнера и исбаьхьа олхазарш, царна цхьаъ динарг зуламхо ло- 
рур вара цара.

Массо а хенахь б1аьвна гонаха хьийзара бераш. Кхокхий 
леца лаьара царна, амма б1аьвнан не1арш ч1ог1а къевлина яра, 
чоьхьа стагга а валалур воцуш.

Амма кхокхийн, дийнахьа-буса набъеш воцу, луьра 
мостаг1 вара -  куьйра. Иза царна т1елетара, амма кхокхий сема 
а, каде а дара. Лаккха стигала хьаладовлура уьш, куьйра цар­
на т1аьхьа ца кхуьура, т1аккха иза юхадолура. Дукхахьолахь 
кхокхий б1аьвна чохь д1атебий Iapa, кхерам д1абаллалц.

Иза аьхка хуьлура, дерриге жил1алам хазделлачу хенахь, 
заза а, зезагаш а, дерриге дийнаташ а, самукъадолий, дегнаш 
даккхийдеш, ловзадуьйлучу хенахь.

Амма зама хийцало. Сирла-сийна стигал кхулу, марха- 
ша кест-кеста малх д1ахьулбо, цуьнан з1аьнарша йовхо ца 
ло. Х1аваэхь хийцамаш хаало. Лаьмнийн баххьаш дуькъа- 
чу дахкаро д1ахьулдо. Баьццара буц, сагатделча санна, ба- 
сайолу, якьало. Дукха хан йоццуш дуькъачу rlam a кхели- 
на хилла дитташ ч1анадевлла, мостаг1чо талор дича санна. 
Къилбседехьара шийла мох хьаькхна, ша билли массанхьа. 
1аламан суьрто шен бос хуьйцу: хьалха б1аьрг хьоьстуш мел 
хиллачо, х1инца ойланехь rlaftrla кхуллу. Доцца аьлча, 1а ду 
т1едог1уш.

Т1едог1учу 1аьно сагатдина олхазарийн, ткъа къийга- 
ша, хенан х1оттам хийцалуш буй хоуьйтучу, кхин а ч1ог1а 
1аткъамбо сингаттамца.

Д1адели масех де. Стигал д1алеци, даш санна, езачу мар- 
хаша. Хьаькхи нуьцкъала мох, иза вуно ч1ог1а ц1ийза, цхьанна 
бохам хьоьхуш санна.

Мох ц!еххьана д1атий. Йохъели. Пелдуьйлуш, стиглахь 
ловзадевли лайн чимаш. Л аккха дуькъа ло доладели. Дукха 
хан ялале, дерриге дуьне -  латта а, лаьмнаш а, дитташ а -  
к1айчу басе дирзи. Мел товш, дагна хьаам беш хуьлу лаьмнаш- 
кахь дуьххьара диллина ло! Цо арен т!е лоьхку мошанаш, акха 
москалш, масарш.

Берийн самукъадаьлла -  вовшашна лайн мижаргаш а кху- 
ьйсуш, зевнечу аьзнашца доьлу. 1уьнц1алгаш боху лайн т1ехь. 
Массо сенвелла воллушехь, ц1а ваха цхьанна а ца лаьа.

Бераша реч1а юг1у олхазаршна. Tie ло а хьокхий, кхелли 
т1еюхку, церан тидам т1ебахийта. Баккъал а, дагахь х1ума доцу 
олхазарш 1ехало. Дукха хан ялале, яккхийчу жатташца уьш кхел- 
лина т1елета. Къийгаш а, кхокхий а, кхидолу олхазарш а кхелли 
кего дуьйлало. ЦДеххьана, цхьамма кхерийна, уьш т1омадевлира. 
Цхьа кхокха а, масех къиг а рег1ано лаьцна йисира.

-  Леци! -  ц1ог1а туьйхира цхьамма, воккхавеш.
Т1ебевдира важа биснарш а. Гиглас -  иштта яра цуьнан

ц1е, реч1а чуьра парг1атбаьккхира кхокха. Т1аккха, обанаш а 
олуш, иза хьеста волавелира иза.

-  Тхуна а гайтахьа иза, -  дехарш дора Гиглига кхечу бе­
раша.

Амма цунна ца лаьара цунах къаста, безамца шен некха 
т1е а, ч1ишталга т1е а те1ош, хьоьстура.

-  Х1е, миска, я1! Хьовсийша, мел ч1ог1а деттало цуьнан 
дог! -  элира Гиглас.

-  Соьга лохьа, соьга!
-  Хьожуш хилалахь, д1а ма бахийталахь.
-  Ахь х1ун дуьйцу?! Со жима-х ваций!
Кар-кара луш, кхокха д1абада г1оьртира, амма иза сихха 

д1атийра, ша к1елхьара бер боций а хиъна.
Гиглас, ц1а баьхьна, чалтар чу а боьллина, 1ай кхебира.
Эххар а чекхделира шийла 1а. Ло дешира, лаьмнашкара 

1овраш охьахьаьлхира. Малхо, белакъежаш, мархаш юккъехула 
схьа а хьаьжна, 1аьнан набаран тартесна ораматаш самаехира. 
Х1аваэхь б1аьстенан хьожа елира. Дерриге жил1алам дендели- 
ра, гонаха мел дерг сенделира, зазадаьккхира. Тайп-тайпанчу 
аьзнашца олхазарша шайн эшарш д1айолийра, 1аламна хастам- 
беш санна. Зезагаша а, 1аламна хастамбеш, шайн эсала кортош 
те1адора.

Б1аьвна чуьра схьахезара кхокхийн к1еда-аьхна «г1ур- 
г1ур». Шишша цхьаьна, кхокхий б1аьвна чуьра аралелхара, 
1алам декъалуш.

Буса а белла, цхьа кхокха б1аьвнан пена т1ехь цхьа Iapa, 
юкъарчу синкъерамехь дакъа а ца лоцуш. Иза саготта бара. 
Мотталора, цунна 1алам юха дендалар гуш дац. Цкъацкьа цхьа 
ког а ойъий, месаш а юсайой, сахьташкахь Iapa иза, ца ловзу- 
ра, дерриге дуьненах безам баьлча санна. Цкъацкъа, хих масех 
къурд а бой, юхабог1ура шен метте.

Цкъа Гиглас, ша лаьцна кхокха парг1ат а баьккхина, 
акъарчу тхов т1е тесна, туьнкалгах д1абихкира. Боккхабийна 
ца болуш, кхокха д1абада Ноьртира, амма котах тесначу т1ерго 
юхабаьккхира. Охьакхийтира.

Кхокхий деха юрт, кераюкъ санна, гуш яра.
Цхьа кхокха, ц1еххьана т1ома а хьаьдда, д1абихкина болчу 

кхокханна т1ехьаьдира.
Цу шинна вовшийн бевзира. Шайн з1акаршца обанаш а 

олуш, шайн маттахь къамеле белира и шиъ. Гуш дара, церан 
самукъадаьлла хилар. Амма цхьаъ саготта, гонаха б1аьрг бет- 
таш хьоьжура.

Вовшийн марзонах 1аьбначул т1аьхьа, парг1ат кхокха 
т1омабелира. Цунна т1аьхьа кхоссабелира важа, амма т1ерго 
д1а ца хийцира. Т1аккха важа, схьа а беана, «кху-кху» баха бо- 
лабелира, шеца xlapa д1абаре кхойкхуш.

Кхокханна т1омабала лаьара, амма эрна дара иза.
Кхин цкъа а г1оьртира иза х1аваэ, оцу хенахь т1ийриг цуь- 

нан логах хьаьрчира. Тохабелира иза. Тоха мосазза ло, т1ийриг 
кхин а нуьцкъала логах хьаьрчара, хорам а беш.

Садукъдала доладелира цуьнан.
Маситтазза г1оьртира т1ебеана кхокха цунна юххета1а, rlo 

дан санна. Амма х1оразза а, цо лечу сахьтехь деттачу т1емаша 
герга ца буьтий, юьстахболура.

Т1аьххьара шен доттаг1чуьнга д1а а хьаьжна, цуьнан васт 
дагчохь кхолла санна, з1ок а г1аттийна, д1атийра.

Цунна готуьйсура кхокхано, «кху-кху» дуора, з1акарца 
дег1ах хьекхалора. Шадерриг чекхдаьлла дара.

Оцу хенахь ведда т1евеара Гигла. Белла кхокха гича, вил- 
хина, д1авахара.

Х1етахь дуьйна байлахь бисначу кхокхано д1а ца тосура 
шен доттаг1чух-х1усамненах ша къаьстина меттиг. Сагатдора 
цо, т1етт1а г1ийла хуьлура, дахар к1ордийча санна.

Аьхке яра. Дуучунна-молучунна къоьлла а яцара. Амма 
и шадерриг а цунна токхе ца доьрзура. XIopa денна г1еллуш 
д1абоьдура кхокха, т1ома а хала болура.

Эххар а кхолламо къинхетам бира мискачу кхокханах -  
1ожалло хьалхабаьккхира иза а ловчу 1азапах.

